Mushog Testamento

New Testament in Quechua, Southern Conchucos Ancash

(PE:qxo:Quechua, Southern Conchucos Ancash)



ii

Mushog Testamento
New Testament in Quechua, Southern Conchucos Ancash (PE:qxo:Quechua,
Southern Conchucos Ancash)
copyright © 2002 Wycliffe Bible Translators, Inc.

Language: Quechua, Southern Conchucos Ancash

Translation by: Wycliffe Bible Translators, Inc.

Quechua, Southern Conchucos Ancash
gqxo

Peru
Copyright Information

© 2002, Wycliffe Bible Translators, Inc. All rights reserved.
This translation text is made available to you under the terms of the Creative Commons License: Attribution-
Noncommercial-No Derivative Works. (http://creativecommons.org/licenses/by-nc-nd/3.0/) In addition, you have
permission to port the text to different file formats, as long as you do not change any of the text or punctuation of
the Bible.
You may share, copy, distribute, transmit, and extract portions or quotations from this work, provided that you
include the above copyright information:

You must give Attribution to the work.

You do not sell this work for a profit.

You do not make any derivative works that change any of the actual words or punctuation of the Scriptures.
Permissions beyond the scope of this license may be available if you contact us with your request.
The New Testament

in Quechua, Southern Conchucos Ancash

© 2002, Wycliffe Bible Translators, Inc. All rights reserved.

This translation is made available to you under the terms of the Creative Commons Attribution-Noncommercial-No
Derivatives license 4.0.
You may share and redistribute this Bible translation or extracts from it in any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are licensed just for use with those Scriptures
and documents. For other uses, please contact the respective copyright owners.

2014-04-30

PDF generated using Haiola and XeLaTeX on 18 Apr 2025 from source files dated 29 Jan 2022
f9dc0e05-0d43-5c6e-a9f5-a2adc7198b7a



http://www.wycliffe.org
http://www.ethnologue.org/language/qxo
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

Contents

SANMATEO . . . ... ... e 1
SANMARCOS . . ... . . 71
SANLUCAS . . . . e e 114
SANJUAN . . . 186
HECHOS . ... ... . i 238
ROMANOS . . . ... e 304
1CORINTIOS . ... ... .. .. i i i 333
2CORINTIOS . ... ... . e 363
GALATAS . . . . e 381
EFESIOS . . . . . . 393
FILIPENSES . . ... ... . i e 403
COLOSENSES . . . ... . e 410
1TESALONICENSES . . ... ... ... i i 417
2TESALONICENSES . . .. ... ... o oo o 423
1ITIMOTEO . ... . . . e e e 427
2TIMOTEO . . ... ... i 436
TITO . . . o e 442
FILEMON . .. ... e 446
HEBREOS . .. ... .. . . . i e 448
SANTIAGO . . . . . . e 470
1PEDRO . ... ... e 478
2PEDRO . .. ... . e 487
TJUAN . . e 492
2JUAN . o e 500
SJUAN . . e 501
JUDAS . . e 503
APOCALIPSIS . . . . . . 506

iii



SAN MATEO 1:1 1 SAN MATEO 1:6

SAN MATEO
Jesucristupai gellgangan

Mateum cay libruta gellgargan. Jucag jutinmi cargan Levi. Payga Israel
runa carpis Romanacionpa impuestu cobracogmi cargan. Tsaypitam Mateu-
taga Jesus acrargan apostolnin cananpé. Jesuswan purirmi rurangancunata
ricargan y willacungancunata wiyargan. Tsaymi cay libruta Mateo gellgar-
gan Tayta Dios cachamungan salvacog canganta musyanantsicpa. Mateupa
masta musyanayquipd liyinqui Mateo 9.9-13; Marcos 2.13-17; Lucas 5.27-32.

Cay libruchdga Mateo tantiyatsimantsic Sefior Jesus ima castapita
yuringantam (1.1-17), yuricuptin Egiptuman Josewan Maria apayangantam
(1.18-pita 2.23-yag), y Jesus Galileacht yachatsicur gallaycungantam
(capitulu 3-pita 4-yag).

Tsaynomi Mateo tantiyatsimantsic Sefior Jesus runacunata jircancho
yachatsingancunata (capitulu 5-pita 7-yag). Jesus imaycatapis Tayta Dios
munangancunatam runacunata yachatsirgan, geshyagcunatam allitsirgan,
supaycunata runacunapitam gargurgan, y imayca milagrutapis rurarganmi
(capitulu 8-pita 18-yag).

Israel autoriddcuna wanutsiydnanpa cagta musyarpis Jesusga Jerusalen-
man aywarganmi ndnicunachOpis runacunata yachatsirnin (capitulu 19-pita
23-yag). Jerusalenchopis willacurganmi manara ciélupita cutimuptin imacu-
napis pasananpa cagta (capitulu 24-pita 25-yag).

Tsaynomi Mateo tantiyatsimantsic Sefior Jesus wanunganpita
cawarimushga canganta (capitulu 26-pita 28-yag).

Jesucristo Abrahampa ayllun cangan
(Lucas 3.23-38)
1 Jesucristoga yurishga rey Davidpa ayllun aywaragpitam. Davidnam
cashga Abrahampa ayllunpita aywarag. Cay runacunam cayashga Abra-

hampa y Davidpa aylluncuna.™

2 Abrahampa tsurinmi cargan Isaac.
Isaacpa tsurinmi cargan Jacob.
Jacobpa tsurinmi cargan Juda

y mas waquin waugincuna.

3Judapa tsurincunam cayargan Fareswan Zara.
Paycunapa mamanmi cargan Tamar.
Farespa tsurinmi cargan Esrom.
Esrompa tsurinmi Aram.

4 Arampa tsurinmi Aminadab.
Aminadabpa tsurinmi Nahason.
Nahasonpa tsurinmi Salmon.

5 Salmonpa tsurinmi cargan Booz.
Boozpa mamannam cargan Rahab.
Boozpa tsurinmi cargan Obed.
Obedpa mamannam cargan Rut.
Obedpa tsurinmi cargan Jese.
6Jesepa tsurinnam cargan rey David.

1:1 Ayllu ninanga “castan miragcunapita aywaragnincuna” ninanmi. Tsayndmi Jesucristupis

Abrahampa y Davidpa aylluncunapita cargan.

Rey Davidpa tsurinmi cargan Salomon.

Salomonga yurirgan Uriaspa viudanchOmi.

7Salomonpa tsurinmi cargan Roboam.

Roboampa tsurinmi Abias.

Abiaspa tsurinmi Asa.

8 Asapa tsurinmi Josafat.

Josafatpa tsurinmi Joram.

Jorampa tsurinmi Uzias.

9Uziaspa tsurinmi Jotam.

Jotampa tsurinmi Acaz.

Acazpa tsurinmi Ezequias.

10 Ezequiaspa tsurinmi Manases.

Manasespa tsurinmi Amon.

Amonpa tsurinmi Josias.

11Josiaspa tsurinmi cargan Jeconias

y mas waquin waugincuna.

Jeconias yuringan witsancunam Israel runacunata Babilonia solddducuna
présu tsariscdrir apayargan Babilonia nacionman.

12 Tsaychonam Jeconiaspa tsurin Salatiel yurirgan.

Salatielpa tsurinmi cargan Zorobabel.

13Zorobabelpa tsurinmi Abiud.

Abiudpa tsurinmi Eliaquim.

Eliaquimpa tsurinmi Azor.

14 Azorpa tsurinmi Sadoc.

Sadocpa tsurinmi Aquim.

Aquimpa tsurinmi Eliud.

15 Eliudpa tsurinmi Eleazar.

Eleazarpa tsurinmi Matan.

Matanpa tsurinmi Jacob.

16 Jacobpa tsurinnam cargan Mariapa runan Jose. Y Mariapa wawanmi
cashga Jesus, Tayta Dios cachamungan salvamagllantsic.

17 Tsaynomi ari Abraham cawangan witsanpita hasta David yuringanyag
chunca chuscu (14) runacunara cayashga Abrahampa ayllun aywaragcuna.
Tsaynollam David cawangan witsanpitapis Israel runacunata Babiloniaman
apayangan witsanyag chunca chuscu runacunara cayashga Davidpa ayllun
aywaragcuna. Tsaynollam Babiloniaman apayangan witsanpitapis Jesu-
cristo yuringanyag chunca chuscu runacunara cayashga tsay aywaraglla.

Jesucristo yuringan
(Lucas 2.1-7)

18 Salvamagnintsic Jesucristo cayndmi yurirgan. Mariawan Jose
tdydnanpdna willanacushga caycarpis manam juntacdyarganritsoga.
Tsayno caycaptinpis Espiritu Santupa munayninwanmi Mariaga geshyag
ricacurgan.

19 Geshyagna ricacuptin Josega llanu runa carmi Mariapad imatapis par-
largantsu. Payga mana quejacuyllapam jagiriyta munargan.

20 Tsaynd jagiriyta munaycaptinmi Tayta Diospa angelnin Joseta
suéfiuyninch0 nirgan: “Unay rey Davidpa castan Jose, Mariaga manam
ima runawanpis tincucashgaratsu geshyag ricacunanpd, sindga Espiritu

Santupa munayninwanmi geshyag ricacushga. Tsayno caycaptinga mana
ajayllapa Mariata goricuy.

210llgu wamratam Maria geshyacunga. Paypa jutinmi canga Jesus, runa-
cunata jutsa ruraynincunapita perdonar salvananpa captinmi” nir.

22 Tsaycuna péasanan captinmi Tayta Diospa willacognin proféta cayno
gellgargan:

23“Jipashmi, virgenllara caycar, geshyacunga ollgu wamrata.
Tsay wamrapami niyanga ‘Emanuel’ canganta.
Emanuel ninanga ‘Diosnintsic nogantsicwan caycan’ ninanmi”.

24 Tsaypita Jose punuycanganta riccharcamurnam angel ninganné Mari-
ata adisirpis goricurgan.

25 Mariaga Josewan taycarpis manam punuyargantsu. Wawan yuriy-
cuptinnam Josega nirgan: “Jesusmi jutinga canga” nir.

2

Estréllacuna estudiag runacuna Belenman Jesusta adorag chdyangan

1 Israel nacionch6 Herodes rey caycangan witsanmi Judea provinciapa
Belen marcancho Jesus yurirgan. Yurisquiptinnam Jerusalenman chéyargan
juclé nacionpita musyag estrélla estudiag runacuna cayno tapupacurnin:

2“Israel runacunapa mandagnin rey cananpa llullu yureg ¢maychota cay-
can? Rupay yargamunan cag ladupita estrélla yargamogta ricashga carmi
shayamurg0 payman adoragnin” nir.

3 Tsayta wiyaycurga rey Herodes chiquicurninmi yarpachacurgan paylla
rey cacuyta munar. Tsaynollam Jerusalenchd tag runacunapis pasaypa
mantsariyargan caynd nir: “Cananga ¢imandrd cashun Herodeswan?”
nirnin.

4 Tsaynam Herodesga mandag sacerddticunata y Moises gellgangan ley
yachatsicogcunata gayaycatsimur tapurgan: “¢Maych0Otd salvacogniquicuna
Cristo yurinan cargan?” nir.

5 Paycunanam niyargan: “Judea provinciapa Belen marcanché yuri-
nanpami Tayta Diospa willacognin proféta gellgargan cayno:

6 ‘Belenchomi Israel runacunapa mandacognin rey yuringa
Judea provinciacho jatusag marcacunapita tsay marca tacshalla caycaptin-
pis’ nir”.

7 Tsayta wiyaycurnam Herodesga pacayllapa gayatsirgan tsay estrélla
estudiagcunata. Paycuna chaycuyaptinmi tapurgan yargamog estréllata
imaypitana ricayangantapis.

8 Imaypita ricayangantapis willayaptinnam Herodes nirgan: “Belenman
aywar tsay wamrata ashiydmuy. Tarirninga willaydmanqui nogapis ador-
agnin aywandpd” nir.

9 Tsayno rey Herodeswan parlar usharirnam estrélla estudiag runacuna
aywayargan. Aywaycdyaptinnam tsay ricayangan estréllapis fidpancunallata
Belenman aywargan wamra caycangan wayiman chdyanganyag. Chay-
cuyaptinnam tsay pushag estrélla parasquirgan wayi janan deréchacho.

10 Tsay wayi jananchoOna pérasquegta ricirirnam itsanga estrélla estudiag-
cuna feyupa cushicuyargan.

T 1:21 Jesus jutega “runacunata salvan” ninanmi.

" Tsaymi tsay wayiman yaycurirnin tariyargan llullu Jesus maman Mari-
awan caycagta. Tsaycho ricaycurnam fiopanman gonguricuycur llulluta ado-
rayargan. Nircurnam apayangancunata churapéyargan Oruta, inciensiuta, y
“mirra” ningan perjimita.

12 Tsaynam paycunata Tayta Dios suéfiuynincunach6 parlapargan Herodes
cagman manana cutiydnanpd. Tsayno willashgana carmi jucld nénipana
marcancunaman cuticuyargan.

Egipto nacionman Jesusta Jose geshpitsingan

13 Estrélla estudiag runacuna marcancunaman cuticuyaptinnam Joseta
suéfiuyninch0 Tayta Diospa angelnin nirgan: “Rey Herodesmi llulluta
wanutsinanpa ashitsinga. Cananta ras sharcur Jesusta mamantinta Egiptu-
man geshpitsiy cutimunayquipa willangéyag” nir.

14 Tsayn0 niptinmi Josega pagas ricchacarcamur Jesusta mamantinta
pusharcur Egiptuman aywacurgan.

15 TsaychOmi paycuna técuyargan Herodes wanunganyag. Tsayno pdsanan
captinmi Tayta Dios unay tantiyatsirgan willacognin profétata. Tsay
profétam gellgargan cayno: “Egiptupitam gayamurgi wamréta” nir.

Herodes mandaptin Belench6 wamracunata wanutsiyangan

16 Estrélla estudiag runacuna Jesus maychd cangantapis willag mana
cutiyaptinnam rey Herodesga pasaypa ajargan. Tsayno ajarnam Jesusta
wanutsiyta munar solddduncunata cachargan Belen marcach6 y fidpan quin-
ran marcacunapitapis ollgu wamracunata wanutsiydnanpa. Estrélla estu-
diag runacuna imaypitana estréllata ricayanganta willapayashga captinmi
Herodes tantiyacurgan Jesus juc o ishcay watayogna canganta. Tsaymi
wamracunata wanutsiyargan yurishgapita ishcay watayogyag.

17 Tsaycuna péasaptinmi Tayta Diospa unay willacognin proféta Jeremias
gellgangan cumplicargan. Paymi cayno gellgargan:

18 “‘Ramah’ ningan marcachdmi llapancunapis pasaypa llaquicurnin wa-
gaycdyan.

Wawancuna ushacdyaptinmi shogayaptinpis manana piraypa Raquel wagay-
can”.

Egiptupita Jesusta Jose cutitsimungan
19 Tsaypitaga Egiptuchd Jose caycéllaptinrdmi rey Herodes wanusquirgan.
Tsaynam suéfiuyninch0 Tayta Diospa angelnin Joseta nirgan:
20 “Jose, cananga mamantinta Jesusta pushacurcur Israelman cuticuy.
Jesusta wanutsiyta munagcuna wanuyashganam” nir.

21 Angel tsaynd niptinmi jinan 0ra Josega Israelman cuticurgan ma-
mantinta wamrata pushacurcur.

22 Tsayno cutirnam Jose mayasquirgan Judea provinciaché Herodespa
tsurin Arquelauna troquincho rey caycanganta. Tsaynam Jose mantsarir-
gan Judeaman cutiyta. Tsayn0 mantsariptinmi Tayta Dios suéfiuynincho nir-
gan Judeaman aywananpa rantin Galilea provinciamanna aywacunanpa.

23 Galilea provinciaman chaycurnam Nazaret marcaman aywargan
tsaychona tdcuydnanpd. Tsaycuna pdsanan captinmi Tayta Diospa unay
willacognin proféta cayno gellgargan: “Salvacogga Nazaret marcapita can-
gantam niyanga” nir.

Juan Bautista salvacog chdmunanpdna willacungan
(Marcos 1.1-8; Lucas 3.1-9, 15-17; Juan 1.19-28)

1 Sefior Jesus yachatsicur manard gallaptinmi Juan Bautista Tayta
Diospa willacuyninta willacur gallaycurgan. Judea provincia quinran
tsunyagcunapa puriptinmi runacuna tsayman aywayargan willacunganta
wiyayéananpa. Tsaycho willacurmi cayno nirgan:

2 “Tayta Dios cachamungan salvacog rey chdmunganam. Tsayno
caycaptinga jutsa rurayniquicunata jagirir Diosnintsic munangannoOna
cawayay” nir.

3 Tsayno Juan Bautista willacunanpé captinmi Tayta Dios nirgan unay
willacognin proféta Isaiasta cayno gellgananpa:

“TsunyagchOmi gayaraypa gayarar willacunga:

‘Jutsa rurayniquicunata jagirir alistacuyay Sefiornintsicta
chasquicuyédnayquipd!

Mandacog runa shamuptin chasquicuyinayquipd nénicunata limpiapacur
puestucog cuenta salvacogta chasquicuyéanayquipd alistacuyay’ nir”.

4 Juan Bautistapa ropanga cargan caméllupa cerdanpita rurashgam.
Wachécanpis cargan caméllupa garanpita rurashgam. Juanpaga micuyninpis
cargan chucllushno curucunam y chumpac mishquicunam.

5Willacur puringanta wiyarnam Jerusalenpita y Judea provinciapa mayt-
say marcancunapita atsca runacuna Juan caycanganman aywayargan willa-
cunganta wiyaydnanpa.

6 Tsayno willacunganta wiyarmi runacuna tantiyacuyargan jutsa rurag
cayanganta. Jutsa rurag cayanganta tantiyacur Tayta Diosta perdonta
mafiacuyaptinnam Juan bautizargan Jordan mayucho.

7Tsaymannam fariseo y saduceo cagcuna bautizacuyénanpa shayamurgan.
Jinatanam tsay runacunata Juan nirgan: “jCulebra casta runacuna! ;Imanirté
gamcuna yarpdyanqui jutsata rurayangayquipita Tayta Dios infiernuman
mana gaycuydshunayquipé cagta?

8 Tayta Dios infiernuman mana gaycuydshunayquipd jutsa rurayniquicu-
nata jagirir pay munanganta rurarna cawayay.

9 Ama yarpdyaytsu unay Abraham casta cayangayquipita Tayta Dios sal-
vayashunayquipd cagta. Tayta Dios munarga Abraham casta runacunaman
cay rumicunatapis ticrascaratsinmanmi.

10 Mana alli wayog jachacunata cuchupita muturir ninaman gaycognomi
Tayta Dios jutsa ruragcunata infiernuman gaycunanpdna caycan”.

11“Nogaga yacullawanmi bautizayca jutsa rurayniquicunata jagirir Tayta
Dios munangannod cawaydnayquipd. Peru salvacog shamogta chasquicog-
cunamanmi itsanga Espiritu Santuta Tayta Dios cachamunga y mana

chasquicogcunataga infiernumanmi gaycunga.* Tsayné captin salvacog-
manga ni ichicllapis manam nogaga iwalatsu.

* 3:11 “Mana chasquicogcunataga infiernuman gaycunga” ninanpa rantinga griegu ididmachdga
“ninawan bautizanga” nirmi gellgaraycan. Ninawan bautismupéga waquin runacuna niyan infier-
numan gaycucdydnanpd cagta. Waquincunanam niyan Espiritu Santupa munayninwan bautizacuy
canganta, Hechos 2.3-ché ninganné.

12Payga triguta wayrananpé jurquitan aptashganam caycan. Nircur triguta
wayrarirnam péjantaga ninaman gaycunga y triguntanam wayinman apa-
cunga. Tsaynomi jutsa ruragcunataga imaypis mana upeg ninaman gay-
cunga y Tayta Dios munanganman cawagcunatanam gloriaman apacunga”.

Jesucristo bautizacungan
(Marcos 1.9-11; Lucas 3.21,22)

13 Galilea provinciapitam Jesuspis aywargan Jordan mayuman Juan bau-
tizananpa.

14 Tsayman chasquiptinga bautizayta Juan manam munargantsu cayno
nirnin: “Tayta Dios cachamungan salvacog caycaptiquega ¢imanOpatd canan
gamta bautizdman? Antis nogatachir gam bautizaycamanquimanga” nir.

15 Tsayno niptinnam Jesus nirgan: “Imano captinpis bautizamaylla. Gam
bautizaménayquitam Tayta Diosga munan”.

Tsayno niptinmi Juan bautizargan.

16 Bautizacusquir yacupita yarguraycarnam Jesus ricasquirgan ciélu
quichacasquiptin Espiritu Santo palumané payman uraycdmogta.

17Y nircurmi ciélupita Tayta Dios caynd nimungan wiyacdmurgan: “Paymi
cuyay tsuri. Noga munangano cumpliptinmi cushishga cayca” nir.

4

Jesucristuta Satanas tentayta munangan
(Marcos 1.12,13; Lucas 4.1-13)

ITsaypitanam Jesusta Espiritu Santo tsunyag jircaman pushargan tsaycho
Satanas tentayta munaptin Jesus poderninwan gargunanpa.

2Tsayjircachdga chuscu chunca (40) junag y chuscu chunca pagas imatapis
mana micuypam Tayta Diosman mafiacur Jesus cargan. Tsaypitaga pasay-
pam mallagacuycurgan.

3Tsayno caycaptinnam Satanas yurisquir nirgan: “Diospa tsurin caycarga
ma4, cay rumicunata tantaman ticratsiy” nir.

4 Tsaynd niptinnam Jesus nirgan: “Diospa palabran gellgarangancho6
caynOmi nican: ‘Manam tantata micurllatsu runacuna cawayan, sindga Dios
ningancunata casucuyanganwanpis allimi cawayan’ nir”.

> Tsaypitanam wap Jerusalen templu jananchona Jesusta Satanas ricacas-
catsirgan.

6 Nircurminirgan: “Diospa tsurin caycarga caypita patsaman mad jegarpuy.
Diospa palabran gellgaranganchoga caynocha nin:

‘Gamta cuidashunayquipd angelnincunatam Dios cachamunga.
Paycunam tsariydshunqui patsaman jegaptiquipis rumicunach6 mana taca-
cunayquipa’”.

7Niptinmi Jesus nirgan: “Manam gam nimangayquita rurashéatsu. Diospa
palabran gellgaranganchodga cayndmi nican: ‘Ama Tayta Dios ningancunata
manacagman churayta yarpaytsu munangayquita ruranayquipd’ ” nirnin.

8 Tsaypitaga jirca puntan altuchonam Satanas Jesusta wap ricacas-
catsimurgan.  Tsaypitanam maytsay nacioncunata y tsayché imayca
riquézacunata rlcascarat51rgan

9 Nircurmi nirgan: “Gonguriycur nogata adoramaptiquega cay
ricangayqui nacioncunata y llapan riquézancunatam goycushayqui
munayniquichOna tsardcunayquipd” nir.

10 Tsaynd niptinmi Jesus nirgan: “jWiticuy, Satanas! Diospa palabran
gellgaranganchdga caynd nirmi nican: ‘Tayta Diosllatam adoranayqui y
payllatam sirvinayqui’ nir”.

11 Tsayn6 niycuptinmi Satanas illacasquirgan. Tsaypitanam angelcuna
yuripasquir Jesusta yanapayargan.

Galileacho Jesus yachatsicur gallaycungan
(Marcos 1.14,15; Lucas 4.14,15)

12 Juan Bautista carcelché wichgaraycaptinnam Jesus Galilea provinci-
acho marcan Nazaretman cuticurgan.

13 Tsaypitanam Capernaum marcaman aywacurgan tsaychona tdcunanpa.
Tsay marcaga cargan Galilea gocha cuchunchd, Zabulon y Neftali castacuna
tdcuyangan marcacunachomi.

14 Tsaycho Sefiornintsic tdnanpa captinmi Tayta Diospa willacognin proféta
Isaias cayno gellgargan:

15 “Galilea gochapa fidpancunachd tag mana Israel runacuna,
Jordan mayupa wac-tsimpancho tag runacuna,

Zabulon y Neftali casta runacunapis

llapayqui wiyayadmay.

16 Tsacédpacushgan0 llutan ruraych6 cawag runacunam
Tayta Diospa alli willacuyninta wiyayashga.

Tayta Dios ninganta mana cdsucogcunamanmi

rupay atsicyagnora Tayta Diospa alli willacuynin chashga”.

17 Isaias gellganganno Capernaumcho taycarninmi Jesus willacur gallay-
curgan: “Tayta Dios cachamungan salvacog rey chdmunganam. Tsayno cay-
captingajutsarurayniquicunatajagirir Tayta Dios munangannona cawayay”
nir.

Chuscu runacunata discipulun caydnanpd Jesus gayangan
(Marcos 1.16-20; Lucas 5.1-11)

18Jucjunagnam Galilea gocha cuchunpa aywaycangancho Jesus ricasquir-
gan ishcay pescag runacuna mallancunata yacuman mashtaycdyagta. Pay-
cunaga cayargan Simon y waugin Andres. Simonpa jucag jutinmi cargan
Pedro.

19 Paycunatam Jesus nirgan: “Discipullicuna cayénayquipd nogawan aywa-
cushun. Gamcunata yachatsiyishayqui pesciduta tsariydnayquipa rantin
Diospa alli willacuyninta runacunata willapayanayquipa cagtana”.

20 Tsayno niptinmi maéllancunata jagisquir jinan 6ra Jesuswan aywacu-
yargan.

21 Tsaypita yargur mas washaldninta aywaycdyanganchbnam ricasquir-
gan Santiagutawan Juantana. Paycunaga papénincuna Zebedeuwanmi
bliquiman jamaycur mallancunata allitsaycdyargan. Paycunatapis Jesus ga-
yargan discipuluncuna caydnanpami.

22 Tsayn0 gayariptin paycunapis jucllam Jesuswan aywayargan
papénincunata biiquich0 jagisquir.

Atsca runacunata Jesus allitsingan
(Lucas 6.17-19)

23 Tsaypitanam Jesus purirgan Galilea provincia quinran marcacunapa.
Tsay marcacunachomi runacuna goricacuydnan wayicunacho Tayta Diospa
alli willacuyninta willacur yachatsicurgan. Tsaynomi tucuyldya geshyawan
geshyagyashgacunatapis allitsirgan.

24 Siria nacion marcacunachopis mayayarganmi geshyagcunata Jesus
allitsinganta. Tsaymi Jesus caycanganman apaydmurgan imaycaldya
geshyacunawan  geshyagyashgacunata, supaycuna  ldcuydtsingan
runacunata, wanuy geshyawan flacagcunata, y paraliticucunata. Tsay llapan
geshyagyashga runacunatam Jesus allitsirgan.

25Feyupam runacuna Jesusta gatirdyargan Galilea marcacunapita, Decapo-
lis marcacunapita, Jerusalenpita, Judea marcacunapita, y Jordan mayu wac-
tsimpan quinranpitapis.

S

Runacunata jircanché Jesus yachatsir gallaycungan™
(Lucas 6.20-23)
1-2 Tsaypita juc junagnam atsca runacunata ricarnin juc jircanman Jesus
discipuluncunawan witsargan tsaycho yachatsinanpa. Tsaycho Jesus jamay-
curmi yachatsicurgan cayno:

3 “Cushishgam cawayanga Tayta Diosllaman imaypis mafiacur cawag runa-
cunaga. Paycunataga Tayta Diosmi fi0panman pushanga.

4 Cushishgam cawayanga cay vidach6 llaquicogcuna. Paycunataga Tayta
Diosmi consulanga llaquicuycho mana cayananpa.

5 Cushishgam cawayanga llanu shonguyog car runa mayincunawan alli
cawagcuna. Paycunaga gloriachomi herenciata chasquiyanga.

6 Cushishgam cawayanga mallagaypanord yacunaypanora Tayta Dios
ninganman cawayta munagcunaga. Paycunataga Tayta Dios mana
dejaypam yanapanga.

7Cushishgam cawayanga runa mayinta cuyapagcuna. Paycunata Tayta Dios
cuyapangam.

8 Cushishgam cawayanga jutsata mana ruraypa Tayta Dios munanganno
cawagcuna. Paycunam Tayta Diospa fi0panman chayanga.

9 Cushishgam cawayanga runa mayinta amishtatsegcuna. Paycunataga
Tayta Dios ‘Gamga wamrami canqui’ ningam.

10 Cushishgam cawayanga Tayta Dios munangannd cawayanganpita
chiquishga cagcuna. Paycunaga gloriacho pipis mana chiquishgam
cawayanga”.

11 “Nogaman criyicaydmungayquipita runacuna ashlliyashuptiqui,
chiquiyéshuptiqui, y lullacurcur imaycatapis manacagcunata tum-
paydshuptiqui cushicuyay:.

12 Noga raycur fiacagcunataga Tayta Diosmi ciéluch6 premiuta goyashunqui.
Gamcunatandomi unay profétacunatapis facatsiyargan.  Tayta Dios tsay
profétacunata premiuta gongannéllam gamcunatapis goyashunqui. Tsayno
cananpa caycaptinga facarpis cushicuyay”.

Cachimany actsiman iwalatsicur Jesus yachatsicungan
(Marcos 9.50; Lucas 14.34,35)
13“Gamcunaga cay patsachd cachindmi cayanqui. Micuyta cachi gustuta
manana gor imapdpis mana valegnémi gamcunapis Tayta Dios munanganno
mana cawarga imapdpis valiyanquitsu. Gamlagyashga cachita pipis maypis
jichariyangannomi gamcunatapis infiernuman gaycuyashunqui”.

* 5: Runacunata jircancho Jesus yachatsingan gellgaraycan Mateo capitulu 5-pita 7-yag.



SAN MATEO 5:14 9 SAN MATEO 5:29

14 “TsaynOpis gamcunaga Tayta Dios munanganné cawarnin runacunapa
actsi cuentam caycayanqui. Juc marca jircan niragcho carga maytsaymanpis

ricacanmii. . oy s . . . . o . . .
15 Tsaynoéllam actsita tsaritsirpis alériman churantsic wayicho atsicyananpa.

Manam imaypis tsaritsintsictsu catri jawancunaman churanantsicpaga.

16 Runacuna ricaydnanpd actsi atsicyagnomi gamcunapis runacuna
ricaydshunayquipd Dios munanganndé cawaydnayqui. Tsayno cawagta
ricayashurmi paycunapis tantiyacuyanga Tayta Dios munangannoOna
cawaydananpa”.

Moises y profétacuna gellgayangancuna ruracdnanpd Jesus ningan

17*Ama yarpdyaytsu Moises gellgangan leycunata y profétacuna gellgayan-
gancunata imapéapis mana cuentaycangata. Nogaga shamurgo tsay leycuna
imapéa cangantapis tantiyatsindpami.

18 Ciélupis cay patsapis manard ushacaptinmi Moises gellgangan y
profétacuna gellgayanganga llapanpis cumplinga Tayta Dios munangannolla.

19 Tsayno caycaptinga pipis tsay gellgashgacunacho ningancunata mana
casur y juccunatapis mana casunanpd yachatsirga Tayta Diospa fiGpanchd
manam imapdpis cuentashgatsu canga. Pipis tsay gellgashgacunacho
ningancunata cdsur y juccunatapis cdsunanpd yachatsirmi itsanga Tayta
Diospa fidpancho alli ricashga canga.

20 Tsayn6 caycaptinga gamcuna Tayta Dios ningancunata cumpliyay.
Fariseucunand y ley yachatsicogcunand cumpleg tucurga Tayta Diospa
NOpanman manam imaypis chdyanquitsu”.

Runa mayintsicta mana ajanapdnapd Jesus yachatsicungan

21“Gamcuna musyayanquim Moises gellganganch6 cayn6 ninganta: ‘Ama
runa mayiquita wanutsinquitsu. Runa mayinta wanutsegcunaga juz-
gashgam canga’.

22 Tsayn0 niptinpis nogaga caynomi ni: Manam runa mayinta wanutseg
cagllatatsu Tayta Dios juzganga, sindga runa mayinta ajanapag cagtapis,
ashlleg cagtapis, y ‘Gamga imapépis manam vélinquitsu’ neg cagtapis Tayta
Diosmi juzgarnin infiernuman gaycunga”.

23-24 “Tsayn® caycaptinga runa mayiquiwan resentitsinacushga carga
Tayta Diospa ofrendata apaycangayquitapis ofrendayquita dejaycur pun-
tataga resentitsinacungayquiwanrd amishtag ayway. Tsaypita itsanga tsay
apaycangayqui ofrendata Tayta Diospa goycunqui”.

25 “Tsaynolla imapitapis chiquinacungayqui quejashuyta yarpaptinga au-

toriddman manarad char arreglanqui. Tsayno mana arreglaptiquega juezman
apatsishuptiqui juezga wardiyacunawanmi carcelman wichgatsiyashunqui.

26 Tsaypitaga manam rasllaga yargunquitsu jaga cayniquita llapanta
mana pagacurga’”.

Adulteriu jutsata mana ruraydnanpd Jesus yachatsicungan

27*Gamcuna musyayanquim Moises gellganganché cayno ninganta: ‘Na-
gana majayog carga ama adulteriu jutsata rurayaytsu’.

28 Tsayno niptinpis nogaga caynomi ni: Yarpayniquicunallachdpis juc
warmita munaparga adulteriu jutsataga maynam rurayarguyquina”.

29 “Tsayn0 carnin juc warmita ricérirninllapis munaparga fiawiquita jipirir
jitariycuy. Infiernuman gaycushga canayquipa rantinga mas allim canman
tsulla fawillapis gloriaman chaptiqui.

30 Tsaynolla juc warmita munaparnin maquiqui yatapaptinga tsay
maquiquita rogurir jitariycuy. Infiernuman gaycushga canayquipa
rantinga allim canman tsullan maquillapis gloriaman chaptiqui”.

Majancunapita mana raquicdydnanpd Jesus yachatsicungan
(Mateo 19.19; Marcos 10.11,12; Lucas 16.18)

31“Gamcuna musyayanquim Moises gellgangancho cayno ninganta: ‘Pipis
warminpita raquicayta munarga divorciu papelta ruratsun raquicangan
musyashga cananpad’.

32 Tsayn0 niptinpis nogaga caynOmi ni: Pipis warminpita ama
raquicdtsuntsu. ~ Warmin juc runawan mana puriycaptin raquicarga
quiquin ollgu cagmi jutsayog caycan warmin juc runaman aywananpapis.
Tsaynollam ollgu cagpis raquicashga warmiwan tarninga adulteriu jutsata
ruraycan”.

Mana juranapd Jesus yachatsingan

33 “TsaynOmi gamcuna musyayanqui Moises gellganganchd cayno
ninganta: ‘Imatapis ruranayquipa Diospa jutinchd aunicurga mana
gongayllapa cumplinqui’.

34-35 Tsayn0 niptinpis nogaga cayn0mi ni: Ama nunca juranquitsu Diospa
jutinta jayarir ‘Por Dios’ nirnin. Tsaynoélla ama juranquitsu ‘Por mi
ciélu’ nirnin o ‘Por Jerusalen’ nirninpis. Ciéloga Tayta Dios jamardcunan
tronunmi. Jerusalenga Tayta Dios acrangan marcam. Tsaymi ‘Por mi ciélu’
0 ‘Por Jerusalen’ nir jurarninga Tayta Diospa jutinta llutalla jayareg cuenta
caycayanqui.

36 Waquinnam ‘Por mi vida’ nirnin jurayan. Ni imata nirninpis ama ju-
rayanquitsu. Tayta Diosllam munayyog caycan hasta agtsayquita yanaman
niyuragman ticratsinanpdpis. Tsaymi ‘Por mi vida’ nir jurarnin Tayta Diospa
jutinta llutalla jayareg cuenta caycdyanqui.

37 Juraydnayquipa rantin = imatapis aunicurga aunicuyanqui
cumpliydnayquipd. Y mana aunicur itsanga ama aunicuyanquitsu. Imatapis
juraypard aunicurga llutantam nicdyanqui”.

Runa mayintsic mana allita ruramaptintsic mana ajanapdnapd Jesus
yachatsicungan
(Lucas 6.29,30)

38 “Musyayanquim Moises gellganganchd cayndé ningantapis: ‘Pipis
Nawiquita jipiptinga quiquinpa fawintapis jipisquinqui. Tsaynolla quiruyquita
jipishuptiquipis quiquinpa quiruntapis jipisquinqui’.

39 Tsayno niptinpis nogaga cayndmi ni: Runa mayiqui imachopis mana
allita rurashuptiqui ama nanaparanquitsu. Lagyaycushuptiquipis jucag
ladu cag cdrayquitana camapaycunqui.

40 Pipis demandashur camisayquita gechushuptiqui punchuyquitapis
apacunanpa cachaparinqui.

41 Juc runa gepinta juc 1éwa aywayyag apapanayquipd obligashuptiqui juc
léwa masyagpis pasatsipasquinquira.

42 Imatapis mafiacushuptiquega garaycunqui. TsaynOpis imatapis
‘Mafiaycalldmay’ nishuptiquega mafiaycunqui”.

Chiquimagnintsicta cuyanapd Jesus yachatsicungan
(Lucas 6.27,28, 32-36)
43 “Tsaynollam musyayanqui runacuna cayno niyanganta: ‘Cuyanacun-
gayquiwanga cuyanacunqui. Chiquishogniquitaga chiquinqui’ nirnin.

44 Tsayn0 niyaptinpis nogaga cayndmi ni: Chiquiydshogniquicunataga
cuyayanqui. Chiquishur contrashogniquicunapépis Tayta Diosman
mafiacuyay cawaynincho yanapananpa.

45 Chiquishogniquicunata tsaynd cuyarga Tayta Diospa wamrancunam
cayanqui. Tayta Diosga alli runacunapd y mana alli runacunapéapis rupayta
Nawitsimunmi. Tsaynollam alli rurag runacunapa y mana alli rurag runacu-
napapis tamyatapis tamyatsimun.

46 Cuyanacuyangallayquiwan cuyanacuyaptiquega manam ima premiu-
tapis Tayta Dios goydshunquitsu. Runacunapita chiquishga impuestu co-
bracogcunapis cuyanacuyangallanwanga cuyanacuyanmi.

47 Cuyanacuyangallayquiwan saludanacurga ¢ima allitatd ruraycdyanqui?
Tayta Diosman mana criyicogcunapis cuyanacuyangallanwanga
saludanacuyanmi.

48 Tayta Dios cuyacog canganné gamcunapis cuyacog cayay”.

6

Alli ruraycho cawaydnanpd Jesus yachatsicungan

1 “Runacunata yanapar ama rurayaytsu tsayta ricaydshur al-
abayashunayquillapaga. ~ Tsayno cayaptiquega Tayta Dios manam ima
premlutapls goyashunquitsu”.

2 “Faltapacogcunata yanapayangayquita alabacurnin ama jucta juctaréd
willacuyanquitsu waquin runacunandga. Paycunaga pillatapis yanapayan-
gantaga willacurnin puriyan cornétata tucar gayaratsegnOran goricacuydnan
wayicunachopis y céllicunachopis. Tsayno cayaptinmi paycunapaga runacuna
alabayangan premiulla canga.

3 Gamcuna faltapacogcunata yanaparninga pitapis manam
willapdyénayquirdtsu.

4Pitapis mana willapaypa faltapacogcunata yanapayangayquipitam Tayta
Dios premiuta goyashunqui”.

Tayta Diosman mariacuypd Jesus yachatsicungan
(Lucas 11.2-4)

5 “Runacuna ricaydnallanpdmi waquin yachag tucogcunaga Tayta Dios-
man mafacuyan goricdcuydnan wayicunachopis y céllicunachOpis. Gamcunaga
paycunand ama yachag tucuyanquitsu. Tsayno yachag tucuyanganpitam
paycunaga runacuna alabayangan premiullawanna cayanga.

6 Gamcunaga Tayta Diosman mafiacurnin pipis mana ricayashunayquipa
wayiquicunaman wichgacurcur mafacuyanqui. Tsay mafiacuyangayquita
Tayta Dios wiyarmi imaycachopis yanapaydashunqui. Y gloriachOnam premi-
uta goyashunqui”.

7-8 “Waquin runacuna Tayta Diosman mafiacur yaparir yaparir juc niyan-
ganllatam mafiacuyan tsaynd mafacuyaptin Tayta Dios mas wiyananta
yarpar. Gamcuna ama tsayndga mafacuyanquitsu. [Tsaypa rantinga
maflacuyay mana llaquicuypa.] Tayta Diosga manara marfacuyaptiquim imata
mifiishtiyangayquitapis musyaycanna.

9 Gamcunaga Tayta Diosman mafiacuyay cayno:

‘Ciélucho caycag Tayta Diosllacuna,

llapan runacuna gamta adorayéllashuy.

10 Munangayquiné llapan runacunapis gamllaman ydracamur
cawaycuyatsun.

Ciéluchdo munangayquinoélla cay patsachopis camacaycullatsun.

11 Cada junagpa micuylldcuna ama faltaycatsillaytsu ari.

12 Runa mayi mana alli ricamaptinpis noga perdonangénolla jutsicunapita
perdonaycayamay.

13Jutsaman Satanas ishquitsiydmayta munaptinpis tsapaycayéllamay,

y yanapaycayalldmay llutancunata imaypis mana rurayandpa.

Tsayno caycullatsun’”

14 “Gamcuna runa mayiquicunata perdonayaptiquega Tayta Dios gamcu-
natapis perdonayéashunquim.

15 Si gamcuna runa mayiquicunata mana perdonayaptiquega jutsata ru-
rayangayquicunata Tayta Dios manam perdonayéashunquitsu”.

Aylinuchd imano caydnanpdpis Jesus yachatsicungan

16 “Tayta Diosman mafiacuydnayquipd ayunarga ama waquin
runacunand cayanquitsu. Paycunaga ayunar caycdyanganta runacuna
tantiyaydnanllapdmi wamayashga puriycéyan. Tsayta ricar Tayta
Diosman mafiacog cayanganta runacuna alabayaptinnam paycunaga tsay
premiullawanna cayanga.

17 Gamcuna ayunarninga imaypis cacuyangayquindé cérayquicunata
shiipacur y agtsayquicunata nagtsacur cacuyay.

18 Tsayndé rurayaptiquega runacuna manam musyayangatsu
ayunuch0 caycdyangayquita. Tsayta Tayta Dioslla musyarmi ayunar
maflacuyangayquipita premiuta goyashunqui”.

Ricuyayllapd mana yarpachacunantsicpd cagta Jesus yachatsicungan
(Lucas 12.33,34)

19“Cay patsacho imaycayogpis cayllapd cagta ama yarpachacuyaytsu. Cay
patsachOga imayca riquézatam puyupis ushan, ismurpis ushacan, y runapis
suwan.

20 Cay patsachd ricuyayllapd  yarpachacuydnayquipa rantinga
yarpachacuyay faltapacogcunata yanaparcuydnayquipd cagta. Tsaynd
yanapanacur cawarga jana patsamanna imayca riquézatapis churacog
cuentanam caycdyanqui. Jana patsach6ga mananam puyupis ushangatsu, ni
ismurpis ushacangatsu, ni runapis suwangatsu.

21Imaycayogpis cayllapa cagta yarpachacurmi manana Tayta Diosmanga
yarpayanquinatsu”.

Ningancunata cdsuydnanpd Jesus yachatsicungan
(Lucas 11.34-36)
22“Mas alli canman cay ningécunata cdsucuyaptiquim.
23 Nogata mana cdsumarninmi Tayta Dios munangantaga ruraycéyanquitsu.
Tsaymi tantiyacuyanquitsu tsacaychono jutsa rurag cayangayquita”.

Tayta Diosllata cdsuydnanpd Jesus yachatsicungan
(Lucas 16.13;12.22-31)
24“Manam pipis ishcay patrontaga sirvinmantsu. Ishcay patronyog carga
jucninta casucur jucagtaga manam cdsunnatsu. Jucninta cuyarnin jucagtaga
mananam cuyannatsu. Tsaynollam ricuyayllapa yarpachacogcunapis ‘Tayta
Diospa sirvegninmi cd’ nicarpis pay munangannfga mana cawayantsu”.

Tayta Diosman imaypis ydracuydnanpd Jesus yachatsicungan
(Lucas 12.22-34)
25 Tsayno parlapasquirpis caynomi nirgan: “Ama yarpachacuyanquitsu:
‘Canan ¢imatard micushd? ¢Imatard upushd? ¢Imatard jaticusha? nirnin.

Micuynintsic mana captinpis ropantsic mana captinpis cushicushun Tayta
Dios cawayta gomangantsicpita.

26 Shumag tantiyacuyay pishgucuna imano cawayangantapis. Paycunaga
manam murucuyantsu, manam cosichayantsu, ni trdjacuyantsu. Tsayno cay-
captinpis Tayta Diosmi micuynincuna faltitsintsu. Gamcunaga tsay pishgu-
cunapitapis mas valegmi cayanqui Tayta Diospéga.

27 Tsayn0 imaycapd mayldya yarpachacurpis ¢pirdchi taméafiunpita
masllataga jatunyarcunman?”

28 “Tsayno caycaptinga ;imanirtd gamcuna yarpachacuyanqui alli r6pashga
caydnayquipd cagllatara? Tantiyacuyay waytacuna imand cuyaypa tuctuyan-
gantapis. Tsaycunaga manam aruyantsu ni putscacuyantsu. Peru nicarpis
imano cuyayllapami ricacuyan.

29 Waytacuna cuyayllapd tuctuyanganndga manam unay rey Salomon
jaticungan ropancunapis iwalargantsu.

30 Tsay waytacuna tsaquirinanlla caycaptinpis Tayta Diosga ima shumag-
tam tuctutsin. Tsayno cuyayllapata tuctuycatsirga ¢ manatsurd gamcunatandga
yanapayashunquiman rOpashga cayanayquipd, yaracuyniynag runacuna?”

31“Tsaynd caycaptinga ama yarpachacur puriyaytsu: ‘¢Imatard micushé?
¢Imatard upushda? ¢Imatard jaticushd?’ nirnin.

32 Tsaycunata yarpachacurga puriyan Tayta Diosman mana yéracog
runacunallam. Gamcunaga tsay mana ydracog runacunand ama
yarpachacuyaytsu. Tayta Diosga musyaycanmiimata mifiishtiyangayquitapis.

33 Ima mifiishtiyangayquipdpis yarpachacuyénayquipa rantinga Tayta Dios
munanganta rurar cawaydnayquipd cagta yarpachacuyayga. Pay mu-
nanganno cawayaptiquega imata mifishtiyangayquitapis Tayta Dios manam
faltatsingatsu”.

34 “Tsaynd caycaptinga ama yarpachacuyaytsu waray junagpa cagtaga.
Tayta Dios canan junag yanapayashungayquinolla cada junagpis manam de-
jayashunquitsu”.

7

Runa mayintsicta mana juzganantsicpd Jesus yachatsicungan
(Lucas 6.37,38,41,42)

1“Amaruna mayiquipa vidanta ashiyanquitsu, gamcunapis Tayta Diospita
mana juzgashga cayanayquipa.

2Runa mayiquicunapa wasan rimayaptiqui tsay wasarima cayangayquil-
lamanmi Tayta Dios gamcunatapis niydshunqui mana alli rurag cayan-
gayquita.

3 Gamcunaga (imanirtd runa mayiquicunapa fawinchd shucata
jipicuriylnanta munar ricapdyanqui, quiquiquicunapa flawiquicunachd geru
cuentatard jipicuriydnayqui caycaptin?

4 Nawiquicunachd geru cuenta caycaptinga ¢imandpard runa mayiquitara
niyanquiman: ‘Nawiquich6 shucata jipipasquishayqui’ nirnin?

5 Yachag tucogcuna! Puntataga fawiquicunach6 cagtara jipicuyay. Tsayrdmi
ricayta puédiyanqui runa mayiquipa fiawinch0 caycagta jipipanayquipdga”.

6 “Tayta Diospa alli willacuyninta willapdcuyaptiqui ~mana
chasquicuyaptinga mejor ama willapdyanquinatsu. Willapar sigiyaptiquega
ajacurcuyangallanam. Tsayno mana chasquicuycagta willaparninga allapa
chaniyog aldjata cuchi llutscananpa jitapaycog cuentam caycayanqui”.

Tayta Diosman mafiacunantsicpd Jesus yachatsicungan
(Lucas 11.9-13)

7-8 “Imaypis Tayta Diosman mafiacuyay. Imata mifiishtirpis rugacuyay.
Puncupita gayacognord mafacuyay. Tayta Diosman mafiacogcunaga
chasquiyanmi. Imata mifiishtirpis rugacogcunaga tariyanmi. Gayacogcu-
nataga Tayta Dios wiyanmi”.

I“Gamcunata maygayquitapis wamrayquicuna tantata mafiacuydshuptiqui
(rumitatsurd aptaparcuyanquiman?

10Y tsaynolla pescdduta mafiacuyashuptiquipis ¢ culebratatsurd aptaparcuyan-
quiman?

11 Gamcunaga mayldya yaga carpis wamrayquicunataga alli cagllatam
garayanqui. Tsayn0 gamcunapis caycdyaptiquega ciéluchd caycag Tayta
Diosga masrami imaycatapis allicunallata faltatsiydshunquitsu”.

2 “Runa mayiqui alli ricashunayquita munarga gamcunapis paycu-
nata alli ricayay. Runa mayintsicwan tsayno alli ricanacur shumag
cawanantsicpami Moises gellganganchopis y profétacuna gellgayanganchopis
nin”.

Ciélupa aywanapa cag ndnita acranantsicpd Jesus yachatsicungan

(Lucas 13.24)

13-14 “Ciéluman aywag nanega llanullam. Tsay nédniman yaycuyanayquipdga
puncupis quichquim. Peru infiernuman aywag ndnim itsanga anchu. Tsay
Ndnipaga puncunpis jatunmi. Tsayno captinmi infiernumanga atsca runa-
cuna aywaycdayan. Ciélumanmiitsanga wallcaglla. Gamcunaga imaycan0papis
ciéluman chdtsicog cag nénipa aywayay’.

Llutan yachatsicogcunapd Jesus musyatsicungan
(Lucas 6.43,44)

15 “ ‘Diospa willacogninmi cd’ nir shamog llutan yachatsicogcunata ama
chasquipdyanquitsu. Paycunaga Tayta Diosman criyicog tucullarmi runacu-
nata yaycapdyan ushacunaman atog yachayllapa yaycognolla.

16 Iman6é cawayangantapis ricarmi musyayanqui mana alli willacog
cayanganta. ¢ Acdsu casha jachapitacu tivata pallantsic? Ni higustapis manam
cardun jachapitatsu pallantsic.

1718 Chirimbdyaga manam goyrumshatatsu wayun. Tsaynollam
goyrumshapis mana wayuntsu chirimdyataga.

19-20 Ima jachapis mana allita wayungannomi mana alli willacogcunapis
mana allicunata rurar cawayan. Tsaynd cawayaptinmi musyayanqui
llutan yachatsicogcuna cayanganta. Chacracunachd goyrumsha captin
siquipita muturir rupatseg cuentam paycunapis infiernuman gaycucdyanga
rupayananpa”.

Tayta Diosta cdsucogcunalla gloriaman aywaydnanpd Jesus willangan
(Lucas 13.25-27)

21“Manam jutita jayarir ‘Sefiorlld’ niyanganllawantsu pipis gloriaman yay-
cuyanga. Gloriamanga yaycuyanga Tayta Dios munanganta rurar cawagcu-
nallam.

22 Fisyu final junagchOga atscagmi niydmanga: ‘Sefiorlld, gampa
willacuyniquitam willacur purirgd. Y gamman criyicurmi supaycunatapis
runacunapita gargurgd. TsaynoOllam gamman ydracuyniwan milagrucunat-
apis rurarga’.

23 Tsaynd niydmaptinpis nogaga cayndmi nishd: ‘Gamcunaga manam
cisuydmarguyquitsu. jNOpépita witicuyay, mana alli rurag runacuna!” nirn-
Inmi”.

Wayita shdritseg runaman iwalatsingan
(Lucas 6.47-49)
24“Noganingan0 pipis cawag cagga alli cimientushga wayi shéritsishganomi
caycayanqui.
25 Pasaypa tamyaptin gashgay yacu shamurpis y vientuptinpis cimien-
tushga wayega manam imananpistsu.
26 Noga yachatsingdcunata mana cdsucog runacunam itsanga allpa janal-
lancho sharitsishga wayinolla cayan.
27Tsay cimientuynag wayitaga yacu goricar shamurninpis y feyupa vien-
turninpis juchuratsinmi”.
28 Jesus tsayno yachatsicuptinmi tsaych6 runacuna espantacur cushicu-
yargan:
29 “Moises gellgangan leycunata yachatsicogcunapitapis Jesusga mas
yachagmi!” nirnin.

8

Leprawan geshyag runata Jesus allitsingan
(Marcos 1.40-45; Lucas 5.12-16)

1 Jircanch6é yachatsicunganpita Jesus urdmuptin atscag runacunam
gatirdyargan.

2 Tsay uraycdmogmanmi juc leprosu Jesuspa fidpanman gonguricuycur ru-
gacurgan: “Taytay, cay geshydpita alliycatsillamay” nirnin.

3 Tsayno rugacur niptinmi Jesus yataycurgan: “Cananpitaga allisquish-
ganam canqui” nir.

Tsayno nisquiptinmi jinan Ora tsay lepra geshyan allisquirgan.

4 Nircurmi Jesus nirgan: “Ama pitapis willanquitsu noga allitsingédta. Tsay
willacunayquipa rantinga Moises gellganganch0 ninganndlla templuman
ayway Diospé ofrendata apacurcur sacerdoti ricashunayquipd.” Sanuna
cangayquita sacerdoti nishuptiquim itsanga llapanpis musyayanga rasunpa
allishgana cangayquita”.

Romapita capitanpa witayninta Jesus allitsingan
(Lucas 7.1-10; Juan 4.43-54)

5 Tsaypita Capernaum marcaman Jesus chériptinnam Roma solddducunapa

juc capitannin Jesusman aywaycur rugar cayno nirgan:
6“Taytay, Wataynlcha pasaypa antsa wayich0 ujuraycan. Mananaché cuyu-
pacunnapistsu” nir.

7Tsayno niptinmi Jesus nirgan: “Canantami aywa allitsindpa” nir.

8 Tsayno niptinmi capitan nirgan: “Taytay, Israel runacunawan mana
chénacuycéyaptéga ¢1man0parach1 wayiman aywanquiman? Tsaypa rantinga
cayllapita niycullay wétayni allisquinanpa.

9 Nogapis mandamagnipa munayninchdmi calld. Tsayndéllam nogapa
munaynich6 caycdyan mandanga soldddicunapis. Maygantapis imamanpis
mandaptéga aywanmi. Maygantapis ‘Gam shamuy’ niptéga shayamunmi.
Imatapis rurananpd mandaptéga wataynipis rurayanmi. [Gamga nogap-
itaga imaycawanpis mas munayyogmi canqui. Noga musydmi imapis
ningayquega ruracasquinanpa cagta]” nir.

10 Capitan tsayno niycuptin Sefior Jesusga feyupam cushicurgan. Tsay-
nam gatiragnin runacunata nirgan: “Cay runand rasunpa ydaracuyyog
runawannodga manam Israel runacunachopis tincurgotsu.

* 84 Leprawan geshyag runacuna allisquir ima ofrendatapis apayédnanpd cagta musyanayquipa
liyinqui Levitico 14.1-32.

1 Gloriamanga atscagmi chdyanga rupay fiawimunan cag ladupita y rupay je-
ganan cag ladupitapis. May tucuypitapis chaycur gloriachomi Abrahamwan,
Isaacwan y Jacobwan jamacuyanga micuyénanpa.

12 Peru waquin runacunam itsanga Diospa willacuyninta yacharpis noga-
man mana ydracaydmunganpita gloriamanga chéyangatsu. Gloriaman mana
chagcunaga pasaypa tsacayman gaycushgam cayanga. Tsaychomi pasaypa
wagarnin imano caytapls manana puédir qulruncunatapls uchuyangara

13 Tsayn0 nisquirnam capitanta Jesus nirgan: “Cananga wayiquipa cu-
ticuy. YaracamungayquinOllam wétayniqui allishgana caycan” nir. Tsay ningan
Oram capitanpa wataynin allisquirgan.

Pedrupa suegranta Jesus allitsingan
(Marcos 1.29-31; Lucas 4.38,39)
14 Tsaypita Pedrupa wayinman Jesus aywarnam tarirgan Pedrupa suegran
pasaypa antsa achacharnin cdmacho ujuraycagta.
15Tsaynam geshyagpa maquinta Jesus yataycuptin jinan ora allisquirgan.
Allisquirnam juclla cusnacurgan paycunata garananpa.

Imaycaliya geshyawan geshyagcunata Jesus allitsingan
(Marcos 1.32-34; Lucas 4.40,41)

16 Patsa tsacaycaptinnam apaydmurgan Jesusman supay geshyatsingan
runacunata. Tsay supaycunatam Jesusga juc shimillaché runacunapita
gargurgan. Tsaynollam imaycaldya geshyawan geshyagcunatapis allitsirgan.

17 Tsaycuna ruracdnan captinnam Diospa unay willacognin proféta Isaias
cayno gellgargan: “Salvacog shamogmi geshyaycag runacunata allitsinga”
nir.

Gatirayta munag runacunata Jesus tantiyatsingan
(Lucas 9.57-62)

18 Atsca runacuna gorirapdyaptinnam discipuluncunata Jesus nirgan: “Lis-
tacuyay buiquiwan gochapa wac-tsimpanman péasanapd” nir.

19 Bliquiman yarcuyédnanpd caycaptinnam Moises gellgangan leycunata
yachatsicog juc runa Jesusta nirgan: “Maypa aywaptiquipis gamtaga
gatirdshayquim, taytay”.

20 Tsayno niptinmi Jesus nirgan: “Atogcunapaga machaynincuna canmi.
Pishgucunapapis geshuncuna canmi. Peru noga Tayta Diospita shamogpaga
manam ni juc wayillapis cantsu maycho punuycunallapdpis” nir.

21 Tsaypitanam juc discipulun nirgan: “Tayta Jesus, papdni wanuptin pam-
paycurga gamta gatishayquim”.

22 Tsaynd niptinnam Jesus nirgan: “Pampaytard shuyacunayquipa
rantinga juclla nogawan aywacushun. Wanogcunataga quédagcunanachir
pampacuyanga” nir.

Vientuta yacu lagchicachagta Jesus pdratsingan
(Marcos 4.35-41; Lucas 8.22-25)

23 Tsayno nisquirnam discipuluncunawan bliquiman Jesus yarcurgan.

24 Gochata aywaraycdyaptinnam Jesusga gepamanpach6 punucasquirgan.
Tsayyagnam feyupa vientuwan yacu lagchicachar gallaycurgan buiquitapis
jundicatsiytana munarnin.

25 Tsaynam discipuluncuna Jesusta ricchatsir niyargan: “jRicchay, salvay-
cayamay, taytay! jJundicaycantsicnachd!” nir.

26 Tsayno niyaptinnam Jesus nirgan: “¢Imanirtd tsayldya mantsacéyanqui?
¢Manacu nogaman yaracaydmunqui?”

Tsayno nisquirnam ichircur vientutapis yacutapis paracunanpa nirgan. Y
jinan Oram tsayno niycuptin vientupis yacupis parasqulrgan

27 Tsayta ricarnam dlSClpuluncunaga espantashga quiquin pura ninacu-
yargan: “Yacupis vientupis cdsuycunanpdga jima runanatd cay runaga!” nir.

Supay locuydtsingan ishcay runacunata Jesus allitsingan
(Marcos 5.1-20; Lucas 8.26-39)

28 Gochata pdsarirnam discipuluncunawan Jesus chdyargan Gadara marcapa
washaldninman. TsaychOnam supay locuyétsingan ishcay runacuna panteon-
pita yargaydmurgan. Tsaycho tsay demofiuyog runacuna pasaypa mantsaripa
cayaptinmi tsay panteon puncupaga pipis pasayagtsu.

29 Jesusta ricasquirnam tsay ishcay runacuna mantsarir gayararnin ni-
yargan: “iDiospa tsurin Jesus! Manara OrdcunachOmi cayman shamurguyqui
infiernuman gaycaydmaéanayquipdna” nir.

30 Paycuna cayanganpita mas washaldnin quinrannam atsca cuchicuna
micuycdyargan.

31 Tsaymi tsay supaycuna rugacuyargan Jesusta: “Cay runacunapita
gargayamarga tagay cuchicunallaman yaycucuycuyandpé cachaycayéallamay”
nir.

32Tsayno niyaptinnam Jesus nirgan cuchicunaman aywacuyéananpd. Tsay-
nam supaycuna ishcan runacunapita yargusquir jegacuycuyargan tsay
cuchicunaman. Cuchicunanam acataycachaycar tunapita gochaman je-
garpariyargan. TsaychOmi augacaypa llapan cuchicuna wanuyargan.

33 Tsayta ricaycurnam cuchi mitsegcunaga corrilla aywayargan marca-
man. Chaycurnam runacunata willacuyargan l6cuyashga runacunapita su-
paycunata Jesus gargunganta y cuchicuna gochaman jegar wanuyanganta.

34 Tsaycunata willacuyaptinnam runacuna aywayargan Jesus caycangan-
man ima pésangantapis ricagnin. Tsayman chaycarnam mantsarirnin Jesusta
niyargan tsay marcancunapita jucldpa aywacunanpa.

9

Pullan cuerpun wanucashga runata Jesus allitsingan
(Marcos 2.1-12; Lucas 5.17-26)

1 Tsaypitanam bliquiman yarcurcur Jesusga cuticurgan taycangan Caper-
naum marcaman.”

2Tsaychona Jesus caycanganta musyasquirnam pullan cuerpun wanushga
geshyagyashga runata andamiawan wantushga chétsiyargan. Sefior Jesusga
payman ydracuyanganta musyarnam tsay geshyagta nirgan: “Hiju, ama
llaquicuytsu. Jutsa rurayniquicunata perdonargdnam” nir.

3 Tsayno niptinmi Moises gellgangan leycunata waquin yachatsicogcuna
yarpachacuyargan: “iDios tucurnin tsayno nirga Tayta Diospa contranmi
llutanta parlaycan!” nir.

4Tsayn0 yarpaycdyanganta musyarnam Jesus nirgan: “¢;Imanirtd gamcuna
llutanta yarpdyanqui?

> ;Shumag tantiyacuy! ¢Runapa jutsancunata perdonaycu o geshyancunata
allitsiycu, maygantd mas aja?

6 Nogaga Tayta Dios cachamashga captinmi munayyog cd runacu-
napa jutsancunata perdonandpd. Tsayta musyaydnayquipdmi cay runata
allitsimusha”.

9:1 Nazaret marcachd shacshacushga carpis willacur gallarnaga Jesus Capernaum marcach6nam
técurgan.

Tsayno nisquirnam tsay geshyagyashga runata nirgan: “jSharcuy! Andami-
ayquita apacurcur wayiquipa aywacuy” nir.

7Tsayno niycuptinmi tsay runa jinan 6ra allisquir wayinpa aywacurgan.

8 Tsayta ricaycurmi runacuna pasaypa espantashga cushicurnin Tayta
Diosta alabayargan cayno nir: “jTayta Dios yanapaptinmi tsaycunata Jesus
ruraycan! jManam imaypis mayarguntsictsu pipis cayno ruragtaga!”

Jesus Mateuta discipulun cananpd ningan
(Marcos 2.13-17; Lucas 5.27-32)

9 Tsaypita aywacurnam Jesus ricargan Mateo jutiyog juc runata. Ma-
teoga Roma nacionpéa impuestu cobracogmi cargan. Tsaynam cobrar jama-
raycagta ricaycur Jesus nirgan: “Discipuli canayquipa acu, aywacushun”
nir. Tsayno niptinmi Mateo sharcur Jesuswan aywacurgan.

10 Tsaypitam Mateupa wayincho Jesus discipuluncunawan micuycéyaptinna
chiyargan waquin invitdduncuna. Paycunaga cayargan Romapd impuestu
cobracog mayincunam y waquin mana alli ricashga cag runacunam.

11 Tsayta ricarnam fariseucunaga jamurarnin Jesuspa discipuluncunata
niyargan: “¢Imanirtd mayistruyquicunaga juntacan impuestu cobracogcu-
nawan y tsay waquin jutsacho cacog runacunawanpis?” nir.

12-13 Tsaynd niyanganta wiyarnam Jesus nirgan: “Nogaga shamurgo
manam alli rurag runacunallamantsu Diospa willacuyninta willapagnin,
sin0ga shamurgo jutsacho cawacogcunatapis willapdndpdmi. Tayta Diospa
palabran gellgaranganchopis caynOminican: ‘Manam ashmacunata altarcho
rupatsiyinallayquitatsu mund, sindga cuyapdcog caydnayquitam mund’
nirmi. Tsayno nicaptinpis gamcunaga ¢imanirtd mana alli ruragcunatapis
cuyapdyanquitsu?  Llapanpis Diospa willacuynintaga tantiyatsiyinanta
mifiishtiycdyanmi, geshyagcuna jampicogta mifiishtiyanganndlla. [Tsaymi
paycunawanpis nogaga juntaci Diospa alli willacuyninta tantiyatsinapa]”.

Aylinupd Jesusta tapuyangan
(Marcos 2.18-22; Lucas 5.33-39)

14 Juc cutichbonam Juan Bautistapa gatiragnincuna Jesusman witiycur
tapuyargan: “Nogacuna y fariseucunaga imaypis ayunayami. Peru gampa
discipuluyquicunaga ¢imanirtd ayunayantsu?” nir.

15 Tsaynam Jesus nirgan: “Jucta niydshayqui. Juc casacuy fiestacho
¢compafiagnincuna ayunayantsura? Tsaynollam discipullicunapis nogawan cay-
carga ayunayanantsu. Noga wanusquiptimi itsanga ayunayanga”.

16 “Tsaynd manam pipis macwa ropata remendantsu mushog ratash-
wanga. Tsayn0 remendayaptinga mushog ratashga genticatsirmi macwa
cagtaga rachicdratsinman.

17 TsaynOmi tsayrd puwatsishga aswataga mana pipis jirpuntsu
tsillinaycag urpumanga. Tsay tsillinaycag urpuman jirpushgaga aswa
pogurmi tsay urputa masra tsilliciratsinman. Tsaynam aswapis ushacanman
y urpupis paquicar ushacanman. Tsayno captinmi sdnu urpuman tsayra
puwashga aswataga jirpuntsic. [Tsaynomi nogapa willacuynipis mushog
car gamcunapa Usuyquicunamanga iwalantsu. Tsaymi discipullicunata
niydnayquitsu nogawan caycdyanganyagga ayunaydnanpd]”.

Juc autoriddpa wamranta Jesus cawaritsingan y yawar apaywan geshyag
warmita allitsingan
(Marcos 5.21-43; Lucas 8.40-56)
18 Tsayno parlaycaptinmi Israel runacunapa autoridénin juc runa chay-
cur Jesuspa fi0panman gonguricuycur nirgan: “Taytay, warmi tsurillacha

wanusquishga. Acurijinallacho aywayculldshun cawarircatsillamunayquipa”
nir.

19 Tsayno rugacuptinmi discipuluncunawan Jesus aywayargan tsay runapa
wayinman.

20-21 Nanita aywaycdyaptinnam chunca ishcay (12) watana yawar apaywan
geshyacog juc warmipis gepancunata aywargan cayno yarpar: “Jesuspa
ropallantapis yataycurga allisquishami” nirnin.

22 Tsaynd nir yataycuptinnam Jesusga gepapa ticraycur warmita nirgan:
“Ama llaquicuytsu, hija. Nogaman ydracamuyniquipam allisquirguyqui” nir.
Tsayno niycuptin tsay warmega allisquirganmi.

23 Tsaypita tsay Israel runacunapa autoridininpa wayinman chaycurnam
tariyargan ayachd musicucuna tucaycdyagta y runacunapis pasaypa wa-
gaycdayagta.

24 Tsayta ricaycurmi Jesus nirgan: “Wagtapa yargucuriyay. Cay wamraga
cawarimunga punucashga caycanganpita riccharcamognollam” nir.

Tsayno Jesus niptinnam runacuna asicuyargan.

25 Peru imandé captinpis Jesus ninganndllam  wagtaman
yargacaraydmurgan. Runacuna yargacarayamuptinnam wanushga caycag
wamra sutaraycanganman Jesus yaycurgan. Nircurnam maquinpita
tsarircur wamrata cawatsir sharcatsimurgan.

26 Tsayn0 cawaritsir milagruta rurangantaga maytsay marcacunamanpis
willacur chétsiyarganmi.

Ishcay gapracunata Jesus allitsingan

27 Tsaypita Jesus aywacuptinnam ishcay gapracuna gatipdyargan: “jUnay
rey Davidpa castan Jesus, fiawilldcunata alliscatsiyalldmay!” nir.

28 Tsayno nir gatiraycdyaptinmi patsacungan wayiman Jesus yaycurirgan.
TsaychOnam tsay gapracunata Jesus tapurgan: “iGamcuna Criyiyanquicu
Nawiquicunata allitsindpd cagta?” nir.

Tsayno mptm paycunanam niyargan: “Aumi, taytay. Criyiyallami alliycat-
siydmdnayquipd cagta” nir.

29 Tsaynam fawincunata Jesus yataycur nirgan: “Nogaman
yaracaydmungayquipita flawiquicuna allisquitsun” nir.

30 Tsayno nisquiptinmi juclla fiawincuna allisquirgan. Tsaypitam paycu-
nata Jesus nirgan: “Ama pitapis willapdyanquitsu allitsingdta” nir.

31Tsayno nicaptinpis paycunaga yargurillarnam pitapis maytapis willacu-
yargan Jesus allitsinganta.

Shimin mana parlag runata Jesus allitsingan

32 Tsay gapracuna jegariyaptinnam Jesus caycanganman runacuna
apayamurgan shimin mana parlag juc runata. Tsay runataga supaymi
upayatsishga cana.

33 Tsay runapita supayta Jesus garguriptinmi upayashga caycanganpita
juclla parlar gallaycurgan. Tsayta ricarmi runacuna cushicur niyargan:
“iManam imaypis ricarguntsictsu pipis cayno allitsicogtaga!” nir.

34Tsayno niyaptin fariseucunam itsanga niyargan: “Manam Tayta Diospa
poderninwantsu supayta tsay runapita gargushga, singa supaycunapa
mandagnin Satanaspa poderninwanmi gargushga” nirnin.

Runacunata Jesus cuyapangan
35 Maytsay marcacunachdpis estanciacunachopis Jesusga Tayta Diospa
alli willacuynintam yachatsicurgan goricdcuydnan wayicunacho. Nircurmi
imaycaldya geshyawan geshyagcunatapis allitsirgan.

36 Tsaynd maytsay marcacunapa purirmi Jesusga ricargan runacuna
imayca mitsegniynag Ushacunan0d cayagta. Tsayno lluta cawacuyanganta
ricarmi Jesus cuyapargan.

37 Tsaymi discipuluncunata nirgan: “Cosécha poguraycagnopis maytsicag
runacunam caycdyan Tayta Diospa alli willacuyninta juclla chasquicuyta

munagcunaga. Tsayno captinpis wallcagllam tsay alli willacuyta willacog-
cunaga cayan.

38 Tsayno captin gamcuna Tayta Diosman mafiacuyay willacogcuna mas
atsca caydnanpd” nir.

10

Jesucristupa chunca ishcay apostolnincuna
(Marcos 3.13-19; Lucas 6.12-16)

1 Tsaypitanam chunca ishcay (12) discipuluncunata Jesus nirgan supay-
cunata runacunapita garguyéananpd y tucuyldya geshyawan geshyagcunata
allitsiyAnanpa.

2Tsay apostolcunaga cayargan:

Simon (Simonpa jucag jutinmi cargan Pedro),
Simonpa waugin Andres,

Zebedeupa tsurincuna Santiaguwan Juan,

3 Felipe,

Bartolome,

Tomas,

Mateo (Mateoga Roma nacionpa impuestuta cobragmi cargan),
Alfeupa tsurin Santiago,

Tadeo,

4“Celote” ningan Simon, y

Jesusta ranticog Judas Iscariote.

Alli willacuyninta willacur puriydnanpd apostolnincunata Jesus cachangan
(Marcos 6.7-13; Lucas 9.1-6)

5 Tsay chunca ishcay apostolnincunata Jesus willacog cacharnin cayndmi
nirgan: “Ama aywayanquitsu mana Israel runacunapa marcancunamanga,
ni ama yaycuyanquitsu Samaria provincia marcacunamanga.

6 Tsaypa rantinga Israel runacunallaman aywayanqui. Paycunam ogra-
cashga tishacunantga caycéyan.

7 Paycunata willapdyanqui: ‘Tayta Dios cachamunanpa cag salvamagn-
intsic rey chdmushganam’ nir.

8 Geshyagcunata allitsiyanqui. Wanushgacunatapis cawaritsiyanqui. Lepra
geshya ushaycagcunatapis allitsiyanqui. Y supaycunatapis runacunapita
garguyanqui. Allitsirga ama pitapis cobrayanquitsu. Nogapis gamcunata
manam cobrétsu allitsiydnayquipd podernita gornin”.

910 “Ama apayanquitsu gelléta ni millcapata ni trocanayquicunata.
Jatirdyangayqui llangiquicunallawan aywayanqui. Arupacogcunata pachan-
cuna mana faltaypa garayangannomi mayman chayangayquichOpis mana
faltatsiydshunquitsu”.

11 “May marcaman o may jallgacunaman charpis tapucuyanqui maygan-
pis alli runa canganta. Alli runaman charninga wayillancho patsaracuyanqui
juc marcaman pésayangayquiyag.

12 Tsay patsatsiydshog runapa wayinman char shumag saludacuyanqui.

13 Tsay wayiyog chasquiyashuptiquega payllachd patsardcuyanqui. Mana
chasquiyéshuptiquega jucmanna pésacuyanqui posddata ashirnin.

14 Runacuna willacuyangayquita mana chasquicuyaptinga tsay marcapi-
tapis yargur aywacuyanqui chaquiquicunapita polvuta tapsirir.*

15 Willacungayquita mana chasquicog runacunaga fisyu final junagmi
castiguta chasquiyanga. Sodoma y Gomorra marcacunacho tagcuna casti-
gashga cayanganpitaga masmi castigashga cayanga”.

Diosman criyicungantsicpita runacuna chiquimdnantsicpd cagta Jesus
willacungan
(Marcos 13.9-13; Lucas 21.12-17)

16 “Shumag tantiyacuyay. Gamcunataga cachaycé Uishacunata atogman
gaycapag cuentam mana alli runacuna cayanganman. Tsayno caycaptinga
culebrandpis maya-mayalla puricuyanqui.

17 Chiquiyashogniqui runacunaga autoriddcunamanpis apatsiydshunquim.
Waquincunaga gorlcacuyanan wayicunachopis magaydshunquim.

18 Nogaman criyicamog cayangayquipitam autoriddcunamanpis y nacion
mandag reycunamanpis apayashunqui castigayashunayquipd. Tsaychomi pay-
cunatapis y waquin mana Israel runacunatapis musyatsiyanqui noga runa-
cunata salvandpa shamungata.

19-20 Tsayn0 autoriddcunaman entregayashuptiquipis ama llaquicuyan-
quitsu: ‘Cananga ¢imatard niycusha? nirnin. Paycunapa fi6panch0 manam
quiquiquicunapa yarpayllayquicunapitatsu parlayanqui. Espiritu Santum
tantiyatsiyashunqui imata parlayanayquipépis”.

21“Nogaman criyicamunganpitam chiquirnin wauginta autoridécunaman
entregayanga wanutsishga cananpa. Waquinnam tsurincunata entre-
gayanga wanutsiyananpd y waquinnam taytantapis entregayanga wanut-
siydnanpa.

22 Nogata chasquicamar criyicaydmungayquipitam pipita maypitapis
chiquishga cayanqui. Tsayno chiquishga carpis hasta wanuyanganyagpis
nogaman yaracamog cagmi Tayta Diospa fidpanman chéyanga.

23 Juc marcacho chiquiyashuptiquega juc marcaman empéfiu pasacuyanqui.
Llapan Israel nacion marcacunaman manard chéyaptiquim nogaga cu-

timushd”.
24-25“Ama yarpiyaytsu noga raycur imaypis mana chiquishga cayénayquipd

cagtaga. Nogata runacuna chiquiycdydmarga gamcunatandga masrami
chiquiyashunqui. Nogatapis ‘jSatanasmi paygal’ nicdydmarga gamcunatapis
Satanaspita cayangayquitam niyashunqui”.

Pitapis mana mantsacuypa willacuyninta willacunapd Jesus yachatsicun-
gan
(Lucas 12.2-7)

26 “Cay patsachd runacuna chiquiyashuptiquipis mana mantsariypa
willacuynitaga willacuyay. Tsayno allita rurar willacuyaptiqui runacuna
mana chasquicuyanganpis musyacangam Tayta Dios fisyu final junagcho
juzgaptin.

27Tsayno caycaptinga willacungata mana wiyag cagcunataga gamcunana
pita maytapis willacuyanqui. Tsayno willacuyénayquipdmi gamcunata willa-
payca.

28 Nogapa willacuynita willacuyaptiqui runacuna wanutsiyashurpis al-
mayquicunataga manam imanayangatsu. Tsayno caycaptinga manam

10:14 Israel runacunaga usuncunamanmi chaquincunapita polvuta tapsicuriyag Tayta Dios casti-
gananpa cagta musyatsir.

pitapis mantsacuydnayquitsu. Paycunapita mantsacuydnayquipa rantinga
Tayta Diosllata mantsacuyay. Paymi munayyog caycan almantinta infiernu-
man gaycunanpapis”.

29 “Pishgucuna runacunapa mana alldpa cuestaptinpis Tayta Diospaga
valinmi. Wanunanta mana munaptinga nijucllayllapis manam wanuyantsu.

30 Tsayndmi agtsayquicunatapis yupashgata payga caycatsin.

31 Pishgucunapitapis mas  valeg cayaptiqui Tayta  Dios
cuidaycayashuptiquega pipitapis manam mantsariyanayquitsu”.

Jesus raycur runacunacho parlagcuna imané caydnanpd willacungan
(Lucas 12.8,9)
32 “Pipis nogaman criyicog canganta mana pengacuypa willacuptinga
nogapis Tayta Diospa iidpanchd paycunapa favorninmi parlasha.
33Pipis nogapita pengacur willacuynita mana willacuptinga nogapis Tayta
Diospa fn0opancho paycunata ‘Manam regitsu’ nishami”.

Jesusman criyicogcuna chiquishga caydnanpd ningan
(Lucas 12.51-53; 14.26,27)

34 “Ama yarpéayaytsu nogaman criyicaydmungayquipita mana chiquishga
cayanayquipd cagta. Criyicamogcunataga imaypis chiquiycdyangam.

35 Nogaman criyicamunganpitam tsurinpis taytanpa contran canga.
Tsaynollam mamanpa contran wawanpis canga. Y llumtsuyninpis sue-
granpa contranmi canga.

36 Tsaynomi ari chiquiydshogniquicunaga cayanga quiquiquicunapa cas-
tayquicunapita gallaycur”.

37“Nogaman criyicamunganpita maman chiquiptinpis, taytan chiquiptin-
pis, o tsurin chiquiptinpis noga ningdta rurar imaypis cawatsun. Peru noga
ningicunata mana cidsumar mamanpa, taytanpa, o tsurinpa munaynincho
cacog cagga manam rasunpatsu criyicamun.

38 Imaycach0 fiacarpis nogaman criyicamur cawaydtsun. Wanunganyag
noga ningicunata mana cdsumag cagcunaga manam rasunpatsu nogaman
criyicaydmun.

39 Noga munangdn6 mana cawar quiquin munanganné cawagcunaga
infiernumanmi gaycucdyanga. Imayca facaych0 carpis noga munangano
cawagcunam itsanga gloriaman chéayanga”.

Tayta Diospa fiOpanchd premiuta chasquiydnanpd Jesus willacungan
(Marcos 9.41)

40 “Gamcunata pipis chasquiydshurga nogatapis chasquiycdydmanmi. Y
nogata chasquimarga cachamagni Tayta Diostapis chasquiycdyanmi.

41 Tayta Diospa willacogninta chasquicogcunaga gloriaman char willacog-
cuna premiuta chasquiyangannollam chasquiyanga. Tsaynollam Tayta Dios
ninganta cumplir alli rurag runata chasquicog cagpis gloriaman char tsay
alli rurag runa premiuta chasquingannolla chasquiyanga.

42 Nogata chasquicamag cagta pitapis yacullanpis garaycog cagga Tayta
Diospitam premiuta chasquinga”.

11

1Tsayno chunca ishcay (12) apostolnincunata willapayta ushasquirmi Je-
susga Galilea provinciapa marcancunapa purirgan Diospa alli willacuyninta
willacurnin.

Juan Bautistapa cachancuna Jesusman tapog aywayangan
(Lucas 7.18-35)

2 Carcelcho caycarmi Juan Bautista mayargan Sefior Jesus milagrucunata
ruraycanganta y Diospa alli willacuyninta willacur puriycanganta. Tsay-
nam discipuluncunata Jesusman cachargan cayno tapuyamunanpa:

3“sGamcush canqui Tayta Dios cachamungan salvacog, o juctardcush shuy-
acuyasha?” nir.

4 Tsayno tapuyaptmnam Jesus nirgan: “Canan aywar Juanta niyay cay
rlcaycayangayqulcunata y wiyaycdyangayquicunata.

> Gapracuna ricayannam. Mana puriyta puédegcuna puriyannam. Lep-
rawan geshyagcunapis alliyashgam. Upacunapis wiyayannam. Wanush-
gacunapis cawariydmushgam. Muchuych6 cawagcunamanpis Diospa alli
willacuyninga chaycannam.

6 Tsaycunata willayaptiquim cushicunga nogapita. Nogaman imaypis
yaracamungannOlla yaracamutsun”.

7Tsaypita Juan Bautistapa cachancuna cuticusquiyaptinnam runacunata
Jesus Juanpita parlapar nirgan: “Tsunyag jircaman Juanta ricapayanayquipa
aywar manam jachata vientu cuyutsegman ricapagtsu aywayargayqui.

8 Y manam alldpa chaniyog répan jatishga canganta ricapayéanayquipétsu
aywayargayqui. Tsayno chaniyog ropashgacunaga reypa wayincunallachomi
taycéyan manam tsunyagcunachotsu.

9 Manam tsaycunata rlcagtsu aywayargayqul sindga Tayta Diospa
willacognin proféta canganta ricayanayquipami.

10Juanpédmi Tayta Diospa palabran gellgarangancho nican:

‘Salvacog manard willacuptinmi juctard cachashd willacuynita willacu-
nanpa.

Pay willacunganta chasquicurmi runacuna jutsa ruraynincunata jagirir
salvacogta shuyacur alistacuyanga’ nir.

11 Tsay ningannélla Tayta Dios Juanta willacognin cananpd acrashga
captinmi puntataga Juanra tantiyashga noga salvacog rey cangata. Tsayno
captinpis discipuliicunam nogawan purishga carnin Juanpitaga maslla
willacuynita tantiyacuycdyan”.

1213 “Moises gellgangancunachopis, Tayta Diospa profétancuna gellgayan-
gancunachopis, y Juan Bautista willacungancunapis nican noga salvacog-
niquicuna cay patsaman shamundpa cagtam. Tsaymi Juan willacur gal-
langanpitapis runacuna Tayta Diospa willacuynintaga chasquicuycéyan.
Tsayno captinpis waquin runacunaga manam munayantsu willacuyninta
willacunanta, sindga imaycanopapis tsapatam churapaycayan.

14 Tsaynollam Tayta Diospa palabranga gellgaraycan Elias shamur willa-
cunanpda cagpis. Tantiyayaptiqui mana tantiyayaptiquipis Juan Bautista
willacuptinmi cumplishga Elias shamur willacunanpé gellgarangan.™

15Tsay ningdcunata wiyacog cagga shumag tantiyacuyay”.

16-17Tsayn6 nisquir Jesus mastapis nirganmi: “Canan tiempu runacunaga
yupay tucog wamracunandmi caycdyan. Manam chasquicuyantsu noga
ningdcunata ni Juan Bautista ningancunata. Wamracuna pucllar pinculluta
tucapaptin yanasancuna tushuyta mana munagndmi noga ningacunatapis
mana chasquicuyta munayantsu. Tsayno ‘Aya pampayta pucllar nogacuna
cantayamushd, gamcuna wagaydmunqui’ niyaptin yanasancuna wagayta

mana munayangannomi Juan Bautista ningancunatapis mana chasquicuyta
munayantsu.

* 11:14 Eliaspita y Juan Bautistapita masta musyanayquipa liyinqui Mateo 17.10-13; Lucas 1.17; Juan
1.21; Malaquias 3.1; 4.5,6.

18 Juan Bautistaga imaypis ayunarmi mana vinuta upogtsu. Tsayno capt-
inmi niyag ‘jPayga Satanaspa munaynincho carmi tsaynoé cacun!” nirnin.

19 Noga runacunawan juntacar imaycatapis micupti y vinuta upuptinam
niyaman ‘Micullar upullar puricun’ nirnin. TsaynOmi niydman ‘Payga jut-
sasapa runacunawanpis y impuestu cobrag sacyapacogcunawanpis jun-
tacanmi’ nirnin. Tsayno niyamaptinpis Juantawan nogataga Tayta Diosmi
cachaydmashga willacuyninta willacuyédnépa. Tsayno cachaydmanganta runa-
cuna tantiyacuyanga Tayta Dios munanganta ruraycdyangdta ricarmi”.

Jutsancunata mana dejagcuna infiernuman gaycucdydnanpd cagta Jesus
willangan
(Lucas 10.13-15)

20 Imayca milagrucunata ruraycaptinpis waquin marcacunachdga runa-
cuna manam ichicllapis Jesuspa willacuyninta cdsuyargantsu. Tsaymi paycu-
napa Jesus nirgan:

21 “Corazin marca runacuna y Betsaida marca runacuna, jgamcunataga
Tayta Dios mana cuyapaypam castigaydshunqui! Gamcunach0 milagrucu-
nata rurangano Tiro y Sidon marcacunachot milagrucunata ruraptéga may-
nam Tayta Diosta perdonta mafiacur jutsa ruraynincunata dejariyanman
cargan. Tsayno jutsancunapita llaquicurnin maynam arripenticur cotenci-
apita ropata jaticurcur uchpaman jamaycur wagayanman cargan. Gamcu-
naga milagrucunata rurangdta ricaycarpis manam jutsa rurayniquicunata
dejayta munayanquitsu.

22 Tsayno jutsa rurayniquicunata mana dejayangayquipitam fisyu final
junagcho Tiro y Sidon runacunapitapis masra castigaciyanqui.

23 Capernaum marca runacuna, (gamcunaga ‘Tayta Diospa fidpanmanmi
chédshd niyanquipischi? Tayta Diospa fidpanman chdyédnayquipa rantin gam-
cunaga infiernullamannam gaycucdyanqui. Gamcunachd milagrucunata
rurangino Sodoma marcacho rurdman cargan, cananyagmi tsay marca cay-
canmanri cargan.:

24 Tsaymi gamcunaga Sodoma runacuna castigaciyanganpitapis masra cas-
tigacdyanqui fisyu finalcho”.

Tayta Diosta Jesus alabangan
(Lucas 10.21,22)
25 Tsaypitanam Tayta Diosman Jesus mafiacur nirgan: “Papdlld, ci€luch6
y cay patsachopis imaycawan munayyogmi gamga caycanqui. Gamta ala-
ballami, Tayta Dios. Yachag tucogcunata tantiyatsinayquipa rantinga llanu
runacunachomi tantiyatsicurguyqui nogata cachamangayquita.
26 Tsayno cananpa yarpangayquinéllam ruracashga, papdlla” nir.
27Nircurnam discipuluncunata nirgan: “Papallamillapantapis munayniman
churamushga, tsurin capti. Noga imand cangdatapis payllam musyaman.
Tsaynollam papélld iman0 cangantapis nogalla musya. Tsaymi tantiyatsinga
cagcunalla musyayanqui Tayta Dios iman0 cangantapis”.
28 “Tayta Dios munanganndé cawayta mana camadpacogcuna, nogata
chasquicaydmay. Chasquicayamaptiquega llapayqultam yanapayashayqui.
29 Yachatsinganolla cawayay. Tsayné cawarmi tantiyacuyanqui cuyapacog
cangdta y mana runa tucog cangita. Tsaynopam alli cawayta tariyanqui.
30 Noga yanapapti munangan0 cawayga manam ajatsu”.

T 11:21 Tiro y Sidon marca runacuna imand cayangantapis musyanayquipé liyinqui Isaias 23;
Ezequiel capitulu 26-pita 28-yag; Amos 1.9,10. ¥ 11:23 Sodoma marcata Tayta Dios ninawan
ushacdtsirgan tsay runacuna feyupa jutsasapa cayanganpitam. Tsaypita masta musyanayquipa
liyinqui Genesis capitulu 19 y Ezequiel 16.48-50.

12

Sdbadu jamapay junagcho Jesuspa discipuluncuna triguta pallayangan
(Marcos 2.23-28; Lucas 6.1-5)

! Tsaypita juc sédbadu jamapay junagchOmi discipuluncunawan Jesus
pasaraycdyargan poguraycag trigu cuchunpa. Tsaynam discipuluncunaga
mallagarnin triguta pallascarir cuparir uchuyargan.

2Tsaycunata ricarnam fariseucuna Jesusta niyargan: “Sabadu jamapay ju-
nag mana arucuy caycaptin ¢imanirtd discipuluyquicuna triguta pallaycdyan?”
nir.

3 Tsaynam Jesus nirgan: “Atsca cuti liyiycarpis ¢manacu gamcuna tan-
tiyayanqui unay David gatiragnincunawan mallagar imata rurayangan-
tapis?

4 Paymi Tayta Diosman mafiacucuydnan wayiman yaycurir tsaycho con-
sagridu churarag tantata gatiragnincunantin micuyargan.” Tsay tantata
sacerdoticunalla micuydnanpd caycaptinpis tsayta micur Davidga manam
ima jutsatapis rurargantsu. [Mana micunanpéa cagta David micuptinpis
allita ruranganta yarparga ¢imanirtd niyanqui discipullicuna sdbadu jamapay
junagcho triguta pallarir uchuyangan jutsa canganta?]

5 Gamcunaga Moises gellganganta atsca cuti liyiycarpis ¢manacu tan-
tiyayanqui sdbadu jamapay junag templucho sacerdoticunapapis imayca ru-
raynincuna jutsa mana canganta?

6 Tsaynollam nogapa discipullicunapis conviénegllata ruraycdyan. Tsayno
carmi mana jutsatatsu ruraycdyan sabadu jamapay junagch0 mana jama-
parpis.

7 Gamcunaga manam tantiyacuyanquitsu Tayta Diospa palabran gellgar-
angancho cayno ninganta: ‘Nogapa jutichd0 ashmacunata altarcho rupat-
siyangayquipitapis masga mund runa mayiquicunata cuyapaydnayquitam’
nir. Tsaycunata tantiyacurga manam discipullicunapd imatapis parla-
cachdyanquimantsu.

8 Tsayno captinmi noga Tayta Diospita shamushga car munayyog cayca
sdbadu jamapay junagchopis runacuna imata ruraydnanpd cagtapis nindpa”.

Sdbadu jamapay junagcho maquin wanucashga runata Jesus allitsingan

(Marcos 3.1-6; Lucas 6.6-11)

9 Tsaypita aywarnam Jesus yaycurgan Tayta Diosman mafacur
goricdcuydnan wayiman.

10 Tsaychd goricag runacunawanmi caycargan maquin wanucashga
runapis. Tsay wayichd caycag waquin fariseucunanam Jesusta tapu-
yargan: “Sdbadu jamapay junag caycaptin maquin wanucashga runata
¢allitsinquimancu 0 manacu?” nir. Tsayn0 tapuyargan allitsiptinga tsay
achéquilla Jesuspa contran sharcuyéinanpéimi

11 Tsaymi Jesus nirgan: “Maygayquipapis shayquicuna p6zuman jegacur-
puptin ¢manatsurd jinan Ora jipeg aywayanquiman, sdbadu jamapay ju-
nagchopis?

12 Runacunaga Ushapitapis alldpa mas cuyaymi. Tsayno captinmi sdbadu
jamapay junagchopis allita rurarnin cay geshyagta allitsimushd”.

13 Nircurnam tsay maquin wanucashga runata Jesus nirgan: “Maquiquita
mashtamuy” nir.

Tsayno niptin maquinta jayarircuptinnam sdnuna ticrasquirgan.

* 124 Consagradu churarag tantapita masta musyanayquipd liyinqui Levitico 24.5-9 y 1 Samuel
21.1-6.

14Sdbadu jamapay junagchd tsayno allitsinganta ricarnam fariseucuna tsay
goricdcuydnan wayipita yargurir willanacuyargan Jesusta imanopa wanut-
siydnanpdpis.

Jesucristo imané cananpdpis proféta Isaias gellgangan

15 Tsayno fariseucuna willanacuyanganta musyarnam Jesusga tsaypita
aywacurgan. Y atsca runacunam gepanta aywayargan. Gepanta aywagcu-
nataga imayca geshyancunapitapis Jesus allitsirganmi.

16 Tsayno allitsirmi nirgan: “Ama pitapis willacuyanquitsu noga
allitsingdta” nir.

17]Jesus tsayno cuyapicog cananpami unay proféta Isaias gellgargan Tayta
Dios cayn0 ningancunata:

18 “Willacuynita willacunanpd cachamungé salvacog runa munangicunata
ruraptinmi cushict.

Payman Espiritu Santuta cachaptimi mana dejaypa yanapanga.

Tsaynopam pitapis maytapis willapanga willacuynita chasquicogcunata sal-
vandpd cagta

y mana chasquicogcunata infiernuman gaycundpa cagta.

19 Runacuna gayapdyaptinpis manam imatapis ningatsu.

Maypa tsaypa purirpis manam parlangatsu: ‘Nogaga mas yachagmi c&’
nirnin.

20 Llaquicuyyogcunata manam lisu tupangatsu, sindga cuyapangam.

Jutsa rurag runacunata manam jucllatsu castiganga, sin0ga yatsingam mu-
nangata rurarna cawayananpa.

21 TsaynOpam maycho tsaychd runacunapis payman yéaracur salvacdyanga”.

Satanaspa poderninwan supaycunata Jesus gargunganta fariseucuna
yarpdyangan
(Marcos 3.20-30; Lucas 11.14-23;12.10)

22 Tsaypitanam supay wiscuydtsingan upayashga runata Jesus cagman
chétsipdyargan allitsinanpd. Tsay runapita supayta Jesus garguriptinmi par-
larganna y ricarganna.

23 Tsayno allitsegta ricarmi runacuna cushicur ninacuyargan: *“;Sal-
vamanantsicpd Tayta Dios cachamungan David castatsura payga canman?”
nir.

24 Tsayn6 niyanganta wiyarnam fariseucuna niyargan: “Cay runaga
manam Tayta Diospa poderninwantsu supayta tsay runapita gargun, sindga
supaycunapa mandagnin Satanaspa poderninwanmi” nir.

25 Tsaynd parlaycdyanganta musyarnam Jesus nirgan: “Manam
yarpaycdyangayquinOtsu. Cay ningata wiyarcaydmay. Jucnacioncho runacuna
quiquincuna pura chiquinacurga wanutsinacurmi ushacétsinacuyanman.
TsaynOmi juc marcachd o juc wayichd tagcunapis quiquincuna pura
chiquinacur wacpa caypa gargunacuycar ushacdyanman.

26 Tsayno caycaptinga gamcuna ama yarpayaytsu Satanaspa poderninwan
supaycunata gargungdta. Supaycunata mandagnin Satanas garguptinga
poderniynagna ticrarmi ushacéatsinacuyanman”.

27 “Gamcunaché waquin runacuna supaycunata runacunapita
garguyaptin yarpdyanqui Tayta Diospa poderninwan garguyangantam.
Tsayn0 yarpaycarga ¢imanirtd nogapiga yarpdyanqui Satanaspa podern-
inwan supaycunata gargungdta? Tsay llutan yarpayniquicunawanmi
manacagcunata parlayanqui.

28 Nogata Espiritu Santo yanapamaptin supaycunata gargungdata ricarmi
gamcuna musyayanqui Tayta Diospita salvacog rey shamungata”.

29 Satanaspita mas puédeg canganta tantiyatsirmi Jesus cayno nirgan: “Juc
lisu runa wayinta tdpaycaptinga manam pipis imantapis suwapanmantsu.
Tsayno tdpaycaptinpis paypita mas puédeg runa chaycurmiitsanga pancaycur
imaycancunatapis apacunman. [Tsay cuentan0mi nogapis puédeg cayniwan
runacunata Satanaspa maquinpita jipiyca]”.

30“Pipis ningdcunata mana cdsumag cagcunanam Satanaspa munaymncho
cayan. Y nogata cdsumag cagga noga munangitam ruraycdyan”.

31-32 “Runacuna llutanta rurar jutsa ruraynincunata y manacagcunata
parlayangancunata perdonta mafacuyaptinga Tayta Dios perdonangam.
Tsaynomi Tayta Diospita shamungita mana tantiyar nogapa llutanta par-
layaptinpis Tayta Diosga perdonanga. Peru salvacog cangita Espiritu Santo
tantiyaycatsiptin contran captinmi itsanga Tayta Dios imaypis perdonan-
ganatsu”.

Priitayog y priitaynag plantaman runacunata Jesus iwalatsingan
(Lucas 6.43-45)

33 “Ima plantatapis pruitanpita regingantsicnémi runatapis regintsic par-
lacuyninpita alli runa cangantapis y mana alli cangantapis.

34 {Culebra casta runacuna! Quiquiquicuna tsaynd mana alli caycarga
¢imayrdchi allitaga parlayanquiman? Shonguyquicunachd llutancunata
yarpdyangayquillatam imaypis parlaycdyanqui.

35 Pipis shongunch¢ allita yarparga allitam parlan. Peru mana alli
yarpayyog cagmi itsanga llutancunallata imaypis parlan.

36 Manacagcunata parlagcunataga parlanganmanmi fisyu final junagch6
Tayta Dios pitapis juzganga.

37 Tsaymi gamcunatapis shimiquicuna parlanganman Tayta Diosga
niyashunqui jutsayog cayangayquitapis o jutsaynag cayangayquitapis”.

Milagrutard Jesus rurananta munayangan
(Marcos 8.11,12; Lucas 11.29-32)

38 Tsaypitanam waquin fariseucuna y Moises gellgangan leycunata
yachatsicogcuna Jesusta niyargan: “Sefior Jesus, Tayta Dios rasunpa
cachamushungayquita musyayandpd ima milagrullayquitapis ricaytam mu-
naya” nir.

39 Tsaynam Jesus nirgan: “Gamcunaga Tayta Diosman mana ydracog mana
alli runacuna carmi milagrutard ricayta munaycdyanqui. Gamcuna mu-
nayangayquinordga manam ima milagrutapis rurashatsu. Tsaypa rantinga
Tayta Dios juc milagrutam ruranga proféta Jonas cawaycaptin ruranganno”.

40 “Musyayangayquinodpis unay Jonastam quimsa junag quimsa pagas
jatuncaray pescadupa pachancho caycanganpita yargatsimurgan. Tsaynomi
nogatapis quimsa junag quimsa pagas pamparangapita cawatsimanga.

41 Jonas Diospa willacuyninta willacuptin wiyarmi Ninive marca
runacuna jutsa ruraynincunata jagiriyargan. Jonaspitapis mas imaycawan
munayyog caycapti willacungitaga canan witsan runacuna manam
cdsucuyantsu. Tsaymi fisyu final junagcho Ninive runacuna sharcaydmunga:
‘Jonas willacunganta chasquicuyangin0 ¢imanirtd Tayta Diospa tsurin
willacunganta chasquicuyargayquitsu?’ niydnanpa”.

42 “Musyayangayquindpis Salomonpa yachatsicuyninta wiyananpémi
‘Sabah’ ningan nacionpita juc reinapis caruta shamurgan Jerusalenman.t

T 12:42 Rey Salomonta watucag shamog reinapita musyanayquipa liyinqui 1 Reyes 10.1-13.

Paypis fisyu final junagchd sharcamungam canan witsan runacunata
‘Salomonpa yachatsicuyninta noga chasquicungino ¢imanirtd gamcunapis
Tayta Diospa tsurin yachatsicunganta mana chasquicuyargayquitsu?’
ninanpa”.

Maypitapis yargunganman supay cutingan
(Lucas 11.24-26)

43 “Juc runapita supay yargucur jacogcunapam aywan ténanpa ashirnin.

44 Maychopis mana tarirnam yarpasquin tdrangan runaman yapay cutiy-
cuyta. Tsayno cutirnam taririn tsay runapa shongunta shumag churapa-
cushga pitsapacushga wayitanora.

45 Tsaynota tariycurnam tsay runaman cutin paypita mas mana allin cag
ganchis (7) supaycunata pushacurcurna tsay runachd cangan tacuydnanpa.
Tsaymi puntata canganpitapis mas peyormanna ticracurin. TsaynOmi
pésanga canan witsan mana alli runacunawanpis”.

Mamannd y waugincunand pi cangantapis Jesus yachatsingan
(Marcos 3.31-35; Lucas 8.19-21)
46 Tsayno Jesus yachatsicuycaptinmi mamanwan waugincuna tsayman
chdyargan. Paycunaga puncullachomi shuyaycdyargan Jesuswan parlayta

munarnin. _ . . .
47 Paycunata ricarnam juc runa Jesusta willargan: “Mamayquiwan

waugiquicunam puncucho shuyaraycayashunqui” nir.

48-49 Tsayn6 willaptinmi discipuluncunaman ricérir Jesus nirgan: “Paycu-
nam maman0 y waugicunan0 cayan.

50 Pipis Tayta Dios munanganta rurag cagcunam maménd, waugicunan0, y
panicunan® cayan” nir.

13

Willacuyninta muruwan Jesus iwalatsingan
(Marcos 4.1-9; Lucas 8.4-8)

1 Tsaypitanam wayipita yargurir Jesus aywargan Galilea gocha cuchun-
man.
2 Tsaymannam atsca runacuna goricdyargan Jesuspa willacuyninta

wiyayta munar. Tsaynam Jesus biliquimanna yarcurgan tsaypita
yachatsimunanpa.

3 Tsaypitam imayca iwalatsicuycunawan yachatsicur gallaycamurgan
cayno nirnin: “Juc runam aywana triguta murucog.

4Tsaymi muruta matsiptin waquin murucuna tiuyana néniman. Y nénicho
mashtaraycagtanam pishgucuna chaycur upshascérind”.

5-6 “Waquin cag murucunanam tiuyand shaga shagallaman. Tsaychdga
jegarcamurpis allpa mana captinmi achaywan tsaquiscérina.

7Waquin murucunanam tiuyana cashacuna rurinman. Tsaychopis jegar-
camur garwashtaycdllarmi tsaquiscarind”.

8 “Waquin cag murucunanam alli allpaman chéni. Tsaycunaga alli jega-
murmi alli espigayog cand. Waquin espigam wayund pachac (100) triguta,
waquin espigacunam wayund jogta chunca (60) triguta, y waquincunanam
wayuna quimsa chunca (30) triguta”.

9“Cay ningacunata wiyag cagga tantiyacuyay” nirmi Jesus parlapargan.

Imaycaman iwalatsiypa imanir Jesus yachatsicungan
(Marcos4.10-12; Lucas 8.9,10)

10 Tsayno Jesus muruwan iwalatsicuypa yachatsicuptinmi discipuluncuna
tapuyargan: “Tayta, tsay yachatsiydmangayquita ¢imacunamantd iwalatsinqui?
Manam tantiyayalldtsu” nir.

11 Tsaymi Jesus nirgan: “Gamcunataga tsay ningdcunata tantiyat-
siydshayquim. Mana cdsumag cagcunatam itsanga mana tantiyatsishétsu.

12 Tsayno captinmi pipis yachacuyta munagcunaga yachatsingdcunata
shumag tantiyacuyanga. Peru yachacuyta mana munagcunaga wiyarpis
manam tantiyayangatsu.

13Tsayminoga yachatsicliimamanpis iwalatsiypa. Tsay yachatsingdcunata
cdsucuyta mana munag cagga manam imaypis tantiyayangatsu, ricaycarpis
ni wiyaycarpis.

14 Tsayn6 cananpédmi Tayta Dios ninganta unay proféta Isaias gellgargan:

‘Milagru rurangicunata ricaycarpis willacuynita wiyaycarpis manam pay-
cuna tantiyayangatsu.

15 Cay runacunapaga shonguncunapis chucruyécurcusham.

Tsaymi rinrincunapis tsapacashgano, fawincunapis gemtsicashgano
caycdyan.

Tsayno carmi paycunaga imata yachatsingacunatapis tantiyacuyantsu.

Tsaymi nogataga casuydmantsu alli cawaytana tariyénan caycaptin’ nir”.

16 “Gamcunam siga imata yachatsingacunatapis tantiyacuyanqui.

17 Unay profétacuna y Tayta Dios munangannd cawag runacunapis cay
rurangdcunataga ricayta munayargannam. Ricamayta munarpis manam
ricaydmashgatsu. Tsaynomi noga willacungdcunata wiyayta munarpis mana
wiyacuyashgatsu. Gamcunam siga ricaycdydmanqui y wiyaycdydmanqui”.

Muruwan iwalatsir yachatsinganta Jesus tantiyatsingan
(Marcos 4.13-20; Lucas 8.11-15)

18 “Cananmi tantiyatsiydshayqui murucog runaman iwalatsir yachats-
ingécunata.

19 Trigu muroga Diospa alli willacuyninmi. Muru tiuyangan nénega
chucru shongu runacunamanmi iwalan. Tsayno shonguyog carmi Diospa
willacuyninta wiyarpis chasquicuyantsu. Tsaynam wiyayangallantapis Sa-
tanas gongaratsin.

20 Muru tiuyangan shaga allpanam waquin runacunaman iwalan. Paycu-
naga Diospa alli willacuyninta wiyar cushishgam chasquicuriyan.

21 Tsayn6 cushishga chasquicurpis shagachoé allpa mana captin trigu
jegarcamur tsaquireg cuentam, criyicuyanganpita imayca hacaycunaman
charninga Diospa willacuyninta dejariyan.

22 Muru tiuyangan casha rurinché allpaga waquin runacunamanmi
iwalan. Paycunaga Diospa alli willacuyninta wiyarpis masga
yarpachacuyan imaycayogpis cayllapa y quiquincuna munayanganno
cawayananpa cagllatam. Tsaycunapd yarpachacuywanmi Tayta Diostaga
gongariyan”.

23 “Muru changan alli allpaga waquin runacunamanmi iwalan. Paycu-
naga Tayta Diospa willacuyninta cushishga chasquicurmi Diosnintsic mu-
nanganno cawayan. Alli allpachd juc murullapita quimsa chunca (30) trigu
0 jogta chunca (60) trigu o pachac (100) trigu wayungannomi Tayta Dios
munanganno cawagcunaga cayan”.

Triguwan iwal cebadilla gewa jegamungan

24 Tsaypitapis juccuna infiernuman aywayédnanpd cagta y waquincuna
gloriaman chéyananpd cagta tantiyatsirmi Jesus cayno nirgan: “Juc runam
chacranman aywana triguta murucog.

25 Tsay murucunganmannam juc chiquipagnin runa tsacaypa aywaycur
murungan trigu jananman cebadillata jichaycamuna.

26 Tsaynam trigun jegamuptin cebadillapis jegamuna.

27 Tsaypita triguman tirapagcuna aywarna duéfiunta willaydna: ‘Taytay,
¢trigutaga acrashgallatamer mururgayqui? Tsayno muruycaptiquega jmayp-
itatd triguyquicho cebadillaga pasaypa jegaycamushga!’” nir.

28 Tsayno willayaptinnam triguyog niné: ‘Pipis chiquipdmag cagmi tsaytaga
jichapaycamashga canman’ nir. Tsayno niptinnam arognincuna tapuyéana:
‘TsayOraga ¢munanquicu tsay cebadillacunata jipiydndta? nir.

29 Tsayn0 niyaptinnam duéfiun nind: ‘Ama jipiyanquitsu. Cebadillata
jipirga trigutam lluquipacuyanqui.

30 Triguwan iwal coséchayag shacshacunanpi dejaycuyay. CoséchachOnam
sigagcuna acrapaypa sigaydmunga. Cebadillantam cayayanga. Y trigutanam
wayiman churayanga’”.

Diospa willacuyninta fidbuspa murunmany levadiiraman Jesus iwalatsingan
(Marcos 4.30-32; Lucas 13.18-21)

31 Tsaypita mastapis Jesus yachatsirganmi caynd nir: “Diospa alli
willacuyninga fidbuspa murunnomi.

32 Tsay muroga pasaypa ichishagllam. Peru nicarpis jegarcamurga
waquin gewacunapitapis mas jatunmi ricacun. Tsay fdbus wifiaptin
ramancuna mashtacangannomi Diospa alli willacuynin maytsaymanpis
mashtacanga. Tsay radmancunach0 pishgucuna geshuncuna rurarir
cushicunganndomi runacunapis Diospa alli willacuyninta chasquicur
cushishga cawayanga”.

33 Nircur mastapis yachatsicur Jesus caynomi nirgan: “Tayta Diospa alli
willacuyninga levadiirandllam caycan. Juc runa tantata rurar quimsa arroba
machcaman levadirata wifiaptinmi mésaga shumag jacan. Tsay levadura
wallcalla caycar mésata atscayatsir jacatsingannOomi Diospa alli willacuynin
maytsayman chaptin chasquicogcunapis masré atscagydyan”.

Imaycaman iwalatsinganta discipuluncunata Jesus tantiyatsingan
(Marcos 4.33,34)
34Jesusga runacunata yachatsirnin imaycamanpis iwalatsiypam imaypis
yachatsirgan.
35Tsaycunawanmi cumplirgan Tayta Diospa willacognin proféta cayno nir
gellgangan:

“Imaycamanpis iwalatsiypam runacunata yachatsisha.
Patsa camacangan junagpita pipis mana tantiyangancunatam tantiyatsishd”
nir.

Trigucho cebadillaman iwalatsiypa yachatsinganta Jesus tantiyatsingan

36 Tsaypitanam runacunata aywacuyananpa nisquir discipuluncunawan Je-
sus yaycurgan juc wayiman. Tsaychomi discipuluncuna niyargan: “Taytay,
triguchd cebadilla gewaman iwalatsiypa yachatsicungayquita tantiyaycat-
siydmay” nir.

37Tsaynam Jesus nirgan: “Tsay triguta murucog runaga nogam ca.

38 Tsay chacraga cay patsam. Tsay trigunam Diospa alli willacuyninta
chasquicog cag runacuna. Y tsay triguchd cebadillanam Satanaspa man-
duncho cawacog cag runacuna.

39 Murucogta chiquipagnin cebadillata murucuynin jananman jichapag
cag runanam Satanas. Y coséchanam fisyu final ninan. Coséchata goregcu-
nanam angelcuna cayan”.

40 “Trigupita cebadillata acragnomi fisyu final junagchd Satanas mu-
nanganta rurar cawag runacunata angelcuna acrasquir infiernuman gay-
cuyanga.

41 Noga Tayta Diospita shamogmi angelnicunata cachamushé jutsaman
ishquitsicogcunata y jutsa ruragcunata gorircur infiernuman gaycuyénanpa.

42 Tsaychomi quiruncunatapis uchurra wagayanga.

43 Peru Tayta Dios munanganta cumplegcunam itsanga glorianchona car
cushicuyanga. Cay ningidcunata wiyag cagcunaga shumag tantiyacuyay”.

Tayta Diospa munayninché caway imaycapitapis mas alli cangan

44 Mastapis discipuluncunata yachatsirganmi caynd nirnin: “Juc runa
chacrapa puriycar tarisquind atsca gellé pamparaycagta. Tsay gelléta
tariycurna pasaypa cushicund. Nircurna yarpachacunad: ‘¢Imatatd rurdman
cay gellé quiquipana ticrasquinanpa? nir. Nicangantaga cangallanman
pampaycur cushishga imaycancunatapis ranticuscarind. Nircurna tsay gellé
pamparaycangan chacrata rantisquind. Tsaynopana tsay runa pampara-
ycag gelléta jipir ricuydnd. [TsaynoOpis Tayta Diospa fi0panman chayga ima
cushicuypémi cay patsacho imaycayog cangantsicpitapis]”.

45 Nircur Jesus cayn0pis nirganmi: “Diospa alli willacuyninta chasquicog-
cunaga alldpa valoryog perlas rumipita aldjata ranteg cuentam caycéayan.

46 Perlas aldja ranteg runam Orupita mas valoryogta tariycur mayléya
chanin captinpis wayintapis chacrantapis ranticuscarina tsay alajata ranti-
nanpd. [TsaynoOpis Tayta Diospa fidpanman chayga ima cushicuypami cay
patsacho6 imaycayog cangantsicpitapis]”.

Fisyu finalcho runacunata Tayta Dios acrananpd willangan

47Yapaypis Jesus caynomi yachatsicurgan: “Musyayangayquindpis méllata
lamarman mashtaycur imaycaldya pescddutam runacuna tsariyan.

48 Nircurnam lamar cuchunman jipiraydmun tsaychna acraydnanpa. Tsay-
chod acrarnam micunapd cagta canastaman wifiayan y mana micunapa
cagtana jitariyan.

49 Tsaynollam fisyu final junagchopis llapan runacunata acrananpa Tayta
Dios angelnincunata cachamunga. Alli runacunatam raquinga jutsa rurag
runacunapita.

50Jutsacho cacogcunatam infiernuman gaycunga. Tsaychdga jutsa rurayta
mana dejayanganpitam wagar quiruncunatapis uchuyangara”.

Yachatsinganta discipuluncunapis yachatsiydnanpd Jesus ningan

51 Tsaynd yachatsicurirnam Jesus tapurgan discipuluncunata: “gCay
ningdcunata gamcuna tantiyayanquicu?”

Tsayno niptinnam niyargan: “Aumi, taytay. Tantiyayémi" nirnin.

52 Tsaynam Jesus nirgan: “Tayta Dios munanganno cawaydnayquipa
yachatsingdcunata tantiyarga waquin runacunatapis shumag yachatsiyan-
qui. Tsayno yachatsirga trdjapita maran cagcunata y tsayra churacuyan-
gayquita jipiramur garacognOmi gamcunapis unay cag yachatsicuycunata y
mushog yachatsicuycunata yachatsiyanqui” nir.

Nazaretché Jesus yachatsingan
(Marcos 6.1-6; Lucas 4.16-30)

53 Tsayn0 imaycacunaman iwalatsiypa yachatsicurirmi Jesus aywacur-
gan.

>4Marcan Nazaretman chaycurnam Diospa willacuyninta yachatsicurgan
goricdcuydnan wayichd. TsaychO yachatsicuptinnam runacuna espantar
niyargan: “Tsayno yachatsicog cananpéaga ¢maych0téshi tsayldya yachacuy-
cushga? ¢Ima munayninwantdshi tsayldya milagrucunatapis ruran?

55 §Manacu tagayga carpintéru Josepa tsurinlla? ;Y manacu maman Maria?
¢{Manacu waugincunapis cayan Santiago, Jose, Simon, y Judas?

56Y panincunatapis regintsicmi. Tsayoraga ¢ maychonatd yachacushga can-
man yachatsimagnintsic tucunanpéga?”

57 Tsayn6 nirmi Jesus yachatsicungancunataga mana cdsupdyargantsu.
Tsaymi Jesus nirgan: “Jucld marcacunachdga Tayta Diospa willacognin
profétata chasquiyanmi. Peru quiquinpa marcanchéga manam
casupdyantsu” nir.

58Tsayn0 mana criyicuyaptinmijucishcay milagrucunallata marcanchdga
rurargan.

14

Juan Bautistata Herodes wanutsingan
(Marcos 6.14-29; Lucas 9.7-9)

1Tsay witsanmi Galilea provinciapa mandagnin rey Herodesta runacuna
willayargan Jesus Diospa willacuyninta willacur y milagrucunata rurar
puriycanganta.

2 Tsaynam yanapagnincunata Herodes nirgan: “Payga Juan Bautistam
cawarimushga canman. Tsaymi munayyog caycan milagrucunata ru-
rananpépis” nir.

34 Peru Juan Bautista cawaycaptinllardmi Herodes waugin Felipipa
warmin Herodiasta gechurgan. Tsaynam Juan Bautista Herodesta nirgan:
“Waugiquipa warminta tsararar mana allitam ruraycanqui” nir. Tsayno
ninganpitam Juan Bautistata Herodias chiquirnin wanutsiyta munargan.
Tsayno chiquirnam waynan Herodesta willapargan Juanta carcelman wich-
gatsinanpa.

5> Herodesga Juanta wanuratsiyta mantsarirgan, llapan runacunapis
“Juanga Tayta Diospa willacognin profétam” niyaptinmi.

6 Tsaypita Herodespa santunchdénam Herodiaspa jipash wawan selldma
galacurrd shumag tushuycurgan llapan invitdducunapa fiopanchd. Tsayno
tushungan Herodestaga feyupam gustaycurgan.

7 Tsaymi tsay jipashta nirgan: “Cananga imatapis nimaylla.
Mafhamangayquitaga garashayquillam” nir.

8 Tsayno niptin tsay jipashga maman yatsingannollam Herodesta nirgan:
“Jatun maticho Juan Bautistapa umanta goycamaéanayquitam muna” nir.

9 Tsayta mafiaycuptinmi itsanga rey Herodesga pasaypa llaquicurnin
yarpachacurgan. Juanta wanutsiyta mana munaycarpis invitaduncunapa
fi0panch0 aunishga carmijucsoldaduta cachargan Juanta wanuratsir umanta
jipashman apapamunanpa.

10 Tsaynam carcelman soldddu aywar Juanta wanuratsirgan.

1 Nircurnam umanta roguriycur matich6 apar jipashta goycurgan. Tsayta
chasquisquir jipashga mamanmanmi apapaycurgan.

12 Tsayn6 rurayanganta musyasquirnam Juanpa discipuluncuna ayanta
apacuyargan pampayananpd. Nircurnam Jesusta willayargan Juanta tsayno
wanutsiyanganta.

5,000 runacuna micuydnanpd milagruta Jesus rurangan
(Marcos 6.30-44; Lucas 9.10-17; Juan 6.1-14)

13 Tsaypitanam Jesus milagrucunata rurar puriycanganta Herodes
musyargan. Tsay Herodes musyanganta mayaycurnam Jesus bliquiman
yarcurcur tsunyagpa quiquillanna aywacurgan. Tsaynd aywacuptinpis
runacunaga musyayarganmi mayman aywangantapis. Tsaymi chaquillapa
aywayargan Jesusta taripdyanganyag.

14 Bliquipita yarpurirnam Jesus tarirgan atsca runacuna tsaycho shuyarar
caycdyagta. Tsaynam runacunata ricaycur Jesus cuyapargan y apayangan
geshyagcunata allitsirgan.

15 Tsaypitanam tardiyaptinna Jesusta discipuluncuna niyargan: “Caychoga
manam imapis cantsu runacunata garanantsicpd. Tardiyaycaptinnaga
llapancunapis aywacuyéatsunna tsay quinran marcacunapa micuynincuna
rantiyimunanpd” nir.

16 Tsayno niyaptinmi Jesus nirgan: “Manam paycuna micuy ashegréiga
aywaycdyanmantsu. Gamcuna micuynincunaga garayay” nir.

17 Tsayno niptinnam discipuluncuna niyargan: “jImécunatardchi cayldya
manana atipaypa runacunataga garayaman! Caycho pitsga tantawan ishcay
pescadullachd millcapdcuna caycan, taytay” nir.

18 Tsaymi Jesus nirgan: “Tsay millcapayquicunata apaydmuy” nirnin.

19 Nircurnam discipuluncunata nirgan runacunata gewacunallaman jamat-
siydnanpd. Tsaypitanam pitsga tantata y ishcay pesciduta aptarcur Jesus
ciéluman Auquircur Tayta Diosman mafacurir agradesicurgan. Nircurnam
tantata paquiscéarir pescaduntinta discipuluncunata macyargan llapan runacu-
nata aypuyananpa.

20 Tsaymi llapancuna micuyargan pachajunta. Sobrapacuyangantanam
discipuluncuna goriyargan chunca ishcay (12) canastacunaman juntata.

21Tsaych6 micogcunaga cayargan pitsga waranganomi (5,000) ollgu caglla,
warmicuna ni wamracuna mana yupashga.

Gocha jananpa Jesus aywangan
(Marcos 6.45-52; Juan 6.15-21)

22 Tsaypitanam discipuluncunata Jesus nirgan: “Biiquiman yarcurcur wac-
tsimpaman puntaraycdyay. Y nogana caych0 runacunata wayincunaman
cuticuyananpd yatsimusha” nir.

23 Tsaynd nisquirnam jircan niragman witsargan Tayta Diosman
mafiacunanpd. Tsaycho mafacuycaptinmi patsapis tsacasquirgan.

24 Bliquiwan puntagcunaga carutanam aywaycdyargan. Tsayno
aywaraycdyaptinnam  gochata  vientu pasaypa lagchicachatsirnin
gallaycurgan.

25 Tsaypitanam géllu cantay 6rantna caycaptin yacu jananpa Jesus aywar-
gan discipuluncuna cagman.

26 Tsayno yacu jananpa aywaycagta ricaycurmi discipuluncuna pasaypa
mantsacar gayardyargan: “jAlmachd éllu shamuycan!” nir.

27 Tsayn0 mantsacdyaptinnam Jesus nirgan: “¢Imatatd mantsacuyanqui?
Nogaché cd” nir.

28 Tsaymi Pedro valoracuycur nirgan: “Taytay, rasunpa gam carninga
nogapis yacu jananpa gam cagman aywamundpda niycuy”.

29 Tsayno niptin Jesusga caynOmi nirgan: “Shamuy ari” nir.

Tsaynam buiquipita yargurir yacu jananpa Jesus cagman Pedro aywargan.

30 Aywaycanganchonam pasaypa vientu yacuta jananman lagchi-
cachatsiptin feyupa mantsacargan. Tsaychd jundicarnam gayarargan:
“iSalvaycallamay, taytay!” nir.

31 Tsaynd niptinmi Jesus maquinpita tsarircur nirgan: “jA, mana
yéracuyniynag runa! ¢Imanirt nogaman mana yiracamunquitsu?” nir.

32 Tsaypita biiquiman yarcurcuyaptinnam vientoga tsunyarpurgan.

33 Tsayta ricaycurnam biiquichd discipuluncuna Jesuspa fiOpanman
gonguricuycur niyargan: “jTaytay, rasunpam gamga Tayta Diospa tsurin
canqui!” nir.

Genesaretcho geshyagcunata Jesus allitsingan
(Marcos 6.53-56)
34 Galilea gochapa wac-tsimpanman pdsarirnam chdyargan Genesaret mar-
capa wac-ladunman.
35 Tsayman Jesus changanta musyaycurnam maypita tsaypitapis imay-
caldya geshyagcunata apapéyargan.
36 Tsay apapdyangan geshyagcunaga Sefior Jesusta rugacuyargan: “Taytay,
ropayquipa cuchullantapis yataycuyésha allisquiydndpd” nirmi. Tsayno nir
ropanta yataycog cagga llapanmi geshyancunapita allisquiyargan.

15

Llutan yarpagcuna jutsayog ricacuyangan
(Marcos 7.1-23)

1 Tsaypitanam fariseucuna y Moises gellganganta yachatsicogcuna
Jerusalenpita aywayargan Jesusta tapuydnanpd. Chaycurnam niyargan:

2 “sImanirtd discipuluyquicunaga Usuntsicta mana cdsuypa maquincunata
mana awicullar micuycdyan? Tsayno carga manam cdsuyantsu unay cag
runacuna yachatsimangantsictaga” nir.

3 Tsayno niyaptinnam paycunatapis Jesus nirgan: “Gamcunapis, ¢imanirté
Diospa palabran gellgaranganta cumpliydnayquipa rantin tsay usucunallata
masga cumpliyanqui?

4 Diospa palabran gellgaranganchdga caynOmi nin: ‘Taytayquita ma-
mayquita respitar alli ricanqui. Mamanta taytanta mana alli ricag cagtaga
wanuratsiyatsun’ nir.

56 Tsaynd nicaptinpis gamcunaga runacunata yachaycdtsiyanqui
mamancunata ni taytancunata manana yanapaydnanpdmi. Tsayno
yachatsirmi nipdyanqui mamancunata y taytancunata caynd niyédnanpd:
‘Tayta Diosllapdnam imaycdcuna cacun. Mananam gamcunataga
yanapayamannatsu’ nirnin. Tsayno yachatsirmi gamcunaga Diospa palabran
gellgaranganta manana cdsur imapdpis cuentayanquitsu.

7iTayta Diosman mana criyicog janan shongu runacuna! Gamcuna tsayno
cayanayquipd cagta musyarnam Tayta Dios proféta Isaiasta tantiyatsirgan
cayno nir gellgananpa:

8 ‘Cay runacunaga janan shongullam “Tayta Diosllacuna” nir jutita jayag
tucuyan.

Manam llapan shonguncunawantsu nogaman criyicayamun.

9 Willacuynita yachatsicuyénanpa rantinmi unay cag Usuncunallaman
Sigiycayan.

Tsayno cayaptinmi paycuna adoraydmanganpis ni imapa mana vélintsu’ nir”.

10 Nircurnam runacunata gayaycur Jesus nirgan: “Canan llapayqui cay
ningicunata shumag tantiyayamay.

11 Imatapis micunganwantsu manam runaga jutsayog ricacun, sindga
shiminpita yargamunganwanmi jutsayogga ricacun”.

12 Niptinnam discipuluncuna Jesusman witiycur niyargan: “Tsayné nip-
tiqui, taytay, fariseucunaga feyupa rabyashgam caycdyan” nir.

1314 Tsayn6 willayaptinnam Jesus nirgan: “Gamcunaga paycuna ima
niyangantapis ama cdsupdyaytsu. Chacrapita mana alli cag gewacunata
lluquirir jitariyangannomi paycunatapis Tayta Dios infiernuman jitaringa.
Paycunaga yachag tucurpis wiscunomi cayan. M4, ¢wiscuyashga runa wiscu
mayinta pushanmantsurd? Tsayno carnin ishcancunam pozumanpis je-
garpuyanman. TsaynOmi paycunapis yachatsicuynincunata cdsupagnintin
infiernuman gaycucéyanga”.

15 Tsayno niptinnam Pedro nirgan: “Runa micunganpd y shiminpita yarg-
amog cagpa ningayquitara tantiyarcatsiyamay, taytay” nir.

16 Tsaymi Jesus nirgan: “¢Gamcunapis manaracu tantiyaycuyanqui?

17 Ima micuyta micurpis runaga manam micunganwanga jutsayogtsu
ricacun, singa ima micuytapis micunganga pasacunllam.

18 Llutancunata parlarmi jutsayogga ricacun. Tsayné llutancunataga
parlan y ruran shongunch6 mana allicunata yarparmi.

19 Runacunaga shongunché Illutancunata yarparmi runa mayinta
wanutsin, adulteriu jutsata rurayan, majaynagra caycar piwanpis lluta
puricuyan, suwacuyan, llullacuyan, y runa mayinpa rimar puriyan.

20 Tsaycunata rurarmi jutsayog ticran. Manam micuycunata micurtsu ni
manam micuy Orapd maquinta mana awicullar canganwantsu jutsayogga
ticran”.

Mana Israel warmi Jesusman ydracungan
(Marcos 7.24-30)

21 Tsaypitanam Jesus aywargan Tiro y Sidon provinciacunapana.

22 [Tsay quinran marcacunachdga tiyargan mana Israel runacunam.] Tsay-
nam mana Israel casta™ juc warmi Jesusman witiycur rugacurgan: “jUnay
rey Davidpa castan Jesus, cuyapaycallimay! jwWarmi wawalldtam supay
imaypis locuydtsin! jTsay geshyapita allitsipaycalldmay!” nir.

23 TsaynO niptin Jesusga manam imatapis parlacurgantsu. Tsaynam
discipuluncuna Jesusta niyargan: “Taytay, tagay warmita niycuy aywacu-
nanpd. Umantsictapis nanatsircha gayarar gatirdmantsic” nir.

24 Tsaymi Jesus nirgan: “Tayta Dios cachamashga Israel runacunallaman
yanapagmi. Paycunaga ogracashga tishacunanOmi caycéyan”.

25 Tsayno niptinnam tsay warmi Jesuspa fidpanman gonguricuycur rugar
nirgan: “Taytay, jamari yaga caycuytsu! jYanapaycalldmay ari!” nir.

26 Tsaynam Jesus nirgan: “Manam allitsu canman Israel mayicunatard
yanapana caycaptin, gamcunatara punta puntata yanapasquiptéga. Tsayga
canman wamracunapd cagta tantata allgucunata jitapaycog cuentam”.

27Tsayn0 niptinnam warmi nirgan: “Aumi, taytay. Tsayno captinpis &mun
shicwapacungantaga allguncunapis micuyanmi” nir.

28 Tsaynam Jesus nirgan tsay warmita: “jimanOmi nogaman yaracuyniqui!
Gam rugacamangayquega ruracatsun” nir.

Tsay 0ram tsay warmipa wawan allisquirgan.

Atscag geshyagcunata Jesus allitsingan
29 Tsaypita aywacurnam Jesus chargan Galilea gocha cuchunman. Nircur-
nam juc jircaman witsarcur tsaycho jamacurgan.

15:22 “Mana Israel casta warmi” ninanpa rantinga griegu ididémachdga “Cananea warmi” nirmi
gellgaraycan. Cananea runacunaga mana Israel castam cargan.

30 Tsaymanga atsca runacunam goricdyargan. Tsayno goricarmi
chétsipdyargan puriyta mana puédeg ratacunatapis, gapracunatapis,
macllucunatapis, parlayta mana puédegcunatapis, imayca geshyawan
geshyagcunatapis. Paycunata llapantam Jesus allitsirgan.

31Tsaycunata ricar runacunaga espantarmi cushicur niyargan: “Cananga
upacunapis parlayannam, macllucunapis allisquiyashganam, puriyta mana
puédeg ratacunapis puriyannam, y gapracunapis ricayannam” nir. Tsayno

nirmi Israel runacuna adorayangan Tayta Diostana paycunapis alaba-
yargan.

4,000 runacuna micuydnanpd milagruta Jesus rurangan
(Marcos 8.1-10)

32 Tsaypitanam discipuluncunata gayaycur Jesus nirgan: “Cay runacuna
cuyapaypami caycho caycdyan. Paycuna caycho cayan quimsa junagnam.
Manam imancunapis cantsu micuyananpd. Mallagllata wayincunapa cutic-
uydnanpa niptéga aywaycayangancho wanurpis wanuycuyangachir” nir.

33 Tsaynd niptinnam discipuluncuna niyargan: “Taytay, ;cay tsunyagchoga
maychorachi tariycushwan micuyta caytsica runacuna micuyédnanpédga?” nir.

34 Tsaynam paycunata Jesus tapurgan: “Gamcunapa millcapayquicuna
¢ayca tantata capuyashunqui?” nir.

Paycunanam niyargan: “Ganchis (7) tantallam y juc ishcay pescéddullam
caycan, taytay” nir.

35Tsayno niriyaptinmi llapan runacunata nirgan jamacuyénanpé.

36 Jamaycuyaptinnam pescddutawan ganchis tantata aptarcur Tayta Dios-
man Jesus mafiacurgan. Nircurnam paquiscérir discipuluncunata macyargan
runacunata aypuyananpa.

37Tsaynam llapancuna micuyargan pachajunta. Sobragtanam goriyargan
ganchis canastacunaman juntata.

38 Tsaych® micogcunaga cayargan ollgu caglla chuscu warangandmi
(4,000), warmicuna ni wamracuna mana yupashga.

39 Tsaypitanam biiquiman yarcurcur discipuluncunawan Jesus aywacurgan
Magdala marca waclininman.

16

Milagruta rurananpd Jesusta autoriddcuna niyangan
(Marcos 8.11-13; Lucas 12.54-56)

1Magdalaman chaycuyaptinmi fariseucuna y saduceucuna aywar Jesusta
niyargan: “Tayta Dios rasunpa cachamushungayquita musyayandpa, ma
ima milagrutapis ruramuy nogacuna ricayandch6” nir.

2 Tsaynd niyaptinnam Jesus nirgan: “Rupay ]egangan Ora pucutay gar-
washyaptin gamcuna niyanqui: ‘Warayga usyanganam’ nir.

3 TsaynOmi pucutarar patsa wardmuptinpis gamcunaga niyanqui ‘Canan
junagga tamyangam’ nirnin. Tsaycunatapis cOsa tantiyaycarga ¢imanirtd
tantiyayanquitsu Tayta Dios cachamashga captin noga ruraycangacunataga?

4 Gamcunaga manam rasunpaypatsu Tayta Diosman criyiyanqui. Tsaymi
pay cachamanganta musyaydnanpdga milagrutara ricayta munayanqui. Mu-
nayangayquindga manam milagruta rurashatsu. Tayta Diospa profétan
Jonasta jatuncaray pescadupa pachanpita cawaycagta yargatsimungannomi

itsanga milagruta ruranga”.
Tsayno nisquirmi Jesus tsaypita aywacurgan.

16:4 Jatuncaray pescddupa pachanchdé quimsa junag canganpita Jonas cawaycar yargamungannomi
Jesucristupis quimsa junag pamparaycanganpita cawarimushga.



SAN MATEO 16:5 37 SAN MATEO 16:20

Fariseucunapa yachatsicuyninpita cuidacuydnanpd Jesus ydtsingan
(Marcos 8.14-21)

> Galilea gochata pésarirnam Jesuspa discipuluncuna yarpasquiyargan
gongaycur tantata mana millcapacuyanganta.

6 Tsayta parlaycayaptinnam Jesus nirgan: “Fariseucunapay saduceucunapa
levadiiranta pagta chasquiycdyanquiman” nir.

7Tsaynam discipuluncuna quiquincuna pura ninacuyargan: “Tantata mana
millcapacamungantsicpitam tsayno nicimantsic” nirnin.

8 Tsayno nicdyanganta wiyarnam Jesus nirgan: “jYaracuyniynag runacuna!
¢Imanirtd parlaycdyanqui tantata mana apaydmungayquita? Nogaga manam
tantapitatsu parlayca.

9 Gamcunaga ¢manacu yarpdyanqui pitsga tantallapita pitsga waranga
(5,000) runacuna micuydnanpd milagruta rurangéta? ;Mananacu yarpdyanqui
tsay junag sobrag tantacunata atsca canastacunaman goriyangayquitapis?

10 TsaynOpis gamcunaga ¢manacu yarpdyanqui ganchis (7) tantallapita
chuscu waranga (4,000) runacuna micuyananpa milagruta rurangata? ;Y
manacu yarpdayanqui sobragcunatapis canastacunaman goriyangayquita?

11 Tsayn0 caycaptinga ¢imanirtd gamcunaga yarpdyanqui tantallapa
parlaycangata? Tantata munarga yapaypis milagrutaga ruraramumanmi.
Nogaga parlayca fariseucunapa y saduceucunapa levadirancunapita
cuidacuydnayquipd cagtam” nir.

12 Tsayno niptinran discipuluncuna tantiyarcuyargan fariseucunapa y sa-
duceucunapa yachatsicuyninta mana chasquipdyédnanpa levadiiraman jitay-
cullar nicanganta.

Jesus salvacog canganta Pedro ningan
(Marcos 8.27-30; Lucas 9.18-21)

13 Tsaypita Cesarea de Filipos marcacunaman chaycurnam
discipuluncunata Jesus tapurgan: “¢Pi cangitatd nogapa runacuna yarpdyan?”
nir.

14 Tsayn6 tapuptinnam discipuluncuna niyargan: “Waquin runacunaga
niyan: ‘Juan Bautistam éllu’ nirmi. Waquinnam niyan unay proféta Elias
cangayquita. Tsaynomi waquincunapis niyan unay proféta Jeremias can-
gayquita o maygan profétapis cawamushga cangayquita”.

15 Tsayno niyaptinnam paycunatana Jesus tapurgan: “Gamcunaga ¢pi
cangatatd yarpayanqui?” nir.

16 Tsaynam Simon Pedro nirgan: “Gamga Tayta Diospa tsurin salvacogmi
canqui, taytay” nir.

17 Tsaymi Pedruta Jesus nirgan: “Allitam nirguyqui, Jonaspa tsurin Si-
mon. Tsayta ninayquipdga Tayta Diosmi tantiyatsishurguyqui, manam
pipitapistsu yachacurguyqui.

18 Pedro, tsayno nishga carmi gamga cimientu rumi cuenta canqui.t Tsay
cimientu rumi jananchomi noga sharcatsishé iglesiata. Tsayno captin noga-
man criyicamogcunata ni Satanaspis manam imanangatsu.

19 Gamtam gloria vidapa llavinta goycushayqui. Cay patsaché gam
wichgangayquim ciéluchopis wichgashga canga. Y cay patsachd gam
quichangayquim ciéluchdpis quichashga canga”.

20 Tsayn6 nisquirmi discipuluncunata Jesus nirgan: “Gamcuna amara
pitapis willacuyanquitsu Tayta Dios cachamangan salvacog cangata” nir.

Wanunanpd cagta Jesus willacungan
(Marcos 8.31-9.1; Lucas 9.22-27)

T 16:18 Pedro jutega “rumi” ninanmi.

21 Tsaypitanam discipuluncunata Jesus willargan Jerusalenman aywaptin
autoriddcuna, sacerddticuna, y ley yachatsicogcuna chiquir facatsiydnanpa
cag%a Nircurmi nirgan wanutsiyaptinpis quimsa junagtaga cawamunanpa
cagta

22 Tsayndé niptinnam Jesus llutanta parlaycanganta yarpar jucldman
gayasquir Pedronirgan: “[Tsayno cananpa captinga /imapata Jerusalenman-
pis aywanqui?] jTsaytaga Tayta Diospis ama munaycutsuntsu"’ nir.

23 Tsayno Pedro michaptinnam Jesus nirgan: “jCay runapita yarguy, Sa-
tanas!” Nisquirnam Pedruta nirgan: “Gamga tsaynd michdmar Tayta Dios
munanganta rurandtam munanquitsu, sindga runacuna yarpangannollam
rurandta munaycanqui”.

24 Nisquirmi discipuluncunata nirgan: “Pipis discipulll cayta munarga
imayca Tflacacuyman charpis noga munangidn0lla imaypis cawatsun.
Quiquinpa munayllanchdga amana cawatsuntsu.

25 Pipis quiquinpa munayllanchdé cawag cagga manam salvacionta
taringatsu. Peru noga ningantd cawag cagmi itsanga mana ushacag alli
cawayta taringa.

26 Alman infiernuman gaycucénan captinga ¢imapénard vilinga mayldyaricu
canganpis? Pasaypa ricu carpis manam salvaciontaga rantiyangatsu.

27 Noga angelnicunawanmi y Tayta Diospa poderninwanmi cutimusha.
Tsayno cutimur alli ruragcunatam premiuta goshd y mana allita ruragcu-
natam infiernuman gaycusha.

28 Caycho caycagpita waquinniquicunaga manara wanurmi ricayamanqui
Tayta Diospa munaynincho caycagta”.

17

Jircaché chipipegtarda Jesusta quimsa discipuluncuna ricayangan
(Marcos 9.2-13; Lucas 9.28-36)

1 Tsaypita jogta junagtanam Pedruta, Santiaguta, y Santiagupa waugin
Juanta pusharcur Jesus witsargan juc jircaman.

2 Tsaychomi discipuluncuna ricaycdyaptin Sefior Jesuspa cdran rupaynora
pasaypa chipipirgan. Ropanpis pasaypa yullag piirum atsicyargan.

3 Tsaychonam ricayargan Moiseswan Elias yuripasquir Jesuswan par-
laycéayagta.

4 Tsaynam Pedro Jesusta nirgan: “Taytay, allipdrd cayman nogacuna
shacaydmurgd. Canan itsan caycho quimsa tsucllata ruraycayamushd, jucta
gampd, jucta Moisespd, y jucta Eliaspd” nir.

5 Tsayno Pedro parlapaycaptinmi pasaypa yullag piiru pucutay paycunata
tsapasquirgan. Tsaynam pucutay rurinpita Tayta Dios caynd nimurgan:
“Paymi cuyay tsuri. Noga munangano llapantapis ruraptinmi cushicu. jPay
niyashungayquicunata casucuyay!” nir.

6 Tsayn0 nimogta wiyaycurmi apostolnincunaga pasaypa mantsariywan
patsaman latacacuycuyargan.

7 Tsayn® caycdyaptinmi paycunata yataycur Jesus nirgan: “Ama
mantsacdyaytsu. Sharcuyay” nir.

8 Tsayno niptin fiuquircuydnanpéga Jesus japallannam caycéana.

9 Jircapita uraraycadmurnam paycunata Jesus nirgan: “Cay ricayangayqui-
cunata pitapis ama willapdyanquirdtsu noga wanungdpita cawamungdyag”
nir.

10 Tsaynam quimsan discipuluncuna Jesusta niyargan: “Ley yachatsicogcu-
naga niyan salvacog shamunanpéaga Eliasra puntata shamunanpa cagtam.
TsayOraga gampa puntayquita ¢imanirtd Eliasrdga shamushgatsu?”

11-12 Tsayno niyaptinmi Jesus nirgan: “Elias shamunanpi cagta niyan-
gannollam payga shamushgana. Tsay shamog nogapa willacuptinpis manam
runacuna chasquicuyashgatsu willacunganta. Chasquicuyénanpa rantinmi
payta chiquir wanutsiyargan. Tsaynomi noga Tayta Diospita shamogtapis
runacuna wanutsiydmanga”.

13 Jesus tsayno niptin discipulucunaga tantiyayargan Juan Bautistapa par-

laycangantam.*

Wanuy geshyawan geshyag jovinta Jesus allitsingan
(Marcos 9.14-29; Lucas 9.37-43a)

14 Jircapita urdmurnam runacuna caycdyanganman Jesus chargan. Tsay-
chOnam juc runa Jesuspa fidpanman gonguricuycur rugacur nirgan:

15“Taytay, cay wamralldata cuyapaycullay. Payta wanuy geshya tsariptinmi
ninamanpis yacumanpis jegar ushan.

16 Discipuluyquicunamanpis apamuptipis manam allitsiyashgatsu” nir.

17 Tsayno niptinnam Jesus nirgan: “jYdracuyniynag runacuna! ¢lmayyagra
gamcunawan caycashd? Apayamuy tsay jovinta” nir.

18 Tsaynam fi0panman chaycatsiyaptin jovinta flacatseg supayta Jesus
ollgutupargan. Tsaynd ollgutupaycuptinmi supayga jinan Ora jOvinpita
yargusquir aywacurgan. Tsay Orapita jOvinga allishganam quédasquirgan.

19 Tsaypitanam quiquillancuna caycarna discipuluncuna Jesusta tapu-
yargan: “;Imanirtd nogacunaga supayta garguyta puédiycuyarg0Otsu?” nirnin.

20 Tsaynam paycunata Jesus nirgan: “Janan shongulla Tayta Diosman
yaracurmi gamcunaga garguyta puédiyarguyquitsu. Nostdza murunollapis
yaracuyniquicuna ichic captinga cay jircata ‘Caypita jucldman witisquiy’ niyap-
tiquipis witisquinmanmi. Tayta Diosman rasunpaypa ydracuyaptiquega
manam imapis ajatsu gamcunapa canga.

21 [Tsayndmi puédeg supaycunataga runapita garguntsic Diosman
mafacuywanrd y aylUnuwanrd]”.

Quiquin wanunanpd cagta Jesus yapay willacungan
(Marcos 9.30-32; Lucas 9.43b-45)
22 Galilea provincia quinranpa discipuluncunawan purirmi Jesus nirgan:
“Noga Tayta Diospita shamogta entregaydmanga chiquimagnicunapa maquin-
cunamanmi wanutsiydménanpa.
23 Tsayn0 wanuratsiydmaptinpis quimsa junagtaga cawamushédmi” nir.
Tsayno niptin discipuluncunaga feyupam llaquicuyargan.

Templupd impuestuta Pedro pdgananpd Jesus ningan

24 Tsaypitanam Capernaum marcaman discipuluncunawan Jesus chéyargan.
Tsaychomi templupa impuestu cobracogcuna Pedruta tapuyargan: “¢Jesusga
pagancu templupd impuestuta?” nir.

25 Tsayno niyaptinnam Pedro nirgan: “Aumi, padganmi” nir.

Tsayn0 nisquirmi Jesus caycangan wayiman Pedro aywargan Jesusta
tapunanpd. Tsaycho manara tapuptinmi Jesus nirgan: “Pedro, ¢imaninquitd
gamga? Mandacog reycuna ¢pitatd impuestuta cobrayan? ¢Tsurincunatacu O
jucla runacunatacu?” nir.

* 17:13 Eliaspita y Juan Bautistapita masta musyanayquipa liyinqui Mateo 11.14; Lucas 1.17; Juan
1.21; Malaquias 3.1; 4.5,6.



SAN MATEO 17:26 40 SAN MATEO 18:11

26 Tsaymi Pedro nirgan: “Mandunché cag jucld runacunatam impuestu-
taga cobrayan”.

Tsayno niptinnam Jesus nirgan: “Tsaydraga mandacog reypa tsurincuna
impuestuta mana pégaycdyaptinga nogapis Diospa tsurin car papénipa tem-
plunpé impuestuta pdgdmanrdcu.

27 Iman6 captinpis cobracogcuna mana ajidydnanpd gochaman aywar
anzuéluyquiwan pesciduta tsarimuy. Punta tsaringayqui pescddupa shim-
inchomi gellé canga. Tsay gelléta nogapitapis y gampitapis impuestuta
pdgaycamunqui” nir.

18

Wamranoé nogantsicpis canantsicpd tantiyatsingan
(Marcos 9.33-37; Lucas 9.46-48)

1 Tsaychémi discipuluncuna Jesusta tapuyargan: “Imaycapis
munayniquich0 caycaptinga ¢maygdcunatatd mas mandag cayandpa
churayamanqui, taytay?” nir.

2Tsayno niyaptinnam wamrata fidpancunaman Jesus gayargan.

3 Nircurmi discipuluncunata nirgan: “Wamracuna llullu yarpaynincu-
nawan manam yarpachacuyantsu waquin cagpita mas puédeg caytaga.
Tsaynd gamcunapis ama yarpachacuyaytsu waquin cagpita mas puédeg
caydnayquipd cagtaga. Tsay manacag yarpayniquicunawan gamcuna
manam gloriaman chéyanquitsu.

4Juccunapita mas puédeg caypd mana yarpagcunataga gloriachomi puédeg
cayman churayéshayqui.

5 Tsayno captin cay wamrano cagcunata pipis yanaparga nogata yana-
paycdmagnOmi caycdyanqui”.

Jutsaman pitapis mana ishquitsinantsicpd willangan
(Marcos 9.42-48; Lucas 17.1,2)

6 “Nogaman criyicamogcunata pagti pitapis jutsata ruraycatsiyanquiman.
Tsayno runacunataga mejormi jatuncaray mulinu rumita cuncanman wat-
aparcur lamarman jitarpuyanman.

7 Peru imano captinpis jutsaman ishquitsicogcunaga imaypis cangam.
Tsayno cayanganpita tsay jutsaman ishquitsicogcuna, jallau, imando cuya-
paypéara castigashga cayanga!”

Jutsata mana ruranantsicpd willangan
(Mateo 5.29,30)

8 “Tsaynd captin maquiqui o chaquiqui jutsaman ishquitsishuptiquega
rogurir jitariycuy. Chaquiyog maquiyog mana nunca upeg ninaman gay-
cucinayquipa rantinga mas allim canga tsulla chaquillapis tsulla maquillapis
gloriaman yaycuptiqui.

9 Tsaynolla fiawiquipis jutsata ruratsishuptiquega ogtirir jitariycuy. Ish-
can fawiyog infiernuman gaycucénayquipa rantinga mas allim canga tsulla
Nawillapis gloriaman chaptiqui”.

Ogracashga tishaman runacunata iwalatsingan
(Lucas 15.3-7)
10“Tayta Diospa fidpancho caycag angelcunam llapan criyicogcunata imay-
cay Orapis ricaycdmun. Tsayno caycaptinga criyicogcunata ama lluta runa-
man cuentayanquitsu.
11 [Paycunata jutsancunapita salvandpami Tayta Dios cachamashga]”.

12 “Pipis pachac (100) Ushanpita jucta ograycur ¢manatsurd waquin cagcu-
nata juc puchaman goriycur juclla aywanman ashegnin?

13 Nircur tsay ogracag Ushanta tariycurga imanoéra cushiycunman, waquin
cag ushancunapd cushicurpis.

14 Tsaynollam ciéluch6 caycag Tayta Dios munantsu payman criyicogcuna
ni jucllayllapis infiernuman aywayénanta”.

Llutanta ruragcunata alliydtsinapd Jesus ningan
(Lucas 17.3)

15 “Tayta Diosman criyicog mayiqui imachfpis mana allita rurashup-
tiquega puntataga quiquillanta parlapanqui tantiyatsirnin mana allita
ruraycashungayquita. Tantiyatsiptiqui chasquicuptinga perdonanacur alli
cawaymanmi yapay chéyanqui.

16 Tantiyatsiptiqui mana chasquicuptinga ishcay o quimsa criyicog may-
iquicunatana pushanqui jutsata ruraycanganta tantiyatsiynanpa.

17 Paycunatapis mana casuptinga llapan criyicog mayiquicunapa
NOpanch6na ninqui jutsa rurayninta paycunapis tantiyatsiydnanpa.
Tsaychopis mana césucuptinga llapayqui criyicogcuna paywan amana
juntacdyanquinatsu. Tsay runata ricayanqui Tayta Diosta mana césucog
runatan® y impuestuta cobracog runatano”.

18 “Tsay mana casucogcunata alliydtsiydnayquipd gamcuna munayyogmi
cayanqui.

19 Yapaypis gamcunata ni: Juc ishcagllapis Tayta Diosman mafiacuyaptiqui
yanapayashunqui willanacur tsay mana césucogcunata shumag ydtsipar tantiy-
atsiyanayquipami.

20Juc ishcagllapis Tayta Diosman mafiacuydnayquipd goricdyaptiqui gamcu-
nawanmiimaypis noga caycasha”.

Imaypis perdonanacur cawanapd Jesus ningan

21 Tsayno yachatsicuptinnam Pedro tapurgan: “Criyicog mayi imachopis
mana allita ruramaptinga tsayoraga, ¢ayca cutitd perdondman, taytay? ¢Gan-
chis (7) cutitsurd?” nir.

22 Tsayn0 tapuptinmi Jesus nirgan: “Manam ganchis cutillaga perdonan-
quimantsu, sindga ayca cutipis perdonanquimanmi”.

23 Tsayno nisquirnam Jesus willapargan caynd nir: “Juc nacion mandacog
reypam cargan atsca yanapagnin runacuna. Tsay yanapagnincunatam rey
nirgan llapancuna cuentata goyananpa”.

24 “Tsayn0 cuentata mafiaptinnam chétsipdyargan jagan cag runata. Tsay
runaga yupaytapis manana atipaypami mandacogpa jagan cargan.

25]Jagata pigacunanpd imanpis mana capuptinnam rey witaynincunata man-
dargan: ‘Cay runata, warminta, tsurincunata, imaycancunatapis apayay
ranticuydnayquipd. Ranticusquirna tsay gelléta apaydmunqui jagapita tsar-
indpd’ nir.

26 Tsayno niptinmi tsay jaga runaga gonguricuycur maquinta tsogpacur-
cur rugacurgan: ‘Taytay, amari ranticaycaydmaytsu. Imaycanopapis ja-
gayquitaga pagaycushayquichir’ nir.

27 Tsayno rugacuptinnam rey cuyaparnin llapan jaganta perdonaycur
dejaycurgan”.

28“Tsayno perdonacdrir aywacuycanganchdnam tincucurcund arog mayin
jucrunawan. Payga wallcamanpallam jagan cana rey perdonangan runapa.
Tsaymi tsay perdonashga runaga cuncapita tsarisquir llapirdna: ‘jJagata ras
pagamay!” nirnin.

29 Tsayndé niptinnam arog mayinga gonguriycur rugand: ‘Ichicllata
shuyaycamay, taytay. Llapan jagayquita pagalldshayquim’ nir.

30 Tsaynd rugacuptinpis tsay perdonashga cag runaga manam arog may-
inta ichicllatapis shuyasquiyta munandtsu. Tsay shuydrinanpa rantinmi
carcelman wichgatsiné jaganta paganganyag”.

31 “Tsayn6 ruranganta ricaycurnam waquin arog mayincunaga feyupa
ajandyand. Tsaynam mandag reyman aywar willayind tsay perdonangan
runa arog mayinta carcelman wichgatsinganta.

32 Tsaynam perdonangan runata jinan ora gayascatsir rey nind: ‘Mana
cuyapdcog malafé runa! Gamtaga rugacamaptiqui llapan jagatachd per-
donargo.

33 Tsayno cuyapar perdonaycaptéga gamga ¢imanirtd arog mayiquitaga
cuyapayta yacharguyquitsu?’ nir.

34 Tsayn6 pasaypa rabyashgam mandacog rey quiquintapis carcelman
wichgatsina tsaych0 wardiya castigananpa llapan jaganta paganganyag”.

35 Tsaynd willapdcurirmi Jesus nirgan: “Runa mayiquicunata llapan
shonguyquicunawan mana perdonayaptiquega gamcunatapis Tayta Dios
manam perdonayashunquitsu” nir.

19

Runa majanpita mana raquicdnanpd cagta Jesus yachatsingan
(Marcos 10.1-12)

1 Tsaynd yachatsicur ushasquirnam Jesus Galilea provinciapita aywar
Jordan mayupa wac-tsimpanpa tumargan Judea provinciaman.

2Tsay quinranpa puriptin Jesuspa gepanta atsca runacunam aywayargan.
Tsaychopis geshyagcunata allitsirganmi.

3 Tsayman fariseucuna charnam llutanta parlatsiyta munar yachayllapa
Jesusta tapuyargan: “¢Imaycallapis casquiptin warminpita runa raquican-
mancu o manacu?” nir.

4 Tsayno6 tapuyaptinnam Jesus nirgan: “¢Manacu gamcuna liyiyarguyqui
Tayta Diospa palabran gellgaranganta? Tsaycho nican Tayta Dios ollgutapis
warmitapis camashga captin juntacar tdydnanpami.

5 TsaynOpanam warmipis ollgupis mamanpita y taytanpita yargucurna
mushog castana ruracan.

6 Tsayno ishcanpis manana dejanacunanpd Tayta Dios juntangantaga
manam pipis raquinmantsu”.

7 Tsaynd niptinmi fariseucuna tapuyargan: “Tsayoraga ¢imanirtd Moi-
ses gellgangancho nican divorciu papelta firmapasquir warminta garguri-
nanpa cagta?” nir.

8 Tsaynd niyaptinnam Jesus nirgan: “Tayta Diosga ollguta warmita camar-
gan majatsacarnin mana raquicaypa cayananpami. Tsayno captinpis runa-
cuna munaynincunach6 cawacuyaptinmi Tayta Dios Moises tantiyatsirgan
tsayno gellgananpa.

9Maygan runapis warmin adulteriu jutsata mana ruraycaptin juc warmi-
wan targa punta cag warmintam racchataycan. [Tsayndmi runanpita
raquicashga warmiwan tarpis jutsata ruraycan]”.

10 Tsaynam discipuluncuna niyargan: “Tsayn0 captinga manacha allitsu
majayog caypis” nirnin.

11 Tsayn6 niyaptinnam Jesus nirgan: “Majayog cayga allim. Tsayno cay-
captinpis Tayta Diosmi permitin waquincunaga majaynagllapis tacuydnanta.

12 Waquin runacunaga yuriyashga majaynaglla tdcuydnanpdmi. Waquin-
nam eunucu’” car majaynaglla ticuyan. Waquincunam itsanga Tayta Diospa
alli willacuyninta willacur puricuydnan captin manana majatsacaytaga
yarpdyannatsu. Pipis majaynaglla tdcuyta munarga majaynaglla tacun allim”.

Wamracunapd Tayta Diosman Jesus mariacungan
(Marcos 10.13-16; Lucas 18.15-17)

13 Tsaypitanam wamracunata Jesus caycanganman apayamurgan
umanta yataycur Tayta Diosman mafiacunanpd. Tsay apapagcunatanam
discipuluncuna michéyargan.

14 Tsaynam discipuluncunata Jesus nirgan: “Tsay wamracuna noga cagman
shacaydmunanta ama michdyaytsu. Cay wamracunant cagcunam Tayta
Diospa fidpanman chiyanga” nir.

15 Tsayno nisquirmi wamracunapa umanman maquinta churarcur Tayta
Diosman mafiacurgan. Nircurnam tsaypita aywacurgan.

Ricu jovinwan Jesus parlangan
(Marcos 10.17-31; Lucas 18.18-30)

16 Juc cutich6nam juc jovin Jesusman aywaycur nirgan: “Tapuculldshayqui,
taytay. ¢Imatatd rurdman Tayta Diospa fidpanman chéndpd?” nirnin.

17 Tsayno niptinnam Jesus nirgan: “Tayta Diospa fi6panman chayta mu-
narga munanganné mandamientuncunata cumplir caway. Nopanman
runacuna imanodpa chdyananpa cagtapis Tayta Dios nishgana caycaptinga
¢imanirtd nogatardga tapucamanqui?”

18 Tsayno niptinnam tsay jovin tapurgan: “¢Maygan mandamientucunatata
cumpliman, taytay?” nir.

Tsaynam Jesus nirgan: “Runa mayiquita ama wanutsinquitsu, adulteriu
jutsata ama rurayanquitsu, pipa imancunatapis ama suwacunquitsu, runa
mayiquita ama llullapanquitsu,

19 taytayquitawan mamayquita shumag respitanqui, tsaynopis runa may-
iquita cuyapanqui”.t

20 Tsayno Jesus niptinnam jovin nirgan: “Tsaycunataga wamra cangéapitam
cumplirgo, taytay. ¢Imatd mas faltimanman cumplindpa?”

21 Niptin Jesusnam nirgan: “Tsay llapancunata cumplishga carpis Tayta
Diospa hidpanman chénayquipdga llapan imaycayquicunatapis ranticusquir
tsay gellétana faltapacogcunata aypuy. Tsayno rurarninga gloriachomi
mana ushacag riquézata chasquinqui. Tsaycunata rurapacurir nogawan
aywashun yachatsingata yachacunayquipa”.

22 Tsaynod niycuptinga pasaypa wamayashgam tsay jovin aywacurgan.
Payga alldpa ricu carninmi pasaypa wamayargan.

23 Tsaynam discipuluncunata Jesus nirgan: “jlman0 ajam ricu runacuna
gloriaman yaycuyédnanpdga!

24 Tsaypa rantinga mas facilchi aujapa uchcunpa juc caméllu ashmapis
pdsarinman ricu runacuna gloriaman yaycuydnanpa cagpitaga”.

25 Tsayta wiyarnam discipuluncuna pasaypa yarpachacur niyargan:
“Tsayno captinga ¢pinard salvacur gloriaman yaycunga?”

* 19:12 Eunucu ninanga “capashga runa” ninanmi. Unay tiempucunam waquin runacuna capashga
cayargan mana warmindydnanpd. Tsay capashgacunaga cayargan mandacog reypa warmincunata
cuidagcunam. Y paycunatam reypa mandunché cayinanpépis churayag. T 19:19 Tsay mandamientu-
cunapita masta musyanayquipd liyinqui Exodo 20.12-16; Deuteronomio 5.16-20; Levitico 19.18.

26 Tsayno niyaptinnam Jesus nirgan: “Quiquillanpitaga runacuna manam
gloriaman yaycuyangatsu Tayta Diosllam jutsancunapita perdonar gloria-
man yaycatsinga” nir.

27 Tsaymi Pedro nirgan: “Nogalldcunaga imaycécunatapis jagiriycaydmurg0
gamta gatirdydna raycurmi, taytay. Tsaypitaga ¢imatd canga nogacunapaga?”
nir.

28 Tsayno niptinnam Jesus nirgan: “Fisyu final junagchdé llapan runacu-
nata juzgaptimi chunca ishcay (12) tronucunach6 jamacuyanqui. Tsaychomi
gamcunapis chunca ishcay castapita mirag Israel runacunata juzgayanqui.

29 Nogaman criyicamungan raycur pipis wayinta, waugincunata, panin-
cunata, mamanta, taytanta, tsurincunata, chacrancunatapis jagireg cagga
pachac (100) cuti mastam chasquiyanga. Y wanucurnam Tayta Diospa
fibpanman chayanga imayyagpis cushishgana cayananpa.

30 TsaynOmi riquézancunapd yarparagcunaga gloriaman mana yaycuyan-
gatsu. Waquincunam itsanga Diosnintsic raycur imaycancunatapis jagireg
cagcuna gloriaman chéyanga”.

20

Peyuncunaman iwalatsiypa Jesus yachatsingan

1 Tsaypitam Jesus nirgan: “Tayta Diospa munayninché cawagcunaga cay
cuentucho willacungidnomi caycdyan. Juc runam tsaca tsacallana peyun
asheg yarguna tva chacrancho arutsinanpa.

2Tsayna payga peyuncunata tarir aycata pagananpapis nisquir tiva chacran-
man arog cachana”.

3“Tsaypitana peyun yaycuy dranOna yapay pldzapa cutir runacunata tarina
aruyta ashir caycdyagta.

4Tsayna paycunata nind: ‘Gamcunapis tiva chacrdman arog aywacuyaéllay.
Aruyangayquipitaga complétutam péagaydllashayqui’ nir. Tsayno niptin pay-
cunapis cushishga aywayana”.

5 “Tsaypita yapaypis tsay runaga yargund peyuncuna asheg, pullan ju-
nagno y tardi mallwayno rupay caycaptinpis. Tsayna taringan runacunat-
apis mincacur chacranman arog cachana”.

6 “Tsaypita rupay ullunaycaptinpis yapay plézapa yargur runacunataga
tarind puriycdyagta. Tsayna paycunatapis nina: ¢Gamcunapaga manacu
aruyniquicuna can? Caycho goyatchd puricuycéyanqui’ nir”.

7 “Tsayn0 niptinna paycuna niydnad: ‘Manam pipis mincacaydmashgatsu
arupdyandpd, taytay’ nir”.

“Tsayna nind: ‘TsayOraga gamcunapis chacrdman aywayay uvata pal-
laydmunayquipd’ nir”.

8 “Tsaypita patsa tsacanaycaptinna tsay tiva pallatseg runa mayoralninta
nind: ‘Llapan arogcunata gayascarir pagaycuy gepatara arog chagcunapita
gallaycur goyat arogcunayag’.

9 Tsayna gayatsimuptin shaydmuna tardirad arog yaycogcuna. Y paycunata
pdguta chasquiyana juc jornal tincuta.

10 Tsayno chasquiyanganta ricarna goyat arog cagcunaga pagananpd witir
yarpiyiand masllata chasquiyinanpa cagta. Tsayn0 yarparpis juc jornal
tincullata chasquiydnéga.

11 Tsayna waquin cagcunawan iwallla chasquirna goyat arogcunaga
chacrayogtaga ajar niyana:

12 “Tsayra yaycamogcuna juc Oralla aruriyanganpita ¢imanirtd nogacu-
natawan iwal pdgasquinqui, tsaylaya achaychopis aruycayapti?’ nir”.

13 “Tsaynd niyaptinna chacrayog runa nind: ‘Parlangantsicnollam
péagaycélla. Manam gamcunata engafiaycd imétsu, taytay.

14 Parlangantsicnd paguta chasquiycarga ¢imatanatd munayanqui? Noga
munarnachir gepa yaycamogcunatapis gamcunatawan iwalpis pagacu.

15 Quiquipa gellénita imata ruracuptipis manam gamcunaga cuentayogtsu
cayanqui. ¢Alli runa carnin tsayné péagaycupticu chiquicuyanqui?’ nir”.

16 Tsayno willacurmi Jesus nirgan: “Tsay arupacuyman punta yaycogwan
gepa yaycogpis iwal paguta chasquiyangannomi puntata criyicogcunawan
tsayra criyicogcunapis llapancuna gloriaman chéyanga”.

Wanutsiydnanpd cagta yapayna Jesus willacungan
(Marcos 10.32-34; Lucas 18.31-34)

17 Jerusalenman aywaycadyanganchonam discipuluncunata jucldman gayarir
Jesus nirgan:

18-19 “Gamcunaga musyayanquim Jerusalenman aywaycangantsicta.
Tsaychomi noga Tayta Diospita shamogta sacerdoticunapa mandagnincuna
y ley yachatsicogcuna présu tsariydmanga. Nircurmi wanutsiydmdnanpd
juclda mana Israel runacunapa maquincunaman entregayidmanga. Tsay
runacunaman entregaycayamaptinmi asipdydmanga, astaydmanga, y nircur
crucificaydmanga. Tsayno captinpis quimsa junagtaga cawamushami”.

Santiagupay Juanpa maman Jesusta rugacungan
(Marcos 10.35-45)

20 Tsaypitanam Santiaguta y Juanta pusharcur maman aywargan Je-
sus cagman. Tsaynam Jesuspa fidpanman gonguricuycur nirgan: “Rugac-
ulldshayqui, taytay”.

21 Tsayno niptinnam Jesus tapurgan: “;Imach0 yanapandtatd munanqui?”
nir.

Tsaynam tsay warmi nirgan: “Taytay, mandacur cangayquicho cay ishcan
wawdcunata churaycullanqui gamta manddshiyashunayquipd, jucta derécha
cag laduyquiman y jucagtana itsogniqui cagman” nir.

22 Tsayn0 niptinnam Jesus nirgan: “Gamcunaga manam musyayanquitsu
imata mafiacuydnayquipa cagtapis. Noga fiacar awantandpa cagta ¢gamcuna
awantayanquimantsura?” nir.

Tsaynam paycuna niyargan: “Aumi, awantaydmanmi, taytay” nir.

23Jesusnam nirgan: “Rasunpa gamcunapis noga fiacangdndga flacayanquim.
Tsayno captinpis itsogniman o deréchdmanpis jamatsishd Tayta Dios niman-
gan cagllatam”.

24 Tsayn0 mafiacunganta wiyaycurnam waquin cag discipulucunaga
ajanapdyargan Santiagutawan Juanta.

25 Tsaynam discipuluncunata gayaycur Jesus nirgan: “Gamcuna musyayan-
gayquin0pis nacion mandagcunaga mandacog cayayninman yaracuycurmi
runacunata munayanganman mandayan.

26-27 Gamcunaga manam tsayno cayta yarpayanquimantsu. Tsaypa rantinga
waquin runacunapita mas alli ricashga cayta munarga runa mayiquicu-
natardmi imaycachopis yanapayanayqui.

28 TsaynOmi nogapis Tayta Diospita shamurgd runacunata imaycachdo
yanapandpd, manam munangdta ruratsindpdtsu. TsaynOmi ari shamurgo
runacuna raycur wanur salvanpa”.

Ishcay gaprata Jesus allitsingan
(Marcos 10.46-52; Lucas 18.35-43)
29Terico marcapita Jesus aywacuptin atsca runacunam gatipayargan.

30 Aywaraycdyaptin ndni cuchunchénam ishcay wiscuyashga runacuna ja-
maraycdyargan. Paycunam Jesus pdsaycagta wiyar gayacuyargan: “jUnay rey
Davidpa castan Jesus, nogacunata cuyapaycayéllémay"’ nir.

31 Tsayn6 gayacuyaptin runacunaga ajdpdyargan upallacuyananpam1
Tsayno ajapdyaptinpis masrami paycunaga gayacuyargan: “jRey Davidpa
castan Jesus, nogacunata cuyapaycayallamay ari!” nir

32 Tsayno gayarayaptinnam Jesusga aywaycanganta ichisquir tapurgan:
“¢Imach0 yanapandtatd gamcuna munayanqui?”

33 Niptinnam paycuna niyargan: “Nawicunata allicatsinayquitam munayéll4,
taytay” nir.

34 Tsaynd gayacur mafiacuyaptin cuyapasquirnam flawincunata yataycur-
gan. Tsayno yataycuptillanmi jinan ora allisquirgan. Tsaynam paycunapis
Jesusta gaticurcurna aywacuyargan.

21

Jerusalenman Jesus yaycungan
(Marcos 11.1-11; Lucas 19.28-38; Juan 12.12-19)

1 Tsaypitanam discipuluncunawan Jesus aywayargan Jerusalenman.
“Olivos” ningan jircan washa ladunpa Betfage marcaman yaycuraycarnam
puntatsir ishcay discipuluncunata cachargan:

2 “Aywayay tagay marcapa. Tsay marcaman yaycuna ricogllachomi
tariyanqui maltalla wawayog ashnu wataraycagta. @ Tsayta pascarir
apayamunqui.

3 Pipis ‘¢Imapdtd ashniita pascayanqui?’ niyashuptiquega niyanqui: ‘Sefior
Jesusmi cachaydmashga. Rétupallatam cutiratsiydmushd’ nirnin”.

4 Tsaycuna ruracinanpd cagtam Tayta Diospa unay willacognin proféta
cayno gellgargan:

5> “Israel runacuna, ricayay malta ashnun muntashga mandacogniquicuna
shamuycagta.

Mulan muntashga Jerusalenman shamunanpa rantinmilluta runanolla ash-
nun muntashga yaycaycamun”.

6 Jesus ningannollam discipuluncunaga aywar malta ashnuta wawantinta
apayamurgan.

7 Nircurmi punchuncunata tsay malta ashnuman carunapéyargan Jesus
muntacunanpa.

8Tsayn0 muntacushga Jesus aywaptinnam waquin runacuna jacuncunata
punchuncunata jipirir Jesus aywangan niniman gopipdyargan. Waquin-
cunanam palméra jachapa rdmancunata paquirir paquirir néniman mash-
tapdyargan payta cushishga chasquicurnin.™

9 Tsaynam fi0panta y gepanta aywagcunapis cushicuywan cayné ga-
yardyargan: “jTayta Dios cachamungan mandamagllantsic caychonam cay-
can! Payga unay rey Davidpa castanmi. jTayta Dios imayyagpis alabashga
caycullatsun!” nir.

10 Tsaynd Jerusalenman Jesus yaycuptinnam runacuna waymcunaplta
yargascdraydmurgan jucninpis jucninpis tapunacurnin: “¢Pird tagay
runaga?” nir.

21:8 Unay runacunapa UsuncunachOga juc rey marcaman yaycuptinmi respitarnin jacuncunata,
punchuncunata, y palméra jachapa rdmancunata ndniman gopipéyag.

11 Tsaynam runacuna niyargan: “Payga Galileachdé Nazaret marcapita
Jesusmi. Payga Tayta Diospa willacognin profétam” nir.

Templuman Jesus yaycungan
(Marcos 11.15-19; Lucas 19.45-48; Juan 2.13-22)

12Tsaypita templuman yaycurirnam templupa patiunpita Jesus gargurgan
ranticur caycagcunatapis y rantipacogcunatapis. Tsaynomi gellé trocatseg-
cunapa mésancunatapis y paluma ranticogcunapa jamacuyédnancunatapis jitar
cumar ushargan.

13 Tsayn0 rurarmi paycunata nirgan: “Tayta Diospa palabran gellgar-
anganchopis cayndmi nican: ‘Temploga canga noga Diosllayquicunaman
maflacaydmunayquillapdmi’. Tsayn0 gellgaraycaptinga ¢imanirtd gamcuna
ticraycatsiyanqui ladroncunapa machaynintanona?” nir.

14 TsaychOnam gapracunapis y ratacunapis Jesuspa fidpanman witipdyargan.
Paycunataga llapantam allitsirgan.

15 Tsayno allitsinganta ricaycurnam mandacog sacerdoticuna y ley yachat-
sicogcuna feyupa ajiyargan. TsaynoOllam ajdyargan wamracuna cayno negta
wiyarpis: “iMandamdnantsicpd rey Davidpa castanta cachamunganpita Tayta
Dios alabashga catsun!” nir.

16 Tsayn0 ajarninmi Jesusta niyargan: “;Wiyanquicu tsay wamracuna
nicdyanganta?”

Tsaynod niyaptinnam Jesus nirgan: “Aumi, wiydmi. ¢Manacu gamcuna
liyiyarguyqui Diospa palabran cayno gellgaraycanganta: ‘Tayta Dios, gamta
alabayéashunayquipd, wasgishga wamracunatapis y chuchuycag wamracu-
natapis tantiyatsirguyquim’ nir?”

17 Tsaycunata nisquirnam patsarangan Betania marcaman aywacurgan.

Higuspa yuran tsaquinanpd Jesus ningan
(Marcos 11.12-14, 20-24)

18 Warayninnam Jerusalenman Jesus cutiycanganché mallagacuycurgan.

19 Tsaynam higuspa yuranta ricasquir aywargan priitanta micurcuyta mu-
nar. Pritanta ashir mana tariycurnam raprallan verdiraycagta ricaycur
nirgan: “iCananpitaga manam imaypis wayunquinatsu!” nirnin. Tsayno
niycuptin jinan 6ram higuspa yuran tsaquicurgan.t

20 Tsayta ricaycurmi discipuluncuna Jesusta tapuyargan: “¢ImanOpaté tsay
higuspa yuran tsaquisquishga?” nir.

21 Tsaynam Jesus nirgan: “Llapan shonguyquicunawan Tayta Diosman
yaracurga cay higus yurata tsaquiratsingdnollam, gamcunapis imayca mila-
gruta rurayta puédiyanqui. Tagay jircata ‘jLamarman witicuriy!’ niyaptiquipis
witicurinmanmi.

22Llapan shonguyquicunawan yaracur imatapis Tayta Diosman mafiacurga
chasquiyanquim”.

Jesus imaycawan munayyog canganta mana criyiyangan
(Marcos 11.27-33; Lucas 20.1-8)

23 Tsaypita Jerusalenman chérirnam Jesus templuman yaycurgan. Tsay-
cho yachatsicuycaptinmi mandacog sacerdoticuna y Israel runacunapa au-
toridanincuna Jesusta tapuyargan: “Gamga ¢ima puédeg cayniquiwanta tem-
plucho ranticogcunata gargurguyqui? ¢Pitd mandashurguyqui tsayno gar-
gunayquipa?” nir.

T 21:19 Tsay higuspa yuran verdiragri captinpis priitan mana cangannémi waquin runacunapis janan
shongulla Tayta Diosman criyicog tucuyan. Tsaymi higuspa yuranta Jesus tsaquitsirgan janan shongu
criyicog cagcuna infiernuman aywaydnanpd cagta discipuluncuna tantiyacuyénanpa.

24-25 Tsaynd niyaptinmi paycunatapis Jesus tapurgan: “Gamcunatapis
canan mad, tapuyashayqui. ¢Pitd Juanta cachamurgan bautizacunanpa? ;Tayta
Dioscu o runacunacu? Tapungdita niydmaptiquega nogapis willaydshayquim
tsaycunata ruranépa pi cachamangantapis”.

Tsayno Jesus niptinnam quiquincuna pura niyargan: “Ama nishuntsu
Tayta Dios cachamunganta. ‘Tayta Diosmi cachamushga’ nishgaga ‘¢ Imanirta
criyiyargayquitsu?’ niméshunmi.

26 'Y tsaynélla ama nishuntsu runacuna cachamungantapis. Tsayno
niycushgaga sagmarchir ushaycaméshun. Llapanmi yarpdyan Diospa
willacognin Juan canganta”.

27 Tsayn0 willanacurirmi paycuna niyargan: “Manam musyaydatsu pi
cachamungantapis” nir.

Tsaynd niyaptinmi Jesus nirgan: “Gamcunapis mana willay-
cayamaptiquega nogapis manam willdtsu pipa munayninta rurar templupita
ranticogcunata gargungatapis”.

Mandacog sacerdéticuna mana alli cayanganta Jesus ningan

28 Tsaypitanam Jesus nirgan: “Juc runapam ishcay tsurincuna capuna.
Tsaynam mayor cag tsurinta niné: ‘Au hiju, canan junag arupaycalldmay ari’
nir.

29 Tsayno rugaptin tsurin nind: ‘{Manam tiempu cantsu yanapandpa!’ nir.
Tsayno nisquirpis yarpachacurirga papanin yanapag aywanami.

30 Tsaypitana ]1cpa cag tsurintapis mincacund. Payga nind: ‘Achya ari
shamushaéchir, papa nirnin. Arog aywananpa tsayno aunircurpis manam
arusheg aywanétsu”.

31 Tsaycunata willapédcurirmi mandacog sacerddticunata y autoridécunata
Jesus tapurgan: “Tsay ishcan waugicunapita ¢maygan cagtd papanin mandan-
ganta cumplirgan?” nir. Tsayno niptinnam: “Mayor cag tsurinmi” niyargan.

Tsaynam Jesus nirgan: “Gamcunapis mana wiyacog jicpa cag tsurinnomi
caycdyanqui. Tsay mayor cag tsurin fégarcur yanapangannomi Romapa
impuestu cobragcuna y jutsa rurag warmicunapis caycdyan. Jutsancu-
nata jagirirga Tayta Diospa munayninchona cawar yarpachacurnam Tayta
Diospa fidpanman chdyanga. Peru gamcunam itsanga Tayta Diospa fidpanman
chéyanquitsu.

32 Juan Bautistaga yachatsirgan jutsa ruraycunata jagirir Tayta Dios
munangannina cawaydnayquipdmi. Tsayno willacuycaptinpis gamcunaga
manam cdsucuyarguyquitsu.  Tsay impuestu cobragcuna y jutsa rurag
warmicunam itsanga Juan willacungancunata cdsucuyashga.  Tsayno
paycuna cdsucuyangantana ricaycarpis gamcunaga manam imaypis
casucuyarguyquitsu”.

Mana criyicogcuna imano caydnanpd cagta Jesus willacungan
(Marcos 12.1-12; Lucas 20.9-19)

33 Tsaypita mastapis Jesus cayn6 willacurganmi: “Juc runam chacran-
man Uvata plantatsind. Nircurmi maytsayninpa genchatsind. Tsaypitam
pogushga tivapa yacunta jipinanpé pozutapis jinan chacrallachd ruratsina.
Tsaynomi Uivata tdpatsinanpd tsucllatapis ruratsind. Tsayno llapantapis ru-
raycatsirmi chacran arog runacunata arrendacuycur jucld marcapa aywa-
cund”.

34“Cosécha gallaycuptinnam wataynincunata cachana chacra arrendunpita
cobracayamunanpa.

35 Cobracog chéayaptinna chacra arrendaragcuna waquinta magayamund,
waquintana wanutsiyand, y waquintanam sagmaraycar cutitsiydmuna.

36 Tsayn0 ruraycdyaptinpis chacrayogga yapay mastana wéataynincunata
cachan. Paycunatapis tsaynolla ruraydmund”.

37 “Tsayna chacrayogga yarpachacuna: ‘Cananga cachasha jucllaylla
cuyay tsuritam. Paytaga capazmi respitaydmunga’ nir.

38 Tsayno yarpasquirna cachana. Tsayna tsurin aywaraycagta ricasquir
willanacuyéna: ‘Tagd shamuycan cay chacrawan quédagpéd cag heredéru.
Nogantsicpana cay chacra cacunanp tagayta wanuratsishun’ nir.

39 Tsayno willanacuyangannoélla duéfiupa tsurin chaycuptin chacrapita
juclaman jipisquir wanuscatsiyana”.

40 “Tsaynd rurayanganpita tsay Uva chacrayogga ¢imatard ruranga
chacranta gechuyta munag runacunata?”

41 Niptinnam paycuna niyargan: “Tsay mana alli runacunataga mana
cuyapaypachir wanutsir ushanga. Nircurchir tiempunllachd arrendunta
pdgag cagta chacrantaga arrendacunga” nir.

42-43Tsaynam Jesus nirgan: “Tsay chacra arrendarag mana allirunacunata
ushacéatsingannOmi gamcunatapis Tayta Dios infiernuman gaycuyéshunqui.
Pay munanganman cawag runacunatam itsanga salvacionta taritsinga.
Gamcuna infiernuman mana gaycucayta munarga Tayta Diospa palabran
gellgarangan cayno ninganta tantiyacuyay:

‘Wayi sharcatsegcuna “Cay rumi manam allitsu” nir jitariyangantam juc alli
albaiiilga mayistra rumimanra ticraratsin.

TsaynOmi nogata runacuna mana véalegpd cuentayamaptinpis Tayta Diosga
allapa véleg candpd churamashga. Tsayga ima cushicuypéami criyicog-
cunapa’.

44 Pipis tsay mayistra rumiman ishquirga tacacunmi. Y pipa jananmanpis
tsay rumi cuchpacarga pasaypam ushacdratsin. [Tsayndomi pipis nogaman
mana criyicamog cagga infiernucho fiacayanga]”.

45 Tsaycunaman iwalatsiypa yachatsicuptinmi sacerddticunapa mandagn-
incuna y fariseucuna tantiyacuscariyargan paycuna castigaciyananpa Jesus
parlaycanganta.

46 Tsaynam rabyanar présu tsariyta munarpis camépacuyargantsu runacu-
nata mantsaparnin. Llapan runacunam parlar niyargan Jesus Tayta Diospa
willacognin proféta canganta.

22

Casaray fiestaman iwalatsir Jesus yachatsicungan
(Lucas 14.15-24)

1 Tsaypitanam gloriaman yaycuypéa cagtana Jesus yachatsirgan casacuy
fiestaman iwalatsiypa cayno nir:

2“Juc reymi ollgu tsurin casacuptin fiestata rurana.

3 Tsaynam wataynincunata cachand invitangan runacunata casacuy fiesta-
man pushaydmunanpa. Tsay invitdduncunaga manam ni mayganpis aywayta
munayanatsu.

4 Tsaypita yapaymi waquin wadtaynincunatana cachand cayné nir
gayaydmunanpd: ‘TOrucunata y weran weran cag ashmacunata pishtascéaratsir
micuyta cusnacatsishganam caycan. Llapanpis gayatsingacuna
pdsacayallamutsun tsuri casacuycaptinga’ nir.

5 Tsayno gayatsiptinpis manam ni mayganpis aywayéanatsu. Tsay ay-
waydnanpa rantinmi waquincuna aywacuydnd chacran arog. Waquinnam
aywaydnd negociuncunaman ranticog.

6 Waquinnam tsay cachancunata magayéana y wanutsiyana”.

7 “Tsaynam fiesta rurag reyga feyupa ajarna solddduncunata cachana
Wiétaynin wanutsegcunata wanutsiydnanpd y marcancunatapis rupatsir
ushacéatsiydnanpa.

8 Nircurnam wadtaynincunata nind: ‘Tsuripa casamientunta celebranépa
llapanpis listunam cashga. Tsayno caycaptinpis tsay gayatsinga runacuna
imapédpis mana cuentaydmarmi mana shayamushgatsu.

9 Cananga callicunapa aywar runacunata pitapis maytapis willayamuy cay
listapacushga fiestaman shaydmunanpd’ nir”.

10 “Tsayn6 niycuptinnam wataynincunaga tincuyanganpita alli runatapis
mana alli runatapis willayaptin aywayana wayipis juntagpa.

11 Tsaynam reyga runacunaman ricag yaycurna ricasquind tsaycho juc
runa casacogta mana respitar lluta ropashgalla caycagta.

12 Tsaynam tsay runata tapuna: ‘Amigu, ¢imanirtd cayman yaycamur-
guyqui alli répayquita mana trocacullar?” nir. Tsayné tapuptinnam tsay
runaga imanindpistsu mana trocacullar aywashga car.

13 Tsaynam wataynincunata rey nind: ‘Cay runa tsurita imapdpis mana
cuentar tsayn0 shamunganpita chaquinta maquinta pancarcur tsacayman
jitarpayamuy. TsaychOmi wagar quiruntapis uchur yarpayta taringa’ nir”.

14Tsayno cuentacurirmi Jesus nirgan: “Tsaynd Tayta Dios llapan runacu-
nata gloriaman chayananpa gayatsiptinpis tsurinta respitar casucogcunallam
NOpanmanga chdyanga” nir.

Impuestuta pdgaydnanpd 0 mana pdgaydnanpd Jesusta tapuyangan
(Marcos 12.13-17; Lucas 20.20-26)

15 Tsaypitanam fariseucuna templupita yargurir willanacuyargan
achéquita ashirninna alli shimillancunapa Jesusta parlapayéananpd, tsaycho
llutanta niptinga presur apat51yananpa

16 Tsaynam imata niydnanpépis shumag yacharcatsir fariseucuna cacha-
yargan runancunata y Herodespa janan sharcog runacunata. Tsay aywag-
cunam Jesusta niyargan: “Taytay, nogacuna musyayami Tayta Dios mu-
nanganno runacuna cawaydnanpd imaypis yachatsicuycangayquita. Gamga
imata yachatsicurpis maychopis mana mantsapacuypam yachatsicunqui.

17 Cananga jucta tapucuyalldshayqui, taytay. ¢{Roma nacionman impuestuta
pégashwancu 0 manacu?” nir.*

18 Llutanta parlatsiyta munar yachayllapa tapuyanganta musyarnam
Jesus nirgan: “jAlli tucur parlagcuna! ¢Imanirtd gamcuna tsayno
tapupayamanayquipd willanacuyarguyqui?

19 M4, ricatsimay tsay impuestuta pagacuydnayqui gelléta”.

Tsayno niptinmi tsaraycdyangan gelléta Jesusta aptaparcuyargan.

20 Tsayta ricaycurnam Jesus tapurgan: “Cay gellécho ¢pi runapa retratunta
caycan? ¢Pipa jutinta gellgaraycan?” nir.

21 Tsayn0 tapuptinnam niyargan: “Romachdé mandamagnintsic emper-
adorpam”.

Tsaynam Jesus nirgan: “Tsay0Oraga, emperadorpa cagta emperadorta goy-
cuyay. Tayta Diospa cagtagat Tayta Diosta goycuyay”.

22 Tsayno niptinnam tsay runacuna imaniytapis mana puédirna aywacu-
yargan.

22:17 Waquin runacuna niyargan Roma nacionman impuestuta pagaydnanpa cagtam y waquinnam
niyargan impuestuta pigarga Tayta Diospa contranta ruraycéyanganta. T 22:21 Caway gomagnintsic
Tayta Diosllam caway vidantsicwanga munayyog. Tsaymi Tayta Diospa cagga caway vidantsic caycan.

Wanushgacuna mana cawariydmunanpd cagta saduceucuna yarpdyangan
(Marcos 12.18-27; Lucas 20.27-40)

23 Tsay junagllam waquin saduceo cag runacunapis Jesusman chéyargan.
Nircurmi wanushgacuna cawariydmunanpd cagta mana criyir cayné ni-
yargan:

24 “Taytay, Moises gellganganchGga caynomi nican: ‘Juc runa tsuriynaglla
wanucuptin gepa cag wauginna llumtsuynin vitidawan tatsun. Tsayn0pam
vilidachd wamran yuriptin tsay wanog cag wauginpa tsurin cuentana canga’
nir.

25 Tsaymi canan cuentariyédshayqui, taytay. Ganchis (7) waugicunash
cayand. Mayor cagshi juc warmiwan tdnd. Payga tsurin manard captinshi
wanucund. Tsayna gepan cag wauginnash tand tsay vitidawan.

26 Tsaypita paypis tsurin manard captinshi wanusquind. Tsaypita mas
fiuflushga cagna tana tsay viidawan. Paypis wanusquina tsurin manara
captinllard. Tsaynolla llapan wauglwanpls tsay villdaga wanuyayllanta téna.

27 Tsaypitana tsay vitidapis wanucuna.

28 Canan m4, niydmay. Wanushgacunata Tayta Dios cawaritsimunan ju-
nagga ¢mayganpa warminté canga, ganchis waugiwan tashga caycaptinga?”

29 Tsayno niyaptinnam Jesus nirgan: “Tsayno nirnin Diospa palabran gell-
garanganta liyiycarpis imata ningantapis manam tantiyayanquitsu. Runa-
cunata Tayta Diosmi poderninwan cawaritsimunga.

30 Wanuyanganpita cawarircamurga mananam warmiyog ni gowayogpis
cayanganatsu, sindga ciéluch0 caycag angelcunanollanam cayanga.

31 Wanushgacuna cawariydmunanpd cagta ¢manacu liyiyarguyqui Diospa
palabran gellgaranganta? [Abraham, Isaac, y Jacob wanunganpitaga alli
unaytarami Tayta Dios Moisesta parlapargan cayno:]

32 ‘Nogaga Abraham, Isaac, y Jacob adoraycdyangan Diosmi cd’ nir.
Wanushgacuna mana cawariyamunan captinga ¢imanOpata Abraham, Isaac, y
Jacob Tayta Diosta adoraycdyanman? Tsayno caycaptmga ¢imanirtd gamcuna
mana criyiyanquitsu wanushgacuna cawariydmunanpd cagta ni runacuna
almayog cayanganta?”

33 Tsay ningancunata wiyaycurnam runacuna cushicuyargan Jesuspa
yachatsicuyninpita.

Mas casucuypd cag mandamientupita Jesusta fariseucuna tapuyangan
(Marcos 12.28-34; Lucas 10.25-28)

34 Tsaypita saduceucunata Jesus updllaratsinganta musyarnam fariseucuna
goricaycur yapay willanacuyargan Jesusta achéiquita ashiparnin llutancu-
nata parlatsiyta munar.

35 Tsayno willanacurirmi ley yachatsicog juc musyag runa Jesusta tapur-
gan:

36 “Taytay, ¢maygan mandamientutatd mas cisucushwan?” nir.

37 Tsayno tapuptinmi Jesus nirgan: “‘Llapan shonguyquiwan y llapan
yarpayniquiwan imaypis Tayta Diosta cdsurnin cawayay’.

38 Tsay mandamientum llapan  mandamientupitapis  mas
cumplinantsicpéga caycan.

39 Tsaynollam jucag mandamientupis nican: ‘Runa mayiquita llapan
shonguyquiwan cuyay’ nir.

40 Tsay ishcay mandamientuta cumplirga Moises gellgangan llapan
mandamientucunata y profétacuna gellgayangan mandamientucunatapis
cumpliycag cuentam caycdyanqui” nir.

Salvacog shamog runalla mana cangan
(Marcos 12.35-37; Lucas 20.41-44)

41 Tsaypitanam fariseucuna tsaycho goriraycédyaptin paycunatana Jesus
tapurgan:

42“Gamcunapéga ¢ maygan castapitata salvacog yuringa?” nir.

Tsayno tapuptinmi niyargan: “David castapitam yuringa, taytay”.

43 Tsaynam Jesus nirgan: “[Unay rey Davidpa castanpita captinmi gamcu-
naga yarpdyanqui salvacog shamog runalla canganta. Payga manam runal-
latsu, sindga Diosmi.] Runalla captinga ¢imanirta rey caycar quiquin Davidpis
Espiritu Santo tantiyatsiptin salvacog rey canganta ninman cargan? Tsay
ningantam David gellgargan cayno:

44‘Salvacogga mandacog reynimi.
Tsaymi payta Tayta Dios ninga:
“Jamacamuy derécha cag ladiman nogawan iwal mandacog canayquipa.
Tsaypitam llapan chiquishogniquicunata castigar sitiunman churashun”
nir’.

45 Tsayn0 caycaptinga ¢imanOpatd salvacogga Davidno runalla canman
quiquin Davidpis salvacog rey canganta nicaptinga?”

46 Tsayn0 niptin manam pipis contestayta puédiyargantsu. Tsaymi tsay
junagpita tsariyta munagcuna mastaga tapupayta almitiyargannatsu.

23

Fariseucuna llutan ruraynincunata jagiriydnanpd Jesus gayapangan
(Marcos 12.38-40; Lucas 11.37-52; 20.45-47)

INircurnam runacunata y discipuluncunata Jesus nirgan:

23 “Ley yachatsicogcunapis y fariseucunapis Diospa palabranta yachat-
siydshuptiqui cdsucuyay. Peru itsanga paycuna munayanganman cawayan-
ganndgaama cawayaytsu. Diospa palabranta yachatsicurpis quiquincunaga
manam cumpliyantsu.

4 Paycunaga runacuna imano caytapis mana camépacuyanganyagmi Moi-
ses gellgangan leycunaman yapa-yaparcur cumplitsiyta munayan. Tsayno
captinpis shumag alli tupayllapa yachatsiydnanpa rantinmi ollgu tupayparé
yachatsiyan”.

5 “Paycunaga waquin runacunapitapis filacteriancunata® mas jatunta
ruraycur puritsiyan ricagcuna ‘Payga Tayta Diosta césucog alli runam’
niyanallanpdmi. TsaynoOpis waquin runacunapita mas ata plécucunatamt
ropancunapa chuscun cuchunman churapdyan ricagcuna ‘Payga Tayta Diosta
casucog alli runam’ niyénallanpd.

6 Paycunaga micupacuycunaman gayatsiyaptinpis mésamanrdmi
jamacuyta munayan. Tsaynollam goricdcuydnan wayicunachopis allin cag
jamacunamanra jamacuyta munayan.

7 Paycunaga plizacunachOpis yachatsicog cayayninpita runacuna
alabayénallantam munayan”.

* 23:5 Israel runacunapa usuncunachdga Bibliapita gellgarcurmi ichic cajitaman wifiayag. Tsay-
tanam urcuncunaman o ricrancunaman watarcur puritsiyag, Exodo 13.9-ch6 ninganta cumpliyta
yarpar. Tsay cajitapa jutinmi cargan filacteria. T 23:5 Israel runacunaga ropancunapa chuscun
cuchunmanmi plécuta churapdyag Tayta Dios ningannoélla. Tsay plécuyog ropancunata ricarmi Tayta
Diospa mandamientuncunata yarpdyag. Tsaypita masta musyanayquipa liyinqui Numeros 15.37-40
y Deuteronomio 22.12.

8“Gamcuna ama paycunandga cayanquitsu. Gamcunata noga yachatsirgo
manam yachag tucuydnayquipdtsu, sindga discipuliicuna car tsay waugilla
cayangayquita tantiyacuydnayquipdmi.

9 Pi yachatsicogtapis Diosnintsictandridga ama ricayanquitsu. Tayta Dios-
manga manam pipis iwalantsu.

10 Gamcuna willacuynita yachatsicur ama alabashga cayta munallar
puriyanquitsu. Manam tsayno caydnayquipdtsu noga gamcunata yachat-
sirgo.

11 Maygayquicunapis alli ricashga cayta munarga mana yachag tucuypa
runa mayiquicunatam imaycachopis yanapayanayqui.

12 Maygayquipis yachag tucog cayaptiquega Tayta Dios manam imapdpis
cuentaydshunquitsu. Mana yachag tucur pitapis maytapis yanapag cagcu-
natam Tayta Diosga altucho tsaranga”.

13 “;Allau ley yachatsicogcuna y fariseucuna! Gamcunataga Tayta Dios
mana cuyapaypam castigayashunqui. Gamcunaga yachag tucurmi Diospa
alli willacuyninman mas masta cabalarcur llutancunata yachatsiyanqui.
Runacunata tsayno pantatsiyangayquipitam quiquiquicunapis Tayta Diospa
NoOpanman chdyanquitsu”.

14 [“iLey yachatsicogcuna y fariseucunal! iGamcunataga Tayta Dios
mana cuyapaypam castigaydshunqui! Gamcunaga Tayta Diosman
maflacur imanOmi gdlacuyanqui runacunapa ricanallanchoéga. Nicarrami
villdacunapataga cuyapag tucullar imaycantapis ushapdyanqui. Tsayno
rurayangayquipitam gamcunata Tayta Dios infiernuman gaycuydshunqui”.]

15 “iLey yachatsicogcuna y fariseucuna! jGamcunataga yachag tucog cayan-
gayquipitam mana cuyapaypa Tayta Dios castigaydshunqui! Gamcunaga
maypa tsaypapis aywayanqui fariseo cayman runacuna yaycuyananpd
yachatsillarmi. Tsayné yachatsiyaptiqui yachacuscarirnam gamcunapita
masna yachag tucuyan. Tsaynd cayangayquipitam gamcunapis y paycu-
napis infiernuch6 facayanqui”.

16 “;Tayta Dios mana cuyapaypam castigaydshunqui! Gamcunaga niyan-
qui: ‘Nogantsicga Diospa palabran gellgaranganta yachatsirnin gaprata
jancharag cuentam mana musyagcunata yachaycdtsintsic’ nirmi. Tsayno
nirpis quiquiquicunam tantiyacuyanquitsu llutancunata yachatsir pan-
taycatsiyangayquita. Mana tantiyacurmi nicdyanqui: ‘Pipis templupa jutincho
imatapis aunicur jurarnin mana cumpliyaptinpis manam imananpistsu.
Templu rurinch6 Orupa jutincho jurarmi itsanga tsaytaga cumpliydnayqui’
nir.

17;Mana tantiyacog musyag tucogcuna! Nagana templupa jutinché aunicur
jurarga, peru templu rurincho caycag Orupa jutinchopis juraycdyanquinachd”.

18 “Gamcunaga cayno nirpis runacunata yachat31yanqu1m ‘Imatapis ru-
rayananpd aunicur altarpa jutincho pipis jurarnin mana cumpliyaptinpis
manam imananpistsu. Peru altar jananchd churarag ofrendapa jutincho
jurarmi itsan tsaytaga cumpliydnayqui’ nirnin.

19 {Mana tantiyacog runacuna! Nagana altarpa jutinch6 aunicur jurarga,
peru altar janancho ofrendapa jutinchopis juraycéyanquinachd”.

20 “Altarpa jutinta jayarirga manam altarpa jutillantatsu jayariycdyanqui,
sinfga altar janancho churarag cagcunapa jutintapis jayariycdyanquinam.

21 Templupa jutinta jayarirpis manam templupa jutillantatsu
jayariycdyanqui, sSindga templuchd caycag Tayta Diospa jutintapis
jayariycdyanquim.

22 Tsaynomi ciélupa jutinta jayarirnin ciéluch6 Tayta Dios jamaraptin
quiquin Tayta Diospa jutintapis jayariycdyanqui. ¢Tsaycunatacu mana tantiy-
acuycuyanquitsu?”

23 “iallau ley yachatsicogcuna y fariseucuna! Gamcunataga Tayta Dios
mana cuyapaypam castigayashunqui. Gamcunaga templuman Tayta Diospa
garaynin apaydnayquipa mentatapis, anistapis, ni cominutapis chunca (10)
aptay capuyashuptiqui juc aptaytaga imaypis raqulycayanqulm ‘Tayta Diospa
palabran gellgaranganmanmi llapantapis cumpliycaya’ nirnin. Tsaycu-
nata rurarpis manam runa mayiquicunawan allega cawayanquitsu ni
manam cuyapdyanquitsu. Nircur imata aunircurpis manam cumpliyan-
quitsu. Diospa ichic garayta apar cumplingayquindlla runa mayiquicunata
alli ricayay, cuyapdyay, y imata aunirpis cumpliyay”.

24 “iMana tantiyacog yachag tucogcuna! Tayta Dios ninganta juc ishcaycu-
nata cumplirninpis mas cumpliypé cagcunataga manam cumpliyanquitsu.
Tsayno carmi yacuchod chuspita shuyshuycurra upurpis mana mayaylla
jatuncaray caméllu ashmata ultacurcognora caycdyanqui”.

25 “iLey yachatsicogcuna y fariseucuna! jGamcunataga Tayta Dios mana
cuyapaypam castigaydshunqui! Tutumayquicunata y matiquicunata janal-
lanta awirir rurin ganrata dejaycognomi caycdyanqui. Tutumapa y matipa
rurincho ganra caycagnomi llutan yarpayniquicunawan y imaycapa mallag
cayangayquicunawanga ganra shongu caycdyanqui.

26 ;Mana tantiyacog fariseucuna! Puntataga cuentata gocuyay jutsa ru-
rayniquicunata jagiyanayquipa cagta. TsaynOpam Tayta Diosta chasquicur
pay munanganno cawayanqui”.

27 “iLey yachatsicogcuna y fariseucuna! jGamcunataga Tayta Dios mana
cuyapaypam castigaydshunqui! Gamcunaga aya pamparangan cuyayllapa
rurashga nichunOmi caycdyanqui. Nichupa janan cuyayllapd captinpis rur-
inchdga jimandmi tullucunapis ismur asyaycan!

28 Tsaynollam gamcunapis runacuna ricayashunayquillapéga, a alli tucuy-
cuyanqui. Peru mana alli yarpayniquicunawanga jima ricog melanaypami

'71

caycdyanqui!

29 “iaAllau ley yachatsicogcuna y fariseucuna! Gamcunataga Tayta Dios
mana cuyapaypam castigaydshunqui. Tayta Diospa willacognin profétacuna
gellgayangancunata cumpleg tucurpis manam imapdpis cuentayanquitsu.
Tsayno carnin alli cayangayquita runacuna niyénallanpdmi tsay profétacuna
pampariyangan janancho capillancuna ruraparnin adornarpis cayanqui.

30 Y niyanquiran tsaypis: ‘Tsay witsancuna cawarga nogacuna manam
profétacunata wanutsishiydmantsu cargan’ nir.

31Tsayno nirpis profétacuna gellgayangancunata mana césucur gamcunaga
paycunata wanutseg unay runacunanollam cayciyanqui.

32 Tayta Diospa unay willacognin profétacunata wanutsiyangannoélla nogat-
apis wanutsiydmayna ari! Fisyu final junagch6 unay wanutsicogcunapitapis
masmi gamcuna castigacdyanqui”.

33 “iCulebran6 mana alli runacuna! Tayta Dios infiernumanna gay-
cuyashunayqui caycaptinga ¢imanOpard salvacuyanqui?

34 Noga cachamungd willacogcunata y yachatsicogcunata gamcuna
chasquicuydnayquipa rantinmi waquinta crucificaypa wanutsiyanqui,
waquintanam goricdcuydnan wayicunach0 munaylla astayanqui y marcan
marcanmi carcelcunaman wichgatsiyanqui.

35Tsayno cayangayquipitam gamcunata Tayta Dios juzgaydshunqui, Abelta
wanutsegtano, Berequiaspa tsurin Zacariasta altarpa fidpanchd wanutseg-
tano, y mas waquin profétacunata wanutsegcunatano.

36 Allau, tsayn6 cayangayquipitam gamcunataga Tayta Dios mana cuya-
paypa castigaydshunqui”.

Jerusalen marcata ricdrir Jesus wagangan
(Lucas 13.34,35)

37 Tsaypitam Jesus nirgan: “iJerusalen runacuna! ¢Imanirtd Tayta Dios
cachamungan profétacunataga y alli willacuyninta willacogcunataga unayp-
itapis wanutsiyanquilla? Nogaga iman0mi gamcunata goriyta munargo,
imayca wallpa chipsancunata goriycur ogllagnopis. Tsayno goriyta munay-
captipis gamcunaga munayangayquichomi cacuyarguyqui.

38-39 Tsayn0 cayangayquipita gamcunata Tayta Dios dejariydshunquim
y chiquiydshogniquicunam munanganta rurar marcayquicunatapis
ushacétsiyanga. Tayta Dios goricamaptin manam ricaydmanquinatsu ‘jTayta
Dios cachamungan salvaydmaglldcuna shacallamuy!” niyangayqui junagyag”.

24

Templu juchunanpd cagta Jesus willangan
(Marcos 13.1,2; Lucas 21.5,6)

1 Templupita yargurir Jesus aywacuycaptinnam discipuluncuna niyargan:
“jCuyayllapd jatusag rumicunawan sharcatsishga templuntsic imané shu-
magmi, au taytay!”

2 Tsayno niyaptinnam Jesus nirgan: “Cay ricaycayangayqui templu imand
cuyayllapa sharcatsishga carpis juc junag chipyaypa ushacatsishgam canga.
Manam ni juc rumipis pergarangancho quédangatsu” nir.

Manard cutimur imacunard pdsananpd cagta Jesus willangan
(Marcos 13.3-13; Lucas 21.7-19)

3 Tsaypita discipuluncunawan Jesus aywacurnam Olivos jircanché
jamapdyargan.  TsaychOnam discipuluncuna tapuyargan: “Ningayquin0
¢imaytd templuta ushacatsiyanga, taytay? Tsaynopis cutimunayquipdga y
cay patsa ushacinanpéga ¢imacunardtd pdsanga, taytay?” nir.

4 Tsayn6 tapuyaptinmi Jesus nirgan: “Pipis llutanta yachatsicur mana
pantatsiyashunayquipd shumag tantiyacuyay.

5 Atscagmi criyitsicogcuna shaydmunga nogaman ituycullar: ‘Nogam sal-
vacogga cd’ nirnin. Tsayno nirmi atsca runacunata criyitsiyanga.

6 Maytsay nacioncunachopis gyérra captin y wanutsinacuy captin ama
mantsacdyanquitsu. Tsaycunardmi puntataga pasanga. Tsaycuna captinpis
cay patsaga manardami ushacangaratsu.

7 Juc nacionwan jucag nacionmi gyérraman yaycuyanga. Tsaynollam
muchuy captin mallagay canga. Terremotupis maytsaychomi canga.

8 Tsayno captinpis fiacaycunapa gallaycunallanréami tsaycunaga canga”.

9 “Tsay witsancunam nogaman criyicamogcunata runacuna chiquirnin
présu tsariyanga, facatsiyanga, y wanutsiyanga.

10 Tsayno facaycuna captinmi nogaman criyicaydmunganpita waquincuna
witicuriyanga. Nircurnam mana witicogcunatana chiquir autoriddcunaman
apatsiyanga castigaydnanpa.

11 Tsay tiempucunam Tayta Diospa willacuyninta willacog tucogcuna
masrd yuriyanga llutancunata criyitsicur.

12 Maytsaychopis chiquinacuyllana captinmi runacuna cuyanacurga
cawayanganatsu.

13 Tsayn0 captinpis wanunganyagpis nogaman criyicamog cagcunam
Tayta Diospa fidpanman chéyanga.

14 Cay alli willacuynita maytsay runacunaman willacuriyaptinrdmi noga
cutimusha”.

Feyupa fiacaycuna cananpd Jesus willangan
(Marcos 13.14-23; Lucas 21.20-24)

15 “Tayta Diospa willacognin proféta Danielmi gellgargan templuman yay-
cuycur mana alli runa imayca llutancunata rurananpa cagtapis.™ Tsay gell-
gangannollam llapanpis ruracanga. (Jesucristo tsayno ninganta liyegcunaga
shumag tantiyacuyatsun.)

16 Tsay mana alli runa templuman yaycuptin Jerusalen quinran marcacu-
napita geshpir aywacuyatsun.

17 Wayincunapitapis juclla geshpicuyitsun imancunamanpis manana
jipeg cutiypa.

18 Chacrancho caycagcunapis geshpir aywacuyéatsun. Wayincunaman ama
cutiyatsunnatsu trocanancunaman jipegra.

19 Tsay mantsariypa fiacay junagcuna allau geshyag warmicuna y llullu
wawayog warmicuna, paycuna jima cuyapaypara cayanga!

20 Tayta Diosman mafiacuyay tsay junagcuna tamya witsanman ni siabadu
jamapay junagman mana camacdnanpa.

21 Tsay junagcunaga alldpa cuyapaypami runacuna fiacayanga. Cay patsata
Tayta Dios camanganpitapis manam tsayno flacayga cashgatsu. Y mananam
yapayga tsayno fiacaycuna canganatsu.

22 Acrangancunata cuyaparmi Tayta Dios tsay flacaycunata pératsinga. Tsay
Nacaycunata mana pdratsiptinga llapanpis ushacdyanmanmi”.

23 “Tsay junagcunam runacuna niyanga: ‘Tayta Dios cachamungan sal-
vacog caychomi’ o ‘Wacchomi caycan’ nirnin. Tsayno niyaptin ama ichicllapis
criylyanquitsu.

24 Tsaynopis waquinga ‘Tayta Dios cachamangan salvacogmi cd’: ‘Diospa
willacognin profétam cd’ nirmi llullacuyanga. Runacunata criyitsiydnan
cashgam imayca milagrucunatapis rurayanga. Imaycandpa engafarpis Tayta
Diosman criyicogcunataga manam engafayta puédiyangatsu.

25 Tsaycuna manard pdsaptinmi gamcunata willayca criyitsicur llutan
yachatsicogcunata mana cdsupayanayquipd”.

26 “Pipis ‘Tayta Dios cachamungan salvacog tsunyag jircachOomi cay-
can’ niyashuptiqui ama ricag aywayanquitsu. ‘Washachomi pacaraycan’
niyashuptiquipis ama criyiyanquitsu.

27 Ciélucho tillagucuy jucaglépita jucagldyag atsicyaptin runacuna ricayan-
gannomi noga ciélupita cutimogtapis llapan runacuna ricaydmanga.

28 Tsunyagcunacho wiscurcuna tumaycachar musyatsicuyan maychopis
wanushga ashma jitaraycangantam. [Tsayndomi noga ningdcuna ruracagta
ricar musyayanqui noga cay patsaman cutimundpdna cagta]”.

Ciélupita cay patsaman cutimunanpd cagta Jesus willangan
(Marcos 13.24-27; Lucas 21.25-28)
29 “Tsayno feyupa flacaycuna pdsariptin rupaypis ni quillapis mananam
atsicyanganatsu. Y nircur llapan estréllacuna shushuyamungam. Ciélupis
sicsicyangam.f

24:15 Templuman yaycuycur mana alli runa imayca llutancunata rurananpd cagpita
musyanayquipd liyinqui Daniel 9.27; 11.31; 12.11. T 24:29 Tsaycuna pésayédnanpd cagpita
masta musyanayquipad liyinqui Isaias 13.10; 34.4; Joel 2.10.

30 Tsaypitaran nogata ricaydmanga pucutay jananta chipipirra
shamuycagta. Tsaynd shamuycagta ricaycaydmarmi itsanga maytsay
runacunapis pasaypa mantsarir wagayanga.

31Tsay junag Tayta Dios cornétata jinchi tucaratsimuptinmi angelnicunata
cachamushd. Paycunam maytsaypitapis nogaman criyicamogcunata
goriydmunga”.

Higus jachaman iwalatsir imay cutimunanpd cagtapis Jesus tantiyatsingan
(Marcos 13.28-31; Lucas 21.29-33)

32-33 “Cay higusman iwalatsir ningécunata yarpardyanqui. Musyayanquim
tamya tiempu gallaycuptin higus jachapa yuran wegllimunanpéna canganta.
TsaynOmi cay ningd facaycuna gallaptin gamcunapis tantiyaydnayquina cu-
timunépa cercana canganta.

34 Cay ningacuna gallaptin tsay tiempu runacuna manara wanuyaptinmi
llapanpis cumplinga.

35 Ciélu y cay patsa ushacéacuptinpis noga ningéacunaga llapanmi ruracanga”.

Jesus imay Ora cutimunanpd cagta mana pipis musyangan
(Marcos 13.32-37; Lucas 17.26-30, 34-36)

36 “Tsaycuna imay junag imay Ora pdsananpd cagtaga angelcunapis ni
nogapis manam musyayadtsu. Tsaytaga quiquin Tayta Diosllam musyaycan”.

37 “Unay Noe cawanan witsan mana yarpashgata Tayta Dios diluviuta
cachamunganndmi nogapis mana yarpashgata cutimusha.

38 Tsay witsanga diluviu manard captin runacuna micur, upyar
casaracurmi cacuyargan. Tsaynd cawacuyargan Noe blquitand arcata
ruraycur tsayman yaycungan junagyagmi.

39 Tsayn0 caycagman Tayta Dios illagpita pasaypa tamyata gallatsipay-
camuptinmi cay patsaman yacu juntargan. TsaynOpam arcaman llapan
mana yaycog cag runacuna ushacdyargan. Nogapis tsaynollam runacuna
mana musyayangan Ora illagpita cutimushg”.

40 “Cutimunga junag ishcag runacuna chacrach6 aruycagpita nogaman
criyicamog cagtam gloriaman pushacushd y mana criyicamog cagtanam
jagirisha.

41 Maraynincunach6 ishcag agacuycag warmicunapita nogaman criyi-
camog cagtam pushacushd y mana criyicamog cagtaga jagirishami.

42 Manam musyayanquitsu imay Ora cutimunépa cagtapis. Tsayno cay-
captinga imaypis Tayta Dios munanganno cawarmishuyacaycdyamanayqui”.

43“Juc runa wayinta ladron suwapénanpd cagta musyarga mana punuypa
maya-mayallanam waranman.

44 Tsaynomi gamcunapis Tayta Diosman mafacur caycdydnayqui. Mana
yarpashgata cutimur jutsallacho caycagtata tariyciiman”.

Alli empliydduman y mana alli empliydduman iwalatsir yachatsingan
(Lucas 12.41-48)

45 “Juc patron maypapis illarga mas ydracuypa cag empliydduntam ha-
ciendanché dejan imaycancunatapis shumag ricaycananpa y waquin em-
pliydduncunatapis 6ranch0 garar caycdnanpa.

46 Tsay patron illanganpita cutir yatsingann6 llapantapis ruraycagta tariy-
cur imanoré cushicur alabanman tsay empliyddunta.

47 Empliyadun tsayno alli portacuptinnam paypa maquinmanna churan-
man llapan imaycantapis ricananpa.

48 Peru mana yaracuypd cag empliyddum itsanga yarpan: ‘Patronni man-
arami rasllaga cutiramungaratsu’ nirnin.

49 Tsayno yarparnam empliyddu mayincunatapis magar ushan y fiestacu-
nacho puricur, micur upyar cacun.

50 Tsaynd caycagman patronnin mana yarpashgata illanganpita chay-
curga,

51 empliyddun mana allicunata ruraycagta tariycur patronnin maga-
cacharcurmi gargunga. TsaynOmi janan shongulla criyicogcunatapis Tayta
Dios infiernuman gargunga. Tsaychomi wagar quirutapis uchuyangara”.

25

Chunca jipashcunaman iwalatsir Jesus yachatsingan

1 Ciélupita cutimur iman6 cananpé cagta tantiyatsirmi Jesus cayndpis nir-
gan: “Chunca jipashcunam chiuchincuna listacurir aywayéana casacushga
jovinman chasquicog.

24 Tsayn6 aywagcunaga pitsga cag jipashcuna acétincuna® apayéni
ushacdpacur wiflaydnanpd. Pitsga cag jipashcunaga acétincuna manam
apayanatsu.

5 Tsay casacog jovin mana chaptinnam shuyaraycdyanganta llapancunapis
punucariyana”.

6 “Tsayn6 punucashga caycdyaptinnam pullan pagasnona juc runa gaya-
cuna: ‘jCasacog jOvin yaycaycamunnam!’ Nir.

7 Tsayn0 gayacunganta wiyarna llapan jipashcuna listacuydna payta
chasquicuydnanpa.

8 Tsaychdnam chiuchincunaman acétita yapay wiflaydnanpd mana apag
cagcuna waquin cag jipashcunata mafiacur niyand: ‘Chiuchicunam upiy-
canna. Acétiquicunata raquiparcaydmay chiuchicunaman wifiaydndpa’ nir.

9 Tsayn0 niyaptinmi acétiyog cag jipashcuna niydnd: ‘Gamcunata
raquiparga manam aypdpacuydshdtsu quiquicunaga. Antis aywar
rantiscaydmuy quiquiquicuna atsquicuyanayquipdga’ nir.

10 Tsaypitanam acéti ranteg aywayanganyag casacog jovinga charind. Tsay-
nam tsay listu shuyacuycag jipashcunata fiestanman yaycatsina. Y nircur-
nam puncuta wichgacascamuna.

11 Tsaypita acéti ranteg aywag jipashcuna cutiycurnam tariydnd puncu
wichgaraycagtana. Tsaynam paycuna gayacuydnd: ‘jPuncuta quichapay-
cayallamay, taytay!” nir.

12Tsayno6 gayacuyaptinnam casacog jovinga ruripita contestamuna: ‘Gam-
cunata manam regitsu. ¢Pird cacuyanquipis?’ nirnin”.

13 Tsaycunata parlapasquirnam Jesus nirgan: “jGamcunapis tsay pitsga
jipashcunand listacushga caycdyanqui! Nogaga mana yarpashgatam cu-
timushd. Manam musyayanquitsu imay junag ni imay 0ra cutimundpa
cagtaga’.

Empliydduncuna arunanpd patronnin gelléta jagipangan
(Lucas 19.11-27)

14 Tsaypita caynopis Jesus nirganmi: “Juc ricu runam jucld nacionpa
aywacur empliydduncunata gellénincuna jagipdna cutimunganyag tsay
gelléwan aruycédyananpa.

15 Jucnintam jagipéna pitsga waranga (5,000) gelléta. Jucagtana jagipana
ishcay waranga (2,000) gelléta. Jucnin cagtana jagipana juc waranga (1,000)
gelléta, paycuna imandpis cayanganta tantiyapaycur. Nircurnam caru mar-
capa aywacuna.

25:2-4 Jesus cawanan witsanga olivu jachapa murunpitam acétita rurayag atsquicuydnanpd. Tsay
witsancuna kerosénega manaran carganratsu.



SAN MATEO 25:16 39 SAN MATEO 25:33

16 Tsay pitsga waranga gelléta chasqueg cag empliyddunga shumag negoci-
uta rurar pitsga waranga masta miratsina.

171shcay warangata chasqueg cagpis tsaynéllam negociuwan shumag arur
ishcay waranga masta miratsina.

18 Juc waranga gelléta chasqueg cagmi itsanga ratashwan gepiycur pam-
paycuna”.

19“Tsaypita unay ricogta patronnincuna cutirnam empliydduncunata cuen-
tata mafiand jagipangan gelléwan imand aruyciyanganta musyananpa.

20 Tsayno cuentata mafaptinnam pitsga waranga gelléta chasqueg cag
empliydadun pitsga waranga masta entregar nind: ‘Taytay, pitsga warangata
golldmangayquita pitsga waranga mastam gelléniquita miratsillargé’ nir.

21 Tsayn6d niptinnam patronnin nind: ‘Gamga alli empliyddum
canqui. Wallcallawanpis shumag arur miratsingayquipitam cananga
mas imaycawanpis munayyogna canayquipd churashayqui. Tsayno
cangayquipita canan fiestata rurashun’ nir”.

22“Tsaypitanam chénéa ishcay waranga gelléta chasqueg cag empliyadunpis
cayno nir: ‘Taytay, ishcay warangata golldmangayquita ishcay waranga mas-
tam gelléniquita miratsillargo’.

23 Tsaynod niptinnam patronnin ninad: ‘Gampis alli arog empliyddum
canqui. Wallcallata jagipaycungdwan shumag arungayquipitam cananga
imaycawanpis munayyog canayquipd churashayqui. Tsayno cangayquipita
canan fiestata rurashun’ nir”.

24“Tsaypitanam juc waranga gelléta chasqueg empliyadunpis chaycur nina:
‘Taytay, noga musyami gam imaycapdpis mallagashga cangayquita. Mana
murucungayquipitam gorinquipis. Tsayndmi mana murungayquiman
cosichagpis aywanqui.

25 Tsaynd feyu cangayquita musyarmi mantsapacur gelléniquita pat-
saman pampaycurgd. Tsaymi gayatsimaptiqui gelléniquita mana faltagta
apalldmurgd’ nir.

26-27 Tsayn6 niptinnam patronnin nind: ‘{Gamga mana ydracuy gela em-
pliyddum canqui! Malafé cangita yarpaycarga ¢imanirtd gellénita banculla-
manpis churargayquitsu cutimur wachayyogtana goricundpa?’ nir.

28 Tsayno nisquirnam tsayché caycag runacunata nina: ‘Tagay gela em-
%)liyédupita gellénita gechusquir goycuyay chunca waranga (10,000) gellé

sararag cagta.

29Noga ningita cumpleg cagcunataga imaycawanpis munayyog cananpami
churashd. Peru mana cumplegcunatam itsanga imaycantapis gechusquir
gargurisha.

30 Cay imapépis mana valeg empliyaduta tsacayman jitayay. Tsaycho wagar

M

quiruntapis uchurrami yarpayta taringa’ ”.

Fisyu final junagpd Jesus willangan

31 “Noga Tayta Diospita shamog, cutimushéa llapan angelcunawan chip-
ipirrdmi. Nircurmijamacushad llapan runacunata juzganépa.

32 Tsay junagga maytsay nacioncunapitam llapan runacunata
angelnicunawan goritsimushd. TsaychOmiraquishd mitsicog runa tishancunata
cabracunapita raquegno.

33 Nogaman criyicamog cagtam deréchd cag laduman raquishd. Y mana
criyicamog cagtaga itsogni cag ladumanmi raquisha.

34 Tsaynd raquiscirirnam noga deréchdchd caycagcunata caynd nisha:
‘Gamcunataga Tayta Dios pasaypam cuyaydshunqui. Cay patsata man-
ard camarmi imaycacunatapis gamcunapd Tayta Dios patsdtsipacurganna.
Patsétsipacungan gloriamanmi noga pushayéshayqui

35 Gamcunam mallagar puripti pachd garaycaydmargayqui. Tsaynomi ya-
cunar puriptipis yacll garaycayamargayqui. Tsaynollam wayiquicunaman
chamur gorpaytucupti patsaycatsiydmargayqui.

36 ROpaynag puripti gamcunam jatircatsiydmargayqui. Geshyaptipis
gamcunam gawaycayamargayqu1 Carcelcho capti gamcunam
watucaycayamargayqui’ nirnin”.

37 “Tsaynd niptinam allita rurar cawashga cag runacuna tapuydmanga:
‘Taytay, ¢imaytd mallagar puriycagta garayarga? ;Imaytd yacunar puriycagta
upurinayquipa yacuta garayarga?

38 sImaytd wayicunaman chdmurgayqui patsaycatsiyanapa? Y rOpaynag purip-
tiqui ¢imaytd jatircatsiyarga?

39 Tsaynomi niydmanga: ‘Geshyaptiqui o carcelchd captiqui ¢imayté
watucagniqui shaydmurgd? nirnin.

40Tsayno niyaptinnam noga cayno nishd: ‘Imayca fiacacuyninch runa may-
iquicunata yanapag cagcunam nogata yanapayciamag cuenta cayarguyqui’
nir”.

41 “Nircurnam itsogni cag laduch6 caycag runacunata nishd: ‘jGamcunaga
nogalldpa Nopépita witicuyay! iSatanas y supaycuna gaycucdyinanpd caycag
infiernumanmi gamcunaga gaycucayanqui!

42 Mallagar puriptipis gamcunaga manam garaycaydmargayquitsu. Y yacu-
nar puriptipis manam upurcunépé yacu garaycayamargayquitsu.

43 Tsayndmi wayiquicunaman gorpaytucur chdmupti gamcuna mana pat-
saycatsiyimargayquitsu. ROpaynag captipis manam jatircatsiydmargayquitsu.
Geshyaptipis carcelchd wichgaraptipis manam watucaycayamargayquitsu’
nir”.

44 “Tsayn0 niptinam itsognichd caycag runacuna niydmanga: ‘Peru tay-
tay, ¢imaytd gamta ricayargo mallagagta, yacunagta, wayicunaman chamogta,
ropaynag puregta, geshyaycagta, carcelché wichgaraycagta nogacuna yana-
payandpa? nir.

45 Tsayno niydmaptinmi paycunata nishé: ‘Nacaycho cagcunata mana cuya-
pashga car nogatapis manam cuyapdydmargayquitsu’ nir”.

46 Tsayno willapdcurirnam Jesus nirgan: “Tsay mana cuyapédcog cagcunaga
infiernuman gaycucarmi tsaychd imayyagpis fiacayanga. Tayta Dios mu-
nanganno runa mayinta yanapag cagcunam itsanga imayyagpis gloriach6
cawayanga’.

26

Jesusta wanutsiydnanpd mandacog sacerdoticuna willanacuyangan
(Marcos 14.1,2; Lucas 22.1,2; Juan 11.45-53)
1Tsayno yachatsicurirnam discipuluncunata Jesus nirgan:
2“Musyayangayquinodpis Pascua fiesta gallaycunanpé ishcay junagllanam
faltaycan. Tsaychomi noga Tayta Diospita shamogta chiquimagnicunapa
maquincunaman entregaydmanga crucificaydménanpa” nir.
3Tsaypitanam mandag sacerdéticuna y Israel runacunapa autoridénincuna
goricdyargan mas mandacog cag sacerdoti Caifaspa wayinman.
4 Tsaychomi willanacuyargan runacunata mana mayatsiyllapa Jesusta
tsarisquir wanutsiydnanpa.

> Tsay willanacurmi niyargan: “Amard cay fiestachdga imatapis
rurashuntsu. Fiestacho tsarishgaga runacunam contrantsic sharcuyanga”
nir.

Jesuspa umanman perjiimita warmi wiflapangan
(Marcos 14.3-9; Juan 12.1-8)

6 Tsaypita Betania marcamanmi Jesus aywargan “Leprosu” niyangan Si-
monta wayinman watucagnin.

7Tsaycho jamapaycaptinnam juc warmi chargan rumipita rurashga lindu
frascucho perjumin aptashga. Tsay perjimega feyupa chaniyogmi cargan.
Tsaynam mésach0 Jesus caycagman warmi witiycur Jesuspa umanman tsay
perjlmita wifiapargan.

8 Tsayno wiflapagta ricarnam discipuluncuna ajarnin niyargan: “¢Imapata
tsayno lluta jichar perditsin tsay perjimita?

9 Tsayn0 perditsinanpa rantinga nogantsicta goycamashwan cargan
tsayldya chaniyogtaga ranticusquir tsay gelléwan muchogcunata yana-
panantsicpd” nir.

10 Tsayn6 niyangancunata wiyarnam Jesus nirgan: “sImanirtd gamcuna
parlacachdyanqui? Nogapdga allitacha ruraycan.

11 Muchogcunata yanaparninga imaypis caycdyanquirdmi. Peru no-
gawanga mananam gamcuna juntardyanquinatsu.

12 Cay warmega perjilimita wifiapaycdman pampacéndpd alistamarninnam.

13 Cay rurangantaga maytsaychopis alli willacuynita willacuyanganchdga
willacuyangam”.

Jesusta ranticunanpd mandacog sacerdodticunawan Judas contrdtuta ruran-
gan

(Marcos 14.10,11; Lucas 22.3-6)

14 Tsaypitanam Jesuspa discipulun Judas Iscariote aywargan mandacog
sacerdOticunaman parlag.

15 Tsayno parlarmi nirgan: “Runacuna tsunyériyangan Ora Jesusta présu
tsariyanayquipd willapti saycatatd pdgaydmanqui?” nir.

Tsayno niptinnam paycuna niyargan: “Nogacuna pagaydshayqui quimsa
chunca (30) yurag gellétam” nir.

16 Tsaynd contrdtuta rurasquirnam Judas yarpachacurgan sac-
erdOticunaman imay Ora willacog cutinanpdpis.

Pascua merendata discipuluncunawan Jesus micungan
(Marcos 14.12-25; Lucas 22.7-23; Juan 13.21-30; 1 Corintios 11.23-26)

17 Tsaypita levadiiraynag tantata micuydnan Pascua fiesta seména gallay-
cunan junagnam discipuluncuna Jesusta tapuyargan: “Taytay, ¢maychOta
listacaydmushd Pascua merendata micunantsicpa?” nir.

18 Tsayn0 niyaptinmi Jesus nirgan: “Marcapa aywar juc runata
niyanqui: ‘Sefior Jesusmi cachaydman. Wanutsiydnanpd Oran captinnash
discipuluncunawan Pascua merendata wayiquich0 micuyta munaycan’ nir”.

19 Tsayno Jesus niptin discipuluncunaga yatsingann6llam Pascua merendata
tsay wayicho listapacuyargan.

20 Tsaypita patsa tsacanaycaptinnam chunca ishcay (12) discipuluncunawan
Jesus mésaman jamacurgan.

21 Tsaynam micuycdyangantana Jesus nirgan: “Gamcunapita jucniquim
chiquimagnicunapa maquinman entregayamanqui”.

22Tsayn6 niptinnam wamayarnin jucninpis jucninpis Jesusta tapuyargan:
“¢Nogatsurd tsayta rurayciman, taytay?” nir.

23 Tsaynam Jesus nirgan: “Nogawan juc matillaché tantata tullpurcur
micuycagmi chiquimagnicunapa maquinman entregamanga.

24 Noga Tayta Diospita shamogtaga Diospa palabran gellgarangancho6
ningannoéllam facatsir wanutsiydmanga. Peru allau tsay ranticamag runa
imano cuyapaypdara canga. Payga mejor ama yurinmanpistsu cargan”.

25 Tsayn0 niptinnam ranticog Judas Jesusta tapurgan: “¢Taytay, nogacu
calla?” nir.

Jesusnam nirgan: “Quiquiquim tsayta nirguyqui” nir.

26 Tsaynd micuycdyaptinnam Jesus tantata aptarcur Tayta Diosman
mafiacur agradesicurgan. Nircurnam paquirir discipuluncunata macyargan:
“Cay tantata llapayqui micuyay. Cayga cuerpiumi” nir.

27 TsaynOmi vinuyog vdsuta aptarcurpis Tayta Diosman mafiacur agradesi-
curgan. Nircurnam discipuluncunata macyargan: “Cay vinuta llapayqui up-
utsinacuyay.

28 Cay vinoga yawarnimi. Noga yawarnita jichar wanuptimi Tayta Dios
runacunawan mushog contratuta ruranga nogaman criyicamog cagcunata
jutsancunapita perdonananpa.

29 Yapayga manam vinuta upushénatsu Tayta Diospa fidpanché gamcu-
nawan mushog vinuta upungayag”.

30 Tsayno nisquir alabanzacunata cantasquirnam discipuluncunawan Jesus
aywacuyargan Olivos jircanman.

Pedro fiégananpd cagta Jesus ningan
(Marcos 14.27-31; Lucas 22.31-34; Juan 13.36-38)
310livos jircanman chaycurnam Jesus nirgan: “Tayta Diospa palabrancho
cayndmi nican: ‘Usha mitsicogta wanuscatsipti iishancuna wacpa caypa mash-
tacarmiaywacuyanga’ nir. Tsay ningannollam canan pagas llapayqui jagiriy-
camar aywacuyanqui.
32Tsayno captinpis wanuscatsiydmaptin cawarcamurga gamcunapita mas
puntatam Galileaman aywasha tsaycho tincunantsicpa”.
33 Tsayno niptinnam Pedro nirgan: “Waquin cagcuna jagiriyashuptiquipis
nogaga manam dejashayquitsu, taytay” nir.
34 Tsaynam Jesus nirgan: “Pedro, canan pagas gillu manara cantaptinmi
gam quimsa cuti fiégamanqui”.
35 Tsaynd niptinnam Pedro nirgan: “jIshcantsicta wanutsiménantsic capt-
inpis manam fégashayquitsu, taytay!” nir. Pedro ningannéllam waquin cag
discipuluncunapis niyargan.

Getsemanicho Jesus Tayta Diosman mafiacungan
(Marcos 14.32-42; Lucas 22.39-46)

36 Tsaypitanam Jesus aywargan discipuluncunawan Getsemani huertaman.
Tsaychonam discipuluncunata nirgan: “Tayta Diosman mafiacamungdyag gam-
cuna cayllacho6 jamaraycayay”.

37 Nisquirnam Pedruta y Zebedeupa tsurincuna Santiagutawan Juanta
mas washaldman pushargan. Tsaycho feyupa llaquicurnam paycunata nir-
gan:

38 “Wanunaypara llaquicuymi entéru tulliita alméta pdsashga. Cayllacho
shuyaycdydmay Tayta Diosman mafiacurnin”.

39 Tsayno nisquirmi mas washaldman aywargan Tayta Diosman mafiacog.
Tsaychonam pasaypa llaquicurnin gonguricuycur patsaman umpucurcur
mafacurgan: “Papdllay, cay facandpdna cagpita munarninga jipiycalldmay.
Peruitsanga amanoga munangandga catsuntsu, sindga gam munangayquino
callatsun” nir.

40 Tsaynd® maflacunganpita cutirnam tarirgan quimsan discipuluncuna
punucashga caycdyagta. Tsaynam Pedruta nirgan: “Pedro, {gamcunaga man-
acu juc orallapis Tayta Diosman mafiacuyta puédiycuyarguyqui?

41 Ricchacur Tayta Diosman mafiacuyay. Mana dejamayta munaycarpis
Tayta Diosman mana mafiacurga jagiriycaydmanquim”.

42 Tsayno nisquir cutirirnam yapay Tayta Diosman mafiacurgan: “Papéllay,
runacuna facatsimar wanutsiydmédnan captinpis gam munangayquino

callatsun” nir. _ 3 o _ .
43 Tsaynd Tayta Diosman mafiacunganpita cutirpis tarirgan quimsan

discipuluncuna cangan wanuypa punucashga cayciyagtam.

44 Tsayno caycagta ricaycurpis yapay cutiycur Tayta Diosman mafiacurgan
puntata mafacungannollam.

45 Tsaypita cutiycamurnam paycunata nirgan: “;Cananpis gamcunaga
jinallacu punucuycédyanqui? jRicchayay! Cananga noga Tayta Diospita
shamogta jutsasapa runacunapa maquincunaman entregaydmdnanp Ora
chidmushganam.

46 jSharcuyayna! Chiquimagnicunapa maquinman entregamag runaga yay-
caycamunnam” Nir.

Jesusta présu tsarircur apacuyangan
(Marcos 14.43-50; Lucas 22.47-53; Juan 18.3-12)

47 Tsayn0 discipuluncunawan Jesus parlaycaptinllardmi Judas Iscariote
chargan atsca runacunata pushashga. Tsay runacunaga chéayargan
espadancunawan y garrotincunawanmi. Paycunataga cachayargan mandacog
sacerdOticuna y respitddu mayor runacunam Jesusta présu tsariydnanpa.

48Judasga cayno nirmi runacunata yétsirgan: “Mayganpis mutsanga cagmi
Jesusga canga présuyanayquipa”.

49 Tsay ninganndmi Jesusman witiycur Judasga mutsaycurgan: “¢Allillacu,
tayta?” nirnin.

50 Tsaynd niptinnam Jesus nirgan: “Au Judas, ¢cayyagrdcu shamuycur-
guyqui?”*

Tsayno niptin runacunaga Jesusta jinan Oram présu tsariyargan.

51 Tsayno présu tsariyaptinnam juc discipulun mas mandacog cag sac-
erdotipa watayninpa rinrinta espddanwan roguscapurgan.

52Tsayta ricaycurnam Jesus nirgan: “Espddayquita churay. Pipis espddawan
runa mayinta wanutseg cagtaga espadawanmi quiquintapis wanutsiyanga.

53 ;Gam manacu musyanqui Tayta Diosman mafiacuripti chunca ishcay (12)
tropat angelcunata cayman cachaycamuptin jand sharcuydnanpd cagta?

54 Tsayn0® angelcunata nogapa jand cachaycamuptinga ¢imanGpard
cumplinga runacuna wanutsiménanpd Diospa palabranché gellgaraycan-
ganpis?”

55 Tsayn® nisquirnam tsay runacunata Jesus nirgan: “¢Imanirtd ladron
captind gamcuna shayamurguyqui espddayquicunawan y garrotiquiwan noga-
man présuydmag? Nogaga goyay goyaypis templuchomi yachatsicurgo. Tsay-
cho caycaptéga ¢imanirtd présu tsariydmargayquitsu?

56 Tayta Diospa willacognin profétacuna gellgayangannoéllam cay ru-
raycdyangayqui llapanpis camacaycan”.

* 26:50 Cay versiculuch0 Jesus ninganta waquincunaga ticratsiyan caynomi: “Imatapis ruranayquipa
cagtaga jucllana ruray” nir. ¥ 26:53 Juc tropachdga cayargan jogta waranga (6,000) solddducunam.
Tsaymi Jesus nirgan ganchis chunca ishcay waranga (72,000) angelcunapita masta cachamunanpé
cagta.

Tsayno nicaptinnam Jesusta japallanta jagisquir discipuluncuna geshpir
aywacuyargan.

Jesusta mandacog sacerdoitipa wayinman chdtsiyangan

(Marcos 14.53-65; Lucas 22.54,55, 63-71; Juan 18.13,14, 19-24)

57 Tsayno Jesusta présu apacuyargan mas mandacognin cag sacerdoti
Caifaspa wayinmanmi. Tsaychomi ley yachatsicogcuna y mas waquin
puédeg autoridicuna goricashga caycdyargan.

58Jesusta apacuyaptin Pedroga caru gepallantam aywargan Caifaspa way-
inman yaycatsiyanganyag. Tsayman yaycaratsiyaptin Pedrupis gepantam
yaycurirgan. Wayipa patiunchomi templu cuidag runacunawan juntu jama-
raycargan ima pdsangancunatapis ricararnin.

59 Mandacog sacerdfticunawan puédeg autoriddcunaga Jesusta
imaycanOpapis wanutsiydnantam munayargan. Tsaymi runacunata
ashiyargan Jesuspita manacagcunata niydnanpa.

60 Paycuna manacagcunata niyaptinpis Jesuspa contran sharcogcunaga
manam ima jutsantapis tariyargantsu wanutsiydnanpdnoga. Tsaypitanam
ishcay runacuna niyargan:

61 “Cay runaga caynocha nirgan: ‘Templuta juchuratsirmi noga quimsa
junagllata sharcatsishd’ nir”.

62 Tsaynam sacerdoticunapa mandagnin cag Jesusta tapurgan: “;Manacu
imatapis parlacunqui tsaynod niyashuptiqui? ¢Imanirtd tsaynoé contrayqui
nicayashunqui?”

63 Tsaynod niptinpis manam ni imata Jesus parlacurgantsu. Tsaynam
sacerdOticunapa mandacognin yapay nirgan: “Poderdsu Tayta Dios ri-
cananchomi gamta tapi. Rasun cagllata nimay. ¢Rasunpacu Tayta Diospa
tsurin salvacog canqui?” nir.

64 Tsaynam Jesus nirgan: “Aumi, ningayquind rasunpaypam cd. Nogata
juc junag ricaydmanqui imaycawan munayyog Tayta Diospa derécha cag
laduncho jamaraycagtam. Y tsaypitanam pucutay jananchd shamuycagta
ricaydmanqui”.

65 Tsaynd niptinnam mandacog sacerdéti rabyanaywan ropantapis
rachirrd nirgan: “Cay runa tsayno nicaptinga ¢imapdnatd mas testigucunatapis
munantsic? Gamcuna wiyayarguyquim quiquin Dios tucurna
parlaycanganta.

66 Tsayno captinga gamcuna ¢imaniyanquitd?” nir.

Tsaynam tsaycho caycag runacuna niyargan: “jTayta Diospa contranmi
parlashga! jTsayn0 canganpita cay runaga wanutsun!”

67 Tsayno nirmi cdranman togapdyargan y magayargan. Waquinnam lagyar
ushayargan:

68 “Tayta Dios cachamungan salvacog carga mé, niyamay ‘¢Pitd lagyashur-
guyqui?’ ” nirnin.

Jesusta Pedro “Manam regitsu” ningan
(Marcos 14.66-72; Lucas 22.56-62; Juan 18.15-18, 25-27)

69 Tsayyag Pedroga jamaraycargan wayi puncu cagllachémi. Tsaycho
jamaraycagta ricarnam juc empliydda jipash witiycur nirgan: “Gamtapis
Jesuswan puriycagtam ricarga” nir.

70Tsaynam runacuna wiyaycaptin Pedro nirgan: “Manam musyéatsuimata
parlapaycdmangayquitapis”.

71 Tsayn6 nisquirmi Pedroga puncu cagman witicuycurgan. Tsaych6nam
juc jipashpis payta ricaycur nirgan: “Nogapis cay runataga Jesuswan
puriycagtam ricarga”.

72 Tsayn0 niptinnam Pedro jurar nirgan: “jNogaga manam regitsu tagay
runataga!” nir.

73 Tsaypita mas ritun ricogtanam tsaychd caycag runacuna Pedruman
witipar niyargan: “ijGamga rasunpaypa tagay runawan puregmi canqui!
Paypanomi parlacuyniquipis” nir.

74 Tsaynam Pedro jurar nirgan: “iTagay runaga pird cacunpis! jManam
regiculldtsu!”

Tsayno nicaptinmi gallu cantasquirgan.

75 Géllu cantasquiptinmi itsanga Pedro yarpasquirgan Jesus cayno
ninganta: “Manard gdallu cantaptinmi quimsa cuti fiégamanqui”. Tsayta

ninganta yarpasquir Pedro wagtaman yargusquirmi pasaypa llaquicur
wagargan.

Jesusta Pilatuman présu apayangan
(Marcos 15.1; Lucas 23.1,2; Juan 18.28-32)
1 Tsaypita patsa wardriptinnam mandacog sacerdoticuna y Israel runacu-
napa puédeg autoridénincuna willanacuyargan Jesusta wanutsiydnanpa.
2 Tsayno cosa willanacurirnam magquipita watarcur Jesusta apatsiyargan
Roma nacionpita mandacog Pilatuman.

Judas Iscariote jurcacungan
(Hechos 1.18,19)

3 Jesusta wanutsiydnanpd autoriddcuna willanacuyanganta musyasquir-
nam Judas Iscariote pasaypa llaquicurgan. Ranticunganta pésacurmi quimsa
chunca (30) yurag gelléta chasquinganta cutitsipaycurgan sacerdOticunaman.

4 Tsayno0 cutitsirnam paycunata nirgan: “Jutsamanmi jegarpurgo jutsay-
nag runata gamcunata entregarnin”.

Tsayn0 niptinnam niyargan: “jlmanOpis cacuy! jNogacunataga manam
imapis gocaydmantsu!” nir.

5 Tsayno niyaptinmi Judasga tsay gelléta templuman jichariycur aywacur-
gan. Nircurnam jinan Ora jurcacurgan.

6 Tsaynam mandacog sacerdoticuna tsay gelléta gorircur niyargan: “Cay
gelléga runapa yawarninpa chaninmi. Tsaynod captin manam ofrenda
gellémanga tallushwantsu” nir.

7 Tsaynam willanacur tsay gelléwan rantiyargan manca rurag runapa
chacranta. Tsay chacrata rantiyargan jucla nacion runacuna wanur tsaycho
pampacuyananpdmi.

8 Jesuspa yawarninpa chanin captinmi tsay chacrapa jutinta runacuna
niyan “Yawar Pampa” nirnin.

9Mandacog sacerdoticuna chacrata tsaynd rantiyanganwanmi cumplirgan
Tayta Diospa unay willacognin proféta Jeremias gellgangan. Tsay gellgan-
ganga cayndmi nican: “Paypa preciun® ayca cananpépis Israel runacuna
niyangannollam quimsa chunca (30) gelléta chasquiyargan.

10 Tsay gelléwanmi Tayta Dios ningannoélla manca rurag runapa chacranta
rantiyargan” nir.

Jesusta Pilatuman chdtsiyangan
(Marcos 15.2-5; Lucas 23.3-5; Juan 18.33-38)

* 27:9 Zacarias 11.12,13. Maygan profétacuna gellgayanganpdépis parlayta munar Israel runacunaga
niyag Jeremias gellganganllatam. Tsaymi Mateupis cayta gellgar Zacarias ninanpa rantinga Jeremias
nirganlla. Y proféta Zacariasmi gellgargan Jesucristupd “Paypa preciun” nir.

11 Tsaypita mandacog Pilatuman Jesusta présu chaycatsiyaptinnam tapur-
gan: “¢Rasunpacu gamga canqui Israel runacunapa mandacog reynin?”

Tsayno niptinnam Jesus nirgan: “Gam ningayquinollam ca” nir.

12 Tsaycht mandacog sacerddticuna y puédeg autoriddcuna imaycata llul-
lacurcur niyaptinpis Jesusga manam imatapis parlacurgantsu.

13 Tsaynam Pilato nirgan: “¢Manacu imatapis ninqui gampa contrayqui
imaycata niyashuptiquipis?”

14 Tsayno niptinpis Jesusga manam imatapis parlacurgantsu. Tsaymi
Pilatoga ima niytapis puédirgannatsu.

Jesusta wanutsiydnanpd Pilato ningan
(Marcos 15.6-15; Lucas 23.13-25; Juan 18.39-19.16)

15 Wata watam Pascua fiestachdga Pilato cachaycog juc présuta runacuna
maifiayangan cagta.

16 Tsaychomi présu wichgaraycargan juc runa Barrabas jutiyog. Paypa
mana alli rurag cayninga pipita maypitapis regishgam cargan.

17-18 Jesusta chiquipar payman présu apayanganta musyarnam tsaycho
goricashga caycag runacunata Pilato tapurgan: “;Maygan présutatd cachay-
cunidta munayanqui? ;Barrabastacu 0 reyniquicuna Jesustacu?” nir.

19 Tsaypita Jesusta juzgar Pilato jamaraycaptinmi warmin willacascatsir-
gan cayno nir: “Jesus niyangan runaga jutsaynagmi. Ama paypa contran
méticuytsu. Canan pagas pasaypa mana allicunatam suéfiupdcuycurgd tsay
runata présuratsiyaptin”.

20 Tsayn6 warmin willacatsishga captin Pilato Jesusta cachariyta mu-
naptinpis tsaycho caycag mandacog sacerdoticuna y llapan autoriddcunam
runacunata aquishapdyargan: “Barrabasta cachariy. Jesusga wanutsun”
niyananpa.

21 Tsayno niyaptinmi yapay Pilato tapurgan: “;Maygantaté cacharisha?”
nir. N1pt1nnam runacuna gayararra niyargan: “iBarrabasta cachariycuyga!”
nirnin.

22 Tsaynd niyaptin Pilatunam nirgan: “Tsayn0 captinga cay
apaydmungayqui reyniquicuna nisha Jesustaga ¢imatatd rurasha?” nir.

Tsaynam llapan runacuna niyargan: “jPayga cruzch0 wanutsun!” nir.

23 Tsaynam Pilato nirgan: “Cruzchd wanunanpdga ¢ima mana allitata
rurashga?”

Tsayno niptin runacuna masrami gayarar niyargan: “jAri, cruzcho wanut-
sun!” nirnin.

24 Runacuna tsayno masrd gayaraypa niyaptinnam ima ruraytapis man-
ana puédirgantsu. Tsayno caycangantanam yacuta apascatsimur llapancu-
napa fidpanch6 maquinta awicur mrgan “Nogaga manam cuentayognatsu
calla. jCay runata gamcunana Wanut31rpls mana wanutsirpis cacuyay"’ nir.

25Tsayno niptinnam runacuna nlyargan “Nogacunam y wamracunam cay
runa wanunganpita cuentayog cayasha” nir.

26 Runacuna tsayno niyaptinnam Pilato Barrabasta cachaycurgan. Nir-
curnam Jesusta astarcatsir Roma solddducunaman entregaycurgan cruci-
ficaydnanpa.

Jesusta solddducuna burlacuyangan
(Marcos 15.16-20; Juan 19.2,3)
27 Tsaypitanam solddducuna Jesusta apayargan cuartelnincunaman. Tsay-
man llapan solddducuna goricaycurmi maytsayninpa jirurupardyargan.
28 Nircurmi asipdydnan raycur ropantallogtiscatsir reypa puca mantuntano
agshutsiyargan.

29 Tsaynomi cashapita coronatapis umanman churapédyargan. Derécha cag
maquinmanpis vdratam aptapdyargan. Nircurmi fidpanman gonguricog tucur
asipar niyargan: “jAlabashga catsun Israel runacunapa reynin!” nir.

30 Tsaynomi togaparpis ushayargan. Aptaraycangan vdrata gechurirmi
jucra jucrd uman umallan wiruyargan.

31 Tsayno imaycata rurar ajayasquirnam agshutsiyangan puca mantuta
llogtiratsir cangan quiquinpa ropantana jatitsiyargan. Nircurmi cruci-
ficaydnanpa apayargan.

Jesusta cruzcho clavayangan
(Marcos 15.21-32; Lucas 23.26-43; Juan 19.17-27)

32 Tsayno Jesusta cruzcho clavag apaycarnam tincuyargan Cirene mar-
capita Simon jutiyog juc runawan. Paytam Jesus apaycangan cruzta umrut-
siyargan.

33 Nircurnam Jesusta chétsiyargan Golgotaman. Golgota ninanga cargan

“calavéra sitiu” ninanmi. ) . _
34 TsaychOnam vinutawan juc usuncatsicog jampita Jesus upunanta muna-

yargan nanayta mana mayananpad. Tsaynam yawarcurga mana upuyta
munargantsu.

35 Tsaypita Jesusta crucificasquirnam solddducuna Jesuspa ropanta sortiya-
yargan mayganpis ganag cag apacunanpa.

36 Nircurnam solddducuna tsaycho tapar quédayargan.

37 Tsaypita juc letrérutanam tablacho gellgarcur cruzpa puntanman clava-
yargan. Tsay letréruchdga caynomi gellgayargan: “CAY JESUSGA ISRAEL
RUNACUNAPA REYNINMI” nirnin.

38 Jesusta crucificayangan lddunmannam ishcay ladroncunata crucifica-
yargan, jucagta derécha cag ladunman y jucagtana itsog cag ladunman.

39 Cruzcho Jesus caycagta ricarnin tsaypa pdsag runacunapis asiparmi
umancunata awirninra niyargan:

40 “ “Templuta juchuscatsirmi quimsa junagllata sharcaratsishd’ nicarga
mad salvacuy ari. Tayta Dios cachamungan salvacog rasunpa carga ¢;imanirtd
cruzpita yarparamunquitsu?” nirnin.

41 Tsayndmi mandacog sacerddticuna, ley yachatsicogcuna, y puédeg au-
toriddcunapis Jesusta asiparnin niyargan:

42 “Juccunataga salvarganchd. Canan ¢imanirtd quiquinga salvacuyta
puédintsu? Israel runacunapa reynin caycarga, ma cruzpita yarparamutsun
nogantsicpis paymanna criyicunantsicpa.

43 ‘Tayta Diospa tsurinmi cd’ y ‘Paymanmi ydraci’ nimargantsicchd. Ra-
sunpa tsurin captinga, ma Tayta Dios cuyapar salvatsun ari” nir.

44 Tsaynollam fidpancho crucificaraycag ladroncunapis burlacuyargan.

Jesus wanungan
(Marcos 15.33-41; Lucas 23.44-49; Juan 19.28-30)

45 Tsay junagga pullan junagpitam patsapis tsacasquirgan tardi mall-
wayyag.

46 Tardi mallwaycho rupay caycaptinmi Jesus llapan callpanwan nirgan:
“Eli, Eli, ¢lema sabactani?” nir. (Tsay ninanga “Tayta Dioslla, Tayta Dioslla,
¢imanirtd dejariycamarguyqui?” ninanmi.)

47 Tsayno niptin tsaych0 caycag waquin runacunaga cayndmi niyargan:
“Diospa willacognin proféta Eliasmanmi gayacuycan” nir.

48 Tsaynam juc runa hisOputa gerupa puntanman watarcur upucuyinan
ayag vinuman tullpurgan Jesusta shogutsinanpa.

49 Tsayno ruraptinnam waquin runacuna niyargan: “Ama tsayta ruraytsu.
M4, ricashun Elias shamungacush cruzpita jipeg” nir.

50 Tsaypitaga Jesus yapay fuertipa gayarasquirmi wanusquirgan.

51 Jesus wanusquingan Oram templuché alli awashga jatun cortinapist
janapita urayninpa rachisquirgan. Tsaymi pasaypa patsa tsuctsucyaptin
gagacunapis paquicar ushargan.

52-53 Tsaypita Jesus cawascamuptinnam Tayta Dios munanganno alli rurag
runacunapis pamparanganpita atscag cawariyamurgan. Nircur Jerusalen
marcaman yaycuyaptinmi atsca runacuna paycunata ricayargan.

>4 Jesusta tapaycag capitanpis solddduncunapis patsa pasaypa cuyuptin y
1maycap1s pdsangancunata ricarnin pasaypam mantsacdyargan. Tsaymi ni-
yargan: “jCay runaga rasunpam Tayta Diospa tsurin cashga!” nir.

55 Tsaychomi atsca warmicunapis caruléllapita ricardyargan. Tsay warmi-
cunaga yanaparnin Galileapita gatiragcunam cayargan.

56 Paycunawanmi caycargan Maria Magdalena, Santiagupa y Josepa ma-
man Maria, y Zebedeupa warmin.

Jesusta pampayangan
(Marcos 15.42-47; Lucas 23.50-56; Juan 19.38-42)

57 Tsaypita patsa tsacanaycaptinnam Pilatuman chargan Arimatea mar-
capita Jose. Payga ricu runam cargan. Y Jesucristuman criyicog runam
carganpis.

58 Tsaynam Pilatuta mafiargan Jesuspa ayanta cruzpita jipirir pampaycu-
nanpa. Tsayn0 mafaptinnam Pilato solddduncunata nirgan Jesuspa ayanta
cachapaycuyananpa.

59 Tsayno cachapariyaptinnam linupita finu sdbanaswan piturgan.

60 Nircurnam gagacho tsayrd uchcutsishga sepultiiraman Jesusta pampar-
gan. Tsay sepulturataga quiquin pampacunanpami Jose uchcutsina. Tsaypi-
tanam jatuncaray rumiwan sepultiirapa puncunta tsapaycur aywacurgan.

61 Pay aywacuptinpis Maria Magdalena mas jucag Mariaga Jesuspa
sepultiiran fidpanchOmi jina jamaraycayargan.

Solddducuna Jesuspa sepultiiranta tiipayangan

62-63 Jesus wanunganpita warayninga cargan sdbadu jamapay junagmi.
Tsaynam sacerdoticunapa mandagnincuna y fariseucuna Pilatuman aywar
niyargan: “Taytay, tsay llullacog runa ningantam yarpasquiyargd. Paymi
nirgan: ‘Wanungépita quimsa junagllatam cawarimushd’ nirnin.

64 Tsaymi gamta niydlla solddduyquicunawan sepultiirata quimsa
junag péasanganyag tdpaycatsillinayquipd. @ Mana tapatsiptiquega tsacaypa
discipuluncuna aywaycurmi Jesuspa ayanta suwasquiyanga. Nircurmi
runacunata criyitsiyanga: ‘Wanunganpitam Jesus cawariscamushga’
nirnin. Tsayno nir llullacuyaptinga puntacunapitapis masrami runawan
mana allich6 cashun” nir.

65 Tsayno niyaptinnam Pilato nirgan: “Solddducunata aywar churayamuy
tdpayananpa”.

66 Tsayn0 niptinmi aywar sepultlira tsaparag rumipa juc cuchunta
cérawan lagayargan pipis quichaptin imaptinga musyacdnanpd. Nircurnam
soldaducunata tdpaydnanpd dejaycur cutiriyargan.

T 27:51 Tsay templu rurinché alli awashga jatun cortinapd musyanayquipé liyinqui Exodo 26.31-33;
Hebreos 9.1-10; 10.19,20.

Wanunganpita Jesus cawarimungan
(Marcos 16.1-8; Lucas 24.1-12; Juan 20.1-10)

1 Sébadu jamapay junag jamapdarirnam dominguman wardmogga tsaca
tsacallana Maria Magdalenawan jucag Maria aywayargan Jesuspa ayanman
perjumita wiflapdyananpa.

2 Tsayn0 aywaycayaptinnam Tayta Dios cachamungan angel ciélupita
uramuptin feyupa patsa cuyur gallaycurgan. Angel sepultiiraman chaycur
tsaparag rumita witiscatsirmi jananman jamaycurgan.

3Tsay angelga tillagucuynorami atsicyargan. Ropanpis rashtano yullagrami
cargan.

4Tsayta ricaycur Jesuspa ayan tdpag solddducunaga pasaypa mantsariywan
wanushganomi jitacascariyargan.

5 Warmicuna chaycuyaptinnam angel nirgan: “Ama mantsacayaytsu.
Musyéami crucificaypa wanutsiyangan Jesusta ricag shaydmungayquita.

6 Mananam caychonatsu caycan. Manard wanur niyashungayquinollam
cawamushgana. Mayman churayangantapis masqui ricaycuyay. Mananam

cannatsu”. _ ) .
7 Tsayn0 nisquirnam tsay warmicunata nirgan: “Canantd aywar

discipuluncunata willayay Jesus cawarimunganta. Y nircur niyanqui
Galileaman aywar tsaycho Jesuswan tincuydnanpa cagta”.

8 Angel tsaynd nisquiptin warmicunaga mantsacashga caycayanganta
feyupa cushicurnam Jesuspa discipulucunaman willag empéfiu cuticuyargan.

9 Tsayn0 aywacuycdyaptinmi paycunata Jesus yuripasquir saludargan.
Tsaynam gonguricuycur chancanta macallacurcur adorayargan.

10 Tsaynam Jesus nirgan: “Ama mantsapdydmaytsu. Cananga
discipuliicunata®™ aywar willayay Galileaman juclla aywayénanpé y tsaycho
paycunawan tincuydnépa” nir.

Pamparanganpita Jesus illacanganta solddducuna willacuyangan

11" Warmicuna cuticuriyaptinnam sepultiirata tdpag solddducunapis
Jerusalenman aywar mandacog sacerdoéticunata willayargan llapan ima
pésangancunatapis.

12 Tsayn6 willayaptinnam mandacog sacerddticunaga waquin
autorididcunawan willanacusquir solddducunata gelléta péagayargan cayno
nirnin:

13-14 “Jesuspa ayan illacanganta Pilato musyaptinga nogacunam pay-
wan parlaydshd gamcunata imatapis mana niyashunayquipd. Gamcu-
nanam runacunata niyanqui: ‘Jesuspa discipuluncuna tsacaypa shamuy-
curmi punucasquiyangiyag ayanta suwaypa apacuyashga’ nir”.

15 Tsaynd gelléta chasquipacurir sacerddticuna niyangannoéllam
solddducunaga runacunata willacurnin gallaycuyargan. Tsay manacagta
willacuyanganpitam cananyagpis Israel runacunaga mana criyiyantsu
Jesus cawamunganta.

Discipuluncunata Jesus alli willacuyninta willacuydnanpd ningan
(Marcos 16.14-18; Lucas 24.36-49; Juan 20.19-23; Hechos 1.6-8)
16 Tsaypitaga Jesuspa chunca juc (11) discipuluncuna Galilea provinciaman
aywarnam chdyargan Jesus maynincho tincuyénanpé ningan jircaman.
17Tsaycho Jesuswan tincurnam adorayargan. Peru waquinga ricaycarpis
manam criyiyarganratsu cawarimunganta.

28:10 Griegu ididmachdga “Waugicunata aywar willayay” nirmi gellgaraycan. Discipuluncunapadmi
Jesusga waugicuna nirgan.



SAN MATEO 28:18 70 SAN MATEO 28:20

18 Tsaynam Jesus discipuluncunata nirgan: “Cay patsachopis y gloriachopis
imaycawan munayyog candpami Tayta Dios churamashga.

19 Tsaymi gamcunata cachd maytsay nacionpapis aywar discipullicuna
cayananpd pitapis maytapis yachatsiyimunayquipd. Nogaman criyicamog-
cunataga bautizayanqui Tayta Diospa jutinch0, nogapa juticho, y Espiritu
Santupa jutincho.

20 Tsayno ari paycunata yachatsiyanquillapan ningécunata cdsucuydnanpa.
Manam ni imay gongaydshayquitsu ni jagiriydshayquitsu cay patsa
ushacariptinpis”. [Tsayno catsun.]

SAN MARCOS
Jesucristupa gellgangan

Marcosmi cay libruta gellgargan Jesus rurangancunata y willacungan-
cunata musyanantsicpa. Bibliach6ga manam nimantsictsu Jesucristuwan
Marcos puringanta. Peru itsanga nimantsic apostol Pabluwan y Bernabe-
wan Sefior Jesucristupa alli willacuyninta willacur puringantam. Marcospa
masta musyanayquipa liyinqui Hechos 12.12; 12.25; 13.5; 13.13; 15.36-39;
Colosenses 4.10; 2 Timoteo 4.11.

Cay libruchdga Marcos tantiyatsimantsic pasaypa atsca runacuna Sefior
Jesusta gatirdyangantam (1.45; 2.1,2; 2.13; 2.15; 3.7,8; 4.1; 5.21; 6.32-34;
8.1,2,9; 10.1; 11.1-10). Tsayno atsca runacuna gatirdyaptin Jesuspaga mana
tiempunpis canatsu discipuluncunawan micunallanpépis (3.20; 6.31).

TsaynoOpis Marcos tantiyatsimantsic Sefior Jesus imaycachdpis munayyog
cangantam. Tsaynd carmi quiquin Tayta Dios caycagnd runacunata
yachatsirgan (1.22; 1.27; 2.18-22) y jutsancunapita perdonargan (2.1-12).
TsaynOmi sdbadu jamapay junagché runacuna imata rurayédnanpd o mana
ruraydnanpd cagtapis nirgan (2.23-28). Nircurmi nirgan imayca micuypis
micunantsicpdga allilla canganta (7.1-23).

TsaynOpis Marcos musyatsimantsic Jesus supaycunata runacunapita
gargungantam (1.21-28; 5.1-20; 7.24-30; 9.14-29), geshyagcunata
allitsingancunatam (1.32-34; 2.11,12; 3.5; 3.7-12; 10.52; 1.31; 1.41; 6.5; 3.9,10;
5.25-34; 6.53-56), y wanushgapita runatapis cawaritsimungantam (5.35-43).

TsaynOmi musyatsimantsic Jesusga poderyog car pasaypa vientutapis y
gocha lagchicachagtapis pdratsinganta (4.35-41). Nircurmi musyatsimantsic
maytsica runacuna micuydnanpd milagruta ruranganta (6.35-44) y gocha
jananpapis patsapand puringanta (6.45-52). Jesus poderyog cangantaga
tantiyantsic wanunganpita cawarimushga captinmi (capitulu 16).

Tsunyagcunaché purir Juan Bautista salvacog shamunanpd cagta willa-
cungan

(Mateo 3.1-12; Lucas 3.1-9, 15-17; Juan 1.19-28)

I Canan musyatsiydshayqui Tayta Diospa tsurin salvamagnintsic Jesucristo
ima cushicuypa alli willacuyta willacunganta y ruranganta.

2 Jesus Tayta Diospa willacuyninta willacur manard gallaptinmi Juan
Bautistaga salvamagnintsic shamunanpa cagta willacuycarganna. Juan
willacunanpé cagtaga unay proféta Isaiasmi gellgand Tayta Dios cayno
ninganta:

“Willacuynita willacur gallanayquipdga juctarami musyatsicogta cachasha
gamta runacuna shumag chasquicuyéshunayquipa.

3 Payga tsunyagcunachd purirmi caynoé gayarar willacunga:

‘Tayta Dios aunicungan salvacog runa chdmuptin chasquicuyanayquipa jut-
sayquicunata dejariyay.
Mana alli rurayniquicunapita yarpachacuyay

"7 nir.
4Isaias gellgangannolla unay Juan Bautistaga tsunyagcunachd purir runa-

cunata willacurgan cayn0 nirmi: “Tayta Dios jutsayquicunapita perdon-
ayashunayquipd mana alli rurayniquicunata dejayay bautizandpa”.

> Tsaynd willacuptinnam Jerusalenpita y tsay entéru Judea provinci-
apita Juan cagman chdyargan. Tsaynam runacuna jutsa ruraynincunata
jagiriydnanpd niyaptin Juan bautizargan Jordan mayucho.

6 Juan jatirangan ropanga cargan cameéllupa cerdanpita rurashgam, Tayta
Diospa willacognin unay profétacunapandlla. Wachdcanpis garapitam cargan.
Chucllushno curucunatam y chumpac mishquicunatam micogpis.

7 Pay caynd nirmi willacurgan: “Chidmunganam imaycawan munayyog
Tayta Dios cachamungan salvamagnintsic. Nogaga manam puédimantsu
umpuycur paypa maquinta ni chaquinta mutsaycuyllatapis.

8 Nogaga gamcunata bautizayca yacullawanmi. Payga bautizayashunqui
Espiritu Santuwanmi”.

Jesusta Juan bautizangan
(Mateo 3.13-17; Lucas 3.21,22)

9 Tsay junagcunam Galilea provinciach6 Nazaret marcapita Jesus aywar-
gan Jordan mayucho Juan runacunata bautizaycagman. Tsaychomi paytapis
Juan bautizargan.

10 Yacupita yarguraycarnam Jesus ricargan ciélu quichacasquiptin
palumano Espiritu Santo payman uraycidmogta.

11 Jesuspa jananman paluma rataycuptinnam Tayta Dios ciélupita cayno
nimungan wiyacdmurgan: “Gammi cuyay tsurilld canqui. Noga munangano
llapantapis ruraptiquim alldpa cushici” nir.

Jesusta Satanas tentayta munangan
(Mateo 4.1-11; Lucas 4.1-13)

12 Tsaypitanam tsunyagpana Jesusta Espiritu Santo pushasquirgan.

13 Tsaychdga cargan chuscu chunca (40) junagmi, jacogch6 tdcog ashma-
cunawan juntu. Tsayman chaycurmi Satanas Jesusta jutsaman ishquitsiyta
munar imaycata parlapargan. Satanas Jesusta tentayta mana puédircur
aywacusquiptinnam angelcuna chaycur Jesusta wallquiyargan.

Tayta Diospa alli willacuyninta Jesus willacur gallangan
(Mateo4.12-17; Lucas 4.14,15)

14 Juan Bautistata rey Herodes carcelman wichgascatsiptinnam Jesusga
Galilea provincia quinranna Tayta Diospa alli willacuyninta willacur gallay-
curgan cayno:

15 “Tayta Diospa willacuyninta musyatsicuy tiempu chdmushganam. Sal-
vacog rey gamcunachona caycaptmga jutsa rurayniquicunata jagirir Tayta
Dios munanganndna cawayay” nir.

Punta cag discipuluncunata Jesus gayangan
(Mateo 4.18-22; Lucas 5.1-11)

16 Tsaypita juc junagnam Galilea gocha cuchunpa aywaraycarna Jesus
ricasquirgan pescddu tsareg ishcay waugicuna maéllancunata gochaman ji-
taycdyagta. Paycunaga cayargan Simonwan Andresmi.

17 Tsaynam paycunata Jesus cayn0 nirgan: “Discipullicuna cayanayquipa
nogawan aywacushun. Nogam yachatsiyashayqui runacunata Tayta Diospa
alli willacuyninta willapacaydmunayquipd” nir.

18 Tsayno niptin paycunaga maéllancunatapis jagisquirmi Jesuswan aywacu-
yargan.

19 Tsayn6 aywaraycarnam mas washaldninchdna Jesus tarisquirgan ishcay
runacuna bliquincunach0 maéllancunata allitsayciyagta. Paycunaga cayargan
Zebedeupa ishcan tsurincunam, Santiaguwan Juan.

20 Paycunatapis Jesus discipuluncuna cayinanpd gayaptin jinan éram shar-
cur aywacuyargan papdnincuna Zebedeuta arupagnincunatawan biiquich6
jagiriycur.

Juc runapita supayta Jesus gargungan
(Lucas 4.31-37)

21 Tsaypitaga paycunawannam Jesus chérirgan Capernaum marcaman.
Sdbadu jamapay junagchOnam Israel runacuna Tayta Diosman mafiacur
goricidcuydnan wayiman aywargan yachatsicunanpa.

22 Tsaycho Jesusga yachatsicurgan manam Moises gellgangan leycunata
yachatsicogcuna wiyayangallanta yachatsicogcunanotsu. Payga yachatsi-
curgan quiquin Tayta Dios parlaycagndomi. Tsaymi runacunaga feyupa
cushicuyargan.

23 Tsay goricdcuydnan wayichomi caycargan supay locuydtsingan runapis.
Tsaycho Jesus caycagta wiyaycurmi supayyog runa cayno gayarargan:

24 “Jesus Nazaret runa ¢imatatd munanqui nogacunawan? ¢Nogacunaman
shamurguyqui ushacatsiydménayquipdcu? jNoga regimi Diospa tsurin sal-
vacog cangayquita!” nir.

25 Tsayno niptinnam Jesus nirgan: “jUpdlla supay, yargucuy cay runapita!”
nir.

26 Tsaynam supay pasaypa runata tsuctsucyatsir gayarar yargucurgan.

27Tsaytaricaycurllapan runacuna espantashgamninacuyargan: “Manam
imaypis wiyarguntsictsu cay runa yachatsicungantanfga. iPayga ima
puédegnard! jSupaycunapis cdsuydndcha!” nir.

28 Tsay witsancunallanam Galilea marcacunachd musyasquiyargan Je-
suspa yachatsicuyninta y supayta runacunapita gargunganta.

Atsca runacunata Jesus allitsingan
(Mateo 8.14-17; Lucas 4.38-41)

29 Tsaypitanam goricdcuydnan wayipita yargusquirna Jesus aywargan San-
tiaguta y Juanta pusharcur Simonpa, Andrespa wayinman.

30 Tsayman chédydnanpdmi Simonpa suegran ujuraycargan pasaypa antsa
achacharnin. Tsaytanam runacuna Jesusta willayargan.

31 Tsaynam Jesus geshyag ujuraycanganman yaycurirgan. Nircur
maquipita tsarircur sharcarcatsiptinmi jinan 0Ora allisquirgan. Chacwanga
tsay cushicuypitam micuynincuna garargan.

32 Tsaypita patsa tsacanaycaptinnam Jesusman apaydmurgan imaycaldya
geshyawan geshyagcunata y supayyog runacunata.

33Tsay marcacho runacunaga pasaypam juntdyargan wayi fidpan quinran-
manpis.

34 Tsaycho Jesusga allitsirgan imaycaldya geshyapitam payman chagcu-
nataga. Tsaynollam gargurgan supaycunata runacunapita. Jesusga manam
munargantsu supaycuna paypita imata parlarcuyénantapis.

Jesus tsunyagcho Tayta Diosman mafiacungan
(Lucas 4.42-44)

35 Warayninnam tsacagllana Jesus shéaricusquir aywacurgan juc tsunyag-
man Tayta Diosman mafiacunanpa.

36 Tsaynam Simon Jesusta watucasquir waquin discipuluncunawan asheg
aywayargan.

37Jesusta tarisquirnam nirgan: “Runacunam ashiydshunqui, taytay” nir.

38 TsaynO niptin Jesusnam nirgan: “Paycuna ashiydmaptinpis gamcu-
nawanga waquin marcacunapanam aywashun Tayta Diospa willacuyninta
yachatsimundpd. Tsaypdmi noga cay patsaman shamurgo” nir.

39 TsaynOmi ari Jesusga maytsay Galilea marcacunapa purirgan,
goricdcuydnan wayicunachd yachatsicur y runacunapita supaycunata
gargurnin.

Leprawan geshyagta Jesus allitsingan
(Mateo 8.1-4; Lucas 5.12-16)

40 Juc cutinam lepra geshyawan geshyacog runa Jesuspa fdpanman
gonguricuycur nirgan: “Cuyapdmarni cay geshyata alliycatsilldmay, taytay”
nir.

41 Tsaynam Jesusga cuyaparnin yataycur caynd nirgan: “Mundmi al-
lisquinayquita” nir.

42 Tsayn0 niptin jinan 6ram tsay runa limpiu ticrar allisquirgan.

43 Tsaynam alli yatsiycur nirgan:

4 “Ama pitapis willacunquitsu noga allitsingdta. Cananga templuman
aywacuy unay Moises gellgangan leych6 ningannd ofrendata apacurcur.
Tsaycho sacerdou ricaycushurniquim purificashgana cangayquita musyat-
sicamunga”.

45 Tsayno nicaptinpis tsay runaga mana wiyacuypam pitapis maytapis
willacur purirgan Jesus allitsinganta. Tsayta musyaycurnam runacunaga
maypitapis tsaypitapis chdyargan Jesus caycangan cagman allitsinanpa.
Tsaynd captin Jesusga may marcaman chaytapis mana puédirnam
aywacurgan tsunyagpana. Maypa aywaptinpis Jesustaga runacuna
gatiraycdyarganmi.

2

Pullan cuerpun wanucashga runata Jesus allitsingan
(Mateo 9.1-8; Lucas 5.17-26)

1-2 Tsaypita juc ishcay junagcuna pésariptin Jesus yapaymi cutirgan Ca-
pernaum marcaman. Tsaychona caycanganta musyasquirnam tsaymanpis
atsca runacuna goricdyargan wayi puncuncunachopis quichquiypa. Tsay-
chomi Jesus yachatsicurgan Tayta Diospa alli willacuyninta.

3 Tsayn0 yachatsicuycaptinmi pullan cuerpun wanucashga runata
chuscog runacuna andamiawan wantushga chétsiyargan.

4Runacuna pasaypa quichquicashga cayaptinmi paycunaga Jesus cagman
yaycatsiyta mana puédiyargantsu. Tsaynam wayi jananman yarcurcur, uch-
cusquir cachdyargan andamiantinta Jesuspa fidpanman.

> Jesusga musyarganmi tsay runacuna payman ydracuyanganta. Tsaynam
tsay geshyaycag runata nirgan: “Hiju, jutsayquicunapita perdonashgam
canqui” nir.

6 Tsaynam tsaych6é waquin ley yachatsicogcuna Jesus ninganta wiyar
shonguncunacho yarpéyargan:

7“Cay runaga ¢imanirtd tsayno parlan Diostapis pifiatsir? Tayta Diosllam
jutsa ruragcunataga perdonan” nir.

8 Tsayno yarpdyanganta musyarnam Jesus paycunata nirgan: “¢Imanirta
gamcuna llutanta yarpayanqui?

910 Tayta Diosmi nogata cachamashga cay patsachd runacunata jut-
sancunapita perdonandpd. Cananmi Tayta Dios rasunpa cachaman-
ganta musyaydnayquipd ‘Andamiayquita aparcur aywacuy’ nir allitsishd
ricaydnayquicunach0”.

11 Tsayn6 nisquirmi Jesus runata nirgan: “Cananga allishganam canqui.
Sharcur andamiayquita aparcur wayiquipa aywacuy” nir.

12 Tsayn6 niycuptin jinan éram sharcur llapancuna ricaraycdyaptin an-
damianta apacurcur aywacurgan. Tsayta ricarninnam runacuna espan-
tacur Tayta Diosta alabar niyargan: “jTayta Dios yanapaptinmi tsaycunata
Jesusruraycan! jManam niimaypis pay rurashantandga ricarguntsictsu!” nir.

Mateuta discipulun cananpd Jesus acrangan
(Mateo 9.9-13; Lucas 5.27-32)

13 Tsaycuna péasanganpitanam Jesus gocha cuchunman cutiycur caycargan.
Tsayman pasaypa runacuna goricdyaptin paycunatapis yachatsirganmi.

14 Tsaycho yachatsicurir marcamanna Jesus cutirnam ricasquirgan Alfe-
upa tsurin Mateo™ Roma nacionpé impuestuta cobracur jamaraycagta. Tsay-
nam payta nirgan: “Discipulli canayquipd nogawan aywacushun”. Niptin
Mateoga wap sharcurmi Jesuspa gepanta aywargan.

15 Tsay tardi Mateoga Jesusta discipuluncunatawanmi wayinman pushar-
gan micuyananpd. Tsaycho Jesusga micuycargan impuestu cobracogcu-
nawan y jutsa ruragcunawanmi. (Jesustaga imaycan0 cawacog runacunam
gatirdyag.)

16 Tsaynam tsaychd Jesus micuycagta ricaycur ley yachatsicogcuna y
fariseucuna discipuluncunata tapuyargan: “¢Imanirtd mayistruyquicunaga
juntacan impuestu cobracogcunawanpis y jutsasapacunawanpis?” nir.

17Tsayno niyanganta wiyarnam Jesus paycunata nirgan: “Geshyagcunal-
lam jampicogta mifiishtiyan. Manam sdnu cagcunaga imata munayantsu. No-
gaga manam shamurgo alli rurag runacunallata Tayta Diospa willacuyninta
tantiyatsindpatsu, sindga jutsa ruragcunatapis tantiyatsindpd shamushga
carmi paycunawanpis juntaci” nir.

Jesuspa yachatsicuynin runacunapa tisuncunaman mana iwalangan
(Mateo 9.14-17; Lucas 5.33-39)

18 Juc cutinam Juan Bautistapa discipuluncuna y fariseucuna Tayta Dios-
man mas mafiacur aylinuchd caycdyargan. Tsaynam runacuna Jesusman
aywaycur tapuyargan cayno: “Juanpa discipuluncunaga y fariseucunaga ayu-
naycdyanmi. Y gampa discipuluyquicunaga ¢imanirta mana ayunaycayantsu?”
nir.

19 Tsaynam Jesus nirgan: “jCasacuy fiestaman invitashgacuna ayunayan-
mantsurd! Tsay invitashgacunaga casarag noviuwan juntu caycarnin
cushishgam micuyan.

20 Tsaynollam nogapa discipuliicunapis nogawan juntu cayarga ayunayan-
mantsu. Peru wanuscatsiydmaptinmi itsanga ayunayanga” nir.

21 Tsayno nisquirpis cayndmi nirgan: “Manam pipis macwa rdpanta
mushog ratashwanga remendantsu. Mushog ratashwan remendashgaga
genticaratsirmi rachiratsinman.

22 TsaynOpis manam pipis wiflantsu tsayra puwatsishga aswata tsilli-
naycag uylluman. Tsaynd carga masran tsilliratsinman. TsaynOpam
aswapis ni uyllupis ushacarinman. Tsaymi tsayrd puwatsishga aswataga
wiflantsic alli uylluman. [Tsaynomi nogapa yachatsicuynipis mushog carnin
mana iwalantsu gamcunapa Usuyquicunamanga. Tsaymi discipuliicunata
niydnayquitsu noga cawaycaptirdga ayunayananpa]”.

Sdbadu jamapay junagcho Jesuspa discipuluncuna triguta quiptupacuyangan
(Mateo 12.1-8; Lucas 6.1-5)

* 2114 Mateupa jucag jutinmi cargan Levi.

23 Juc sédbadu jamapay junagchénam discipuluncunawan Jesus ay-
waraycdyargan trigu poguraycag cuchunpa. Tsayno aywaraycdyangantanam
discipuluncunaga triguta quiptuscarir cuparir mlcuyargan

24 Tsayta ricarnam fariseucuna Jesusta tapuyargan: “jCanan junagga man-
acha arucuy junagtsu! Tsayno caycaptinga ¢imanirta discipuluyquicuna triguta
quiptupacur purlycayan?” nir.

25-26 Tsaynam Jesus nirgan: “¢Gamcunaga manacu liyiycarpis yarpayanqui
rey David mallagar imata ruranganta? Unay sacerdoti Abiatar mandag
caycdnan witsanmi David soldd@duncunawan puriycar millcapancuna manana
captin mallagiydnd. Tsaynam Tayta Diosman mafiacucuydnan ruriman David
yaycusquir sacerdoticunalla micuydnanpd cag churarag tantata micurind.
Nircurmi garand gatiragnincunatapis. [David mana micunanpéa cagta mi-
curinganpis ¢jutsacu cashga gamcunapéa?]

27 Tsaynomi discipulticunapis mana jutsatatsu ruraycdyan: ‘Jamapay ju-
nagcho triguta ama quiptupacuyétsuntsu’ myapthulpls Tayta Diosga runa-
cunata cuyarninmi: ‘Sabadu junagcho jamapdyay’ nishga alli cayananpa,
manam runacunapa ima ruraynincunata ricapdyénayquipatsu.

28Y nogapis Tayta Dios cachamashga captinmi munayyog caycéa siabadu ju-
nagchopis runacuna imata rurananpa o mana rurananpa cagtapis nindpa”.

3

Sdbadu jamapay junagcho maquin wanucashga runata Jesus allitsingan
(Mateo 12.9-14; Lucas 6.6-11)

1 Juc cutichénam Jesus yapay yaycurgan Tayta Diosman mafacur
goricdcuydnan wayiman. TsaychOmi maquin wanucashga juc runata
tarirgan.

2 Tsaycho fariseucuna Jesusta ricapaycdyargan shonguncunallacho
yarpachacurmi: “M3& ¢canan jamapay junag mana arucuy caycaptin cay
runata allitsingacush 0 manacush? Tsay runata allitsiptinga tsaymi achéqui
canga autoriddcunaman apatsinapa” nir.

3 Tsayno yarpaycdyanganta musyarnam tsay maquin wanucashga runata
Jesus nirgan: “Jau, sharcur tsay chOpiman ichimuy” nir.

4Nircurnam tsay fariseucunata tapurgan: “Tayta Dios ¢imata ruranantsic-
tatd munan jamapay junagcho? ¢Cay geshyaycag runata cuyapashwancu o
dejarishwancu fiacacunanpd?” nir. Tsayno niptin paycuna manam imatapis
parlacuyargantsu.

> Tsaynam Jesus ajanarnin ricascdrirgan mana cuyapdcog cayanganta
musyar. Y nircurmi tsay runata nirgan: “Maquiquita mashtamuy” nir.
Niptin tsay runa maquinta mashtasquir sdnunam ticrasquirgan.

6 Tsaynam fariseucuna upallalla yargusquir willanacuyargan rey
Herodespa cumpinchincunawan Jesusta wanutsiyananpa.

Galilea gocha cuchunché atscag runacuna Jesusman goricdyangan
7Goricdcuyanan wayipita yargusquirnam Jesus discipuluncunawan aywacu-
yargan gocha cuchunmanna. Tsaypa aywayaptinpis Galilea runacunaga
gatipdyarganmi.

8 Jesus milagruta rurangancunata musyarmi pasaypa runacuna jun-
tapdyargan Judeapitapis, Jerusalenpitapis, Idumeapitapis, Jordan mayu wac-
tsimpan quinranpitapis, Tirupitapis, y Sidonpitapis.

9 Tsayno pasaypa runacuna goricdyaptinnam Jesus discipuluncunata nirgan:
“Canan juc bugquita listu catsiyay runacuna juntdmuptin gochaman yaycu-
napa” nir.

10 Runacunaga maypita tsaypitapis goricdyargan geshyagcunata allitsishga
captin “Yatayllapis yataycusha” nirninmi.

11 Tsayndmi supaycunapis Jesusta ricayangancunachdga pasaypa
mantsariyargan. Tsaymi tsaychd supay locuydtsingan runapis Jesuspa
Ndpanman gonguricuycur gayaycachar nirgan: “jGamga imaycawan
munayyog Diospa tsurinmi canqui!” nirnin.

12 Tsaynam Jesus supaycunata ajipargan Tayta Diospita shamushga can-
ganta ni ichicllapis mana parlayinanpd.

Chunca ishcay apostolnincunata Jesus acrangan
(Lucas 6.12-16)

13 Tsaypitanam Jesus jircanman witsarcur gayargan gatiragnincunata.

14 Tsaycho goricasquiyaptinmi chunca ishcay runacunata (12) acrargan
cayno nir: “Cananpitaga nogawanmigamcuna puriyanqui. Nircurmi maypa
tsaypapis aywayanqui Tayta Diospa willacuyninta willacuyanayquipa,

15 supaycunata runacunapita garguyénayquipd, y geshyagyashgacunata
allitsiydnayquipd” nir.

16 Tsay chunca ishcay acrashga runacunaga caycunam cayargan:

Simon (Paypa jutintaga quiquin Jesusmi ticratsirgan Pedruman),

17 Zebedeupa tsurincuna Santiago y Juan (Paycunatapls cuyay jutincuna
churargan “Boanerges” nirmi. Boanerges ninanga “magacuypa tsur-
incuna” ninanmi),

18 Andres,

Felipe,

Bartolome,

Mateo,
Tomas,

Alfeupa tsurin Santiago,

Tadeo,

“Celote” ningan Simon, y

19Jesusta ticrapur ranticog Judas Iscariote.

Ley yachatsicogcuna Jesuspa contran parlayangan
(Mateo 12.22-32; Lucas 11.14-23; 12.10)

20 Tsaypita discipuluncunawan Jesus Capernaumman cutir patsardyangan
wayimanmi yaycuyargan. Tsaymanpis atsca runacuna quichquiypa
goricdyaptin manam micuytapis puédiyargantsu.

21 Shumag yachatsicur parlaptin tsaytsica runacuna goricdyanganta
musyarnam Jesuspa castancuna goreg aywayargan yarpachacur: “Jesusga
16cuyasquishgam éllu” nirnin.

22 Jerusalenpita charnin ley yachatsicogcunam itsanga Jesuspa niyargan:
“Cay runaga manam Tayta Diospa poderninwantsu runacunapita supayta
gargun, sindga supaycunapa mandagnin Satanaspa® poderninwanmi” nir.

23 Tsayno llutancunata niyaptinnam tsay ley yachatsicogcunata gayarir

Jesus tantiyatsir cayno nirgan: “jImanOpard Satanas quiquin pura garguna-

cunman!
24 MusyangantsicnOpis juc nacion ishcayman raquicashga carnin,

quiquincuna pura chiquinacur tsay runacuna wanutsinacurmi
ushacétsinacuyanman.

* 3122 Satanaspa jucag jutinmi Beelzebu.

25Tsaynolla juc wayich6 tagcunapis quiquincuna pura chiquinacurga tsay
castacuna raquicar gargunacurmi ushacétsinacuyanman.

26 Tsay cuentandpis Satanas runacunapita supaycunata gargurga quiquin
puram ushacétsinacuyanman”.

27 “Tsaynd manam pipis juc lisu runa wayinta tépaycaptinga imantapis
suwapanmantsu. Tsayno tépaycaptinpis paypita mas puédeg runa chaycurmi
itsanga pancaycur imantapis apacapunman. [Tsay cuentandmi nogapis
puédeg cayniwan Satanaspa maquinpita runacunata jipiyca]”.

28 Nircurmi caynopis nirgan: “Runacuna jutsa ruraynincunapita y man-
acagcunata parlayangancunapita perdonta mafacur Tayta Diospa perdon-
ninta alcanzayangam.

29 Peru salvacog cangéta Espiritu Santo tantiyaycétsiptin contra parlayapt-
inmi itsanga Tayta Dios imaypis perdonanganatsu”.

30 Tsayno Jesus nirgan ley yachatsicogcuna “Satanaspa poderninwanmi
runacunapita supaycunata gargun” niyashga captinmi.

Mamany waugincuna Jesusta ashir chiyangan
(Mateo 12.46-50; Lucas 8.19-21)

31 Tsaypitanam Jesuspa maman waugincunawan chéyargan yachatsicuy-
cangan wayi cagman. Yaycuydnanpd mana alliptinmi wagtallapita gayatsi-
yargan.

32 Tsaynam ladunch6 jamarag runacuna Jesusta caynd niyargan: “Ma-
mayquim waugiquicunawan wagtacho caycayan ashiyashurniqui” nirnin.

33Tsayno niyaptinnam Jesus paycunata nirgan: “Canan musyatsiydshayqui
picuna nogapa castdcunan0 cayangantapis”.

34 Nisquirnam léadun quinran jamaraycédyag runacunata ricapascdrir nir-
gan: “jCay NOpacho caycagcunam nogapa maman0 waugicunan0 cayanqui!

35 Pipis Tayta Dios munanganné cawag cagcunam cayan nogapa waugino,
paning, y maméand” nir.

4

Juc runa murucunganpita Jesus parlapangan
(Mateo 13.1-9; Lucas 8.4-8)

1 Tsaypita yapaynam Galilea gocha cuchunché Jesus Tayta Diospa
willacuyninta yachatsicur gallaycurgan. Tsaych0 runacuna pasaypa
quichquiypa goricdyaptinnam gochacho bliqui caycagman Jesus yarcurcur
jamacurgan tsaypita yachatsicamunanpa.

2 Tsaynam imayca iwalatsicuycunawan Jesus yachatsicamurgan cayno
nirnin:

3 “Cay parlapangicunata shumag tantiyacuyay. Juc runam trigu murucog
yargund chacraman.

4 Tsaymi matsiptinna waquin cag tiuyanad néniman. Néniman tiuyashga
caycagtanam pishgucuna chaycur upshascérina.

5> Waquin murucunanam tiuyand shaga shagallaman. Tsaychd shu-
magllaga allpa mana captin tsay murucuna raslla jegascaramuna.

6 Allillaga trigupa matsun mana captinna achaywan tsaquiscarina.

7Waquin murucunanam tiuyana cashacuna rurinman. Cashacuna shac-
shar tsapariptinnam mana ni jucpis wayunatsu.

8Y waquin cag murucunanam chénd alli allpaman. Tsaychdga shumag
jegasciramur wifiar poguna cada espigach6 quimsa chunca (30), jogta chunca
(60) y juc pachac (100) granuyag”.

9 Tsayno parlasquirmi Jesus nirgan: “Cay ningdcunata wiyag cagga tantiy-
acuyay” nir.

Cdsucogcunallata tantiyatsinanpd Jesus willangan
(Mateo 13.10-17; Lucas 8.9,10)

10 Tsaypita waquin runacuna aywacusquiyaptinga Jesus quédarirgan
chunca ishcay acrangan runacunawan y waquin gatiragnincunallawan-
nam. Tsaynam tsaycho runacuna tapuyargan cayno: “Taytay, tsay yachat-
sicungayqui ¢imaninantd?” nirnin.

1 Tsayno tapuyaptinnam Jesus nirgan: “Gamcunataga casucog cayaptiqui
tantlyat81yashayqu1m parlapaycangacunata Mana cdsumag cagcunam itsanga
niimandpa parlapapt1p1s mana tantiyayangatsu.

12 Tsayno runacunapéga Diospa palabranchdpis nicanmi:

‘Noga rurangdcunata ricaycarpis manam criyiyantsu.
Y willacungéacunata wiyaycarpis manam cadsucuyantsu.
¢Tsayn0 caycartsurd Tayta Diospa perdonninta alcanzaycuyanman?’ ” nir.

Murucog runapita parlapanganta Jesus tantiyatsingan
(Mateo 13.18-23; Lucas 8.11-15)

13 Tsayno parlapdrirnam Jesus nirgan: “Tsaynd iwalatsicuycunawanmi
noga yachatsici. Tsaymi murucog runaman iwalatsir parlapangita mana
tantiyayaptiqui canan tantiyatsiyashayqui”.

14 “Trigu muroga Diospa alli willacuyninmanmi iwalan. Murucog runaga
tsay willacuyta willacogcunamanmi iwalan.

15 Muru tiuyangan nénega chucru shongu runacunamanmi iwalan.
Tsayn6 shongu carmi waquin runacunaga Tayta Diospa willacuyninta
wiyarpis chasquicuyantsu. Juc ishcay wiyayangallantapis Satanasmi
gongaratsin.

16 Muru tiuyangan shaga allpanam waquin runacunaman iwalan. Paycu-
naga Diospa alli willacuyninta wiyar cushishgam chasquicuriyan.

17 Tsayno6 cushishga chasquicurpis shagacho allpa mana captin trigu je-
garcamur tsaquireg cuentam, criyicunganpita imayca facaycunaman char
Diospa willacuyninta dejariyan.

18 Muru tiuyangan casha rurinpis waquin runacunamanmi iwalan.

19 Paycunaga Diospa alli willacuyninta wiyarpis masga yarpachacuyan
imaycayogpis cayllapd y quiquincuna munayangannd cawaydnanpd
cagllatam. Casha rurinchd trigu jegarcamurpis illacdregnOmi
yarpaynincunapita Tayta Diospa willacuyninpis gongacarin”.

20 “Muru changan alli allpaga waquin runacunamanmi iwalan. Paycu-
naga Tayta Diospa willacuyninta cushishga chasquicurmi alli ruraychona
cawayan. Alli allpach6 juc murullapita quimsa chunca (30) trigu o jogta
chunca (60) trigu o pachac (100) trigu wayungannomi Tayta Dios munan-
ganno cawagcunaga cayan’.

Jesus willacuyninta actsiman iwalatsingan

21 Tsaypita discipuluncunata tantiyatsir mastapis Jesus nirganmi: “Act-
sita manam churantsictsu cajon rurincunaman ni catri jawancunaman.
Musyayangayquinopis actsitaga churantsic aléricunamanmi shumag atsi-
Cyananpa.

22 Tsay actsi alérichd car shumag atsicyagnd, gamcuna Tayta Diospa
willacuyninta runacunata shumag willapacuyaptiquim, tantiyacuyanga alli
cawaycho cawayédnanpd”.

23 “Cay ningdcunata wiyag cagga tantiyacuyay.

24Willapangéacunata wiyar chasquicurninga yachatsingécunata masmi tan-
tiyacuyanqui.

25 Tsayno wiyacur casucogcunataga Tayta Dios masmi yanapanga shumag
tantlyacuyananpa Peru mana casucog cagcunaga wiyarpis manam tan-
tiyayangatsu”.

Tayta Diospa willacuyninta chasquicogcunata murucuyman Jesus
iwalatsingan
26-29 Tsaypita mastapis Jesus nirganmi: “Jucruna chacrancho triguta muru-
curiptin jegamun gewallaran. Tsaypita wifiar wifiarnam shicshimun. Nircur
poguriptinnaga cosichagllanam chérin. Tsay trigu murucog runa manam
tantiyantsu Tayta Dios murucuyninta jegatsir shacshatsir ruraycanganta.
[TsaynOmi runacuna mana tantiyayantsu jutsa ruraycho cawayninpita alli
cawayman Tayta Dios ticraycdtsinganta]”.

Tayta Diospa willacuyninta Jesus fidibuspa murunman iwalatsin
(Mateo 13.31,32; Lucas 13.18,19)
30 Tsayno mastapis Jesus yachatsirganmi cayné nirnin:
31“Tayta Diospa willacuyninga imayca fidbuspa murunnoéllam. Tsay muru
ichiclla caycarpis jegarcamurmi itsanga jatunyar llapan gewacunatapis jag-
isquir atsca rdmayogman ticrarin.
32 Tsayn6 captinmi rdmancunaman pishgucunapis rataycur geshuncuna
rurayan. [Tsay ichic murullapita fidbuspa rdman mashtacangannomi Tayta
Diospa alli willacuyninga maytsaymanpis chaycan]”.

Imaycaman iwalatsiypa discipuluncunata Jesus yachatsingan
(Mateo 13.34,35)
33 Tsaynod imaycamanpis iwalatsiypam Jesus runacunata Tayta Diospa
willacuyninta yachatsirgan.
34 Manam imaypis tsaynd mana iwalatsicuypaga runacunata yachatsir-
gantsu. Discipuluncunataga imamanpis iwalatsiypa parlapangancunata shu-
magmi tantiyatseg.

Vientuwan gocha lagchicachagta Jesus pdratsingan
(Mateo 8.23-27; Lucas 8.22-25)

35 Tsaypita patsa tsacanaycaptinnam discipuluncunata Jesus nirgan: “Acu
péasashun gocha wac-tsimpanman” nir.

36 Niptinnam discipuluncuna Jesus caycangan biiquiman yarcurcur runacu-
nata gocha cuchuncho jagiriycur aywacuyargan. Waquin runacunaga juc
bliquicunawan gepantam aywayargan.

37 Tsaynam pullan gochata aywaraycdyaptinna pasaypa vientu gochata
lagchicachétsir gallacuycurgan wamayaypa. Biiquiman yacu wifiacaptinnam
jundicar gallaycurgan.

38 Jesusga gepa cuchuchdmi jaunach6 punucashga caycargan. Tsaynam
discipuluncuna pasaypa mantsacashga riyatsir niyargan: “iTayta Jesus, ric-
chay! {Jundicaycantsicnachd!” nir.

39 Tsaynam Jesus wap shdrircur caynd nirgan: “Amana vientu vientuy-
natsu ni yacu lagchicachaynatsu” nir.

Nisquiptin jinan 6ram yacupis vientupis parasquirgan.

40 Nircurnam discipuluncunata Jesus nirgan: “¢Imanirtd  tsaylaya
mantsacashga caycdyanqui? {Manardcu nogaman yaracaydmunqui?” nir.

41 Tsayga dlSClpuluncuna quiquincuna puram pasaypa mantsacashga par-
lapanacuyargan: “Cay runaga ¢ima runanara cacunpis tsayldya vientupis
yacupis pay ninganta cdsuycunanpd?” nirnin.

S

Runapita supaycunata Jesus gargungan
(Mateo 8.28-34; Lucas 8.26-39)

1Tsayno aywaraycarnam Galilea gochapa wac-tsimpan “Gerasa” ningan
marcaman pasariyargan.

2 Tsaycho Jesus bliquipita yarpuriptinnam supay l6cuyétsingan juc runa
caru panteonpita yargascamur cOrrillapa shamurgan.

3 Tsay runaga panteoncunachd ticogmi cargan. Supaycunapa munayn-
incho captin mana ni pipis tsarayta puédiydnatsu ni cadinacunawan pancar-
ninpis.

4 Atsca cuti chaquipita maquipita runacuna pancayaptinpis supayyog car
tsay runaga cadinatapis ichic ichicllaman rachir ushacatseg. Manam ni pipis
puédiyandtsu niimanaytapis.

> Tsay runaga pagasnin junagnin purind gayarar gagacunapapis panteon-
cunapapis rumicunawan tacacurnin.

6 Tsaynam Jesusta ricasquir tsay runa corrillapa aywargan Jesuspa
Ndpanman gonguricog. Tsaynod payman aywaptinnam Jesus nirgan: “jGam
supay, cay runapita yarguy!” nir.

78 N1pt1nnam fidpanman gonguricuycur mantsarir supayyog runa gayarar-
gan: “Poderdsu Tayta Diospa tsurin Jesus, ;imatatd munanqui nogacunawan?
jGamtarugactimi Tayta Diosraycur! jAma cay runapita gargamarnicondenay-
camaytsu!” nir.

9 Tsaynam supayta Jesus tapurgan: “;Imatd jutiqui?” nir.

Niptinnam supay nirgan: “Nogapa jutéga Legionmi.* Legion niydman
pasaypa atscag cayapt'l'mi” nir.

10Tsayno nisquirmi ]esusta rugacurgan: “Ama nogacunata caru marcacu-
namanga gargaycayamaytsu” nirnin.

11 Tsay caycdyangan washa laddun jircan niragchomi atsca cuchicuna
micuycdyargan.

12 Tsaynam supaycuna Jesusta yapay rugar niyargan: “Tagaycho caycag
cuchicunallaman cachaycaydmay yaycucuycuyandpd” nir.

13 Tsaych6é cuchicunaman aywayédnanpd Jesus niptinnam runapita
yargurir ishcay warangano (2,000) cuchicunaman yaycucuycuyargan.
Tsaynam cuchicunaga acataycachaycar gochaman jegarpériyargan.
Tsaychomi chipyaypa shengacar wanuyargan.

14 Tsayta ricaycur cuchi mitsegcunaga geshpir aywacuyargan marcapam
ricayangancunata willacuydnanpd. Tsay willacuyaptinnam runacunaga
marcapita shaydmurgan: “Md imash pdsaycushga” nirnin.

15 Jesus caycanganman chaycurnam ricayargan supay locuyétsingan runa
trocapacushga shumag fisyunchona jamaraycagta. Tsayta ricaycur runacu-
naga pasaypam mantsariyargan.

16 Marcapita chag runacunata willayargan supayyog runata Jesus
allitsingantam y gochaman cuchicuna jegayangantam.

17Tsaynam runacuna Jesusta rugar niyargan tsay marcapita jucldpa aywa-
cunanpa.

5:9 Legion ninanga “atsca waranga o miles” ninanmi.

18 Tsaynam Jesus biiquiman yarcuraycaptinna alliyag runa rugar nirgan:
“Taytay, gamwan aywacuytam noga mund. Pushacalldmay” nirnin.

19 Tsayn6 niptinnam Jesus nirgan: “Nogawan aywacunayquipa rantinga
wayiquipa cutir marca mayiquicunata willay gamta cuyapéshurniqui Tayta
Dios allitsishungayquita” nir.

20 Tsaynam runa marcanman cutiycur Decapolis provinciapa maytsay
marcancunapa purirgan Jesus cuyapar paypda ruranganta willacurnin. Tsay
willacunganta wiyarnin runacunaga imandmi espantacur parlayargan su-
pay l0cuydtsinganpita Jesus allitsinganta.

Jairupa tsurinta’y yawar apaywan geshyacog warmita Jesus allitsingan
(Mateo 9.18-26; Lucas 8.40-56)

21 Tsaypita Jesus biiquiwan gocha wac-tsimpanman chérinanpiga pasaypa
atscam runacuna quichquishga goriraycéyargan Jesusta shuyacur.

22 Tsaymannam Israel runacunapa autoriddnin Jairo jutiyog runa
chérirgan. Payga cargan Tayta Diosman mafiacur goricdyangancunachd
mandacogmi. Tsay runam Jesuspa fidpanman gonguricuycur rugacur nirgan:

23 “Taytay, warmi tsurichd wanuycanna. Acu jinallaché wayiman ayway-
cullashun maquillayquiwan yataycunayquipa. Tsayga allircur cawangam”
nir.

24 Tsaynam Jairuwan Jesus aywaraycdyargan wayinman. Y atsca runacu-
nam gepanta aywayargan.

25 Tsay runacunachomi juc warmi aywargan chunca ishcay (12) watana
yawar apaywan geshyagyashga.

26 Tsay warmega atscag jampicogcunacho jampicurninpis manam allir-
gantsu. TsaynOpam imaycancunatapis pasaypa ranticurna ushargan. Payga
jampicur allinanpa rantin masmi antsargan.

27Tsay warmega geshyagyashga runacunata Jesus allitsinganta musyarmi
runacunapa rurinllapa yaycuycur Jesuspa rOpanta yataycurgan.

28 Tsay warmega yarpand shongunllachd: “Jesuspa ropallantapis yatay-
curga allisquish&dmi” nir.

29 Tsay yarpangannd Jesuspa ropanta gepallanpa yataycuptinmi yawar
aywaynin pdrasquirgan. Y jinallanchomi quiquin warmipis allisquingantaga
mayasquirgan.

30Tsay warmi allinganta tantiyasquirnam gepanch6 runacunaman ticray-
cur Jesus tapurgan: “¢Pitd yataycamushga ropata?” nir.

31 Tsaynam discipuluncuna niyargan: “Tayta Jesus, jcay atsca runachoga
imanodpardchi musyashwan ropayquita pi yatamungantapis! ¢Imanirtd gamga
tapucunqui: ‘¢Pitd ropata yatamushga?’ nirnin?”

32 Tsaynd niyaptinnam Jesus llapanta ricapargan: “Ma ¢pishi yata-
mashga?” nir.

33 Tsaynam warmi allisquinganta tantiyar mantsariywan tsuctsucyarra
Jesuspa fidpanman gonguricuycurgan cayno nir: “Sefior Jesus, nogalldmi
ropayquita yataycallamurgd”.

34 Tsaynod niptinnam Jesus nirgan: “Hija, nogaman ydracamurmi tsay
geshyayquipita allirguyqui. Cananga cushishgana cuticuy” nir.

35Jesus tsayno parlapaycaptinmi Jairupa willacognincuna chaycur cayné
niyargan: “Tayta Jairo, tsuriquega wanushganam. ¢Imapénatd Jesustapis
wayiquiman pushanqui?” nir.

36 Tsayn0 negta wiyaycurnam Jesus Jairuta ricarcur nirgan: “Ama
llaquicuytsu. Nogallaman ydracamuyga” nir.

37 Tsaynam Jairupa wayinman Jesus aywargan discipuluncuna Pedruta,
p

Santiaguta, y Juanta pusharcur. Waquincuna aywaydnantaga manam mu-
nargantsu.

38Jairupa wayinman chaycur rasunpapis tarisquiyargan wamra wanush-
gana caycagtam y tsaycho atsca runacuna pasaypa wagaycayagtam.

39 Tsaynam Jesus cayné nirgan: “iImatatd tsayldya wagayanqui? Cay
wamra wanushga caycarpis punuycagnollam riccharcamunga” nir.

40 Tsayno niptin Jesustaga runacuna asipdyarganmi.

Tsaynam llapan runacunata wagtaman gargascamur Jesus quimsan

discipuluncunawan y wamrapa papaninwan mamanwan yaycuyargan aya su-
taraycanganman.

41 TsaychOnam Jesus wamrata maquinpita tsarircur cayndé nirgan:
“Wamra, sharcamuy” nirnin.t

42 Tsayn0 niptin wamraga jinan 6ram sharcarcamur purir gallaycurgan.
Tsay wamraga cargan chunca ishcay (12) watayogmi. Jesus cawarircat-
simuptin wamrapaga papanincuna pasaypa espantacurmi cushicuyargan.

43 Tsaypitanam paycunata Jesus nirgan: “Cay wamrata cawatsimungéta
pitapis willacuycdyanquimantd” nir. Nisquirnam nirgan wamrata micunan
garayananpa.

6

Jesus marcan Nazaretcho yachatsicungan
(Mateo 13.53-58; Lucas 4.16-30)

1 Tsaypitanam Jesus discipuluncunawan cuticurgan Nazaret marcanman.

2 TsaychOnam sébadu jamapay junagcho Israel runacuna Tayta Diosman
mafacur goricdcuydnan wayicho Jesus yachaycétsirgan. Tsaynam runacuna
yachatsicunganta wiyar niyargan: “Cayga ¢maychOnatéshi tsayldya yachacay-
camushga? ;Y ima poderninwanra imayca milagrucunatapis ruran?

3 ¢Payga manacu Mariapa wawan carpintérulla, Santiagupa, Josepa, Ju-
daspa, Simonpa waugin? Y panincunapis cay marcallachocha nogantsicwan
tdrdyan” nir.

Tsayno nirninmi mana césuyargantsu Jesus yachatsicungancunata. Tsaymi
Jesus cayno nirgan:

4 “Jucldcunachdga Tayta Diospa willacognin proféta willacungancunata
runacuna chasquicuyanmi. Peru quiquinpa marca mayincunaga, castancu-
naga, wayincho cagcunaga manam casupdyantsu” Nir.

5 Tsayn0 payman mana criyicuyanganpitam quiquinpa marcanchdga juc
ishcay geshyagcunallata maquinta churar allitsirgan. Manam mastaga mila-
grucunata rurargantsu.

6 Tsayno cayanganpita marca mayincunapa Jesus feyupam llaquicurgan.
Tsaypita yargucurnam Jesus marcan marcanna purir runacunata yachatsir-

n.

Chunca ishcay discipuluncunata Diospa willacuyninta willacuydnanpd Jesus
cachangan
(Mateo 10.1,5-15; Lucas 9.1-6)
7Tsaypita juc cutinam Jesus chunca ishcay discipuluncunata gayaycur ish-
cay ishcay cachargan Tayta Diospa willacuyninta willacuydnanpd y runacu-
napita supaycunata garguydananpa.
8Tsayno paycunata cacharninminirgan: “Canan aywar tucrullata apayan-
qui. Ama alporjata, millcapata, ni gelléta apayanquitsu.

T 5:41 Arameu idiémaché Jesus parlarmi nirgan: “Talita cum” nir. Tsay ninanga “wamra, sharcamuy”
ninanmi.

9  Jatirdyangayqui llangiquicunallawan y janayquicunacho
I‘Opayqulcunallawan aywacuyanqul

10 Maychdpis pipis wayinman patsatsiydshuptiqui tsayllach6 cacuyanqui
tsay marcapita aywacuyangayquiyag.

11 May marcamanpis chdyaptiqui  sicush runacuna mana
chasquiyashunquitsu 0 yachatsiyangayquita wiyayta mana munayangatsu,
tsaypita aywacuyanqui chaquiquicunacho polvuta tapsicusquir. Tsaynoga
rurayanqui mana chasquiyashungayquipita Tayta Dios paycunata
castigananpa cagta musyatsirmi”.*

12 Tsayno cachaptin discipuluncuna aywar yachatsicuyargan Jesus
ningannéllam “Jutsa ruraquulcunata jagirir Tayta Diospa perdonninta
mafiacur allina cawayay” nirnin.

13 Nircur atsca cutim runacunapita supaycunata garguyargan y geshyag-
cunapa urcunman acétita wifiar allitsiyargan.

Juan Bautista imand wanungan
(Mateo 14.1-12; Lucas 9.7-9)

14-16 Jesuspa imayca milagru ruraynincunata maytsaych6mi runacuna
musyayargan. Tsaynam waquincuna niyargan: “Juan Bautistash wanun-
ganpita cawaramushga canman. Tsaymi Diospa willacognin car imayca
milagrucunatapis ruraycan” nirnin. Waquinnam niyargan: “Payga Tayta
Diospa willacognin proféta Eliasmi” nirnin. Y waquincunanam niyargan
Tayta Diospa unay willacognin maygan profétapis canganta. Tsayno niyan-
ganta musyarnam rey Herodes nirgan: “Tsay runaga Juan Bautistam canga.
Paymi umanta roguycatsiptipis cawarimushga” nir.

17-18 [CaynOmi pdsargan Juan Bautistapa umanta rey Herodes rogutsin-
gan.] Unaymi Herodes waugin Felipipa warmin Herodiasta gechusquir
targan. Tsaynam Herodesta Juan nirgan wauginpa warmin tsararay mana
alli canganta. Tsay ninganpitam Juantaga Herodiasna chiquir wanutsiyta
munargan. Tsayno chiquiparmi tsay warmi waynan Herodesta nirgan
Juanta présutsir carcelman wichgatsinanpa.

19-20 Carcelman wichgatsirpis jutsaynag alli runa Juan canganta musyarn-
inmi Herodesga respitargan. Tsaymi Herodias Juanta wanutsiyta munapt-
inpis Herodesga tsaparganrd. Juan imayca parlapangancunata Herodes
cushishga wiyarpis manam tsay jutsa ruraynintaga jagiycurgantsu.

21Tsaypita Herodias Juanta wanutsiyananpd pasaypa shuyacuycaptinnam
Herodespa santun junag chérirgan. Tsaynam Herodes santun junagcho gay-
atsirgan autoriddcunata, militarcunata, y Galilea provinciacho véleg runacu-
nata wayincho micuyénanpa.

22-23 Tsaycho Herodiaspa jipash wawan imaldya pasaypa shumagmi
tushuycur%an. Tsayno cOsa tushungan imanomi llapantapis tsaycho cagcu-
nataga gustaycurgan.

Tsaynam jipashta Herodes nirgan: “Canan itsanga imaycata munan-
gayquitapis mafiamaylla. Gamtaga garayciumi cay mandacuycanga nacionpa
pullanninta mafiamaptiquipis” nir.

24Tsayn0 niptinnam jipashga aywar mamanta tapurgan: “Tiyi Herodesmi
imaycatapis garamayta munan. ;Imatatd mafiashd, mamay?” nirnin.

Niptin mamannam nirgan: “Mafiay Juan Bautistapa umanta” nir.

6:11 Waquin unay gellgashgacunacho caynopis ninmi: “Ushacécuy junag chdmuptinga Sodomawan
Gomorra marcacunachd castigu canganpitapis masmi castigu canga willacuyangayquita mana
chasquicuyanganpita” nir.

25 Tsaynam jipashga Herodesman cutiycur nirgan: “Noga mund Juan
Bautistapa umanta platuch0 goycaménayquitam” nir.

26 Tsayta mafiaptinmi itsanga Herodes pasaypa llaquicuyman chura-
casquirgan. Invitdduncunapa fOpanch0 jurar aunicushga carmi imata
mafiaptinpis jipashtaga fiégayta puédirgantsu.

27 Tsaynam jinan oOra juc solddduta cachargan Juanpa umanta
apapdmunanpa.

28 Soldddunam carcelman aywar Juanpa umanta rogusquir platuchd ji-
pashta goycurgan. Y jipashnam mamanta apapaycurgan.

29 Tsayta rurayanganta musyasquir Juanpa discipuluncunam aywar ayanta
pampacuyargan.

5,000 runacuna micuydnanpd milagruta Jesus rurangan
(Mateo 14.13-21; Lucas 9.10-17; Juan 6.1-14)

30 Tsaypita Jesuspa apostolnincuna willacuyninta willacur puriyangan-
pita cutir llapancunam cangan goricdyargan. Tsayno goricarnam paycuna
Jesusta willapdyargan yachatsicur puriyangancho iman0 cayanganta.

31 Jesus may puringanmanpis runacunaga quichquiypam goricdyargan.
Tsaynam tsaych0 runacuna quichquiparéyaptin ni micuytapis mana
puédiyargantsu. Tsaynam Jesus nirgan: “Cay runacunaplta yargur acu
aywacushun quiquintsiclla jdcogninch0 jamacurinantsicpd” nir.

32 Tsayn0 nirnam blquiman yarcurcur discipuluncunawan Jesus
jdcogmanpaman aywacuyargan.

33 Tsaypa aywayaptinpis runacuna ricar maytsaypita goricarmi gocha
cuchunmanga puntantana chériyargan.

34 Tsayman Jesus chdrirnam blquipita yarpurir tarirgan pasaypa atsca
runacuna tsaychopis shuyarar caycdyagta. Tsay runacunaga imayca mitseg-
niynag Gshacunandmi mana cdsushga cacuyargan. Tsaymi paycunata cuyapar
Tayta Diospa willacuyninta Jesus yachatsirgan.

35 Tsayché yachatsicuycaptin patsa tardiyaptinnam discipuluncuna ni-
yargan: “Taytay, tardiyasquinnam. Cay tsunyagch6ga manam imapis cantsu
cay runacuna micuyananpa.

36 Cay runacunata niycuy aywacur imallatapis rantir micuyananpa” nir.

37Tsayno niyaptinnam Jesusnirgan: “Gamcuna micuydnanpa garayay” nir.

Tsaynam paycuna niyargan: “Caytsicag runapdga ¢ayca gelléwanra micuy-
tapis rantiycaydmiiman?” nir.

38 Tsayn0 niyaptin Jesusnam tapurirgan: “¢Imayquicunallatd
capuyashunqui? Ma ricdraydmuy” nir.

Ricdramurnam niyargan: “Pitsga tantawan ishcay pescadullam caycan, tay-
tay” nir.

39 Tsaynam Jesus nirgan: “Cay pampa ogu janancunallaché llapancunajuc
pucha juc puchaman jamacuriydtsun” nir.

40Ningannomirunacuna pitsga chuncapa (50) y juc pachacpa (100) goricar
jamacuriyargan.

41 Tsaynam Jesus tsay pitsga tantata y ishcay pescdduta tsarircur ciéluman
Nuquircurnin Tayta Diosman mafacur agradesicurgan. Nircurnam tsay
tantata paquirir discipuluncunata macyargan runacunata aypuydnanpd.
Tsaynollam tsay ishcay pescddutapis paquirir paycunata macyargan.

42 Tsaycho runacuna pachajuntam micuyargan.

43 Manana munar sobrapacuyangantanam tantatawan pescaduta
discipuluncuna goriyargan chunca ishcay (12) canastacunaman.

44 Tsaycho micogcunaga cayargan pitsga warangam (5,000) ollgucuna,
warmipis wamrapis mana yupashga.

Gocha jananpa chaquillapa Jesus aywangan
(Mateo 14.22-33; Juan 6.15-21)

45 Tsaypitanam discipuluncunata Jesus nirgan: “Gamcuna biiquiman
yarcurcur gochapa wac-tsimpan Betsaida marcaman puntaraycdyay” nir.
Ninganno discipuluncuna aywaraycdyaptinnam tsay gocha cuchunché caycag
runacunata nirgan paycunapis aywacuyéananpéna.

46 Nircurnam Jesusga juc jircanman japallan witsargan Tayta Diosman
mafiacunanpa.

47 Tsaypita gocha pullanta biiquiwan discipuluncuna aywaraycdyaptinnam
patsa tsacasquirgan. Jesusga jircanchomi jinalla mafiacur caycargan.

48 Gochachd biiquita vientu wacman cayman apaptin discipuluncunaga
pasaypa flacarmi aywaycdyargan. Tsaynam géallu cantay OranOna Jesus pay-
cuna cagman japar aywargan yacu jananpa. Tsaynod aywaraycdyaptin Je-
susga washa laduncunapam pésag tucurgan.

49 Tsaynam discipuluncuna gocha jananpa almatané aywaycagta ricar
mantsacarnin gayarayargan.

50 Tsayn0 mantsacdyaptinnam Jesus parlapar caynd nirgan: “jAma
mantsacdyaytsu! Noga Jesusmi ca” nir.

51 Tsayno nir biiquiman yarcurcuptin jinan 6ram vientupis pérasquirgan.
Tsaycunata ricar discipuluncunaga pasaypa espantashgam cayargan.

52Discipuluncunaga tsaytsica runacuna micuyananpd milagruta ruranganta
ricashga caycarpis Jesus poderosu cangantaga manam tantiyacuyargantsu.

Genesaretcho geshyagcunata Jesus allitsingan
(Mateo 14.34-36)

53 Tsaypita Galilea gochapa wac-tsimpan Genesaret pampaman chérirnam
bliquita watayargan gocha cuyur chopinman mana yaycatsinanpa.

54 Tsaycho bliquipita Jesus yarpuriptin jucllam runacunaga regiriyargan.

5 Paycunanam waquin runacunataga aywar willacuyargan Jesus may-
cho caycangantapis. Tsayta musyarnam geshyagcunata andamiawan wan-
tushga Jesus caycanganman apayargan.

56 Maytsay ciuddcunapa, marcacunapa, estanciacunapa Jesus puriptin
maypapis aywanganpam geshyagcunata chatsipdyargan ropallantapis yatay-
cuydnanpd. Tsay geshyacogcuna ropanpa cuchullantapis yataycurga llapan-
pis alliyarganmi.

7

Mana alli yarpaypita llutan rurayman runacuna chdyanganta Jesus yachat-
sicungan
(Mateo 15.1-20)
1Juc cutinam Jerusalenpita aywar fariseucunawan ley yachatsicogcuna
Jesus cagman chéyargan.
2 Tsaychomi Jesuspa discipuluncuna maquincunata mana awicullar
micuycdyagta ricar quiquincuna pura parlacachéyargan.
3Fariseucunaga y llapan Israel mayincunaga unay runacunapa isuncunata
cumplirmi manard micur maquincunatara awicur purificacuyagra limpiu
caycaptinpis.

4 TsaynOmi rantipacuyanganpita cutirpis manard maquita awicurga
mana jamacuyagtsu. Tsayn0 imaycaldya Usuncunawan Tayta Diosta re-
Spétuchd tsararmi tdzancunatapis, matincunatapis, mancancunatapis, ja-
macuydnancunatapis micuyananpédga awiyagrd shumag limpiu caycaptinpis.

5> Tsaynam fariseucunawan ley yachatsicogcuna Jesusta tapuyargan:
¢Iman1rta dISCIpuluyqulcunaga unay runacunapa Usuncunata mana casur
micuyananpd maquincunata aw1cuyantsu?" nir.

6 Tsayno niyaptin Jesusnam nirgan: “Gamcunaga janan shongulla Tayta
Diosman criyicurmiyachag tucuyanqui. Tsayno runacunapamiunay proféta
Isaias gellgargan Tayta Dios cayno ninganta:

‘Cay runacunaga shimincunallawanmi nogata adoraydmag tucuyan.
Manam 1lapan shonguncunawantsu nogaman yaracayamun.

7Tsayno carninmi adoraydmanganpis mana cangan cuentalla caycan.
Noga ningdta yachatsicuyananpa rantinmi

quiquincunapa Usuncunallata runacunata yachaycétsiyan’ nir”.

8-9 Tsaynd nisquirnam Jesus nirgan: “Isaias gellgar ningannéllam gam-
cunapis Tayta Diosta mana cdsucur musyag tucurnin unay Usuyquicunallata
sigiycayanqui.

10 Tayta Diospa mandamientunta unay Moises gellganganchopis cayndmi
nican: ‘Papdniquita mamayquita respitar alli ricanqui. Papdninta mamanta
mana respitag cagtaga supayta apatsiydtsun’ nir.

11" Tayta Diospa mandamientun tsaynd niptinpis gamcunaga
yachatsicuyanqui cayno niyananpami: ‘Papa, mamay, imaycdcunapis Tayta
Diosllapami caycan. Tsayno captin manam yanapayniquita puédinatsu’.

12 Tsayno nir yachatsiyaptiquinam manana papénincunata ni mamancu-
nata yanapayannatsu.

13 TsaynOcunata yachatsicurmi unay Usuyquicunata sigillar cacuyanqui,
Tayta Dios mandacungantaga imapdpis mana cuentaypa. Tsaynd carmi
gamcunaga yarpdyangayquita imaycatapis rurallar caycdyanqui”.

14 Tsaycunata nisquirmi Jesus runacunata gayaycur cayné nirgan: “Tsay
nimungacunata llapayquicuna shumag tantiyacuyay.

I5Runacunaga jutsayog ticrayan shonguncunach6 mana allicunata yarpar
llutancunata parlayanganpitam y rurayanganpitam, manam ima micuy-
tapis micuyanganpitatsu.

16 [Tsay ningdta wiyacog cagga tantiyacuyatsun]”.

17 Tsayné parlapasquirnam Jesus discipuluncunawan wayiman yaycurir-
gan. TsaychOnam paycuna tapuyargan: “Tsay yachatsicungayquita tantiyay-
catsiydmay” nirnin.

18 Tsaynam Jesus caynd nirgan: “;Gamcunapis manacu tsayta tantiyay-
cuyanqui? Runacuna manam micunganpitatsu jutsayog ricacun.

19 Ima micuypis micungantsicga pasacunllam. Tsaymi micuyta micuyan-
ganwanga runa mana ima jutsamanpis chaycantsu” nir. (Tsayno nirmi Jesus
tantiyatsicurgan ima micuypis micunapa allilla canganta.)

20Nircur yapaypis nirganmi: “Runacunaga shonguncunachg llutancunata
yarparmi mana allicunata parlayan y rurayan.

21 Tsayno llutan yarpayyog carmi majancunawannd piwanpis lluta
puricuyan, suwacuyan, wanutsicuyan,

22 adulteriu jutsata rurayan, runacunapa imantapis munapdyan, runa
mayinta mana allita ruratsiyan, llullacuyan, imayca viciucunacho puriyan,
runacunapa imanpis capuyaptin chiquicuyan, wasarima cayan, mana

imapdpis vdliycar runa tucur nicachéyan, y imayca jutsa ruraycunallacho
cawayan.

23 Tsay llapan mana alli ruragcuna shonguncunach6 yarpayanganpitam
jutsayog cayman chéyan”.

Mana Israel warmi Jesusman ydracungan
(Mateo 15.21-28)

24 Tsaypitanam Jesus aywacurgan Tiro provinciapana. Tsayman
changanta runacuna mana musyaydnanpami juc wayiman patsacurgan.
Payga manam mayman pacacuytapis puédirgantsu.

25 TsaychO cayanganta musyasquir jinan 6ram juc warmi Jesus cagman
shamurgan. Paypa warmi wawantam supay munayninch0 caycatsirgan.
Jesus cagman chasquirnam fidpanman gonguricuycurgan.

26 Nircurnam Jesusta rugacur nirgan: “Wawdpita supayta garguycul-
lay, taytay” nir. Tsay warmega cargan Jesus puriycangan Sirofenicia na-
cionpitam.

27 Tsaynam warmita Jesus nirgan: “Manam allitsu canman Israel
mayicunatard yanapand caycaptin, gamcunatard punta puntata
yanapasquiptéga. Tsayga canman wamracunapi cagta tantata allgucunata
jitapaycog cuentachir” nir.

28 Tsaynam warmi nirgan: “Taytay, tsayno caycaptinpis &mun shicwapa-
cungantach allgucunaga micuyan”.

29 Tsayno niptinnam Jesus nirgan: “Gam tsayndé nirguyqui nogaman
rasunpa yaracamurmi. Canan wayiquipa cuticuy. Wawayquipita supay
yargushgatanam tarinqui” nir.

30 Tsaynd nisquiptin warmi wayinman chérirnam tarirgan wawanpita
supay yargushgatana.

Juc upata Jesus allitsingan

31Jesusga Tirupita pasacurgan Sidon provinciamannam. Tsaypita cutirnam
Decapolis marcacunapa pdsar Galilea gocha cuchunman chérirgan.

32Tsaymannam runacuna chitsipdyargan mana wiyag mana parlag runata
cayno rugacur: “Sefior Jesus, maquillayquita churar cay runata alliycatsillay
ari” nir.

33Tsaynam Jesus runacunapita witirir runapa rinrinman dédunta jatirgan.
Y dédunman togaycurnam runapa gallunta yataycurgan.

34 Nircurnam ciéluman fuquircur Tayta Diosman mafiacurirgan. Tsaynam
runata nirgan: “jCanan wiyayna y parlayna!” nirnin.*

35 Tsayn6 nisquiptin jinan 6ram runapa upayashga rinrincuna quicha-
casquirgan y parlar gallaycurgan.

36 Tsayno tsay runata alliscatsirnam tsaychd runacunata Jesus nirgan:
“Ama pitapis willacuyanquitsu cay runata allitsingdta” nir.

Tsayno nicaptinpis mana wiyacuypam llapancunapis willacur puriyargan
cayno nir:

37 “;Imaycatapis Jesusga ruraycun pasaypa espantacuypatam! Llapan ru-
rangancunapis allillam. Cananga mana wiyagcunapis wiyayannam. Mana
parlagcunapis parlayannam” nirnin.

7:34 Arameu ididmachd Jesus parlarmi nirgan: “Efata” nir. Tsay ninanga “quichacay” ninanmi.
Tsayno nirgan runapa rinrincuna quichacasquinanpd y shiminpis parlananpa.

Chuscu waranga (4,000) runacuna micuydnanpd Jesus milagruta rurangan
(Mateo 15.32-39)

! Tsaypita juc ishcay junagtanam yapayna Jesus caycanganman atsca
runacuna goricdyargan. Tsaych0 micuydnanpd mana imapis captinmi
discipuluncunata Jesus gayarir nirgan:

2 “Cay runacunata noga cuyapdnam. Quimsa junagnam nogantsicwan
cayan. Y manam capuyannatsu micuydnanpd imancunapis.

3Tsayno mallagllata wayincunaman cachaycushgaga néanichdpis mallagay-
wan wanucuycuyangachi. Waquincunaga carupitam cayanpis” nir.

4 Tsaynd niptinnam discipuluncuna niyargan: “Caytsica runapiga
imaychOréchi tarishwan imatapis! Cay tsunyagchdga imapis cantécu, taytay”
nir.

> Tsaynam Jesus tapurgan: “¢Aycatd tantayquicuna capuyashunqui?”

Niptin paycunanam niyargan: “Ganchisllam (7) caycan” nir.

6 Tsaynd niyaptinnam llapan runacunata Jesus nirgan juc puchaman
jamacuydnanpd. Nircur tantata tsarircurnam Tayta Diosman mafiacur
agradesicurgan. Tsaypitanam tantata paquirir paquirir discipuluncunata
macyargan runacunata aypuyananpa.

7 TsaynOmi acapalla pescidducunata apapdyaptinpis Tayta Diosman
mafiacurgan. Nircurmi discipuluncunata macyargan runacunata
aypuyénanpé.

8 Tsaypita llapancuna pachajunta micuriyaptinnam putsog tantata
pescaduntinta gorlyargan ganchis (7) canastacunaman ]unta juntatara.

9 Tsaycho micogcunaga cayargan chuscu waranganomi (4,000). Tsayno
micuriyaptinnam runacunata wayincunapa aywacuyéananpdna Jesus nirgan.

10 Nisquir discipuluncunawanmi bliquiman yarcurcur Dalmanuta marcacu-
napana aywacuyargan.

Jesus milagruta rurananta autoriddcuna munayangan

(Mateo 16.1-4)

11 Tsaypita tsay Dalmanuta quinran Jesus caycanganta musyarirnam
fariseucuna Jesusman aywayargan caynd nir: “Tayta Dios rasunpa
cachamushungayquita musyaydndpd, m& canan ricaydndchd ima
milagrutapis ruramuy”.

12 Tsayno niyaptinnam Jesus llaquicur jamayta cachar nirgan: “¢Imanirtd
milagrutard rurandta munayanqui? Tayta Diospita shamungdta mana
criyiyangayquipitam gamcunapa ima milagrutapis rurashétsu”.

13 Tsayno nisquirmi bliquiman yarcurcur gocha wac-tsimpanmanna
aywacurgan.

Discipuluncuna payllaman imaycachdpis ydracuydnanpd Jesus ningan
(Mateo 16.5-12)

14 Tsaypita bliquiwan gochata aywaraycarnam discipuluncuna parlayargan
jucllaylla tantancuna capuyanganta. Paycunaga gongaycurmi masllataga
micuynincuna apayanatsu.

15Tsayn6 micuy janan rimanacuyanganta wiyarnam Jesus nirgan: “Pagta
fariseucunapa y rey Herodespa levadiirancunata chasquipaycdyanquiman”
nir.*

16 Tsaynam discipuluncuna mana tantiyar quiquincuna pura ninacu-
yargan: “Tantantsic mana captinchir tsayno nimantsic” nir.

8:15 Jesusga “Pagtd fariseucunapa levadiirancunata chasquipaycdyanquiman” nirgan fariseucuna
payman mana criyir cayanganno discipuluncuna mana ydracuyaptinmi.

17 Tsayn6 niyanganta mayarnam Jesus yapay nirgan: “Gamcuna ¢imanirta
yarparayciyanqui pachapé cagllata, Tayta Diosman mana yarpaypa?

18 Yachatsingdcunata  wiyaycarpis ¢manacu  tantiyaycuyanqui?
Milagrucunata rurangdta ricaycarpis ¢manacu criyiycdydmanqui maypita
shamungatapis?

19 Pitsga tantallapita pitsga waranga (5,000) runacuna micuyéananpéd mila-
gruta rurangdpita ;ayca canasta tanta putsogtata goriyargayqui?”

Niptin paycunam niyargan: “Chunca ishcay canastatam, taytay” nir.

20 Tsaynam Jesus yapay nirgan: “Ganchis (7) tantapita chuscu waranga
(4,000) runacuna micuydnanpd milagruta rurangipita ¢ayca canasta tanta
putsogtata goriyargayqui?”

Niptin paycunanam niyargan: “Ganchis canastacunamanmi” nir.

21 Tsaynam Jesus nirgan: “Ciélupita shamur Tayta Diospa poderninwan
imaycata rurangdta musyaycarnaga, (imanirtd nogaman mana
yaracaydmunquirdtsu?” nir.

Betsaida marcachd gaprata Jesus allitsingan

22 Tsaypitanam Jesus discipuluncunawan Betsaida marcaman chdyargan.
Tsaymannam juc gaprayashga runata chéatsiyargan. Nircurnam rugayargan
tsay runata yataycur alliycatsinanpa.

23 Tsaynam Jesus tsay gaprata jancharcur marcapita wagtaman jipirgan.
Nircurnam fawinta togapinwan llushisquir umanman maquinta churarcur
tapurgan: “¢Ricanquicu?” nirnin.

24 Tsaynam gapraga nopan quinranpa ricachacur gallaycurgan cayno
nirnin: “Aumi yangallaga ricallanam, taytay, runacuna imayca jachano
puriycagcunata” nir.

25 Tsayno niptin runapa fawinta Jesus yapay yataycuptinmi fiawincuna
allisquirgan y imaycatapis shumag atsicyagtanam ricargan.

26 Tsayno alliscatsirnam Jesus tsay runata wayinpa cuticunanpd cayno
nirgan: “Cananga marcaman mana chayllapa castayquicunaman cuticuy
allishayquita willacunayquipa” nir.

Jesus Tayta Dios cachamungan salvacog canganta Pedro ningan
(Mateo 16.13-20; Lucas 9.18-21)

27 Tsaypitanam Cesarea de Filipos marcacunapa discipuluncunawan Jesus
aywargan. Tsayno aywaraycarnam paycunata tapurgan: “;Noga pi cangatata
runacuna niyan?” nir.

28 Niptinnam discipuluncuna niyargan: “Waquin runacunam niyan
Juan Bautista cangayquita. @ Waquincunam niyan unay Tayta Diospa
willacognin proféta Elias cangayquita. Y waquincunanam niyan Tayta
Diospa willacognin juc proféta cangayquita”.

29 Tsayno niyaptinnam paycunatana Jesus tapurgan: “Y gamcunaga ¢noga
picangitatad yarpdyanqui?” nir.

Tsaynam Pedro nirgan: “Gamga Tayta Dios cachamungan salvacogmi
canqui, taytay” nir.

30 Tsaynd niycuptin Jesusnam nirgan: “Gamcuna amard pitapis
willacuyanquitsu Tayta Dios cachamungan salvacog cangata” nirnin.

Wanutsiydnanpd cagta Jesus willacungan
(Mateo 16.21-28; Lucas 9.22-27)
31 Nircurnam discipuluncunata parlapargan cayno nir: “Noga ciélupita
shamogta runacuna alldpa hacatsirmi maltrataydmanga. = Autoriddcuna,
sacerdOticunapa mandagnincuna, y ley yachatsicogcuna contrd sharcurmi

wanutsiydmanga. Peru wanutsiyimanganpita quimsa junagtaga

cawarimushédmi” nir.
32 Tsaynoé niptinnam Jesus llutanta parlaycanganta yarpar Pedro ju-

cldman gayasquir nlrgan “Tayta Dios ama munaycutsuntsu tsaycuna
pdsashunayquita, taytay” nir.

33 Tsayno niptinnam Satanas Pedruta parlaycatsinganta musyar
discipuluncunaman ricarcur Jesus nirgan: “jCay runapita yarguy, Satanas!”
Nisquirnam nirgan: “Pedro, gamga runacuna yarpanganndllam nicdmanqui.
Gamga Tayta Dios ninganta cumplindpd cagta manam mayanquitsu”.

34 Tsay nisquirnam runacunata y discipuluncunata gayarir nirgan: “Pipis
discipulii cayta munarga quiquinpa munayninllachdga ama cawatsuntsu.
Ima facayta pésarpis Tayta Dios munanganno cawatsun.

35 Pipis quiquinpa munayllanman cawacog cagga manam gloria vidaman
changatsu. Pipis willacuynita chasquicur Tayta Dios munanganné cawag
cagmi gloria vidachdga cushishga cawanga.

36 Juc runata imapérd vélinman jinanpd mundupa duéfiun canganpis glo-
riaman mana chénan captinga.

37Infiernuman gaycucaptinnaga mananam gelléninpis ni imanpis salvan-
ganatsu.

38 Pipis nogapita y willacuynipita runacunapa fidpanch® pengacuptinga
tsay pengacamagcunata manam nogapis casushatsu, Tayta Diospa angelnin-
cunawan chipipir ciélupita cutimunga junag”.

1 Tsayno nisquirnam Jesus nirgan: “Waquinniquicunaga cawaycéallarran
ricaydmanqui Tayta Dios cachamangan salvacog rey chipipirra caycagta”.

Quimsa discipuluncunawan Jesus juc jircaman witsangan
(Mateo 17.1-13; Lucas 9.28-36)

2 Tsaypita jogta junagtanam Jesus jircanman witsargan Pedruta, San-
tiaguta, y Juanta pushacurcur. Tsaychomi paycuna ricaraycdyaptin Jesus
pasaypa chipipir jucndman ticrasquirgan.

3 Ropanpis pasaypa yullag plirumanmi chipipir ticrargan.

4 Nircurnam discipuluncuna ricaycdyaptin Moiseswan Elias yuripasquir
Jesuswan parlayargan.

5 Tsaynam Jesusta Pedro cayné nirgan: “Taytay, ima allipdmi cayman
shacaydmurgd. Cananga ruraydmusha quimsa tsucllacunata, jucta gampa,
jucta Moisespd, y juctana Eliaspa” nir.

6 (Tsaycho quimsan discipuluncunapis pasaypa mantsacashga carmi imané
niytapis mana puédir Pedro tsaynollana parlapargan.)

7 Tsaynd nicaptinnam pucutay tsapacurcuptin pucutay rurinpita Tayta
Dios nimurgan: “Paymi cuyay tsuri. Pay niydshungayquicunata cdsucuyay”
nirnin.

8 Tsaypita discipuluncuna ricachacusquiydnanpdga Jesus japallannam
laduncunacho shaycéna.

9 Tsaypitanam jircapita uraraycdmurna Jesus nirgan: “Jircacho ricayan-
gayquicunata amara pitapis willacuyanquitsu, nogata wanuscatsiydmaptin
cawamungdayag” nir.

10 Tsay ninganndéllam discipuluncuna mana pitapis willacuyargantsu. Peru
quiquincuna puram itsanga tapunacuyargan: “;Imaninanrd ‘Wanusquirmi
cawamushd’ ninganga cashga?” nirnin.

11 Tsaynam quimsan discipuluncuna Jesusta niyargan: “Ley yachatsicog-
cunaga niyan: ‘Salvacog chdmunanpdga Eliasrami puntataga shamunga’

nirmi. Tsayno cananpd caycaptinga gampa puntayquita ¢imanirtd Eliasrdga
shamushgatsu?”

12-13 Tsayno niyaptinnam Jesus nirgan: “Elias shamunanpé cagta niyan-
ganndllam payga shamushgana. ‘Tayta Dios cachamungan salvacogta
chasquicuydnayquipad jutsayquicunata jagiyay’ nir willacuptinpis manam
runacuna chasquicuyashgatsu. Tayta Diospa palabran ninganndllam
chasquicuydnanpa rantin wanutsiyargan. Tsaynollam noga Tayta Diospita

shamogtapis runacuna mana alli ricar wanutsiyémanga”.*

Supay geshyatsingan wamrata Jesus allitsingan
(Mateo 17.14-20; Lucas 9.37-43a)

14 Jircapita discipuluncunawan cutimurnam tariyargan atscag runacuna
goriraycdyagta y tsaycho waquin cag discipuluncuna ley yachatsicogcunawan
rimanacuycdyagta.

15 Tsayman Jesus yaycuraycagta ricasquirnam runacuna pasaypa
cushishga corrilla taripdyargan.

16 Tsay runacunaman chaycurnam Jesus discipuluncunata tapurgan:
“¢Imatatd paycunawan rimanacuycayanqui?” nir.

17 Tsayno nicaptinnam juc runa nirgan: “Tayta, ollgu tsuritam apamurgo
alliycatsipalldménayquipd. Paytaga supaymi upaydtsishga.

18 Tsaynopis maytsaychdmi wanuy geshya tsariptin ishquir pushgayta
agtun quiruntapis uchur. Tsayn0 captinmi gamta mana tarir
discipuluyquicunatapis rugargsd tsuripita supayta garguycuydnanpd. Peru
paycunaga manam puédiyashgatsu” nir.

19 Tsayno niptinmi Jesus nirgan: “jYaracuyniynag runacuna! ¢Nogallardtsurd
tsaycunata ruraycasha? jimayyagrd gamcunawan caycasha! Canan apayamuy
tsay wamrata” nir.

20 Tsaynam Jesuspa idpanman wamrata apaycuyaptin supay tsuctsucyaétsir
patsaman ishquiriycatsirgan. Y wamranam pushgayta agtur goshpargan.

21Tsayta ricaycurnam Jesus wamrapa papdninta tapurgan: “;Imaypitanaté
supay tsuriquita facatsin?” nir.

Niptinnam papanin nirgan: “Pishi canganpitanam tsayno fiacatsin, taytay.

22 Supayga wanutsiyta munar atsca cutinam ninamanpis yacumanpis
ishquitsishga. Taytay, 1mallatapls rurayta puédirninga canan cuyapacog
cayniquiwan yanapaycalldmay ari” nir.

23 Tsayn0 rugacuptinnam Jesus nirgan: “Nogaman rasunpa
yaracamuptiquega tsuriqui allingam. Tsayno ydracamogcunataga imaycachopis
yanapashami” nir.

24 Tsaynam wamrapa papinin wap nirgan: “Gammanga yaracamiimi, tay-
tay. Yanapaycalldmay llapan shongiiwan gamllaman imaypis yéracunépé”

25Tsaynam runacuna mas atscagna goricaraycaptin supayta Jesus nlrgan

“Upayatsicog supay, cay wamrapita yarguy. Imaypls cutiycdmunquimantd” nir.

26 Tsayno Jesus niycuptin supayga jinan 6ram gayarar wamrata tapsiriy-
cur aywacurgan. Supay yargusquiptin wamraga wanushganomi jitaraycar
quédasquirgan. Tsaycho runacunanam niyargan: “Wamraga wanusquisham
éllu” nir.

27 Tsaynam Jesus wamrata maquinpita tsarircur jayarcuptin allishgana
ichircamurgan.

9:12-13 Juan Bautista Jesucristupita willacuptinmi cumplishga Elias shamur willacunanpa cag
Tayta Diospa palabran gellgarangan. Eliaspita y Juan Bautistapita masta musyanayquipa liyinqui
Mateo 11.14; 17.10-13; Lucas 1.17; Juan 1.21; Malaquias 3.1; 4.5,6.

28 Tsaypitanam discipuluncunawan juc wayiman Jesus yaycurgan. Tsay-
chonamjapallantana Jesusta tapuyargan: “Taytay, ¢imanirta nogacunaga tsay
supayta garguyta mana pued1ycuyargotsu7” nir.

29 Niyaptinnam Jesus nirgan: “Tsayldya puédeg supayta garguyanayquipdga
Tayta Diosmanmi mafiacuydnayqui” nir.+

Wanutsiydnanpd cagta Jesus yapay willacungan
(Mateo 17.22,23; Lucas 9.43b-45)
30 Tsaypitanam Jesus Galilea provinciapana discipuluncunawan cuticu-
yargan. Payga manam munargantsu runacuna musyasquir juntapdydananta.
31 Munarganga discipuluncunallawan parlacuriytam. Tsaynam nirgan:
“Tayta Dios cay patsaman cachaycamaptmp1s nogataga chiquimagnicunapa
maqummanml entregayamanga wanut31yamananpa Wanutsiyamaptinpis
quimsa junagtaga cawamushdmi” nir.
32Tsayno parlapaptinpis discipuluncunaga manam tantiyayargantsu imapa
nicangantapis. Tsayn0 mana tantiyarmi imapita wanutsiydnanpa cagta
tapurcuytaga mantsariyargan.

Discipuluncuna mayganpis mas mandacog cayta munayangan
(Mateo 18.1-5; Lucas 9.46-48)

33 Tsaypita Capernaum marcaman chaycurnam patsarangan wayiman
yaycuyargan. TsaychOnam discipuluncunata Jesus tapurgan: “¢lmata ri-
manacurti nénita shayamurguyqui?” nir.

34 Tsay tapuptin discipuluncunaga upéllallam cacuyargan. Paycunaga
imata rimanacuyangantapis willacuyta pengacuyargan, mayganpis llapan-
cunapita mas mandacog cayta munar rimanacushga carmi.

35 Tsaynam Jesus jamaycur discipuluncunata nirgan: “Maygayquipis mas
puédeg cayta munarga llapancunapa sirvegninmi cayanayqui’ ’ nir.

36 Tsaynd nisquirnam juc wamrata gayasquir margarcurnin
discipuluncunata nirgan:

37 “Pipis cay wamratand runa mayinta alli ricag cagmi nogata
chasquiycdmag cuenta caycdyan. Nagana nogata chasquimarninga
cachamagni Tayta Diostapis chasquiycdyanmi”.

Tayta Diosta cdsucur allita ruragcunata mana michdydnanpd Jesus ningan
(Lucas 9.49,50)

38 Tsaynam discipulun Juan nirgan: “Taytay, nogacuna ricayargd su-
payyog runacunapita jutiquich6 juc runa supaycunata gargogtam. Pay
nogantsicwan mana puriptinmi michéyargd” nir.

39 Tsaynam Jesus nirgan: “Ama michdyanquitsu. Nogantsicwan mana
purishga carpis nogaman ydracamur imayca milagrutapis rurarga allillatam
ruraycan. Tsayno carninga manam nogapa contratsu caycdyan.

40 Pipis nogata cdsumag cagcunaga munangatam ruraycayan.

41 Nogaman criyicamogcunata pipis juc taza yacullatapis garaycog cagtam
Tayta Dios yanapanga”.

Jutsaman pitapis mana ishquitsinapd Jesus y(itsingan
(Mateo 18.6-9; Lucas 17.1,2)

42 Jesus tsayno yachatsicurir mastapis nirganmi: “Pipis nogaman criyi-
camog cagta jutsa rurayman ishquitsegcunaga mana cuyapaypam casti-
gacdyanga. Tsaypa rantinga mas allim canman jatuncaray mulinu rumita
cuncanman wataparcur lamarman jitarpuyaptinpis”.

T 9:29 Waquin unay gellgashgacunachdga “Cayldya supayta garguyénayquipiga Tayta Diosmanmi
mafiacuydnayqui y aylinuchoran caydnayqui” ninmi.

43 “Tsaynolla maquiqui jutsata ruratsishuptiqui mejormi tsay maquig-
uita roguriycunquiman. Ishcan maquiquiwan manana upeg ninaman
gaycucdnayquipa rantinga tsulla maquillapis gloriaman yaycuptiquim mas
allega canga”.i

“Jutsa rurayman chaquiqui apashuptiqui mejor tsay chaquiquita
roguriycunquimanmi. Ishcan chaquiquiwan infiernuman gaycucénayquipa
rantinga mas allim canman tsulla chaquillapis gloriaman chaptiqui”.§

47 “TsaynOpis jutsa rurayman fawiqui ishquitsishuptiqui mejormi
tsay fawiquita ogtiriycunquiman. Ishcan fawiquiwan infiernuman
gaycucdnayquipa rantinga mas allim canga jucag fawillayquiwanpis Tayta
Diospa fidpanman yaycuptiqui”.

48 “Infiernuchfdga curucunapis runata micucuycanmi y ninapis manam ni
imay upintsu.

49 Tsayman yaycogcunaga llapancunam nina rauraycagchd imayyagpis
rupacuycangalla”.

50 “Musyangantsicnépis cachega allim micuyta gustuta gonanpd. Tsay
cachi micuyta gustuta gonganno gamcunapis criyicog maquulcunawan alli
cawayay. Mana tsayn0 cawarga gamlagyashga cachindpis manam imapa
valiyanquitsu”.

10

Majayogcuna mana raquicdydnanpd Jesus yachatsicungan
(Mateo 19.1-12)

1 Capernaum marcapita Jesus aywacurnam chargan Judea marcacuna-
man y Jordan mayu wac-tsimpanman. Tsaymanpis pasaypa runacuna
goricdyaptin imaypis yachatsicungannomi Jesus yachatsicurgan.

2 Tsay yachatsicuycagman fariseucuna chaycurmi Jesusta llutancunata
parlatsiyta munar tapuyargan cayno: “Jau sefior, sallicu warminpita juc runa
raquicanman?” nir.

3 Tsaynam Jesus nirgan: “Moises gellgangan leycunacho ¢imatéd nin tsay
raquicay janan?”

4 Tsayno niptin paycunanam niyargan: “Moisesga caynomi yachatsicur-
gan: ‘Pipis warminpita raqulcayta munarga divorciu actata firmapéanacuycur
raquicdcuydtsun’ nirnin”.

5Tsayno niyaptinnam Jesus nirgan: “Moisesga tsayno gellgargan gamcuna
llutalla warmiquicunata jagirir cawacuyaptiquim.

6 [Tsaynd captinpis Tayta Diosga manam runacuna majanpita
raquicananpatsu camargan.] Tayta Diospa palabran gellgaranganchomi
nin: ‘Ollguta warmita Tayta Dios camargan juntacar tiyananpa.

7 TsaynOpam ollgupis warmipis papaninpita mamanpita yargucur majan-
wanna tacucdcuyan.

8 Tsaynam ishcancunapis mushog castaman ruracdyan’ nir. Tsayno Tayta
Dios ninganndllam nagana juntacarga mana japanOnatsu, Sindga juc castalla-
mannam ticrariyan.

9 Tsayno cananpa Tayta Dios camacaycdtsiptinga manam pipis majanpita
raquicanmantsu”.

10 Tsaypitanam wayichd caycarna discipuluncuna Jesusta tapuyargan:
“Tantiyaycatsiydmay majayogcuna raquicdyangan janan, taytay” nir.

¥ 9:43 Versiculu 44 y 46 manam cantsu unay mas punta cag griegu ididmachd gellgashgacunacho.
Waquin unay juc ishcay gellgashgacunachdga versiculu 48-chd ningannoéllam, 44-chopis y 46-chopis

yurin. § 9.5 Liyiy cay 9.43-pa nétanta.

11 Tsaynam Jesus nirgan: “Pi runapis warminpita raquicasquir jucwan
targa tsay runa adulteriu jutsatam ruraycan, punta cag warminpa contran.

12 Tsayn6llam warmipis gowanpita raquicasquir jucwan targa adulteriu
jutsata ruraycan” nir.

Tayta Diosman wamracunapd Jesus mafiacungan
(Mateo 19.13-15; Lucas 18.15-17)

13 Tsaypita juc cutichbnam runacuna Jesusman wamrancunata
apapdyargan maquinta umancunaman churar Tayta Diosman
mafacapdnanpd. Jinatanam discipuluncuna michar cutitsiyargan.

14 Tsayta ricarnam Jesus ajdpar nirgan: “jAma michdyaytsu nogaman
wamracuna shaydmunanta! Pipis cay wamracunand llullu shongu cagcu-
natam Tayta Dios glorianman pdsatsinga.

15 Wamra papinincunaman yaracungannd pipis Tayta Diosman mana
yaracogcunaga manam gloriaman yaycuyangatsu”.

16 Tsaynd nisquirnam wamracunata margacurcur, umancunaman
maquinta churar Tayta Diosman mafiacurgan imaypis yanapaycunanpa.

Juc ricu runa Jesuswan parlangan
(Mateo 19.16-30; Lucas 18.18-30)

17 Tsaypita Jesus aywacuycaptinnam juc runa corrilla aywar fiépanman
gonguricuycur nirgan: “Taytay, gamga alli rurag runam canqui. Ma niyca-
may, ¢imatatd rurdman gloria vidaman chindpa?” nir.

18 Tsaynam Jesus nirgan: “¢Imanirtd alli rurag cangéta nimanqui? Manam
pirunapis alli ruragga cantsu. Tayta Diosllam alli ruragga.

19 Gam mandamientuncuna cayné ninganta musyanquinam. ‘Ama runa
mayiquita wanutsinquitsu. Ama adulteriu jutsata ruranquitsu. Ama suwa-
cunquitsu. Ama runa mayiquita manacagta tumpanquitsu. Ama runa
mayiquita imatapis criyitsinquitsu. Papéniquita mamayquita respitar alli
ricanqui’ ”.

20 Tsaynd niptinnam tsay runa nirgan: “Taytay, tsaycunataga wamra
cangdpitachd cumpliycd” nir.

21 Tsaynam Jesus alli cayninwan runata ricaparcur nirgan: “Tsayno lla-
panta cumpliycarpis Tayta Diosman criyicungayqui musyacdnanpd jucta ru-
ranayquiran faltdshunqui. Canan wayiquiman cutiycur llapan imaycayqui-
cunatapis ranticuscdrir pobricunata aypuy. Tsayta rurarga jana patsacho
mana ushacag riquézatam chasquinqui. Nircur nogaman ydracamur aywaca-
muy” nir.

22 Tsayno Jesus niycuptinmi itsanga runa yarpachacur wamayashga je-
gasquirgan alldpa ricu carnin.

23 Tsaynam Jesus maytsaypa ricapascérir discipuluncunata nirgan: “jAjal-
lar@mi ricu runacuna Tayta Diospa glorianman yaycuyédnanpéga!” nir.

24 Jesus tsaynd ningancuna discipuluncuna yarpdyangannd mana captin
pasaypam yarpachacuyargan. Tsaymi Jesus nirgan: “iGloriaman yaycuyga
imano ajam riquézancunaman ydracogcunapdga!

25 Tsaypa rantinga mas fécilchi jatuncaray caméllu ashmapis aujapa uch-
cunpa ullusquinman, juc ricu runa gloriaman yaycunanpa cagpitaga” nir.

26 Tsayn6 Jesus niptinnam discipuluncuna pasaypa yarpachacur tapu-
yargan: “Tsayn0 captinga ipird salvacunga, taytay!” nirnin.

27 Tsaynam Jesus discipuluncunata yapay ricapascdrir nirgan: “Runacuna
quiquincunallapitaga manam salvacionta tariyantsu. Tayta Diosmi pitapis
jutsancunapita perdonar salvan. Paypdga manam imapis ajatsu”.

28 Niptinnam Pedro nirgan: “Taytay, nogacunaga llapan imaycécunatapis
jagisquirmi gamta gatiraycaya”.

29-30 Tsaynd niptin Jesusnam nirgan: “Alli willacuynita willacur pipis
wayinta, wauginta, paninta, mamanta, papéninta, tsurincunata, chacran-
cunata jagireg cagga jaginganpita pachac (100) cuti mastam cay patsacho
taringa. Capungam wayinpis, waugincunapis, panincunapis, mamanpis,
tsurincunapis, chacrancunapis. Nacatsiptinpis willacuynita willacogcunaga
gloria vidachomi imayyagpis mana ushacaypa cawanga.

31Tsaynomi imaycayogpis cayllapd yarpachacogcunapaga imaycanpis fal-
tanga y gloriamanpis mana yaycuyangatsu. Noga raycur imaycancunatapis
jagireg cagcunam itsanga gloriaman chéyanga”.

Wanutsiydnanpd cagta yapaypis Jesus willacungan
(Mateo 20.17-19; Lucas 18.31-34)

32 Tsaypitanam discipuluncunawan Jerusalenman Jesus aywaraycayargan.
Discipuluncunaga yarpachacurninmi wamayashga aywaycdyargan. Waquin
gatiragnincunapis mantsacashgam aywaycéyargan. Tsaynam chunca ishcay
discipuluncunallata juclaman gayasquirnin Jesus parlapargan:

33 “Gamcuna musyayanquim Jerusalenman aywaycangantsicta. Tsay-
chomi noga Tayta Diospita shamogta runacuna présur apaydmanga sac-
erdOticunapa mandagnincunaman y ley yachatsicogcunaman. Paycunanam
wanutsiydménanpd Roma autoriddcunapa maquinman apatsiydmanga.

34 Tsaychomi nogapita burlacuyanga, togapdydmanga, astaydmanga, y
wanutsiydmanga. Peru wanutsiydmanganpita quimsa junagtam cawamusha”.

Ishcag discipuluncuna mandacog cayman churananpd Jesusta niyangan
(Mateo 20.20-28)

35 Tsaypitanam Zebedeupa tsurincuna Santiaguwan Juan Jesusman witiy-
cur niyargan: “Taytay, jucta rugacuyallashayqui”.

36 Niyaptinnam Jesus nirgan: “¢Imatatd yarpaycdyanqui?” nir.

37 Tsaynam paycuna niyargan: “Gam poderdsu cayniquiwan mandacur
cangayquich0 gamta mandéshiydndpd churaycaydmay, jucnita derécha cag
laduyquiman y jucnitana itsog cag laduyquiman” nir.

38 Tsaynd niyaptinnam Jesus nirgan: “Gamcunaga manam
musyayanquitsu imata mafiacuydnayquipd cagtapis.  Ayagta ultarpog
cuentam noga facashd. ¢Nogata nacat51yamanganno gamcunatapis runacuna
Nacatsiydshuptiqui awantayanquimantsura?” nir.

39 Tsaynam paycuna niyargan: “Aumi, taytay. Awantayamanmi”.

Niyaptin Jesusnam nirgan: “Rasunpam noga fiacangdnd gamcunapis
Nacayanqui.

40 Peru tsayno captinpis deréchi o itsogni cagchdga cayanga Tayta Dios
ningan cagcunallam”.

41 Tsaynd mafiayanganta musyasquirnam waquin discipuluncuna Santi-
agupdwan Juanpa ajdyargan.

42 Tsaynam Jesus llapancunata gayasquir nirgan: “Gamcuna musyayan-
gayquinOpis may nacioncunachopis mandacog autoridacunaga puédeg cayn-
incunawanmi llapan runacunata manduncunacho catsiyan.

43 Gamcunachdga manam tsayno canmantsu. Gamcuna alli ricashga cayta
munarninga waquincunatara yanapayay.

44 Maygayquipis nogapa discipulii cayta yarpag cagga waquincunapa
sirvegninrdmi caydnayqui.

45 Tsaynomi nogapis Tayta Diospita shamurgo runacunata imaycachopis
yanapandpd, manam munangdata ruratsindpétsu. Tsayno carmi runacuna
raycur wanusha jutsancunapita perdonashga cayananpa”.

Gaprayashga Bartimeuta Jesus allitsingan
(Mateo 20.29-34; Lucas 18.35-43)

46 Tsaypitanam chéyargan Jerico marcaman. TsaychO Jesus
discipuluncunawan carir aywacuyaptinpis atscag runacunam gepanta
gatipdyargan. Tsay aywaycdyangan ndni cuchunchémi juc gapra Bartimeo
jutiyog runa jamaraycargan limushnata mafiacurnin. Tsay gaprayashga
runaga Timeo ninganpa tsurinmi cargan.

47 Tsaynam Jesus Nazaret runa pasaycagta musyasquir gapra gayarar nir-
gan: “Unay rey Davidpa castan Jesus, cuyapaycalldmay ari” nir.

48 Tsayn® gayacuptin runacunaga gaprata ajdpdyargan: “jUpélla cay!”
nirmi.

Tsayno niyaptinpis payga mas fuertipam gayacurgan: “jRey Davidpa cas-
tan, cuyapaycallamay!”

49 Niptinnam Jesus ichisquir nirgan: “Tsay runata gayayamuy” nir.

Tsaynam paycuna aywar niyargan: “Cushicuy. Jesusmi gayashunqui”.

50 Niyaptinnam gapra punchuntapis jitasquir wap sharcur aywargan.

51 Jesuspa fdpanman chasquiptinnam tapurgan: “;Imach0 yanapanétatd
munanqui?” nir.

Tsaynam runa nirgan: “Taytay, gaprayashga car ricaytam munalld”.

52 Niptinnam Jesus nirgan: “Cananga ricayna. Nogaman
yaracamungayquipitam  allirguyqui” nir. Tsaynam gapraga wap
ricachacusquirgan. Tsaypitanam Jesuspa gepanta cushishga aywacurgan.

11

Jerusalenman Jesus yaycuptin runacuna cushicur chasquicuyangan
(Mateo 21.1-11; Lucas 19.28-40; Juan 12.12-19)

1 Tsaypita Jerusalenman yaycuraycarnam chéyargan “Olivos” ningan jir-
canman. Tsay jircan wac-wagtanchOmi Betfage y Betania marcacuna cargan.
Tsaypitam Jesus cachargan ishcay discipuluncunata cayno nir:

2 “Aywayay tagay wac-tsimpapa. TsaychOmi tariyanqui manara
pipis muntacushga juc pollinu ashnu wataraycagta. Tsayta pascasquir
apayamunqui.

3 Pipis ‘¢Imapéta tsay ashnuta apayanqui?’ niyashuptiquega niyanqui: ‘Sefior
Jesusmi mifiishtin muntacunanpd. Ratupayllatam cutiratsiydmusha’ nir”.

4Tsaynam ishcan discipuluncuna aywar tariyargan Jesus ningannolla wayi
puncu ndni cagch6 ashnu wataraycagta.

> Tsayta pascaycéyagta ricaycurnam runacuna tapuyargan: “¢Imapata cay
ashnuta pascayanqui?”

6 Niyaptin discipuluncunanam niyargan Jesus yéatsingannolla. Tsaynam runa-
cuna dejaycuyargan discipuluncuna apayananpa.

7 Jesus caycangan cagman chératsiyaptinnam punchuncunata caruna-
parcuyaptin Jesus muntacurgan.

8 Tsaynd muntashga aywaraycaptinnam runacuna punchuncunata ja-
cuncunata ndniman mashtayargan. Waquincunanam jachapa rdmancunata
paquiscarir mashtayargan Jesus aywangan ndniman.

9 Nircurnam llapan runacuna Jesuspa fi0panta gepanta aywar
cushicuypita gayaraypa gayarar niyargan:

“{Tayta Dios cachamungan mandamagllantsic rey alabashga caycullétsun!

ilma cushicuypdmi nogantsicman cachaycamungan!

10 jUnay David rey cangan watacunachéndomi cananga gamna mandaydmag
reyllacuna canqui!

iGracias ciéluch0 caycag Tayta Diosllacuna!” nirnin.

11 Tsaypita Jerusalenman Jesus chaycurnam templuman aywargan.
Tsaychd ricapacusquirnam tardiyaptinna Betaniaman cuticurgan
discipuluncunawan.

Higuspa yuran tsaquinanpd Jesus ningan
(Mateo 21.18,19)

12 Tsaypita warayninnam Betaniapita aywaraycarna Jesus mallagacuy-
curgan.

13 Tsaynam ricasquirgan higuspa yuran verdird caycidmogta. Tsaynota
ricarnam pritanta pallag aywargan. Peru yuranllatam tarirgan manara
higuspa tiempun captin.

14 Tsaynam discipuluncunapa wiyananché higuspa yuranta Jesus nirgan:
“Cananpita manam pipis prutayquita micunganatsu” nir.

Templupita ranticogcunata Jesus gargungan
(Mateo 21.12-17; Lucas 19.45-48; Juan 2.13-22)

15 Jesus Jerusalenman chaycurnam templuman yaycurgan. Tsaycho
ranticogcunata y rantipacogcunata tariycurnam gargur ushargan. Gellé tro-
catsegcunapa mésancunatapis, paluma ranticogcunapa jamacuyéanancunatapis
wicaparmi ushargan.

16 Nircur micharganmi templupa puncun quinran rantipacuynincunata
puritsiyanantapis.

17 Tsaycunata rurasquirnam runacunata ajépar nirgan: “Tayta Diospa
palabrancho caynomi gellgaraycan: ‘Temploga noga Diosllayquita mayt-
saypitapis shamur adorayamanayquipami’ nir. Tsayno nicaptinga ¢imanirta
gamcunaga ladroncunapa machaynintano catsiyanqui?” nir.

18 Tsayn0 Jesus rurangancunata musyarnam sacerdoticunapa mandagnin-
cunay ley yachatsicogcuna willanacuyargan wanutsiyinanpd. Peru Jesuspa
yachatsicuynincuna runacunapa alldpa alli captinmi paycunata mantsar
dejaycuyarganra.

19 Tsaypita patsa tsacanaptinnam Jerusalenpita Jesusga discipuluncunawan
aywacuyargan.

Higuspa yuran tsaquishgatana ricayangan
(Mateo 21.20-22)

20 Waraynin Jerusalenman cutiraycarnam Jesus manana wayunanpa
ningan higuspa yuran matsunpita tsaquishga caycagta discipuluncuna rica-
yargan.

21Tsayta ricaycurnam Pedro yarpasquir Jesusta nirgan: “jTaytay, ricaycuy!
Ganyan tagay higusta ‘Mananam wayunquinatsu’ ningayqui tsaquishgana
caycan” nir.

22 Niptinnam Jesus nirgan: “Tayta Diosman ydracuyay.

23 Pipis payman ydracur tagay jircata ‘Tsaypita lamarman witicuriy’ niyap-
tiquipis witicurinmanmi.

24 Gamcuna Tayta Diosman yéaracuycur mafiacurnin imatapis
mafiacuyangayquitaga alcanzayanquim.

25 Tayta Diosman mafiacuyangayqui Ora pipis mana alli ricdydshogcunapa
yarpar perdonayanqui. TsaynOpam gamcunatapis Tayta Dios perdon-
ayashunqui llapan jutsayquicunapita.

26 [Gamcuna perdonacuyta mana yachayaptiquega Tayta Dios manam
gamcunatapis perdonayashunquitsu]”.

Jesus templupita imanir runacunata gargunganta autoriddcuna

tapupdyangan
(Mateo 21.23-27; Lucas 20.1-8)

27 Tsaynam Jesus discipuluncunawan yapayna Jerusalenman chdériyargan.
Templuch0 Jesus puriraycaptinnam sacerddticunapa mandagnincuna, ley
yachatsicogcuna, y mas waquin autoriddcuna aywar tapuyargan cayno:

28 “Gam ¢ima puédeg cayniquiwanta cay templupita ranticogcunata gar-
gurguyqui? Tsaycunata ruranayquipd ¢pitd cachamushurguyqui?” nirnin.

29-30 Tsayn0 niyaptinnam Jesus nirgan: “Gamcunatapis ma jucta
tapuyéashayqui. ¢Pitd Juanta cachamurgan bautizananpa? ¢Tayta Dioscu o
runacunacu? Tapungita niydmaptiquega nogapis willaydshayquim tsayno
rurandpa pi cachamangantapis”.

31 Tsaynd niptinnam quiquincuna pura willanacur niyargan:
“‘Tayta Diosmi cachamushga’ nishgaga nimdashun ‘¢Imanirtd payta
chasquicuyargayquitsu?’ nirmi.

32 ‘Runacunallam cachamushga’ nishganam llapan runacuna janantsic-
man shaydmunga. Paycunaga Tayta Dios Juan Bautistata cachamungantam
yarpayan”.

33 Tsayn0 willanacurirnam Jesusta niyargan: “Nogacuna manam
musyayatsu Juanta pi cachamungantapis”.
Tsayn0 niyaptinnam Jesus nirgan: “Gamcunapis mana

willaycdydmaptiquega nogapis manam willdtsu caycunata rurandpa pi
cachamangantapis”.

12

Contrancunata chacra arrendagcunaman Jesus iwalatsingan
(Mateo 21.33-46; Lucas 20.9-19)

1Tsaypitanam Jesus yachatsicurnin nirgan: “Juc runam chacranman tivata
plantatsind. Nircur maytsayninpa genchatsind. Tsayno gencharatsirna
Uvapa yacunta gapinanpépis juc puchachd pozuta ruratsind. Nircurnam
tépatsinanpdpis jinan chacracho juc tsucllata ruratsind. Tsayno llapantapis
rurascatsirnam tsaycho arupagnin runacunata arrendadu jagipaycur jucla
caru marcapa aywacuna.

2 Tsaypita lva cosécha gallariptinna juc empliyddunta cachand payta
tOcangan cagta gorimunanpa.

3 Tsayna empliyadun chériptinga chacran tsararag runacuna magacachar-
cur mana imatapis raquipdllar garguriyana”.

4 “Tsayna chacrayog runaga juctana empliyddunta cachand. Paytapis
tsaynolla chacran tsararag runacunaga samgar umantapis paquir usharcur
imaycata gayaparcurra garguriyana.

5 Tsaypita mas juctana chacrayog cachand. Paytaga wanuratsiydna.
Tsayna chacrayogga mas atscagtana cachand. Paycunatapis waquinta ma-
gayind, waquintana wanutsiyana”.

6 “Tsd, chacrayogpaga cuyay tsurinllana quédasquind. Tsayna
payta cachand caynd yarpar: ‘Cay tsuritaga respitarnin manam
imanaydmunganatsu’ nirnin”.

7 “Tsayna chacrayogpa tsurin yaycuraycagta ricasquirga chacra arren-
darag runacunaga willanacuyéind: ‘Tagaymi cay chacrawanga heredéru
quédanga. Payta wanuriycatsishun chacran nogantsicpina cacunanpd’ nir”.

8 “Tsaynd willanacusquirna chacrayogpa tsurintapis tsarisquir wanurat-
siyand. Nircur ayantapis chacranpita jucldman jitariyand”.

9Tsaycunata parlapdrirnam Jesus nirgan: “Quiquin chacrayog chaycur tsay
runacunata ¢imatard ruranga? Chacran arrendaragcunata wanuscdaratsirmi
juccunatana chacranta arrendacunga”.

10 Tsayn6 nisquirnam Jesus nirgan: “Gamcuna infiernuman mana gaycu-
cayta munarga tantiyacuyanayquim cayno nir Tayta Diospa palabran gellgar-
angantapis:

‘Wayi cimientog runa “Cay rumega manam allitsu” nir jitariyangan cagrami
alli albanilpdga mayistra rumimanra ticrarin.

11 TsaynOmi nogata runacuna mana valegpa cuentaydmaptinpis Tayta Diosga
allapa valeg candpd churamashga. Tsayga ima cushicuypémi criyicog-

cunapé

12 Tsayno Jesus parlapériptin tsaychod autoriddcuna contrancuna parlay-
canganta musyarnam présuytana munayargan. Peru atscag runacunata
mantsacurninmi imatapis mana rurayllapa aywacuyargan.

Impuestuta pdgaydnanpd 0 mana pdgaydnanpdpis Jesusta tapuyangan
(Mateo 22.15-22; Lucas 20.20-26)

13 Tsaypitanam fariseucuna y rey Herodespa cumpinchincuna willanacur
Jesusman aywayargan alli shimincunallapa tapucog tucur, Roma man-
dacogpa contran parlaptinga tsaynépa présuydnanpa.

14 Chaycurnam cayné niyargan: “Taytay, nogacuna musyaydmi rasun
cagllata imaypis gam yachatsicungayquita. Gamga Tayta Dios munanganno
runacuna cawayananpami yachatsicunqui. Imata parlarpis pitapis mana
mantsapacuypam ninqui. Tsayno captin tapucuriydllashayqui. Munayn-
incho catsimagnintsic Roma nacionpa impuestuta ¢pagashwancu 0 manacu
pagashwan?” nir.t

15 Tsaynam paycuna yachay shimincunawan parlapaycdyanganta
musyarnin Jesus nirgan: “iImanirtd imaycanOpa llutancunata
parlatsiydmaypd wanuycuyanqui! M4, juc gelléta apamur ricatsiyamay”
nir.

16 Tsaypita gelléta apapaycuyaptinnam Jesus nirgan: “Cay gelléchdga ¢ pipa
retratuntd caycan? ¢Pipa jutinta gellgaraycan?”

Niptinnam paycuna niyargan: “Romacho mandamagnintsic emperador-
pam” nir.

17Tsaynam Jesus nirgan: “Emperadorpa cagtaga emperadorman apayca-
puyay. Tayta Diospa cagtaga+ Tayta Diosta goycuyay” nir.

Tsayno niptinnam imatapis mana niyta puédirna upéllacurpuyargan.

Wanushgacuna cawamunanpd cagta saduceucuna Jesusta tapuyangan
(Mateo 22.23-33; Lucas 20.27-40)

* 12:11 Cayiwalatsicuy caynotam yachatsimantsic. Chacrapa dmunga Tayta Diosmi. Tsay chacrayogpa
tsurinnam Jesucristo Tsay chacra arrendarag wanutsicogcunanam Jesucristupa contragnincuna.
Chacrayogpa empliydduncunanam Tayta Diospa willacognin profétacuna. 1 12:14 Waquin runacuna
niyargan Roma nacionman impuestuta pdgaydnanpd cagtam y waquinnam niyargan impuestuta
pégarga Tayta Diospa contranta rurayciyanganta. # 12:17 Caway gomagnintsic Tayta Diosllam caway
vidantsicwanga munayyog. Tsaymi Tayta Diospa cagga caway vidantsic caycan.

18 Tsaypitanam saduceucunana Jesus caycanganman chériyargan. Paycu-
naga yarpdyargan wanushgacuna manana cawaydmunanpd cagtam. Tsaymi
tapucurnin cayno niyargan:

19 “Taytay, Moises gellganganchoga caynomi nican: ‘Juc runa tsuriynaglla
wanucuptin gepa cag wauginna llumtsuynin vitidawan tatsun. TsaynOpam
villdachd wamran yuriptin tsay wanog cag wauginpa tsurin cuentana canga’
nir.

20 Tsaymi canan cuentariydshayqui. Ganchis (7) waugicunash cayéna.
Mayor cagshi juc warmiwan tdnd. Payga tsurin manard captinshi
wanusquina.

21 Tsayna vilidawan gepan cag wauginna tdnd. Paypis manard tsurin
captinshi wanusquiné. Y tsaynopis mas gepan cag wauginna viidawan téné.
Paypis wanusquinélla.

22Tsaynollash llapan waugicunapis tsay warmillawan tayand. Peru tsurin-
cuna manara captin wanucuyana. Tsd, tsaypitaga warmlpls wanucuna.

23 Y wanushgacunata Tayta Dios cawaritsimungan junagga ¢maygan cag
waugipa warmintd canga, llapancunawan tashga caycaptinga?” nir.

24 Tsaynam Jesus nirgan: “Gamcuna tsayno nir Tayta Diospa palabran
gellgaranganta manam tantiyayanquitsu. Tsaymi poderdsu cayninwan
runacunata cawaritsimunanpé cagta mana musyayanquitsu.

25 Wanushgacuna cawarircamurga mananam warmiwan ollgu
tdyanganatsu, Sindga ciélucho caycag angelcunandllam cayanga.

26 Wanushgacuna cawariyamunanpd Moises gellganganta liyiycarpis ¢ man-
acu tantiyacuyanqui? Abraham, Isaac, y Jacob wanuyanganpitaga alli un-
aytam shiraca rauraycag munti rurinpita Moisesta Tayta Dios nimurgan:
‘Nogaga Abraham, Isaac y Jacob adoraycdydmangan Diosmi cd’ nir.

27Tsayno6 nishga captinmi musyantsic wanushgallancho paycunata Tayta
Dios mana dejaringanta. Tsayta mana tantiyarmi gamcunaga pantacashgal-
lara caycdyanqui”.

Tayta Diospa mandamientun maygan cag mas cdsuypd canganta tapuyan-
gan

(Mateo 22.34-40; Lucas 10.25-28)

28 Saduceucunata tsayno Jesus ningan ley yachatsicog runata alldpam gus-
taycurgan. Tsaynam Jesusman witiycur tapurgan: “Taytay, Diospa llapan
mandamientunpita ¢maygan cagtatd mas cdsushwan?” nir.

29 Tsaynam Jesus nirgan: “Mas cdsuypd cag mandamientunga caynomi
nican: ‘Israel runacuna, wiyacuyay. Diosniquicunaga jucllayllam. Payga
Sefnorniquicunam.

30 Diosta casurnin cawayay llapan shonguyquiwan, llapan yarpayniqui-
wan, llapan callpayquiwan’.

31 Gepan cag mandamientunpis tsaynOmanpallam: ‘Runa mayiquita
qulqulqultano cuyanqui’ nin. Tsay ishcan mandamientucunam mas
cdsuypdga” nir.

32 Tsayno Jesus niptinnam tsay ley yachatsicog runa nirgan: “Allim tsay
llapan ningayqui, taytay. Gam ningayquinotllam Diosnintsicga jucllaylla.
Manam juc Diosga cannatsu.

33 Llapan shonguntsicwan, yarpaynintsicwan, callpantsicwan Tayta
Diosta cdsurnin y runa mayintsictapis quiquintsictan0 cuyarninga allitam
ruraycantsic. Rasunpapis tsaynd cawangantsicmi masga vélin leynintsic
ningannd ashmacunata templuman apar altarchd Tayta Diosta adorar
rupatsingantsicpitapis” nir.



SAN MARCOS 12:34 102 SAN MARCOS 13:1

34Tsayno alli yarpayninwan ley yachatsicog runa niptinnam Jesus nirgan:
“Gamga Tayta Diospa fidpanman ché@nayquipa cagta tantiyaycanquinam” nir.
Tsayno Jesus niptin mananam pipis ni imata tapupayta puédiyargannatsu.

Salvacog shamog Diosnintsic cangan
(Mateo 22.41-46; Lucas 20.41-44)

35 Tsaypita templuch6 yachatsicuycarnam Jesus nirgan: “Unay rey David
castapita carpis salvacogga manam runallatsu. Payga Diosmi. Tsayno
caycaptinga ¢imanirtd ley yachatsicogcuna niyan runalla canganta?

36 Espiritu Santo tantiyatsiptinmi quiquin Davidpis cayno nir gellgana:

‘Salvacogga Diosnimi. Paytam Tayta Dios ninga:
“Jamacamuy cay derécha cag ladiiman
llapan chiquishogniquicunata munayniquich0 catsinayquipa” nir’.

37*Salvacogga Diosnimi’ nir David nicaptinga, salvacog shamogga ¢iman0Opata
runalla canman?” _ . .
Tsayno Jesus yachatsicuptin atscag runacunam wiyayargan.

Ley yachatsicogcunané mana caydnanpd Jesus ydtsingan
(Mateo 23.1-36; Lucas 20.45-47)

38 Nircur tsaynd yachatsicurninmi Jesus nirgan: “Pagtata ley
yachatsicogcuna munaynincunata rurar cawacuyanganno paycunata casur
cawaycdyanquiman. Paycunaga chaqui puntanyag ropancuna jatipdcushga
callicunachOpis puriyan, runacuna ‘Tayta Dios munangannomi paycunaga
cawayan’ niydnanta munallarmi.

39 Paycunaga goricidcuydnan wayicunachOpis mas allin cag ja-
macuydnancunachOran jamasquiyan. Micupacuypd invitashga carpis mas
allin cag jamacunacunataran ashiyan.

40 Tsayn6 alli tucuycarmi vitidacunapataga imaycancunatapis sacyapar
ushayan. Nircur tsaycunata rurarirga runacuna mana tantiyaydnanpami
mana ima rurashgand unayra Tayta Diosmanpis maflacur mayardyan.
Tsaynd cayanganpitam paycunataga Tayta Dios mana cuyapaypa casti-
ganga”.

Pobrivitidapa ofrendan Tayta Diospd alldpa viileg cangan
(Lucas 21.1-4)

41 Tsaypita templuchd Jesus jamaycarnam ricargan ofrendata
wiflacuylnan cdjaman runacuna gelléta wifiaycdyagta. Tsaychomi capogyog
runacuna lasag gelléta wifiaycdyargan.

42 Tsaymanmi juc wactsa vilidapis chaycur ishcay ichishag pocu valoryog
gelléllata wifiargan.

43 Tsayta ricaycurnam discipuluncunata gayasquir Jesus nirgan: “Allau, cay
pobri viltidapa ofrendanga mas valoryogmi cashga Tayta Diospéaga.

44 Waquin cagcunaga capuyanganpita putsogllantam garaycuyashga. Cay
wactsa warmega tsayllana cawacunanpa caycaptinpis capungan cagtam
wifiaparcushga” nir.

13

Templu juchutsishga cananpd cagta Jesus willacungan
(Mateo 24.1,2; Lucas 21.5,6)
1 Tsaynam templupita Jesus yarguycaptinna juc discipulun nirgan: “jCayt-
sican templu imaldya shumag rumicunawan pergashgam, au taytay!” nir.

2 Tsayn0 niptinnam Jesus nirgan: “Ricaycangantsic caytsican templu
juchungam. Manam ni juc rumipis pergaraycar quédangatsu. Chipyaypa
juchurmi ushacanga” nir.

Cay patsa manard ushaptin imacunard pdsananpd cagta Jesus willacungan
(Mateo 24.3-14; Lucas 21.7-19)

3 Tsaycunata nisquirnam Jesus aywargan discipuluncunawan templupa
wac-tsimpan Olivos jircanman. Tsaych6é Jesus jamacuriptinnam
discipuluncuna Pedro, Santiago, Juan, y Andres tapuyargan cayno:

4 “Taytay, ¢imaytd ningayquiné templuta juchutsiyanga? ¢ImanOpata
musyaydashd tsaycuna ruracar gallaycunanpa cagta?” nirnin.

5 Tsayno niyaptinnam Jesus nirgan: “Pagtata pipis llullapar llutancunata
criyiycatsiyashunquiman.

6 Atscagmi nogapa jutichd llullacogcuna chiyamunga: ‘Nogaga salvacog
Cristum c&’ nir. Tsayno nirninmi atsca runacunata criyitsiyanga.

7 Maytsaych0pis ‘Gyérram caycan’ nirnin runacuna parlayaptinpis ama
mantsacdyanquitsu. Rasunpapis puntataga tsaycunarami pasanga. Tsaycuna
pdsaptinpis cay patsa ushacar manam gallangaratsu”.

8 “Juc nacion runacunam pelyanga jucag nacionwan, juc marcam jucag
marcawan. MaytsaychoOpis terremotu captin patsam alldpa cuyunga. Mal-
lagay watacunam canga. Tsayno captinpis tsayga wagacuypa gallaycunanl-
lardmi canga”.

9 “Gamcuna alcdbu cacuyanqui. Runacunam autoriddcunaman apat-
siydshunqui.  Goricdcuydnan wayicunachOmi astayadshunqui. Puédeg au-
toriddcunapa, mandacog reycunapa fi0pancunamanmi chétsiydshunqui no-
gapa willacuynita willacuyangayquipita. Tsaychomi paycunatapis gamcuna
yachatsingdcunata willacuyanqui.

10 Cay patsa manara ushacaptinmi maytsay nacioncunaman Tayta Diospa
alli willacuyninga willacushga canga.

11 Gamcunaga ama yarpachacuyanquitsu présu autoriddcunaman
apayashuptiqui imata parlaydnayquipdpis. Parlayangayqui 6ram Espiritu
Santo tantiyatsiyashunqui imano niydnayquipa cagtapis”.

12 “Tsay witsancunaga mana criyicog wauginmi criyicog wauginta au-
toriddcunaman entregaycunga wanutsiyananpa. TsaynOmi taytancuna tsur-
incunata entregayanga wanutsiydnanpd. Tsurincunapis papénincunata
chiquiparninmi wanutsiyanga.

13 Nogaman criyicaydmungayquipitam pipis maypis chiquiydshunqui.
Tsayno imayca flacaycunata pdsarpis mana ajayaypa criyicamog cagmi Tayta
Diospa fidpanman chéiyanga”.

Feyupa fiacaycuna cananpd Jesus willacungan
(Mateo 24.15-28; Lucas 21.20-24)
14“Tayta Diosta adoracuyinan templuman Satanaspa cachan runa yaycuy-
cur Diosnintsicta ajdtsir imaycatapis ruragta ricarnin llapayqui criyicogcuna
Judea jircacunapa geshpir aywacuyanqui. (Sefiornintsic cay ninganta liyeg
cagga yarpasquir tantiyacuyanqui.)
15 Tsay junagga wayicho caycagcuna, ama imayquicunamanpis jipeg yay-
cuyanquinatsu.
16 Chacracunacho caycagcuna, ama trocanayquicunaman jipegllapis way-
iquicunaman cutiyanquitsu.
17 Tsayldya flacay junagcunacho, jallau geshyag warmicuna y llulluncuna
chuchuycag warmicunal!

18 Tsay flacay junagcuna tamya tiempuch6 mana cananpa Tayta Diosman
llapayqui mafiacuyanqui.

19 Tsay junagcunaga imay nuncapis mana flacayanganmanmi runacuna
pasaypa mantsaripd facayanga. Cay patsata Tayta Dios camangan junag-
pitapis runacuna manam tsaynoga facayashgatsu. Y mananam ni imay
Nacayanganapistsu.

20 Tsay facaycunata Tayta Dios mana paératsiptinga llapan runacunam
chipyaypa ushacdyanman. Tsayldya fiacaych0 gloriaman aywagpa cagcunata
Tayta Dios cuyaparninnam tsay facayta pararatsingard”.

21 “Tsayno captin pipis ‘Cay runam salvadorga’ o ‘Washachémi caycan
salvamagnintsic runaga’ niyashuptiqui ama ichicllapis criyiyanquitsu.

22 Atscagmi criyitsicogcuna niyanga: ‘Tayta Dios cachamangan salvacogmi
cd’ o ‘Diospa willacognin profétam cd nirnin. Tsaynd nirmi imayca
milagrucunatapis rurayanga runacuna paycunaman criyicurcuydnanpa.
Tsaynod imaycand criyitsirmi Tayta Diosman criyicogcunata waquintaga
engafiayangard.

23 Tsaycuna péasananpd cagta musyaycarnaga gamcuna alcdbu cacuyan-

37

qui”.

Jesus ciélupita cay patsaman cuticamunanpd cagta willacungan
(Mateo 24.29-31; Lucas 21.25-28)

24 “Tsayldya facacuycuna pasasquiptinga mananam rupaypis ni quillapis
atsicyanganatsu.

25 Estréllacunapis ciélupita shushuydmungam y ciélupis sicsicyangam.

26 Tsaypitanam noga ciélupita pucutay jananché pasaypa chipipirra
shamuycagta runacuna ricaydmanga.

27 Nircurmi puédeg angelnicunata cachashd maytsay cay mundu entérupita
acrashga cag runacunata cuchu cuchupita goriyadmunanpa”.

Higus jachaman iwalatsir imay cutimunanpd cagtapis Jesus tantiyatsingan
(Mateo 24.32-35; Lucas 21.29-33)
28 “Cay higusman iwalatsir ningécunata yarpardyanqui. Musyayanquim
tamya tiempu gallaycuptin higus jachapa yuran tsegllimunanpéna cagta.
29 TsaynOmi cay facaycuna gallaptin gamcunapis tantiyaydnayquina cu-
timundpd cercana canganta.
30 Cay ningécuna gallaptin tsay tiempu runacuna manard wanuyaptinmi
llapanpis cumplinga.
31Ciéluy cay patsa ushacécuptinpis noga ningécunaga llapanmi ruracanga”.

Jesus imay Ora cutimunanpd cagta mana pipis musyangan
(Mateo 24.36-44)

32“Fisyu final imay junag imay 6ra cananpéa cagtaga manam musyayantsu
ciéluch0 caycag puédeg angelcunapis ni nogapis. Tsaytaga musyaycan papdani
Tayta Diosllam.

33 Tsaynd caycaptinga gamcuna imaypis Tayta Diosman mafiacullar
caycayanqui”.

34 “Nogapa cutimuynéga canga juc wayiyog runa caru marcata aywacur
cutingannomi. Tsay runa sirvegnincunata juc juc aruynincuna goycur y
tdpacogtapis patsatsipacuycur aywacurnin jimayrd wayinman cutinman!

35 sPatsa tsacaytsurd o pullan pagastsura o gillu cantay Oratsurd o patsa
warayratsurd? Sirvegnincuna imay Ora chdnanpd cagta mana musyay-
carninga imaypis wiyag wiyagchir caycdyanman. Tsayn0 nogapa cu-
timuynl imay cananpa cagtapis mana musyaycarga gamcunapis wiya-
wiyalla caycdyanqui.

36 Mana yarpashgata cutimur jpagtatd tariycdman Tayta Diosman mana
yarpagta!

37 Gamcunata ningédnéllam llapantapis willd: Imaypis Tayta Diosman
mafiacur listulla caycdyanqui cutimunéta shuyacur”.

14

Jesusta wanutsiydnanpd autoriddcuna willanacuyangan
(Mateo 26.1-5; Lucas 22.1,2; Juan 11.45-53)

1 Pascua fiesta seménach0 levadiiraynag tantata micuyénanpd ishcay ju-
nagllanam faltaycargan. Tsay fiestachd Jesusta yachay shimincunawan
tsarisquir wanutsiydnanpdmi willanacuyargan sacerdoticunapa mandagnin-
cunay ley yachatsicogcuna.

2 Tsayno willanacurpis waquincunaga niyargan: “Fiesta witsanga amara
imatapis rurashuntsu. Tsaycho tsaripacushgaga runacuna janantsicmanmi
shaydmunga” nir.

Jesuspa umanman perjlimita warmi wiflapangan
(Mateo 26.6-13; Juan 12.1-8)

3 Tsay junag Jesusga Betania marcachomi “Leprosu” niyangan Simonpa
wayincho caycargan. Tsaychd merendaycdyaptinnam juc warmi chargan
pasca rumipita frascucho alldpa chaniyog mucuchag perjumin aptashga.
Tsay perjumega cargan “nardu” ningan jachapitam. Tsaynam warmi fras-
cupa shiminta paquisquir Jesuspa umanman tsay perjlimita wifiapargan.

4 Tsaynam tsaycho juc ishcay runacuna tsayta ricarnin ajar niyargan:
“{Imapdara tsayldya chaniyog perjimita cay warmi lluta jichan!

5 Tsay perjlimipa chaninga runapa juc wata jornalninnochépis. Tsaytaga
¢manatsurd ranticushwan cargan faltapacogcunata yanapanapd?” nirnin.

6 Tsayn0 niyaptinnam Jesus nirgan: “Ama payta ajapdyaytsu. Nogapéga
alldpa allitam rurashga.

7 Faltapacogcunataga munayangayqui Oracuna yanapayanquiran. Peru
nogataga mananam ricaydmanquinatsu.

8 Cay warmega maypita shamungdtapis musyarmi tsayldya chaniyog
perjumita wifiapdmashga. Pay tsayn0 ruramanganwanmi pampaydméananpd
listuna cayca.

9 Maycho tsaychopis alli willacuynita willacogcuna parlayangam cay
warmi nogapa allita rurar uméman perjlimita wifiapdmangantaga”.

Puédeg autoriddcunaman Jesusta ranticunanpd Judas Iscariote contrdtuta
rurangan

(Mateo 26.14-16; Lucas 22.3-6)

10 Tsaypitanam Jesuspa discipulun Judas Iscariote sacerddticunapa
mandagnincunaman parlag aywargan cayn0 nir: “Jesus quiquillan
caycangan Oram regitsiydshayqui présu apacuyanayquipa”.

11 Tsaynd nisquiptinnam sacerdoticuna cushishga auniyargan gelléta
pdgayananpd. Tsaypitaga Judas shuyacurnam gallaycurgan Jesus quiquillan
caycangan Ora regitsinanpa.

Discipuluncunawan Pascua merendata Jesus micungan
(Mateo 26.17-25; Lucas 22.7-14, 21-23; Juan 13.21-30)

12 Levadiiraynag tantata micuydnan Pascua fiesta seména gallaycunan ju-
nagnam cargan. Tsay junagga wata watam Israel runacuna carnishcu-
nata pishtar micuyag. Tsaymi Jesustapis discipuluncuna tapuyargan: “Tay-
tay, ¢maychOtd canan nogacuna Pascua merendata micunantsicpd puestu-
cayamushd?” nir.

13 Tsaynam ishcay discipuluncunata Jesus nirgan: “Jerusalenpa aywayay.
Tsayman charmiricayanqui juc runata uylluwan yacuta apaycagta.

14 Tsay runapa gepanta aywayanqui may wayiman changanyagpis. Tsay
runa yaycuringan wayipa duéfunta niyanqui: ‘Sefior Jesusmi tapucun:
¢Maygan cuartuyquichotdshi discipuluncunawan canan Pascua merendata
micuyanga?’ nir.

15 Tsayno niyaptiqui wayiyognam ricatsiydshunqui altuscho jatun cuartu
nogantsicpa alistashgatana.  TsaychoO listacdydmunqui micunantsicpd”
nirnin.

16 Tsayno niyaptinnam ishcan discipuluncuna aywacuyargan Jerusalen-
man. Tsayman chdrirnam Jesus ningannolla tariyargan llapantapis al-
istapacushgata. TsaychOnam discipuluncuna Pascua merendata micuydnanpa
listapacuyargan.

17 Tsaypita patsa tsacanaycaptinnam Jesus tsayman chargan chunca ish-
cay discipuluncunawan.

18 Tsaynam mésachd micuycdyanganta Jesus nirgan: “Gamcuna caycho
nogawan mlcuycagplta jucniquim chiquimagnicunapa maquinman entre-
gayamanqui” nir.

19 Tsayno niptin llapanpis wamayacurcuyarganmi. Tsaynam jucnin juc-
nmpls niyargan: “Tsaynod captin ¢nogatsurd tsayta ruraycliiman, taytay?”
nirnin.

20 Tsaynam Jesus nirgan: “Caycho jucniqui nogawan tsay matillacho tan-
tata tullpur micuycag cagmi chiquimagnicunapa maquinman entregamanga.

21 Noga Tayta Diospita shamogtaga Diospa palabran gellgarangancho
mngannollam runacuna wanutsiyamanga. Peru allau rantlcamagm runa,
jiima cuyapaypédra canga! Pay ama mejor yurinmantsu cargan” nir.

Jesus Santa Cénata rurangan
(Mateo 26.26-30; Lucas 22.15-20; 1 Corintios 11.23-25)

22 Tsayno6 nisquirnam micuycdyaptinna tantata aptarcur Jesus Tayta Dios-
man mafacur agradesicurgan. Nircurnam tantata paquirir discipuluncunata
macyargan cayno nir: “Cay tantata llapayqui micuyay. Cayga nogapa
cuerpumi” nirnin.

23 Tsaynomi vasuch® vinuta aptarcurpis Tayta Diosman mafiacur agradesi-
curgan. Nircur discipuluncunata macyariptin llapancunam upuyargan.

24 Tsaynam Jesus nirgan: “Cayga nogapa yawarnimi. Noga yawarnita
jichar wanuptimi Tayta Dios runacunawan mushog contratuta ruranga noga-
man criyicamog cagcunata jutsancunapita perdonananpa.

25 Yapayga mananam vinuta upushénatsu Tayta Diospa fidpanché gamcu-
nawan mushog vinuta upungayag”.

26 Tsayno nisquirnam juc alabanzata discipuluncunawan cantacurir aywa-
yargan Olivos jircanman.

Discipulun Pedro fiégananpd cagta Jesus willacungan
(Mateo 26.31-35; Lucas 22.31-34; Juan 13.36-38)

27 Tsaypita Olivos jircanman chérirnam Jesus nirgan: “Canan pagasmi
llapayquicuna jagiriycamar geshpir aywacuyanqui. Tayta Diospa palabran
gellgaranganchomi nin:

“‘Usha mitsicogta wanuscatsiyaptinmi
uUshancuna wacpa caypa mashtacar aywacuyanga’ nir.

28 Tsay cuentan0mi nogata wanuscatsiydmaptin gamcuna wacpa caypa
aywacuyanqui. Peru Tayta Dios cawaratsimaptinga Galileaman puntayqui-
cunatam aywasha tsaycho tincunantsicpa” nir.

29 Tsayno Jesus niptinnam Pedro nirgan: “Waquincuna jagiriycuyashur
aywacuyaptinpis nogaga manam dejashayquitsu, taytay” nir.

30 Tsaynam Jesus nirgan: “Pedro, canan pagasmi nogapa tapuydashuptiqui
quimsa cuti ‘Manam regitsu’ nir fiégamanqui gallu manara ishcay cuti can-
taptin”.

31Tsayno niptinnam Pedro nirgan: “Ishcantsicta wanutsiménantsic captin-
pis jmanam fNégashayquitsu, taytay!” nir.

Pedro ningannéllam waquin cag discipuluncunapis niyargan.

Getsemani huertaché Tayta Diosman Jesus mafiacungan
(Mateo 26.36-46; Lucas 22.39-46)

32 Tsaypitanam Getsemani huertaman aywayargan. TsaychOnam
discipuluncunata Jesus nirgan: “Gamcunaga cayllachd jamardcuycdyay.
Nogana mas washaldman aywasquir Tayta Diosman mafiacaramush&” nir.

33 Tsayno nisquirnam discipuluncunata Pedruta, Santiaguta, y Juanta mas
washaldman ricog pushargan. TsaychOnam pasaypa llaquinar paycunata
nirgan:

34 “Pasaypa tulliicuna gotucarmi wanunaypard llaquicuy chaycamun.
Gamcunapis Tayta Diosman mafiacur cayllacho shuyayciyamay”.

35 Tsaynd nisquirnam mas washaldman aywargan. Tsaychonam
gonguricuycur umpuycur Tayta Diosman mafiacurgan tsay alldpa hacayta
mana sufrinanpa.

36 Tsaychod mafiacurmi nirgan: “Papaéllay, gampédga manam imapis ajatsu.
Cay facandpd cagpita munarninga jipiycamay. Peru itsanga ama noga
munangindga catsuntsu. Gam munangayquinolla caycutsun” nir.

37 Tsayn® mafiacunganpita cutirnam quimsan discipuluncuna punucashga
caycagta tarir Pedruta nirgan: “jSimon, punuycanquicu! Gamcunaga ;man-
acu ni juc Orallapis Tayta Diosman mafiacuyta puédiycuyarguyqui?

38 Ricchar Tayta Diosman maflacuyay Satanas jutsaman mana
ishquitsiyashunayquipd. Tayta Diosman mana mafiacurga ningécunata mana
cdsumarmi jagiriycaydmanqui”.

39 Tsaypita yapay Jesus cutirpis puntata mafiacunganndllam mafiacurgan.

Y discipuluncunaman cutiycurnin yapaypis tarirgan pasaypa
punuyciyagllatam. Discipuluncunaga Jesusta ricaycur manam ima niytapis
puédiyargantsu pengacurnin.

41 Tsaynam Jesus yapay Tayta Diosman mafiacog aywargan. Tsaypita
discipuluncunaman cutiycurnam nirgan: “¢Jinallacu punucuyanqui? Cananga
ord chamushganam noga Tayta Diospita shamogta jutsasapacunapa maquin-
man entregayamananpa.

42 iSharcuyayna! Nogata ranticamag runaga yaycayCdmunnam runancuna
pushashga” nir.

Jesusta présu apayangan
(Mateo 26.47-56; Lucas 22.47-53; Juan 18.3-12)

43 Tsaynd Jesus nicaptinnam discipulun Judas Iscariote chargan,
espadancunawan tucruncunawan atsca runancuna pushashga. Tsay
runacunataga cachayargan sacerdoticunapa mandagnincuna, ley
yachatsicogcuna, y waquin autoriddcunam.

44 Tsayman chaycur Jesusta regiydnanpdmi Judas caynd nir yachatsir-
gan: “Nogam saludagnin puntashd. Tsay mutsar saludanga cagmi canga
présuydnayquipd” nir.

45 Tsay ningannomi Jesuspa fdpanman Judas witiycur “Sefiorllda” nir
caranch0 mutsaycurgan.

46 Tsaynam Jesusta tsarir présuyargan.

47 Tsayno tsaripacuyaptin juc discipulunnam ichic espéddanta jipisquir sac-
erdOticunapa mandacogninpa sirvegninman aywar rinrinta jipicagpa wal-
luscapurgan.

48 Tsaypita présu apacuyaptinnam Jesus nirgan: “Gamcunaga ¢imanirtd
espadayquicunawan tucruyquicunawan shayamunqui imayca ladrontanopis
présuyamanayquipa?

49 Runacunata yachatsirnin goyay goyaypis templuché cargicha. Tsay-
choga ¢imanirtd présu tsariyamargayquitsu? Cananga Tayta Diospa palabran
gellgarangancho ningannollam présu apayamanqui”.

50 Tsayno nicaptinllanam Jesusta jagiriycur llapan discipuluncuna aywacu-
yargan.

51-52 Peru juc jovinga Jesusta gatirganmi tsacaypa wancurangan
ropanllawan. Jinata runacuna tsariyaptinnam tsay jovinga wancuranganpita
ullusquir jinaylla geshpir aywacurgan.

Autoriddcunapa fiGpanman Jesusta chdtsiyangan
(Mateo 26.57-68; Lucas 22.54,55, 63-71; Juan 18.13,14, 19-24)

53 Tsaypitanam Jesusta chétsiyargan sacerddticunapa mandacognin cagpa
wayinman. Tsaymannam goricdyargan sacerdoticunapa mandagnincuna, ley
yachatsicogcuna, y waquin autoridécuna.

54 Pedroga Jesuspa caru gepallantam aywargan tsay wayi puncunyag.
Tsaycho wardiyacunawanmi payga ]amaycur ninacho mashacuycargan

55 Tsaycho Jesusta wanutsiyta munarninmi sacerdfticuna y waquin au-
toriddcuna ashiyargan runacunata Jesusta contrar parlaydnanpd. Peru
manam tariyargantsu ima mana alli ruraynintapis.

56 Jesuspd manacagta runacuna parlarninpis jucldya jucldyata parlarmi
quiquincuna pura ticrapunacuyargan.

57Waquincunaga llullacurmi Jesusta contrar niyargan:

58 “Nogacunam cay runa Dios tucur parlagta wiyayargo: ‘Cay runa ruran-
gan templuta noga juchuscatsirmi quimsa junagllata sharcatsisha. Y noga
rurangd temploga manam runa rurangannotsu canga’ negta”.

59 Tsayn6 manacagcunata nirpis manam waquincuna parlayangannotsu
niyargan.

60 Tsaynam sacerdoticunapa mandacognin cag llapancunapa
chopincunapita sharcurcur Jesusta tapurgan: “;Manacu imatapis ninqui
tsayno contrayqui parlayaptin? ¢Imaninquitd?” nir.

61 Tsayno niptinpis Jesus mana imatapis contestayllapam upéllalla cacur-
gan.

Tsaynam tsay sacerdoti yapay tapurgan: “¢Gamcu Tayta Dios cachamungan
salvacog canqui? ¢Gamchi Diospa tsurin canqui?” nir.

62 Tsaynam itsanga Jesus nirgan: “Aumi, tsaynomi cd. Nogata gamcuna
ricaydmanqui Tayta Diospa derécha cagladuncho caycagtam y pucutayjananta
ciélupita shamuycagtam”.

63 Tsaynd niptinnam sacerdticunapa mandacognin pasaypa ajarnin
ropantapis rachisquirrd nirgan: “Cay runa tsaynd nicaptinga ¢imapédnatd
testigucunatapis mifiishtintsic?

64 Gamcuna wiyayarguyquim cay runa Dios tucurnin tsaynd negta.
Cananga ¢imaniyanquitd? ¢Wanutsishuncu 0 amacu?” nir.

Tsaynam llapan runacuna juc shimilla niyargan: “jCay runaga Dios tucun-
ganpita wanutsun!” nir.

65 Tsaypitanam runacuna togapayargan. Nircurmi flawinta tsaparcur ma-
gar niyargan: “Dios caycarga md, pi magashungayquitapis niyadmay” nir.

Y tsaynomi wardiyacunapis Jesusta caranch0 lagyar ushayargan.

Jesusta mana regeg tucur Pedro fiégangan
(Mateo 26.69-75; Lucas 22.56-62; Juan 18.15-18, 25-27)

66 Pedroga ruri wayi puncunchomi caycargan. Tsaymanmi chargan man-
dacog sacerdotipa sirvegnin warmi.

67 Paymi Pedruta ninach6 mashacuycagta ricaycur nirgan: “Gampis tagay
Nazaret runa Jesuswan puregmi canqui, sau?”

68 Tsayno niptinnam Pedro nirgan: “Tagay runataga manam noga regitsu.
¢Imatard nicamanquipis?” Tsayno nisquirnam wagta puncuman yargusquir-
gan. Tsaycho caycaptinnam gallu cantasquirgan.

69 Tsaypita puncucho Pedro shaycagta tsay warmi ricaycurnam waquin-
cunata nirgan: “Tagay runaga Jesuswan puregmi”.

70 Tsayno niptin Pedroga yapaymi Jesuspad “Noga manam regitsu” nirgan.

Tsaypita ratun niragtanam tsaycho shaycag runacuna Pedruta niyargan:
“Gamga rasunpaypa Jesuswan pureg Galilea runam canqui. jTsay runacu-
nanOmi canquipis!” nir.

71 Tsaynam Pedro jurar nirgan: “Tagay runata nogalld manam regiciitsu.
Payga ¢may runara cacunpis?” nir.

72 Tsayn0 nisquillaptinnam yapay géallu cantasquirgan. Tsaynam Pedro
yarpasquirgan Jesus cayno ninganta: “Gallu manara ishcay cuti cantaptinmi
quimsa cutl gam nogapd ‘Manam regitsu’ nimanqui” nir. Tsay ninganta
yarpasquirmi itsanga Pedro pasaypa llaquicur wagargan.

15

Pilatuman Jesusta présu apayangan
(Mateo 27.1,2; Lucas 23.1-5; Juan 18.28-38)

1 Tsaypita patsa waraycaptinnam sacerddticunapa mandagnincuna, ley
yachatsicogcuna, y waquin autoriddcuna, llapan puédegcuna goricasquir
willanacuyargan Jesusta wanutsiydnanpd. Tsayno willanacurirnam Jesusta
magquinpita watarcur mandacog Pilatuman apayargan.™

2 Tsaycho Pilatunam Jesusta tapurgan: “;Gamcu Israel runacunapa
mandagnin rey canqui?” nir.

Jesusnam nirgan: “Aumi, gam ningayquindmi ca”.

3 Tsayno niycuptin sacerdéticunapa mandagnincunaga leynincunapa con-
tran cangantam niyargan.

15:1 Roma emperador maytsay nacioncunata mandunché catsirmi Pilatutapis Israelman man-
dacog cananpd cachargan. Tsaymi Pilatumanré Jesusta apayargan.

4 Pilatoga yapaymi tapurgan: “¢Manacu imatapis ninqui imaycata con-
trayqui niyaptin?” nir.

> Tsaychd Jesus imatapis mana parlacuptinnam Pilatoga pasaypa
yarpachacurgan.

Jesusta wanutsiydnanpd Pilato dejaycungan
(Mateo 27.15-26; Lucas 23.13-25; Juan 18.39-19.16)

6 Pilatoga yachacashganam wata wata Pascua fiesta semdnach6 runacuna
mafayangantaga juc présuta cachag.

7Jesusta présuydnan witsanmi Barrabas jutiyog runa cumpinchincunawan
carcelarayciyargan. Paycunaga Roma nacionpa contran carmi wanutsipa-
cushga cayargan.

8 Pilato cagman atscag runacuna goricascarirmi mafiayargan Usuncunaman
juc présuta cachaycunanpa.

9 Tsaynam Pilato tapurgan: “Israelcuna, ¢reyniquicuna Jesustacu cachay-
cundta munayanqui?” nir.

10 Pilato tsaynoga nirgan sacerdfticunapa mandagnincuna Jesusta
chiquipar apayanganta musyarmi.

11 Tsay sacerdéticunapa mandagnincuna runacunata yachatsiyashgana
cayaptinnam llapancuna juc shimilla gayarar niyargan: “Ama Jesustaga
cachaytsu. Barrabasta cachaycunayquitam munayédga” nirnin.

12 Tsaynod niyaptinnam Pilato nirgan: “Cay reyniquicunataga ¢imatatd
rurasha?”

I3Niptinrunacunanam gayarar niyargan: “jPayga cruzchd wanutsun!” nir.

14 Tsaynam Pilato nirgan: “Wanunanpéga ¢ima mana allitatd rurashga?”

Tsayn0 niptin llapan runacunam masra gayarar niyargan: “jCruzcho
wanutsun!” nir.

15 Tsaynam Israel runacunawan Pilato allich6 cayta munarnin Barrabasta
cachasquirgan. Jesustanam alli cOsa astascatsirnin, Roma solddducunata
cachapaycurgan cruzman clavar wanutsicuyananpa.

Solddducuna Jesusta burlacuyangan
(Mateo 27.27-31; Juan 19.2,3)
16 Tsaypitanam Jesusta Roma solddducuna apayargan cuartel puncuman.
Nircurnam tsayman llapan solddducunata gayatsiyargan.
17Tsaychonam Jesusta burlacur reypa puca mantuntand agshutsiyargany
cashapita cordonata umanman churapéayargan.
I8 Nircurnam Jesusta niyargan: “jVviva Israel runacunapa reynin!” nir.

19 Tsayno nirmi tucruwan umancho wiruyargan y togapayargan. Nopanman
gonguricuycurmi adorag tucurnin burlacuyargan.

20 Tsaynd pasaypa munayanganta rurasquirmi tsay mantuta llogtiscatsir
quiquinpa ropantana jatipdyargan. Nircurmi apayargan cruzché wanut-
siydnanpa.

Jesusta cruzcho clavayangan
(Mateo 27.32-44,; Lucas 23.36-43; Juan 19.17-27)

21Tsayno Jesusta cruzch6 clavag apaycarnam tincuyargan juc runa Simon
jutiyog chacranpita aywacuycagwan. Tsaynam payta obligar niyargan Jesus
apaycangan cruzta apananpd. Tsay runaga caru Cirene marcapitam cargan,
Alejandrupa y Rufupa papanin.

22 Tsaypitanam “Golgota” ninganmanna Jesusta chératsiyargan. (Golgota
ninanga “calavéra sitiu” ninanmi.)

23 Tsaychdnam vinuman usuncétsicog jampi “mirra” ninganta wiflarcur Je-
susta goyargan upunanpd. Peru payga manam upuyta munargantsu.

24 Tsaypita cruzman Jesusta clavapacusquirnam répanta soldaducuna sor-
tiyayargan mayganpis gdnag cag apacunanpa.

25Jesusta cruzman clavayanganga macyarcuy OranOmi cargan.

26 Imapita wanutsiyanganta runacuna musyaydnanpami juc letréruta
cruzpa puntanman clavayargan cayno gellgarcur: “CAYGA ISRAEL RUNA-

CUNAPA REYNINMI” nir. .
27Y Jesuspa ladunmannam ishcag ladroncunata cruzman clavayargan, jucta

derécha cag ladunman y juctana itsognin cag laduman.

28 [Tsayno ruracanganwanmi cumplirgan Diospa palabran cayno gellgar-
angan: “Jutsasapacunawan iwalatsishgam canga salvacogga” nir.]

29 Tsay Golgotapa runacuna pdsarmi cruzcho Jesus clavaraycagta ricarnin
asipar niyargan: “jGamga ‘Templuta juchuscatsir, quimsa junagllatam shar-
catsishd’ nirgayquicha!

30Tsayno puédeg caycarninga, md mana wanunayquipa cruzpita yarpara-
muy ari” nirnin.

31 Tsaynd burlacurninmi sacerddticunapa mandagmncunapls ley yachat-
sicogcunapis quiquincuna pura ninacuyargan: “Juccunata salvananpd
cagtaga nirgancha. Canan quiquinga ¢imanirta salvacuyta puédintsu?

32Mandamagnintsic ciélupitaruna carninga, ma tsay cruzpita yarparamut-
sun. {Tsayta ricarninga criyishwanmi rasunpa Dios cachamunganta!” nir.

Tsaynollam l&duncunachd clavaraycag ladroncunapis Jesusta burlacu-
yargan.

Jesus wanungan
(Mateo 27.45-56; Lucas 23.44-49; Juan 19.28-30)

33 Tsaypitaga pullan junagpitam quimsa Ora patsa tsacasquirgan.

34 Tsay Oram Jesus fuertipa gayarar nirgan: “Tayta Dioslld, Tayta Dioslla,
¢imanirtd nogata dejariycamarguyqui?” nir.t

35 Tsayno niptinnam tsaycho runacuna niyargan: “jWiyayay! Tayta Diosta
gayaycan unay willacognin proféta Eliasta cachamunanpa” nir.

36 Tsaypita juc runanam corrilla aywar gerupa puntanman esOputa watar-
cur upucuyanan ayag vinuman tullpurgan. Nircurnam Jesusta shiminman
churapargan shogunanpa. Tsaynd ruraptinnam waquin runacuna ni-
yargan: “Ma4, shuyéyay. Ricashun Elias shamungacush cruzpita jipinanpa”
nirnin.

37Tsaypitanam Jesus fuertipa gayarasquir wanusquirgan.

38 Tsay Orallam templu rurinchopis alli awashga jatun cortinat urayninpa
ishcayman rachisquirgan.

39 Jesus imand wanunganta ricashga carnin solddducunapa capitanninmi
nirgan: “Rasunpam cay runaga Diospa tsurin cashga” nir.

40 Tsaycho caycag juc ishcay warmicunapis caruléllapitam ricaraycéyargan.
Tsay warmicunaga cayargan Maria Magdalena, Salome, y Santiagupa Josepa
mamancuna Maria. Santiagoga cargan Josepa gepa cag wauginmi.

41 Tsay warmicunam Galilea marcacunachd Jesusta gatirar imaycancu-
nallawanpis yanapayargan. Tsay warmicunawanmi atsca warmicunapis
Jerusalenman shayamushga cayargan Jesusta gatirnin.

T 15:34 Arameu idiémach6 Jesus parlarmi nirgan: “Eloi, Eloi ¢lema sabactani?” nir. Tsay ninanga
“Tayta Dioslla, Tayta Dioslld, ¢imanirtd nogata dejariycamarguyqui?” ninanmi. ¥ 15:38 Tsay
templururinché alli awashga jatun cortinapd musyanayquipa liyinqui Exodo 26.31-33; Hebreos 9.1-10;
10.19,20.

Jesusta pampayangan
(Mateo 27.57-61,; Lucas 23.50-56; Juan 19.38-42)

42 Jesus wanurgan viernis tardim. Cada viernismi tardipaypaga Israel
runacuna sabadu jamapay junagpa listacuyag.

43 Tsay junag rupay jeganaycaptinnam juc runa Arimatea marcapita Jose
jutiyog valoracuycur Pilatuman aywargan Jesuspa ayanta pampananpa
negnin. Payga autoridd mayincunapita alli respitashga runam cargan.
Tayta Diosman criyicog carmi shuyacurganna Tayta Dios aunicungannoélla
salvacogta cachamunanpé cagta.

44 Tsayno Jesuspa ayanta mafiaptin Pilatoga quiquillanch6mi yarpachacur-
gan: “¢Wanushganatsurd canman?” nirnin. Tsaynam solddducunapa capitan-
ninta gayascatsir tapurgan: “;Jesusga wanushganacu?”

45 Niptinnam capitanga “Wanushganam” nirgan.

Tsaynam Pilato Jesuspa ayanta Jose pampacunanpa cachaparirgan.

46 Tsaypitanam Jose aywarnin jatun shumag linu sdbanasta rantisquir
Jesuspa ayanta cruzpita jipisquirnin wancurgan. Tsaynam gagacho uch-
cushga sepultiiraman pampargan. Nircur sepultiirapa puncuntanam jatun
parara rumiwan tsapargan.

47 Tsaycho Maria Magdalena y Josepa maman Maria ricayargan mayman
Jesuspa ayanta pampayangantapis.

16

Wanunganpita Jesus cawarimungan
(Mateo 28.1-8; Lucas 24.1-12; Juan 20.1-10)

1 Tsaypita sdbadu jamapay junag pdsasquiptinnam tisuncunaman Maria Mag-
dalena, Salome, y Santiagupa maman Maria mucuchag perjimicunata ranti-
yargan Jesuspa ayanta shupayédnanpa.

2Tsayno listapacusquir domingoga patsa warasquillaptinnam tsay warmi-
cuna aywayargan Jesus pamparanganman.

3 Tsayman paycuna yaycuraycarnam parlayargan: “Cananga ¢pird
sepultiira puncu tsaparag rumita wititsipaycamashun?” nirnin.

4Tsaynam yaycuraycar ricaycuyananpiga sepultiira tsaparag rumega witit-
sishgana caycana.

5> Sepultiira rurinman yaycusquirnam chaquinyag pasaypa yullag ropashga
jovin derécha cag laduch0 jamaraycagta tariyargan. Tsayta ricaycurnam tsay
warmicuna pasaypa mantsacicuyargan.

6Tsaynam tsay jovin nirgan: “Ama mantsacdyaytsu. Noga musyami cruzcho
wanutsiyangan Nazaret runa Jesusta ashiycdyangayquita. jPayga cawamush-
ganam! Manam caychoOnatsu. Masqui ricaycuyay churarangantapis.

7 Cananta gamcuna aywar llapan discipuluncunata Pedrutapis willayay.
Paycunata ningannéllam Galileaman puntata Jesus aywanga tsaycho tin-
cuyanayquipd” nir.

8 Tsayn0® jOvin niptin warmicunaga mantsacaywan sicsicyarrami
sepultlirapita yargur aywacuyargan. Tsaynd pasaypa mantsacaywanmi
ndni quinran tincuyangan runacunataga mana imatapis parlapdyargantsu.

Maria Magdalenata Jesus yuripangan
(Mateo 28.9,10; Juan 20.11-18)
9 [Jesusga cawarimurgan dominguman wardmogmi. Tsay junagga patsa

wadrayllanam Maria Magdalenata yuripargan. Paypitam Jesus ganchis (7)
supaycunata gargurgan.

10 Tsaynam Maria discipuluncunaman Jesus cawamunganta willacurnin
chéinanpéga pasaypa llaquicurnin wagaycéyargan.

11 Jesus cawamunganta Maria willacuptinpis manam ichicllapis criyi-
yargantsu.

Ishcay discipuluncunata Jesus yuripangan
(Lucas 24.13-35)

12 Tsaypita tardipaypanam ishcag discipuluncuna Jerusalenpita
aywaycdyargan. Tsaynam paycunawan juntu Jesus aywargan tsay nanipa.
Tsay discipuluncunaga manam regiyargantsu Jesus canganta.

13 Tsaypita regircurmi itsanga waquin discipuluncunaman aywar willacu-
yargan. Paycuna willacuyaptinpis discipulu mayincunaga manam criyi-
yargantsu.

Jesus willacuyninta willacur puriydnanpd discipuluncunata ydtsingan

(Mateo 28.16-20; Lucas 24.36-49; Juan 20.19-23; Hechos 1.6-8)

14 Tsaypitanam chunca juc (11) discipuluncuna juc wayicho micuycayargan.
Tsayman Jesus yuripasquirnam nirgan:  “Ydracuyniynag runacuna,
cawarimungata ricamagcuna willayashuptiquipis ¢manacu noga rasunpa
cawamungata criyicuyanqui?” nir.

15 Tsaynd nisquirnam discipuluncunata yétsir nirgan: “Maytsay marca-
cunapa aywarnin pita maytapis willacuyanqui: ‘Jutsa rurayniquicunata
jagiriyaptiquega Tayta Dios perdonarmi salvayashunqui’ nir.

16 Pipis criyicur bautizacurga salvacionta taringam. Mana criyicog cagmi
itsanga infiernuman aywanga.

17 Llapan shonguncunawan criyicamogcunaga milagrucunatapis
rurayangam. Tayta Diospa poderninwan supayyog runacunapitam
supaycunata garguyanga. Mana parlayangan idiémacunatam parlayanga.

18 Wanutsicog culebra caniptinpis manam wanuyangatsu. Venénuwanpis
manam imanacdyangatsu.  Geshyagcunaman maquincunata churarmi
allitsiyanga” nir.

Jesus ciéluman aywacungan
(Lucas 24.50-53; Hechos 1.9-11)
19 Discipuluncunata tsayné yatsipasquiptinnam Sefior Jesustaga Tayta Dios
ciélupa apacurgan. Nircurmi Tayta Dios derécha cag lddunman jamatsirgan.
20 Tsaypita discipuluncunaga maytsaypam aywayargan Jesus ninganno®
willacurnin. Tsayno puriyaptin Tayta Dios yanaparganmi milagrucunata
ruraydnanpdpis. Tsayno cayaptinmi runacuna Jesucristupa alli willacuynin

rasunpa canganta musyayargan. Tsayno catsun.]™

* 16:20 Cay versiculucuna 16.9-20 manam cantsu unay mas punta cag griegu ididmach6é waquin
gellgashgacunacho.

SAN LUCAS
Jesucristupa gellgangan

Lucasmi cay libruta gellgargan Jesuspa ruraynincunata y alli willacuyn-
incunata musyanantsicpa. Lucasga cargan médicum. Jesucristo cawanan
witsan Lucasga manam paywanga purirgantsu. Apostol Pablo Jesuspa alli
willacuyninta willacur puriptinmi paywan puriyargan. Tsaynam Lucas cay
librutaga gellgargan Jesuspa shumag tapupacuycur. Teofilo jutiyog runam
Lucastaga gastuncunapd yanapana cay libruta gellgananpa. Y tsaynomi Lu-
cas gellgargan “Hechos” ningan librutapis. Lucaspita masta musyanayquipa
liyinqui Hechos 16.10-17; 20.5-15; 21.1-18; 27.1-pita 28.16-yag; Colosenses
4.14; Filemon 24; 2 Timoteo 4.11.

San Lucaspa willacuynin

14 Noga Lucas cay libruta gellgd Jesucristo cawangantam. Jesucristo
willacuyta gallaycunganpita patsam llapan rurangancunata apostolnin-
cuna ricayargan. Tsay ricayangancunata willacuydnanpdmi Jesus yétsirgan
apostolnincunata. Paycuna willacuyaptinmi wiyagcuna Jesucristupéga juc-
cuna juccunapis gellgayashga. Tsaymi nogapis cosa tapupacuycur mas alli
cananta munar shumag yarpachacuycur cay libruta gellga gallaycunganpita
patsa imano cangantapis. TsaynOpam gampis, respitashga Teofilo, musyan-
qui willayashungayquicuna rasun cag canganta.

Juan Bautista yurinanpd cagta angel willacungan

5 Israel nacionché Herodes mandacog rey caycdnan witsanmi Zacarias
jutiyog runa caycargan sacerdoti. Payga cargan Abias jutiyog sacerdotipa
castanmi. Zacariaspa warminnam cargan Isabel. Paypa taytanpis sac-
erdOtim cargan.

6 Paycuna Tayta Dios mandangancunata cumplirmi imaypis allilla
cawacuyag. Tsaymi pipis paycunapdga mana allitaga parlayagtsu.

7Isabel gollog captin wawan manam cargantsu. Ishcanpis rucu chacwan-
nam cayargan.

8 Tsaypitanam Zacariaspa y sacerdéti mayincunapa turnun chdmuptinna
Jerusalenman aywayargan templucho Tayta Diosta sirviydnanpa.

9 TsaychOmi lisuncunaman sortiyayargan maygan sacerdotipis templuman
inciensiu goshnitseg yaycunanpa. Tsaymi Zacariasta tOcargan.

10 Templu rurinché Zacarias inciensiuta goshnitsinganyagnam llapan
runacuna Diosman mafiacuycdyargan templupa patiuncho.

11 Tsaycho6 inciensiuta goshniycdtsiptinmi altarpa derécha cag laduncho
Tayta Dios cachamungan juc angel Zacariasta yuripasquirgan.

12 Tsaymi tsay angelta ricaycur Zacarias feyupa mantsacargan.

13 Tsaynam angel caynd nirgan: “Zacarias, ama mantsacaytsu. Tayta
Diosmiwiyashurguyquirugacungayquita. Warmiqui Isabelmi geshyacunga
ollgu wamrata. Paypa jutinmi canga Juan.

14 Tsuriqui yuriycuptinmi pasaypa cushicunqui. Gam cushicun-
gayquinollam llapan runacunapis cushicuyanga.

15 Tayta Dios munangantam tsuriqui ruranga. Manam vinuta ni ima
shincatsicogcunatapis upungatsu”.

“Manard yuricurmi Espiritu Santuta chasquinga Diospa willacuyninta
willacunanpa.

16 Tsayn® willacuptin Israel runacuna atscagmi jutsancunata jagirir Tayta
Dios munangannodna cawayanga.
17 Tayta Diospa munayninwan unay proféta Elias willacungannomi

paypis willacunga.™ Y runacunatam yétsinga wayincunachdpis cuyanacur
cawayananpa. Mana cdsucogcunatapis willangam alli cawaymanna
ticraydnanpd Tayta Dios munangannd. TsaynOpam runacunata musyatsinga
salvacog shamogta chasquicuyananpd”.

18 Angel tsaynd niptinnam Zacarias tapurgan: “;ImanOpatd musydman
cay nimangayquicuna rasunpa canganta? Nogaga rucunam cd. Warmipis
chacwannam. Tsayno caycaptinga ¢imanOpanatd tsuri canman?” nir.

19 Niptinnam angel nirgan: “Tayta Diospa willacognin angel Gabrielmi ca.
Paymi cachamashga cay alli willacuyta gamta willanépa.

20 Cay willaycangicunaga llapanmi cumplinga. Ningdcunata mana criyi-
mangayquipitam cananga mana parlanquiratsu tsuriqui yuringanyag” nir.

21 Templupa patiunché shuyaraycag runacunanam jucnin jucninpis ni-
yargan: “;Imanirtd cay Orayag Zacarias yargamuntsu?” nirnin.

22 Tsaypitanam templupita yargaraycdmur shimin watpashga captin
séfasllapana tantiyatsirgan shuyaragnin runacunata. Tsaynam itsanga tan-
tiyasquiyargan templu rurincho imapis yuripanganta.

23 Tsaypita juc semina templuché ruraynincunata ushapacusquirnam
wayinpana Zacariasga cuticurgan.

24 Warmin Isabelnam geshyag ricacurna pitsga quillantin wayillanch6
cacurgan.

25 Tsaymi cushicurnin nirgan: “Tayta Diosmi nogata cuyapdmashga.
Cananpitaga runacuna mananam parlaydmanganatsu ‘Mana wachacog gollog
warmim payga’ nirnin”.

Jesus yurinanpd cagta angel willacungan

2627 Jsabel geshyag ricacunganpita jogta quillatanam Tayta Dios
cachamurgan angel Gabrielta virgen Mariaman. Tsay jipashga Galilea
provincia Nazaret marcachomi tdrargan. Mariaga aunishganam caycargan
unay rey Davidpa castan Josewan casarayananpa.

28 Tsayman chaycurmi angel nirgan: “jCushicuy, Maria! jTayta Diospa
cuyayninmi canqui!”

29 Tsayn0 niptinmi Maria mantsacashga yarpachacurgan: “¢Imanirtd
tsayno niman?” nir.

30 Tsaynam angel nirgan: “Maria, ama mantsariytsu. Tayta Diosmi gamta
cuyashunqui.

31 Cananpitaga geshyagmi ricacunqui. Wawayquim yuringa ollgu. Paypa
jutinmi canga Jesus.

32 Poderdsu captinmi runacuna ‘Diospa tsurinmi’ niyanga. Paytam Tayta
Dios churanga imaycawan munayyog cananpd, unay castan rey Davidtand.

33 Paypa munayninchdmi gamcuna imayyagpis cayanqui. Pay munayyog
canganga imayyagpis manam ushacangatsu”.

34Tsayno angel niptinnam Maria tapurgan: “Runawan manaréi juntacarga
¢imanOpatd geshyag ricactiman?”

35 Niptinmi angel nirgan: “Espiritu Santo gamman shamuptinmi Tayta
Diospa poderninwan geshyag ricacunqui. Tsaymi wawayqui ‘Diospa tsurin’
gayashga canga.

* 117 Jesucristo manard shamuptin proféta Eliasta Tayta Dios cachamunanpa cagtam runacuna
shuyacuyargan (Malaquias 4.5,6). Eliaspita masta musyanayquipa liyinqui 1 Reyes capitulu 17-pita
19-yagy 2 Reyes 2.1-18.

36 TsaynOmi castayqui Isabelpls chacwanna caycar geshyacunga. Paytaga
runacuna ‘Gollog warmim’ niyashgam. Cay quillawanga jogta quillanam
geshyag ricacungan.

37Tayta Diospdga manam imapis ajatsu” nir.

38 Tsaynam Maria nirgan: “Nogalldga Dioslldpa munayninchdmi calld. Pay
munanganno calldtsun”.

Tsayno nisquiptinnam angel illacasquirgan.

Isabelta Maria watucangan

39 Angel yuripanganpita waraynincunanam Maria alistacur aywargan
Isabelman watucagnin. Zacariaswan Isabelga tardyargan Judea provinciapa
jircan ricoglla marcachomi.

40 Tsaynam wayincunaman chaycur Maria saludargan Isabelta.

41-42 Saludariptinmi Isabelpa pachanché wamra cuyurirgan. Tsaynam
Espiritu Santo munangannolla Isabel cushicurnin nirgan: “jBenditam canqui!
Llapan warmicunapitam Tayta Dios gamta acrashurguyqui. Geshyag cay-
cangayqui wawayquipa Tayta Dios iman0mi cushicun. jPaypis benditum!

43Imaldyam cushicuycii Dioslldpa maman watucaycamangayquita.

44 Saludamangayquita mayasquir pachdchd caycag wawépis cushicur
cuyushgam.

45 iCushicuy! = Tayta Diospa angelnin nishungayquicunaga llapanmi
cumplinga. Payta criyicungayquipitam cushishga cawanqui”.

Tayta Diosta Maria alabangan
46 Tsaynam Maria nirgan:

“Llapan shongulldwanmi Tayta Diosta alabayculla.

47 Cuyapdcog Tayta Dios juc salvacogta cachamunanpa cagtam cushict.

48 Llanu shonguyog cangédtam Tayta Dios ricamashga.

Cananpitaga llapan runacunapis mana gongaypam yarparaycdyangalla no-
gapa allita ruranganta.

49 Poder6su Tayta Diosmi nogapa rurashga alldpa allicunata.

Payndga manam pipis cantsu.

50 Tayta Dios imaypis cuyapanmi munanganta ruragcunataga.

51Pipis mana rurangancunatam poderninwan ruranga.

Puédeg tucogcuna yarpdyangancunataga manacagmanmi churanga.

52 Mandacogcunatam mandacuyninpita gargunga.

Llanu shonguyogcunatanam yanapanga.

53 Muchuych6 cagcunatam imaycanpis faltétsingatsu.

Mana cuyapécog ricucunatanam itsanga gechurnin imaycantapis
ushacatsinga.

>4Israel runacunata cuyaparmi yarparaycangalla yanapananpa.

55 Tsayno imayyagpis cuyapdnanpdmi aunirgan unay Abrahamta y paypita
miragcunatapis”.

Tsayno nirmi Tayta Diosta Maria alabargan.
S6Isabel cagcho quimsa quilland tararcurnam wayinpana Maria cuticurgan.

Juan Bautista yuringan

57 Tsaypitanam Isabelpa quillan tincusquiptin geshyacurgan ollgu
warmrata.

T 1:55 Abrahamta Tayta Dios auninganta musyanayquipé liyinqui Genesis 22.17,18.

58 Tsayta musyaycur castancunapis y reginacungancunapis alldpam
cushicuyargan Tayta Dios paypa allita ruranganta.

59 Tsaypita seménayogna wamra caycaptinnam Zacariaspa wayinman cas-
tancuna aywayargan tsay wamranta Usuncunaman Seflalaylnanpd.: Tsay-
chomi taytanpa jutinllata churayta munayargan.

60 Tsaynam maman nirgan: “jManam tsayno jutin canmantsu! Juan catsun
jutinga”.

61 Isabel tsaynd niptinmi waquin runacuna niyargan: “Manam pipis
cantsu castayquicunacho tsay jutiyogga” nir.

62 Tsaypitanam ima jutinta churayananpépis séfiasllapa Zacariasta tapu-
yargan.

63 Tsayno tapuyaptinnam pay mafiargan juc tacshalla tablata tsaycho gell-
gananpad. Nircurnam gellgargan: “Juanmi jutinga canga” nir. Zacariaspis
tsurinpa jutin Juan cananta munaptinmi tsaycho caycag runacunaga espan-
tacuywan ricaraycar quédasquiyargan.

64 Tsaypita jinan 6ra Zacariaspa shimin pashtasquiptinmi Tayta Diosta
alabargan.

65 Tsaycunata ricarnam tsaycho llapancunapis cushicuyargan. Tsaycuna
pasangantanam pipis maypis parlayargan tsay enteru marcacunacho.

66 Tsayta wiyagcunaga yarpachacuyargan: “jCay wamra wiflarcur ima
allira caycunga!” nirninmi. Y runacuna parlayangannéllam tsay wamrata
Tayta Dios shumag yanapargan.

Tayta Diosta Zacarias alabangan
67 Tsaynam Espiritu Santo parlatsiptin Zacarias nirgan:

68 “Tayta Dios alabashga catsun.

Payga salvamdnantsicpdnam caycan.

69 Mandu ruragnin rey Davidpa castancunapita munayyog salvacogmi
yuringa.

70 Tsayn0 cananpami unay profétancunawan musyatsimargantsic.

71 Tsaynéllam  musyatsimargantsic  chiquimagnintsiccunapita jip-
iménantsicpa cagta.

72 Abrahamta y paypita miragnincunatapis auningancunata manam
gongashgatsu.

73 Paytam Tayta Dios aunirgan

74 chiquimagnintsiccunapa mandunpita jipiménantsicpd,

Tayta Dios munangantana mana mantsariypa ruranantsicpa,

75y cada junagpis munanganta rurarna cawanantsicpa”.

76 Tsaypita wamranta margacurcurnam Zacarias nirgan:

“Gam llullu wamra, salvacogta chasquicuyénanpa willacuptiquim runacuna
musyayanga Diospa willacognin proféta cangayquita.

77 Gammi tantiyatsinqui jutsancunapita Tayta Dios perdonar runacunata
salvananpa cagta.

78 Runacunata cuyaparmi Tayta Dios salvacogta cachamunga.

79 Tsaymi salvacog shamur tsacaychon6 cawagcunata tantiyatsinga jutsan-
cunata jagirir allina cawayéananpa”.

¥ 1:59Israel runacunapa lisuncunachdgallullu wamra yurisquir juc seménata cumpliriptinmi pallunpa
garanta ichic roguparcuyag. Y tsay junagmi wamrapa jutintapis churayag.

TsaynOmi Zacarias nirgan.

80 Tsaypita wamraga wifiayllantam yachacurgan Tayta Dios munanganndé
cawayta. Tsunyag jircacunallachOmi tdcurgan Israel runacunata Diospa
willacuyninta willapayta gallaycunganyag.

2

Jesus yuringan
(Mateo 1.18-25)

1Juan Bautista yuricunan witsanmi Cesar Augusto emperador car man-
dangan cag nacioncunacho llapan runacuna censucuyéinanpd nirgan.

2 Tsay censucuy witsanga Cirenio jutiyog runam Siria provinciaché man-
dacog caycargan.

3 Tsaynam llapan runacuna marcancunaman aywayargan yuricuyan-
gancho censucuyénanpa.

4-5 Tsaymi Mariawan Josepis Galilea provincia Nazaret marcapita Judea
provincia Belen marcaman aywayargan censucuydnanpd. Tsayman ay-
wayargan Josepa unay castan rey David tsay marcacho yuricushga capt-
inmi. Tsay junagcuna Mariapaga quillan tincushganam caycargan geshya-
cunanpa.

6 Belencho caycayaptinnam Mariapa Oranna captin pachanna tsarisquirgan.

7 Belenman censucog aywagcuna pasaypa quichquishga cayaptinmi
posadacuydnanpd wayita mana tarir geshyacuycurgan llullu wawanta ash-
macuna punucuydnan ramdédallach6. Tsaychd inchanawan piturcurnam
tsayllaman punuycatsirgan.

Usha téipagcunata angelcuna yuripdyangan

8 Belen marcapa fidpan ricogchomi Uisha mitsicogcuna tépaycdyargan
Ushancunata. .

9 Tsaymanmi Tayta Diospa angelnin chipipirrd yuripasquirgan. Usha
tdpagcunaga pasaypam mantsacaycuyargan.

10Tsaynam angel nirgan: “Ama mantsacdyaytsu. Gamcunapa alli willacuy-
tam apamurg0. Tsayta wiyarmi llapan runacuna cushicuyanga.

11 Tayta Dios cachamungan salvacogmi unay rey Davidpa marcancho
yuricushga. Paymi runacunata salvanga.

12 Paytam tariyanqui ashmacuna punucuyédnan raméadallach6é inchashga
caycagta. Tsaytan0 tarirmi cay nicanga rasun canganta musyayanqui”.

13 Tsayn6 parlapaycaptinmi tsay angelpa fidpanchd atsca angelcunana
yurisquiyargan Tayta Diosta cayno alabarnin:

14“;ciélucho caycag Tayta Dios adorashga catsun!
iCay patsachopis Tayta Diosta adoragcunapa alli caway catsun!” nir.

15 Tsaypita angelcuna ciéluman cutisquiyaptinnam usha tdpagcuna jucnin
jucninpis caynd ninacuyargan: “Tayta Dios willacaycatsimuptinga acu, acu
aywashun Belenman ima pésangantapis ricanantsicpd” nir.

16 Tsaynd nirmi llapancuna empéfiu aywayargan. Belenman chaycur-
nam tariyargan Joseta, Mariata, y llulluntapis ashmacuna punucuyénan

ramadallacho. ) ) )
7 Chaycur mitsicogcunaga willacuyargan angel yuripasquir llullupa

willangancunatam.
18 Tsayno willacuyaptinmi tsaych6 caycagcuna cushicuyargan.

19 Mariaga tsaycuna pasangancunata shongunllachémi yarparargan.
20 Tsay mitsicogcuna angel willangannélla llulluta ricaycurnam Tayta
Diosta agradesicurnin alabar cuticuyargan.

Jesusta templuman apayangan

21 Tsaypita wamra semdinayog caycaptinnam usuncunaman llulluta
sefalayargan. Jutinmi churayargan Jesusta, Mariata angel yuripar
ningannolla.

22 Maria geshyacunganpita chuscu chunca (40) junagtanam™ Josewan
aywayargan Jerusalenman. Chaycurnam templuman llulluta apayargan
Tayta Diospa munayninman entregaydnanpa.

23 Tsaycunata cumpliyargan Moises gellgangancho ningannéllam.t Tsay-
chomi nican: “Tayta Diospa munayninman churayay mayor cag ollgu
wamrayquicunata” nir.

24Warmicuna geshyacuyanganpita ofrendata apayananpa cayntomi Moises
gellgargan: “Ishcay cullcushta o ishcay pushapa palumacunata apayanqui”
nir.# Tsayta cumplirmi Mariapis apargan templuman.

25-26 Tsay witsancunam Jerusalenchd tdcurgan Simeon jutiyog juc runa.
Payga alli rurag carmi Tayta Diosta alabar cawargan. Paytam Espiritu Santo
musyatsirgan salvacogta ricaycurrd wanucunanpa cagta. Tsay runam shuy-
acurgan Israel runacuna facayanganpita salvacog shamur jipinanpa cagta.

27-28 Tsaymi Simeonta Espiritu Santo templuman pushaptin tsayché ri-
cargan Mariawan Jose llulluta apaycdyagta. Paycunaga aywayargan Moises
gellgangan leyta cumplirninmi. Tsaynam llulluta margarcur Tayta Diosta
alabar nirgan:

29-30 “Tayta Dioslld, cananga cumplirguyquinam nimangayquita.

Cananga ricargbnam cachamungayqui salvacogta.

RicangdchOnaga cushishgana wanuculldsha.

31 Maytsaychopis runacuna musyayangam cay salvacogta gam
cachamungayquita.

32 Tsaymi mana Israel runacunapis tantiyacuyanga salvanayquipa cagta.

Tsayno captinmi gamta alabayashunqui ‘jIma allird Israel runacunata Tayta
Dios acrargan tsay castacho salvacognintsic yurinanpa!’ nirnin”.

33Simeon tsaynd ningancunata wiyarmi Josewan Maria yarpachacuyman
churacéyargan.

34 Tsaynam Simeon Tayta Diosman maflacurgan paycunata
yanapaycunanpd. Nircur Mariatanam nirgan: “Cay wawayquiman
criyicuyanganpitam waquin Israel marca mayintsiccunapis salvacionta
tariyanga. Payman mana criyicog cagcunaga infiernumanmi aywayanga.
Cay llullu jovinyarnam Tayta Diospa willacuyninta parlaptin atsca runacuna
chiquiyanga.

35 Tsayndpam wawayquiman criyicuyanganpis o mana criyicuyanganpis
musyacanga. Tsaycuna pdasaptinmi gampa shonguyqui tucsiycushganora
nananga” nir.

* 2:22 Punta cag ollgu wawanta geshyacuycur Israel warmicuna chuscu chunca junagmi wayin-
cunallach6 cacuyag. Tsaypita masta musyanayquipd liyinqui Levitico 12.1-4. T 2:23 Punta cag
ollgu wamracunata Tayta Diospa munayninman churayanganta musyanayquipa liyinqui Exodo 13.2;
13.12,13; Numeros 3.11-13; 45-47.  # 2:24 Warmicuna geshyacuyanganpita ofrendata templuman
imapé apayanganta masta musyanayquipa liyinqui Levitico 12.2-8.

36 Tsay junagcunaga templuchomi caycargan Diospa willacognin proféta
Ana jutiyog chacwanpis. Paypa taytanga cargan Fanuel jutiyog runam, y
Aser castapitam cargan. Payga jipashllam runawan casaracurgan. Casacun-
ganpita ganchis (7) watallatam runan wanurgan.

37 Tsaymi vilidalla cacurgan puwag chunca chuscu (84) wata. Payga
templupita imaypis mana yarguypam$ pagasta junagta Tayta Diosta sirvir
tacurgan. Tsaynopis ayunarmi Tayta Diosman mafiacog.

38 Tsaycho Simeonwan Maria y Jose parlaycadyaptinnam Anapis llulluman
witiycur Tayta Diosta agradesicurgan. Nircurnam runacunata willapargan
Nifiu Jesus salvacog canganta.

Nazaret marcanchd Jesus wifiangan

39  Tsaypitanam Tayta Dios mandacungancunata templucho

cumplisquirnin Josewan Maria cuticuyargan Galilea provincia Nazaret
marcanman. o )

40 Tayta Dios yanapaptinmi wifiayllanta fiifiu Jesusga mas yachagna y
callpayogna ticrargan.

Jovinna caycar templuman Jesus aywangan

41Jesuspa papaninwan mamanga cada watam Jerusalenman aywayag Pas-
cua fiestaman pésag.

42 Jesus chunca ishcay (12) watayogna caycaptinmi paywanpis aywa-
yargan tsay fiestaman.

43 Tsaypita fiesta ushaynam Josewan Maria cuticuyargan marcancuna-
pana. Jerusalencho Jesus quédangantaga manam cuentata gocuyargantsu.

44 Paycunaga waquin runacunawan Jesus aywaycanganta yarparmi juc
junagta aywaycdyangantard watucasquir ashiyargan. Castancunata regina-
cungancunata tapupacurpis manam tariyargantsu.

45 Manana tarirmi cutiyargan Jerusalenman ashirnin.

46 Chdyanganpita warayninrdmi Jesusta tariyargan templucho yachag runa-
cunapa chopincunach0 jamaraycagta.

47 Tsaychomi wiyagcunapis cushicuyargan tsay runacunawan pasaypa
yachag cayninwan parlapdnacunganpita.

48 Tsaynam tsaych0 tariycur mamancuna pasaypa cushicuyargan. Tsay-
nam maman nirgan: “Waway, ¢imanirtd caychd quédacurgayqui? Nogacuna
pasaypa llaquirniquim ashiycuyargo” nir.

49 Tsaynam Jesus nirgan: “Mamay, ¢imanirtd ashiydmar tantiya-
yarguyquitsu cay templuchd caycangata? ¢Manacu musyayanqui papdni
Tayta Diospa ruraynincunatard cumplindpa cagta?”

50 Tsaynd niptin paycunaga manam imapd nicangantapis tantiya-
yargantsu.

>1Tsaypitanam cuticuyargan Nazaretman. TsaychOmi taytanwan maman
mandangancunata Jesus rurargan. Mamannam shongullancho yarparar-
gan llapan ima pésangancunatapis.

52Wifiayllanta Jesus imaycapda yarpayyog ticraptinmi Tayta Diospis y runa-
cunapis cushicuyargan.

§ 2:37 Israel runacuna goricdcuydnan templu jatuncaraymi cargan. Tsayga entérunpam pergashga
cargan. Tsaychomi Tayta Diosman mafiacucuydnan iglesia y atsca cuartucunapis cargan. Nircur
sacerddticuna, vilidacuna, y waquinpis posadacuyénanpépis carganmi.

3

Juan Bautista willacungan
(Mateo 3.1-12; Marcos 1.1-8; Juan 1.19-28)
1-2Zacariaspa tsurin Juan tsunyag jircach6 caycaptinmi Tayta Dios nirgan
willacuyninta willacunanpa. Tsay witsanmi Tiberio Cesar chunca pitsga
(15) watana Roma nacionch0 maytsay nacioncunapa mandagnin caycargan.
Paymi Poncio Pilatutapis churargan Judea provinciach6 mandacog cananpa.
Herodestanam mandacog churargan Galilea provinciaman. Herodespa
waugin Felipitanam mandag churargan “Iturea” y “Traconite” ningan
provinciacunaman. Tsaynomi Lisaniastapis mandacog churargan Abilinia
provinciaman. Jerusalenchonam Anaswan Caifas llapan sacerddéticunapa
mandagnin caycdyargan.
3Tsaymi Jordan mayu cuchun quinran marcacunapa Juan purirgan cayno
willacurnin: “Jutsayquicunata jagirirnin bautizacuyay. TsaynOpam Tayta
Dios perdonaydshunqui” nir.
4 Juan tsayno willacunanpdmi Diospa willacognin proféta Isaias cayno
gellgargan:

“Tsunyagcunacho purirmi juc runa cayno gayarar willacunga:

‘Tayta Dios cachamungan salvacog runa chdmuptin chasquicuyénayquipa
jutsayquicunata dejariyay.

Mana alli rurayniquicunapita yarpachacuyay.

> Tsayno rurayay ragra ndnicunata pampatsagno,

jirca nénicunata, wicsu nénicunata, y shalla nénicunata allitsagnopis.

6 Tsayno listacushmanna Tayta Dios salvacogta cachamuptin llapan runacu-

N

nam musyayanga’”.

7 Tsaynd Juan willacuptin runacuna bautizacuydnanpd aywagcunata
cayndmi nirgan:  “jCulebra casta runacunal! ¢Gamcunaga ‘Bautiza-
cuyangallawanmi salvacuydsha Diospa castigunpita’ niyanquipischi?

8 Tayta Dios infiernuman mana gaycuyashunayquipd jutsa rurayniquicu-
nata jagirir pay munanganta rurarna cawayay. Ama yarpdyaytsu: ‘Unay
Abraham casta cayangdpitam Tayta Dios salvamanga’ nir. Tayta Dios mu-
narga Abraham casta runacunaman cay rumicunatapis ticrascaratsinmanmi.

9Mana alli wayog jachacunata cuchupita muturir ninaman gaycogno jutsa
rurag runacunata infiernuman Tayta Dios gaycunanpa listunam caycan”.

10 Juan tsaynoé niptinnam runacuna tapuyargan: “Tsayoraga ¢imatatd ru-
raydman?” nir.

11 Tsayno6 niyaptinmi nirgan: “Ishcay trocanayquicuna capuyashuptiquega
goycuyanqui mana capog cagcunata. Tsaynolla lasag micuyniquicuna ca-
puyashuptiquega raquipaycuyanqui faltapacog cagta” nir.

12 Niptin tsaynollam impuestuta cobragcunapis, bautizacuyananpa aywar
tapuyargan: “Taytay, nogacunaga ¢;imatatd rurayaman?”

13 Tsaynam Juan nirgan: “Cobraydnayquipd cagllata cobrayanqui. Ama
sacyacog cayanquitsu”.

14 Tsaynollam tapuyargan soldaducunapis: “Nogacunaga ¢imatatd
rurayaman?”

Niyaptinnam Juan nirgan: “Ama pipa gellénintapis 0 imantapis puédeg
tucur gechuyanquitsu. Tsaynolla runa mayiquicunata ama manacagtaga
tumpayanquitsu. Pdgayashungayquillawan conformacuyanqui”.

15 Tsaychd runacunaga salvacog cay patsaman shamunanpid cagta
musyarnam yarpachacuyargan: “¢Juantsurd Tayta Dios cachamungan
salvacog canman?” nir.

16 Tsaymi fidpancunachd caycag runacunata Juan nirgan: “Nogaga yac-
ullawanmi gamcunata bautizaycd. Tayta Dios cachamungan salvacog
shamogmi itsanga Espiritu Santuwan chasquicogcunata bautizanga. Mana
chasquicogcunataga infiernumanmi gaycunga.” Tsaynd captin salvacog-
manga ni ichicllapis manam nogaga iwaldtsu.

17Payga triguta wayrananpd juc runa jurquitan aptashgannam caycan.
Triguta wayrarnin pdjantaga ninamanmi gaycun y triguntanam wayinman
apacun. Tsaynomi Tayta Dios cachamungan runa jutsa ruragcunata imaypis
mana upeg ninaman gaycunga y Tayta Dios munanganman cawagcunatam
gloriaman apacunga”.

18 Tsayno parlaparmi Juan runacunata tucuyndépa tantiyatsirgan Diospa
willacuyninta.

19 Nircurnam llapan runacunacho Juan nirgan: “Herodesga waugin Felip-
ipa warmintat gechurnin y llapan jutsata rurarnin manam allitatsu ruray-

can’.
20 Tsayn6 ninganta musyaycurmi ajarnin Juanta Herodes présutsir carcel-

man wichgaydnanpd mandargan. Tsayn0 wichgatsir mas jutsayognam ri-
cacurgan.

Jesus bautizacungan
(Mateo 3.13-17; Marcos 1.9-11)

21 Carcelman Juanta manara wichgayaptinmi runacunata bautizaycaptin
Jesuspis chargan bautizacunanpad. Tsaycho bautizacusquir Jesus Tayta Dios-
man mafacuycaptinmi ciélu quichacasquirgan.

22 Tsaypitam Jesusman Espiritu Santo urdmurgan imayca palumané. Y
Tayta Diosmi ciélupita cayn0 nimurgan: “Gammi cuyay tsurilld canqui. Noga
munangano llapantapis ruraptiqui alldpam cushici” nir.

Jesus Adanpa ayllunpita aywarag cangan
(Mateo 1.1-17)
23 Jesusga bautizacurgan quimsa chunca (30) watayognam. Tsaypi-
tanam Diospa willacuyninta willacur gallaycurgan. Jesuspdga runacuna
yarpdyargan Josepa tsurin cangantam.

Josega cana Elipa tsurinmi.
24Elinash cana Matatpa tsurin.
Matatnash cand Levipa tsurin.
Levinash cand Melquipa tsurin.
Melquinash cand Janapa tsurin.
Jananash cana Josepa tsurin.
25Josenash cana Matatiaspa tsurin.
Matatiasnash cand Amospa tsurin.
Amosnash cand Nahumpa tsurin.
Nahumnash cand Eslipa tsurin.
Eslinash cand Nagaipa tsurin.

26 Nagainash cand Maatpa tsurin.

3:16 “Mana chasquicogcunataga infiernuman gaycunga” ninanpa rantinga griegu idiémachoga

“ninawan bautizanga” nirmi gellgaraycan. Ninawan bautismupéga waquin runacuna niyan infier-
numan gaycucdydnanpd cagta. Waquincunanam niyan Espiritu Santupa munayninwan bautizacuy
canganta, Hechos 2.3-ché ninganné. T 3:19 Tsay warmipa jutin cargan Herodias.

Maatnash cana Matatiaspa tsurin.
Matatiasnash cand Semeipa tsurin.
Semeinash cand Josepa tsurin.
Josenash cand Judapa tsurin.
27Judanash canéd Joananpa tsurin.
Joanannash canéa Resapa tsurin.
Resanash cana Zorobabelpa tsurin.
Zorobabelnash cana Salatielpa tsurin.
Salatielnash cané Neripa tsurin.

28 Nerinash cand Melquipa tsurin.
Melquinash cand Adipa tsurin.
Adinash cana Cosampa tsurin.
Cosamnash cand Elmodampa tsurin.
Elmodamnash cand Erpa tsurin.

29 Ernash cané Josuepa tsurin.
Josuenash cané Eliezerpa tsurin.
Eliezernash cand Jorimpa tsurin.
Jorimnash cand Matatpa tsurin.

30 Matatnash cand Levipa tsurin.
Levinash cand Simeonpa tsurin.
Simeonnash cand Judapa tsurin.
Judanash cané Josepa tsurin.
Josenash cand Jonampa tsurin.
Jonamnash cané Eliaquimpa tsurin.
31Eliaquimnash cand Meleapa tsurin.
Meleanash cand Menapa tsurin.
Menanash cana Matatapa tsurin.
Matatanash cand Natanpa tsurin.

32 Natannash cana Davidpa tsurin.
Davidnash cana Jesepa tsurin.
Jesenash cana Obedpa tsurin.
Obednash cané Boozpa tsurin.
Booznash cand Salmonpa tsurin.
Salmonnash cand Nahasonpa tsurin.
33Nahasonnash cand Aminadabpa tsurin.
Aminadabnash cand Arampa tsurin.
Aramnash cand Esrompa tsurin.
Esromnash cana Farespa tsurin.
Faresnash cand Judapa tsurin.
34Judanash cand Jacobpa tsurin.
Jacobnash canad Isaacpa tsurin.
Isaacnash cand Abrahampa tsurin.
Abrahamnash cana Tarepa tsurin.
Tarenash cana Nacorpa tsurin.
35Nacornash cana Serugpa tsurin.
Serugnash cand Ragaupa tsurin.
Ragaunash cand Pelegpa tsurin.
Pelegnash cand Heberpa tsurin.
Hebernash cana Salapa tsurin.

36 Salanash cand Cainanpa tsurin.
Cainannash cana Arfaxadpa tsurin.

Arfaxadnash cand Sempa tsurin.
Semnash canéd Noepa tsurin.

Noenash cana Lamecpa tsurin.

37 Lamecnash cand Matusalenpa tsurin.
Matusalennash canéd Enocpa tsurin.
Enocnash canad Jaredpa tsurin.
Jarednash cand Mahalaleelpa tsurin.
Mahalaleelnash cand Cainanpa tsurin.
38 Cainannash cani Enospa tsurin.
Enosnash cand Setpa tsurin.

Setnash cand Adanpa tsurin.

Y Adannam cashga Tayta Dios camangan.

4

Jesusta Satanas tentayta munangan
(Mateo4.1-11; Marcos 1.12,13)

1 Jesus Jordan mayuch6d bautizacusquirga Espiritu Santupa munayn-
inchonam ricacusquirgan. Tsaypita Espiritu Santo pushaptinnam tsunyag
jircaman aywacurgan.

2 Tsaycho chuscu chunca (40) junag imatapis mana micuypam cacurgan.
Tsayn0 caycangantanam pasaypa mallagacuycurgan. Tsaychomi Satanas
engafiayta munar Jesusta nirgan:

3“Diospa tsurin caycarga ma, cay rumita tantaman ticraratsiy”.

4 Tsayn0 niptinnam Jesus nirgan: “Diospa palabran gellgarangancho
caynOmi nican: ‘Manam micungallanwantsu runacuna cawayan, [Sindga
Dios ningancunata cdsucuyanganwanpis allimi cawayan]’ ” nir.

5 Tsaypitanam Satanas juc altuman wap jayarircur ricasciratsirgan mayt-
say marcacuna pasaypa chipipegtara.

6 Nircurmi nirgan: “Cay ricaycangayqui imaldya shumag marcacunam.
Cay llapan ricaycangayquicunata entregaydmargan munanga cagta pitapis
goycunapami.

7 Gam nopaman gonguricuycur nogata adoramaptiquega gamllatana lla-
pantapis goycushayqui munayniquichona tsardcunayquipd” nir.

8 Tsaynam Jesus nirgan: “Diospa palabran gellgaranganchdga caynomi
nican: ‘Tayta Diosllatam adoranayqui y payllantam sirvinayqui’ nir”.

9 Tsaypitanam wap Jerusalenman apasquir templu jananchona Jesusta
Satanas ricascatsirgan. Nircurmi nirgan: “Diospa tsurin rasunpaypa carga
md, caypita patsaman jegarpuy.

10 Diospa palabran gellgaranganchdga cayndchd nin: ‘Gamta
cuidashunayquipd angelnincunatam Dios cachamunga.

11 Paycunam tsariydshunqui patsaman jegaptiquipis rumicunachd mana
tacacunayquipd’ ” nirnin.

12 Niptin Jesusnam nirgan: “Diospa palabran gellgaranganchoga caynopis
ninmi: ‘Ama Tayta Dios ningancunata manacagman churayta yarpaytsu
munangayquita ruranayquipd’ ” nir.

13Tsaynam engafiayta mana puédircur juc tiempupd yarparaycar witicurir-
gan.

Jesus Galileaché Tayta Diospa alli willacuyninta willacur gallangan
(Mateo 4.12-17; Marcos 1.14,15)

14 Tsaypitam Espiritu Santupa munayninwanna Jesus cuticurgan Galilea
provinciaman. Tsay marcacunacho runacuna pasaypanam parlayargan alli
yachatsicog canganta.

15 Tsay marcacunapa Tayta Diosman mafiacur goricdcuydnan wayicu-
nachomi Jesus yachatsicurgan. Tsaynam runacuna alabarnin niyargan:
“Payga alldpa allim yachatsicuycun” nir.

Nazaret marcacho Jesus willacungan
(Mateo 13.53-58; Marcos 6.1-6)

16 Tsaypitanam Jesus aywargan quiquinpa marcan Nazaretmanna. Payga
imaypis yaycungannomi sdbadu jamapay junagcho6 yaycurgan Tayta Dios-
man mafacur goricdcuydnan wayiman. Tsaychonam llapancunapa puntan-
man aywargan Diospa palabranta liyimunanpa.

17Tsaycho liyimunanpédmi unay proféta Isaias gellganganta macyayargan.
Tsaytanam quichasquir liyirgan cayno nir:

18 “Espiritu Santupa munayninch6mi cayca.

Tayta Diosmi acramashga pobri runacunata alli willacuyninta willapanépa.

TsaynOmi cachamashga runacunata jutsancunapita jipinépa,

gapracunapa hawinta allitsindpa,

y mana alli cawaypita alli cawayman jipinépa.

19 Tsaynd Tayta Dios cachamashga willacungépita runacuna salvacionta
tariydnanpd”.

20 Tsayn0 liyisquirnam Jesus cutiycatsirgan goricdcuydnan wayicho
cuidacog runata. Cutiycatsir jamacuriptinnam tsaych0 caycag llapan
runacuna payta pasaypa ricardyargan.

21 Tsaymi Jesus nirgan: “Tsay liyimungdchd® noga rurandpa cagcu-
nanam gellgaraycan. Tsaycho gellgarangannollam cumpliycangita gamcuna
ricayciyanqui”.

22 Tsayn0® niptinmi llapan runacuna Jesuspd espantar parlayargan:
“¢Imatatd pay musyan tsayno parlananpd? ¢Cayga manacu Josepa tsurinlla?”
nir.

23Tsaynam Jesus nirgan: “Gamcuna yarpaycadyanquim: ‘Cayno niydmaytapis
mad, Capernaum marcachopis milagrucunata rurashga caycarga marcants-
icchopis milagrucunata ruramutsun’ nir. Y tsaynoéllam yarpaycdyanqui
runacuna parlayangannolla cayno niydmaytapis: ‘Jampicog carga quiquinra
jampicutsun’ nir”.

24 Nircurmi nirgan: “Jucld marcacunachdga Tayta Diospa willacognin
profétata chasquicuyanmi. Peru quiquinpa marcanchdga manam
casupdyantsu. [Tsayn0 mana chasquicaydmaptiquim milagrucunatapis
rurashéatsu cay marcédcunachoga.]

25-26 Yarpdyay Diospa willacognin Elias cawanan witsan imano
pdsangantapis. Quimsa wata jogta quilla mana tamyaptin llapan
marcacunacho pasaypa muchuyta pdsayand. Tsay witsan Israel nacioncho
atsca vilidacuna facar cayaptinpis Tayta Dios manam cachanétsu Elias
yanapananpd maygan vildatapis. Tsaypa rantinga cachand jucld
Sidon nacionchd ‘Sarepta’ ningan marcallamanmi, tsaychd juc viidata
yanapananpa.

27 Tsaynomi Diospa willacognin Eliseo cawanan witsanpis Israel na-
cionch0 atscag lepra geshyawan geshyagcuna cayind. Tsay geshyawan
atscag geshyaycayaptinpis Eliseo manash allitsindtsu maygantapis. Jucla Siria
nacionpita juc runa Naaman jutiyogllatam allitsind”.

28 Tsaynam Jesus tsaynd ninganta wiyaycur tsaychd caycag runacuna
cuentata gocusquiyargan jucla chiquishga runacunara Tayta Diosman mas
ydracog cayanganta. Tsaymi pasaypa rabyandyargan.

29 Tsaynd rabyanarnam marcapita jipisquir Jesusta apayargan gagapa
quillunninman tsaypita cumariycuyinanpd. Paycunapa marcanga cargan
tsay gaga jananchomi.

30 Tsaychdé cumariycuyta munayaptinpis runacunapa chopinpita
yargurirmi Jesus aywacurgan.

Supay locuyditsingan runata Jesus allitsingan
(Marcos 1.21-28)

31Tsaypitanam Galilea provinciaché Capernaum marcaman Jesus aywar-
gan. Tsaychomi cada sdbadu jamapay junagcho runacunata yachatsirgan.

32 Pipis pay yachatsicunganné shumag mana yachatsiptinmi runacuna
cushicur niyargan: “Parlamungantaga cumplishunmi” nir.

33 Tsay goricdcuydnan wayichOmi caycargan supay locuydtsingan runa.
Paymi gayarar nirgan:

34 “iJesus Nazaret runa! ¢Imatatd munanqui nogacunawan? ¢Nogacuna-
man shamurguyqui ushacatsiyimédnayquipdcu? jNoga regimi Diospa tsurin
salvacog cangayquita!” nir.

35 Tsaynd niptinmi Jesus supayta nirgan: “jUpélla supay, yargucuy cay
runapita!” nir. Tsayno niycuptin llapan runacunapa fidpancho tsay runata
tapsiriycurmi supay aywacurgan.

36 Tsaynam runacuna jucnin jucninpis ninacuyargan: “Manam imaypis
wiyarguntsictsu cay runa yachatsicungantandga. iPayga ima puédegnard!
iSupaycunapis cdsuydndchd!” nirnin.

37Supayta gargunganta mayarnam tsay quinran marcacunacho runacuna
parlayargan Jesus alldpa poderyog canganta.

Atscag geshyagcunata Jesus allitsingan
(Mateo 8.14-17; Marcos 1.29-34)

38 Tsaypitanam goricdcuydnan wayipita Jesus aywargan Pedrupa way-
inman. Tsay wayiman chaycunanpéga Pedrupa suegranmi ujuraycargan
pasaypa antsa achacharnin. Tsaymi tsaycho caycag runacuna Jesusta ru-
gacuyargan payta allitsinanpa.

39 Tsaynam Jesus tsay geshyaycag warmiman witiycur nirgan geshya
yargucunanpd. Niycuptin jinan 6ram allisquirgan. Tsay warminam sharcur-
cur tsaycho caycag runacunata juclla micuynincuna garargan.

40 Tsaypita rupay ullunaycaptinnam Jesusman apaydmurgan imaycaldya
geshyawan geshyaycagcunata. Tsay geshyagcunata yataycuptinmi llapan-
pis alliscariyargan.

41 TsaynOmi atscag geshyagcunapitapis supaycuna yarguyargan cayno
gayararnin: “jGamga Diospa tsurinmi canqui!” nir.

Tsayno supaycuna niyaptin Jesusga manam munargantsu paypita imata
parlarcuyénantapis.

Goricdcuydnan wayicunacho Jesus Tayta Diospa willacuyninta willacungan
(Marcos 1.35-39)

42 Tsaypita patsa warasquiptinnam tsay marcapita Jesus aywargan tsun-
yag jircaman. Tsaymanpis runacunaga ashirnin chdyarganmi. Tsaycho
tariycurnam rugacuyargan paycunapita mana aywacunanpa.

43 Tsaymi Jesus nirgan: “Waquin marcacunachopis Diospa willacuyninta
willacundrami caycan. Tsaypami nogata Tayta Dios cachamashga” nir.

44 TsaynOmi ari Jesusga maytsay Israel marcacunapa purir goricidcuydnan
wayicunacho willacurgan Diospa alli willacuyninta.

S

Pedro atsca pescdducunata tsaringan
(Mateo 4.18-22; Marcos 1.16-20)

1 Genesaret gocha™ cuchuncho Jesus caycaptinnam quichquiypa runa-
cuna goricdyargan Diospa w111acuyn1nta w1yayananpa

2 Tsay gocha cuchunchdmi Jesus ricasquirgan ishcay biiquicuna caycagta.
Pescag runacunanaga bliquincunapita yargurirmi maéllancunata awiycdyargan.

3 Tsaycho pasaypa atsca runacuna quichquipardyaptinnam Pedrupa cag
bliquinman Jesus yarcurcur rugacurgan cuchuncho biliqui caycagta mas
chopin niragman witircatsiyananpa. Tsaynam tsay bliquiman jamaycur tsayp-
itana runacunata yachatsicamurgan.

4Yachatsiyta ushasquirnam Pedruta nirgan: “Cananga biiquiquita apayay
mas chopin niragman. Nircur tsaycho jitayay madllayquicunata pescdducunata
tsariydmunayquipd” nir.

5 Tsayno niptinnam Pedro nirgan: “Taytay, canan pagas warat pescay-
carpis manacha ni jucllayllatapis tsariycuyargotsu. Gam niydmaptiquega
malldcunata ma, yapay jitayasha ari”.

6 Tsaynd nirmi maéllancunata shumag mashtaycur pasaypa atscata
pescaducunata tsariydmurgan, mallancunapis rachindyanganyag.

7 Tsaynam jucag biiquichd pescag mayincunata gemllar gayacuyargan
jipishir yanapayéananpa. Paycuna aywarnam ishcan biiquincunaman
pescaducunata raquiyargan biiquincunapis jundinanganyag.

8-10 TsaychOmi caycargan Zebedeupa tsurincuna Santiaguwan Juanpis.
Paycunaga cayargan Pedrupa pescag mayincunam. Pasaypa atsca
pescaducunata tsariycurmi llapancunapis espantacur mantsacdcuyargan.
Tsaymi Simon Pedro Jesuspa fi0panman gonguricuycur nirgan: “Nogaga
jutsasapa runam calla, taytay. Manam gampa f0payquich0 cayta
merécillatsu” nir.

Niptinnam Jesus nirgan: “Tsayta ama mantsariytsu. Cananpita pescaduta
tsariydnayquipa rantinga Diospa alli willacuyninta runacunatanam
willapdcaydmunqui”.

11 Tsayno niptinmi gocha cuchunché biiquincunata y imaycancunatapis
jagiriycurnin Jesuswan aywacuyargan.

Leprawan geshyagta Jesus allitsingan
(Mateo 8.1-4; Marcos 1.40-45)

12Juc cuti Jesus juc marcacho caycaptinnam chargan leprawan geshyacog
juc runa. Tsay runam Jesuspa iidpanman gonguricuycur nirgan: “Taytay, cay
geshyadpita alliycatsilldmay” nir.

13 Tsayn6 niptinnam Jesus yataycurgan “Cananpita gam allirguyquinam”
nirnin. Tsayno nir yataycuptinmi tsay runapita jinan Ora tsay lepra geshyan
illacasquirgan.

14 Nircurnam Jesus nirgan: “Ama pitapis willapanquitsu noga allitsingata.
Cananga templuman aywacuy unay Moises gellgangan leychd ninganno

* 5:1 Galilea gochapa jucagld cuchunch6mi cargan Genesaret marca. Tsaymi Galilea gochataga
“Genesaret gocha” niyagpis. Tsaytam Lucas cay versiculuchd gellgashga “Genesaret gocha” nir.

ofrendata apacurcur.t Tsaycho sacerdoti ricaycushurniquim awicashgana
cangayquita musyatsicamunga” nir.

15 Tsaynd Jesus imayca milagru ruraynincuna musyacdnanta mana
munaycaptinpis maytsaychomi masna musyacargan. Tsaynam mas
atscana goricdyargan yachatsingancunata wiyayénanpd y geshyancunapita
alliyatsinanpa.

16 Jesusga tsunyagcunaman aywaycurmi Tayta Diosmanga imaypis
manacog.

Juc paraliticuyashga runata Jesus allitsingan
(Mateo 9.1-8; Marcos 2.1-12)

17 Juc wayichomi Jesus runacunata yachaycatsirgan. TsaychOomi jama-
raycdyargan fariseucuna y Moises gellgangan ley yachatsicogcuna. Pay-
cunaga shaydmushga caydnd Galilea provinciapa maytsay marcancunapita,
Judea provinciapita y Jerusalenpita. Tayta Diospa poderninwanmi Jesusga
caycargan geshyagyashgacunata allitsirnin.

18 Tsaymanmi runacuna quirmawan wantushga chétsiyimurgan par-
aliticuyashga runata. Paycunaga imaycanOpapis Jesuspa fibpanman yaycatsiy-
tam munayargan.

19 Tsaycho pasaypa runacuna quichquicashga cayaptinmi imané cay-
tapis mana puédiyargantsu. Tsaynam wayi jananman yarcarcatsir wayi
jananta uchcusquir wascawan watarcur cachdyargan quirmantinta Jesuspa
NOpanman.

20 Jesusga musyarganmi tsay runacuna payman ydracunganta. Tsaynam
tsay geshyaycag runata nirgan: “Jutsayquicunapita perdonashgam canqui”
nir.

21 Tsaynam tsaych6 waquin ley vyachatsicogcunawan fariseucuna
yarpachacuyargan: “;Pitd cay runaga llutancunata parlar Diosta ajatsin?
Tayta Diosllam jutsa ruragcunataga perdonan” nir.

22 Tsaynd yarpaycdyanganta musyarnam Jesus paycunata nirgan:
“¢Imanirtd gamcuna llutanta yarpayanqui?

23-24 Tayta Diosmi nogata cachamashga cay patsachd runacunata jut-
sancunapita perdonandpd. Cananmi Tayta Dios rasunpa cachamanganta
musyayanayquipd ‘Quirmayquita aparcur aywacuy’ nir allitsishd ricanayqui-
cunacho” nir.

Tsayno nisquirnam Jesus runata nirgan: “Cananga allishganam canqui.
Sharcur quirmayquita apacurcur wayiquipa aywacuy” nir.

25 Tsaynd niycuptin tsay runanam llapancuna goriraycdyaptin
NOpancunapita jinan Ora jitarangan quirmanta icshacurcur wayinpa
aywacurgan Tayta Diosta alabarnin.

26 Tsayta ricarmi llapan runacuna cushishga alabayargan Tayta Diosta:
“jPay rurangantanodga imaypis manam ricarguntsictsu!” nirnin.

Jesus discipulun cananpd Mateuta acrangan
(Mateo 9.9-13; Marcos 2.13-17)
27 Tsay wayipita yargurir Jesus aywaycarnam ricérirgan Mateo jutiyog:
juc runa 1mpuestuta cobrar jamaraycagta. Tsaymi Jesus nirgan: “Discipuli
canayquipd nogawan aywacushun”.

28 Niptinnam sharcurcur tsaych6 imaycantapis jagiriycur Jesuswan Mateo
aywacurgan.

T 5:14 Lepra geshyawan geshyag runacuna allircur imata rurananpi cagcunapita masta
musyanayquipi liyinqui Levitico 14.1-32. 5:27 Mateupa jucag jutinmi cargan Levi.

29 Tsayno discipulun cananpé Jesus acranganpitam agradesicurnin fiestata
Mateo rurargan wayinchd. Tsaychomi impuestuta cobrag mayincunawan
mas waquin runacunapis Jesuswan micuycayargan.

30 Tsayn6 imaycaldya runacunawan Jesus caycagta ricaycurnam fariseu-
cunayleyyachatsicogcuna parlacacharra Jesuspa discipuluncunataniyargan:
“¢Imanirtd gamcuna impuestu cobracogcunawanpis y jutsasapacunawanpis
juntacar micuyanqui upuyanqui?” nir.

31Tsayno niyaptinnam Jesus cayno nirgan: “Geshyagcunallam jampicogta
mifiishtiyan. Manam sénu cagcunaga imata munayantsu.

32 Nogaga manam shamurgd alli rurag runacunallata Tayta Diospa
willacuyninta tantiyatsindpdatsu, sindga jutsa ruragcunatapis tantiyatsindpé
shamushga carmi paycunawanpis juntaci”.

Mushog yachatsicuyninta Jesus tantiyatsingan
(Mateo 9.14-17; Marcos 2.18-22)

33 Tsaypitanam Jesusta tapuyargan: “Juan Bautistapa discipuluncuna y
fariseucunapa discipuluncuna imaypis ayunayanmi Tayta Diosman mafacur.
Gampa discipuluyquicunaga ¢imanirtd ayunayantsu?” nir.

34-35 Tsayn® niyaptinnam Jesus nirgan: “¢Imanirtd discipuliicuna ayu-
nayananta munayanqui? ¢;Casacuy fiestaman invitashgacuna ayunaycun-
mantsurd? Tsay invitashgacunaga casarag noviuwan juntu caycarnin mi-
cur upur cushishga cayangannollam discipuliicunapis nogawan juntu cayan-
ganyagga ayunayanrdtsu. Peru wanuscatsiydmaptinmi itsanga ayunayanga”
nir.

36 Tsaynd nisquir caynopis Jesus nirganmi:§ “Manam pipis macwa
ropanta mushog ratashwanga remendantsu. Mushog ratashwan remen-
dashgaga genticaratsirmi rachiratsinman. Y manam shumagga ricacunpis-
natsu macwa ropachOga”.

37 “TsaynOpis manam pipis wiflantsu tsayrd puwatsishga aswata tsil-
licaycag uylluman. Tsayno carga masran tsilliratsinman. Tsaynopam
aswapis jichacasquinman y uyllupis ushacérinman.

38 Tsaymi tsayra puwatsishga aswataga wifiantsic alli uylluman. Tsayno
ruraptinga aswapis jichacantsu ni uyllupis manam paquicantsu”.

39 “Y manam pipis unayna churarashga vinuta yawarcur tsayrd rurashga
cagtaga upuyta munannatsu: ‘Unayna churarashga cag vinu mas alli caycan’
nirnin. [Tsaynoéllam unay cag yachatsicuycunawan yachacashga car canan
noga yachatsingdcunataga runacuna chasquicuyta munayantsu]”.

6

Sdbadu jamapay junagcho Jesus munayyog cangan
(Mateo 12.1-8; Marcos 2.23-28)

1 Juc sédbadu jamapay junagchonam discipuluncunawan Jesus ay-
waraycdyargan trigu poguraycag cuchunpa. Tsayno aywaraycdyangantanam
discipuluncunaga triguta quiptuscérir cuparir micuyargan.

2Tsaytaricarnam fariseucuna niyargan: “jCanan junagga manachd arucuy
junagtsu! Tsayno caycaptinga ¢imanirtd triguta quiptupacur puriycdyanqui?”
nir.

3 Tsaynam Jesus nirgan: “;Gamcunaga manacu Diospa palabranta liyiy-
carpis yarpayanqui unay rey David mallagar imata ruranganta?

§ s5:36 Yachatsicuynincunata Jesus iwalatsirgan mushog répamany tsayrd puwashga aswaman. Runa-
cunapa unay yachatsicuynincunataga iwalatsirgan macwa répaman y tsillishga uylluman. Tsayno
iwalatsirmi Jesus yarpachacatsirgan quiquinpa yachatsicuyninwan unay cag yachatsicuycunaga
mana iwalanganta.

4 David solddduncunawan puriycar millcapancuna manana captin mal-
lagaydnd. Tsaynam Tayta Diosman mafiacucuydnan ruriman David yay-
cusquir sacerdoticunalla micuydnanpd cag churarag tantata micurind. Nir-
curmi garand gatiragnincunatapis. [David mana micunanpd cagta mi-
curinganpis ¢jutsacu cashga gamcunapd? Tsaynomi discipullicunapis mana
jutsatatsu ruraycdyan: ‘Jamapay junagcho triguta ama quiptupacuydtsuntsu’
niyaptiquipis]”.

5 Tsayno0 nisquirpis Jesus nirgan: “Noga Tayta Dios cachamashga captinmi
munayyog cayca sdbadu junagchOpis runacuna imata rurananpd o mana
rurananpa cagtapis nindpa”.

Maquin wanucashga runata sdbadu jamapay junagché Jesus allitsingan
(Mateo 12.9-14; Marcos 3.1-6)

6 Tsaypita juc sidbadu jamapay junagchtnam Tayta Diosman mafacur
goricdcuydnan wayiman Jesus yaycurgan yachatsicamunanpa. Tsaychomi
maquin wanucashga juc runata tarirgan.

7 Ley yachatsicogcunawan fariseucunanaga Jesusta ricapaycdyargan
shonguncunallachd yarpachacurmi: “Ma, ¢canan jamapay junag mana
arucuy caycaptin cay runata allitsingacush o manacush? Allitsiptinga tsaymi
achaqui canga autoriddcunaman apatsinapd” nir.

8 Tsayn0 yarpaycdyanganta musyarnam tsay maquin wanucashga runata
Jesus nirgan: “iSharcur tsay chOpiman ichimuy!” nir. Niptin tsay runaga
chOpincunamanmi ichircurgan.

9 Nircurnam tsay fariseucunata Jesus nirgan: “Canan méa niyamay. Tayta
Dios ¢imata ruranantsictatd munan jamapay junagcho? ¢Cay geshyaycag
runata cuyapashwancu o dejarishwancu fiacacunanpd?” nir.

10 Tsayn6 nisquirnam tsay quinran caycag runacunata ricaycachasquir
runata nirgan: “Maquiquita mashtamuy” nir. Niptin tsay runa maquinta
mashtasquir sdnunam ticrasquirgan.

11 Sdbadu jamapay junagchoé tsayno allitsinganta ricarnam fariseucuna
pasaypa rabyanar willanacuyargan Jesusta iman0Opa wanutsiyananpapis.

Jesus chunca ishcay (12) apostolnincunata acrangan
(Mateo 10.1-4; Marcos 3.13-19)

12 Tsay junagcunam juc tsacay Jesus juc jircanman aywaycur Tayta Dios-
man mafacuycar warargan.

13 Tsaypita patsa warasquiptinnam llapan discipuluncunata gayargan. Nir-
curmi paycunapita acrargan chunca ishcay (12) runacunata apostolnincuna
caydnanpa.

14Paycunaga cayargan:

Simon (Paytam jutinta Jesus churapargan “Pedro” nir),
Simonpa waugin Andres,

Santiago,

Juan,

Felipe,

Bartolome,

15 Mateo,

Tomas,

Alfeupa tsurin Santiago,

“Celote” ningan Simon,

16 Santiagupa waugin Judas, y
Jesusta ranticog cag Judas Iscariote.

Atscag runacunata Jesus allitsingan
(Mateo 4.23-25)

177ircapita Jesus uraycarnam juc pataccho atscag discipuluncuna y waquin
runacunapis goriraycagta tarirgan. Tsay runacunaga shaydmushga cayargan
Judea provinciapita, Jerusalenpita, lamar cuchun Tiro y Sidon marcacu-
napita.

18 Paycunaga goricdyargan Jesus yachatsicunganta wiyayta munarmi y
geshyancunapita alliyta munarmi. Tsaycho supay l6cuyétsingan runacunapis
alliyarganmi.

19Jesus poderninwan runacunata allitsiptinmi jucpis jucpis yatayta muna-
yargan, geshyancunapita allisquiydnanpa.

Cushicuypay llaquicuypd Jesus willacungan
(Mateo 5.1-12)
20 Tsaynam Jesus discipuluncunata ricaycur nirgan:

“Cay vidacho facacog cagcunata gloria vidachdga Tayta Dios alli cawaychOmi
catsiyashunqui.

21 Cushishgam cawayanqui cay vidachga mallagaych6 cagcunaga. Gloria
vidach0 mananam mallagdyanquinatsu.

Cushishgam cawayanqui cay vidachd wagacuycho cagcunaga. Gloria vidacho
cushicuyllachOmi Tayta Dios catsiydshunqui.

22 Nogata gatirdyamangayquipita runacuna chiquiydshuptiqui, gar-
guyashuptiqui, y ashlliydshuptiqui ama llaquicuyaytsu.

23 Noga raycur facagcunataga Tayta Diosmi gloria vidach6 premiuta
goyashunqui. GamcunatanOmi unay profétacunatapis facatsiyargan. Tayta
Dios tsay profétacunata premiuta gongannollam gamcunatapis goyéashunqui.
Tsayno cananpa caycaptinga fiacarpis cushicuyay”.

24 Tsayn6 nisquirnam waquincunatapis Jesus nirgan:

“jAllau, cushishgalla cawacog ricu runacuna! Pobricunata imayquicu-
nallatapis mana garaycungayquipitam washa vidachGga wagacur
Nacayanqui.

25 jImaycayquicunapis mana faltdpuydshuptiqui cushishgalla cagcuna! Juc
vidachdga manam Diospita imatapis chasquiyanquitsu.

iQuiquillayquicuna imatapis llutanta rurasquir asicogcuna! Gamcunaga
pasaypa llaquicurmi wagayanqui.

26 jAllau, gamcunaché llapan runacunapita alabashga cayta munagcuna!
Llutan yachatsicogcunata unay runacuna alabayangannollam gamcu-
natapis alabaycaydshunqui”.

Chiqui runacunata cuyanantsicpd Jesus willacungan
(Mateo 5.38-48; 7.12a)

27 “Shumag cawacuydnayquipd cay ningita tantiyacuyay. Nogata
gatirayamangayqui raycur chiquiyashogniquicunataga cuyayanqui. Alli
shonguyquicunawan ricayanqui mana alli ricashogniquicunatapis.

28 Rimayéshogniquicunapé allillata parlayanqui. Chiquiyédshur contrashog-
niquicunapdpis Tayta Diosman mafacuyay cawaynincho yanapananpa.

29 Lagyaycuydshuptiquipis jucag lddu cag cérayquicunatana camapaycuyan-
qui. Punchuyquicunata gechuyéashuptiquega chompayquicunatapis llogti-
paycuyanqui.

30Imallatapis mafiacuydshuptiquega garaycuyanqui. Tsayno imayquicunat-
apis gechuriyéshurniqui apacuyaptinga ama ‘Cutiycatsimay’ niyanquitsu.

31 Runa mayiquicuna alli ricaydshunayquita munarga gamcunapis paycu-
natara alli ricayanqui”.

32“Cuyanacuyangallayquiwan cuyanacuyarga ¢ima allitatd ruraycéyanqui?
Jutsasapa runacunapis cuyanacuyangallanwanga cuyanacuyanmi.

33 Alli cagcunallawan alli cawarga ¢ima allitatd ruraycéyanqui? Jutsasapa
runacunapis tsaynollaga cawayanmi.

34 Yanapanacog puralla imachopis yanapanacurga ¢ima allitatid
ruraycdyanqui?  Yaga runacunapis yanapagnincunallataga yanapanmi
imatapis garanacuydnan raycurllaga”.

35 “Gamcunaga chiquiyashogniquicunata cuyayay. Paycunapa allicunallata
rurayay. Imatapis mafiaycur ama yarpdyaytsu pagaydshunayquitardga. Tsayno
alli cawarga poderdsu Tayta Diospa wamrannam cayanqui. Paypa wamran
carnam ciélucho listangancunata chasquiyanqui. Tayta Diosga cuyapanmi
jutsa ruraycho6 cawacogcunata.

36 Tsayno captin Tayta Dios cuyapédcog cangannd gamcunapis cuyapéacog
cayay’.

Runa mayintsicta mana jamurdnantsicpd willacungan
(Mateo 7.1-5)

37 “Tayta Dios mana juzgaydshunayquipd jamurdcur runa mayiquicunapa
vidanta ama ashiyanquitsu. Llutanta rurayaptinpis ama contran sharcuyan-
quitsu. Contran sharcuydnayquipa rantinga perdonayanqui, Tayta Dios gam-
cunatapis perdonayéashunayquipa.

38 Runa mayiquicunata cuyapar imallatapis garaycuyaptiquim Tayta Dios
gamcunatapis mas masta cutitsiydshunqui tupuyquipitapis jichag jichag.
Cuyapécog cayangayquinodllam gamcunapis Tayta Diospa cuyapdcuyninta
chasquiyanqui”.

39 “Tuc gapra runa gapra mayinta manam pushanmantsu. Pushanacurga
¢manatsurd pozumanpis ishcan jegacurpuyanman? Nogapita imatapis man-
ara yachacurga gamcunapis gapranollam caycayanqui.

40 Maygan yachacogpis manam yachatsegninpita mastaga yachantsu.
Tsaynomi yachatsmgacunata shumag cdsumag cagga gamcunapis noga
cawangan0 cawayanquiman”.

41 “Gamcunaga ¢imanirtd runa mayiquicunapa fawinchd shucata jipi-
curiydnanta munar ricapdyanqui, quiquiquicunapa flawiquicunach0 geru cuen-
tatara caycaptin?

42 Nawiquicunach® geru cuenta caycaptinga ¢imanOpard runa mayiqui-
tard niyanquiman: ‘Nawiquiché shucata jipipasquishayqui’ nirnin? jYachag
tucogcuna! Puntataga fiawiquicunach0d cagtard jipicuyay. Tsayrdmi ricayta
puédiyanqui runa mayiquipa fawinch0 caycagta jipipanayquipdga”.

Imano cawayninpita runata reginantsicpd willacungan
(Mateo 7.17-20; 12.34b, 35)

43-45 Nircur imand runacuna cayangantapis cayndpam tantiyatsirgan:
“Alli wayog jachaga allillatam wayun y mana alli wayog jachaga mana
allillatam wayun. Tsaynollam wayuyninpita regintsic ima jacha cangan-
tapis. Higusga manam cashacunapa prutantsu ni iva manam shiracapa
mullacantsu. Imajachatapis wayuyninpa regingantsicnollam runacunatapis
cawayninpita musyantsic alli runa canganta o mana alli runa cangan-
tapis. Tsaynomi ari allirunacunaga allillata parlayan shonguncunacho allita



SAN LUCAS 6:46 133 SAN LUCAS 7:10

yarpar. Y mana alli runacunaga mana allicunatam parlayan shonguncu-
nacho yarpéyanganllata”.

Jesusta cdsucog runa’y mana cdsucog runa imandé canganpis
(Mateo 7.24-27)

46 “;Imanirtd gamcuna ‘Sefior, gampa munduyquichomi caycd’ niydmanqui,
noga ningita mana casuycamarga?

47 Canan tantiyatsiydshayqui wiyacamag runa imané cangantapis.

48 Wiyacamag runaga alli cimientushga wayi sharcatsishgandmi caycan.
Tsay alli rurashga wayega atsca gashgay yacu miramur jaytaptinpis manam
juchuntsu. Tsay wayi mana juchognollam nogata casumag cagcunaga infier-
nucho ushacaypita salvacunga fisyu final junagchopis.

49 Ningacunata wiyaycar mana cdsumag cagmi itsanga allpa janallancho
sharcatsishga wayinolla. Tsay cimientuynag wayitaga gashgay yacu goricar
shamurninpis juchuratsinmi”.

7

Capitanpa wdtayninta Jesus allitsingan
(Mateo 8.5-13; Juan 4.43-54)

1 Runacunata tsayno parlapayta ushasquirnam Jesus aywargan Caper-
naum marcaman.
2Tsaychomi juc capitanpa cuyay wétaynin wanuyta ricarna pasaypa antsa

geshyaycargan.

3 Tsaynam Jesus runacunata allitsinganta mayarna tsay capitan Jesus-
man cachacurgan Israel mayor runacunata: “Rugacaycaydmuy wétaynita
allicatsinanpd” nir.

4 Tsaymi paycuna Jesus caycanganman chaycur rugacuyargan: “Taytay,
capitanpa wataynintash allitsipaycullanqui. Capitanga alli runam.

5 Marca mayintsiccunawanpis payga allim cawan. Tsayno alli carnin
paymi goricdcunantsic wayitapis sharcatsishga” nir.

6 Tsayno rugacuyaptinmi Jesus aywargan paycunawan. Capitanpa wayin
cagman Jesus yaycuraycaptinnam amiguncunata capitan taripdtsirgan Je-
susta cayno niydnanpd: “Amanash afanacullanquinatsu, taytay. Capitanga
musyannash wayinman mana chayllapanapis allita ruraycunayquipa cagta.
Musyaynash, taytay, Israel runacunapa uUsuyquicunach6 jucld runacunawan
chénacuy mana alli cangan.

7-8 TsaynOpis payga musyanshi Israel runacuna jucld runacunawanga
mana parlapinacuyanganta. Tsayshi quiquinga shamushgatsu rugacuy-
cushunayquipa”.

“Pay musyanshi gam munayyog cangayquita. Tsayshi cayllapitana niy-
cullanqui wétaynin allisquinanpd. Paypis mandagninpa munayninchdshi.
Tsaynoshi paypa munayninchona cayan mandangan soldaduncunapis.
Tsayshi maygantapis ‘Ayway niptin aywayan: ‘Shamuy’ niptin shayamun,
y wdtayninta ‘Cayta ruray’ niptinpis ruran. Gam imaycawan munayyog
captiqui musyanshi i 1mapls mngayquega ruracasquinanpa cagta”.

9 Tsayn0 ninganta wiyaycurmi Jesus cushicur paywan aywaycag runacu-
nata nirgan: “Payno llapan shongunwan yéaracamag runaga manam Israel
runacunachopis cantsu” nir.

10 Tsayno nisquiptin capitanpa cachancuna cutiycurmi tariyargan tsay
watay allisquishgana caycagta.

Vitidapa wawanta Jesus cawatsingan

11 Tsaypitanam Jesus discipuluncunawan Capernaum marcapita “Nain”
ningan marcaman aywaycdyargan. TsaychOomi atscam runacunapis paycu-
nawan aywaraycdayargan.

12 Tsaypita marcaman yaycuraycarnam tincusquiyargan ayata pam-
paydnanpd apaycdyagwan. Tsay apaycdyangan ayaga cargan juc viudapa
japayllallan wawanmi. Atscag runacunam llaquiparnin aywaycdyargan
pampaéshiydnanpa.

13 Tsay vilida pasaypa wagagta ricaycurnam Jesus cuyapar nirgan: “Ama
wagaytsu” nir.

14 Tsay ayata apaycagcunaman witiycuptinnam paycuna ichisquiyargan.
Tsaynam tsay aya cdjata Jesus yataycurgan. Nircurnam nirgan: “jJovin,
sharcuy!” nir.

15 Tsayn0 nisquiptin jovin jinan Oram jamarcamur fidpan quinrancho
caycagrunacunata parlapar gallaycurgan. Tsaypita vilidatanam Jesus nirgan:
“jAma wagaynatsu! jWawayqui cawarimushganam!” nir.

16 Tsayta ricaycurmi llapan runacuna cushicurnin Tayta Diosta alaba-
yargan cayno: “Diospa willacognin profétam nogantsicman chaycamushga.
ijCananmi siga Tayta Dios cachaycamushga imaycacho6pis cuyapdcog caynin-
wan yanapaycamanantsicpd!” nir.

17 Tsaynomi ari Jesuspa ruraynincuna musyacargan Judea provinciachd y
NOpan quinran marcacunachopis.

Jesus pi cangantapis Juan Bautista musyayta munangan
(Mateo 11.2-6)

18 Jesus rurangancunatam Juan Bautista carcelchd caycagman aywar
Juanpa discipuluncuna willayargan. Tsayno willaycdyaptinpis carcelcho cay-
carnin Juanga yarpachacurganmi salvador shamogpéga. Tsaymi Jesusman
cachargan ishcay cag discipuluncunata pi cangantapis tapog:

19 “*sGamcush canqui Tayta Dios cachamungan salvacog, o juctardcush
shuyacuyédshd? niydmuy” nir.

20-21 Juanpa ishcan cachancuna Jesus cagman chéydnanpdga Jesus
alliycatsirgan atscag tucuyldya geshyagcunatam, supay geshyatsingancu-
natam, y gapracunatam. Tsaymi Jesusta tapuyargan: “Tayta, gampita
Juanmi musyayta munaycan. ¢/Gamcush canqui Tayta Dios cachamungan
salvacog, o juctaricush shuyayédsha?” nir.

22 Tsaynd tapuyaptinnam Jesus nirgan: “Canan aywar Juanta
niyay cay ricayangayquicunata y wiyayangayquicunata.  Gapracuna
ricayannam. Mana puriyta puédegcuna puriyannam. Leprawan

geshyagcunapis alliyashgam. Upacunapis wiyayannam. Wanushgacunapis
cawariydmushgam. Muchuycho0 cawagcunamanpis Diospa alli willacuyninga
chaycannam.

23 Tsaycunata willayaptiquim cushicunga nogapita. Nogaman imaypis
yaracamungannOlla yaracamutsun”.

Juan Bautista Diospa willacognin proféta cangan
(Mateo 11.7-15)

24 Tsaypita Juanpa cachancuna cutisquiyaptinnam runacunata Jesus Juan-
pita parlapar nirgan: “Tsunyag jircaman Juanta ricag aywar manam jachata
vientu cuyutsegman ricapagtsu aywayargayqui.

25Y manam alldpa chaniyog répan jatishga canganta ricapayanayquipétsu
aywayargayqui. Tsayno chaniyog ropashgacunaga reypa wayincunallachdmi
taycdyan, manam tsunyagcunachotsu.

26 Manam tsaycunata ricagtsu aywayargayqui, sindga Tayta Diospa
willacognin proféta canganta ricayanayquipami.
27Juanpad cagtaga Tayta Diospa palabran gellgaranganchdpis nicanmi:

‘Salvacog manara willacuptinmi juctard cachasha willacuynita willacu-
nanpa.

Pay willacunganta chasquicurmi runacuna jutsa ruraynincunata jagirir
salvacogta shuyacur alistacuyanga’ nir.

28 Tsay ninganndlla Tayta Dios Juanta willacognin cananpd churashga
captinmi puntataga Juanra tantiyashga noga salvacog rey cangata. Tsayno
captinpis discipuliicunam nogawan purishga carnin Juanpitaga maslla
willacuynita tantiyacuycdyan”.

29 “Juan ninganta chasquicurmi hasta mas jutsasapa cagcunapis tantiya-
yargan Diospa willacuynin rasun caglla canganta. Tsayndpam jinan 6ra Juan
paycunata bautizargan.

30 Peru fariseucunawan ley yachatsicogcunaga bautizacuyargantsu, jutsa
ruraynincunapita perdonananpéa Tayta Diosta mana mafiacurmi”.

Juan Bautistapdy Jesuspd runacuna imand yarpdyangan
(Mateo 11.16-19)

31-32 Tsaynd nisquir Jesus mastapis nirganmi: “Canan tiempu runacunaga
yupay tucog wamracunandmi caycdyan. Manam chasquicuyantsu noga
ningdcunata ni Juan Bautista ningancunata. Wamracuna pucllar pinculluta
tucapaptin yanasancuna tushuyta mana munagndomi noga ningécunatapis
mana chasquicuyta munayantsu. Tsayno ‘Aya pampayta pucllar nogacuna
cantaydmushd, gamcuna wagaydmunqui’ niyaptin yanasancuna wagayta

mana munayangannomi Juan Bautista ningancunatapis mana chasquicuyta
munayantsu.

33 Juan Bautistaga imaypis ayunarml mana vinuta upogtsu. Tsayno capt-
inmi gamcuna niyarguyqui: ‘jPayga Satanaspa munayninch6 carmi tsayno
cacun!” nirnin.

34 Noga runacunawan goricar imaycatapis micupti y vinuta upuptinam
niydmanqui: ‘Micullar upullar puricun’ nirnin. Tsaynoéllam ‘Payga jutsasapa
runacunawanpis y impuestu cobrag sacyapacogcunawanpis juntacanmi’
niyamanqui.

35 Tsaynd nir mana chasquiydmaptiquipis Juantawan nogataga
Tayta Diosmi cachaydmashga willacuyninta willacuyénépa. Tsayno
cachaydmanganta runacuna tantiyacuyanga Tayta Dios munanganta
ruraycdyangdta ricarmi”.

Perdonashga cagcuna Tayta Diosta mas cuyangan

36 Tsaypitanam Simeon jutiyog juc fariseo runa Jesusta pushargan way-
inch6 micuyénanpd. Wayinman chascatsirnam jamaratsirgan.

37 Tsayman Jesus aywanganta musyaycurmi juc puricog mafiésa warmi
chargan shumag frascucho perjimin apacurcur.

38 Jesuspa MOpanman gonguriycur jutsanta wagacuriptinmi Jesuspa
chaquinman wegin juturgan. Tsay wegin jutungantanam agtsanwan
pitsapargan. Nircurnam Jesuspa chaquinta mutsaycur wifiapargan apangan
perjlmita.

39 Tsayta ricaycurmi tsay invitag fariseo runa cayno yarpargan: “Rasunpa
Diospa willacognin proféta carga cay runa musyanmanmi cay warmi imano

cangantapis. Mafi0sa warmi caycaptinga manam consientinmantsu yatay-
cunantapis”.

40 Tsayno yarpanganta tantiyapasquirnam Jesus nirgan runata: “Simon,
jucta willashayqui”.

Niptinnam tsay fariseo nirgan: “Ma willaycamay, taytay” nir.

41 Niptinnam Jesus nirgan: “Ishcay runacunam juc ricu runapa jagan
cayand. Jucnin jagan cand ishcay wata arupacur gdnangannd. Jucagna cana

ishcay quilla arur génangann®.™

42Tsayna runacuna jagan cayanganta pdgayta mana puédiyaptin ishcancu-
natapis cuyapar manana cobrandnatsu. Canan ma nimay: ;Maygan cagta tsay
gelléyog runata mas agradesicurgan?” nir.

43 Tsaynam Simon nirgan: “Mas lasag jaga cagchir, taytay”.

Niptinnam Jesus nirgan: “Allim yarpayniqui” nir.

44 Nircurnam tsay warmita ricérirna Simonta nirgan: “Cay warmi imanir
tsayno ruraycamangantapls manam gam tantiyanquiratsu. Usuntsic caycapt-
inpis wayiquiman yaycaramupti gamga manam yacuta garamarguyquitsu
chaquita awirindpd. Cay warmim itsanga chaquiman wegin jutungantapis
agtsanwan pitsapdmashga.

45 Yaycamupti manam mutsacuyniquiwan saludamarguyquitsu. Paymi
itsanga yaycascamupti jinan Ora chaquita mutsacushga.

46 Umdmanpis manam acétita wifiapdmarguyquitsu. Paymi itsanga
chaquiman perjlimita wifiapdmashga.

47Cay warmega jutsasapa carmi perdonta taringanta pasaypa cushicurnin
agradesicur tsaycunata rurashga. Waquincunam itsanga ‘Noga manam
alldpaga jutsayogtsu ca perdonta ashindpdga’ nirnin ni ichicllapis Tayta Dios
agradesicuyantsu”.

48 Nircurnam tsay warmita nirgan: “Cananga llapan jutsayquicunapita
perdonashganam canqui” nir.

49 Tsaynam mésach0 jamaycag runacuna quiquin pura caynd ninacu-
yargan: “;Pinatd payga jutsancunapita runacunata perdonananpéga?” nir.

50 Tsaynd niyaptinnam Jesus nirgan tsay warmita: “Nogaman
yaracamungayquipitam Tayta Diospa castigunpita salvacurguyqui. Cananga
cushishgana aywacuy” nir.

8

Jesusta yanapag warmicuna

1 Tsaypitaga Jesus purirgan marcan marcan Tayta Diospa alli willacuyn-
inta willacurmi chunca ishcay (12) apostolnincunawan.

2 Paywanmi aywayargan Satanaspa munayninpita jipingan warmicuna y
geshyancunapita allitsingan warmicuna. Paycunawanmi aywargan Maria
Magdalenapis. Tsay warmipitam Jesus gargurgan ganchis (7) supaycunata.

3 Tsaynopis aywarganmi Herodespa yanapagnin Cuzapa warmin Juana,
Susana, y waquin warmicuna. Paycunam Jesusta y discipuluncunata yanapa-
yargan capuyanganpita imaycancunallawanpis.

Diospa willacuyninta murucuywan iwalatsingan
(Mateo 13.1-9; Marcos 4.1-9)
4 Maytsay marcacunapitapis atscanam runacuna goriciyargan Jesuswan
puriydnanpd. Tsaychomi cayno nir parlapargan:

7:41 Tsay jutsasapa warmiwan Jesus iwalatsirgan atsca jaga tucushga runaman. Tsay fariseo
runatanam iwalatsirgan wallcalla jaga tucushga cag runaman.

5> “Juc runam trigu murucog yargund chacraman. Tsaynam matsiptinna
waquin cag tiuyana naniman. Runacuna nanipa purirnam tiuyashgataga
]aruscar1yana y pishgucunapis chaycur upshascarina.

¢ Waquin murucunanam tiuyané shagan ricogllaman. Tsaychona ras

jegarcamur shumagllaga allpa mana captin tsaquiscariydnd.

7Waquin murucunanam tiuyana cashacuna rurinman. Tsaychopis jegar-
camur garwashtaycallarmi tsaquiscarina.

8'Y waquin cag murucunanam chén alli allpaman. Tsaychdga shumag
jegasciramur wifiar pogund cada espigacho juc pachac (100) granuyag”.

Tsayno parlapdrirnam Jesus runacunata cayno nirgan: “jCay ningdcunata
wiyag cagga tantiyacuyay!” nir.

Imaycaman iwalatsiypa imanir Jesus yachatsicungan
(Mateo 13.10-17; Marcos 4.10-12)

9 Tsaynam discipuluncuna Jesusta tapuyargan: “Taytay, tsay yachatsicun-
gayqui ¢imaninantd?” nir.

10 Tsayno tapuyaptinnam Jesus nirgan: “Gamcunataga casucog cayaptiqui
tantiyatsiyashayquim parlapaycangicunata. Mana cdsumag cagcunam itsanga
ni imandpa parlapaptipis mana tantiyayangatsu. Tsaynd runacunapéga
Diospa palabranchdpis nicanmi:

‘Noga rurangdcunata ricaycarpis manam criyiyantsu.
Y willacungécunata wiyaycarpis manam cdsuyantsu’ " nir.

Murucuypad willapanganta tantiyatsingan

(Mateo 13.18-23; Marcos 4.13-20)

11 “Cananmi tantiyatsiydshayqui murucog runaman iwalatsir yachats-
ingacunata. Trigu muroga Diospa alli willacuyninmanmi iwalan.

12 Muru tiuyangan ndnega chucru shongu runacunamanmi iwalan.
Tsayno shongu carmi waquin runacunaga Diospa willacuyninta wiyarpis
chasquicuyantsu. Juc ishcay wiyayangallantapis Satanas gongaratsiptinmi
salvacionta tariyanganatsu”.

13“Muru tiuyangan shaga allpanam waquin runacunaman iwalan. Paycu-
naga Diospa alli willacuyninta wiyar cushishgam chasquicuriyan. Tsayno
cushishga chasquicurpis shagacho allpa mana captin trigu jegarcamur
tsaquireg cuentam, criyicunganpita imayca Racaycunaman char Diospa
willacuyninta jagiriyan”.

4 “Muru tiuyangan casha rurinpis waquin runacunaman iwalan.
Paycunaga Diospa willacuyninta wiyarpis masga yarpachacuyan
imaycayogpis cayllapd y quiquincuna munayangannd cawaydnanpd
cagllatam. Casha rurinchd trigu jegarcamurpis illacdregnOmi
yarpaynincunapita Diospa willacuyninpis gongacérin”.

15 “Muru changan alli allpaga waquin runacunamanmi iwalan. Paycu-
naga Diospa willacuyninta llapan shonguncunawan chasquicurnin mana
dejaypam alli ruraychona cawayan. Alli allpach6 murucuy pasaypa wayun-
gannomi Tayta Dios munanganng cawayan”.

Jesus willacuyninta actsiman iwalatsingan
(Marcos 4.21-25)

16 Tsaypita discipuluncunata tantiyatsir mastapis Jesus nirganmi: “Manam
pipis actsita tsaritsir churantsu cajon rurincunaman ni catri jawancuna-
man. Musyayangayquin0pis actsitaga churayan aléricunamanmi shumag
atsicydnanpa.

17 Tsay actsi alérichd car shumag atsicyagno, gamcuna Tayta Diospa
willacuyninta runacunata shumag willapacuyaptiquim, tantiyacuyanga alli
cawaycho cawayénanpa”.

18 “Willapangdcunata wiyar chasquicurninga yachatsingécunata masmi
tantiyacuyanqui. Tsayno wiyacur casucogcunataga Tayta Dios masmi yana-
panga shumag tantiyacuyananpa. Yachag tucur mana casucog cagcunam
itsanga wiyarpis manam tantiyayangatsu”.

Jesusta castan gayayangan
(Mateo 12.46-50; Marcos 3.31-35)

19 Tsay wayicho Jesus yachatsicuycaptinmi mamanwan waugincuna
chdyargan parlayta munarnin. Atsca runacuna goricashga cayaptinmi Jesus
caycangan cagmanga yaycuyta puédiyargantsu.

20 Tsayché paycunata ricarnam juc runa Jesusta willargan: “Mamayqui-
wan waugiquicunam puncuch6 shuyaraycayashunqui” nir.

21 Tsayn0 willaptinnam Jesus nirgan: “Diospa willacuyninta wiyacur
cdsumag cagcunam cayan nogapa maméan0 y waugicunandga” nir.

Pasaypa vientuwan gocha lagchicachagta Jesus pdratsingan
(Mateo 8.23-27; Marcos 4.35-41)
22 Juc cutinam discipuluncunata Jesus nirgan: “Acu pasashun gochapa wac-
tsimpaman” nir. Nisquirnam bliquiman yarcurcur aywacuyargan.

23 Gochata aywaraycdyaptinnam Jesusga gepamanpachd punucasquirgan.
Tsayyagnam pasaypa vientuwan yacu lagchicachar gallaycurgan biiquitapis
jundicétsiytana munarnin.

24 Tsaynam discipuluncuna Jesusta ricchatsir niyargan: “jTayta Jesus,
jundicaycantsicnacha!” nir.

Tsaynam Jesus sharcurcur vientutapis yacutapis paracunanpd nirgan. Y
jinan Oram tsayno niycuptin vientupis yacupis parasquirgan.

25 Nircurnam discipuluncunata nirgan: “;Imanirtd nogaman mana
yaracaycaydmanquirdtsu?” nir.

Tsayga discipuluncuna quiquincuna puram pasaypa mantsacashga par-
lapanacuyargan: “Cay runaga ¢ima runanard cacunpis tsayldya vientupis
yacupis pay ninganta cdsuycunanpd?” nirnin.

Runapita supaycunata Jesus gargungan
(Mateo 8.28-34; Marcos 5.1-20)

26 Tsayno aywaraycarnam chdyargan Gerasa marcapa washaldninman.
Tsayga cargan Galilea provinciapa wac-tsimpanchomi.

27 Tsaycho Jesus biiquipita yarpuriptinnam supay l6cuydtsingan juc runa
shamurgan. Tsay runaga locuyangan junagpitapis gallapachullam puricog.
PanteonllachOmi tcogpis.

28-29 Tsay runata imayca munangantam supay ruratsirgan. Maquinta
chaquinta cadinawan pancayaptinpis cadinatapis rachisquirmi tsunyag jir-
cacunapa aywacog.

Tsaynam tsay runata ricaycur Jesus nirgan: “jGam supay, cay runapita
yarguy!” nir.

Niptinnam fidpanman gonguricuycur gayarargan: “Poderdsu Tayta Diospa
tsurin Jesus, ¢imatatd munanqui nogacunawan? Cay runapita gargamarni
jama condenaycamaytsu!” nir.

30 Tsaynam Jesus tapurgan: “;Imatd jutiqui?” nir.



SAN LUCAS 8:31 139 SAN LUCAS 8:45

Niptinnam supay nirgan: “Nogapa jutéga Leglonml Tsayn0 nirgan
pasaypa atsca supaycuna payman yaycushga captinmi.

31 Tsaynd nisquirmi Jesusta rugacurgan: “Ama nogacunata infiernu-
manga garpaycaydmaytsu” nirnin.

32 Tsaynam janagancho atsca cuchicuna caycagta ricirir rugacuyargan
cuchicunaman yaycucuycuydnanpd. Jesusnam nirgan aywar yaycucuy-
cuydnanpad tsay rugacuyanganman.

33 Tsaymi supaycuna runapita yargurir yaycucuycuyargan tsay
cuchicunaman. Tsaynam cuchicuna junish tunapita acataycachaycar
jegarpdriyargan gochaman. Tsaychomi cuchicuna shengacar wanuyargan.

34 Cuchi mitsegcunanam tsayta ricaycur geshpir aywacuyargan marcapa
ricayangancunata willacuydnanpa.

35Tsay willacuyaptinnam runacunaga marcapita shaydmurgan: “Maimash
pésaycushga” nirnin. Jesus caycanganman chaycurnam ricayargan supay
l6cuydtsingan runa trocapacushga shumag fisyunchona Jesuspa fidpancho ja-
maraycagta. Tsayta ricaycur runacunaga pasaypam mantsariyargan.

36 Marcapita chag runacunata willayargan supayyog runata Jesus
allitsingantam.

37 Tsaynam pasaypa mantsariywan tsay Gerasa runacuna Jesusta rugar
niyargan marcanpita jucldpa aywacunanpa.

38 Tsaynam Jesus bliquiman yarcuraycaptinna alliyag runa rugar nirgan:
“Taytay, gamwan aywacuytam noga mund. Pushacalldmay” nirnin.

Tsayno niptinnam Jesus nirgan:

39 “Nogawan aywacunayquipa rantinga wayiquipa cutir marca mayiqui-
cunata willay gamta Tayta Dios allitsishungayquita” nir.

Tsaynam runa marcanman cutiycur willacurgan Jesus cuyapar milagruta
ruranganta.

Jairupa tsurinta Jesus cawaritsingan y yawar apaywan geshyag warmita

allitsingan
(Mateo 9.18-26; Marcos 5.21-43)

40 Gerasapita Jesus Capernaum marcaman cutiptinnam pasaypa atsca
runacuna quichquishga goriraycdyargan Jesusta shuyacur.

41-42 Tsaymanmi Israel runacunapa autoridinin Jairo jutiyog runa
chérirgan. Payga cargan Tayta Diosman mafiacur goriciyangancunach0
mandacogmi. Paypa chunca ishcay (12) watayog jucllaylla warmi tsurinmi
wanuycarganna. Tsaymi Jesuspa fidpanman gonguricuycur rugacurgan

wamranman allitseg aywaycunanpd. Jesus Jairupa wayinman aywaptinnam
atsca runacuna gepanta aywayargan.

43 Tsay runacunachomi juc warmi aywargan chunca ishcay (12) watana
yawar apaywan geshyagyashga. Tsay warmega atscag jampicogcunacho
jampicurninpis manam allirgantsu.

44 Tsay warmega runacunapa rurinllapa yaycuycurmi Jesuspa ropanpa
cuchunta yataycurgan. Tsaynd yataycuptin jinan 0ram yawar apaynin
parasquirgan.

45 Tsay warmi allinganta tantiyasquirnam Jesus runacunata tapurgan:
“¢Pitd yataycamashga?” nir.

Tsaynam tsaycho¢ llapanpis “Manam nogallatsu, manam nogallatsu” ni-
yargan. Tsayno niyaptinnam Pedro nirgan: “Tayta Jesus, cayldya quichqui
aywaycashgaga jucnin jucninpis yatayashungayquita ¢imandpard musyash-
wan?” nir.

8:30 Legion ninanga “atsca waranga o miles” ninanmi.

46 Tsayno niptinpis Jesus yapaymi nirgan: “Musydmi mayganpis yatayca-
mar poderniwan allisquinganta” nir.

47 Tsaynam warmi imand caytapis mana puédirna tsuctsucyarra Jesuspa
Ndpanman gonguricuycurgan. Nircurnam willargan imanir yataycungantay
jinan Ora allisquinganta.

48 Tsaynam Jesus nirgan: “Hija, nogaman ydracamurmi tsay geshyayquipita
allirguyqui. Cananga cushishgana cuticuy” nir.

49 Jesus tsayno parlapaycaptinmi Jairupa wayinpita juc willacognin runa
chaycur Jairuta nirgan: “Tayta Jairo, tsuriquega wanushganam. ¢Imapanata
Jesustapis wayiquiman pushanqui?” nir.

50 Tsayta wiyaycurnam Jesus Jairuta nirgan: “Ama llaquicuytsu. Nogalla-
man yaracamuptiquega tsuriqui cawarimungam” nir.

51-53 Tsaynam Jairupa wayinman chaycur wanushga wamrapa wa-
gaycdyagta ricaycur Jesus nirgan: “Ama wagayaytsu. Cay wamra wanushga
caycarpis, punuycagnollam riccharcamunga” nir.

Tsayn0 niptin Jesustaga runacuna asipdyarganmi. Tsaynam wamra
wanushga caycanganman Jesus yaycatsirgan Pedruta, Juanta, Santiaguta,

y Jairutapis warmintinninta. Waquincuna aywaydnantaga manam munar-
gantsu.

>4Nircurnam Jesus wamrata maquinpita tsarircur cayno nirgan: “Wamra,
sharcamuy” nirnin.

55 Tsayno niptin wamra jinan 6ram cawarircamur sharcurgan. Tsaynam
Jesus nirgan tsay wamrata pachan garayananpa.

56 Wamran cawarimunganta ricaycur papanincuna pasaypa espantacurmi
cushicuyargan. Tsaypitanam Jesus nirgan: “Cay wamrata cawatsimungéata
pitapis willacuycédyanquimantd” nir.

9

Chunca ishcay (12) discipuluncunata Jesus cachangan

(Mateo 10.5-15; Marcos 6.7-13)

ITsaypitanam chunca ishcay apostolnincunata gayaycur poderninta Jesus
gorgan runacunapita supaycunata garguydnanpa y tucuyldya geshyawan
geshyacogcunata allitsiyinanpd.

2 Nircurnam paycunata cachargan Diospa alli willacuyninta
Willacuyénanpé y geshyacogcunata allitsiydnanpa cayno nirnin:

3 “Maypa aywarpis ama apayanquitsu tucruyquicunata, alporjayqui-
cunata, millcapayquicunata, ni gelléniquicunata. Janayquicunach6
ropayquicunallawan aywacuyanqui.

4 Maychopis pipis wayinman patsatsiyashuptiqui tsayllachd cacuyanqui
tsay marcapita aywacuyangayquiyag.

> May marcamanpis chdayaptiqui  sicush  runacuna mana
chasquiyashunquitsu, tsaypita aywacuyanqui chaquiquicunachd polvuta
tapsicusquir. Tsaynoga rurayanqui mana chasquiydshungayquipita Tayta
Dios paycunata castigananpa cagta musyatsirmi”.

6 Tsayno cachaptin discipuluncuna marcan marcanmi puriyargan Diospa
willacuyninta willacurnin. Tsaynomi atscag geshyagcunatapis allitsiyargan.

Rey Herodes yarpachacungan
(Mateo 14.1-12; Marcos 6.14-29)
7 Jesus tsaynd discipuluncunawan milagrucuna rurayanganta Galilea
provinciapa mandagnin Herodes pasaypam yarpachacurgan. Tsaynam
runacuna parlar niyargan: “Juan Bautistam cawarimushga” nir.

8 Waquincunam niyargan proféta Elias canganta. Y waquincunanam
niyargan unay willacognin maygan profétapis cawamunganta.

9 Juan cawarimunganta runacuna niyaptinmi Herodes yarpachacur nir-
gan: “Paypataga qulqulcha umantapls rogut31rga, ¢pird canman tsay runa?
Tsay runata imandOpard nogapis regiyctiman” nir.

5,000 runacuna micuydnanpd milagruta Jesus rurangan
(Mateo 14.13-21; Marcos 6.30-44; Juan 6.1-14)

10 Tsaypita apostolcuna willacuyninta willacur puriyanganpita cutir Je-
susta willapdyargan yachatsir puriyangancho iman0 cayanganta. Tsayno
willapdriyaptinnam paycunata pusharcurna Jesus aywargan Betsaida mar-
capa tsunyagnin quinranman.

11 Tsaypa aywayanganta musyaycur atscag runacuna gepanta aywayaptin
tsaychopis Jesusga Diospa willacuyninta willacurganmi y geshyagcunatapis
allitsirganmi.

12 Patsa tardiyaptinnam discipuluncuna Jesusta niyargan: “Taytay, cay
tsunyagchdga manam imapis cantsu cay runacuna micuydnanpd ni pat-
sacuyinanpd. Paycunata niycuy aywacur imallatapis rantir micuydnanpd”
nir.

I3Tsayno niyaptinnam Jesus nirgan: “Gamcuna micuyananpa garayay” nir.

Tsaynam paycuna niyargan: “jImdcunatardchi tincuycatsiydman! Caycho
capayaman pitsga tantawan ishcay pescadullachd. Micuy ranteg mana aywar
imarga ¢imatard caytsica runacunata garaycuyamanpis?” nir.

14 Tsaych6 runacunaga cayargan pitsga waranganomi (5,000) ollgucuna,
warmipis wamrapis mana yupashga. Tsaynam discipuluncunata Jesus nir-
gan: “Jamatsiyay llapan runacunata pitsga chuncacama (50)”.

15 Ningannomi discipuluncuna llapanta jamatsiyargan.

16 Tsaynam Jesus tsay pitsga tantata y ishcay pesciduta tsarircur ciéluman
Auquircur Tayta Diosman mafiacur agradesicurgan. Nircurnam tsay tantata y
pescaduta paquirir discipuluncunata macyargan runacunata aypuydnanpa.

17 Tsaych6 runacuna pachajuntam micuyargan. Manana munar sobra-
pacuyangantanam tantatawan pescdduta discipuluncuna goriyargan chunca
ishcay (12) canastacunaman.

Tayta Dios cachamungan salvacog canganta Jesuspd Pedro ningan
(Mateo 16.13-19; Marcos 8.27-29)

18 Tsaypita juc junagnam Jesus discipuluncunawan caycar Tayta Diosman
quiquillan mafiacurgan. Mafiacuyta ushasquirnam paycunata tapurgan:
“¢Noga pI cangitatd runacuna yarpayan?”

19 Tsaynam discipuluncuna niyargan: “Waquin runacunam niyan Juan
Bautista cangayquita. Waquincunam niyan unay proféta Elias cangayquita.
Y waquincunanam niyan unay juc proféta wanunganpita cawamushga can-
gayquita” nir.

20 Tsayno niyaptinnam paycunata Jesus tapurgan: “Y gamcunaga ¢noga pi
cangatatd yarpayanqui?” nir.

Tsaynam Pedro nirgan: “Gamga Tayta Dios cachamungan salvacogmi
canqui, taytay” nir.

Wanunanpda cagta Jesus willacungan
(Mateo 16.20-28; Marcos 8.30-9.1)
21 Tsayno Pedro niptinnam discipuluncunata Jesus nirgan: “Ama pitapis
willayayratsu Tayta noga salvacog cangéta.

22 Tayta Dios cachamangan runa caycaptipis pasaypa facatsirmi mal-
tratayamanga. Autoriddcuna, sacerddticunapa mandagnincuna, y ley yachat-
sicogcuna contrd sharcurmi wanutsiydmanga. Peru wanutsiydmanganpita
quimsa junagtaga cawamushami”.

23 Nircur llapan gatiragnincunatapis caynomi nirgan: “Pipis discipulil
cayta munarga quiquinpa munayllanta rurar ama cawatsuntsu. Imayca
Nacaych0 carpis nogaman ydracamur cawaydtsun. Wanunganyagpis noga
ningécunata cdsumag cagcunaga rasunpam nogaman criyicayamun.

24 Noga munangdnd mana cawar pipis quiquinpa munayninta rurar
cawacogcunaga infiernumanmi gaycucdyanga. Imayca facayta pasarpis noga
munangint cawagcunam itsanga gloriaman chéyanga.

25 Cay patsacho6 imaycayog cayanganpis ¢imapara pitapis valin Tayta Diosta
mana cdsunganpita infiernuman garpucénan captinga?

26 Pipis nogapita y willacuynipita pengacuptinga tsay pengacamagcunata
manam nogapis cadsushdtsu, Tayta Diospa angelnincunawan chipipir ciélupita
cutimungd junag.

27 Waquinniquicuna cawaycéllarran ricaydmanqui Tayta Dios cachaman-
gan salvacog rey chipipirra caycagta”.

Jircacho Jesus chipipegta quimsan discipuluncuna ricayangan
(Mateo 17.1-8; Marcos 9.2-8)

28 Tsaypita semdénatanam Jesus juc jircanman witsargan Tayta Diosman
mafacunanpd. Tsaypa witsarnam pushargan Pedruta, Juanta, y Santiaguta.

29 Tsaychod Jesus Tayta Diosman mafiacuycaptinmi gagllan jucndman
ticrasquirgan y ropanpis pasaypa yullag piirumanmi ticrasquirgan.

30 Tsayno caycaptinnam unay profétacuna Moiseswan Elias yuripasquir-
gan.

31 Tsay pasaypa chipipiycagchomi parlayargan Jerusalenché Tayta Dios
munanganng Jesus wanunanpa cagtapis.

32 Tsaycho Pedroga ishcay discipulu mayincunawanmi punuy atipaptin
ricchaycdyargan. Tsaymi ricayargan tsay profétacunawan Jesus chipipirra
parlayciyagta.

33 Tsaynam tsay runacuna illacasquiydnanpéna caycaptin Jesusta Pedro
nirgan: “Taytay, ima allipdmi cayman shacaydmurgd. Cananga ruraydmusha
quimsa tsucllacunata, jucta gampa, jucta Moisespd, y juctana Eliaspd” nir.
(Imano niytapis mana puédirmi Pedro tsaynollana parlapargan.)

34 Tsayno Pedro parlapaycaptinmi pucutay paycunata tsapasquirgan.
Discipulucunam pasaypa mantsariyargan.

35 Tsaynam pucutay rurinpita Tayta DlOS cayno nimurgan: “Paymi cuyay
tsurl. Pay niyashungayquicunata cdsucuyay” nirnin.

36 Tayta Dios tsaynd niscamuptinga Jesus japallannam caycdnd. Tsay
ricayangancunata discipuluncuna manam pitapis willacuyarganratsu.

Wanuy geshyayog wamrata Jesus allitsingan
(Mateo 17.14-18; Marcos 9.14-27)
37 Waraynin jircapita urdydmuptinnam atscag runacuna Jesusta
taripdyargan.
38Tsaynam tsay runacunapita juc runa Jesusta rugar caynoé nirgan: “Tayta,
cay jucllaylla tsurilldta mana ajayllapa ricaycullay.
39 Supaymi illagpita gayaritsin. Pampaman ishquitsin. Poshgaytapis
agtutsin. Mana dejaypam pasaypa tsuctsucyatsin.

40 Tsayn0 captinmi gamta mana tarir discipuluyquicunatapis rugacurgo
tsuripita supayta garguycuydnanpd. Peru paycunaga manam puédiyashgatsu”
nir.

41 Tsayno niptinnam Jesus nirgan: “jYdracuyniynag jutsasapa runacuna!
¢Nogallardtsurd tsaycunata ruraycdshd? iImayyagrd gamcunawan caycdsha!
Canan apayamuy tsay wamrata” nir.

42Tsaynam Jesuspa fidpanman wamrata apaycuyaptin supay tsuctsucydtsir
patsaman ishquiriycatsirgan. Tsayta ricaycurmi supayta Jesus ollgutupar-
gan wamrapita yargunanpa. Jinan 6ram wamra sdnuna ticrasquiptin Jesus
papaninta entregargan.

43 Tsayno Tayta Diospa poderninwan supayta gargunganta ricarmi runa-
cuna espantacur cushicuyargan.

Wanutsiydnanpd cagta Jesus yapay willacungan
(Mateo 17.22,23; Marcos 9.30,31)
Tsaycunata rurangancunapita runacuna cushishga caycayaptinpis
discipuluncunata Jesus nirgan caynomi:
44 “Wiyaydmay shumag y yarpardyay. Noga Tayta Diospita shamogta
runacuna entregaydmanga chiquimagnicunapa maquinmanmi” nir.
45 Tsayno Jesus parlapaptinpis discipuluncunaga manam tantiyayargantsu
runacuna wanutsiynanpd cagta. Tsayn0 mana tantiyarmi imapita tapur-
cuytaga mantsariyargan.

Mayganpis mas alliricashga cayta munayangan
(Mateo 18.1-5; Marcos 9.33-37)

46 Tsaypitanam Jesuspa discipuluncuna quiquin pura rimanacuyargan:
“Maygantsicshi ma llapantsicpa mandagnin cashun” nir.

47 Tsayn0 yarpaycdyanganta musyarirmi Jesus fi0dpanman juc wamrata
ichitsirgan.

48 Nircurnam nirgan: “Pipis cay wamratano runa mayinta alli ricag cagmi
nogata chasquiycdmag cuenta caycdyan. Nagana nogata chasquimarninga
cachamagni Tayta Diostapis chasquiycdyanmi. Juccunapita mas puédeg
caypd mana yarpagcunaga mas alli discipuliimi cayanqui”.

Tayta Diosta cdsucur allita ruragcunata mana michdydnanpd Jesus ningan
(Marcos 9.38-40)

49 Tsaynam discipulun Juan nirgan: “Taytay, nogacuna ricayargd su-
payyog runacunapita jutiquich6 juc runa supaycunata gargogtam. Pay
nogantsicwan mana puriptinmi michéyargo”.

50 Tsayno niptinnam Jesus nirgan: “Ama michédyanquitsu. Nogantsicwan
mana purishga carpis Tayta Diospa willacuyninta cdsucurga allillatam ruray-
can. Tsayno carninga manam nogantsicpa contrantsictsu caycan”.

Santiagutawan Juanta Jesus ajdipangan

51Jesus ciéluman cutinanpd ricognam tiempu chaycidmurgan. Tsayno cay-
captinpis mana mantsacuypam Jesus aywargan Jerusalenman.

52 Tsay aywaycarnam cachacurgan Samaria provinciacho juc marcaman,
tsaycho patsacuyananpa wayi asheg.

53 Tsay marcachdé runacuna manam chasquiyta munayargantsu,
Jerusalenpa aywaycanganta musyar.

54 Tsayn0 mana chasquiyaptinnam Santiaguwan Juan niyargan: “¢Elias
Nopata rugacungannd Tayta Diosta rugacuriydmancu ciélupita nina runtuta
cachaycamuptin cay runacuna ushacasquiyananpa?” nir.

>5 Tsaynam paycunata Jesus ajdpargan: [“Tayta Dios gamcunatapis cuya-
paycéydshuptiquega ¢ imanirtd juccunapéga tsayno yarpayanqui?]
56 Tsayno nisquirmi jucla marcapa aywacuyargan.

Gatirayta munag runacunata Jesus tantiyatsingan
(Mateo 8.19-22)

57Tsayno aywaycdyaptinmi juc runa Jesusta nirgan: “Tayta, maypa aywap-
tiquipis gamtaga gatirashayquim”.

58 Tsayno niptinmi Jesus nirgan: “Atogcunapaga machaynincuna canmi.
Pishgucunapapis geshuncuna canmi. Peru noga Tayta Diospita shamogpaga
manam ni juc wayillapis cantsu maycho punuycunalldpapis” nir.

59 Tsayno nisquirmi juc runata Jesus nirgan: “Discipulii canayquipd no-
gawan aywacushun” nir.

Niptinnam tsay runa nirgan: “Tayta Jesus, papanl wanuptin pampaycurga
gamta gatishayquim” nir.

60 Tsaynam Jesus nirgan: “Papéniquita pampaytard shuyacunayquipa
rantinga juclla nogawan aywacushun Diospa alli willacuyninta willacu-
nayquipd. Wanogcunataga quédagcunanachir pampacuyanga” nir.

61 Tsaypita juc runapis caynémi nirgan: “Tayta Jesus, nogapis
gamwan aywacuytam muna. Itsanga castdcunatard willaycamusha
aywacunantsicpa”.

62 Niptinnam paytapis Jesus nirgan: “Pipis gepapa ticracushgaga manam
yapyantsu. Tsayn0 castayquipd y imaycayquicunapdpis yarparaycarga no-
gapa discipulii cayta manam puédinquitsu”.

10

72 gatiragnincunata Jesus Diospa willacuyninta willacog cachangan
1 Tsaypitanam Jesus acrargan ganchis chunca ishcay (72) gatiragnincu-
nata.” Nircurnam ishcay ishcay cachargan pay aywananpi cag marcacuna-

man.
2 Tsayno cacharninmi Jesus cayno mrgan “Maytsicag runacunam listuna

caycdyan Diospa alli willacuyninta wiyacur chasquicuydnanpd. Imayca
jatun chacrachd wallcag runacunalla cosichaycagnomi willacogcunaga
wallcagllara cayan. Tsaymi Tayta Diosta rugacuyédnayqui willacogcuna mas
atsca cayananpa.

3 Cananga aywar willacuyay. Gamcunata cachayca atsca atogcunaman
ushacunata gaycapaycog cuentam, Diospa willacuyninta mana alli yaga runa-
cunatapis willacuydnayquipa”.

4“Ama apayanquitsu gelléniquicunata, gepiquicunata, ni llangiquicunata.
Piwanpis nénich0 tincurga ama parlacur cacuyanquitsu”.

5 “Pipa wayinman charpis wayiyogta niyanqui: ‘Alli caway caycutsun cay
wayicho’ nir.

6 Tsay wayiyog chasquiyédshuptiquega niyangayquinomi alli caway canga
tsay wayinchd. Mana chasquiyashuptiquega manam paypéga alli caway
cangatsu.

7 Pipis chasquiydshogniquicunapa wayillanchd posadardcuyanqui. Ama
wayin wayinrdga puriyanquitsu mas allitard munar. Arupacog runa arun-
ganplta péagunta chasqumml TsaynOmi gamcunapis Tayta Diospa willacuyn-
inta willacuyangayquipita ima mifiishtiyangayquitapis chasquiyanqui. Pipis
imallatapis garayashuptiqui micucurcuyanqui”.

* 1011 Waquin unay gellgashgancunaché nin ganchis chunca (70) gatiragnincuna canganta.

8 “May marcamanpis chdyaptiqui runacuna chasquicuyéshurniqui tsaycho
imallatapis garaydshungallayquita micuyanqui.

9 Tsay puriyangayqui marcacunacho geshyagcunata allitsiyanqui. Y runa-
cunata niyanqui: ‘Tayta Diospa alli willacuyninta musyatsicuy tiempu
chidmushganam’ nir.

10 May marcaman chdyaptiquipis runacuna mana chasquiyashuptiquega
calliman yargusquir niyanqui:

11 *Cay chaquicunachd polvuta tapsiyd mana alli yaga cayangayqui
musyacdnanpdmi. Ima captinpis musyayay salvacog rey gamcunaman
chdmunganta’.

12 Tsayn6 mana chasquiyashungayquipitam tsay runacunata Tayta Dios cas-
tiganga unay tiempu Sodoma marcacho castiganganpitapis mas cuyapaypar
cay patsa ushacangan junag”.

Jutsancunata mana dejagcuna infiernuman gaycucdydnanpd cagta Jesus

willangan
(Mateo 11.20-24)

13 “Corazin marca runacuna y Betsaida marca runacuna, jgamcunataga
Tayta Dios mana cuyapaypam castigaydshunqui! Gamcunach6 milagrucu-
nata rurangano Tiro y Sidon marcacunacho+ milagrucunata ruraptéga may-
nam Tayta Diosta perdonta mafiacur jutsa ruraynincunata dejariyanman
cargan. Tsayno jutsancunapita llaquicurnin maynam arripenticur cotenci-
apita ropata jaticurcur uchpaman jamaycur wagayanman cargan. Gamcu-
naga milagrucunata rurangdta ricaycarpis manam jutsa rurayniquicunata
dejayta munayanquitsu.

14 Tsayno jutsa rurayniquicunata mana dejayangayquipitam fisyu final
junagcho Tiro y Sidon runacunapitapis masra castigacdyanqui.

15 Capernaum marca runacuna, ;gamcunaga ‘Tayta Diospa fidpanmanmi
chédshd niyanquipischi? Tayta Diospa fi0panman chlyédnayquipa rantin gam-
cunaga infiernullamannam gaycucdyanqui”.

16 Tsaynod nisquirnam discipuluncunata nirgan: “Gamcuna willacuynita
willacuyaptiqui wiyayédshurga nogatapis wiyaycdydmanmi. Y gamcunata
mana chasquiydshogcunaga nogatapis manam  chasquiydmantsu.
Nogata mana chasquimag cagga cachamagni Tayta Diostapis manam
chasquiycdyantsu”.

Jesuspa discipuluncuna willacuyanganpita cutiyangan

17Tsaypita juc ishcay semdnacuna pasariptinnam ganchis chunca ishcay (72)
discipuluncuna willacuyanganpita cushishga cutiyargan Jesusman: “jRunacu-
napita supaycunata poderniquiwan garguyapti yargushgam, taytay!” nirnin.

18 Tsaynam Jesus nirgan: “Au, musyami supaycuna runacunapita yargun-
gantaga. Ciélupita tillagucur rdyu ratamungannomi Satanaspa puédeg caynin
illagaycan.

19 Nogam podernita gamcunaman churargé, llapan mana allicunata
jarurir pasayanayquipd. Tsayno Satanaspa puédeg caynintapis mana casuypa
cayaptiquega imatapis mananam ruraydshunquinatsu.

20 Runacunapita supaycunata gargur cushicuyangayquipitaga masra
cushicuyay jutiquicuna Tayta Diospa libruncho gellgaraycanganta”.

T 10:12 Sodomaché tirag runacunata Tayta Dios castiganganta musyanayquipé liyinqui Genesis
19.1-29. % 10:13 Tiro y Sidon marca runacuna imand cayangantapis musyanayquip liyinqui Isaias
capitulu 23; Ezequiel capitulu 26-pita 28-yag; Amos 1.9,10.

Tayta Diosta Jesus alabangan
(Mateo 11.25-27;13.16,17)

21 Tsaypitanam Jesus Espiritu Santupa munayninwan cushicur Tayta
Diosta alabar cayno nirgan: “Papalld, ciéluchOpis cay patsachopis imaycawan
munayyogmi gamga caycanqui. Gamta alaballami, Tayta Dios. Yachag
tucogcunata tantiyatsinayquipa rantinga llanu runacunachOmi tantiyatsi-
curguyqui nogata cachamangayquita. Tsayno cananpa yarpangayquinollam
ruracashga, papallad” nir.

22Nircurnam discipuluncunata nirgan: “Papallamillapantapis munayniman
churamushga, tsurin capti. Noga imand cangditapis payllam musyaman.
Tsaynollam papélld imano cangantapis nogalla musya. Tsaymi tantiyatsinga
cagcunalla musyayanqui Tayta Dios iman0 cangantapis”.

23 Tsaypita discipuluncunallawan caycarnam paycunata nirgan: “Gamcu-
nam imata rurangicunata ricar y imata yachatsingdcunata wiyar tantiy-
acuyanquinoga imando cangatapis.

24Unay profétacunapis y mandacog reycunapis cay rurangacunataga ricayta
munayargannam. Ricamayta munarpis manam ricaydmashgatsu. Tsaynomi
noga willacungicunata wiyayta munarpis mana wiyacuyashgatsu. Gamcu-
nam siga ricaycdydmanqui y wiyayciyamanqui”.

Runa mayinta Samaria runa cuyapangan

25 Tsaypita juc cutich6nam juc ley yachatsicog runa Jesus yachag canganta
o mana yachag cangantapis musyananpa cayno tapurgan: “Taytay, ;imataté
rurdman imaypis mana ushacag alli cawayman yaycundpa?” nir.

26 Tsayno niptin Jesusnam nirgan: “M4, puntata gamtara tapurishayqui.
¢Imatatd tantiyanqui Moises gellgangan leycunata liyir?”

27 Niptinnam tsay runa nirgan: “Mana ushacicog alli cawayman runa
yaycunanpdga tsay leycunachdga caynomi nican: ‘Llapan shonguyquiwan
Tayta Diosman yédracur cawanqui. Tsayno llapan voluntdniquiwan, llapan
callpayquiwan, y llapan yarpayniquiwan munanganta ruranqui. Y runa
mayiquicunatapis llapan shonguyquiwan cuyanqui’ nir”.

28 Tsayn0 niptinnam Jesus nirgan: “Tsaytaga allitam nirguyqui. Tsay
ningayquicunata cumplirga gampis mana ushacag alli cawayman yaycun-
quim”.

29 Tsayno niptinnam tsay ley yachatsicog runa Jesusta yapay tapurgan:
“TsayOraga gampa ¢picunatd runa mayeéga, taytay?”

30 Tsaynam Jesus “Puntataga wiyamayra” nir cayno nirgan: “Juc runam
aywaycdnd Jerusalen marcapita Jerico marcaman. Tsayn0 aywaycaptin
ladroncuna pasaypa magacacharcur jatirangan ropanta y imaycantapis
gechusquir wanushgatano jagirir jegariyand”.

31 “Tsay ndnipam aywaycdna juc sacerdoti. Tsayna wanushgatanona runa
jitaraycagta ricaycarpis tsay sacerdt')tega manapis ricag tucur pasacuna.

32 Tsaypita sacerdotipa juc yanapagninpis tsaynéta ricaycar mana ricag
tucullar yagacurir pdsacuna.

33 Juc Samaria runana tsay ndnipa aywaycar tsayman chénd. Israel runa-
cuna Samaria runacunawan chiquinacuycarpis tsay Samaria runaga tsayno
yawarllana jitaraycagta ricaycur pasaypa cuyapasquinad.

34 Tsayna acétiwan y vinuwan jampipaycur ratashcunawan wataparcur
ashnunman muntarcatsir apanad patsacungan wayiyag. Nircur tsaycho
payga jampir ichic ]uclayanganyag tapardnd.

35 Tsaypita warayninna tsay cuyapécog runa bulsicunpita gelléta jipisquir
péagand tsay wayiyogta ishcay junag arupacur ginangantan0: ‘Cay geshyagta

ricapaycdllanqui cutimungdyag, taytay. Imachopis masta gastacuptiquega
cutimurmi pégalldshayqui’ ” nir.

36 Jesus tsayno willapayta ushasquirnam tsay ley yachatsicog runata
tapurgan caynd nir: “Tsay quimsan runacunapita ¢maygan cagta
wanuycagna runa mayinta cuyapargan?”

37Tsayno6 niptinnam tsay runa nirgan: “Samaria runam, taytay” nir.

Tsaynam Jesus nirgan: “Canan gampis tsay cuyapdcog runanélla runa

mayiquita cuyapanqui”.

Martapay Mariapa wayincho Jesus yachatsingan

38 Tsaypita aywacurnam Jesus discipuluncunawan chéyargan juc tacshalla
marcaman. Tsaycho Martapa wayinman Jesus chaycuptinnam pay patsat-
sirgan.

39 Martapa fiaflan Marianam Jesuspa fidpanman jamacuycurgan, Tayta
Diospé parlapangancunata wiyayta munar.

40 Martam itsanga tsay wayincho imayca ruraynincunata ruracuycargan.
Tsaymi imayca ruraynincuna captin Jesusta nirgan: “Sefior Jesus, ¢imanirtd
Nafid tsaychd jamardcun noga caychod imayca ruraycunawan facaycapti?
Niycullay yanapaménanpd” nir.

41 Tsaynam Jesus nirgan: “Marta, ¢imanirtd tsaynd nimanqui? Gamga
alldpa yarpachacunqui imapis rurayniquicunallapimi.

42 Tsay quiquiquipa rurayniquillapé yarpachacunayquipa rantinga Tayta
Dios ningancunata yachacunayquipé cagtam yarpachacunayqui. Mariaga
yachatsingicunatam wiyaycdman. Tsayno yachacungantaga manam pipis
gechunganatsu”.

11

Tayta Diosman marfiacunantsicpd Jesus yachatsicungan
(Mateo 6.9-15;7.7-11)

1 Tsaypita juc cutichdnam Jesus mafiacuycargan Tayta Diosman. Mafiacuyta
ushasquiptinnam juc discipulun Jesusta nirgan: “Discipuluncunata Juan
Bautista yachatsingannd nogacunatapis yachaycatsiydmay Tayta Diosman
maflacuydndpd, taytay” nir.

2Tsaynam Jesus nirgan: “Cayndmi Tayta Diosman mafiacuyédnayqui:

‘Ciélucho caycag Tayta Diosllacuna,

llapan runacuna gamta adorayéllashuy.

Munangayquind llapan runacunapis gamllaman yaracamur cawaycuyatsun.

[Ciéluch6 munangayquindlla cay patsachopis camacayculldtsun.]

3 Cada junagpa micuyllacuna ama faltaycatsillaytsu ari.

4 Runa mayi mana alli ricamaptinpis noga perdonangénélla jutsdcunapita
perdonaycayamay.

Jutsaman Satanas ishquitsiydmayta munaptinpis tsapaycayalldmay,

[y yanapaycayéalldmay llutancunata imaypis mana rurayanépa.

Tsayno cayculldtsun]’ ”.

> Nircur Tayta Diosman imaypis mafiacuypd Jesus caynomi willapargan:
“Juc runash pullan pagas aywand amigunpa wayinman: ‘Vicinu, quimsa
tantayquita mafiacushayqui.

6 Juc amiglimi wayiman posadacamushga. Imalldpis manam caycapa-
mantsu garaycundpa’ nir.



SAN LUCAS 11:7 148 SANLUCAS 11:21

7 Tsayn0 mafacuptinshi vicinunga nind: ‘;Imanirtd cay Orard shamunqui
tsayta mafiacamag? Punciipis trancashganam y wamrdcunapis
punucuycdyannam,. Cay Oraga manam gamta atiendiyta puédinatsu’ nir”.

8 Tsaynd nisquirnam Jesus caynd nirgan: “Sharcamuyta mana mu-
naycarpis yaparir yaparir gayacuptinga vicinun garangam mifiishtinganta.
Manam amigun canganpitatsu garanga, sindga pasaypa gayacuptin manana
atiparmi. [Yaga runacunapis tsaynd yanapacog caycaptinga Tayta Diosga
masrami yanapayashunqui.]

9-10 Tsaymi Tayta Diosmanga imaypis mafiacuydnayqui. Imata mifiishtirpis
rugacuyay. Puncupita gayacognord mafacuyay. Tayta Diosman
mafiacogcunaga chasquiyanmi. Imata mifiishtirpis rugacogcunaga tariyanmi.
Gayacogcunataga Tayta Dios wiyanmi”.

11 “Gamcunata maygayquitapis wamrayquicuna [tantata
mafacuydshuptiqui  ¢rumitatsurd aptaparcuyanquiman?] Pescaduta
mafacuydshuptiquipis ¢culebratatsurd aptaparcuyanquiman?

12 TsaynOpis runtuta mafacuydshuptiqui ¢atapoguy curutatsura
aptaparcuyanquiman?

13 Gamcunaga mayldya yaga carpis wamrayquicunataga alli cagllatam
garayanqui. Tsayn0 gamcuna caycdayaptiquega ci€luch0 caycag Tayta Diosga
masrami alli cagllata garayashunqui. Tsay alli cagga Espiritu Santum”.

Satanaspa munaynincho Jesus caycanganta runacuna niyangan
(Mateo 12.22-30; Marcos 3.20-27)

14 Juc cutinam upayashga runapita supayta Jesus gargurgan. Supay
yargusquiptinnam tsay runa parlayta gallaycurgan. Tsayno allitsegta ricay-
cur runacuna espantacur cushicuyargan.

15 Tsayn0 caycaptinpis waquin runacunaga niyargan: “Manam
Tayta Diospa poderninwantsu supayta gargushga, sin0ga supaycunapa
mandagnin Satanaspa poderninwanmi” nir.

16 Waquinnam Jesusta tapog tucur niyargan: “Tayta Diospa poderninwan
supayta gargungayquita musyayindpd mastapis milagrutaga ruraramuy
ari” nir.

17 Tsayn6 parlaycdyanganta musyarnam Jesus nirgan: “Manam
yarpaycdyangayquinOtsu. Cay ningdta wiyarcaydmay. Juc nacioncho runacuna
quiquincuna pura chiquinacurga wanutsinacurmi ushacétsinacuyanman.
Tsaynomi juc marcachd o juc wayichd tagcunapis quiquincuna pura
chiquinacur wacpa caypa gargunacuycar ushacdyanman.

18 Tsayno caycaptinga gamcuna ama yarpdyaytsu Satanaspa poderninwan
supaycunata gargungdta. Supaycunata mandagnin Satanas garguptinga
poderniynagna ticrarmi ushacéatsinacuyanman”.

19 “Gamcunaché waquin runacuna supaycunata runacunapita
garguyaptin yarpdyanqui Tayta Diospa poderninwan garguyangantam.
Tsayn0 yarpaycarga ¢/imanirtd nogapdga yarpdyanqui Satanaspa podern-
inwan supaycunata gargungdta? Tsay llutan yarpayniquicunawanmi
manacagcunata parlayanqui.

20 Nogata Espiritu Santo yanapamaptin supaycunata gargungdata ricarmi
gamcuna musyayanqui Tayta Diospita salvacog rey shamungata”.

21 Satanaspita mas puédeg canganta tantiyatsirmi Jesus mastapis nir-
gan: “Juc lisu runa wayinta tapaycaptinga manam pipis imantapis suwapan-
mantsu.

22 Tsayno0 tadpaycaptinpis paypita mas puédeg runa chaycurmi itsanga tu-
crunta gechurir imantapis apacunman. [Tsay cuentanOmi nogapis puédeg
cayniwan Satanaspa maquinpita runacunata jipiyca)]”.

23Nircurmi caynopis Jesus nirgan: “Pipis ningdcunata mana casumag cagcu-
nanam Satanaspa munaynincho cayan. Y nogata cdsumag cagga noga mu-
nangatam ruraycdyan’.

Maypitapis yargunganman supay cutingan
(Mateo 12.43-45)
24 “Juc runapita supay yargucur jacogcunapam aywan tdnanpd ashirnin.
Maychopis mana tarirnam yarpasquin tdrangan runaman yapay cutiycuyta.
25Tsayno cutirnam taririn tsay runapa shongunta shumag churapacushga
pitsapacushga wayitanora.
26 Tsaynota tariycurnam tsay runaman cutin paypita mas mana allin cag
ganchis (7) supaycunata pushacurcurna tsay runacho cangan técuydnanpa.
Tsaymi puntata canganpitapis mas peyormanna ticracurin”.

Tayta Diosta cdisucogcuna cushicungan
27 ]esus tsaynd parlaycaptinnam runacunapa chépinpita juc warmi nimur-
gan: “iDiospa willacognin cangayquipita ima cushishgara wachaycushog y
shacshatsishog mamayqui caycan!” nir.
28 Tsayno niptin Jesusnam nirgan: “Mama cushicungannéllam Tayta Dios
ninganta chasquicur wiyacogcunapis masra cushishga caycdyan”.

Milagrutard Jesus rurananta munayangan
(Mateo 12.38-42; Marcos 8.12)

29 Tsaypitanam runacuna Jesus caycangan cagman goricdyaptin cayno
nirgan: “Gamcunaga Tayta Diosman mana yédracog mana alli runacuna
carmimilagrutara ricayta munaycdyanqui. Gamcuna munayangayquinoraga
manam ima milagrutapis rurashétsu. Tsaypa rantinga Tayta Dios juc mila-
grutam ruranga proféta Jonas cawaycaptin ruranganno.

30 Musyayangayquin0Opis unay Jonastam jatuncaray pescddupa pachanché
caycanganpita yargatsimurgan.” Tsayndmi nogatapis pamparangipita
cawatsimanga”.

31“Salomonpa yachatsicuyninta wiyananpdmi ‘Sabah’ ningan nacionpita
juc reinapis caruta shamurgan Jerusalenman.t Paypis fisyu final junagcho
sharcamungam canan witsan runacunata ‘Salomonpa yachatsicuyninta
noga chasquicungano ¢imanirtd gamcunapis Tayta Diospa tsurin yachatsi-
cunganta mana chasquicuyargayquitsu? ninanpa”.

32“Tsaynopis Jonas Diospa willacuyninta willacuptin wiyar Ninive marca
runacuna jutsa ruraynincunata jagiriyargan. Jonaspitapis mas imay-
cawan munayyog caycapti willacungdtaga canan witsan runacuna manam
casucuyantsu. Tsaymi fisyu final junagcho Ninive runacuna sharcaydmunga:
‘Jonas willacunganta chasquicuyangéno ¢imanirtd Tayta Diospa tsurin willa-
cunganta chasquicuyargayquitsu?’ niyananpa”.

Alli shonguyog cagcuna Jesusta chasquiyangan
(Mateo 5.15;6.22,23)

* 11:30 Jonastaga quimsa junag jatuncaray pescadupa pachanchd caycanganpita Tayta Diosmi
yargatsimurgan. Jesustapis quimsa junagmi pamparanganpita cawatsimurgan. Jonaspita masta
musyanayquipé liyinqui Bibliaché “Jonas” ningan libruta. T 11:31 Rey Salomonta watucag shamog
reinapita musyanayquipa liyinqui 1 Reyes 10.1-13.

33 Tsaypitanam Jesus nirgan: “Actsita tsaritsir alérimanmi churantsic wayi-
man yaycogcuna shumag ricaydnanpd. Manam imaypis tsaritsintsictsu catri
jawancunaman churanantsicpéga.

34 Runacuna ricaydnanpd actsi atsicyagnomi gamcunapis runacuna
ricaydshunayquipd noga ningécunata cisuydnayqui. Nogata mana cdsumarninmi
Tayta Dios munangantaga ruraycdyanquitsu. Tsaymi tantiyacuyanquitsu
tsacaychono jutsa rurag cayangayquita.

35 Waquin runacuna ‘Tayta Dios munanganndmi cawaycd’ nicarpis
manam rasunpaypatsu Tayta Dios munangannd cawaycdyan. Pagtatd tsay
runacunand cayanquiman.

36 Willacungicunata rasunpis chasquicurga Tayta Dios cachamanganta
shumagmi tantiyayanqui, tsacaychd actsiwan imaycacunatapis
ricaycagnona”.

Fariseucunata Jesus gayapangan
(Mateo 23.1-36; Marcos 12.38-40; Lucas 20.45-47)

37 Jesus parlayta ushasquiptinnam juc fariseo runa invitargan
micuydnanpd. Tsaynam wayiman chaycur Jesus jamacurgan.

38 Israel runacunaga unay runacunapa Usuncunata cumplirmi manara mi-
cur maquincunatara awicuyag limpiu caycaptinpis. Tsaymi Jesus maquin-
cunata mana awicullar micuycdyagta ricar yarpachacurnin invitag fariseo
runa Jesusta ricapargan.

39 Tsaynam Jesus nirgan: “Gamcunaga maquiquicunata awirpis
pucilluyquicunata y matiquicunata janallanta awirir rurin ganrata
dejaycognodmi caycdyanqui. Pucillupa y matipa rurincho ganra caycagnomi
llutan yarpayniquicunawan y imaycapa mallag cayangayquicunawanga
raccha shongu caycayanqui.

40 {Mana tantiyacog runacuna! ¢Manacu musyayanqui Tayta Dioslla cuer-
puyquicunata camar shonguyquicunatapis ruranganta?

41 Tsaymi shonguyquicunapis awishga cuenta cananpéga pobricunata
cuyapar yanapayay. Tsayno rurayaptiquimi Tayta Diospdga shonguyqui-
cuna limpiu canga, manam maquiquicunallaga”.

42“;Allau, fariseucuna! Gamcunataga Tayta Dios mana cuyapaypam casti-
gayashunqui. Gamcunaga templuman Tayta Diospa garaynin apaydnayquipd
huertayquicunapita mentatapis, anistapis ni imatapis chunca (10) ap-
tay capuydshuptiqui juc aptaytaga imaypis raquiycdyanquim: ‘Tayta Diospa
palabran gellgaranganmanmi llapantapis cumpliycdyd’ nirnin. Tsaycu-
nata rurarpis manam runa mayiquicunawan allega cawayanquitsu ni
manam cuyapdyanquitsu. Nircur imata aunircurpis manam cumpliyan-
quitsu. Diospa ichic garayta apar cumplingayquinolla runa mayiquicunata
alli ricayay, cuyapdyay, y imata aunirpis cumpliyay”.

43 “jAllau, fariseucuna! Gamcunata Tayta Dios mana cuyapaypam
castigayashunqui. Gamcunaga goricdcuydnan wayicunacho allin cag
jamacunamanrd jamacuyta munaycdyanqui. Tsaynopis gamcuna
munaycdyanqui pldzacunach0 yachatsicog cayangayquipita runacuna
alabayéshunallayquitam”.

44 “;Allau, Tayta Dios mana cuyapaypam castigaydshunqui! Gamcuna runa-
cuna ricayashunayquillapdga, @ alli tucuycuyanqui. Peru pamparangancho
ismushga ayanomi melanaypéa caycéiyanqui Tayta Diospdga. Tsayno mana alli
shonguyog cayangayquitaga runacuna manam musyayantsu”.

45 Tsayta wiyarnam Moises gellgangan ley yachatsicog juc runa nirgan:
“Tsayno nirga nogacunatapis wiyaycatsiydmanquim, taytay” nir.

46 Niptin Jesusnam nirgan: “jAllau, gamcunapis ley yachatsicogcuna! Tayta
Dios mana cuyapaypam castigaydshunqui. Gamcunaga runacuna imand
caytapis mana camdapacuyanganyagmi Moises gellgangan leycunaman yapa-
yaparcur cumplitsiyta munayanqui. Tsayno captinpis shumag alli tupayl-
lapa yachatsiydnayquipa rantinmi ollgii tupaypara yachatsiyanqui”.

47 “iAllau gamcuna! Tayta Dios mana cuyapaypam castigayashunqui.
Gamcunaga alli cayangayquita runacuna niyénallanpdmi unay runacuna
wanutsiyangan profétacuna pampardyangan janancho capillancunara ru-
rapayanquipis.

48 Tsayn0 ruraparpis profétacuna gellgayangancunata mana césur paycu-
nata wanutseg unay runacunanéllam gamcunapis caycdyanqui”.

49 “Tsayn0d captinmi imand cananpa cagtapis musyar Tayta Dios unay
nirgan: ‘Cachamushé willacog profétdcunata y apostolnicunata. Waquintam
wanutsiyanga y waquin cagtanam chiquir fiacatsiyanga’ nir.

50-51 Tsayn0 cayangayquipitam gamcunata Tayta Dios juzgayadshunqui,
Abelta wanutsegtano, Berequiaspa tsurin Zacariasta altarpa fidpanch0
wanutsegtand, y mas waquin profétacunata wanutsegcunatano”.:

52 “jAllau ley yachatsicogcuna! Tayta Dios mana cuyapaypam casti-
gaydshunqui. Runacuna Diospa willacuyninta yachacuyta munayaptinpis
yachag tucurmi llutancunata yachatsicuyanqui. Rasunpaga quiquiquicu-
napis Diospa willacuynintaga manam cdsuyanquitsu”.

53-54 Tsayn0 Jesus niptinnam ley yachatsicogcunawan fariseucuna
ajanacurcuyargan. Tsaypitanam Jesusta rabyanapar tapupdyargan
imaycaldyatapucuycunata Roma mandacogpa contran parlaptinga tsaynopa
présuydnanpa.

12

Alli tucogcunata Tayta Dios juzgananpd Jesus ningan

1Jesus tsayno parlaycaptinrdmi pasaypa atsca runacuna wayi fidpanman
goricdyargan.  Tsaychd parlanganta wiyayta munarninmi cumanacur
jarunacurra caycéyargan. Tsaynam discipuluncunata Jesus nirgan: “Fariseu-
cunaga ‘Tayta Dios ningancunata llapantam ruraycd’ nicarpis manam
cumpliyantsu. Pagta paycunano gamcunapis caycdyanquiman.

2 Pacayllapa jutsa rurayniquicuna imay musyacarpis musyacangam.
Manam ima rurayniquicunapis mana musyacagga cangatsu.

3 TsaynOmi puncuta wichgarcur pacayllapa parlayangayquicunapis may-
acanga. Ushacdcuy junagga imayca llutan rurayniquicunatapis Tayta Dios
juzgangam”.

Pitapis mana mantsacuypa willacuyninta willacunapd Jesus yachatsicun-
gan
(Mateo 10.28-31)

4 “Cuyay amiglicuna, nogapa willacuynita willacuyaptiqui runacuna
wanutsiyashurpis almayquicunataga manam imanayangatsu.  Tsayno
caycaptinga manam pitapis mantsacuyanayquitsu.

5 Paycunapita mantsacuyadnayquipa rantinga Tayta Diosllata mantsacuyay.
Paymi munayyog caycan almantinta infiernuman gaycunanpépis”.

6 “Pishgucuna runacunapd mana alldpa cuestaptinpis Tayta Diospéga
valinmi. Payga manam gongantsu ni jucllayllatapis.

¥ 11:50-51 Abelta wanutsiyanganta musyanayquipi liyinqui Genesis 4.8. Zacariasta wanutsiyan-
ganta musyanayquipad liyinqui 2 Cronicas 24.20-22.

7 Pishgucunatapis tsayno ricaycarga gamcunataniga masrami Tayta Dios
imand cayangayquitapis ricaycdyishunqui. Hasta agtsayquicunatapis yu-
pashgatam payga caycatsin. Tayta Dios tsayno ricaycaydshuptiquega pipitapis
ama mantsariyanquitsu”.

Jesuspa favornin parlagcuna imané caydnanpd willacungan
(Mateo 10.32,33; 12.32;10.19,20)

8 “Pipis nogaman criyicog canganta mana pengacuypa willacuptinga no-
gapis Tayta Diospa y angelnincunapa fidpanch0 paycunapa favorninmi par-
lasha.

9 Pipis nogapita pengacur willacuynita mana willacuptinga nogapis Tayta
Diospa y angelnincunapa fidpanch0 paycunata ‘Manam regitsu’ nishami”.

10 “Tayta Diospita shamungédta mana tantiyar nogapd llutanta parlayapt-
inpis Tayta Diosga perdonangam. Salvacog cangita Espiritu Santo tan-
tiyaycdtsiptin contra captinmiitsanga Tayta Dios imaypis perdonanganatsu”.

11 “Nogaman criyicamog cayangayquipitam goricdcuydnan wayi-
cunaman, juezcunaman, Yy waquin autoriddcunaman apaydshunqui
castigaydshunayquipd. Tsaycho ama llaquicuyanquitsu: ‘;Imandpard cananga
salvacuycusha? o ‘¢Imatard niycusha? nirnin.

12 Espiritu Santum tantiyatsiyashunqui imata parlayédnayquipépis”.

Imapdapis mallagashga runa mana canantsicpd Jesuspa yachatsicuynin

13 Runacunapa chdépinpitam juc runa cayné nimurgan Jesusta: “Taytay,
waugita niycuy tdcamangan cag herencidta raquipdménanpd” nir.

14 Tsaynam Jesus nirgan: “Amigu, manam juezniquitsu noga ca tsayno
niménayquipdga” nir.

15 Nircurnam runacunata nirgan: “Ama imapdpis mallagashga cayan-
quitsu. Alli cawayga manam imaycayogpis cayaptiquirdtsu” nir.

16 Nircurpis Jesus cayn0 nirmi willapargan: “Juc ricu runam murucungan-
pita pasaypa coséchata gorina.

17 Tsayna tsay ricu runa yarpachacund: ‘Cananga ¢maymantd caytsica
micuynita churasha? Wayi manam aypannatsu churandpd’ nir.

18 Tsayno yarpachacurna nind: ‘Canan trdja wayita pascasquirchir jucta
sharcatsishd mas jatuncarayta. Tsaymanmi llapan goringd micuynicunata y
imaycdacunatapis churasha.

19 Tsayno churacuycuptéga atsca watapdmi micuynicuna canga. Tsayno
churacuycurmi itsanga micur upyar cushishgallana cawacusha’ nir.

20 Tsayno yarpachacurir caycaptinna Tayta Dios nina: ‘jLlutan yarpag
malafé togshu! jCanan pagasmi gam wanunqui! Llapan churangayquicuna
¢pipdrd quédanga? nir”.

21 Tsayno parlayta ushasquirmi Jesus nirgan: “Tsay ricu runa, runa may-
incunata mana yanapar wanungannomi llapan malafé runacunapis runa
mayinta mana yanaparga Tayta Diospita imatapis chasquiyangatsu”.

Tayta Diosman imaypis ydracuydnanpd Jesus yachatsicungan
(Mateo 6.25-34)
22 Nircur discipuluncunatapis Jesus nirgan caynomi: “Ama yarpachacuyan-
quitsu: ‘Canan ¢imatard micusha? ¢Imatara jaticusha?’ nirnin.
23 Micuynintsic mana captinpis répantsic mana captinpis cushicushun
Tayta Dios cawayta gomangantsicpita.

24 Shumag tantiyacuyay pishgucuna imané cawayangantapis. Paycunaga
manam murucuyantsu, manam cosichayantsu, ni trdjacuyantsu. Tsayno cay-
captinpis Tayta Diosmi micuynincuna faltatsintsu. Gamcunaga tsay pishgu-
cunapitapis mas valegmi cayanqui Tayta Diospéga.

25 Tsaynd imaycapa mayldya yarpachacurpis ¢pirdchi tamaéafiunpita
masllataga jatunyarcunman?

26 Imaycapis ushacagcunallapa yarparédyinayquipa rantinga, imayca mana
faltatseg Tayta Diosman ydracullar cawacuyay”.

27“Tantiyacuyay waytacuna imand cuyaypa tuctuyangantapis. Waytacu-
naga manam aruyantsu ni putscacuyantsu. Peru nicarpis imané cuyayl-
lapdmi ricacuyan. Waytacuna cuyayllapa tuctunganndga manam unay rey
Salomon jaticungan répancunapis iwalargantsu.

28 Tsay waytacuna tsaquirinanlla caycaptinpis Tayta Diosga ima shumag-
tam tuctutsin. Tsayno Cuyayllapata tuctuycat51rga ¢manatsurd gamcunatanaga
yanapayashunqulman ropashga cayinayquipd, yaracuyniynag runacuna?”

29 “Tsayné caycaptinga manam yarpachacuyénayquitsu imata
micuydnayquipd ni imata upuyanayquipdpis.

30 Tsaycunata yarpachacurga puriyan Tayta Diosman mana yéracog
runacunallam. Gamcunaga tsay mana yiracog runacunand ama
yarpachacuyaytsu. Tayta Diosga musyaycanmi imata mifiishtiyangayquitapis.

31 Tsay imapépis yarpachacuyédnayquipa rantinga Tayta Dios munanganta
rurar cawaydnayquipd cagta yarpachacuyayga. Pay munanganno cawayap-
tiquega imata mifiishtiyangayquitapis Tayta Dios manam faltatsingatsu”.

Ricuyayllapd mana yarpachacunantsicpd cagta Jesus yachatsicungan
(Mateo 6.19-21)

32 “Cuyay gatirdmagnicuna, ama llaquicuyaytsu. Gamcunatam Tayta Dios
acrayashurgayqui imayyagpis paywan cawayanayquipa.

33 Capuyashungayquita imayquicunatapis ranticusquir mana capogcunata
yanapayay. Tsaynoé runa mayiquicunawan cuyanacur cawarga ciéluchomi
Tayta Dioswan imayyagpis alli cawayta chasquiyanqui. Tsaytaga mananam
runapis suwangatsu ni puyupis ushangatsu.

34Imaycayogpis cayllapa cagta yarpachacurmi manana Tayta Diosmanga
yarpdayanquinatsu”.

Jesuspa cutimuyninpda alistacushga canantsicpd yachatsicuynin
(Mateo 24.45-51)

35-36 “Gamcuna listacushga maya-mayallana caycédyay noga ciélupita cu-
timupti chasquicaydménayquipd. Casaracuy fiestapita patronnin cutimu-
nanta empliydduncuna shuyacogcunandlla nogatapis shuyacaycidydmanqui.
Actsicurcur puncuta quichapédnanpa shuyaragnolla gamcunapis listacushga
caycayay.

37Tsay patron illanganpita cutir ydtsinganno shuyaycagta tariycur imanoéra
cushicur alabanman tsay empliyddunta. Mésaman jamaycatsir quiquin pa-
tronmi sirvinga.

38 Tsay patron illanganpita imay 6ra chdnanpd cagta mana musyar em-
pliydduncuna shuyacuyanganndllam, nogatapis maya-mayalla listacushga
shuyacaydménayqui ciélupita cutimundta musyaycarga. Tsaynd shuya-
caycdyamagta tariptéga imano cushicuyra gamcunapéa caycunga”.

39-40“Manam pipis punucunmantsu ladron suwapénanpd cagta musyarga.
Maya-mayallam waranman imancunatapis tdpaycar. Tsay ladronta shuy-
acognolla gamcunapis maya-mayalla imaypis caycdyay, noga cutimunapa
cagtamusyaycarga. Noga ciélupita cutimushd mana yarpdyamangayqui Oram”.

41 Tsaynam Pedro tapurgan: “Tsayno cay iwalatsicuycunawan yachatsi-
cungayquega ¢nogacunallapdcu o llapan runacunapéwancu?” nir.

42 Niptinnam Jesus nirgan: “Musyayangayquindpis juc patron maypapis
illarga mas yéracuypd cag empliydduntam haciendancho dejan imaycancu-
natapis shumag ricaycdnanpa y waquin empliydduncunatapis Oranch6 garar
caycananpa.

43 Tsay patron illanganpita cutir yatsingann6 llapantapis ruraycagta tariy-
cur iman0ré cushicur alabanman tsay empliyddunta.

44 Empliyadun tsayno alli portacuptinnam paypa maquinmanna churan-
man llapan 1maycantapls rlcananpa

45 Peru mana ydaracuypd cag empliyddum itsanga yarpan: ‘Patronni ma-
narami rasllaga cutiramungaratsu’ nirnin. Tsayn0 yarparnam empliyadu
mayincunatapis magar ushan y fiestacunacho puricur, micur upyar cacun.

46 Tsaynd caycagman patronnin mana yarpashgata illanganpita chay-
curga empliyddun mana allicunata ruraycagta tariycur patronnin maga-
cacharcurmi gargunga. Tsaynomi janan shongulla criyicogcunatapis Tayta
Dios infiernuman gaycunga. Tsaychomi wagar quirutapis uchuyangardga”.

47-48 “Juc empliyddu mana musyayninpa imatapis llutanta ruraptinga pa-
tronnin manam alldpatsu castiganga. Peru patronnin ninganta musyaycar
mana wiyacuypa llutancunata ruraptinmi itsanga patronnin pasaypa casti-
ganga. Tsaynollam pipis Tayta Dios munanganta musyaycar mana cumplirga
castiguman gaycucdyanga”.

Jesusman criyicogcuna chiquishga caydnanpd cagta ningan
(Mateo 10.34-36)

49 “Cay patsaman noga shamurgd chasquimag cagcuna salvashga
cayananpd y mana chasquimag cagcuna mana salvashga cayananpami. jCay
nicangécuna maynapis ruracaraycanmannal

50 Peru tsaycuna ruracdnan captinpis puntataga nogataran pasaypa
Nacarcatsiydmarrd wanutsiydmanga. Tsaytam pasaypa llaquicur shuyara
hasta cumplinganyag”.

51 “Ama yarpdyaytsu nogaman criyicaydmungayquipita mana chiquishga
cayanayquipd cagtaga. Criyicamogcunataga imaypis chiquiycdyashunquim.

52 Cananpitaga nogaman criyicamunganpitam juc wayichd tagcuna
quiquincuna pura chiquinacuyanga.

53 Taytanmi tsurinpa contran canga y tsurinpis taytanpa contranmi canga.
Mamannam wawanpa contran canga y wawannam mamanpa contran
canga. Llumtsuyninmi suegranpa contran canga y suegrannam llumtsuyn-
inpa contran canga”.

Jesusta Tayta Dios cachamunganta runacuna mana tantiyayangan
(Mateo 16.2,3)

54 Tsaypltanam runacunata Jesus mrgan “Rupay ullunan cagpa pucutay
yurimuptinga: ‘Tamyanganam’ niyanqui, y niyangayquinollam tamyan.

55 TsaynOmi imaypis Negeb regionpita vientumuptin: ‘Cananga rupacuy-
pam achaycunga’ niyanqui, y niyangayquinollam achan.

56 iMana tantiyacogcuna! Tsaycunatapis cOsa tantiyaycarga ¢imanirtd tan-
tiyayanquitsu Tayta Diospita shamushga car noga ruraycangacunata?”

Runa mayintsicta llutanta rurarga arreglanantsicpd Jesus yachatsingan
(Mateo 5.25,26)
57“Y nircur Tayta Dios cachamaptinga ¢imanirtd chasquiydmanquitsu?

58 Pagtd nogata mana chasquiydmangayquipita Tayta Dios infiernuman gay-
cuyashunquiman. Imapitapis chiquinacungayqui quejayashuyta yarpaptinga
autoriddman manard char arreglanqui. Tsayn0 mana arreglaptiquega
juezman apatsishuptiqui juezga wardiyacunawanmi carcelman wichgat-
siydshunqui.

59 Tsaypitaga manam rasllaga yarguyanquitsu jaga cayniquicunata lla-
panta mana pagacurga”.

13

Mana cdsucog runa infiernucho castigashga cananpd willacungan

1 Tsaynam runacuna Jesusta willayargan cayné: “jGalilea runacuna tem-
pluch6 Tayta Diosta adorarnin ashmacunata altarchd rupaycétsiyaptinmi
Pilato solddduncunata cachana tsay runacunata wanutsiydnanpda!” nir.

2 Tsayno willayaptinnam Jesus nirgan: “Ama yarpdyaytsu waquin Galilea
runacunapita tsay wanog runacuna mas jutsayog car wanuyanganta.

3Manam Tayta Diospa castigunwantsu paycuna tsaynd wanuyashga. Gam-
cunam itsanga Tayta Diospa castigunwan infiernucho fiacayanqui jutsayquicu-
nata mana jagiyangayquipita.

4Tsaynomi Jerusalencho Siloe torri juchur chunca puwag (18) runacunata
wanutsirgan. Tsayn6 captinpis ama yarpdyaytsu tsaychoé quédag runacu-
napita tsay wanog runacuna mas jutsayog cayanganta.

5> Manam Tayta Diospa castigunwantsu paycunapis tsayné wanuyargan.
Gamcunam itsanga Tayta Diospa castigunwan infiernuchd fiacayanqui jut-
sayquicunata mana jagirninga”.

Mana wayog higusman mana cdsucog runata Jesus iwalatsingan

6 Tsaynopis mana cdsucog runacunata mana wayog higusman iwalatsirn-
inmi Jesus cayno nirgan: “Juc runapa chacranchdmi cané higus. Tsaynam
duéfiun aywana higusninman ricapacog: ‘¢Ma wayuncush o manacush?’ nir.
Tsay runaga tarindtsu ni jucllayllatapis pritanta.

7 Tsayna nind chacran cuidag runata: ‘Quimsa watanam shami cay
higusman pallag y manam ni jucllayllatapis tarirgotsu. Canan mutusquir
jitariy cay chacrapita. Mana wayugtaga ¢imapdtd ardéllaga cay chacrachopis
catsishun?’ nir.

8 Tsaynd niptinna chacran cuidag runa nind: ‘Taytay, md juc wata
shuyérishunrd ari. Cananga entérunpa ogtipdrirmi wanun wifiapdsha.

9 Tsayno ruraptichir wayurga wayungard. Tsaychd manana wayuptinga
muturiycunquichir’ nir”.

Sdbadu jamapay junagcho curcayashga warmita Jesus allitsingan

10Juc sdbadu jamapay junagchdnam runacuna goricdcuydnan wayicho Jesus
yachatsicuycargan.

11 TsaychOmi caycargan supay curcaydtsingan juc warmi. Payga mana
derichacaypam chunca puwag (18) watantin tsaynolla cacurgan.

12 Tsay warmita ricaycurnam runacunapa fidopanman pasaratsir Jesus nir-
gan: “Cananga allishganam canqui curcayashga cangayquipita” nir.

13 Tsayn0 nirnin yataycuptinmi jinan Ora allisquirgan. Allisquir de-
richacarcurnam tsay warmi Tayta Diosta alabargan.

14 Tsaynam sébadu jamapay junagcho Jesus tsay warmita allitsishga captin
tsay goricdcuyinan wayich0 mandacog runa ajacurcurgan. Tsayno ajarnin-
nam runacunata nirgan: “Jogta junagllam runacuna aruydnanpdga. Tsay

junagcunachd shaydmunquiman alliyta munarga. Canan sdbadu jamapay
junagchora gampis puricuycanqui"’ nir.

15 Tsaynam Jesus nirgan: “jJanan shongu yachag tucog runacuna! Gam-
cuna sabadu jamapay junagcho ¢manacu toruyquicuna ashnuyquicuna watara-
ptin pascasquir yacurcatsiyanqui?

16 Cay Israel warmita allau chunca puwag (18) watantin Satanas geshyat-
siptinmi curcayashga cacushga. Sdbadujamapayjunagcho quiquiquicunapis
ashmayquicunata cuyapdyangayquinOlla, ¢imanirtd cay warmita cuyapayta
yachayanquitsu?”

17 Tsayn6 niycuptinnam chiquegnincunaga pasaypa pengacuyargan.
Waquin runacunam itsanga cushicuyargan allita rurangancunata ricar.

Diospa willacuyninta fidibuspa murunmany levadiiraman Jesus iwalatsingan
(Mateo 13.31-33; Marcos 4.30-32)

18-19 Tsayn® mastapis Jesus yachatsirganmi cayno nirnin: “Tayta Diospa
alli willacuyninga imayca fidbuspa murunnoéllam. Tsay ichiclla muru je-
garcamurga jatunyarmi ramancunapis mashtacanganra. Tsayno captinmi
rdmancunaman pishgucunapis rataycur geshuncuna rurayan. Tsay ichic mu-
rullapita fidbuspa riman mashtacangannomi Tayta Diospa alli willacuyninga
maytsaymanpis chaycan”.

20-21 Nircur mastapis yachatsicur Jesus cayndmi nirgan: “Tayta Diospa alli
willacuyninga levadiirantllam caycan. Juc runa tantata rurar quimsa arroba
machcaman levadirata wifiaptinmi mésaga shumag jacan. Tsay levadira
wallcalla caycar mésata atscayatsir jacatsingannOomi Diospa alli willacuynin
maytsayman chaptin chasquicogcunapis masré atscagydyan”.

Tayta Diosta cdsucogcunalla gloriaman aywaydnanpd Jesus willangan
(Mateo 7.13,14, 21-23)

22 Tsaypita Jesus Jerusalenman aywarnam marcacunapa pdsargan yachat-
sicuraycar.

23 Tsaychomi juc runa tapurgan: “Taytay, ¢wallcagllacu cayan salvacogpa
cagcuna?” nir.

Tsaymi Jesus nirgan:

24 “Atscag o wallcaglla captinpis gamcunaga imaycandpa salvacionta
ashiyay. Salvacur gloriaman yaycuyéanayquipdga quichqui puncupanorami
péasaydnayqui. Atscag yaycuyta munarpis wallcagllam yaycuyanga”.

25“Gamcuna ‘Diospa palabranta wiyangépitam gloriaman yaycushd’ nirpis
rasunpaga cawayniquicunaché manam cdsucuycdyanquitsu. Wanucuyan-
gayqui Ora tsayno mana cdsucuyangayquipitam gloria wayiyog puncunta wich-
gacascamuptin gamcuna tacacuyanqui: ‘Puncuyquita quichapaycallamay,
taytay’ nir. Tsay wayiyognam niydmushunqui: ‘Gamcunataga manam regitsu.
¢Pird cacuyanquipis?’ nir.

26 Tsaymi gamcuna niyanqui: ‘;Imanirtd regiydmanquitsu? Micurcha up-
urcha purirgantsic. Y marcdcunachOpis yachatsirguyquichd’ nir.

27 Paynam niydmushunqui: ‘Gamcunaga manam cdsuydmarguyquitsu. ¢Pird
cacuyanquipis? jNopépita witicuyay, jutsasapa runacuna!’ nirnin”.

28 “Tsaynam ciéluman manana yaycur Abrahamta, Isaacta, Jacobta, y
profétacunata rurich0 caycagta ricarnin pasaypa wagayanqui. Quiruyquicu-
natapis uchuyanquirdmi yaycuyta manana puédirnin.

29 Maytsaypitapis shamog runacuna ciéluman yaycog cagmi itsanga Tayta
Dios alistangan micuyta cushicurra micuyanga.

30 Tayta Dios munanganné cawagcuna cay patsaché mana alli ricashga
carpis ciélumanga yaycuyangam. Tayta Diosta mana yarpar lluta cawaycho
cawag cagcunam itsanga infiernumanna gaycucéiyanga”.

Jerusalen marcata ricdrir Jesus wagangan
(Mateo 23.37-39)
31Tsaypitanam waquin fariseucuna chéyargan Jesus caycanganman cayno
nir: “iCaypita aywacuy cawayta munarga! Rey Herodesmi wanutsishuyta

munan”.
32Tsaynam Jesus nirgan: “Pay wanutsimayta munaptinpis manam imapis

gocamantsu. Canan warayllanam supaycunata runacunapita gargusha
y geshyagcunatapis allitsishda. Tsaycunallawannam cumplinga llapan ru-
ranapa cagcuna.

33 Tsaypitardmi Jerusalenman aywashd tsayché wanutsishga candpa.
Tayta Diospa willacognin profétacuna Jerusalenché wanuyangannomi no-
gapis Jerusalenchord wanusha”.

34 "{Jerusalen runacuna! ¢Imanirta Tayta Dios cachamungan profétacunataga
y alli willacuyninta willacogcunataga unaypitapis wanutsiyanquilla? No-
gaga imanomi gamcunata goriyta munargd, imayca wallpa chipsancu-
nata goriycur ogllagndpis. Tsayno goriyta munaycaptipis gamcunaga mu-
nayniquicunata rurarmi cacuyarguyqui.

35 Tsayn0 cayangayquipita gamcunata Tayta Dios dejariydshunquim
y chiquiydshogniquicunam munanganta rurar marcayquicunatapis
ushacétsiyanga. Tayta Dios goricamaptin manam ricaydmanquinatsu ‘jTayta
Dios cachamungan salvaydmaglldcuna shacallamuy!” niyangayqui junagyag”.

14

Jacapdcushga runata Jesus allitsingan

1 Tsaypita sdbadu jamapay junagchonam Jesus aywargan juc mandacog
fariseupa wayinman micog. Tsaychomi waquin fariseucunapis Jesus imata
rurangancunatapis musyapacur caycayargan.

2-3'Y tsaychOmi entéru cuerpun jacapdcuycag runapis caycargan. Je-
sus tsayta ricaycurmi ley yachatsicogcunatawan fariseucunata tapurgan:
“Gamcunapa sdbadu jamapay junag caycaptinpis cay runata ¢allitsishwancu o
manacu?” nir.

4 Tsayno niptin imatapis mana parlacuyaptinnam geshyaycag runata
Jesus yataycurgan allisquinanpé. Alliscatsirnam nirgan: “Cananga
aywacuyna wayiquipa” nir.

> Nircurnam fariseucunata nirgan: “Maygayquipapis wamrayquicuna o
ashmayquicuna pozuman ishquishga captin imanatsurd juclla jipeg aywayan-
quiman, sabadu jamapay junag caycaptmpls? Tsaynollam nogapis geshyag-
cunata allitsi sdbadu jamapay junagchopis”.

6 Tsayno niptin manam imaniytapis puédiyargantsu.

Invitashgacunapita Jesus parlapangan

7Tsay fariseupa wayincho waquin invitashgacuna, llapancunapitapis mas
alli tucurmi, wap aywar mésamanrd jamascdriyargan. Tsayta ricaycurmi Jesus
yétsirnin cayno nirgan:

8-9 “Pipis invitayashuptiqui mésamanrdga ama ras jamacuyanquitsu. Gam-
cunapita mas respitddu runa chamuptin: ‘Mésapita witicuy pay jamacunanpd’
niyashuptiqui pengacushgam jamaraycayangayquipita witicuyanqui”.

10 “Mésaman juclla jamacunayquipa rantinga shuydriyanquird,
invitayashogniqui ‘Amigu, mésallaman pdsacamuy’ niydshungayquiyag.

Tsayn0 jamaraydtsishuptiquim itsanga mésach0 waquin jamagcunapis
respitayashunqui.

11 Tayta Diosga manam pitapis yanapantsu alli tucogcunataga. Payga
imaypis yanapan lldnu shonguyog mana runa tucogcunatam”.

12 Nircurnam wayinman invitag runatapis Jesus nirgan: “Invitanacur
micungayqui Ora ama gayatsinquitsu cuyanacungayqui cagllata, ni
waugillayquita, ni castallayquita, ni ricu cag vicinullayquitaga. Tsayno
rurayaptiquega paycunapis cutitsiyashunquillam.

13 Tsaypa rantinga pésaratsinqui pobricunata, ratacunata, y gapracunata.

14 Paycunaga manam ni imandpapis cutitsiyashunquitsu. Tsaytaga Tayta
Diosnam cutitsiydshunqui jutsaynag runacunata cawatsimungan junag”.

Tayta Diosta mana cdsucogcuna Ciéluman mana aywaydnanpd willacungan
(Mateo 22.1-10)

15 Tsaynam jamaraycanganpita juc invitashga runa nirgan Jesusta: “jTay-
tay, ima cushishgara cayanga ciéluch0 Tayta Dios alistangan micuyta micog-
cuna!”

16 Tsayno niptinmi picuna micuyananpa cagtapis Jesus cayno nir tantiy-
atsirgan: “Juc runam atsca runacunata invitana juc junag wayincho micu-
pacur goyayédnanpa.

17 Tsaynam invitangan junagna empliyddunta cachand tsay invitangan
runacunata pdsatsiydnanpa.

18 Tsayna empliyddun willag chaptin jucnin niné: ‘Rantingd chacra rica-
grami aywana caycan. Nogapita ama resentiycullatsuntsu’ nir.

19 Jucagna niné: ‘Pitsga par toriicunam rantiycurgd. Tsaymi alli 0 mana
allijarungantapis musyandpd yapyag aywayca. “Yapaychonash shalldimunga”
niycullay’ nir.

200Y mas jucnin cagna nind: ‘Tsayrdmi casaracurgd y manam
puédimushétsu’ nir. Tsaynd nir llapanpis invitangan runacunaga mana
aywayanatsu”.

21“Tsayna tsay gayamog aywag empliyddun cutiycur patronninta willané
runacuna imand niyangantapis. Tsaynd willaptinna patronnin pasaypa
rabyacund. Tsaypitana empliyddunta niné: ‘Céllicunapa aywar pushamuy
pobricunatapis, gapracunatapis, y ratacunatapis’ nir.

22Tsayna patronnin ninganta cumplir empliyddun niné: ‘Cumplillargénam
llapan nimangayquicunata, taytay. Mandamangayquind llapanta
pdsaycdtsimuptipis wayiquiman manardmi runacuna juntdyantsu’ nir.

23 Tsayna patronnin nind: ‘Nénicunapapis y chacracunapapis aywar
taringayqui cag runacunata imaycanOpapis pushamuy wayiman
juntdyanganyag.

24 Tsay yupay tucog invitangédcuna mayganpis micuyédnanta mananam
mundnatsu’ nir”.

Salvacionta imandpa tarinapa Jesus yachatsingan
(Mateo 10.37,38)
25 Tsaypita atscag runacuna gatirdyaptin aywaraycarnam Jesus nirgan:
26“Nogaman criyicamunganpita taytan chiquiptinpis, maman chiquiptin-
pis, majan chiquiptinpis, o tsurin chiquiptinpis noga ningata rurar imaypis
cawatsun. Peru noga ningdcunata mana cdsumar mamanpa, taytanpa, ma-
janpa, o tsurinpa munaynincho cacog cagga manam rasunpatsu discipuldi”.
27 “Imaycach6 facarpis nogaman criyicamur cawayatsun. Wanunganyag
noga ningdcunata mana cdsumag cagcunaga manam rasunpatsu discipuli.

28Nogaman manana criyicamogcunaga juc runa wayi rurayta gallaycatsir
dejaregnOmi cayanqui. Pipis wayita rurananpdga shumagrami yarpachacun
tsay wayita ushananpa gastun aypanganta o mana aypangantapis.

29 Pipis wayita gallar cimientuycullar dejasquiptinga llapan ricagcunam
jamurdyan:

30 ‘Tagay runaga mana puédiycar wayita rurar gallaycatsishga manapis
ushananpd’ nir”.

31 “Y tsaynOmi juc nacion maygan nacionwanpis pelyananpéga cOsard
yarpachacuyanman. Alli c6sa yarpachacurirmi itsanga ninman: ‘M4, ¢ish-
cay chunca waranga (20,000) solddducunata juc chunca waranga (10,000)

soldddulldwan vincimancush 0 manacush?’ nir. o
32 Pelyayta mana puédinan captinga jucag cag mandag carullachoéré cay-

captinmi willacogninta cachanman: ‘Mananash pelyashunnatsu. Munan-
gayqui cagtash imdcunatapis apacunqui’ nir willananpa.

33 Tsaynolla discipulli cayman manard yaycur llapan imayquicunatapis
noga raycur dejariydnayquipd cagtard shumag yarpachacuyay. Imayquicu-
natapis jagiriyta mana munarga manam discipulll cayanquimantsu”.

Cachiman iwalatsicur Jesus yachatsicungan
(Mateo 5.13; Marcos 9.50)

34-35 “Gamcunaga cay patsacho cachindmi cayanqui. Micuyta cachi gus-
tuta manana gor imapdpis mana valegnOmi gamcunapis Tayta Dios munan-
gannd mana cawarga imapapis valiyanquitsu. Gamlagyashga cachita pipis
jichariyanganndmi gamcunatapis infiernuman Tayta Dios gaycuyashunqui.
Cay ningacunata wiyag cagga tantiyacuyay”.

15

Ogracashga tishata taringanman iwalatsingan
(Mateo 18.12-14)

1 Tsaypitanam impuestu cobracogcunawan Diosta mana cdsucog runacu-
napis aywayargan Jesus parlanganta wiyayéananpa.

2 Tsayta ricaycurnam fariseucunawan ley yachatsicogcuna Jesusta jamu-
rar niyargan: “;Imanirtd cay runaga Diosta mana cédsucogcunawanpis goricay-
cur micuycan?” nir.

3 Tsayno niyaptinmi Jesus iwalatsicuywan parlapargan:

4“Pipis pachac (100) tshanpita jucta ograycurga ¢manatsurd waquin cagcu-
nata juc puchaman goriycur juclla aywar ashinman hasta taringanyag?

5> Tariycurga cushishgagachi matancarcur apacunman.

6 Wayinman chaycurga vicinuncunatapis amiguncunatapis cushicurchi willa-
panman: ‘jOgrangd Ushdtam tariycamurgo! nirnin”.

7 Tsayn6 willaparnam Jesus nirgan: “Tsay runa ushanta tarisquir cushi-
cungannollam Tayta Dioswan angelnincunapis cushicuyan juc runa jutsan-
cunata jagirir Tayta Diosta chasquicuptin. Isgun chunca isgun (99) alli
cawag runacunapa cushicuyanganpita masrami cushicuyan jucllayllapis
jutsallacho cawacog runa jutsanta dejarir Tayta Diosta chasquicuptin”.

Ogracashga gellé’man iwalatsingan
8 “Tsayné pi warmipis chunca gelléninpita jucta ograycur ¢manatsurd act-
sita tsarircatsir juclla ashinman wayintapis pitsapacur ograngan gelléninta
taringanyag?
9 Ashiycanganta tariycurga wayinchd cushicurninchi willacunman:
‘{Ograngd gellénitam tarisquirgd!” nirnin.

10 Tsaynomi Tayta Dioswan angelnincunapis cushicuyan juc runallapis
jutsa rurayninta jagirir Tayta Diosta chasquicuptin”.

Aywacog jovinman iwalatsingan

11 Mastapis Jesus caynd nirganmi: “Juc runapash ishcay ollgu tsurincuna
canad.
12 Tsayshi gepa cag tsurin papanmta nina: ‘Papd, nogata tOcamangan cag

herencia goycamanayquitam mund’ nir. Tsaynd niptinshi papanin raquipay-
cund paypéa cagcunata”.

13 “Tsaypita juc ishcay junagllatanash llapan chasquingancunata ranti-
cuscérind. Nircur tsay gelléninta apacurcur aywacund jucld caru marcapa.
Tsaychonash munanganta rurar llapan gelléninta manacagcunallacho ushar-
ina,

1415 Tsaypita ushacdpacusquirga imand caytapis mana puédir mallaganana.
Y tsay marcach6 muchuy gallaptinna tsay jovinga pasaypa mallagar aruyta
ashiné. Tsayna juc hacendddu runa chasquiné cuchinta mitsitsinanpa.

16 Cuchita mitsirnash pasaypa mallagar cuchipa micuynintapis micuytana
munand. Tsayno mallagaptinpis micuy mana captinshi pipis garandtsu”.

7 “Tsayshi yarpachacuné: ‘Papdnipa arognincunaga pachajunta mi-
curchir caycdyan, noga caycho mallagay wanunaycapti.

18 Cayn6 candpa rantinga papéni cagpa cuticushd. Chaycurga caynomi
nishd: “Papéd, perdonaycalldimay. Gomangayquicunata manacagcunacho
usharmi jutsata rurargdé. Manam gam munangayquinotsu ni Diosnintsic
munangannOtsu cawargo.

19 Cananpitaga ama cuentamaytsu tsuriquitandga. Juc mincayniqui-
tanollana chasquiycalldmay” nir’.

20 Tsayno yarpachacusquir cuticuné papénin cagpa”.

“Tsayshi wayinman carulallatard aywaycagta ricaycur papdnin cuyapay-
wan cOrrilla taripagnin aywar pasaypa cushicuywan macallacurcuna.

21 Tsayshi tsuringa yarpangannd niné: ‘jPerdonaycalldmay, papd! Goman-
gayquicunata manacagcunacho jutsata rurarmi ushargo. Manam gam mu-
nangayquinotsu ni Diosnintsic munanganndtsu cawargo’ ”.

22“Tsayn0 parlapar manard ushaptinshi papédninga empliydduncunata nina:
‘Mas alli rOpacunata ras jipiydmuy trocacunanpd. Tsayno sortijata y zapatuta
jipiydmuy jaticunanpa.

23 Nircur weran cag torituta pishtayay. jCanan itsanga fiestata rurashun!

24 jCay tsuréga wanunganpita cawarimognomi! jOgracanganpitam cu-
timushga!’ Tsayno nir cushicurnin fiestata rurayana”.

25 “Tsayno fiestach® cayanganyag mayor cag tsuringa chacrachoé aru-
cuycana. Tsaypita wayinpa aywaycanganchoga wiyand wayinché cushi-
curnin fiestacho caycayagta.

26 Tsayna juc watayninta gayaycur tapund imanir fiestata ruraycéyanganta.

27 Tsayno tapuptinna willana cayné: ‘Waugiquim cutlmushga Tsay
cushicuywanmi papéniqui pishtatsishga weran cag torituta’ nir”.

28 “Tsayn0 willaptinshi pasaypa payga rabyarnin wayinman yaycuyta
munandtsu. Tsaynash papénin aywar rugana wayiman yaycunanpa.

29 Tsayshi papéninta nind: ‘Papd, gam musyangayquindpis maypapis
mana yarguypam yanapaycd llapan nimangayquicunata rurar. Tsayno
yanapaycaptipis imaypis manam goycamargayquitsu ni juc cabrallatapis
amiglicunawan fiestata rurar micurcuyénallapépis.

30jcay gela tsuriqui jutsa rurayllach6 cawacog warmicunawan gelléniquita
ushasquir cutiycamuptinmi itsanga pishtatsirguyqui weran cag toritutara!
nir”.

31“Tsaynd niptinnash taytan nind: ‘jAumi, hiju! Gamga mana yargucuypam
nogawan caycallanqui. Tsaymi llapan imaycéacunapis gamllapéna.

32 Peru waugiqui jutsa rurayninta jagirir cutimushga caycaptinga,
(imanirtd cushicuypita fiestata mana rurashwantsu?’ nir”.

16

Tayta Diosman mana criyicogcunawanpis alli cawanantsicpd yachat-
sicuynin

1 Tsaypita discipuluncunata yachatsirmi Jesus nirgan: “Patronninmi juc
mayoralninta churand imaycanwanpis munayyog cananpd. Tsaypita pa-
tronta runacuna willapdydnd imaycancunatapis lluta tsay mayoralnin
ushaycanganta.

2 Tsayta musyaycurna patronnin gayaycatsimurnin nind: °‘Runacuna
gampa parlayan imdcunatapis llutalla ushaycangayquitam. Cananga
cuentata gomay llapan imata rurangayquitapis. Cananpitaga mananam
imaycéicunawanpis munayyognatsu canqui’ nir”.

3 “Tsayn0 niptinna tsay mayoralga quiquillanché yarpachacur nina:
‘¢Imatard canan rurashd patronni gargamaptinga? Manam callpépis cantsu
chacracho arunépé. Limushna mafiacuytapis pengacumi.

4 Alfin patronni gargamaptinpis amiglicuna canmi chasquiydménanpd’ nir”.

5> “Tsayn0 yarpachacurcur patronninpa jagan cag runacunata juc ju-
cllaylla gayaycatsimur punta cagta tapuné: ‘¢Aycatd patronnipa jagan can-
qui?’

6 Tsayno tapuptin jucnin cag niné: ‘Paypa jagan cd ishcay pachac (200) lata
acétim’. Tsayna tsay mayoral nind: ‘Canan cay recibuch6 firmamuy, pachac
(100) latallatana paganayquipa’ ”.

7 “Tsayplta ]ucmn cagtana tapuna ‘Gamga ¢aycatd jagan canqui?’ Tsayna
tsay runa nina: ‘Paypa jagan ca ishcay waranga (2,000) arréba trigunmi’,
Tsayno niptinna nind: ‘Canan cay recibucho firmamuy, juc waranga pitsga
pachac (1,500) arrdballatana pdganayquipd’ ”.

8-9 “Tsay mayoral rurangan mana alli caycaptinpis patronninga payta
cayno alabandmi: ‘jTsay runaga amishtéd rurayta yachanmi, arucuyninpita
yargusquir imané cawananpdpis!’ nir”.

Tsayn0 willapérirnam Jesus nirgan: “Manam mundtsu gamcuna tsay
runand manacagcunata rurayanayquita. Gamcunapis amishtata rurayay
capuydshungayqui cagcunallawanpis, peru siga noga yachatsicungata
w111acuyapt1qu1 chasquicur ciéluman aywaydnayquipd.

10-12 Alli amigun cangayquita regishunayquipd imanta paytacuycushup-
tiquipis ama ricapacunquitsu. Tsaypa rantinga cuidapanqui. Tsayno honradu
captiquega Diospa willacuyninta willacuyaptiquipis chasquishunquim. Y
mana yaracuypd cayaptiquega manam casuyashunquitsu ni imapépis”.

13 Tsaypita cayndpis Jesus nirganmi: “Manam pirunapis ishcay patrontaga
sirvinmantsu. Ishcanta sirvirga jucag ningantam ruran y jucagtaga manam
casunnatsu. Tsaynomi gelléllapa yarparag runacuna Tayta Dios ningantaga
rurayanquinatsu. Tsaymi ricu cayllapa yarpachacuywan Tayta Dios munan-
ganndga cawayanquitsu”.

Jesus yachatsingancunatana cdsucuydnanpd cangan
(Mateo 11.12,13; 5.31,32; Marcos 10.11,12)



SAN LUCAS 16:14 162 SAN LUCAS 16:30

14 Tsayno yachatsingancunata wiyarnam gelléllapd ayrayashga fariseu-
cuna Jesuspita asicuyargan.

15 Tsaynam Jesus nirgan: “Gamcuna runacunapa fdpanché alli tucuyap-
tiquipis Tayta Dios musyaycanmi gamcunapa shonguyquicuna imané can-
gantapis. Tsaymi imandpis cayangayquita mana musyar runacuna respi-
tayashuptiquipis Tayta Diospéga tsay alli tucungayquicuna melanaypa cay-
can”.

16 “Moises gellgangancunachépis, Tayta Diospa profétancuna gellgayan-
gancunachdpis y Juan Bautista willacungancunapis nican noga salvacog-
niquicuna cay patsaman shamundpa cagtam. Tsaymi Juan willacur gal-
langanpitapis runacuna Tayta Diospa willacuynintaga chasquicuycéyan.
Tsayno captinpis waquin runacunaga manam munayantsu willacuyninta
willacuyéinanta sindga imaycanodpapis tsapatam churapaycéyan”.

“Tsaynd nogapa willacuynitana chasquiyaptinpis ama yarpdyaytsu
profetacuna gellgayangan mana cumplinanpé cagta. Cay patsa y ciélu juc
junag ushacaptinpis profétacuna gellgarangancunaga llapanmi cumplinga”.

18“Pirunapis majanpita raquicasquirjucwan targa tsay runa adulteriu jut-
satam ruraycan. Tsaynollam majanpita raquicashgawan pipis targa jutsata
ruraycan”.

Gloriapa y infiernupd Jesus willacungan

19 Tsaypitanam Jesus willapargan cayno nir: “Juc ricu runam cand selldma
alli rOpacunallata jatirag. Cada junag amiguncunawan fiesta rurayllacho car alli
micuycunallata micuyag.

20 Tsay ricu runapa wayi puncuncho limushna mafiapacog Lazaro jutiyog
runa jamarind entéru garanpa geri ushashga.

21 Payga ‘Ricu runapa meésanpita micuy shicwagllatapis, imanopard micur-
camuman’ nind. Y tsaycho allgucunapis Lazarupa gerinta lagwapéyéana.

22Tsaypita Lazaro wanusquiptinga angelcuna apacuyéna ciélupa Abraham
caycangan cagman. Y ricu runa wanuptinna castancuna pampayana”.

23 “Tsay ricu runapa alman infiernuch6 rupané. Tsaychd rupaycarna
carupita rlcasquma ciéluch6 Lazaro Abrahampa fidpancho caycagta.

24 Tsayna ricoga gayacuna: ‘Tayta Abraham, cuyapaycalldmay.
Lazaruta cachaycalldmuy dédunta yacuwan ushmarcatsir shimita
ogurcatsipamdnanpd. Cay ninach6 rupar manam awanténatsu’ nir”.

25 “Tsaynd niptinna Abraham nind: ‘Hiju, yarpay gam imaycayqui
janancho cangayqui Ora alli vidallachd cawangayquita. Lazaroga pobri
carnin pasaypam facargan. Tsaymi payta cananga caycho cushishga cay
tdcan y gamtanam tsaycho facacuy.

26 'Y jinachOpis pasaypa mantsaripd wanyaycag ragram jarcamantsic.
Tsaymi gam cangayqui cagman pipis tsimpamuyta puédintsu ni gampis
puédimunquitsu tsSimpamuyta cay nogacuna cagman’ nir”.

27 “Tsayno niptinna ricu runa nind: ‘Tayta Abraham, rugacunga raycur
papanipa wayinman Lazaruta cachaycullay.

28 Tsaycho pitsgardmi waugicuna caycdyan. Paycunata willaycamutsun cay
Nacayman mana shaydmunanpd’ nir”.

29 “Abrahamna nind: ‘Paycuna tsardyanmi Moises y waquin profétacuna
gellgayangan Bibliata. Tsaycho0 ningancunata casucuyatsun’ nir”.

30 “Tsayna ricu runa nina: ‘Tayta Abraham, tsay Bibliata tsarararpis tsay-
taga manam casucuyangatsu. Juc runa wanunganpita cawarircur willacupt-
inmi itsanga jutsa ruraynincunata jagiriyanman’ .

31“Tsayno niptin Abraham nind: ‘Bibliatapis mana cédsuycarga wanungan-
pita cawarircur willacog cutiptinpis manam césuyangatsu’ nir”.

17

Imaypis perdonanacunapd Jesus yachatsicungan
(Mateo 18.6,7,21,22; Marcos 9.42)

1 Tsaypita juc cutinam discipuluncunata Jesus nirgan:  “Jutsata
ruraydnayquita Tayta Dios mana munaptinpis jutsaman ishquitsicogcunaga
imaypis cangam. Paycunataga mana cuyapaypam Tayta Dios castiganga.

2 Nogaman criyicamogcunata pagtd pitapis jutsata ruraycéatsiyanquiman.
Tsayno runacunataga mejormi jatuncaray mulinu rumita cuncanman wat-
aparcur lamarman jitarpuyanman.

3 Musyayanquinam gamcunapis. Pagtatd jutsaman ishquitsicogcunané
cayanquiman”.

“Runa mayiqui imachopis mana allita rurayashuptiqui llutanta ruraycan-
ganta shumag tantiyatsinqui. Tsay llutan rurayninta yarpachacusquir ‘Per-
donaycallamay’ niyashuptiquega perdonayanqui mana ajanaypa.

4 Pipis juc junagcho ganchis (7) cuti mana allita ruraycushur ‘Perdon-
aycalldmay, cananpitaga mananachir gampd mana allita ruraycushétsu’
niyashuptiquega perdonaycunqui”.

5 Tsayn0 niptinnam apostolnincuna Jesusta niyargan: “Taytay, gam-
man ydracaydmuptipis ajam ningayquicunata cumpliyga. Yanapaycalldmay
imaypis gamta casucuydndpd”.

6 Tsaynd niyaptinnam Jesus nirgan: “Nostdza murundllapis
yaracuyniquicuna ichic captinga cay jachata ‘Matsupita lluquicasquir
lamarman jawicdramuy’ niyaptiquipis jawicdramunmanmi. Tayta Diosman
rasunpaypa yaracuyaptiquega manam imapis ajatsu gamcunapa canga”.

Tayta Dios nimangantsicta empliyddu cuentalla cdsucunantsicpd willacungan
7*“Manam ima patronpis, empliydduncuna yapyanganpita o mitsicungan-
pita chasquiptin: ‘Jamacullay micunayquipa’ niyantsu.

8 Tsaypa rantinga llapanpis niyan: ‘Cusnacamuyra garaméanayquipd. Noga
micaramuptiran gamga micunqui’ nirmi.

9 Tsayno mandanganta ruraycaptinpis manam pipis agradesicuntsu tsay
empliydadun rurananpa cagllata rurashga captin”.

10 “Tsay empliyddundllam gamcunapis Tayta Diospdga cayanqui. Tsaymi
Tayta Dios munanganta rurarpis mana yarpdydnayquitsu ‘Payga alli ruragmi’
niyashunayquipd cagtaga. Tsaypa rantinga niyay: ‘Nogacunaga Tayta Diospa
empliyddunmi cayalla. Tsaymi pay munangallanta rurayalld’ nir”.

Leprawan geshyaycag chunca (10) runacunata Jesus allitsingan

11 Jerusalen marcaman aywaraycarnam Jesus discipuluncunawan
pésayargan Samaria y Galilea provinciacunapa lindérunpa.

12 Tsaypita juc tacshalla marcaman chéyédnanpd caycaptinmi leprawan
geshyaycag chunca (10) runacuna Jesusta ricasquiyargan. Tsaymi
caruléllapita gayacuyargan:

13“Tayta Jesus, jnogacunata cuyapaycayéalldmay!” nir.

1415 Paycunata ricaycurnam Jesus nirgan: “Aywayay sacerdOticunaman
allishgana cayangayquita musyatsicaydmunanpa”.

Tsayno0 aywaycdyangantam geshyancunapita llapancunam allisquiyargan.
Alliyanganta cushicurninmi jucnin cag runa cutiycurgan: “Cay geshyéta
alliycatsimangayquipita Tayta Diosta alaballami” niraycar.

'77

16 Jesuspa fidbpanman chaycurnam gonguricuycurgan “jAgradesicullami al-
liycatsimangayquipita, Taytalla Jesus!” nir. Tsay runaga cargan Samaria
marcapitam.

17 Tsaynam Jesus nirgan: “Allegcunaga cayarguyqui chuncagcha. ¢Mayta
waquin cagga?

18 Cay jucld marca runallam cutiycamushga Tayta Diosta ‘Gracias’ nicur

alabarnin”. _
19 Tsayno nisquirnam tsay runata Jesus nirgan: “Sharcur aywacuy. Tayta

Diosman ydracuyniquipam salvacashgana canqui”.

Ciélupita cutimuynin imano cananpd Jesus willangan
(Mateo 24.23-28, 37-41)

20Juc cutinam Jesusta fariseucuna tapuyargan,” “;Imaytd salvacogta Tayta
Dios cachamunga allina cawanantsicpd? Salvacog chdmunanpéna canganta
musyaydndpa ¢ima sefialcunatd canga?” nir.

Tsaynam Jesus nirgan: “Manam ima sefialtardga ricayanquitsu.

21 Manam pipis niydshunquirdtsu ‘Caychémi o washachdmi sefialta ricarg¢’
nir. Tayta Diosga salvacogta cachamushganam gamcuna mana cuentata
gocuyaptiquipis”.

22Tsayn0 nisquirnam discipuluncunata nirgan: “Ciéluman aywasquipti gam-
cuna llaquicuywanmi cutimunéta munayanqui. Tsayn0 munayaptiquipis
manam jucllaga cutimushéarétsu.

23Runacuna niyanga ‘Tayta Dios cachamungan salvacog caychémi’ 0 “Wac-
chomi caycan’ nirnin. Tsayno niyaptin ama llutallaga criyiyanquitsu.

24 Ciélucho tillagucuy jucaglépita jucagliyag atsicyaptin runacuna ricayan-
gannodmi noga ciélupita cutimogtapis llapan runacuna ricaydmanga.

25 Tsaycuna manara pdsaptinmi puntataga runacuna chiquiydmar pasaypa
Nacatsiydmanga”.

26 “Unay Noe cawanan witsan mana yarpashgata Tayta Dios diluviuta
cachamungannomi nogapis mana yarpashgata cutimusha.

27 Tsay witsanga diluviu manard captin runacuna micur, upyar
casaracurmi cacuyargan. Tsayn0 cawacuyargan Noe blquitan0 arcata
ruraycur tsayman yaycungan junagyagmi. Tsayno caycagman Tayta Dios
pasaypa tamyata gallatsipaycamuptinmi cay patsaman yacu juntargan.
TsaynOpam arcaman mana yaycog cag runacuna llapan ushacéyargan”.

28 “TsaynOmi Lot cawanan witsanpis Tayta Diospa castigun mana yarpash-
gata shamunanpd canganta mana musyarnin runacuna micur, upyar,
rantir, ranticur, murupacur, y wayitapis sharcatsir cayciyargan.

29 Sodoma marcapita Lot yargusquiptinnam itsanga ciélupita nina tamya
unyamurgan. Tsaychomi llapan runacuna rupaycar ushacéyargan.

30 Nogapis tsaynollam runacuna mana musyayangan oOra illagpita cu-
timusha”.

31 “Tsay junagga wayichd caycagcuna ama imayquicunamanpis jipeg
yaycuyanquinatsu. Tsaynoélla chacracho caycagcunapis wayinman amana
cutiyatsunnatsu.

32 Yarpdyay Lotpa warmin marcanman cuticuycuyta munanganpita wa-
nunganta.f

33Pipis noga munangdn0 mana cawar quiquinpa munayllanman cawacog
cagga manam gloria vidaman changatsu. Pipis willacuynita chasquicur Tayta
Dios munanganno cawag cagmi gloria vidach6ga cushishga cawanga”.

17:20 Jesus runalla canganta yarparmi fariseucuna mana tantiyayargantsu Tayta Dios
cachamungan salvacog cangantaga. T 17:32 Lotpa warmin imané wanungantapis musyanayquipa
liyinqui Genesis 19.26.

34 “Cutimungé junag juc cdmallachd ishcag punuycagcunapita nogaman
criyicamog cagtam apacushd y mana criyicamog cagtanam jagirisha.

35 Maraynincunach6 ishcag agacuycag warmicunapita nogaman criyi-
camog cagtam pushacushd y mana criyicamog cagtaga jagirishami.

36 [TsaynOmi ishcag runacuna chacrachd aruycagpita nogaman criyi-
camog cagta pushacushd y mana criyicamog cagtanam jagirisha]”.

37Tsaynam tsayta wiyaycur discipuluncuna tapuyargan: “Tsayno captinga
{maymantd apaydmanquega, taytay?” nir.

Tsayno tapuyaptinnam Jesus nirgan: “Tsunyagcunachd wiscurcuna tu-
maycachar musyatsicuyan maychopis wanushga ashma jitaraycangantam.
[Tsayndmi noga ningdcuna ruracagta ricar musyayanqui noga cay patsaman
cutimunépdna cagta]”.

18

Tayta Diosman mana ajayaypa mafiacunantsicod yachatsicuynin

1 Mana ajayaypa Tayta Diosman mafiacuydnanpdmi cay iwalatsicuywan
discipuluncunata Jesus yachatsirgan cayno nirnin:

2“Juc marcachOmi juc juez cana Tayta Diosta mana mantsacog ni runacu-
natapis mana cuyapag.

3Tsay marcacho tdcog cana juc vilidapis. Payga tsay juezman aywana atsca
cutina ‘Quejacungata ¢imaytd arreglaycamanqui, taytay?’ nir.

4-5Tsayno cutillana cutiptinpis juezga mana cdsunatsu. Nicanganta itsanga
tsay juez yarpachacur nina: ‘Diosta mana mantsapacurpis ni runacunata
mana cuyaparninpis cay warmipa demandunta juclla arreglaycusha. Mana
arreglaptega imaycay Orapis cutiycdmungallam fastidiamar umadtapis nanat-

sirnin’ nir”.
6-7 Tsayno willapdrirnam Jesus nirgan: “Tsay juez mana alli caycarpis viliida

quejacunganta arreglaycaptinga ¢ Tayta Dios manatsura casuycuydshunquiman
payman yéracogcuna pagasta junagta mafiacuyaptiqui? Tayta Diosga ima
mafiacuyangayquitapis manam shuyaratsiyashunquitsu.

8 Tsaynd rugacur maflacog cagtaga Tayta Dios mana shuyaratsiypam
yanapanga. Peru itsanga noga cay patsaman cutimur ;gamcunata
tariyashayquirdtsurd Tayta Diosllaman ydracur pay munanganno caycagta?”

Jutsantsicpita perdonta Tayta Diosman mafacunapd Jesus yachatsicungan
9Juc cutichdnam Jesus willapargan waquin runacuna alli tucur juccunata
jamurdyanganta cayno nir:

10 “Ishcay runacunam aywaydnd templuman Tayta Diosman
mafacuydnanpd. Jucnin cag cana fariseo y jucagna cand mana alli ricashga
impuestu cobracog runa.

11 Tsay fariseo cag runaga ichircur cayno mafiacund: ‘Gracias, Dios Taytay.
Gamta agradesicimi waquin cag runacunand mana cangapita. Paycunaga
cayan suwacogmi, mana alli ruragmi, majancunata engafiar adulteriu jut-
sata ruragmi. Manam nogaga tagay impuestu cobracog runandga catsu.

12 Nogaga ayundpis ishcay cutim cada semdnachd. Tsaynfllam arur
gdnangdpita diezmutapis gollamu templuman’ nir”.

13“Impuestu cobracog cag itsanga caruldllaman ichicuycuna. Payga jutsas-
apa car ciélumanpis mana ichicllapis fiuquindtsu, sindga feyupa llaquicur nin:
‘Cuyapamar perdonaycalldmay, Tayta Dios. Nogallaga jutsasapa runam calld’
nir.

14 Tsay impuestuta cobracog cagga wayinman cutind jutsanpita per-
donashgana. Fariseo cagtam itsanga Tayta Dios perdonandtsu. TsaynOmi

pipis alli canganta parlacachag cagtaga Tayta Dios pengacatsinga. Jutsa
rurayninta tantiyacur perdonta mafacog cagtaga allim ricanga”.

Tayta Diosman Wamracunapd Jesus mafiacungan
(Mateo 19.13-15; Marcos 10.13-16)

15 Tsaypita juc cutich6nam runacuna Jesusman pishi wamrancunata
apapdyargan maquinta umancunaman churar Tayta Diosman
mafacapdnanpd. Jinatanam discipuluncuna michar cutitsiyargan.

16 Tsayta ricarnam Jesus nirgan: “jAma michdyaytsu nogaman wamracuna
shaydmunanta! Pipis cay wamracunano llullu shongu cagcunatam Tayta Dios
glorianman pésatsinga.

17 Wamra papéanincunaman ydracungann0 pipis Tayta Diosman mana
yaracogcunaga manam gloriaman yaycuyangatsu”.

Juc ricu runa Jesuswan parlangan
(Mateo 19.16-30; Marcos 10.17-31)

18 Juc cutichdnam juc mandacog ricu runa Jesusta nirgan: “Taytay, gamga
alli rurag runam canqui. Ma4& niycamay, ¢imatatd rurdman gloria vidaman
chandpa?” nir.

19 Tsaynam Jesus nirgan: “¢Imanirtd alli rurag cangata nimanqui? Manam
pirunapis alli ruragga cantsu. Tayta Diosllam alli ruragga.

20 Gam mandamientuncuna cayn ninganta musyanquinam. ‘Ama adul-
teriu jutsata ruranquitsu. Ama runa mayiquita wanutsinquitsu. Ama suwa-
cunquitsu. Ama runa mayiquita manacagta tumpanquitsu. Papdniquita
mamayquita respitar alli ricanqui’ .

21 Tsayn0 niptinnam tsay runa nirgan: “Taytay, tsaycunataga wamra
cangdpitachd cumpliycd” nir.

22 Tsaynam Jesus nirgan: “Tsayno llapanta cumpliycarpis Tayta Diosman
criyicungayqui musyacananpa jucta ruranayquiran faltdshunqui. Canan lla-
pan imaycayquicunatapis ranticuscarir pobricunata aypuy. Tsayta rurarga
jana patsacho mana ushacag riquézatam chasquinqui. Nircur nogaman
yaracamur aywacamuy” nir.

23 Tsayno Jesus niycuptinmi itsanga runa yarpachacur wamayashga je-
gasquirgan alldpa ricu carnin.

24 Tsayn® wamayacurcogta ricarnam Jesus nirgan: “jAjallardmi ricu runa-
cuna Tayta Diospa glorianman yaycuyédnanpéga!

25 Tsaypa rantinga mas fécilchi jatuncaray caméllu ashmapis aujapa uch-
cunpa ullusquinman, juc ricu runa gloriaman yaycunanpa cagpitaga” nir.

26 Tsayn0 niptin wiyagcunanam Jesusta tapuyargan: “Tsaynd captinga
ipird salvacunga, taytay!” nirnin.

27 Tsaynam Jesus nirgan: “Runacuna quiquincunallapitaga manam sal-
vacionta tariyantsu. Tayta Diosmi pitapis jutsancunapita perdonar salvan.
Paypédga manam imapis ajatsu”.

28 Niptinnam Pedro nirgan: “Taytay, nogacunaga llapan imaycécunatapis
jagisquirmi gamta gatiraycaya”.

29-30 Tsayno niptin Jesusnam nirgan: “Alli willacuynita willacur pipis
wayinta, warminta, wauginta, paninta, mamanta, papéninta, tsurincu-
nata jagireg cagga jaginganpita atsca cuti mastam cay patsacho taringa.
Nacatsiptinpis willacuynita willacogcunaga gloria vidachdmi imayyagpis mana
ushacaypa cawanga”.

Wanutsiydnanpd cagta yapay Jesus willacungan
(Mateo 20.17-19; Marcos 10.32-34)

31 Tsaypitam chunca ishcay (12) apostolnincunata gayaycur Jesus nirgan:
“Musyayanquim Jerusalenpa aywaycangantsicta. Tsaychomi noga Tayta

Diospita shamogta wanutsiydmanga.

32Israel autoriddcunam Roma autoriddcunapa maquinman apatsiydmanga.
Tsaychomi nogapita burlacuyanga, ashlliyimanga, togapaydmanga,
astaydmanga, y wanutsiydmanga.

33 Peru wanutsiydmanganpita quimsa junagtaga cawarimushéami” nir.

34 Tsayno niptin discipuluncunaga manam tantiyayargantsu imapa parlay-
cangantapis.

Jerico marcaché gaprata Jesus allitsingan
(Mateo 20.29-34; Marcos 10.46-52)

35 Tsaypitanam Jerico marcamanna Jesus discipuluncunawan
yaycuraycdyargan. TsaychOmi néni cuchunchd jamaraycargan juc
gaprayashga runa limushnata mafacur.

36 Tsaynam atsca runacuna aywaycdyagta mayarnin tsay gapra tapucur-
gan: “¢Imatd callan?” nir.

37Tsaynam runacuna willayargan: “Jesus Nazaret runam pésaycan”.

38 Tsayno willaycuptinnam gayacurgan: “Unay rey Davidpa castan Jesus,
cuyapaycalladmay ari” nir.

39 Tsaynd gayacuptin puntata aywaycagcunaga gaprata ajdpdyargan:
“jUpdlla cay!” nirmi. Tsayno niyaptinpis payga mas fuertipam gayacurgan:
“iRey Davidpa castan, cuyapaycalldmay!”

40 Niptinnam Jesus ichisquir nirgan tsay gaprata apapayédnanpa. Nopanman
chaycatsiyaptinnam tapurgan:

41“;Imach0 yanapanétatd munanqui?” nir.

Tsaynam runa nirgan: “Taytay, gaprayashga car ricaytam munallad”.

42 Niptinnam Jesus nirgan: “Cananga ricayna. Nogaman
yaracamungayquipitam allirguyqui” nir.

43 Tsaynam gapraga wap ricachacusquirgan. Tsaypitanam Jesuspa
gepanta cushishga aywacurgan Tayta Diosta alabaraycar. Tsayta ricaycur-
nam llapanna runacuna Tayta Diosta alabayargan.

19

Jesusta Zaqueo wayinman chasquicungan

1-3 Jerico marcachdmi tdrargan Zaqueo jutiyog juc ricu runa. Payga cargan
impuestu cobragcunapa mandagninmi. Tsaynam Jerico marcapa atsca
runacunawan Jesus pdsaycaptin Zaqueoga tacshalla carnin Jesusta ricayta
puédirgantsu.

4Tsaymi payga puntancunapa corrilla aywar juc geruman yarcusquirgan,
Jesus pésaycagta ricananpa.

5> Tsaynam Jesus tsaypa pdsaraycarna Zaqueo achparaycagta ricasquirnin
nirgan: “Zaqueo, ras yarpamuy. Cananga wayiquichOmi patsatsimanqui”
nir.

6 Niptinmi Zaqueoga yarpascamur Jesusta cushicur pushargan wayin-

man.
7Tsayta ricaycurnam runacuna Jesuspd rimar gallaycuyargan: “¢Imanirta

jutsasapa runapa wayinman aywaycan patsacunanpda?” nir.

8 Tsaypita wayincho caycarnam Zaqueo Jesusta nirgan: “Sefior Jesus, lla-
panriquézdpapullanninta cay pobricunata raquipaycushad. Y pipaimantapis
gechushga carga cananmi chuscu cuti masta cutiycatsisha” nir.

9Tsayno niptin Jesusnam nirgan: “Cananmisalvacionta alcanzayarguyqui
cay wayicho llapayqui taragcunantm Unay Abraham Tayta Diosman
yéaracungannOmi gampis yaracurguyqui”.

10 Tsayn6 nisquirnam runacunata Jesus nirgan: “Nogataga Tayta Dios cay
patsaman cachamashga jutsasapa runacunata salvanapami”.

Empliydduncuna arunanpd patronnin gelléta jagipangan
(Mateo 25.14-30)

11 Jesus salvacionpd parlanganta wiyarnam runacuna yarpdyargan:
“Jerusalenman chaycushgaga reynintsic caymannachir juclla Jesusga
churacanga” nir. Cay patsaman cutimurrd rey cananpa cagta mana
musyarmi tsayno parlayargan.

Tsaymi Jesus juc munayyog runawan iwalatsir parlapargan cayno nir:

12 “Juc munayyog ricu runatam caru marcachd® mandacog emperador
gayatsind: ‘Tarangayqui marcayquicho mandacog rey canayquipa chasquicog
shamuy’ nir.

13 Tsaymi tsay ricu runa manard wayinpita yargur chunca
empliydduncunata gayascaratsir jucninta jucnintapis atsca gelléta jagipana:
‘Cutimungdyag gellemwan aruycdyanqui’ nir.

14 Tsayné nir aywacusquiptinnam marca mayincuna gepantana
cachayand willacogcunata cayno myananpa ‘Manam tsay runata
mandagnicuna cananpd munaydatsu’ nir”.

15 “Tsayn0 marca mayincuna mana munaycaptinpis marcanch6é man-
dacog cananpaga chasquicund. Tsaypita marcanman cutiycurna tsay ricoga
gayatsind gellénin tsararag empliydduncunata gellénin aycatana wachangan-
tapis musyananpa.

16 Tsay puntata chag cag nina: ‘Taytay, gollimangayquita chunca cuti mas-
tam gelléniquita miratsillargo’ nir”.

17“Tsayno niptinna patronnin niné: ‘Gamga alli empliyddum canqui. Wall-
callawanpis shumag arur miratsingayquipitam cananga chunca marcapa
mandagnin canayquipa churashayqui’ nir.

18 Tsaypitana chdnd jucag empliyddunpis caynd nir: ‘Taytay,
golldmangayquita pitsga cuti mastam gelléniquita miratsillargo’ nir.

19 Tsaynd niptinna patronnin ninad: ‘Pitsga marcapa mandagnin
canayquipami gamta churashayqui’ nir”.

20 “Jucnin cag empliyddunna ardé tsapacullarna nind: ‘Caychémi caycan
gelléllayqui, taytay. Pa4fiuwan gepircurmi churaycurgo.

21 Gamga tsaripacunqui mana quiquiquipatash y cosichanquipis mana
arurcurshi. Tsayno yaga runa captiquim mantsapacur churaycurgd’ nir”.

2223 “Tsayno niptinna patronnin ajépar caynd nind: ‘jGamga mana ydracuy
empliyddum canqui! Quiquiquipa shimiyquipitam gamga juzgacanqui.
Malafé cangdta yarpaycarga ¢(imanirtd gellénita bancullamanpis churar-
guyquitsu cutimur wachayyogtana goricundpa?’ nir.

24 Tsayno nisquirna tsaycho caycag runacunata nind: ‘Tagay mana yaracuy
empliyadupita gellénita gechusquir goycuyay chunca cuti masyag wachatsir
aruy yachag cagta’”.

25 “Tsayn0 niptinna niydnd: ‘Taytay, peru paypaga chunca cuti masta
wachatsinganpis capunnachd’ nir”.

26 “Niyaptinna patronnin nind: ‘Noga ningdta cumpleg cagcunataga
imayciwanpis munayyog cananpami churashd. Peru mana cumplegcunatam
itsanga imaycantapis gechusquir gargurisha.

27Y nircur mandacog rey candta mana munar chiquimagnicunataga cay-
man apaycamur wanutsiyay’ ”.

Jerusalenman Jesus yaycuptin runacuna cushicur chasquicuyangan

(Mateo 21.1-11; Marcos 11.1-11; Juan 12.12-19)

28 Tsaynd runacunata willapasquirnam Jerusalenpa Jesus aywacurgan
discipuluncunawan.

29 “Olivos” ningan jircan wac-wagtanchomi Betfage y Betania marca-
cuna cargan. Tsaycunaman yaycuraycarnam Jesus cachargan ishcay
discipuluncunata cayno nir:

0 “Aywayay tagay wac-tsimpapa. TsaychOmi tariyanqui manara
pipis muntacushga juc pollinu ashnu wataraycagta. Tsayta pascasquir
apayamunqui.

31 Pipis ‘sImapdtd tsay ashnuta apayanqui?’ niydshuptiquega niyanqui:
‘Sefior Jesusmi mifiishtin muntacunanpa’ nir”.

32 Jesus ningannd discipuluncuna aywarnam tariyargan ashnu
wataraycagta.

33 Tsayta pascaycdyagta ricaycurnam dmun tapurgan: “;Imapdtd ashniita
pascaycdyanqui?” nir.

34Tsayno niptinmi paycuna niyargan: “Tayta Jesusmi mifiishtin” nir.

35 Jesus caycangan cagman chdratsiyaptinnam punchuncunata caruna-
parcuyaptin Jesus muntacurgan.

36 Tsayn0 muntashga aywaraycaptinnam runacuna punchuncunata ja-
cuncunata ndniman mashtayargan.

37Tsaynam Olivos jircantana uraycdyaptin gatiragnincuna cushicur Tayta
Diosta alabayargan llapan milagrucunata ruragta ricayanganpita cayno nir:

38“iTayta Dios cachamungan mandamagllantsic rey imayyagpis alabashga
cayculldtsun! jGracias ci€luch0 caycag Tayta Dioslldcuna!”

39Tsaynam tsay runacunaché aywag fariseucuna chopincunapita niyargan:
“Mayistru, gatirdshogniquicuna upalldcuydnanpd ajapay” nir.

40 Tsaynd niyaptinnam Jesus nirgan: “Paycunata updallicuydnanpd niy-
cuptéga rumicunapis gayararmi Tayta Diosta alabayanga”.

41 Tsaypitam Jerusalen marcata ricérir Jesus wagar cayno nirgan:

42 “Jerusalench0 tdragcuna, canan junagllapis tantiyacuriyanquimanran
cargan nogata chasquimar salvacionta tariyanayquipé cagta. Peru gamcuna
manam chasquiycdydmanquitsu.

43 Tsayn0 cayangayquipitam gamcunapa chdmunga fiacacuy junagcuna.
Chiquiydshogniquicuna maytsayniquicunapa jirurupasquiyashuptiqui manam
maypapis geshpiyta puédiyanquitsu.

44 Wamrayquicunapis ni imapis manam geshpingatsu. Chipyaypam
ushacatsiydshunqui. Wayiquicunatapis juchutsirmi ushacatsiyanga. Manam
ni juc rumillapis pergaraycar quédangatsu. Tsaynomi ruracanga Tayta Dios
cachamungan salvacogta mana chasquiyangayquipita”.

Templupita ranticogcunata Jesus gargungan
(Mateo 21.12-17; Marcos 11.15-19; Juan 2.13-22)

45 Jesus Jerusalenman chaycurnam templuman yaycurgan. Tsaycho
ranticogcunata tariycurnam gargur ushargan.

46 Tsay runacunata ajapar nirgan: “Tayta Diospa palabran gellgar-
angancho caynomi nican: ‘Temploga noga Diosllayquita maytsaypitapis
shamur adoraydménayquipami’ nir. Tsayno0 nicaptin ¢imanirtd gamcunaga
ladroncunapa machaynintand catsiyanqui?” nir.

47 Tsaypitanam templucho cada junag Jesus yachatsicurgan. Tsaymi sac-
erdoticunapa mandagnincuna, ley yachatsicogcuna, y waquin autoridicuna
yarpachacuyargan Jesusta imaycanOpapis wanutsiynanpa.

48 Tsaycho llapan runacuna Jesus yachatsingancunata shumag wiyayapt-
inmi ima ruraytapis puédiyarganratsu.

20

Jesus templupita imanir ranticogcunata gargunganta autoriddcuna
tapupdyangan
(Mateo 21.23-27; Marcos 11.27-33)

1 Jesus Jerusalenman yapay chaycurnam Tayta Diospa alli willacuyn-
inta templuch6 yachatsicuycargan. Tsaymannam chdyargan sacerdOticunapa
mandagnincuna, ley yachatsicogcuna, y mas waquin autoridécuna.

2 Tsaychonam tapuyargan cayno: “Gam ¢ima puédeg cayniquiwanta cay
templupita ranticogcunata gargurguyqui? Tsaycunata ruranayquipd ¢pitd
cachamushurguyqui?” nirnin.

3 Tsaynd niyaptinnam Jesus nirgan: “Gamcunatapis méa jucta
tapuyashayqui.

4;Pitd Juanta cachamurgan bautizananpd? ¢Tayta Dioscu o runacunacu?”.

5> Tsaynd niptinnam quiquincuna pura willanacur niyargan:
“‘Tayta Diosmi cachamushga’ nishgaga niméshun ‘¢Imanirtd payta
chasquicuyargayquitsu?’ nirmi.

6 ‘Runacunallam cachamushga’ nishganam llapan runacuna janantsic-
man shaydmur samgaypa wanutsimdshun. Paycunaga Tayta Dios Juan
Bautistata cachamungantam yarpéyan”.

7 Tsaynd willanacurirnam Jesusta niyargan: “Nogacuna manam
musyayatsu Juanta pi cachamungantapis”.
8 Tsaynd0 niyaptinnam Jesus nirgan: “Gamcunapis mana

willaycdydmaptiquega nogapis manam willdtsu caycunata rurandpa pi
cachamangantapis”.

Contrancunata chacra arrendagcunaman Jesus iwalatsin
(Mateo 21.33-46; Marcos 12.1-12)

9Tsaypitanam Jesus yachatsicurnin nirgan: “Juc runam chacranman tivata
plantatsind. Nircurmi tsaycho arupagnin runacunata arrendadu jagipaycur
jucld caru marcaman tarag aywacuna.

10 Tsaypita iiva cosécha gallariptinnam juc empliyddunta cachana payta
tocangan cagta gorimunanpd. Tsayna empliyddun chériptinga chacran
tsararag runacuna magacacharcur mana imatapis raquipallar garguriydnd”.

11 “Tsayna chacrayog runaga juctana empliyddunta cachané. Paytapis
tsaynolla chacran tsararag runacunaga samgar umantapis paquir usharcur
imaycata gayaparcurra garguriyand.

12 Tsaypita mas juctana chacrayog cachand. Paytapis tsaynolla magar
ushasquir yawarllatana jinayllata garguriyand”.

13 “Tsaynam chacrayog yarpachacurna niné: ‘¢Cananga imatatd rurasha?
Cachasha cuyay tsuritachir. Paytaga respitarnin manam imanaydmunganatsu’
nirnin”.

14 “Tsayna chacrayogpa tsurin yaycuraycagta ricasquirga chacra arren-
darag runacunaga willanacuyédnd: ‘Tagaymi cay chacrawanga heredéru
quédanga. Paytaga wanuriycatsishun chacran nogantsicpdna cacunanpd’ nir.

15 Tsayn6 willanacusquirna chacrayogpa tsurintapis tsarisquir wanurat-
siydnd. Nircur ayantapis chacranpita jucldman jitariyana”.

Tsaycunata parlapérirnam Jesus nirgan: “Quiquin chacrayog chaycur tsay
runacunata ¢imatard ruranga?

16 Chacran arrendaragcunata wanuscératsirmi juccunatana chacrantapis
arrendacunga”.

Tsayno niptinmi runacuna niyargan: “jTayta Diosnintsic cuyapay-
callamashun tsayno ajanaywan nogantsictapis mana castigaycamanantsicpa!”

17 Tsayn0 niyaptinnam paycunata ricapdrir Jesus nirgan: “Gamcuna in-
fiernuman mana gaycucayta munarga tantiyacuyay cayno nir Tayta Diospa
palabran gellgaranganta:

‘Wayi cimientog runa “Cay rumega manam allitsu” nir jitariyangan cagrami
alli albafiilpdga mayistra rumimanri ticrarin’.

18 Pipis tsay mayistra rumiman ishquirga tacacunmi. Y pipa jananmanpis
tsay rumi cuchpacarga pasaypam ushacdratsin. [Tsaynomi pipis nogaman
mana criyicamog cagga infiernucho fiacayanga]”.

19 Tsaynd Jesus parlapdriptin sacerdoticunapa mandagnincuna y ley
yachatsicogcuna contrancuna parlaycanganta musyarnam présuytana
munayargan. Peru atscag runacunata mantsacurninmi tsay Orallaga
présuyarganratsu.

Impuestuta pdgaydnanpd 0 mana pdgaydnanpdpis Jesusta tapuyangan
(Mateo 22.15-22; Marcos 12.13-17)

20 Tsaypitanam autoriddcuna Jesus caycanganman musyapacogcunata
cachayargan alli tucuycullar parlapdydnanpd. Autoriddcunaga munayargan
Roma mandacogpa contran parlaptinga tsaynopa présuytam.

21 Tsaynam Jesus cagman chaycur cayné niyargan: “Taytay, nogacuna
musyayami rasun cagllata imaypis gam yachatsicungayquita. Gamga Tayta
Dios munangannd runacuna cawaydnanpami yachatsicunqui. Imata par-
larpis pitapis mana mantsapacuypam ninqui.

22 Tsayn6 captin tapucuriyallashayqui. Munaynincho catsimagnintsic
Roma nacionpi impuestuta ¢pdgashwancu 0 manacu pagashwan?” nir.*

23 Llutanta parlatsiyta munar alli shimicunallapa tapuyanganta
musyarnam Jesus nirgan:

24 “Ma4, juc gelléta apamur ricatsiydmay” nir. Tsaynam ricaycatsiyaptinna
nirgan: “Cay gelléchbga ¢pipa retratuntd caycan? ¢Pipa jutintd caycho gellgar-
aycan?”

Niptinnam paycuna niyargan: “Romachd mandamagnintsic emperador-
pam” nir.

25Tsaynam Jesus nirgan: “Emperadorpa cagtagat emperadorman apayca-
puyay. Tayta Diospa cagtaga Tayta Diosta goycuyay” nir.

26 Tsaynd atsca runacunapa chopinchd niycuptin manam imaniytapis
puédirna upallacurpuyargan.

Wanushgacuna mana cawartiydmunanpd cagta saduceucuna yarpdyangan
(Mateo 22.23-33; Marcos 12.18-27)
27 Tsaypitanam saduceucunana Jesus caycanganman chériyargan. Paycu-
naga yarpdyargan wanushgacuna manana cawayamunanpd cagtam. Tsaymi
Jesusta tapurnin cayno niyargan:

20:22 Waquin runacuna niyargan Roma nacionman impuestuta pagaydnanpa cagtam y waquinnam
niyargan impuestuta pigarga Tayta Diospa contranta ruraycéyanganta. T 20:25 Caway gomagnintsic
Tayta Diosllam caway vidantsicwanga munayyog. Tsaymi Tayta Diospa cagga caway vidantsic caycan.

28 “Taytay, Moises gellganganchGga cayndmi nican: ‘Juc runa tsuriynaglla
wanucuptin gepa cag wauginna llumtsuynin vitidawan tétsun. TsaynOpam
vilidachd wamran yuriptin tsay wanog cag wauginpa tsurin cuentana canga’
nir.

29 Tsaymi canan cuentariydshayqui. Ganchis (7) waugicunash cayéna.
Mayor cagshi juc warmiwan tdnd. Payga tsurin manard captinshi
wanusquina.

30 Tsayna vilidawan gepan cag wauginna tind. Paypis manard tsurin
captinshi wanusquina.

31'Y tsaynOpis mas gepan cag wauginna vilidawan téna. Paypis
wanusquinalla manara tsurin captin. [Tsaynoéllash llapan waugincuna tsay
warmillawan tdyana. Y tsurlynaglla llapanpls wanuyéana.]

32Ts4, tsaypitanash warmipis wanucuna.

33Y wanushgacunata Tayta Dios cawaritsimungan junagga ¢maygan cag
waugipa warmintd canga, llapancunawan tashga caycaptinga?” nir.

34-35 Tsaynam Jesus nirgan: “Tsay warmi manam mayganpa warminpis
canganatsu. Cay vidallachdmi warmiyog y runayogpis cayan. Tayta Dios
cawascatsimuptin ciéluman aywagcunaga mananam majayog cayanganatsu.

36 Tsaychoga angelcunandéllanam mana wanucuypa cawayanga. Tayta
Diospa wamrancunanam cayanga cawatsimushga captin.

37 Wanushgacuna cawayamunanpd Moises gellganganta liyiycarpis ¢man-
acu tantiyacuyanqui? Abraham, Isaac, y Jacob wanuyanganpitaga alli un-
aytam shiraca rauraycag munti rurinpita Moisesta Tayta Dios nimurgan:
‘Nogaga Abraham, Isaac y Jacob adoraycdydmangan Diosmi cd’ nir.

38 Tsayno nishga captinmi musyantsic wanungallanché paycunata Tayta
Dios mana dejaringanta. Tsaynollam pitapis maytapis cawatsimunga criyi-
camog cagtaga’.

39 Tsayno6 Jesus niycuptinnam ley yachatsicogcuna niyargan: “jAllitam
tsaytaga niycurguyqui, taytay!” nir.

40 Tsaypitaga mananam pipis mastaga tapuyargannatsu.

Salvacog shamog Diosnintsic
(Mateo 22.41-46; Marcos 12.35-37)

41 Tsaypitanam Jesus paycunatana nirgan: “Unay rey David castapita
carpis salvacogga manam runallatsu. Payga Diosmi. Tsayno caycaptinga
¢imanirtd ley yachatsicogcuna niyan runalla canganta?

42Unay rey Davidpis ‘Salmo’ ningan libruch6 cayné nirmi gellganéna:

‘Salvacogga Diosnimi. Paytam Tayta Dios ninga:
“Jamacamuy cay derécha cag ladiiman,
43]lapan chiquishogniquicunata munayniquicho catsinayquipd” nir’.

44‘Salvacogga Diosnimi’ nir David nicaptinga, salvacog shamogga ¢imanopata
runalla canman?”

Ley yachatsicogcuna alli tucuyangan
(Mateo 23.1-36; Marcos 12.38-40; Lucas 11.37-54)
45 Llapan runacuna wiyaycayaptinmi discipuluncunata Jesus nirgan:
46 “Pagtata ley yachatsicogcuna munaynincunata rurar cawacuyanganno
paycunata cdsur cawaycdyanquiman. Paycunaga chaqui puntanyag ropancuna
jatipdcushga céllicunachOpis puriyan, runacuna ‘Tayta Dios munangannOmi

paycunaga cawayan’ niydnanta munallarmi. Paycunaga goricdcuydnan way-
icunachopis mas allin cag jamacuydnancunachOran jamasquiyan. Micu-
pacuypa invitashga carpis mas allin cag jamacunacunataran ashiyan.

47 Tsayn6 alli tucuycarmi vitidacunapataga imaycancunatapis sacyapar
ushayan. Nircur tsaycunata rurarirga runacuna mana tantiyaydnanpami
mana ima rurashgand unayrda Tayta Diosmanpis maflacur mayardyan.
Tsaynod cayanganpitam paycunataga Tayta Dios mana cuyapaypa casti-
ganga”.

21

Pobrivilidapa ofrendan Tayta Diospd alldpa viileg cangan
(Marcos 12.41-44)
1 Tsaypitam templuché Jesus ricasquirgan ricu runacuna gelléta ofrenda
wiflacuydnan cdjaman wifiaycdyagta.
2 Tsaychomi ricargan juc wactsa vitidapis ishcay ichishag pdcu valoryog
gelléllata wifiaycagta.
3Tsayta ricaycurmi discipuluncunata Jesus nirgan: “Allau, cay pobri vitidapa
ofrendanga mas valoryogmi cashga Tayta Diospéga.
4Waquin cagcunaga capuyanganpita putsogllantam garaycuyashga. Cay
wactsa warmega tsayllana cawacunanpa caycaptinpis capungan cagtam
wifiaparcushga” nir.

Templu juchutsishga cananpd cagta Jesus willacungan
(Mateo 24.1,2; Marcos 13.1,2)
> Tsaycho caycdyaptin discipuluncunaga parlaycédyargan templu pergarangan
rumicuna cuyayllapa cangantam y shumag adornashga cangantam. Tsayno
niptinnam Jesus nirgan:
6 “Ricaycangantsic caytsican templu juchungam. Manam ni juc rumipis
pergaraycar quédangatsu. Chipyaypa juchurmi ushacanga” nir.

Cay patsa manard ushaptin imacunard pdsananpd cagta Jesus willacungan
(Mateo 24.3-14; Marcos 13.3-13)

7 Tsaynam discipuluncuna Jesusta tapuyargan: “Taytay, ¢imayta
ningayquiné templuta juchutsiyanga? ¢ImanOpatd musyaydshd tsaycuna
ruracar gallaycunanpé cagta?” nirnin.

8 Tsayno niyaptinnam Jesus nirgan: “Pagtata pipis llullapar llutancunata
criyiycatsiydshunquiman. Atscagminogapa juticho llullacogcuna chdyamunga:
‘Nogaga salvacog Cristum c&’ o ‘Ushacdcuy tiempu chdmushganam’ nir. Tsayno
niyashuptiquipis gamcuna ama casuyanquitsu.

9 Maytsaychopis ‘Gyérram caycan’ nirnin runacuna parlayaptinpis ama
mantsacdyanquitsu. Rasunpapis puntataga tsaycunardmi pasanga. Tsaycuna
pdsaptinpis cay patsaga ushacar manam gallangaratsu”.

10 Mastapis nirgan: “Juc nacion runacunam pelyanga jucag nacionwan,
juc marcam jucag marcawan.

11 Maytsaychopis terremoétu captin patsam alldpa cuyunga. Mallagay
watacunam canga. Imaycaldya geshyacunam canga. TsaynOmi ciéluchOpis
ricacdmunga mantsacacuypd imayca sefialcuna”.

12 “Tsaycuna manard pésaptinmi runacuna autoriddcunaman
apatsiyashunqui. Goricicuydnan wayicunachomi astaydshunqui. Carcelcu-
namanmi wichgatsiydshunqui. Puédeg autoriddcunapa, mandacog reycunapa
Ndpancunamanmi chatsiydshunqui nogapa willacuynita willacuyangayquipita.

13 Tsaychémi gamcuna yachatsingdcunata paycunatapis willacuyanqui.

14 Gamcunaga ama yarpachacuyanquitsu présu autoriddcunaman
apayashuptiqui imata parlayanayquipdpis.

15 Nogam tantiyatsiydshayqui imata niyénayquipd cagtapis.  Tsaymi
maygan chiquiydshogniquicunapis imaniytapis camadapacuyangatsu ni
contraydshunquinatsu.

16 Tsay witsancunaga gamcunata mana criyicog taytayquicunam au-
toriddcunaman entregaycushunqui présu tsariydshunayquipd. Tsaynomi
waugiquicuna, castayquicuna, y amiguyquicuna entregaydshunqui présu
tsariyashunayquipa. Tsayn0pam waquinniquicunataga wanutsiyashunqui.

17Nogaman criyicaydmungayquipitam pipis maypis chiquiyashunqui.

18 Tsayn6 ruraydshuptiquipis ama llaquicuyanquitsu. Ima
pdsayashuptiquipis Tayta Dios manam dejaycuydshunquitsu.

19 Tsayno caycaptinga imayca fiacaycunata pésarpis mana ajayaypa criyi-
camog cagmi Tayta Diospa fi6panman chdyanga”.

Feyupa fiacaycuna cananpd Jesus willacungan
(Mateo 24.15-21; Marcos 13.14-19)

20 “Jerusalen marca ushacdnanpdna caycanganta musyayanqui
soldaducuna maytsayninpa jirurupasquishgatana ricarmi.

21 Llapayqui criyicogcuna Judea jircacunapa geshpir aywacuyanqui.
Jerusalench6 caycagcunapis geshpir aywacuyanqui. Chacracunacho
caycagcunapis ama cutiyanquinatsu wayiquicunaman.

22 Tsay junagcunam runacuna castigashga cayanga. Tsayndpam Diospa
palabran gellgarangancuna llapanpis cumplinga.

23 Tsayléya fiacay junagcunachd, jallau geshyag warmicuna y lulluncuna
chuchuycag warmicuna! Tsay junagcunaga alldpa cuyapaypami runacuna
Nacayanga.

24 Waquintam wanutsiyanga y waquintam présu apayanga juclid caru
nacioncunaman. Tayta Diosta mana cdsucog runacunam Jerusalen marcata
munaynincunacho tsardyanga munayyog caynin ushacicunganyag”.

Ciélupita cay patsaman cutimunanpd cagta Jesus willangan
(Mateo 24.29-31; Marcos 13.24-27)

25 “Tsayldya flacacuycuna pasasquiptinga mananam rupaypis ni quillapis
atsicyanganatsu.  Estréllacunapis ci€lupita shushuydmungam. Lamarpis
mantsacacuypd bunyaypa bunyarmi gayaranga. Tsaycuna pésaptinmi llapan
runacuna mantsacaywan turwdyanga.

26 Ciélu sicsicyagta ricarmi runacuna pasaypa mantsacaywan: ‘;Imanora
cay patsa canga?’ nir wanur pitiyangara.

27 Tsaypitanam noga ciélupita pucutay jananché pasaypa chipipirra
shamuycagta runacuna ricaydmanga.

28 Tsaycuna llapanpis ruracar gallaycuptin nogaman ydracamogcuna
cushicuyanqui. Musyayanquinam tsay facaycunapita jipipti gloriaman
aywayanayquipana cagta”.

Higus jachaman iwalatsir imay cutimunanpd cagtapis Jesus tantiyatsingan
(Mateo 24.32-35; Marcos 13.28-31)
29 Nircur caynOpis Jesus tantiyatsirganmi: “Cay higusman iwalatsir
ningécunata yarparayanqui.
30 Musyayanquim tamya tiempu gallaycuptin higus jachapa yuran
tsegllimunanpana cagta.
31Tsaynomi cay flacaycuna gallaptin gamcunapis tantiyayanayquina ciélupita
cutimundépa cercana canganta.

32 Cay ningédcuna gallaptin tsay witsan runacuna manara ushacdyaptinmi
llapanpis cumplinga.
33 Ciélu y cay patsa ushacécuptinpis noga ningédcunaga llapanmi ruracanga”.

Jesus cutimunanpd listuna canantsicpd willacungan

34 “Mana yarpashgata cutimur pagtati gamcunata tariycdman imayca
jutsallach0 cawaycagta, machashga ima cayciyagta, 0 imaycayogpdpis
yarpachacuywan gongamashga caycdyagta.

35 Tsayn6 llutan cawacogcunaga manam ni jucpis geshpingatsu Tayta
Diospa castigunpita.

36 Tsaymi imaycay Orapis Tayta Diosllaman mafiacur listullana
caycdydnayqui. TsaynOpaga mananam infiernuman aywayanquinatsu,
sindga nogapa fidpadmanmi cushishgalla chdydmunqui”.

37TsaynOmi ari Jesus junagpa templuché yachatsicurir tsacaypana Olivos
jircanman aywag tsaych6 punur quédananpa.

38 Cada goya cada waray templuman Jesus yachatsicog aywaptin imanomi
runacuna goricdyag yachatsicunganta wiyayéananpa.

22

Judas Iscariote Jesusta ranticunanpd contrdtuta rurangan
(Mateo 26.1-5, 14-16; Marcos 14.1,2, 10,11, Juan 11.45-53)

1 Pascua fiesta seménachd levadiiraynag tantata micur gallaycunanpénam
caycargan.

2 Tsay fiestachd Jesusta yachay shimincunawan tsarisquir wanut-
siydnanpdmi willanacuyargan sacerdoticunapa mandagnincuna y ley
yachatsicogcuna. Peru tsaychd gorirag runacuna ajacurcuyinanta
mantsacurmi tsariyarganratsu.

3 Tsayno yarpaycdyaptinmi Satanas yaycurgan Judas Iscariotipa shongun-
man. Judaspis Jesuspaga apostolninmi cargan.

4 Paymi sacerd6ticunapa mandagnincunaman y templu téipag wardiyacu-
napa mandagnincunaman parlag aywaycur cayno mrgan “Jesus quiquillan
caycangan Oram regitsiydshayqui présu apacuyanayquipa”.

5 Tsayn0 nisquiptinnam sacerdoéticuna cushishga auniyargan gelléta
pégayananpa.

®Tsaypitaga Judas shuyacurnam gallaycurgan Jesus quiquillan caycangan
Ora regitsinanpa.

Pascua merendata discipuluncunawan micuydnanpd Jesus alistangan
(Mateo 26.17-25; Marcos 14.12-21; Juan 13.21-30)

7 Levadiiraynag tantata micuydnan Pascua fiesta seména gallaycunan ju-
nagnam cargan. Tsay junagga wata watam Israel runacuna carnishcunata
pishtar micuyag.

8 Tsaymi Jesus cachargan Pedrutawan Juanta “Pascua fiestaché meren-
data micunantsicpa puestucayamuy” nir.

9 Tsaynam paycuna tapuyargan: “Taytay, ¢maychOtd puestuydmushd?”
nirnin.

10 Tsayn6 niyaptinnam Jesus nirgan: “Jerusalenpa aywayay. Tsayman
charmi ricayanqui juc runata uylluwan yacuta apaycagta. Tsay runapa
gepallanpa aywayanqui may wayinman changanyagpis.

11 Tsaychomi wayiyogta niyanqui: ‘Sefior Jesusmi tapucun: ¢Maygan cuar-
tuyquichotdshi discipuluncunawan canan Pascua merendata micuyanga?’ nir.

12 Tsayn6 niyaptiqui wayiyognam ricatsiydshunqui altuscho jatun cuartu
nogantsicpa alistashgatana.  TsaychoO listacdydmunqui micunantsicpd”
nirnin.

13 Tsayno niyaptinnam ishcan discipuluncuna aywacuyargan Jerusalen-
man. Tsayman chérirnam Jesus ningannolla tariyargan llapantapis al-
istapacushgata. TsaychOnam discipuluncuna Pascua merendata micuydnanpa
listapacuyargan.

Micuyangan oOra Jesus Santa Cénata rurangan
(Mateo 26.26-30; Marcos 14.22-26; 1 Corintios 11.23-25)

14 Tsaynam merenday Orana captin discipuluncunawan Jesus jamacuyargan
micuyénanpa.

15 Tsaychomi Jesus nirgan: “Imandmi munaycurgo cay Pascua merendata
gamcunawan micuyta manarda wanungdayag.

16 Cayno cay Pascua merendata mananam micushénatsu Tayta Diospa
Ndpanchd gamcunawan micungayag”.

17Tsayno nisquirnam micuycédyaptinna vasuch0 vinuta aptarcur Jesus Tayta
Diosman mafacur agradesicurgan. Nircurnam discipuluncunata macyargan
cayno nir: “Cay vinuta llapayqui upuyay.

18 Yapayga mananam Vinuta upushanatsu Tayta Diospa fidpanch0 gamcu-
nawan mushog vinuta upungayag”.

19 Tsaynomi tantata aptarcurpis Tayta Diosman mafiacur agradesicurgan.
Nircurnam paycunata paquipargan: “Cayga nogapa cuerpumi. Cay tantata
micur gamcuna raycur wanungata yarpayanqui”.

20 Tsaynollam merendata ushasquir vasuchd vinuta aptarcurpis nirgan:
“Cayga nogapa yawarnimi. Noga yawarnita jichar wanuptimi Tayta Dios
runacunawan mushog contratuta ruranga criyicamog cagcunata jutsancu-
napita perdonananpa”.

21 “Tsayn® caycaptinpis gamcuna caychd nogawan micuycagpita juc-
niquim chiquimagnicunapa maquinman entregayamanqui.

22 Noga Tayta Diospita shamogtaga Diospa palabran gellgarangancho6
ningannéllam runacuna wanutsiydmanga. Peru allau ranticamagni runa,
jima cuyapaypara canga"’

23 Tsayno niptinmi jucnin jucninpis discipuluncuna ricanacur tapunacu-
yargan: “;Maygantsicrd ticrapuycantsic?” nirnin.

Apostolnincuna mayganpis mas mandag cayta munayangan

24 Tsaypita mayganpis mandacog cayta munar gechunacurmi
discipuluncuna rimanacuycdyargan.

25 Tsayn6 rimanacuyaptinmi Jesus nirgan: “Cay mundu entéruchd nacion
mandagcuna munayanganmanmi mandacuyan. Tsayno lluta mandacog
cayaptinpis ‘Alli runam payga’ niyanran.

26 Gamcunaga ama tsayné mandacog cayta yarpdyaytsu. Tsaypa rantinga
llanu shonguyquicunawanmi cawaydnayqui pitapis maytapis cuyaparnin.

27Musyayanquim patroncuna mésachd micuptin empliydduncuna sirviyan-
ganta. Nogaga tsay empliydducunanOllam cawangdyagga caycd, manam pa-
tronnotsu. Tsaymi gamcunapis noganolla cawayédnayqui”.

28 “Imayca facaych0 captipis gamcuna nogawanmi imaypis cayarguyqui.

29 Tsaymi gamcunata churayéshayqui mandacog cayénayquipd, Tayta Dios
nogata mandacog candpa churamanganno.

30 Gamcunaga nogawanmi micuyanqui y upuyanqui. Tsaynémi cutimupti
jamacuyanqui mandacogcuna j ]amacuyanan tronuman, Tayta Dios quiquinpé
acrangan runacunata mandacuyédnayquipd”.

Pedro fiégananpd cagta Jesus ningan
(Mateo 26.31-35; Marcos 14.27-31; Juan 13.36-38)

31 Tsaypitanam Pedruta Jesus nirgan: “Pedro, Satanasmi Tayta Diosta
rugacushga: ‘Jesuspa discipulun Pedruta llutancunata ruratsisha’ nir.

32 Tsaymi gampa Tayta Diosman mafiacurgd Satanas munanganta rurat-
sishuptiquipis Tayta Diosllaman yapay shumag yaracunayquipa. Tsayno can-
gan ydaracurmi criyicog maquulcunata valoratsinqui paycunapis nogaman
shumag yédracaydmunanpd”.

33 Tsayno niptinnam Pedro nirgan: “Ishcantsicta carcelman apar wanut-
siménantsic captinpis jmanam Négashayquitsu, taytay!” nir.

34 Tsaynam Jesus nirgan: “Pedro, canan pagasmi nogapa tapuydshuptiqui
quimsa cuti ‘Manam regitsu’ nir fiégamanqui gallu manara cantaptin”.

Jesuspa wanuynin cercana caycangan

35 Tsaypitanam discCipuluncunata Jesus tapurgan: “Gelléniynagta,
punchuynagta, y llangiynagta willacuyinayquipd cachapti ¢imallapis
faltdyashurgayquicu?” nir.

Tsaynam paycuna niyargan: “Manam imapis faltdydmargantsu, taytay”.

36-37 36,37 Jesusnam nirgan: “Diospa palabran gellgarangancho cayno
nirmi gellgaraycan: ‘Jutsasapacunawan iwalatsishgam canga’ nir. Tsayno
gellgaraycan nogapdmi. Cananpitaga willacog aywar imallayquicunapis
apayanqui. Espddaynag cagga punchuyquicunata ranticusquirpis rantiyay”.

38 Tsaynam discipuluncuna niyargan: “Caycho caycan ishcay espadécuna,
taytay”.

Niptin Jesusnam nirgan: “jGamcuna manam tantiyayanquitsu imata
nicaydmangayquitapis!”

Olivos jircancho Jesus Tayta Diosman marfiacungan
(Mateo 26.36-46; Marcos 14.32-42)

39 Tsaypitam Jesus aywargan imaypis aywanganné Olivos jircanman
discipuluncunawan.

40 Tsayman chaycurnam discipuluncunata nirgan: “Tayta Diosman
mafiacuyay Satanas jutsaman mana ishquitsiydshunayquipd” nir.

41 Tsayno nisquirmi mas washaldman aywasquirnin gonguricuycur Tayta
Diosman marfiacurgan cayno nir:

42 “Tayta Dioslld, cay facandpd cagpita munarninga jipiycamay. Peru
itsanga ama noga munangindga catsuntsu. Gam munangayquinolla caycut-
sun”.

43 Tsayno Jesus pasaypa llaquicur rugacuycaptinmi juc angel yuripasquir
valoratsirgan mana alldpa llaquicunanpa.

44 Tsayno captinpis llapan shongunwan Tayta Diosman mafiacuptinmi
jumpinpis yawarnord patsaman juturgan.

45Tayta Diosman tsayn6 mafiacunganpita cutiycurnin discipuluncunata tarir-
gan llaquicuypita chip wanuypa punucashga caycayagtam.

46 Tsaynam Jesus nirgan: “¢Punuycdyanquicu? Ricchar Tayta Diosman
maflacuyay Satanas jutsaman mana ishquitsiydshunayquipa” nir.

Jesusta présu tsarircur apacuyangan
(Mateo 26.47-56; Marcos 14.43-50; Juan 18.3-11)
47 Tsayno Jesus nicaptinnam discipulun Judas Iscariote chasquirgan atsca
runancuna pushashga. Nircurnam Jesuspa fiOpanman witiycur saludar
caranch0 mutsaycurgan.

4 Tsaynam Jesus nirgan: “Judas, ¢chiquimagnicunaman en-
tregamaédnayquipdcu mutsaycamanquira?” nir.

49 Tsaynam présurna apacuyananpd cagta tantiyasquir dlSClpuluncuna Je-
susta nlyargan “Taytay, espadacunawan gocachascayamushd” nir.

50 Tsayné nirmi mas mandagnin cag sacerddtipa wétayninpa derécha cag
rinrinta juc discipulun eSpadanwan walluriycurgan jipicagpa.

51Tsaymi Jesus nirgan: “jAmanaimanayaynatsu!” Nisquirmirunapa rinrin
wallucashgata yataycullar alliscatsirgan.

52 Jesusta présu apaydnanpd shamogcunaga cayargan mandag
sacerdlticuna, templu tdpag wardiyacunapa mandagnincuna, y Israel
runacunapa autoriddnincunam. Paycunatam Jesus nirgan: “Gamcunaga
(imanirtd espddayquicunawan tucruyquicunawan shaydmunqui imayca
ladrontan0pis présuydmanayquipa?

53 Runacunata yachatsirnin goyay goyaypis templucho cargichd. Tsay-
choga ¢imanirtd présu tsariydmargayquitsu? Cananga Satanaspa munayninta
ruraydnayquipd Ora chdmushganam”.

Jesusta Pedro fiégangan

(Mateo 26.57,58, 69-75; Marcos 14.53,54, 66-72; Juan 18.12-18, 25-27)

>4 Tsaypitanam Jesusta présu tsarircur apayargan sacerdfticunapa man-
dacogninpa wayinman. Payta présu apacuyaptin Pedro caru gepallantam
aywargarn.

55 Runacunaga sawan rurinché ninata tsarircatsirmi mashacuycéyargan.
Tsayman yaycurirmi Pedrupis paycunawan mashacuycargan.

56 Tsaychomi Pedro mashacuycagta ricaycur juc watay warmi nirgan: “Cay
runapis Jesuswanmi purirgan” nir.

57 Tsayta wiyaycurmi mantsariycanganta Pedro nirgan: “Warmi, no-
galldga manam payta regiciitsu” nir.

58 Tsaypita rdtunnintanam juc runapis Pedruta ricaycur nirgan: “Gampis
paywan puregmi canqui”.

Niptinmi Pedro nirgan: “Nogaga manam paywan imaypis purillashga
catsu” nir.

59 Tsaypita juc OratanOna jucnam nirgan: “Rasunpaypam cay runaga Je-
suswan pureg Galilea runa. jTsay runacunan0mi caycanpis!” nir.

60 Tsaynd niptinnam Pedro nirgan: “jManam musydtsu imata parla-
paycdmangayquitapis!”

Pedro tsayno nicaptinmi gallu cantasquirgan.

61 Tsaynam si Jesus ticraycur ricaycuptinrd Pedro yarpasquirgan cayno
ninganta: “Gallu manara cantaptinmi quimsa cuti fiégamanqui”.

62 Tsay ninganta yarpasquirmi itsanga Pedro wagtaman yargusquir
pasaypa llaquicur wagargan.

Présognin runacuna Jesusta burlacur magacuyangan
(Mateo 26.67,68; Marcos 14.65)
63 Tsaypitanam présognin runacuna burlacur Jesusta magayargan.
64 Nircurmi fiawinta tsaparcur niyargan: “jDios caycarga md, pi magashun-
gayquitapis niydmay!” nir.
65 Tsayn6 nirmi tucuyta rurarnin burlacuyargan.

Israel puédeg autoriddcunapa Aidpanman Jesusta chdtsiyangan
(Mateo 26.59-66; Marcos 14.55-64, Juan 18.19-24)

66 Patsa warasquiptinnam Israel runacunapa puédeg autoriddnincuna,
mandag sacerdoticuna, y ley yachatsicogcuna despéichuncunaman
goricdyargan. TsaychOnam Jesusta tapuyargan:

67-68 “Canan ma, willaydmay. ¢Rasunpacu gam Tayta Dios cachamungan
salvacog canqui?” nir.

Tsaynam Jesus nirgan:
criyiydménayqui captinchi.

69 Cananpitaga noga ciéluch6 caycashd poderosu Tayta Diospa derécha cag
ladunchémi” nir.

70 Tsayno niycuptinmi llapancuna niyargan: “Tsayoraga, gam Diospa tsur-
incha canqui ¢au?” nir.

Tsaynam Jesus nirgan: “Aumi, gamcuna niyangayquinoéllam ca” nir.

71 Paycunanam niyargan: “Quiquinpis Diospa tsurin canganta
nicdmashgaga ¢imapdnatd testigutapis ashishun? [Tsaynod Dios tucuycarga
jwanutsishga catsun!]”

“ ¢

Aumi, paymi cd niyashayquipis gamcuna

23

Pilatuman Jesusta présu apayangan
(Mateo 27.1,2; Marcos 15.1-5; Juan 18.28-38)

1 Tsaypitanam llapancuna contrarna Jesusta maquinpita watarcur man-
dacog Pilatuman apayargan.

2 Tsaychonam Pilatuta niyargan: “jCay runaga llutancunatam yachat-
sicuycan! Manam munantsu Romapd impuestuta runacuna pagaydnantapis.
Jinachopis quiquinmi nogacunapa mandaydmag rey canganta nicdyaman.
[Tsayn0 mandag tucog cagga wanutsishga catsun]”.

3 Tsay niptinnam Jesusta Pilato tapurgan: “¢Rasunpacu canqui Israel runa-
cunapa mandacognin rey?” nir.

Jesusnam nirgan: “Gam ningayquinollacha ca”.

4 Tsaynam Pilato nirgan mandacog sacerdéticunata y tsaycho goricashga
caycag runacunata: “Cay runa llutanta yarpaptinpis, nogataga ¢imatd goca-
man? Ima jutsantapis manam taritsu”.

5Tsayno niptinnam Israel autoridécunaga masrd niyargan: “jManam tsaypis
tsaynotsu! Romapa contran sharcuyinanpdmi runacunata pasaypa aquisha-
paycan. Galilea provinciapita hasta cay Judea provincia quinranyagpis
tsaynollam yachatsicuycan”.

Herodesman Jesusta apapdyangan

6 Tsayta wiyarnam paycunata Pilato tapurgan: “¢Rasunpacu Galileapita cay
runaga?” nir.

7 “Aumi, payga Galileapitam” niyaptinnam Galilea provinciapa
mandagnin Herodesman Jesusta apatsirgan. Tsay junagcuna
Jerusalenchomi unas Herodespis caycargan.

8 Jesuspa parlayangancunata wiyashga carmi Herodesga puntapitana
Nopanchord ima milagrullatapis rurananta munargan. Tsaymi Jesusta ricay-
cur cushicurgan.

9 Tsaycho Herodes yaparir yaparir tapupaptinpis Jesus manam imatapis
parlacurgantsu.

10 Mandag sacerddticunawan ley yachatsicogcunapis Jesuspa contranmi
imaycatapis niyargan.

1 Nircurnam solddduncunawan rey Herodes asipdydnan raycur Jesusta rey-
tanoOra catsiyargan quiquin Tsaypitanam cangan cutitsirgan Pilato cagman.

12 Tsay junagmi Herodeswan Pilato amishtayargan puntata chiquinacur-
cur.

Jesusta wanutsiydnanpd Pilato dejaycungan
(Mateo 27.15-26; Marcos 15.6-15; Juan 18.39-19.16)

13 Jesusta Pilatuman cutiycatsiptinnam Pilatuna gayatsirgan mandacog
sacerdOticunata, autoriddcunata, y waquin runacunatapis.

14 Tsaycho llapancuna goricasquiyaptinnam nirgan: “Gamcuna cay
runata apayamurguyqui: ‘Cay runaga runacunatam yachaycatsin mandagn-
intsicpa contran sharcuyénanpa’ nirnin. Nopayquicunachd tapurga manam
ima jutsantapis tarirg6tsu contran niyimangayquin0ga.

15 Tsaynomi Herodespis may tarishgatsu ima jutsantapis. Tsaymi cayman
cutitsimushga. Tantiyacuyay. Manam ima jutsanpis cantsu wanutsishga
cananpaga.

16 Tsaymi payta astarcatsillar cachaycusha” nir.

17 [Pilatoga yachacashganam wata wata Pascua fiesta seménachd runa-
cuna mafayangantaga juc présuta cachag.]

18 Tsaymi Pilato Jesusta cacharinanta munaptin runacuna juc shimilla
gayaraypa niyargan: “Ama Jesustaga cachaytsu. Barrabasta cachaycu-
nayquitam munayédga” nirnin.

19 (Barrabasga carcelch6 wichgaraycargan Roma nacionpa contran shar-
cunganpita y runacunata wanutsinganpitam.)

20 Tsaymi Pilato yapay runacunata parlapargan Jesusta cachaycuyta mu-

narnin.
21 Tsayno parlapaptinpis runacunaga masrdmi gayardyargan: “jCruzch®

wanutsun! jCruzchd wanutsun!” nirnin.

22 Tsaynam Pilato yapay nirgan: “Wanunanpiga ¢ima mana allitata
rurashga? Manam taritsu ima jutsantapis. Tsaymi astarcatsillar cachay-
cusha”.

23 Tsayn0 niptin llapan runacunam masrd gayarar niyargan cruzcho
wanutsinanpa.

24-25 Tsayn® masra gayardyaptinnam Jesusta runacunaman Pilato entre-
gaycurgan munayanganta ruracuydnanpd. Runacuna mafiacuyanganndllam
Barrabasta cachaycurgan Romapa contran sharcushga caycaptinpis y runa-
cunata wanutsishga caycaptinpis.

Jesusta cruzché clavayangan
(Mateo 27.32-44; Marcos 15.21-32; Juan 19.17-27)

26 Tsayno Jesusta cruzcho clavag apaycarnam tincuyargan Cirene mar-
capita juc runa Simon jutiyog chacranpita aywacuycagwan. Paytam ni-
yargan Jesus apaycangan cruzta umrurcur Jesuspa gepanpa apananpa.

27Tsaytsica runacunam Jesuspa gepanta aywaycayargan. Tsaychomi atscag
warmicunapis llaquicurnin wagaraycar aywaycayargan.

28 Tsaymi wagaycag warmicunata Jesus nirgan: “Jerusalen warmicuna,
ama nogapaga wagayaytsu. Wagayayga quiquiquicunapis y wawayquicu-
napis imano facaydnayquipa cagta.

29 Feyupa facaycuna captinmi pasaypa llaquicuywan runacuna niyanga:
‘iCushicuydtsun wawaynag warmicuna!’ nir.

30 Tsaychémi runacuna fiacaycunata mantsariywan gagacunatapis:
‘iJandcunaman juchuriycamuy juclla wanucuyénépd!” niyanga.

31 Nogatapis cayn0® Hfacaycitsiydmarga jimanOnard gamcunataga
Nacatsiyashunqui!”

32 Tsayn0 Jesusta apaycar ishcag ladroncunatapis apayarganmi
Jesustawan juntu crucificayananpa.

33 Tsaypita “Calavéra” ninganman chaycatsirnam Jesusta cruzman clava-
yargan. Apayangan ladroncunatapis crucificayargan jucnin cagtam Jesuspa
derécha cag ladunman y jucagtanam itsogninman.

34 Tsay Oram Jesus nirgan: “Papéllay, cay crucificaydmag runacunata cuya-
parnin perdonaycuy. Manam musyayantsu imata ruraycdyangantapis”.

Soldaducunanam sortiyayargan Jesuspa ropanta.

35 Tsaych0 runacuna ricaraycdyaptinmi autoriddcuna Jesusta asiparnin
niyargan: “Juccunataga salvaycacharganchd. Canan quiquinga ¢imanirtd
salvacuyta puédintsu? Tayta Dios cachamungan salvacog carninga, ma tsay
cruzpita yarparamutsun”.

36 Tsaynollam solddducunapis asiparnin Jesusta uputsiyargan upucuyénan
ayag vinuta:

37 “Israel runacunapa mandagnin rey caycarga ma, quiquiqui salvacuy”
nir.

38 Imapita wanutsiyanganta runacuna musyayananpami juc letréruta
cruzpa puntanman clavayargan cayno gellgarcur: “CAYGA ISRAEL RUNA-
CUNAPA REYNINMI” nir.

39 Tsaypitanam jucag crucificaraycag runapis Jesusta asiparnin nirgan:
“Salvacog carga mad, tsaypita salvacurily ari, nircur nogacunatapis sal-
vayamanayquipa”.

40 Tsayn0 niptinmi jucnin cag ajépargan: “Gampis payno facaycarga imanacu
Tayta Diosta mantsacunqui?

41 Nogantsicga jutsantsiccunapitam facaycantsic. Payga manam ima jutsa-
tapis rurashgatsu”.

42 Nircurmi Jesusta nirgan: “Sefior Jesus, nogalldta yarparcalldmanqui ari,
cay patsaman mandacog cutimungayqui junag” nir.

43Tsaynam Jesus nirgan: “Cananpitaga nogawanmicanqui Tayta Dioslldpa
Nopancho”.

Jesus wanungan
(Mateo 27.45-56; Marcos 15.33-41; Juan 19.28-30)

44 Tsaypitaga pullan junagpitam quimsa 6ra rupay mana atsicyaptin patsa
tsacasquirgan.

45 Tsay Orallam templu rurinchépis alli awashga jatun cortina™ urayninpa
ishcayman rachisquirgan.

46 Tsaypitam Jesus fuertipa gayarasquirmi nirgan: “jTayta Diosll4,
maquiquimannam cawaynilldta churaycami!” nir Tsaynd nisquirmi
wanusquirgan.

47 Tsayno imayca pdsangancunata ricaycurnin solddducunapa capitanninmi
Tayta Diosta alabagnoé ticrar nirgan: “jRasunpam cay runaga jutsaynag
cashga!” nir.

48 Tsaycho caycag runacunapis aywacuyargan pasaypa llaquicurninmi.

49 Jesuswan reginacogcunanam itsanga caruldllapita ricardyargan.
Tsaynollam yanaparnin Galileapita gatirag warmicunapis tsaycho cayargan.

Jesusta pampayangan
(Mateo 27.57-61; Marcos 15.42-47; Juan 19.38-42)

* 2345 Tsay templu rurinché alli awashga jatun cortinapd musyanayquipé liyinqui Exodo 26.31-33;
Hebreos 9.1-10; 10.19,20.

50-51 Juc runam cargan Jose jutiyog, Tayta Dios munangannd cawacog.
Payga cargan Judea provinciach0 Arimatea marcapitam. Paypis Israel runa-
cunapa autoridaninmi cargan. Waquin autoriddcuna Jesusta wanutsiyananpa
willanacuyaptinpis payga manam munargantsu. Josega criyirgan Tayta Dios
aunicunganno salvacogta cachamunanpa cagtam.

52Paymi Pilatuman aywargan Jesuspa ayanta pampananpa negnin.

53 Pilato “Pampay ari” nisquiptinnam Jesuspa ayanta cruzpita jipisquir
linu sdbanaswan wancurgan. Nircurnam pampag apargan manara pipis
pampacungan gagacho uchcushga sepultiiraman.

>4 Jesus wanurgan viernis tardim. Cada viernismi tardipaypaga Israel
runacuna sabadu jamapay junagpa listacuyag.

55 Galileapita Jesuswan shamog warmicunanam Joseta gatipar aywa-
yargan sepultiiraman. Tsayman chaycurmiricayargan Jesuspa ayanta imano
churangantapis.

56 Tsaypita wayiman cutiycurninnam alistacuyargan mucuchag
perjumicunata Usuncunaman Jesuspa ayanman wifiapdydnanpd. Llapanta
alistapacusquirnam Tayta Diospa mandamientunta cumplir jamapdyarganra
sdbadu jamapay junag captinna.t

24

Jesus wanunganpita cawarimungan
(Mateo 28.1-10;, Marcos 16.1-8; Juan 20.1-10)

1 Tsaypita dominguman wardmognam tsaca tsacallana warmicuna aywa-
yargan Jesus pamparangan cagman, alistayangan perjiimicunata apacurcur.

2 Chaycuyananpdga pamparangan uchcuta tsaparag rumipis jucldman
wititsishgam caycéna.

3Tsayman yaycur manam tariyargannatsu Sefior Jesuspa ayanta.

4 Tsaynd mantsacashga caycdyaptinmi ishcay angelcuna chipipiycag
ropashga paycunapa fidpancunachd ricacusquiyargan.

5> Warmicuna paycunata ricaycurnam pasaypa mantsariywan
gonguriycuyargan. Tsaynam tsay yuripag angelcuna niyargan: “¢Imanirtd
ashiycayanqui wanushgacuna pamparangancho cawaycagna runata?

6 Mananam caychonatsu caycan. jPayga cawamushganam! Yarpdyay
Galilea provinciacho caycarnin cayno niyashungayquita:

7 ‘Noga ciélupita shamog runatam jutsasapa runacunapa maquincuna-
man entregaydmanga. Cruzch0 wanutsiyamaptinpis quimsa junagtam cawa-
musha’ nir”.

8 Tsayno angel niyaptinrdmi paycunapis yarpasquiyargan Jesus tsayno
rasunpaypa ningancunata.

9 Tsaymi Jesus pamparaycangan cagpita cutiycurnin willayargan chunca
juc (11) apostolcunata y tsaycho runacunatapis.

10 Tsay willacogcunaga cayargan Maria Magdalena, Juana, Santiagupa
maman Maria, y paycunawan aywag mas warmicuna.

11 Jesus cawamunganta warmicuna willacuyaptinpis apostolcunaga
manam ichicllapis criyiyargantsu, manacagcunata parlaycdyanganta yarpar.

12Waquin cag mana criyiyaptinpis Pedrum itsanga corrillapa aywacurgan
Jesus pamparangan cagman. Ruriman gawaycunanpami sdbanaswan wan-
cuyangannoélla caycdnd. Ayanta mana tariycurmi pasaypa mantsacashga
cuticurgan.

T 23:56 Israel runacunapé viernis patsa tsacaypitam sibadu jamapay junag gallaycog.

Emaus ndnich0 ishcay discipuluncunata Jesus yuripangan
(Marcos 16.12,13)

13Tsay junagmi Jesuspa ishcay gatiragnincuna aywaycédyargan Emaus mar-
capa. Emaus cargan Jerusalenpita ishcay 6ra aywaynollam.

14 Paycunaga aywaycayargan Jesusta wanutsiyanganta parlaraycarmi.

15 Tsayno parlaraycar aywaycdyaptinmi Jesus yurisquir paycunawan juntu
aywargan.

16 Tsayno juntu aywaycarpis tsay discipuluncuna manam tantiyayargantsu
Jesus canganta.

17 Tsaynam Jesus tapurgan: “Jau amigucuna, ¢imata parlartd
aywaycdyanqui?” nir.

Paycunaga pasaypa llaquinashga carmi ichicuycuyargan.

18 Tsaynam Cleofas jutiyog cag nirgan: “Pascua fiestaman shamog runa-
cunaga llapanmi musyayan ganyancuna Jerusalencho ima pésacungantapis.
¢{Manacu gamga musyanqui?”

19 Niptinnam Jesus nirgan: “Ma willaydmay. ¢Imatd cashga?” nir.

Paycunanam niyargan: “Nazaret marcapitam Jesus jutiyog cargan Diospa
willacognin proféta. Payga Tayta Diospa willacuynintam willacushga y Tayta
Diospa poderninwanmi imayca milagrucunatapis rurashga.

2021 Nogacunaga yarpdyargd Roma nacionpa mandunpita pay
jipiménantsicpd cagtam. Tsaynd captinpis paytam sacerdéticunapa
mandagnincunawan  autoriddnintsiccuna Romano  autoriddcunaman
entregayashga wanutsiyinanpa. Nicaptinmi Romanucuna cruzcho
wanutsiyashga. Canan junagwanga quimsa junagnam Jesus wanungan.

22 Manam tsaypis tsayllatsu. Y mas mana criyiypdga nogacunawan pureg
waquin warmicuna mantsacdcuypitam willacuyan. Paycuna Jesusta pam-
payanganman tsaca tsacallana aywar ayantashi tariyashganatsu.

23 Tsaypita wayiman cutiycamur willaydmashga Jesus cawamunganta. An-
gelcunash yuripasquir paycunata Jesus cawamunganta willayashga.

24 Tsayno6llam waquin cag discipuluncunapis pamparangan cagman aywar
warmicuna willacuyangannolla Jesuspa ayanta tariyashganatsu”.

25 Tsaynam Jesus paycunata nirgan: “sImanirtd gamcunaga pasaypa
llaquicushga caycdyanqui? Diospa profétancuna niyangancuna, gamcunapa
¢imanirtd aja criyiyra?

26 ;Manacu yarpdyanqui salvacogga facarcurrd wanunganpita cawasquir
Tayta Diospa fi0panman cutinanpa cagta?”

27 Tsaypitaga paycunata tantiyatsirgan quiquinpa imandé gellgaraycan-
ganta, Moises gellgangancunapita gallaycur waquin profétacuna gellgayan-
ganyag.

28 Tsaypita Emaus marcaman chaycurnam paycunapita Jesus pésacog tu-
curgan.

29 Tsayn0 pdasacuyta munaptinnam: “Patsa tsacaycannam, cayllachdna
quédacushun” niyargan. Tsaynd niyaptinnam Jesus paycunawan
quédacurgan.

30 Tsaypita wayichdnam jamacurirna Jesus tantata aptarcur Tayta Diosta
agradesicusquir paquirir paycunata macyargan.

31Tsay Oram itsanga tsay discipuluncuna Jesus canganta tantiyasquiyargan.
Tsaypita Jesus jinallanchomi illacasquirgan.

32 llacasquiptinnam quiquin pura cayno parlayargan: “Jesus captinchir
shonguntsicpis atsicyasquirgan nénita sharaycdmur Diospa palabranta par-
lapdmashga” nir.

33 Nircurnam paycuna jinan 6ra Jerusalenman cutiyargan. Chaycurnam
tariyargan chunca juc (11) apostolcuna y waquin gatiragnincuna gori-
raycagta.

34 Tsaychonam tsay ishcay Jesuswan tincog discipulucunata apostolcuna
willapar niyargan: “jRasunpaypam Sefiornintsic salvacog cawamushga! Pedru-
tapis yuripashgam”.

35 Niyaptinnam paycunapis willayargan nénichd imand pésangantapis y
tantata paquingan Ora Jesusta regiyangantapis.

Apostolnincunata Jesus yuripangan
(Mateo 28.16-20; Marcos 16.14-18; Juan 20.19-23; Hechos 1.6-8)

36 Tsayn6 unas parlaycayaptinmi Jesus paycunapa chopinchd ricacusquir-
gan: “Gamcunacho alli cawacuy caycullatsun” nir.

37Paycunanam pasaypa mantsacaycuyargan alma canganta yarparnin.

38 Tsayn0 mantsacdyaptinnam Jesus nirgan: “;Imanirtd mantsacashga
caycdyanqui? Noga cangita ;imanirtd criyiyanquitsu?

39 Ricayay maquita y chaquitapis. iNogam ca! Yataydmay.
RicayamangayquinOpis manam almatsu cd. Almaga aytsaynag y tulluynagmi”.

40Tsayno nirninmi ricatsirgan maquinta y chaquintapis.

41 Tsaynam discipuluncuna pay canganta ricaycur criyiydnanpa ajallard
captinpis cushicuyargan. Tsayno captinmi rasunpa pay canganta
criyiyananpd Jesus mafiacurirgan: “¢Imallayquicunapis cancu micurindpa?”
nir.

42 Tsayno niptinmi garayargan cancashga pesciduta.”

43 Tsaycunatam micurgan paycunapa fiépancunachd.

44 Micusquirnam nirgan: “Bibliata gellgag llapan profétacunapis gellga-
yarganmi nogata caycuna pdsamdnanpd cagtaga. Gamcunawan caycar
willarga llapan tsay gellgaraycangancuna cumplinanpd cagtam. Tsay
willanganollam pasamashga”.

45 Tsayno nirmi Tayta Diospa palabran gellgarangancunata tantiyatsirgan
cayno nir:

46 “Tayta Dios cachamungan salvacogga wanunganpita quimsa junagta
cawamunanpd cagpis gellgaraycanmi.

47-48 Musyayangayquinopis tsay gellgarangannoéllam llapanpis pésashga.
Tsaymi nogapa jutichd runacunata willapdydnayqui jutsa ruraynincunata
jagirir nogaman ydracuydnanpd. TsaynOpam Tayta Dios perdonanga jutsa
ruraynincunata. Jerusalenpita gallaycur maytsaypapis aywar llapan runa-
cunata tsayno willapdyanqui”.

49 “Gamcunamanmi noga cachamushd papéni Tayta Dioslld aunicungan
Espiritu Santuta. Itsanga Jerusalenllach6 shuyaraycdyanqui Espiritu Santuta
chasquiyangayquiyag. Chasquicusquirnam Tayta Diospa poderninwanna
cayanqui pay munanganno cawaydanayquipa”.

Jesus ciéluman aywacungan
(Marcos 16.19,20; Hechos 1.9-11)

50 Tsaypitanam discipuluncunata Jesus pushargan Jerusalenpita Betania
quinranman. Tsayché caycarnam ricranta quichasquir Tayta Diosman
mafiacurgan paycuna mana gongaypa ydracuydnanpa.

51 Tsaynod Jesus paycunapd bendicionta maflacusquiptinmi Tayta Dios
ciélupa apacurgan.

* 24042 Waquin unay gellgashgacunachd nican cancashga pescddutawan chumpac mishquita
micungantam.

52 Tsaych0 discipuluncuna Jesusta gonguripdrasquirmi cushishga cuticu-
yargan Jerusalenman.

53 Tsay junagpitaga Tayta Diosta alabayédnanpa cada junagmi templuman
goricdyag. [Tsayno catsun.]

SAN JUAN
Jesucristupa gellgangan

Apostol Juanmi cay libruta gellgargan. Payga puntata Juan Bautistapa
discipulunrami cargan. Tsaypitardmi Jesuspa discipulun cargan. Jesuswan
purirmi rurangancunata ricargan y willacuyninta wiyargan. Tsaymi cay
libruta Juan gellgargan salvamagnintsic Jesucristo Tayta Diospa tsurin can-
ganta musyanantsicpa. Tsayta musyarnam Jesusman yaracurnin cay pat-

sacho y gloriachopis cushishgallana cawashun.

Jesus Israel runacunachd yuricur paycunawan cawaptin yarpéyargan
runalla cangantam. Jesuspa discipuluncunapis tsaynollam yarpdyargan wanus-
catsiyaptin cawarimunganyag. Tsaypitarami tantiyayargan rasunpaypa
Dios canganta y runa cangantapis. Tsayno rasunpaypa Dios y runa carmi
quiquin Jesus parlargan: “Nogaga Tayta Dios cachamangan salvacogmi cd”
nir.

Runacuna cay libruta liyir Diosnintsicllapa tantiyaydnanta munarmi llanu
shonguyog cayninwan Juan quiquinpa jutintaga gellgashgatsu. Payga
“cuyay discipulu” nillar churashga.

Jesucristo Diosnintsic y runa cangan

1-2 Manara imapis camashga caycaptinnam Tayta Diospa willacuyninta
apamog Jesucristoga caycarganna. Imaypitapis jucllayllam Tayta Dioswan
cayargan. Y pay Diosnintsicmi.

3Paywanmi Tayta Dios camargan llapan imaycacunatapis. Manam cantsu
niimapis Jesucristuwan mana camanganga.

4L]lapan cawagcunapis paypitardmi cawayta chasquiyan. Tayta Diospa alli
willacuyninta musyatsicurninmi runacunapa actsing caycan.

5 Tsaynd musyatsicuycaptinpis tsacaychond jutsallach6 cawarninmi runa-
cuna Diosnintsicta chasquiyashgatsu.

6-7Tayta Diosmi acrargan Juan Bautistata Jesucristo shamunanpa cagtana
willacunanpa. Pay willacurgan Jesucristuta runacuna chasquicuydnanpami.

8 Waquin runacuna Juan Bautistapa “Tayta Dios cachamungan sal-
vacogmi” nir yarpdyaptinpis manam paytsu cargan salvacogga, sindga
willacogllanmi.

9 Jesucristoga cay patsaman shamurgan llapan runacunata Tayta Diospa
willacuyninta musyatsicunanpami.

10-11 Jesucristuwan Tayta Dios imaycata camashga caycaptinpis, cay
patsaman shamuptin runacuna manam tantiyacuyargantsu ciélupita
shamunganta. Tsaymi mana chasquiyargantsu.

12ZWaquinmiitsanga Jesucristuta chasquicur criyiyan salvacognintsic can-
ganta. Payta chasquicogcunatam Tayta Dios “Wamrdcunanam gamcunaga
cayanqui” nin.

13 Manam mamanpita yuringanpitatsu Diospa wamrancunaga cayan,
sindga Jesucristuta chasquicuyanganpitam.

14 Jesucristoga runaman ticrarmi nogantsicpa rurintsiccunach6 cawar-
gan. Paywan purirmi nogacuna musyayarga imaycawan munayyog can-
ganta y cuyamangantsicta. Tayta Diospa japallan tsurinta ricarmi musya-
yargd Tayta Dios imano cangantapis.

15 Jesucristupdmi Juan Bautista willacurgan: “Shamogpéa cag salvacogga
nogapita mas puédegmi. Payga manard noga yuriptimi imaypitapis caycar-
ganna” nir.

16-17 Unay tiempu Tayta Dios tantiyatsiptin sirvegnin Moisesga gellgargan
leycunatam. Tsaytanam quiquin Moises runacunata tantiyatsirgan. Sefior
Jesucristum itsanga cuyamarnintsic tantiyatsimantsic Tayta Dios perdonar
salvaménantsicpd cag mushog willacuyninta.

18 Manam pipis Tayta Diostaga ricashgatsu. Paytaga ricashga japallan
tsurin Jesucristullam. Paypita shamushga carninmi musyatsimantsic Tayta
Dios iman0 cangantapis.

Jesucristo shamunanpd cagta Juan Bautista willacungan
(Mateo 3.11,12; Marcos 1.7,8; Lucas 3.15-17)

19 Jordan mayuchomi Juan Bautista runacunata bautizaycargan. Tsay-
manmi Jerusalen marcachd autoriddcuna cachayargan sacerdoticunata y
templucho yanapagnincunata “¢Ma Tayta Dios cachamungan salvacogcush
pay?” nir tapuyéinanpd.

20 Paycuna tapuyaptinnam Juan rasun cagllata willacur nirgan: “Manam
nogaga shuyacungantsic salvacogtsu ca” nir.

21 Tsaynam yapay tapuyargan: “TsayOraga ¢pitd canqui? ¢Tayta Diospa
unay willacognin proféta Eliascu?” nir.*

Juannam nirgan: “Manam Eliastsu ca”.

Paycunanam yapay tapuyargan: “TsayOraga ¢unay Moises gellganganno
Tayta Dios cachamunanpa cag profétacu canqui?” nir.t

Juannam nirgan: “Manam tsaypistsu ca”.

22 Tsaynam paycuna niyargan: “TsayOraga ¢maygantd canqui?
Cachaydmagnicunaman cutir willaydndpad niydmay quiquiqui pi
cangayquitapis” nir.

23Niptinnam Juan nirgan: “Nogaga unay Isaias gellganganno willacogllam
ca.t Tsaymi cay tsunyagcunachOpis shamog runacunata willacuyca jut-
sancunata jagiriyananpd. Tsayno willacuptimi listuna caycdyanga salvacog
shamogta chasquicuyénanpa”.

24 Tsayno niptinnam Juanta fariseo cagcuna tapur niyargan:

25 “Tayta Dios cachamungan salvacog mana caycarga, ni Elias, ni
shamogpa cag profétapis mana caycarga, tsayOraga ¢ima munayyog cayniqui-
wanta cay runacunata gamga bautizaycanqui?” nir.

26 Tsaynam Juan nirgan: “Nogaga bautizaycd yacuwanmi salvacogta
chasquicuydnanpd. Payga cay patsaman chidmushganam. Peru gamcuna
manam tantiyayanquirdtsu tsay salvacog pi canganta.

27 Poderdsu captin nogaga umpuycur maquinta ni chaquinta mutsaycuyl-
latapis manam puéditsu”.

28 Juanta tsaynodga tapuyargan Jordan mayupa wac-tsimpan Betaniacho
runacunata bautizaycaptinmi.

Jesus shamuycagta Juan Bautista ricangan
29 Tsaypita warayninnam Jesus shamuycagta ricaycur Juan Bautista cayno
nirgan: “jRicayay! Paymi Tayta Dios cachamungan salvamagnintsic. Paymi

* 121 Malaquias 4.5 gellgangancho Tayta Dios nirgan salvacog manara shamuptin unay willacognin
Elias cutimunanpa cagtam. Eliaspdwan Juan Bautistapd masta musyanayquipa liyinqui Mateo 11.14;
17.10-13; Lucas 1.17. T 1:21 Moises ninganné Tayta Dios cachamunanpé cag profétapd masta
musyanayquipd liyinqui Deuteronomio 18.15-19. ¥ 1:23 Tsunyag jircaché willacogpid masta
musyanayquipa liyinqui Isaias 40.3.

Pascua fiestacho carnishta wanutsiyanganné wanunga runacuna jutsancu-
napita perdonashga cayananpa.

30 Paypdmi parlargd nogapita mas puédeg canganta. Manard noga
yuricuptimi payga imaypitapis caycarganna”.

31“Salvamagnintsicta Tayta Dios cachamunanpd canganta musyaycarpis
manard bautizarga manam nogapis musyargotsu pl cangantapis. Tsayno
captinpis nogaga runacunata yacuwan bautizaycargo salvacog chamuptin
chasquicuydnayquipdmi.

32-33 Salvamagnintsic pi cangantapis musyandpiga Tayta Diosmi ni-
margan: ‘Bautizaycaptiqui maygan runapa jananmanpis Espiritu Santo
palumano ratamuptinmi musyanqui cachamunga salvacog canganta. Payga
runacunata bautizanga Espiritu Santuwanmi’.

34 Tsay nimangannollam Jesusman Espiritu Santo ratagta ricargo. Tsaymi
gamcunata willa Tayta Diospa tsurin canganta”.

Jesuspa punta cag discipuluncuna

35 Warayninnam Jordan mayuchd Juan Bautista ishcag discipulunwan
caycayargan.

36 Tsaynam tsaypa Jesus pasaycagta ricasquir Juan nirgan: “jRicayay! Paymi
Tayta Dios cachamungan salvamagnintsic” nir.

37 Tsayno ninganta wiyarnam Juanta dejasquirna, ishcan discipuluncuna
Jesusta gatircur aywacuyargan.

38 Tsaynam gepan aywagcunaman ticraycur Jesus tapurgan: “;Maypatd
aywaycdyanqui?”

Niptinnam niyargan: “Taytay, ;maych0td gam tanqui?” nir.

39Jesusnam nirgan: “Acu, aywashun. Regitsiydshayqui”.

Tsaynam juntuna aywayargan patsaranganyag. Y patsa tardiyaptinnam
tsayllacho quédacuyargan parlacur.

40 Juan Bautista ninganta wiyarir Jesusta gatir jucag aywagga cargan

Simon Pedrupa waugin Andresmi.$§

41 Tsaypitanam Andres jinan 6ra aywacurgan waugin Simonta ashegnin.
Tincusquirnam nirgan: “jNogacunam Tayta Dios cachamungan salvacogwan
tincuyargo!” nir.

42 Tsaynam Andres wauginta Jesusman pushargan. Chéariyaptinnam Si-
monta ricaycur Jesus nirgan: “Gamga Jonaspa tsurin Simonmi canqui.

Cananpitaga jutiqui canga Pedrum” nir.

Felipitay Natanaelta discipuluncuna caydnanpd Jesus acrangan

43 Warayninnam Galilea provinciaman aywayta Jesus yarpargan. Tsayno
yarpachacur caycangancho Felipiwan t1ncusqu1rnam nirgan: “Acu, no-
gawan aywacushun discipuli canayquipa” nir.

44 Betsaida marcapitam Felipega cargan. Tsaychd yuricogmi cayargan
Andreswan Pedrupis.

45 Jesus tsayno niptinnam Felipe aywacurgan Natanaelta ashegnin. Tin-
cusquirnam nirgan: “iTincusquiyargd Tayta Dios cachamungan salvacog-
wanmi! Payga Nazaret marcapita Josepa tsurin Jesusmi cand. Paypdmi unay
Moises y waquin cag profétacuna gellgayargan cay patsaman shamunanpa
cagta. jY chdmushganam!”

46 Tsaynam Natanael nirgan: “Nazaret marcapitaga jimayllatd pipis alli
runa cashga!” nir.

Niptinnam Felipe nirgan: “Masqui jacu, aywashun reginayquipa!”

§ 1:40 Tsayishcag Jesusta gatiragcunaga cayargan Andreswan cay libruta gellgag cag apostol Juanmi.

47Washa laduntayaycuycagta ricasquirnam runacunata Jesus nirgan: “Cay
runaga mana mantsacuypa parlagmi. Paymi si, selldma Israel runaga”.

48 Tsay ninganta wiyarnam Natanael tapurgan: “Taytay, ¢imanOpatd nogata
gam regimanqui?” nir.

Tsaynam Jesus nirgan: “Nogaga musydmi imand shonguyqui canganta
y maycho cangayquitapis. Felipe manara gayashuptiquim nogaga ricargo
higus jachapa rurinch6 jamaraycangayquitapis”.

49 Tsayn0 niptinnam Natanael nirgan: “Taytay, Diospa tsurinmi gamga
canqui, Israel runacunapa mandacognin nogacuna shuyacuyanga rey” nir.

50 Tsaynam Jesus nirgan: “¢‘Higus jachapa rurinchémi ricargd’ niycul-
lapticu, gam tantiyanqui Tayta Diospa tsurin cangata? Cananpitaga imaypis
mana nunca ricayangayquitam gamcunata ricatsiyashayqui.

51 [sYarpdyanquicu unay Jacob suéfiuyninchd angelcuna ciélupita
uraycamogta y witsaycagta ricanganta?] Tsayta suéfiuyninch0 ricarmi
Jacob tantiyargan Tayta Dios paywan caycanganta.” Tsaynomi gamcunapis
milagrururangicunataricar tantiyayanqui Dios gamcunawan caycanganta”.

2

Juc casamientucho Jesus yacuta vinuman ticratsingan

1 Tsaypita quimsa junagtanam casacuy fiesta cargan Galilea provinciacho
Cana jutiyog marcacho. Jesuspa mamanpis tsaychOmi caycargan.

2Y Jesuspis discipuluncunawan invitddum cayargan tsay casacuy fiestaman.

3 Tsaynam casacogpa pullan fiestach6 vinuncuna ushacasquiptin Jesusta
maman cayn0 nirgan: “Vinuncunam ushacasquishga. ¢Maypitard canan
jipiycdydmunga?” nir.

4Jesusnam nirgan: “Mamita, ¢imanirmi tsayta nicimanqui? Manaran Ora
chdmunrétsu milagruta rurandpa”.

5 Tsayno niptinpis maman payman ydracurnam tsay fiestachd yanapacog-
cunata nirgan: “Wawda mandaydshungayquillata rurayay” nir.

6 Tsaychomi jogta jatusag magma aswanacuna cargan. Tsay aswanacu-
naga Israel runacunapa usuncunaman consagradu yacu wifiaragmi cargan
maquincunata awir purificacuydnanpi.®

7 Tsaynam Jesus tsay yanapacogcunata nirgan: “Cay aswanacunaman
yacuta wiflayay” nir.

Paycunanam yacuta juntag juntag wifariyargan.

8 Jesusnam nirgan: “Canan ichic chagarcur apapdyay sirvienti
yawananpa”.

Tsaynam Jesus ninganno yanapacogcuna chagarcur apapéyargan.

9 Tsay sirvientinam yawarirgan alldpa shumag vinuta. Manam

musyargantsu yacullapita canganta. Yanapacogcunallam musyayargan
aswanaman yacuta wifiashga car. Tsay sirvientinam noviuta gayarirnin
cayno nirgan:

10“jAchallag jau, cay vinoga imaldya shumagtad! Cayno fiestacunachdga allin
cag vinutarami puntataga garacuntsic. Tsaypitardmi lluta cagtaga garacur
gallantsic. Gamga cay allin cag vinutachd cay Orayag churaratsirguyqui” nir.

11 Tsay “Cana” ningan marcacho yacupita vinuman ticratsirmi Jesus rurar-
gan punta cag milagruta. Tsayta ricarmi discipuluncuna tantiyacuriyargan
Tayta Dios cachamungan salvacog canganta.

* 151 Jacobpa suéfiuyninpita masta musyanayquipa liyinqui Genesis 28.10-17. * 2:6 Israel runa-
cuna Usuncuna consagradu yacuwan awir purificacuypita masta musyanayquipa liyinqui Marcos 7.3,4.

12 Tsaypitanam Capernaum marcaman Jesus aywargan mamanwan,
waugincunawan, y discipuluncunawanpis. Tsaychoga patsardyargan juc ishcay
junagcunallam.

Templucho ranticogcunata Jesus gargungan
(Mateo 21.12,13; Marcos 11.15-18; Lucas 19.45-46)

13 Israel runacunapa Pascua fiestancuna yaycapaycaptinnam Jerusalen
marcaman Jesus aywargan.

14 Tsayman chérirnam taririrgan templupa puncuncunaché runacuna
ranticuycdyagta toritucunata, Ushacunata, y palumacunata. Nircurnam tarir-
gan gellé trocatsegcunata.t

15 Tsayta ricaycurnam chicétiwan astarnin gargurgan Ushantinta
torituntinta templupita tsay sacyacog runacunata. Y gellé trocatsegcunapa
mésancunatapis cumar ushargan gellénincunapis chipyaypa mashtacagpa

16 Tsaych6 paluma ranticogcunatanam ajdpar nirgan: “jWagtaman cay-
cunata jipiyay ras! Cay temploga papdniman mafiacuna wayim. Ama
mercddutanoga llutaga catsiyaytsu” nir.

17 Jesus tsayné ruranganta ricérirninmi discipuluncuna yarpasquiyargan
Diospa palabranchd cayné gellgaraycanganta: “Wanutsiyamaptinpis Tayta
Diosta adoraydnan wayitam michécur respltat51sha ninganta.

18 Tsaynam Israel autoriddcuna niyargan: “;Ima puédeg cayniquiwanta cay
ranticogcunata garguruyqui? M3, ima milagrutapis ruramuy Tayta Dios
rasunpa cachamushungayquita musyayandpd” nir.

19 Niyaptin Jesusnam nirgan: “Cay templuta juchutsiyay milagruta ricayta
munarga. Tsaytanam noga quimsa junagllata sharcaratsimusha” nir.

20 Tsaynam paycuna cayno niyargan: “jimanotd cayga! Cay templutaga
chuscu chunca jogta (46) watachOran sharcatsir ushayargan. ¢Tsaytsurd
gamga quimsa junagllata sharcatsinquiman?”

21 Tsayno nirga Jesus manam templuta yapay sharcatsinanpi cagtatsu
parlargan, sindga wanunganpita quimsa junagllata cawamunanpa cagtam.

22 “Sharcaratsimusha” ningantaga discipuluncuna yarpasquiyargan Jesus
wanurir cawamuptinran. Tsayrdmi tantiyasquiyargan Diospa palabrancho
gellgaranganpis y Jesus parlanganpis rasunpa camacanganta.

Runacuna imané cangantapis Jesus musyangan
23 Tsay Jerusalen marcapa Pascua fiestancunacho Jesus caycarninnam tu-
cuyldya milagrucunata rurargan. Tsaycunata ricarninnam atscag runacuna
tantiyayargan Tayta Dios cachamungan salvacog canganta.
24-25 Peru Jesusga musyaycarganmi runacuna janan shongulla payman
criylyanganta y shonguncunacho imata yarpdyangantapis.

3

Jesuswan Nicodemo parlangan

1Juc fariseo runam cargan Nicodemo jutiyog. Payga Israel runacunapa
autoridaninmi cargan.

2 Paymi juc tsacay Jesusman aywaycur caynod nirgan: “Taytay, noga-
cuna musyaydmi Tayta Dios yachatsiydmdanayquipd cachamushungayquita.
Tayta Dios mana yanapaptinga manam pipis milagrucunata ruranmantsu
gamnoga” nir.

T 2:14 Jesus cawanan witsan Israel runacuna Roma nacionpa gellénintam manijayag imatapis
rantipacuydnanpd. Usuncunaman Tayta Diospd ofrendata templuman apayénanpéga tsay gellétaga
trocaratsiyagran.

3 Tsaynd niptinnam Jesus nirgan: “Jau, cananmi tantiyatsishayqui.
Gampis yapay mana yuricurga imaypis manam ciéluman chanquitsu” nir.

4 Tsaynam Nicodemo espantashga nirgan: “Rucu runana caycarga
¢imanOpatd yapay yuriman? (Pipis mamanpa pachanman yapay cutin-
mantsurd?” nir.

> Tsaynam Jesus nirgan: “Manam mamayquipa pachanman
cutinayquipéatsu nicd, sindga yacuwan y Espiritu Santupa munayninwan
yacupita yapay yurinayquipami. Tsayn0 mana yuricurninga
jutsayquicunapita limpiashgana mana carga imaypis manam Ciéluman
chanquitsu.

6 Manam pipis mamanpita yuringanpitatsu Diospa wamrancuna cayan.

Espiritu Santupa munayninwan yuricunganllapitam Diospa wamrancu-
naga cayan.

7 ¢Cay niycungitacu yarpachacunqui? Niimano captinpis llapan runacu-
napis yapayran yuriydnan salvacuyéananpéga”.

8 “Vientoga maypitapis tsaypapis vientumun munanganpam.
Wallwallyagta mayarninpis runacuna manam tantiyayantsu maypita
shamunganta ni maypa aywanganta. Tsay cuentanfllam runacuna
tantiyayantsu Espiritu Santo munayninwan yuricatsir mushog cawayman
ticratsiptinpis”.

9Tsaynam Nicodemo nirgan: “¢Imantdrd canman ari? Manam tantiyallatsu,
taytay”.

10 Tsayno niptinnam Jesus nirgan: “Israel runacunapa yachatsegnin cay-
carpis ¢cay ningata manachi tantiyaycunquitsu?

11 Nogam musyangicunata y ciéluchd ricangdcunata willapaycd. Tsay
ningicunata tantiyaytaga tantiyanquim, peru itsanga manam criyiman-
quitsu.

12 Espiritu Santupa munayninwan yuricuypa cagta mana criyicamarga
¢imanOpard criyimanquiman ciéluch0 cagcunapita willapaptindga?”

13 “Manam pipis ci€luman aywar cutimushgatsu tsaychdé imandé can-
gantapis willaménantsicpd. Nogallam ciéluchd caycangépita Tayta Dios
cachamaptin cay patsaman shamurgo willacunépa.

14 Tsaypitanam Tayta Dios munanganta cumplir wanushd. Musyan-
gayquinOpis tsunyagta aywarmi unay Moises broncipita culebratano ruray-
cur tucrupa puntanman warcurcur sharcatsirgan.” Tsaynéllam nogatapis
cruzman clavarcurnin sharcatsiydmanga.

15 Tsayn6é wanupti nogaman ydracamog cagcunaga ciéluman chiyangam
imayyagpis cawayananpa”.

[TsaynOmi Nicodemuwan Jesus parlayargan.]

Tayta Dios runacunata cuyapangan
16 Cuyacog Tayta Diosllantsic runacunata alldpa cuyaparninmi cay pat-
saman cachamurgan cuyay japallan tsurinta. Pipis payman yaracog cagcuna
infiernuman manam aywayanganatsu, sindga gloriamanmi aywayanga
imayyagpis tsaycho0 cawayéananpa.

* 314 Unay tiempu Israel runacuna tsunyagta aywar Tayta Diosta manam cdsucuyargannatsu. Tsaymi
Tayta Dios cachargan venénuyog culebracunata runacunata canir wanutsinanpd. Tsayta ricarnam
runacuna pasaypa mantsacéyargan. Tsaynam Tayta Dios runacunata cuyaparna Moisesta mandargan
broncipita culebratang ruraycur gerupa puntanman warcunanpd. Tsayta ricarninnam maygan cani-
cashga cag runapis mana wanurgannatsu. Tsay cuentandllam Sefior Jesucristuta chasquicogcunapis
jutsancunapita perdonashga cayanga. Masta musyanayquipa liyinqui Numeros 21.4-9.

17Tsurinta Tayta Dios cachamurgan runacunata jutsancunapita perdonar
salvananpdmi, manam infiernuman gaycunanpatsu.

18 Tsaymi pipis tsurin Jesucristuman ydracurninga mana infiernuman ay-
wanganatsu. Peru waquincunaga mana ydracuyanganpitam infiernuman
aywayanga.

19-20 Jesucristo cay patsaman shamur runacunata tantiyatsirgan jutsas-
apa cayangantam y rasunpa Tayta Diospa perdonninta mifiishtiyangantam.
Tsayno tantiyaycdtsiptinpis tsacaychon0 cawar jutsancuna musyacdnanta
mana munarmi Jesucristuta mana chasquicuyantsu.

21 Jesucristuta chasquicog cagcunam itsanga jutsancunata jagiriyan.
Tsayno jagiriyaptinmi allina cawaydnanpd Tayta Dios yanapaycangan musy-
acan.

Jesuspd Juan Bautista willacungan

22 Nicodemuwan parlasquirnam Jesus aywargan discipuluncunawan Judea
provincia marcacunapa. TsaychOnam discipuluncuna juc ishcay junagcuna
runacunata bautizayargan.

23-24 Juan Bautistapis jinallam runacunata bautizaycargan autoriddcuna
carcelman manara wichgatsiyaptin. Juanga “Enon” ninganchg, Salim mar-
capa ladun ricogllachomi runacunata bautizargan. Tsaycho lasag yacu capt-
inmi atsca runacuna aywayargan tsayman bautizacog.

25 Tsay junagcunam Juan Bautistapa discipuluncunata juc runa nirgan:
“Juan bautizanganpita mas allega Jesus bautizangan cagmi” nir.

26 Tsayn0 niptinnam Juanta discipuluncuna niyargan: “Taytay, Jordan
mayupa wac-tsimpanchd runacunata bautizaycaptiqui chdmurgan juc
runa bautizag. Tsay runapami niydmargayqui: ‘Cay runaga Tayta Dios
cachamungan salvacogmi’ nir. Cananga paypa discipuluncunapis atsca
runacunata bautizaycdyanchd. Tsaynachir llapan runacuna payllamanna
bautizacog aywacuyan. Nogantsicmanga shaydmunnatsu” nir.

27 Tsaynam Juan cayno nirgan: “Tsayno alldpa atsca aywayan paymanga,
Tayta Dios tsayno cananpa permitishga captinmi.

28 Gamcuna wiyayangayquinéllam noga nirgd: ‘Manam quiquitsu sal-
vacogga cd’ nir. Nogataga Tayta Dios cachamashga salvacog chdmunanpéna
willacundpéami.

29 Jipashwan juc noviu casacuptin amigun cushicungannéllam, nogapis
allapa cushicii runacuna salvamagnintsicmanna aywayaptin.

30 Manam yarpachacuydnayquitsu runacuna nogaman manana
shamuptin. Tsayno cananpdmi Tayta Dios camacatsishga”.

31 “Ciélupita shamushga carmi Jesusga imaycawanpis allipa munayyog
caycan. Nogaga cay patsallapita carmi paymanga mana ichicllapis iwalatsu.

32 Tayta Dios cachamungan salvacogga willamantsic ciéluch6 wiyangan-
tam y ricangancunatam. Tsayno willacuptinpis waquin runacuna manam
criyiyantsu pay ningancunataga.

33 Jesusman criyicogcunam itsanga tantiyayan Tayta Dios cachamungan
salvacog canganta.

34 Tsaycunataga paymi willacuycan Espiritu Santupa munayninwan.
Payndga ni pipis manam willamantsictsu”.

35 “Tayta Dios poderdsu carninmi imaycatapis churashga cuyay tsurinpa
maquinman quiquinné munayyog cananpa.

36 Pipis Tayta Diospa tsurinta chasquicog cagga cay patsachd y gloriachdpis
cushishgallam cawanga. Mana chasquicog cagcunam itsanga tsay alli
cawacuyta tariyangatsu. Paycunaga infiernuchomi flacayanga imayyagpis”.

4

Samaria warmiwan Jesus parlangan

1 Fariseucunaga musyariyargan Juan Bautistapita mas atscagtana runata
Jesus bautizaycangantam.

2 Peru rasunpa cagga manam quiquin Jesustsu cargan, sindga
discipuluncunallam bautizaycdyargan.

3 Fariseucuna parlayanganta Jesus musyarirnam Judea provinciapita
Galilea provinciaman discipuluncunawan cuticurgan.

4Judeapita Galileaman nénega pasargan Samaria provinciaparami.

> Tsay nénipa aywaraycarnam Samariaché “Sicar” ningan marcaman
chdriyargan. Tsay marcachOmi unay Jacob tsurin Joseta chacran jagipana.

6 Tsay chacrachOmi Jacob pézuta uchcutsina yacupd. Tsaynam pullan
junagna captinmi Jesus aywaycanganta pishipasquir tsay pozu cagman ja-
masquirgan.

7-8 Discipuluncunaga micuydnanpd rantipacogmi marcapa aywashga ca-
yargan. Aywayanganyag tsay pozu cagcho jamapaycaptinnam juc Samaria
warmi yacucog chérirgan.  Tsay Warmltam Jesus yacuta mafacurgan:
“Yacuyquita gararamay upurcundpd” nir.

9Israel runacunawan Samaria runacuna mana alli ricanacuyaptinmi tsay
warmega espantacur cayno nirgan: “Noga Samaria warmitaga ¢iman0Opata
gam Israel runa caycar yacuta mafiacamanqui?”

10 Tsayné niptinnam Jesus cayné parlapargan: “Tayta Diospa palabran
gellgaranganta tantiyarga y pi cangdta musyarga gammi nogata yacutaga
mafiacamanquiman. Manacamapthuega tsuya yacutam garaycliman” nir.

1 Tsaynam warmi nirgan: “Taytay, manachd chaganayquipa imayquipis
capushunquitsu.  ¢Imanfpard tsayldya ruripita yacuta jipimunquiman
garamanayquipa?

12 Unay Jacobmi cay pozuta uchcutsind yacuta upuydnanpd. Cay
pOzullapitam castancuna, ashmancuna, y quiquinpis yacuta upuyénd. Paypis
cay yacullata upushga caycaptinga gamga, ¢ maypitatd jipimunquiman tsay
nimangayqui yacuta garaménayquipdga?” nir.

13 Tsaynam Jesus nirgan: “Pipis cay yacullata upog cagga yapaypis yacu-
naycangallam.

14Noga garangi yacuta pipis upog cagga manam imaypis yacunanganatsu.
Tsay yacum siga cawatsicog mana imaypis pullcaypa aywag yacoga. Tsayta
upurga mana ushacag cawaytam tarinqui”.”

15Tsayno niptin warmega mana tantiyarmi nirgan: “Taytay, ma tsay tsuya
yacuyquita garaycallimay manana yacundndpd ni imaypis manana yacu
jipeg cayman shamundpd” nir.

16 Jesusnam nirgan: “Canan aywar runayquita gayamuy y shayamuy
cayman” nir.

17Tsaynam warmi nirgan: “Runidga manam cantsu, taytay”.

Niycuptinnam Jesus nirgan: “Rasuntam nicdmanqui.

18 Peru pitsgam runayqui capushurguyqui. Canan tsarangayqui cagpis
manam runayquitsu. Tsaytaga rasun cagtam nimarguyqui runayqui mana
canganta”.

19 Tsayta wiyarnam warmi nirgan: “Taytay, gamga Tayta Dios ninganta
parlag profétam éllu canqui.

4:14 Warmi mana tantiyaptinpis tsay cawatsicog yacuman Espiritu Santutam Jesus iwalatsin.

20 TsayOraga ma tapurishayqui. Unay awillicunaga tagay jircaman ay-
waycurmi Tayta Diosta adoracuyag. Peru Israel runacunaga niyanqui:
‘Jerusalen marcallachdmi Tayta Diostaga adoracunantsic’ nir. Ma ¢maychota

adorashwan?” L o .
21 Tsayno niptinnam Jesus cayn0 nirgan: “Ma wiyamay, warmi. Canan-

pitaga manam aywayanquinatsu Tayta Diosta adoracog tagay jircaman ni
Jerusalenman.

22 Tayta Diosta adorarpis gamcunaga manam shumag musyayanquitsu
pay imand cangantapis. Quiquin Tayta Dios Israel runacunata tantiyat-
sishga captinmi nogacuna musyayd Tayta Dios imano canganta y iman0Opa
salvaménantsicpd canganta.

23Israel runacuna y mana Israel runacunapis Espiritu Santo tantiyatsiptin
llapan shonguncunawan Tayta Diosta adoracuy tiempu chdmushganam.
Tsayno adoranantsictam payga munan.

24 Tayta Diosga Espiritu carmi maycho tsaychopis caycan. Tsaymi mayt-
saychopis Espiritu Santo munanganno llapan shonguntsicwan paytaga ado-
ranantsic”.

25 Warminam nirgan: “Noga musyami cay patsaman juc salvacog shamu-
nanpa cagta. Pay chdmurnam tsaycunata tantiyatsiméashun” nir.

26Jesusnam nirgan: “Tsay salvacogpi nicangayquega nogam cd, canan dra
gamwan parlaycag” nir.

27 Tsayn0 parlaycdyaptinnam discipuluncuna rantipacuynincunawan
chériyargan. Tsay Samaria warmiwan parlaycagta tariycurnam espantashga
quiquincuna pura ricardnacuyargan. Itsanga manam mayganpis
tapuyargantsu imanir parlayangantapis.

28 Tsaypitanam tsay warmi yacucuna uyllunta jagiriycur marcapa
corrillapa aywacurgan runacunaman willacog:

29 “;Shaydmuy! Llapayqui shaydmuy caycho caycag runata regiydnayquipa.
Paymi nogata niycamashga imaycata rurangdcunatapis. ¢Paytsurd ciélupita
salvacog canman?” nir.

30 Tsayn6 warmi willacuptinnam Jesusman atscag marca mayincuna ay-
wayargan.

31Tsayyagnam Jesusta discipuluncuna niyargan: “Taytay, micurillay ari cay
apayamungata”.

32 Tsayn6 niyaptin paynam nirgan: “Nogapa micuynéga jucrdmi. Tsayta
manaran musyayanquitsu” nir.

33 Tsayn0 niptinnam quiquincuna pura ninacuyargan: “Pi carpis imallat-
apis may apapéyémushgam micunanpa” nir.

34 Tsaypitanam Jesus nirgan: “Nogapa micuynéga cachamagni Tayta Dios
mandamanganta cumphngarm

35 Ma wiyarcayamay. Runacuna parlayanmi: ‘Usya tiempupéd chuscu
quillarami faltan, tsayrami cosécha gallanga’ nir. Nogaga ni: Murucuynin-
cunata cosichayénanpa listu caycaptin o manara listuna caycaptinpis, cay
shamuycag Samaria runacuna Diospa willacuyninta wiyayananpa listunam
caycdyan. Tsayno wiyacur nogaman criyicogcunaga mana ushacag caway-
tam tariyanga. Ima cushicuypérd caycunga tsay runacuna ciéluch0d cosécha
cuentano goricar”.

36“Willacungantsicta chasquicogcuna cay patsacho y gloriachépis cushish-
gallam cawayanga. Tsayno chasquicuyaptinmi alli cosécha captin cushicun-
gantsicno pasaypa cushicushun”.

37-38 “Puntata murucog cuentam unay profétacuna willacuyargan noga
shamunépé cagta. Canan chdmushgana carmi gamcunata cachayca

willacuynita willacuyaptiqui nogaman criyicaydmunanpa. Tsaymi
willayangayquita runacuna chasquicuyaptin coséchata goreg cuenta
caycayanqui”.

39 Tsayno Jesus discipuluncunawan parlaycayaptin tsay Samaria warmega
marcancho acataycachayparan willacurgan: “Jesusmi shimpiycamashga
imayca ruraynicunata” nir. Tsaynd willacunganta wiyarninnam atscag
marca mayincuna criyiyargan Tayta Dios cachamungan salvacog canganta.

40 Tsaynam Jesusman chaycur Samaria runacuna rugayargan paycu-
nawan quédarinanpdrd. Tsayno rugayaptinnam ishcay junag paycunawan
quédacurgan.

41 Jesus tsaycho yachatsicuptinmi mas atscag runacuna criyicuyargan
salvacog canganta.

42 Tsayn0 criyicurninnam tsay warmita runacuna niyargan: “Manam
gam niydmaptiquillardtsu Jesusman criyicuyd. Cananga pay yachatsicun-
ganta quiquicuna wiyarmi musyaya runacunata salvananpa Tayta Dios
cachamunganta”.

Juc autoriddpa tsurinta Jesus allitsingan

43 Ishcay junag Samariachd goydrirnam marcan Galilea provinciaman
péasacurgan.

4445 Galilea runacunaga Pascua fiesta pasag Jerusalenman aywashga
carmi ricayargan tsaycho Jesus milagru rurangancunata. Y Galileaman
Jesus chériptinnam yapay milagruta ruranganta ricayta yarpar marca may-
incuna cushicuyargan. Itsanga manam ichicllapis criyiyargantsu yachat-
sicuyninmanga. Marca mayincuna tsayn0 mana criyiptinmi Jesus nir-
gan: “Diospa willacuyninta willacogcunata marca mayincunaga manam
casupdyantsu” nir.

46-47 Tsaypita pdsarirnam Galileach6 Cana marcaman Jesus cutirgan. Tsay-
chomi punta cag milagruta rurar yacuta vinuman ticratsirgan. Tsaycho Je-
sus caycanganta musyasquirmi Capernaum marcapita juc autorida aywar-
gan tsurin geshyaptin. Tsaynam Jesuswan tincusquir rugacurnin nirgan:
“Taytay, wamralld wanuycannachd. Wayilldpa shamuycullay ari alliycat-
silldnayquipd” nir.

4 Tsaynam Jesus nirgan: “Gamcuna Diospita shamungata
criylydmanquimanrdcu imayca milagrucunata ruragta mana ricamarga”.

49 Niptinnam tsay autoridd nirgan: “Taytay fifiu, manard wamralla
wanuptin jinallach6 aywayculldshun ari” nir.

50 Tsaynam Jesus nirgan: “Wayiquipa cuticuyna. Tsuriquega alliyash-
ganam” nir.

Jesus ninganman ydracurnam runa cuticurgan marcanpa.

51 Warayninnam marcanman yaycuraycar tincusquiyargan sirvegnin-
cuna taripagnin aywagwan. Tsaynam niyargan: “jAntis tsurillayquega
allisquishganam, taytay!”

52Niyaptinnam tapurgan: “;Imay Orapitatd wamrall jucldyargan?” nir.

Paycunanam niyargan: “Ganyan pullan junag tumaypitam jucléyérirgan”.

53 Tsayn0 niyaptinnam runa yarpérirgan tsay orach0 Jesus “Tsuriquega
alliyashganam” ninganta. Tsaynam wayincho cagcunawan llapancuna criy-
icuyargan Tayta Dios cachamungan salvacog canganta.

54 Tsay wamrata allitsir ishcay cutinam milagruta Jesus rurargan marcan
Galilea provinciacho.

Unayna geshyacog runata Jesus allitsingan

1 Tsaypitanam Jesus aywargan Jerusalen marcaché Israel runacunapa
fiestancunaman.

2 Jerusalenché “Usha yaycunan puncu” ningan cagchdmi can juc jatun
armacuna quita. Hebreu parlaychoga tsay quitata niyan “Betesda” nirmi.
Tsay quitaga pitsga puncuyogmi cargan.

3 Tsay puncucunach6mi atscag geshyagyashga runacuna, gapracuna, rat-
acuna, invaliducuna patsacho jitardyagllana. [Paycunam tsay quita cagchoga
shuyarar caycédyag yacu cuyuycachagtam.

4 Tsay yacutam cuyurcatsegyan ciélupita unay unayllata urdmur juc an-
gel. Tsaymi yacu cuyusquiptin tsay quitaman punta yaycog cagga imayca
geshyapitapis allisquiyag.]

5 Tsaychomi caycargan juc runa quimsa chunca puwag (38) watana geshy-
acog.

6 Tsaynam tsay runa jitaraycagta Jesus ricaycurnin atsca watana geshyan-
ganta tantiyapasquir tapurgan: “;Alliyta munanquicu?” nir.

7 Tsaynam runa nirgan: “Aumi, taytay, alliytaga munalldmi. Peru
quitacho yacu cuyuycachascamuptin manam ni pinipis cantsu tsay Ora ji-
tarpamaénanpd. Sharcur facangdyagmi jucna llalliscamar ullurpun”.

8 Niptin Jesusnam nirgan: “Canan sharcur gopiquita aparcur aywacuy”.

9-10 Niycuptin jinallachémi runa allisquir gopinta goricurcur cushishga
aywacurgan.

Sabadu jamapay junag captinmi Israel autoridécuna tsay alliyashga runata
cayno niyargan: “Jau runa, ¢imanirtd canan jamapdcuy junagchod gopiqui
aparicushga puriycanqui leynintsicpa contran caycaptin?” nir.

11 Tsaynam runa nirgan: “Allitsimagni runam nimashga: ‘Gopiquita
aparcur aywacuy’ nir”.

12 Tsayno niptinnam autoriddcuna tapuyargan: “Gopiquita aparcur aywa-
cunayquipa ¢pitd nishurguyqui?”

13 Peru tsay runa manam musyargantsu ni maygan allitsingantapis, atscag
runacuna tsaycho goricashga cayaptin.

14 Tsaypitanam templuchona tsay runawan tincusquir Jesus nirgan:
“Cananga allishganam canqui. Amana jutsa rurayman cutiynatsu. Yapay
jutsa rurayman cutirga geshyangayquipitapis mas peyormi geshyanqui”.

15Tsayno niycuptinnam tsay runa autoridacunaman aywargan willag Jesus
allitsinganta.

16 Sdbadu jamapay junagcho runata allitsinganpitam Israel autoriddcuna
Jesusta chiquipdyargan.

17 Chiquipéyanganta tantiyasquirnam Jesus nirgan: “Papéni Tayta Dios
imaycay Orapis allillata ruraptinmi nogapis paynolla allita rurar tsay runata
allitsirg0”.

18 Tsayno niptinmi tsay autoriddcuna yarpdyargan Dios tucunganta. Jama-
pay sdbaduta mana cdsunganpita masga ajdyargan “Papdnimi Tayta Dios”
ningantam. Tsaycunapitam masra chiquirnin wanutsiyta munayargan.

Tayta Diospa tsurin imaycawan munayyog cangan

19 Tsaypita Jesusnam nirgan: “Manam quiqui munangéllatatsu rurd. Tayta
Diospa tsurin car papéani ruranganndllam nogapis rurayca.

20-21 Munanganta rurandpdmi tsurin capti poderninta nogaman chura-
mushga. Tsaymi fisyu finalché wanushgacunata papéani Tayta Dios cawat-
simunanpd munayyog canganno nogapis wanushgacunata cawatsimunépa
munayyog ca.

22 Nircurmi llapan runacunata juzgashé imandpis cawayanganman.

23 Tsaymi noga tsurintaga respitaydménan. Maygan runapis nogata mana
respitamarninga cachamagni papéanitapis manam respitayantsu”.

24 “Shumag tantiyaydmay. Pipis willacungata wiyacur y cachamagni
papédniman ydracurga manam infiernuman aywangatsu, sindga gloriamanmi
aywanga tsaycho imayyagpis cawacunanpa.

25 Paycuna cay patsacho flacarpis nogaman ydracamurga cushishgallam
cawayanga. Wanuyaptinnam wanunganpita cawatsimusha.

26 Wanushgacunata cawatsimunéata y cidsumag cagcunata yanapanitam
papani Tayta Dios munan.

27Tsaynollam Tayta Diospita shamushga car llapan runacunata juzgasha”.

28 “Ama tsay ningicunata espantacuyaytsu. Chdmungam juc junag llapan
pamparagcunatapis noga cawatsimundpa.

29 Alli rurag cagcunam gloria vidach0 imayyagpis cawayanga. Mana alli
rurag cagcunaga infiernullach6nam imayyagpis flacacuyanga.

30 Papini munanganta cumplirmijuzgashéga pi allita ruranganta, pi mana
allita rurangantapis”.

Tayta Diospa willacuyninta mana chasquicogcunapd Jesus willacungan

31“Gamcuna cay nicangécunata manam criyiydmanquitsu ‘Jesusga quiquil-
lanpitam willacun’ nir.

32 Tsayn6 llutancunata yarparmi pantayanqui. Papéni Tayta Dios
atscaldyapam tantiyatsiydshunqui noga willacungé rasun caglla canganta”.

33 “Tayta Dios cachamurgan Juan Bautistata puntamur nogapa
willapdcuraycdnanpd. Payman gamcuna musyapacogcunata cachayaptiquim
niydshurgayqui: ‘Jutsayquicunata jagisquir listuna cayay salvacog shamogta
chasquicuydnayquipd’ nir.

34-35 Tsayta wiyasquirmi gamcuna tsay Oralla ardé cushishga wiyag tu-
cusquiyargayqui. Cananmi Juan niyashungayquita tantiyatsiyashayqui. Noga
pi cangdta musyar salvacuyanayquipdmi payga willacurgan”.

6 “Nogapd Juan willacunganta criyir mana criyirpis tantiyacuyan-
quimanmi Tayta Dios cachamaptin shamungita, noga ruranga
milagrucunata ricaycarninga. Tsay rurangdcunaga Tayta Dios
munangannollam.

37 Tsaynollam Tayta Diospis musyatsiydshunqui nogata cachamanganta,
quiquin mana parlapaydshurniquipis y mana yuripdyashurniquipis.

38 Tsayno musyaycats1yashupt1qu1pls nogata mana chasquicamarga Tayta
Diosta manam césucuycdyanquitsu”.

39 “Gamcunaga Tayta Diospa palabran gellgaranganta liyir yarpayanqui:
‘Tsayta césucullarmi Tayta Dioswan mana ushacag cawayta tarishun’ nir.
Tsay yarpdyangayquicunaga noga shamundapa cagnam gellgaraycargan.

40 Tsayno caycaptinpis gamcuna manam nogata chasquimayta munayan-
quitsu. Mana chasquicamarga mayjina yachacurpis alli cawayta manam
imaypis tariyanquitsu”.

41-42“Noga musyami Tayta Diostaga ardélla cisog tucuyangayquita. Tsayno
captinpis nogaga willacuycashéllam gamcuna chasquiydmaptiqui 0 mana
chasquiyamaptiquipis.

43 Cachamag papéani Tayta Diosta rasunpaypa césurninga nogatapis césumar
chasquiydmanquimanmi. Mana alli rurayniquicunata parlapaptimi gamcuna
chiquipdyimanqui. Sicush pipis quiquinpa munayllanpita shamunman gam-
cunata alabapéayashur, tsaytaga cushishgaran chasquiriyanquiman.

44 Tsayn6 quiquiquicuna puralla allich6 cayta munar alabanacuycarga
¢imanOpard Tayta Dios munanganno cawayanqui?”

45-46 “Gamcuna yarpayanqui nogata mana chasquiycidmarpis unay Moises
gellgangan leycunata cumplillar salvacuyénayquipd cagtam. Manam
tsaynotsu. Moises gellgangancunachodga nogapdmi gellgaraycan. Tsay
gellgangancunata rasunpa césurga noga ningacunatam chasquiyanquiman.
Nogapa gellgangancunata mana cdasuyangayquipita quiquin Moisesmi
shimpiyashunqui Tayta Diospa fi0pancho.

47 Moises nogapé gellgangancunata mana cdsucuycarga ¢criyiyanquimanrdcu
noga parlangécunatapis?”

6

Milagruta pitsga waranga (5,000) runacuna micuydnanpd Jesus rurangan
(Mateo 14.13-21; Marcos 6.30-44; Lucas 9.10-17)

1 Tsaypitanam Galilea gochapa wac-tsimpanman Jesus pésargan. (Tsay
gochapa jucag jutinmi Tiberias gocha.)

2 Tsaypa péasaptinmi gepanta atscag runacuna aywayargan geshyag runa-
cunata allitsinganta ricashga carnin.

3Tsaynam Jesus juc jircanman witsarcur discipuluncunawan tsaycho jama-
raycdyargan.

4 Tsaypa gepancunata aywagcunachOmi cayargan Jerusalenman Pascua
fiestacog aywagcunapis.

5> Tsaynam paycuna cagman atscag runacuna witsaraycdyagta ricar
discipulun Felipita Jesus tapurgan: “Caytsicag runacuna micuyananpa ¢canan
maypitarda micuyta rantimushun?” nir.

6 Jesus tsaynoga tapurgan Felipe imaningantapis musyananpami. Payga
musyargannam micuyta imandpa garananpa cagtapis.

7Tsay Felipimi nirgan: “Puwag (8) quillach6 arupacur ganapacungantsicwan
rantishgapis jmaypitardchi tincutsishwan llapancuna ichic ichiclla
micuriyananpdapis!” nir.
8 Tsaynam Simon Pedrupa waugin Andres Jesusta cayno nirgan:
9 “Taytay, caycho juc ollgu wamrapam caycdpun pitsga cebdda tantanwan

ishcay pescéddun. Peru tsayllaga ¢tincunmanrdcu caytsica runacunapéga?”

10 Niptin Jesusnam discipuluncunata nirgan: “Runacunata niyay tsay
shumag gewacuna jananllach0 jamacuriyinanpd” nir. Tsaycho runacu-
naga pitsga waranganomi (5,000) cayargan ollgu cagcunalla, warmicuna ni
wamracunapis mana yupashga.

11 Nircurnam tsay pitsga tantata Jesus tsarircur Tayta Diosta agradesi-
curgan. Tsaypitanam discipuluncunata macyargan runacunata aypuyananpd.
Tsaynollam ishcay pescaducunatapis rurargan.

12 Runacuna pachajunta micusquiyaptinnam discipuluncunata Jesus nir-
gan: “Llapan putsogcunata goriyay imatapis mana jagiypa”.

13 Niptin discipuluncunanam putsogta goririyargan chunca ishcay (12)
canastacunaman juntag juntag.

14 Tsay milagruta Jesus ruranganta ricaycurninnam runacuna cushicur
espantashga caynd ninacuyargan: “Cay runaga rasunpachd unay Moises

gellgangan shamunanpé cag proféta” nir.*

15 Tsaycunata ricarmi runacuna yarpayargan imaycanOpapis reynincuna
churaydananpd. Sefior Jesusga rey churaydnanta mana munarmi japallanna
jircaman aywacurgan.

Gocha jananpa Jesus puringan
(Mateo 14.22-27; Marcos 6.45-52)

16 Tsaypitanam tsacanaycaptinna discipuluncuna Galilea gocha cuchun-
man aywayargan Jesusta shuydydnanpa.

17 Jesus jircapita mana charcuptinnam tsacanaptinna discipuluncuna
bliquiman yarcurcur quiquillancunana wac-tsimpa Capernaum marcaman
aywacuyargan.

18Tsayjatun gochajananta aywaycdyaptinnam pasaypa vientuptin gochaga
allapa lagchicachar gallacuycurgan.

19 Carutana aywaycarninnam Jesusta ricasquiyargan yacu jananpa
japar paycunaman aywaycagta. Tsaynd aywaycagta ricasquir pasaypam
mantsacayargan.

20 Tsaynam Jesus gayacur nirgan: “jAma mantsaciyaytsu! Jesusmi noga ca”
nir.

21 Tsayn6é niptinnam cushicur bliquiman Jesusta janchayargan. Y
rasllanam aywaycdyangan marcamanpis chériyargan.

Jesus imayyagpis cawatsicog micuy cangan

22 Tsay quédag runacunaga musyayarganmi jucllaylla bliqui caycagwan
Jesuspa discipuluncuna aywacuyanganta. Tsaynam warayninga yapay
goricdyargan tsaycho Jesuswan tincuyta munar.

23 Tsaynd goriraycdyagman Tiberias marcapitapis juc runacuna
biliquincunawan chdyarganmi Jesus tantata miratsinganta musyashga car.

24 Tsaycho Jesustapis ni discipuluncunatapis mana tarirnam llapancunana
jinan 6ra aywacuyargan tsay buiquicunawan Capernaum marcaman Jesusta

ashir.
25 Tsaynam Galilea gochapa wac-tsimpanman chérir Jesus yachat-

sicuycagta tarisquiyargan. Tsaynam tapuyargan: “Taytay, ¢imanOpatd
cayman shamurguyqui?” nir.

26 Niyaptin Jesusnam nirgan: “Gamcuna ashiycdydmanqui manam Tayta
Dios cachamanganta tantiyartsu, sindga pachajunta micutsingallapitam.

27 Ama yarpachacuyaytsu pacha micuyllapdga. Tsayga ushacérinllam.
Tsaypa rantinga yarpachacuyay Tayta Dios munangannd mana ushacag
cawayta tariydnayquipd cagta. Tsay alli cawayman chétsindpdmi papéani Tayta
Dios cay patsaman cachamashga”.

28 Tsayn0® niptinnam runacuna tapuyargan: “Tsaynd imayyagpis
cawayandpa tsayoOraga ¢imata ruraydndtatd Tayta Diosga munan?” nir.

29 Tsaynam Jesus nirgan: “Tayta Diosga munan noga tsurinman criy-
icaydmunayquitam. Tsaypami cay patsaman cachamashga”.

30 Niptin runacunanam niyargan: “Diospa tsurin carga ma4, ¢ima milagru-
cunatapis mas shumagcunatara ruraramunquiman?

31 Unay tiempu tsunyagcunata aywarmi Moises waran waran milagruta
rurar ‘manah’ ningan micuyta runacunata micutsirgan. Tsaynomi Diospa

* 614 Tsay proféta shamunanpa cagpita masta musyanayquipa liyinqui Deuteronomio 18.15 y Juan
1.21. T 6:31 Tsay “manah” ningan micuyga Israel runacunapa parlacuyninché “¢cimati cay?”
ninanmi. Tsay micuypita masta musyanayquipd liyinqui Numeros 11.7-9 y Exodo 16.4-35.

palabran gellgaranganchd willamantsic. [Paynélla gampis mda rurara-
munquiman ari]”.

3233 Niyaptinnam Jesus nirgan: “Shumag tantiyayamay. Manam Moisestsu
tsay micuyta garargan unay runacunata, sinéga papéni Tayta Diosmi. Payl-
lam garayédshunqui ciélupita cachamungan micuytapis cay patsach6 runacu-
nata imayyagpis cawatsinanpa”.

34 Tsaynam runacuna tsay micuytana mafiar niyargan: “Taytay, canan-
pitaga tsay micuyta ari garaycayalldmay” nir.

35 Tsayno niyaptinnam Jesus nirgan: “Imayyagpis cawatsicog micuyga
nogam cd. Nogaman criyicamogcunaga pachajuntagpd micushganomi y
yacuta jimagpa upushganomi imaypis cushishga cawayanga.

36 Puntata ningédndpis noga milagru rurangicunata ricaycarpis manam
criyicaydmunquitsu”.

37 “Papéni Tayta Dios acrangan cagcunaga nogaman criyicaydmungam.
Tsayno criyimogcunataga llapancunatam chasquisha.

38 Nogaga cachamagni Tayta Diospa mandunta rurandpdmi ciélupita cay
patsaman shamurgo.

39-40 Payga manam munantsu acrangan cagcuna ni jucllayllapis infiernu-
man aywananta. Payga munan ciéluchd imayyagpis cawayéanantam. Tsaymi
fisyu final junagpis noga tsurinman criyicamog cagcunataga cawatsimusha
Tayta Dioswan imayyagpis cawaydnanpd”.

41 “Ciélupita shamog tantaga nogam cd” ninganpitam Capernaum marca
autoridicuna ajanasquiyargan.

42 Tsayn0 ajanarnam quiquincuna pura parlayargan cayno nir: “Cay
runaga Josepa tsurin Jesuschd. Musyantsicmi papdnin maman pi cangan-
tapis. ¢Imanirtd ‘Ciélupitam shamurgd’ nimantsic?”

43 Tsayn6 niyaptinnam Jesus nirgan: “Ajanapdydmaéanayquipa rantin shu-
mag tantiyacuyay.

44 Cachamagni Tayta Dios mana tantiyatsiptinga manam ni pipis nogata
chasquimanmantsu. Chasquimag cagcunataga cay patsa ushacangan junag
cawatsimusha gloriacho imayyagpis cawayananpdmi.

45 Tayta Diospa willacognin profétacuna gellgayanganchomi nican: ‘Llapan
runacunatapis Tayta Dios tantiyatsingam’. Tsay ningannomi Tayta Diosta
casucog cagcunaga nogatapis chasquiyciaydman”.

46 “Ciélupita shamushga car nogallam Tayta Diosta regi. Manam pipis mas
paytaga regintsu. [Tsaymi Tayta Diospita yachacuyta munag cagcunaga
noga ningicunata chasquiyaménan.]

47 Nogaman criyicamog cagcunallam Tayta Diospa fidpanch6é imayyagpis
cawayanga’.

48 “Nogaga imayyagpis cawatsicog micuymi cd.

49 Rasunpaypam unay runacuna tsunyagta aywar Tayta Dios ciélupita
cachdmungan micuycunata micuyargan. Tsaycunata micuycarpis paycu-
naga wanuyarganmi.

50 Peru cananga ciélupita Tayta Dios cachamunganpami noga willacuyca.
Tsay cag micuymi si cawatsiydshunqui imayyagpis.

51 Nogam tsay ciélupita shamog cawatsicog micuyga cd. Runacuna mana
ushacag cawayta tariydnanpdmi wanuratsiyamaptinpis cawarimushd. Tsaymi
noga cawag micuyta micog cagtaga wanuptinpis cawatsimusha imayyagpis
ciéluch0 cawayéananpd”.

52Jesus tsaynd niptinnam tsay runacuna mana tantiyacur jucnin jucnin ni-
nacuyargan: “¢Iman0Opatd cay runa quiquinpa cuerpuntaga micatsimashun?”
nir.

53 Tsaynam Jesus yapay nirgan: “Ma shumag tantiyaydmay. Tayta Dios
ciélupita cachamungan captimi gamcuna ciéluman aywaydnayquipd nogaman
criyicamur cawaydnayqui. Criyicamur cawarmi cuerpita micuyanqui y
yawarnita upuyanqui. Mana tsayga manam ciéluman aywayanquitsu.

>4 Tsayn0 nogapa cuerpiita micur yawarnita upur cagcunatam fisyu fi-
nalcho6 cawatsiydmushayqui ciéluchd imayyagpis cawacuyanayquipa.

>5 Nogaga ca rasunpa cag cawatsicog micuymi. Y yawarnéga rasunpa cag
cawatsicog yacum.

56 Gamcuna nogaman criyicaydmur nogatam micuycdydmanqui y
yawarnitapis upuycdyanqui. Tsayno criyicaydmangayquipitam juc shongunolla
nogawan cawayanqui. Nogapis gamcunawan juc shongunoéllam cawayca
imaypis yanaparniquicuna”.

57 “Cachamagni Tayta Dios cawatsicog carmi nogata cawatsiman.
Tsaynollam nogapis criyicamog cagta imayyagpis cawatsisha.

58 Nogaga musyaycétsi ciélupita shamog cag micuy cangatam. Unay runa-
cunata Tayta Dios micuynincuna garanganpitapis mas allin cag micuymi
nogaga ca. Paycunaga ciélupita micuyta micuycarpis wanuyarganmi. Noga-
man criyicamur micumag cagmi itsanga gloriacho imayyagpis cushishgalla
cawayanga’.

59 TsaynOmi Jesus yachatsirgan Capernaum marcachd Tayta Diosman
mafacur goricdcuydnan wayicho.

Atscag runacuna Jesusman manana criyir aywacuyangan

60Jesus tsayno yachatsicungancunata wiyarirnam tsay atscag gatiragnin-
cuna ajanar ninacuyargan: “Cay yachatsicunganga allapa aja tantiyaycha.
¢Pird tsayta entiendinman?” nir.

61 Tsayno ajandyanganta tantiyarnam Jesus nirgan: “Noga ningécunata tan-
tiyaydnanpdga rasunpapis ajallaran. Tsayno captinmi waquinniquicunaga
ningécunata chasquicuyanquitsu.

62 Peru ¢imaniyanquird noga Tayta Diospa cachan juc junag ci€luman cu-
tiycagtana ricascaydmarni? Tsaypitam itsanga yarpachacur niyanqui: ‘Jesus
yachatsimangantsiccunata chasquicushwan cargan’ nir.

63 Nogata jagirayémar quiquillayquicunaga manam ciéluman chéyanquitsu.
Yachatsingdcunata chasquicuyaptiquim itsanga Espiritu Santo imaypis yana-
paydshunqui alli cawaycho cayinayquipd y ciéluman chdyéinayquipa.

64-65 Egpiritu Santo tsayno yanapayashunayqui caycaptinpis waquinniqui-
cunaga yachatsingécunata manam chasquicuyanquitsu. Tsaynd mana
chasquiydménayquipd cagta musyarnam noga nirgé: ‘Tayta Dios mana tan-
tiyatsiptinga manam ni pipis nogata chasquimanmantsu’ nir”.

Jesusga imaypitapis musyargannam mana chasquiydnanpa cagta y may-
gan runa ticrapunanpa cagtapis.

66 Jesus tsayno yachatsicuptinmi atscag gatiragnincuna jagisquir aywacu-
yargan.

67 Runacuna tsayn0 aywacuyaptinnam tsay chunca ishcay (12)
discipuluncunata Jesus nirgan: “¢Gamcunapis paycunand aywacuytacu
munayanqui?”

68 Niptinnam Simon Pedro nirgan: “Taytay, ¢pimanrd mad aywaydman?
Gamllachd parlanqui mana ushacag gloria vidapa cagta.



SAN JUAN 6:69 202 SAN JUAN 7:15

69 Nogacunaga criyiydmi Tayta Dios cachamungan salvacog cangayquita”
nir.

70 Tsaynam Jesus nirgan: “Nogam gamcunata acrargd chunca ishcay
(12) discipuliicuna cayédnayquipd. Tsayn0 acracuyni caycarpis jucniquim
Satanaspa munaynincho caycdyanqui”.

71Jesusga tsayn0 parlargan Simon Iscariotipa tsurin Judaspami. Discipulun
caycarpis Judas Jesustaga ranticunannam cargan chiquipagnin runacuna
wanutsiydnanpa.

7

Jesuspa waugincuna Tayta Dios cachamungan salvacog canganta mana
criyiyangan

1 Tsaypitaga Galilea provinciachdé marcan marcannam Jesus yachatsicur
purirgan. Israel runacunapa autoridinincuna wanutsiyta munayaptinmi
Judea provinciamanga aywargantsu.

2 Peru Israel runacunapa “Tashma” ningan fiestancuna™ gallananpi juc
ishcay junagllana faltaycaptinnam Jesusta waugincuna niyargan:

3 “Cayllachoga ama cacuytsu. Ma3a, Judea provinciamanpis ayway
gatirdshogniquicuna tsaychopis milagru rurangayquita riciyananpa.

4 Pipis alli regishga cayta munarga manam pacayllapaga imatapis ru-
rantsu. Imayca milagrucunata puntacunatapis ruraycarga llapan runacuna
musyaydnanpa Jerusalen marcach0pis ruramuy” nir.

5 Tsayn6 waugincunapis Jesusta niyargan Tayta Dios cachamungan sal-
vacog canganta mana criyirmi.

6 Tsaynam waugincunata Jesus nirgan: “Manaran tsayman aywandpa
Ordratsu. Peru gamcuna aywaydnayquipdga immaycay Orapis allillam.

7 Gamcunataga tsay lluta cawacogcuna manam chiquiyashunquitsu. No-
gatam itsanga chiquiydman jutsa rurag cayanganta nillapti.

8 Tsay fiestaman gamcunalla aywayay. Noga aywandpdga manaran Ora

chdmunrdtsu” nir. = 3 )
9 Tsayno nirninmi Galileacho Jesus quédacurgan.

Tashma fiestacho Jesus yachatsicungan

10 Waugincuna Tashma fiestaman jegariyaptinrdmi Jesuspis aywargan
pitapis mana willayllapa.

HJerusalen fiestacho Jesusta mana ricarmi autoriddcuna tapupacuyargan:
“¢MaychOra tsay runa caycan?” nir.

12 Atscag goricashga runacunanam quiquincuna pura Jesuspd parla-
yargan. Juccunam niyargan: “Payga alli runam” nir. Waquincunanam
niyargan: “Manam allin6tsu. Runacunata criyitsirmi llullapan” nir.

13 Paycuna autoriddcunata mantsarninmi tsayné shapshapyayllapa par-
lapdnacuyargan.

14 Tsay pullan fiestancunachonam templuman Jesus yaycusquir runacu-
nata yachatsirgan.

15 Yachatsicunganta wiyarninnam autoriddcuna caynd niyargan: “No-
gantsicwanpis mana liyishga caycar ¢iman0Opard cayldya yachaycun?” nir.

* 72 Unay tiempu Israel runacunata Tayta Dios Egipto nacionpa mandunpita geshpitsirmi apacur-
gan tsunyagcunapa. Tsaymi tsunyagcunata aywar punuyag tashmacunata ruraycullar. Tsayno
tsunyagcunacho puriyaptinpis Tayta Dios manam imancunapis faltétsirgantsu. Unay runacuna tsayno
pésayanganta yarpdydnanpdmi Israel runacuna wata wata “Tashma” ningan fiestata rurayag. Tsay
fiestachdmi pdsayag juc seména tincu pagaspa tashmallachd punur. Tsay fiestaga cargan cosécha
ushayllam, Pascua fiestapita jogta quillallatana.

16 Tsayta wiyarirnam Jesus nirgan: “Nogaga yachd cachamagni Tayta Dios
yachatsimashga captinmi. Manam quiquilldpitatsu tsayno yachatsicu.

17 Yachatsingécuna Diospita canganta musyayta munarga Dios munan-
ganno cawayay. TsaynoOpardmi tantiyayanqui quiquipa yarpayllapita mana
yachatsingéta.

18 Waquin runacunaga alli ricashga cayta munar quiquinpa yarpayllan-
pitam yachatsicur puriyan. Nogaga manam tsaynoOtsu yachatsici, sindga
Tayta Dios munangannollam, chasquiydmaptinpis 0 mana chasquiyamaptinpis.

19 Gamcunaga unay Moises gellgangancunata tsararaycdyanquim Tayta
Dios munanganné cawaydnayquipd. Tsayno captinpis manam maygayqui-
cunapis pay ningannd cawaycdyanquitsu. Manam tsayllapistsu. Tayta
Dios munangannd cawaptipis nogataga chiquimarni wanutsiydmaytanam
munaycdyanqui”.

20 Jesus tsayno niptinnam tsay runacuna cayndé niyargan: “¢Pitd wanut-
sishuyta munan? Demofiuyogmi gamga canqui” nir.

21Jesusnam nirgan: “Jamapay sébadu junagch6 unayna geshyacog runata
allicatsingdpitam gamcunaga wanutsiydmayta munayanqui.t

22 Ma tantiyaydmay. Unay Moisesmi yachatsicurgan ollgu wamrapa cuer-
punta sefialacuypd. (Moises yachatsiptinpis tsay lsoga cargan mas unaypi-
tam.) Tsay Moises gellgangancunata cumplir sdbadu jamapay junagman
camacaptinpis sefialayanquim.

23 Wamrayquicunata sdbadu jamapay junagchopis sefialaycarga ¢imanirtd
ajacurcuyanqui sdbadu junagcho geshyacog runata noga allitsingdpita?+

24 Manara allipa musyaycur ama niydmaytsu llutan rurag cangata. Imata
parlayédnayquipa cagtapis shumagré yarpachacuyay”.

Maypita shamunganta Jesus willacungan

25 Tsaynam Jerusalencho tdrag waquin runacuna ninacuyargan: “¢Manacu
cay runaga wanutsiyananpd ashiycdyangan runa?

26 Llapan runacuna wiyananpa parlaptinpis imatapis niyanticu. ;Au-
toriddcunapis Tayta Dios cachamungan salvacog cangantatsura yarpaycayan?

27 Peru nogantsicga Jesus may marcapita cangantapis musyantsicmi.
Salvacog rasunpa shamuptinga manam pipiS musyangatsu maypita
shamungantapis” nir.

28-29 Tsayta wiyaycurnam templuché yachatsicuycarnin Jesus cayné nir-
gan: “May marcapita cangita musyaycarpis gamcunaga manam rasunpay-
patsu tantiyayanqui maypita cangdtapis. Nogaga Tayta Diospitam shamurgo.
Manam quiquipa munaynipitatsu cay patsaman shamurgo, sindga cacham-
agniTayta Diospa munayninllapitam. Paypita shamushga car noga musyami
Tayta Dios imano cangantapis. Gamcunaga manam musyayanquitsu”.

30 Jesus tsaynd niptinnam autoriddcuna ajanaparna présu tsariyta mu-
nayargan wanutsiydnanpd. Peru wanunanpd Oran manara captinmi tsari-
yarganratsu.

T 7:21 Unayna geshyacog runata allitsinganpita musyanayquipé liyinqui Juan 5.1-18. ¥ 7:23 Tayta
DiosmiIsrael runacunata nirganllullu yurishga ollgu wamrapa cuerpunta sefialaydnanpd puwagjunag
cumpliriptin. Tsaymi paycuna sdbadu jamapay junagman camacaptinpis sefialayag (Levitico 12.3 y
Genesis 17.10-14). Tayta Dios “Sabadu jamapay junagchd ama arunquitsu” nicaptinga Israel runacuna
tantiyayanman cargan tsay sefialacuy mana arucuy canganta, sindga cuyapar yanapacog cayangantam
tantiyayanman cargan. Y tsaynollam geshyacog runata Jesus allitsingan ima jutsapis cashgatsu, sdbadu
jamapay junag captinpis.

31 Tsayno captinpis atscag runacuna Jesusman yaracurninnam niyargan:
“Rasunpa Tayta Dios cachamungan salvacog shamurga ¢;cay runapita mas-
natsurd milagrucunata ruraycunga? Atsca milagrucunata ruraptinmi
criyiyé salvacog Cristo canganta”.

Fariseucuna Jesusta présutsiyta munayangan

32 Runacuna tsayn0 parlayanganta wiyasquirnam sacerdoticunapa
mandagnincunawan fariseucuna cachayargan templu tdpag wardiyacunata
Jesusta présu tsariyananpa.

33 Tsay présu tsaregcuna chdydnanpéga Jesus cayndmi yachatsicuycargan:
“Juc ishcay quillallanam faltan cachamagni Tayta Diosman cuticundpé.
Tsayyagllanam gamcunawan caycashé.

34 Ashiydmarpis mananam tariydmanquitsu. Noga aywangdmanga manam
gamcuna aywayta puédiyanquitsu” nir.

35 Tsaynd niptinnam runacuna jucnin jucninrd ninacuyargan: “;May-
pard pay aywanga nogantsic mana tarinantsicpaga? ¢Jucld nacioncho técog
marca mayintsiccunamantsurda aywanga yachatsicunanpd? o ¢Diosman
mana criyegcunamantsura?

36 ;Ima ninantd ‘Ashiydmarpis manam tariydmanquitsu’ ninganga? ¢Imanirta
pay aywanganman chayta mana puédinantsicpd nicidmantsic?” nir.

Diya junag Tashma fiestacho Jesus llapancunata parlapangan
37 Tashma fiesta ushanan diya junagchomi llapancuna upéllalla altar-

man ricacushga jamarayciyargan.§ Tsaynam Jesus ichircur llapancuna
wiyaydnanpd nirgan: “Pipis yacunaypanoOrd Tayta Dioswan cawayta munag
cagga nogaman yaracamutsun.

38 Pucyu pashtagpita tsuya yacu mana ushacaypa yargamungannomi
nogaman ydracamog cagcunapa shongunchd Espiritu Santo imaypis cay-
canga. Tsayno cananpa cagtaga Diospa palabran gellganganchopis willacuy-

canmi”.
39 Tsaynd nirninmi Jesus yachatsicurgan runacuna Espiritu Santuta

chasquicuydnanpd. Tsayno captinpis wanunganpita Jesus cawamuptinrdmi
payman criyicog cagcuna Espiritu Santuta chasquiyargan.

Jesuspita runacuna jucta jucta yarpdyangan

40 Jesus ninganta wiyasquirnam tsaychd caycag waquin runacuna ni-
yargan: “Moises gellganganno shamunanpa cag willacog profétachd payga”
nir.

41 Waquincunanam niyargan: “Manam payga profétallatsu, sindga
quiquinmi Tayta Dios cachamungan salvacog Cristo”

Peru waquincunaga niyargan: “Ma4, Galilea runa caycarga ¢imanOpatd
payga salvacog canman?

42 Diospa palabran gellgaranganchomi nican: ‘Unay rey David castapitam
salvacogga canga’ nir. Tsaymi salvacogga yuringa Belen marcacho Davidpa
marcan captin”.

43 Tsayn0 nir waquincuna allita yarpéayaptinpis waquincunaga Jesuspa
mana allitam yarpdyargan.

44 Waquin cagcunaga présurnam apayta munayargan. Tsayno yarparpis
manam ni mayganpis tsariyargantsu.

§ 7:37 Israel runacunapa “Tashma” ningan fiestancunaga cargan puwag junagmi. Fiesta ushangan
junagrami diya junag cargan. Tsay junagchOmi juc acrashga sacerdoti jatun altarpa maytsayninman
awabenditata jichag. Tsay yacu aywagta ricarmi runacuna yarpdyag Espiritu Santo shamunanpa
cagtana. Tsaypita masta musyanayquipé liyinqui Levitico 23.36.

Autoriddcuna Jesusman mana criyiyangan

45 Tsaypitaran Jesusman présog cachacuyangan wardiyacuna
cuticuyargan sacerdoticunapa mandagnincuna y fariseucuna cayan-
ganman. Chériyaptinnam tapuyargan: “/Imanirtd tsay Jesusta présu
apayamurguyquitsu?” nir.

46 Paycunanam niyargan: “jPayga alldpa shumagmi parlaycun! Manam pi
runapis pay parlanganmanga iwalantsu”.

47Tsayno niyaptinnam fariseucuna niyargan: “¢Hasta gamcunatapis criyi-
ratsiyashurguyquinacu?

48 ; Acdsu maygan autoriddcunapis ni nogacunapis payman criyiyacu?

49 Maldicidduyashga mana imapépis vdleg runacunallam leynintsiccunata
mana mayarnin paymanga criyiyan” nir.

50-51 Tsayno niyaptinnam Nicodemo fariseo mayincunata nirgan: “Leyn-
intsiccuna mandamangantsicnopis cay runa ima cangantapis mana musyay-
curga manam castiganantsicllanatsu. Ima cangantapis musyasquirmi it-
sanga castigashunpis”. (Nicodemoga puntatam Jesusman aywargan par-
lacurinanpa.)

52 Tsaynam paycuna Nicodemuta niyargan: “Gampis Galilea provinciap-
itachi canqui paypa favornin sharcunayquipa. Masqui Diospa palabran
gellgaranganta cosa liyir tantiyacuy. Maynlnch0p1s manam nimantsictsu
Galileapita ni juc proféta shamunanpé cagta”.

53 [Tsayno nisquirnam juc jucllaylla wayincunapa aywacuyargan.

8

Jesusman adultera warmita chdtsiyangan

1Tsaypitanam Jesusga Olivos jircanpana aywacurgan.

2 Nircur warayninnam cutirgan templuman. Pay caycanganman atsca
runacuna goricasquiyaptinnam Jesusga yapayna yachatsicur gallaycurgan.

3Tsaymannam chétsiyargan juc warmita fariseucuna ley yachatsicogcuna.
Tsay warmitash tarishga cayana gowanta engariar juc runawan punuycagta.
Tsaynam tsay runacunapa chdpinman ichiycatsir Jesusta niyargan:

4 “Mayistru, cay warmitam tariyargd gowanta engafiar juc runawan
punuycagta.

> Unay Moises gellgangan leynintsicchomi nimantsic cayndé warmicu-
nataga rumiwan samgayllapa wanutsinapd. Y gamga ¢tsayta imaninquita?”

6 TsaynOga tapuyargan Jesusta achdquita ashiparnin imatapis
autoridédcunapa contran parlaycuptinga tsayllapitana présu apaydnanpd.”
Tsayn0 tapuyaptin Jesusga umpuycurmi patsachd dédunwan gellgar
caycargan.

7 Tsay runacuna yaparir yaparir tapuyaptmnam ichircur nirgan: “May—
gayquipis jutsata mana rurag cag, md cay warmita puntata samgayay ari”.

8 Tsayno nisquirnam yapay umpuycur patsacho jinalla gellgaycargan.

9Jesus ninganta tantiyacusquirnam runacuna mas rucu cagcunapita gal-
laycur juc jucllaylla jegascdriyargan. Llapancuna aywacusquiyaptinnam
warmillawanna Jesus quédasquirgan.

10 Tsaynam Jesus ichircur warmita cuyapar nirgan: “Jau warmi, ¢tsay
apayamushogniquicuna mayta? ¢Manacu ni jucllayllapis samgayashurguyqui?”
nir.

8:6 Tsay jutsa rurag warmita fariseucuna Jesusman chétsir tapuyaptin “Moises ninganné sam-
gashun” niptinga Roma autoriddcunamanmi présu apayanman cargan. “Cay warmita ama sam-
gashuntsu” niptinnam “¢Imanirtd cdsunquitsu Moises gellgangan leycunata?” niyanman cargan.

11 Niptinnam warmi nirgan: “Manam ni jucpis samgayéamashgatsu, taytay”.

Niptin Jesusnam nirgan: “Nogapis manam mundtsu samgacashga
canayquita. Cananga wayiquipana aywacuy. Peru cananpitaga amana
gowayquita engafiar jutsa rurayman cutinquinatsu” nir.]

Runacunapa actsiné canganta Jesus willacungan

12 Tsaypitanam atsca runacuna goricdyaptin Jesus yapay yachatsicur nir-
gan: “Cay patsach0 runacunapédga actsindomi cd. Tsaymi nogaman criyi-
camogcunaga tsacaychOndga mana cawayanganatsu. Tayta Dioswanmi
imaypis cushishga cawayanga” nir.

13Tsaynam fariseucuna parlacachar niyargan: “Tsaycunata quiquillayqui
nicaptiquega ¢iman0Opati nogacuna criyiyiman?”

14 Tsayno niyaptinmi Jesus nirgan: “Testigu captinpis o mana captinpis
noga ningdcunaga rasun cagmi. Ciélupita shamungata y tsayman cutic-
unépi cagta musyami. Gamcunam itsanga mana musyayanquitsu maypita
shamungata ni mayman cuticunédpa cagtapis.

15 Tsaymi quiquiquicunapa yarpaynillayquicunapita nogapa llutanta
yarpaycdyanqui. Nogaga manam gamcunanotsu pipdpis llutanta yarpa.
TsaynoOpis nogata juzgaydmangayquinOga pitapis manacagtaga manam
juzgatsu.

16 Cachamagni Tayta Dios nogawan imaypis captinmi pitapis juzgarga
rasun cagllata juzga”.

17 “Yarpdyay masqui Moises gellganganta. Tsay gellganganchopis caynomi
nican: ‘Ishcag testigucuna juc parlayangallanta niyaptinran criyiyanman
rasun cag canganta’.

18 Tsay ningannéllam ishcay testigucuna nogapd nican. Cachamagni
papdnimi juc testigu. Jucag testigunam quiqui. Tsayné papanipis nogapis
tsaynolla nicdyaptéga gamcuna criyiyimanquimanmi ningécuna rasun cag can-
ganta”.

19 Tsayno niptinnam fariseucuna tapuyargan: “Ningayquind canganta
tapuyandpa ¢maych0td papaniqui caycan?” nir.

Jesusnam nirgan: “Gamcunaga manam musyayanquitsu papani pi can-
gantapis ni noga pi cangatapis. Noga ningécunata criyiydmanquimanmi papani
pi cangantapis musyayanayquipd” nir.

20 TsaynOmi templuchd Jesus parlargan limushna céjacuna churardcunan
ladunchd. Tsayno runacunapa fidpancho parlaptinpis manam ni mayganpis
présuyargantsu wanunanpda oran manara chaptin.

Jesus pi cangantapis runacuna mana tantiyangan

21 Tsaypitanam Jesus nirgan: “Noga yachatsingdcunata mana chasquicog-
cunaga aywangdman imaypis manam chdyanquitsu. Aywacupti ashimarpis
manam tariydmanquinatsu. Nogata mana chasquicamagcuna jutsallachonam
quédayanqui”.

22 Tsaynd niptinmi runacuna ninacuyargan: “;Imanirtd aywacunanpa
cagta nicAmantsic? ¢Payga wanutsicuytatsurd yarpaycan o imatara? Tsaychir
pay canganman mana chénantsicpd cagtaga nicdmantsic” nir.

23-24Tsaynam Jesus nirgan: “Nogaga ci€lupitam shamurgé. Gamcunaga cay
patsallapitam cayanqui. Tsaymi pi cangata willapaptipis criylyamanquitsu.
Tsayn0 mana criyiyimangayquipitam jutsallacho car gamcuna imaypis
ciéluman chdyanquitsu”.

25 Tsayno niptinnam niyargan: “Tsay0raga ¢pitd gam canqui? Willaydmay
ari” nir.

Jesusnam nirgan: “Pi cangitapis parlapar gallangdpitam gamcunata
willayca.

26 Gamcuna jutsayog cayangayquicunata nindpa atscarami caycan. Imané
cayangayquitapis nici manam quiquilldpa yarpayllapitatsu, sindga cacha-
magni papini nimangancunallatam nicd. Pay nimangancunaga llapanpis
rasun cagllam”.

27 Jesus tsayn0 parlapaycaptinpis paycunaga manam tantiyayargantsu
Tayta Dios cachamunganta.

28 Tsaynd mana tantiyayaptinmi Jesus nirgan: “Noga ciélupita shamogta
wanutsiydmangan Oram gamcuna tantiyayanqui pi cangita y cachamagni
Tayta Dios nimangannolla parlangata.

29 Papéni 1maypls nogawanmi caycan. Pay munangannolla ruraptimi
imaypis jagimantsu”.

30 Jesus tsaynd niptinnam atscag runacuna criyiyargan Tayta Dios
cachamungan salvacog canganta.

Mana criyicogcuna Satanaspa munayninché cayanganta Jesus ningan
31Tsayno janan shongulla criyiyanganta musyarnam Jesus nirgan: “Gam-
cuna yachatsicungénolla cawarga rasunpaypa discipullicunam cayanqui.

32 Tsayn6 cawarmi tantiyayanqui yachatsingédcuna rasun caglla canganta.
TsaynOpaga mananam Satanaspa munayninchonatsu cawayanqui”.

33Tsayno niptinmi niyargan: “Unay Abraham casta caycdyaptéga ¢imanirta
tsayn0 niyamanqui? Nogacunaga manam imaypis Satanaspa munayn-
inchotsu cawayargo, sint')ga Tayta Diospa munayllanchomi”.

34 Niyaptin Jesusnam nirgan: “Shumag tantiyayamay. Jutsallacho cawarga
manam Diospa munayninchdtsu cawaycdyanqui. Jutsasapa cagcunaga lla-
panpis Satanaspa munayninchdmi cawayan.

35 Tsaynd cawagcunaga manam Diospa wamrantsu cayan. Nogaga Tayta
Diospa tsurin carmiimaypis paypa munayllancho cayca.

36 Tsaymi jutsayquicunapita gamcunata salvapti carcelchd wichgaraycan-
gayquipita yargusqueg cuenta ticrariyanqui”.

37 “Musyami Abraham casta cayangayquita. Tsayno caycarga ¢imanirtd
ningdcunata chasquicuyanquitsu? Y nircur ¢imanirtd wanutsiydmayta mu-
nayanqui?

38 Nogaga papéni Tayta Diospa fopanché musyangdcunatam gamcunata
parlapa. Tsayno captinpis Satanas munanganno cawarmi gamcunaga mana
cdsuydmanquitsu. Satanasmi gamcunapaga taytayquicuna”.

39 Jesus tsaynd niptinnam paycuna niyargan: “Llutancunatam tsaytaga
parlaycanqui. Abraham casta cayapti nogacunapaga paymi taytdcuna” nir.

Tsaynam Jesus nirgan: “Abraham casta carpis manam gamcuna cawayan-
quitsu pay alli cawanganndga.

40 Abrahamga imaypis manam yarpargantsu Diospa willacogninta wanut-
siyta. Gamcunaga wanutsiydmaytam munaycdyanqui Tayta Dios musyatsi-
mangancunata willacullapti.

41 Tsayno mana alli cayaptiquim gamcunapa taytayquicunaga Satanas.
Tsaymi paypa mandunllata imaypis ruraycdyanqui”.

Tsayno niptinmi paycuna ajaypa niyargan: “ijManam Satanaspa tsurintsu
caya! jNogacunapa taytdcunaga Tayta Diosmi!” nir.

42 Tsaynd niyaptinnam Jesus nirgan: “Tayta Dios rasunpaypa
papéaniquicuna captinga nogatam chasquiydmanquiman. Manam quiquipa
munayllapitatsu nogaga cay patsaman shamurgo, sindga paymi ciélupita
cachamashga.

43 Imanirtd tsayldya allillata parlapaycaptipis gamcuna tantiyay—
caydmanquitsu? Chasquiydmayta mana munarmi mana tantiyaydmanquitsu”.

44 “Gamcunapa taytayquicunaga Satanasmi, tsay llapan supaycunapa
mandagnin. Paypa carmi munangallanta imatapis ruraycdyanqui. Imay
tiempupitapis Satanasga runa ushagmi cashga. Y tsaynomi gamcuna nogat-
apis wanutsiydmayta munaycdyanqui. Satanasga selldma llullacurmi imaypis
criyitsicun.

45 Nogaga mana llullacuypam gamcunata parlapaycd. Tsaynd parla-
paptipis manam ni ichicllapis criyiydmanquitsu”.

46“iMa, maygayquicunapis shimpiyamay sinogapa ima jutsallapis captinga!
Rasun cagta parlaycaptéga ¢imanirtd chasquiydmanquitsu?

47 Diospa wamranna cagcunaga willacuyninta cédsucuyanmi. Gamcunam
itsanga Diospa wamrancuna mana car payta ni nogata mana casur ni imapa
cuentayamanquitsu”.

Abraham manarda yuriptin salvacog Cristo cangan

4 Tsayn0 Jesus niptinnam runacuna ajar niyargan: “jGamga
maldicidduyashga Samaria runam canqui! jGamtaga Satanasmi
16cuyaycdtsishunqui!” nir.

49 Jesusnam nirgan: “Manam supayyogtsu cd, sindga papadnipa munaynin-
tamruraycd. Tsayno captinpis gamcunaga manacagcunatam niycdydmanqui.

50 Chasquiydmaptiquipis 0 mana chasquiyamaptiquipis nogaga papani mu-
nangannollam willacuyca. Pitapis mana chasquimag cagtaga papénimi juz-
ganga.

>1Yachatsicungécunata cdsucur chasquimag cagmi itsanga imaypis wanun-
gatsu”.

52 Niptin paycunanam niyargan: “Cananmi si rasunpa musyasquiya
gamcho Satanas caycanganta. Abrahampis y Tayta Diospa willacognin
profétacunapis llapanmi wanuyargan. ¢ImanOpatd gamga ninqui: ‘Yachatsi-
cungicunata Cisucog cagga manam wanungatsu’ nir?

53 Gamga manam Abrahampita mas munayyogtsu canqui. Paypis
wanushgam. Llapancunapis Tayta Diospa willacognincuna wanuyashgam.
Y gamga ¢imanatd canqui manana wanunayquipdga?”

>4 Tsayno niyaptin Jesusnam nirgan: “Tsaycunata nipti ama yarpayaytsu
alabacuycangita. Papani Tayta Diosga llapan runacuna nogata
chasquiydmanantam munan paywan imayyagpis cawayananpd. Gamcunaga
llutallam Tayta Diospa jutintapis jayariyanqui ‘Tayta Diosllantsicmi’ nir.

55 Tsayno parlarpis papini imané canganta ni imata ruranganta manam
musyayanquitsu. Nogam itsanga llapanta musyd imand cangantapis.
Paypita shamushga carmi nimangancunallata parlaycd. Gamcunano
yachatsicurga manam rasun cagtaga parlamantsu, sindga llullacogmi cdman.

56‘Abraham castam nogacunaga caya’ niyamaptiquipis Abrahamga manam
gamcunanoOtsu cargan. Payga Tayta Diosman ydracurmi cushishga cawargan
cay patsaman noga shamundpa cagta musyar”.

57 Tsayn0 niptinnam tsay runacuna Jesusta niyargan: “jGamga manam
Abraham yarpangancunataga musyanquitsu! Manara ni pitsga chunca (50)
watayog caycar ¢imanOpatd Abrahamta reginquiman cargan?”

58 Niyaptin Jesusnam nirgan: “Tantiyaydmay. Abraham manara yuript-
inmi nogaga caycargana”.

59Jesus tsayno niycuptinmi itsanga Dios tucuycanganta yarpasquir runa-
cuna rumitana aptapacuyargan samgaypa wanutsiydnanpd. Tsayno sam-

gayta munayaptinnam runacunapa chopincunapa aywar templupita Jesus
aywacurgan.

9

Gapra runata Jesus allitsingan

1 Jerusalen marcachd discipuluncunawan puriycarnam ricasquiyargan
yuringanpita gapra runata.

2 Tsaynam Jesusta discipuluncuna tapuyargan: “Taytay, ¢imanirtd cay runa
gapra yuricushga? ;Papdninpa y mamanpa jutsancunapitacu o quiquinpa
jutsanpitacu?” nir.

3Tsaynam Jesus nirgan: “Tsaytaga manam allitatsu tapuydmanqui. Manam
quiquinpa ni papéninpa ni mamanpa jutsanpitatsu gapra yurishga, sindga
tsayno yurishga noga allitsipti Tayta Dios poderyog canganta runacuna
musyayananpdmi.

4 Tsaymi cay patsacho cangdyag cachamagni Tayta Dios munanganta ru-
rayca.

5 Tsayn6 munanganta rurarmi runacunapd actsindé cayca, Tayta Dios
imano canganta musyatsicur”.

6 Tsaynd nisquirnam Jesus togayninwan mituta rurasquir gaprapa
Nawinman llushiparcurgan.

7 Nircurnam nirgan: “Canan Siloe pozuman ayway flawiquita awiscamu-
nayquipd” nir. (Hebreu parlaychoga tsay Siloe ninanga “cachamushga”
ninanmi.)

Tsay gapranam aywar awicascamur wayinman cuticurgan ricachacuy-

carna.
8Tsaymimarca mayincunay paytaregegnincuna sdnuna caycagta ricarnin

cayno parlayargan: “¢Limushnata mafiacur tdcog gapra runacu?” nir.

9 Waquincunanam niyargan: “Au, paymi”. Juccunanam niyargan:
“Manam paytsu. Itsanga pay ricogllam”.

Tsayno niyaptin tsay quiquin alliyashga runanam nirgan: “Aumi, nogam
calla”.

10 Tsaynam tapuyargan: “¢Iman0patd cananga ricanquina?” nir.

11 Paynam nirgan: “Jesus jutiyog runam mituta rurasquir flawiman llu-
shiparcamargan. Nircurnam cachamargan Siloe pozuman aywar hawita
awicamundpd. Ninganno awicusquiptinam fiawilli ricachacurirgan”.

12 Tsayn6 niptinnam runacuna yapay tapuyargan: “;Maych0td caycan tsay
allitsishogniqui runaga?” nir.

Tsayno tapuyaptinnam nirgan: “Manam musydtsu maycho caycangan-
tapis” nirnin.

Alliyashga runata fariseucuna tapupdyangan

13 Tsaypitanam fariseo runacunaman tsay alliyashga gaprata apayargan.

14-15 Jamapay sdbadu junagchd alliyanganpitam fariseucuna payta
tapupdyargan: “¢ImanOpatd alliyarguyqui?” nir.

Tsaynam runa nirgan: “Juc runam hawiman mituta llushiycamurgan.
Tsaypita awicusquiptinam fawilld ricachacusquirgan, taytay” nir.

16 Niptinnam waquin fariseucuna niyargan: “Tsay allitsicog runaga
manam Tayta Dios cachamungantsu canman. Tayta Diospita carninga
jamapécuy sdbadu junagchdga manam pitapis allitsinmantsu” nir.

Niyaptin waquincunanam niyargan: “Tayta Dios cachamungan runa
mana carninga ;imanOpam tsayno espantacuypa milagrucunata ruranman?”
nir.

Tsayno ninacurmi tsay fariseucuna quiquincuna purapis juc yarpayllaga
cayargantsu.

17Tsaypita yapaypis tsay alliyashga runata tapupdyarganmi: “Gamga ¢iman-
inquitd fawiquita allitsishogniquipd?”

Niyaptin paynam nirgan: “Nogaga yarpd tsay runa Tayta Diospa
willacognin proféta cangantam” nir.

18 Tsayn0 niptin manam criyiyargantsu gaprapita alliyashga canganta.
Tsaynam runapa papaninta mamanta gayatsiyéimurgan.

19 Chériyaptinnam paycunata tapuyargan: “;Cay runa wamrayquicunacu?
¢Rasunpacu gapra yuricurgan? Y cananga ¢imanopata alliyashga?” nirnin.

20 Tsaynam papdnincuna niyargan: “Aumi, nogacunapa wamrécunam.
Yuringanpitam gapra cashga.

21 Peru cananga cimanOpard ricallanna ari?  Nogacunapis manam
musyaydtsu pird allitsicushgapis. Payga yarpayyog runanam. Quiquinta
tapuyallay” nir.

22 Autoridédcunata mantsacurmi tsayndga papénincuna niyargan. Pun-
tatam autoriddcuna willanacushgana cayargan mayganpis “Jesusga Tayta
Dios cachamungan salvacogmi” neg cagcunata Tayta Diosman mafacur
goricicuyédnan wayipita garguyananpa.™

23 Tsayta mantsacurmi tsay alliyashga runapa papénincuna niyargan:
“Payga yarpayyog runanam. Quiquinta tapuyay” nir.

24 Tsaynam tsay alliyashga runata autoriddcuna yapay gayatsir niyargan:
“Poderosu Dios ricaraycdshunquim. Rasun cagta willacuy. Manam rasunpay-
patsu tsay runa allitsishurguyqui. Nogacuna musyayami tsay runata Tayta
Dios mana cachamunganta”.

25 Niyaptin tsay alliyashga runanam nirgan: “Nogaga manam musyalldtsu
Tayta Dios cachamunganta o mana cachamungantapis. Peru imallatam
musydga gapra cangapita alhycatmmangallantam

26 Tsayno niptinnam yapay tapuyargan: “¢Imatatd Jesus rurashurguyqui
Nawiqui ricananpé?” nir.

27 Paynam cayno nirgan: “jPeru willargdnachd! Willaptipis gamcunaga
manachd criylydmanquitsu. ¢Imanirtd yaparir yaparir tapupdyamanqui? ;Gam-
cunapis paypa gatiragnin caytacu munayanqui?”

28 Tsayn0 niptinnam autoridicuna niyargan: “Gamchi paypa yachat-
sicuynintaga casucuycanqui. Nogacunaga unay Moises yachatsicungancu-
natam casucuya.

29 Diospa palabran gellgaranganta liyir musyaydmi Moisesta Tayta Dios
parlapanganta. Tsay allitsishogniqui runa jutsasapa captin manam paytaga
Tayta Dios imatapis parlapashgatsu” nir.

30 Tsaynam runa nirgan: “;Iman6td tsayga? Espantacullimi gamcuna
jutsasapa canganta yarpayaptiqui. Nogallataga paymi fiawita allicatsimashga.

31 Milagrucunata rurananpéga Tayta Dios imaypis manam jutsasapacu-
nataga yanapantsu. Payta adorar munangancunata ruragcunallatam yana-
pan. Tsaytaga musyayanquim.

32 Manam imaypis musyarguntsictsu yuricuyninpita gapra runata pipis
allitsinganta.

9:22 Runacuna goricicuydnan wayipita autoridécuna pitapis garguyag imaypis manana cuti-
nanpami. Tsaymi manana cutirgannatsu Tayta Diosta adorananpé ni runacuna sesionta ruraptin
parlananpépis.

33 Payta Tayta Dios mana cachamushga captinga manam caycunata ru-
rayta puédinmantsu”.

34 Tsaypita tsay alliyashga runa ninganta wiyaycurnam autoriddcuna
ajacurcur niyargan: “jGamga jutsasapam canqui! Tsaynd caycarga
¢imanOpard nogacunataga yachat31yamag tucunquiman?” nirnin.

Tsayno nirnam goricacuydnan wayipita tsay runata gargusquiyargan Tayta
Diosta tsaycho0 imaypis manana adorananpa.

Jesusman mana criyicogcuna

35 Tsay allitsingan runata garguyanganta Jesus musyarirnam paywan tin-
cusqulr tapurgan: “¢Tayta Dios cachamungan salvacogman yaracunquicu?”
nir.

36 Niptin tsay runanam nirgan: “Musyédmi salvacog shamunanpa cagtaga,
taytay. Shamushgana captinga pi cangantapis willaycamay noga payman
yaracundpa”.

37Niptin Jesusnam nirgan: “Paywanga tincurguyquinam. Y nogam ca” nir.

38 Tsaynam Jesuspa fidpanman gonguricuycur nirgan: “Taytay, gamman
yaracullami” nir.

39 Tsaypitanam llapancunatana Jesus nirgan: “Runacuna jutsallacho capt-
inmi nogaga cay patsaman shamurgo paycunata salvandpd. Waquincuna
Jutsdcunapita perdonaycalldmay’ nirmi chasquiydmanga salvacuyananpa.
Tsay chasquimag cagcunaga gapra runa ricangannonam ticrariyanga. Mana
chasqulmagcunam itsanga quiquincunalla alli cayanganta yarpar infiernu-
man aywayanga”.

40 Jesus ninganta wiyasquirnam tsaycho caycag fariseucuna niyargan:
“TsayOraga nogacunam si salvashgana car infiernumanga aywayéshdatsu” nir.

41 Tsayno niyaptin Jesusnam nirgan: “Gamcuna rasunpaypa salvashga
cayta munar nogata chasquiydmaptiquim Tayta Dios perdonaydshunqui.
‘Salvashganam c&’ nicarpis nogata mana chasquiydmaptiquega Tayta Dios
manam perdonayashunquitsu” nir.

10

Jesus quiquin alli mitsicogman iwalatsicungan

1 Tsaypitanam Jesus yachatsicur nirgan: “Ushacunapa cunchanman mit-
sicogninnd puncunpa mana yaycog cagga ladronmi.

2 Cunchan puncunpa yaycog cagmi itsanga mitsicognin.

3 Mitsicognin yaycunanpidmi puncuta tipag quichaparin.” Tsaymi mit-
sicognin jutinpa jutinpa gayaptin Ushancunapis shiminta mayarir cunchan-
pita yargacaydmun.

4Llapan Ushancuna yargascayamuptinnam payga Ushancunapa puntallantana
aywacun mitsicog. Mitsicognin canganta regirninmi washqui tishacunan0pis
gepallantana aywayan.

5> Mana regirninga runacunata manam gatipdyantsu. Mitsicognin mana
captin mantsaparninmi geshpir aywacuyan”.

6 Tsayno nir iwalatsicuypa Jesus yachatsicuptinmi tsaych6 cag runacuna
mana tantiyayargantsu imapa parlaycangantapis.

7 Yapaypis yachatsicurnin Jesus cayndmi nirgan: “Nogaga ca Ushacunapa
cunchanman yaycuna puncundmi.

10:3 Jesus cawanan witsanga runacunapa ishan juc cunchallachomi tallucashga punuyag. Tsay-
chOmi lisha tdpag runa puncuta quichapasquiptin mitsicognin Ushancunata gayag.

89 Tsaymi puncupa ushacuna cunchaman yaycunganndé nogaman
yaracamur runacuna ciéluman yaycuyanga. Ushancunata mitsicognin alli
gewacho mitsinganndmi nogaman ydracamogcunatapis alli cawayta garasha.
Manara noga cay patsaman shamupti waquin runacuna puriyargan:
‘Nogatam Tayta Dios cachamashga runacunata salvandpd’ nir llullacur.
Paycunaga cunchapita tushata suwacognomi Diosman yaracogcunatapis
engafayar criyitsiyargan yaracuydnanpa.

10 Ladronga shamun suwacunanpi, wanutsinanpa, y ushacéatsinanpami.
Nogam itsanga shamurgo runacuna cay patsacho y ciéluchdpis cushishgalla
cawaydnanpa”.

11 “TsaynOpis Ushacunapa alli mitsegninndmi cd. Nogaga alli mitsicognin
carmi Ushdcuna raycur wanushapis.

12 Pagallapd mitsipacog cagga leon shamogta ricaycur Ushancunata jag-
isquirmi geshpir aywacun. Leon uiishacunaman chaycurga gaticachar chipyay-
pam mashtacascatsin.

13 Tsayno runaga pdgallapd mitsipacurmi tishacunataga mana casupar gesh-
pir jegasquin”.

14-15 “Rasunpaypam nogaga Ushapa alli mitsicogninnd cd. Papénéga
musyanmi iman0 cangdta y nogapis musyami pay iman0 cangantapis.
Tsaynollam noga musya criyicamog cagcuna imano cayangantapis. Y pay-
cunapis musyayanmi noga imano cangatapis. Tsayno carmi paycuna raycur
noga wanusha.

16 Manam cayllachdtsu tishdn0 cagcuna cayan. Maytsaychopis cayanmi.
Paycunapis ningécunata cdsucuyangam. Tsaymi paycunatapis gorir ushapa alli
mitsicogninnod noga shumag ricayashayqui llapayquitana”.

17 “Nogaman ydracamogcuna raycurmi wanushd y cawamushd. Tsayno
casucungdpitam papani cushicun.

18 Papdnipa munayninta rurar quiquimi munayyog caycd wanundpd y
cawamunapapls Tsaymi quiqui mana munaptéga chiquiydmagnicuna wanut-
siydmangatsu”.

19Tesus tsaynd niptinnam waquin runacuna yarpayargan allita ninganta y
waquincunanam yarpiyargan mana allita nicanganta.

20 Atscagmi niyargan: “Satanasmi paytaga lOcuydtsishga. Tsayno cay-
captinga ¢iman0Opatd parlangantapis cdsushun?” nir.

21'Waquincunanam niyargan: “Satanas l0cuydtsingan runa manam tsayno
shumagga parlanmantsu. ¢Acdsu tsayno locuyashga runa gaprapa fawinta
allitsinmancu?” nir.

Runacuna mana chasquiyanganta Jesus ningan

22-23 Tamya witsanmi Jerusalen marcacho templupa aniversariunta cel-
ebraycéyargan. Tsay templupa fiestanchomi Jesus puriycargan “Salomon”
ningan alarcho.

24 Tsaychd runacunanam Jesusta jirurupasquir niyargan: “¢Imayyagtd
yarpachacur shuyardyashayqui willaydméanayquipd? Gam Tayta Dios
cachamungan salvacog carninga canan juclla willaydmay”.

25 Tsaynd niyaptinnam Jesus nirgan: “Willaytaga willargénam. Peru
gamcuna manam criyiydmanquitsu. Tsaynolla papéinipa poderninwan mila-
grucunata ruraycaptipis manam tantiyacuyanquitsu.

26 Gamcunaga criyiydmanquitsu quiquipa lishdcunan0 mana carninmi.

27 Ushdcunand cagcunam itsanga césuydmarni nogata gatirdyédman,
Tsaynomi nogapis paycuna imano cangantapis musya.

28-29 Mana ushacag cawaytam cidsumag cagcunata garashd mana ogracaypa
imayyagpis cushishgalla cawayédnanpd. Tsay cawayta garandpiga papéni
Tayta Dios nogamanmi poderninta churamushga.

30 Papédniwan noga jucllayllam caya”.

31 Tsaynd niptinnam runacuna rumitana aptapacuyargan Jesusta sam-
gayananpa.

32 Tsaynam Jesus nirgan: “Papénipa poderninwanmi runacunata yana-
par atsca milagrucunata fibpayquicunachd rurargo. ¢Maygan milagruta ru-
rangdpitatd canan samgayamayta munayanqui?” nir.

33 Paycunanam niyargan: “Manam ni maygan milagruta rurangayquipi-
tatsu samgayta munayad, sindga gam runalla caycar Dios tucuycangayquipi-
tam”.

3435 Tsayn6 niyaptinnam Jesus nirgan: “Mandamientucunata unay
chasquicogcunapdga Tayta Diospa palabran gellgarangancho caynomi
nican: ‘Gamcuna wamrdcuna carmi nogand caycdyanqui’ nir.  Diospa
palabran llapanpis rasun cagllata nicaptinga

36 simanirtd yarpdyanqui ‘Tayta Diospa tsurinmi cd’ niptillutanta nicangéta?
Tsurin captimi Tayta Dios cay patsaman cachamashga”.

37“Rurangicuna papdni Tayta Dios munanganné mana captinga manachi
criyiyanquimantsu ‘Diospa tsurinmi cd’ niptipis.

38 Rurangdcuna papani munanganng caycaptinga criyiydmay. Tsayno ru-
rangacunata ricarninnam tantiyacuyanqui papaniwan noga caycangita y pay
nogawan caycanganta”.

39 Tsayno Jesus niptinnam yapay présuytana munayargan. Tsayno captin-
pis maquincunapitanam geshpir aywacurgan.

40 Tsaypitanam Jordan mayupa wac-tsimpanmanna discipuluncunawan
aywacuyargan. (Tsaycho mas puntatam runacunata Juan Bautista bauti-
zargan.)

41 Tsaymannam atscag runacuna chaycur niyargan: “Juan Bautista ima
milagruta mana rurarpis Jesuspdga willacurgan rasun cagllatam llapan-
tapis”.

42Tsayn0 nirmi atscagna criyicuyargan Tayta Dios cachamungan salvacog
canganfa.

11

Jesuspa amigun Lazaro wanungan

1 Betania marcachomi Jesuspa amigun Lazaro ishcay panincunawan
tacuyargan. Paycunapa jutincunaga cargan Maria y Marta. Tsaychomi Lazaro
pasaypa antsa geshyaycargan.

2 (Panin Mariam perjlimiwan Jesuspa chaquinta llushir agtsanwan pit-
sapdnan cargan.)

3 Lazaro antsaptinnam panincuna juc runata Jesusman cachayargan
willacog: “ ‘Sefior, cuyanacungayqui Lazarum pasaypa antsa geshyaycan’
niycamuy” nir.

4 Tsayno willayaptinnam Jesus nirgan: “Lazaruta tsay geshya tsarishga
manam wanushgallancho usharénanpétsu, sindga Tayta Dios poderdsu can-
ganta runacuna musyaydnanpami. TsaynOpam musyayanga Tayta Dios
poderninta nogaman churamunganta” nir.

5Lazaruwan panincunawan Jesus cuyanacuycarpis

6 manam jinan orallaga aywargantsu, sin0ga ishcay junagran tsay caycan-
gallancho quédacurgan.

7 Tsaypitanam discipuluncunata nirgan: “Acu, cutishun Lazarupa marcan
Judea provinciaman”.

8 Tsaynam discipuluncuna niyargan: “Taytay, ganyancunardcha tsaychoga
runacuna samgaypa wanutsiyashuyta munayargan. ¢Tsayn0 caycaptincu
gam yapay cutiyta munaycanqui?” nir.

910 Niyaptin Jesusnam nirgan: “Ama mantsacuyaytsu. Wanut-
siydménanpdga manardmi Ord chamunrétsu. Musyangantsicnopis
tsacaypa puregcunaga mantsacuyanmi. Junagpa puregcunaga manam
mantsacuyantsu. Tsaynd mana mantsacuypa gamcunaga ningicunata
ruraycdyanqui wanucuptipis nogaman yaracamur” Nir.

11 Nircurnam Jesus nirgan: “Betaniachd tdrag amiguntsic Lazaroga
punucashgam caycan. Acu aywar riyatsimushun”.

12 Tsayno niptinnam discipuluncuna niyargan: “Punucashgalla carninga
riyamungachir, taytay”.

13 Tsayno nir discipuluncuna manam tantiyayargantsu Jesus imapa parlay-
cangantapis. Lazaro punucashgalla canganta yarparmi tantiyayargantsu
wanushga canganta.

14 Tsayn0 yarpdyaptinmi Jesus nirgan: “Lazaroga wanushgam.

15 Itsanga ama llaquicuyaytsu mana allitsingdpita. Canan milagruta ru-
ramuptimi gamcuna tantiyayanqui Tayta Dios cachamanganta. Y acu, ay-
washun pay cagman” nir.

16 Tsaynam discipulu mayincunata “Millishu” niyangan Tomas nirgan:
“Jesus aywaycaptinga wanutsiména captinpis aywashun” nir.

Lazarupa panincunawan Jesus tincungan

17 Lazarupa marcan Betaniaman chérirnam Jesus discipuluncunawan
musyariyargan chuscu junagna Lazaro pamparanganta.

18-19 Jerusalenpita Betania marcaman juc 6ra aywaynolla captinmi atscag
runacuna aywayargan Mariata y Martata shogar wallquiyananpa.

20 Tsaypita Betaniaman Jesus yaycuraycagta musyasquirnam Marta ay-
wargan taripagnin. Mariaga wayinllachomi quédacurgan.

21 Marta Jesuswan tincusquirnam nirgan: “Taytay, gam caycho captiquega
turilld manam wanuycunmantsu cargan.

22 Imayca mafiacungayquitapis Tayta Diosga ruranmi. Tsaynopis turilldta
alliycatsinquimanchir cargan” nir.

23Jesusnam nirgan: “Turiquega cawamungam” nir.

24 Tsayno niycuptinnam Marta nirgan: “Aumi. Musydmi fisyu final junag
wanushgacuna cawamuptin turilldpis cawamunanpé cagtaga” nir.

25-26 Tsaynam Jesus nirgan: “Nogam cawatsimli wanushgacunata. No-
gata chasquimag cagtaga wanuptinpis cawaritsimushidmi Tayta Dioswan
imayyagpis cawaydnanpd. Marta, ¢criyinquicu tsay ningata?”

27 Tsayno niptinmi nirgan: “Aumi, taytay. Noga criyimi. Gammi Tayta
Diospa tsurin salvacog canqui”.

Lazaro pamparanganchd Jesus wagangan
28 Tsayno6 nisquirninnam Jesusta jagirir Marta cuticurgan fiafian Mariata
gayag. Chaycurnam Mariata gayaycur quiquillanta willargan: “Jesusmi
chascamushga y gayashunquim” nir.
29 Tsayno niptinnam Mariaga wap sharcur aywargan tincog.

30Jesusga manard marcaman yaycurmi Martawan tincunganllachéra cay-
cargan.

31 Maria ras sharcur aywagta ricarninnam tsay wallquegnin runacuna
gepanta aywayargan “Lazaro pamparanganmanchir aywaycan wagapag”
nirnin.

32Jesus caycanganman Maria chasquirnam fidpanman gonguricuycur nir-
gan: “Taytay, gam caychoO captiquega turilld manam wanuycunmantsu
cargan’.

33 Tsaynam Maria y wallquegnincuna wagayagta ricaycurnin Jesus sien-
tipar alldpa llaquipargan.

34Tsaynam tapurgan: “¢Mayninch0td pamparaycan?” nir.

Paycunanam niyargan: “Acu ricatsiyashayqui, taytay”.

35Tsaynam pamparangan cagman aywaycar Jesuspis Lazarupa wagargan.

36 Tsayn0 wagagta ricarninnam runacuna niyargan: “jImaldyard
Lazaruwan cuyanacuycurgan!” nir.

37Waquincunanam itsanga niyargan: “Gapra runatapis alliycétsirga ¢ man-
atsurd Lazarutapis allitsinman cargan mana wanunanpa?” nirnin.

Lazaro wanunganpita Jesus cawatsingan

38 Jesus tsaynd llaquicurnam chargan Lazaro pamparangan cagman.
Pamparangan sepultiiranga gagacho uchcushgam cargan. Tsay sepultiiraga
tsaparargan jatun rumiwanmi.

39 Chaycurnam Jesus nirgan: “Tsay tsaparag rumita wititsiyay” nir.

Tsayno niptinnam Lazarupa panin Marta nirgan: “Taytay, chuscu junag-
nam wanungan. Cananyagga asyannachir” nir.

40 Jesusnam nirgan: “¢Manacu nirgd nogaman ydracaydmuptiquega Tayta
Diospa poderninta ricaydnayquipd cagta?”

41 Tsaypita rumita witiscatsiyaptinnam Jesus ci€luman Auquircur nirgan:
“Papéllay, mafiacungdta wiyamangayquita gamta agradesicamumi.

42 Imaypis wiyamangayquita musyarmi gamman mafiacamlil yanapay-
camdnayquipd. Yanapamangayquita ricarmi caychod caycag runacuna
musyayanga gam cachamangayquita” nir.

43 Tsayn0 mafiacusquirnam Jesus fuertipa nirgan: “jLazaro, yargamuy!” nir.

44 Tsaynam pamparaycanganpita Lazaroga cawarcamur yargascamur-
gan maquin, chaquin, y uman wancupacushga. Tsaynam Jesus nirgan:
“Lazaruta pascayay wayinpana aywacunanpa” nir.

Jesusta wanutsiydnanpd autoriddcuna willanacuyangan
(Mateo 26.1-5; Marcos 14.1,2; Lucas 22.1,2)
45 Tsaypita Lazaruta cawatsinganta ricaycurnin Mariata wallqueg runa-
cuna atscagmi criyiyargan Jesusta Tayta Dios cachamunganta.
46 Waquin cagcunanam fariseucunaman aywaycur willapdyargan wanun-

ganpita Lazaruta cawascatsimuptin atsca runacuna Jesusman criyicuyan-
ganta.

47 SacerdoOticunapa mandagnincuna y fariseucuna tsayta wiyasquirnam Is-
rael runacunapa autoridénincunata gayatsiyargan sesionta rurayinanpd. Lla-
pancuna goricasquirnam niyargan: “¢Imanaycuntsicnatd tsay runata? Atsca
milagrucunatanachd ruraycunpis.

48 Payta mana tsaritsishgandga llapanpis munayanga nacionnintsic-
man mandacog churaytanachir. Tsayta musyasquirga Romaché man-
damagnintsic pasaypa ajarchir soldaduncunata cachamunga templuntsicta
ushacatsiydnanpa y nircur llapantsicta wanutsiménapa” nir.

49 Tsayno niyaptinmillapan sacerdéticunapa mandagnin cag Caifas nirgan:
“Gamcunaga manam imatapis tantiyayanquitsu.

50 Llapantsic wanunantsicpa rantinga tsay runalla wanutsun salvacu-
nantsicpa. ¢Manacu tsayta tantiyayanqui?” nir.

51-52 “T'say runalla wanutsun llapantsic salvacunantsicpd” nir Caifas nir-
gan Roma runacuna ushacétsiydnanta mana munarmi. Payga manam tan-
tiyargantsu runacunapa jutsancunapita wanur salvananpa cagta. Mana
tantiyaptinpis llapan sacerdoticunapa tsay watachd mandagnin captinmi
tsayno Tayta Dios parlatsirgan. Pay ninganndllam Jesus wanurgan Israel
runacunata y mana Israel runacunatapis salvarnin.

53 Tsay junagpitanam autoriddcuna willanacuyargan Jesusta
wanutsiydnanpa.

54 Tsayta musyarnam Judea provinciapita Jesus aywacurgan tsunyag
jircapana “Efrain” ningan marcaman. Tsaychomi discipuluncunawan
quédacuyargan.

>5 Tsay junagcuna Pascua fiestancuna chimuptinnam maytsaypita
Jerusalenman llapan Israel runacuna aywayargan. TsaychOnam Pascua
fiestata shuyarnin tGisuncunamann0 alistacuyargan Tayta Diospa perdonninta

mafacur.
56 Tsay fiestachOmi Jesusta ashiyargan. Mana tincurninnam templupa

patiunchona runacuna tapunacuyargan: “Gamcuna jimatatd yarpdyanqui?
¢Jesusga fiestaman shamungatsurd o manatsurd?” nir.

57 Sacerddticunapa mandagnincunawan fariseucunaga runacunata
yachatsipacushganam cayargan: “Jesus maychopis canganta musyarninga
juclla willacaydmunqui présuydmundpd” nir.

12

Perjiimita Jesuspa chaquinman Maria wiflapangan
(Mateo 26.6-13; Marcos 14.3-9)

1 Pascua fiestapd jogta junagllana faltaycaptinnam Betania marcaman
Jesus aywargan. Tsaychomi wanushgapita cawatsimungan Lazaro tdcurgan.

2 Tsayman Jesus watucagnin chaycuptinmi cushicuypita Lazarupa pan-
incuna cusnacuyargan paywan micuydnanpd. TsaychOnam invitangancu-
nawan Jesus jamacuriptin Lazarupis jamacurgan paycunawan micunanpa.
Tsaymannam panin Marta llapancunata sirvirgan.

3 Micuycdyaptinnam Maria chérirgan juc frascu alldpa chaniyog
perjuminwan. Tsay perjumega cargan “nardu” ningan jachapita. Nircurnam
Jesuspa chaquinman wifiaparcur agtsanwan pitsapargan.” Y wayi juntam
tsay perjimega pasaypa mushcuycurgan.

4 Tsayta ricaycurnam Jesusta ticrapog cag discipulun Judas Iscariote
ajashga nirgan:

5“sImanirtd cay perjlmita jichar perdiycétsin cay warmi? Tsay jichanganpa
rantinga ranticusquir tsay gelléwanna wactsacunata yanapashwan cargan”
nir.t

6 Tsayno nir Judasga manam wactsacunapa rasunpa yarpartsu nirgan,
sindga discipulu mayincunapa goricuyangan gellénincuna tsararag carmi
quiquin bdyanan raycur nirgan.

7Tsaynam Jesus Judasta nirgan: “Cay perjiimita wiflapdcamangantaga ama
ajanaytsu. Manard wanupti cayno cuerpita ruramarmi alistashgatana
caycatsin pampayamdananpa.

12:3 Tsay witsanmi runacuna patsachd wegucaycur micuyag. Tsaynopam chaquinta Maria agtsan-
wan pitsapargan. T 12:5 Tsay perjlimipa chaninmanga juc wata arupacur ganapacuyanganran tincog
cargan feyupa chaniyog captin.

8 Wactsacunaga cay patsach6 gamcunawan imaypis caycidyangam. Nogam
itsanga manana gamcunawan cashdnatsu” nir.

Lazarutapis autoriddcuna wanutsiyta munayangan
9 Tsaypitanam Betania marcacho Jesus caycanganta musyasquirna atscag
runacuna tsayman aywayargan musyapacog. Y Lazarutapis ricaytam mu-
nayargan wanunganpita Jesus cawatsimunganta musyashgana carnin.
10-11 Lazaruta cawatsimunganpita Jesusman atsca runacuna ydracushga

cayaptinmi sacerddticunapa mandagnincuna Lazarutapis wanutsiyta muna-
yargan.

Jesus Jerusalenman yaycungan
(Mateo 21.1-11; Marcos 11.1-11; Lucas 19.28-40)

12-13 Warayninnam runacuna musyasquiyargan Jerusalenman Jesus ay-
waycanganta. Tsaynam Pascua fiestaman aywagcuna Jesusman chasquicog
aywayargan palméra jachapa rdmancuna aptashga.: Jesus yaycuraycaptin-
nam llapancuna gayaraypa niyargan:

“{Tayta Dios cachamungan mandamagllantsic rey alabashga caycullétsun!
ilma cushicuypdmi nogantsicman cachaycamungan! jGammi mandacog
reylldcuna caycanqui! jAlabashga caycullay, taytay!” nirnin.

14 Jesusga mallwa ashnun muntashgam Jerusalenman yaycurgan. Tsayno
cananpéiga Diospa palabran gellgaranganchomi willacun cayno nir:

15“Jerusalen marca runacuna, ama llaquicuyaytsu.
Ricayay mallwa ashnun muntashga reyniquicuna shamuycagta”.

16 Tsayno Jerusalenman ashnun muntashga Jesus chériptin discipuluncunaga
manam tsay Ora tantiyayargantsu imanir tsaycuna pésaycanganta. Wanun-
ganpita cawascamuptinrami tantiyasquiyargan payta tsayno pasananpd cag
Diospa palabran gellgarangancho6 ninganta.

17 Lazaruta Jesus cawatsinganta ricag runacunaga maycho6 tsaychopis
willacuyarganmi ricayanganta.

18 Tsayn® milagru ruranganta musyayashga carninmi atscag runacuna
cushishga Jesusman chasquicog aywayargan.

19Jesusta pasaypa atsca runacuna gatirdyaptinmi fariseucuna quiquincuna
pura ninacuyargan: “;Iman6td cashun? jLlapancunanachd payta gatirdyan!”
nir.

Wanucunanpda cagta Jesus willacungan

20 Pascua fiesta captinmi maytsay nacioncunapitapis Jerusalenman aywa-
yargan mana Israel runacunapis.

21 Paycunam Felipiman aywaycur rugacuyargan cayno nir: “Jesuswanmi
nogacunapis tincuyta munayalld, taytay” nirnin. (Felipega cargan Galilea
provincia Betsaida marcapitam.)

22 Tsayn6 rugacuyaptinmi Felipe aywaycur Andresta willargan. Tsaynam
ishcancunana aywar Jesusta willayargan.

23 Tsayno willayaptinnam Jesus nirgan: “Noga ciélupita shamog llapan
runacuna raycur wanundpd ora chaycdmunnam.

¥ 12:12-13 Palméra jachapa ridmanga Israel nacionpa bandérannémi cargan. Tsayno Israel runacuna
rdmancunawan chasquicuyag véleg runa chaptinmi. Tsaynomi paycuna cushicur chasquicuyargan
Jesusta jachancunawan “Roma nacionpa mandunpitam payga libramédshun” nir.



SAN JUAN 12:24 218 SAN JUAN 12:38

24 Shumag tantiyayamay. MusyangantsicnOpis triguta murur mana pam-
pashgaga manam jegamuntsu. Tsaynollam noga mana wanuptéga pipis
salvacungatsu. Wanuptimi itsanga runacuna salvacuyanga.

25 Quiquin munangallanman cawag cagga manam pipis salvacungatsu.
Tayta Dios munangann0 cawag cagmiitsanga salvacur paywan cushishgalla
imayyagpis cawayanga.

26 Mayganpis discipullii cayta munag cagga noga cawangan0 cawatsun.
Iman0d facarpis mana ajayaypa gatiramdtsun. Tsaynod gatirdmagcunataga
papéni Tayta Dios imano shumagra ricaycunga”.

Jesus wanutsiydnanpd cagta willacungan

27 “Feyupa llaquinaymi tsaricaycamashga. ;Papallata ‘Cay fiacanapa cagpita
]1p1ycamay nir rugacushétsurd? jManam! Tsaynd wanundpami cay patsaman
shamurgo”.

28 Tsayno nisquirmi Tayta Diosta nirgan: “Papéllay, gam munangayquiné
runacuna adorayallashuy” nir.

Tsayn0 rugacuptinmi ciélupita Tayta Dios nimurgan: “Runacuna ado-
rayaméinanpd mafiacamangayqui imaypis ningayquinoéllam canga”.

29 Tsayta wiyaycurnam tsaychd caycag waquin runacuna cayno ni-
yargan: “Rayum cashga” nir. Waquinnam “Juc puédeg angelmi Jesusta
parlapamushga” niyargan.

30 Tsaynam Jesus nirgan: “Manam gamcuna yarpdyangayquinGtsu. Tayta
Diosmi tsaynd nimushga munanganno mcangata tantiyayanayquipa.

31 Runacuna nogata wanutsiménanpa cag Ora chaycdmunnam. TsaynoOpis

Satanas cay patsachd munayyog caycanganpita gargucashga cananpanam
caycan.

32Y cruzman clavasquir ichiscatsiydmaptinmi Israel runacunata y mana
Israel runacunatapls tantiyatsisha yaracayamananpa

33 Tsayno nirmi Jesus musyatsicurgan imand wanunanpd cangantapis.

34Tsaymi runacuna niyargan: “Diospa palabran gellgaranganchdga nican
salvamagnintsic imayyagpis cawananpda cangantam. TsayOraga ¢imanirtd
nicanqui wanunayquipa cagtaga? Tsayno nirga ¢/rasunpacu salvacog Cristo
canqui?” nir.

35 Tsaynam Jesus nirgan: “Aumi, Tayta Dios cachamangan salvacogmi
ca. Tsayno captinpis juc ishcay junagllanam Tayta Dios nimangancunata
yachatsiydshayqui. Tsaymi gamcunawan caycangdyag yachatsingdcunata
chasquicuyay. Junagpa pureg runa aywananpa cagta musyanmi. Tsaynomi
yachatsingicunata chasquicogcunaga musyayan Tayta Dios perdonar sal-
vananpd cagta. Tsacaypa pureg runaga ishquinanpad cagta manam
musyantsu. TsaynOmi yachatsingdta mana chasquicogcunaga musyayantsu
infiernuman aywayénanpa cagta.

36 Gamcunawan caycangdyag yachatsingicunata chasquicuyay. Tsayndpam
tantiyayanqui Tayta Dios munanganno cawaydnayquipd cagta”.

Tsaynd nisquirnam Jesus aywacurgan y runacunaga manam musya-
yargantsu maypa aywangantapis.

Runacuna payman mana ydracuyanganta Jesus willacungan
37 Tsaytsica milagrucunata Jesus ruranganta ricaycarpis runacuna
manam criyiyargantsu Tayta Dios cachamungan salvacog canganta.
38 Tsayn0 mana criyiyaptinmi Diospa unay willacognin proféta Isaias
gellganganno cumplirgan. Tsay gellganganga caynomi nican:

“Tayta Dios, willacuyniquita runacuna manam chasquiyantsu.

Milagrucunata ricarpis manam criyiyantsu” nir.

39Tsayno mana criyicogcunapdga Isaias mastapis caynomi gellgargan:

40 “Nawincuna ricaycaptin y rinrincuna wiyaycaptinpis wiscuné upano
ticrar willacuyninta mana tantiyananpami Tayta Dios permitirgan.

Y tsaynomi shonguncunatapls chucruyatsirgan

payman mana yaracuydnanpa.

Tsaymi Tayta Dios cacharirgan jutsancunapita

manana perdonashga cananpa” nir.

41 Tsaias tsayno gellgargan runacuna Jesusta mana chasquicuyénanpd cagta
musyarnam. Paytam Tayta Dios ricatsirgan Jesus glorianché munayyog
caycagta.§

42 Waquincuna mana chasquicuycdyaptinpis atscag autoriddcunaga
criyicuyarganmi Tayta Dios cachamungan salvacog canganta. Tsayno
criyicurpis Jesusman yéracog cayangantaga manam parlayargantsu
goricdcuydnan wayipita waquin fariseo autoriddcuna garguydnanta
mantsapacurnin.

43 Tayta Diospita alli ricashga cayédnanpa rantinmi masnin cagga muna-
yargan runacunallapita alabashga cayta.

Mana cdsucogcunata Tayta Dios castigananpd cagta Jesus willacungan

44 Tsaynam fuertipa Jesus nirgan: “Nogata chasquicamag cagga cacham-
agni Tayta Diostapis chasquiycanmi.

45 Nogata regimag cagga cachamagni Tayta Dios imano cangantapis tan-
tiyanmi.

46 Tsaynd runacunata noga tantiyatsi tsacaychon0 jutsallacho
cawaycdyanganpita Tayta Dios munanganndna cawaydnanpdmi. Tayta Dios
munanganta musyatsicurmi cay patsacho runacunapé actsino cayca”.

47-48 “Ningdcunata wiyaycarpis mana cisumarga castigashgam cayanqui.
Manam nogatsu castigayashayqui, sindga Tayta Diosmi castigashunqui
‘Cachamunga Jesus nishungayquicunata ¢imanirtd cdsuyargayquitsu?’ nirnin.
Nogaga cay patsaman shamurg0o runacunata manam castiganépétsu, sindga
jutsancunapita perdonar salvandpami”.

49 “Manam quiquilldpa yarpayllapitatsu willacuycd, sindga cachamagni
Tayta Dios nimangancunallatam.

50 Tsaynod willacuptimi runacuna salvacur mana ushacag alli cawayta
tariyanga. Tsaymi papéni Tayta Dios nimangannolla imaypis willacuyca”.

13

Discipuluncunapa chaquinta awipar cuyanacuydnanpd Jesus yachatsicungan
1 Israel runacunapa Pascua fiestancuna gallaycunanpanam caycargan.
Jesusga musyarganmi tsay witsancuna wanunanpa oranna chaycanganta.
Payman llapan criyicogcunata cuyarninmi Jesusga munargan imaycachopis
yanapayta wanuyta tarirpis.
2 Discipuluncunawan Jesusga merendaydnanpinam caycargan. Tsaycho Si-
mon Iscariotipa tsurin Judastaga Satanas yarpétsishganam cargan Jesusta
ranticunanpa.

§ 12:41 1saias ciélucho ricangancunata musyanayquipd liyinqui Isaias capitulu 6-ta.

3 Tsayno pésanan captinpis Jesusga musyarganmi imaycatapis munaynin-
man Tayta Dios churanganta y pay cagman cuticunanpa cagta.

4 Tsaychd micuycdyaptinnam Jesus sharcur mantunta llogtirir secacuna
ratashta tsegllanman watacurcurgan.

SNircurnam tinaman yacuta wifiasquir discipuluncunapa chaquinta awipayta
gallaycurgan. Awipasquirnam tsaquitsipargan tsararangan ratashwan.

6 Chaquinta awipénanpa caycaptinnam Simon Pedroga nirgan: “Taytay,
gamga chaquita manam awipdmanquimantsu”.

7 Tsayn0 niptinnam Jesus nirgan: “Gam manam tantiyanquitsu imanir
awipaycangatapis. Nircurrami tantiyamanqui” nir.

8 Tsaynam Pedro nirgan: “Imand captinpis chaquitaga manam aw-
ipdmanquimantsu, taytay”.

Niptinmi Jesus nirgan: “Chaquiquita mana awipaptéga manam discipulll
canquimantsu”.

9 Tsaynam Simon Pedro nirgan: “Tsayoraga taytay, ama chaquillataga
maquitapis y umatapis awipaycallamay” nir.

10 Jesusnam nirgan: “Armacushgana caycaptiquega chaquillayquitanam
awipdnd. TsaynOna carmi gamcunaga awicushga cuentano jutsayquicu-
napita limpiuna cayanqui. Jucniquicunam itsanga jutsata mana jagir mana
limpiutsu caycéayanqui”.

11 Tsayn6ga nirgan juc discipulun ranticunanpé cagta musyarninmi.

12Llapancunapa chaquincunata aw1squ1rnam mantunta jaticurcur yapay
jamacurgan. Nircurnam cayno nirgan: “¢Tantiyayanquicu imanir chaquiqui-
cunata awipangéata?

13 Gamcuna niyangayquinéllam munayyog y yachatsicog ca.

14 Nogaga  yachatsiyashogniquicuna  caycarpis sirvipacognollam
chaquiquicunata awipargo. Tsaynollam gamcunapis jucniqui jucniquipis
awipénacuyanayqui.

15 Tsaynd rurargé gamcunapis noga cuyangéndlla perdonanacur
cuyanacuyanayquipami.

16 Musyangantsicnopis sirvegninga manam patronninpita mas munayyo-

gtsu. Tsaynollam mandacog runapis cachacognin mandangancunallata ru-
ran.
17 Tsaymi gamcunapis noga ningdcunata rurayanayqui. Tsay ningacunata

cumplirga cushishgam cawayanqui”.

18“Gamcunatano gam acrarga discipullicuna cayanayquipd. Tsayno caycapt-
inpis ningano jucniquim contra sharcuyanqui. Tsaypami Diospa palabran
gellgarangancho nican: ‘Nogawan micur caycagmi contra sharcunga’ nir.
Tsay ninganga cumplingam.

19 Tsaycuna manard pdsaptinmi gamcunata willapaycd tsayn6 cananpa
cagta. NingdnoOlla pdsaptinran musyayanqui Tayta Dios cachamangan sal-
vacog cangata.

20 Willacuynita willacogcunata chasqueg cagcunaga nogatapis
chasquiycdyamanmi. Y nogata chasquicamarnaga cachamagni Tayta
Diostapis chasquiycdyanmi”.

Judas ranticunanpd cagta Jesus willacungan
(Mateo 26.20-25; Marcos 14.7-21; Lucas 22.21-23)
21 Tsayno nisquirnam shongunché Jesus pasaypa llaquicurnin nirgan:
“Gamcunapita jucniquim ranticamanga” nir.
22 Tsaynam discipuluncuna jucnin jucninpis ricapdnacuyargan maygancu-
napa nicangantapis mana musyarnin.

23Tsay nicangan dra paypa mas cuyay cag discipulunpis™ Jesuspalddunchémi
micur caycargan.

24 Tsaymi tsay cuyay discipulunta Simon Pedro séfiasllapa tapurgan may-
ganpd parlaycangantapis Jesusta ninanpa.

25 Tsaynam payga tapurgan: “Taytay, imaygdcunatd tsayga caycdya?” nir.

26 Tsayno tapuptinnam Jesus nirgan: “Tsayga tantata maticho tullpurcur
garanga cagmicanga” nir. Tsayno nisquirnam tantata tullpurcurnin gararir-
gan Simon Iscariotipa tsurin Judasta.

27 Satanas Judaspa shongunman yaycushgana captinmi Jesus cayné nir-
gan: “Ruranayquipa cagta jinallachona ruray” nir.

28 Tsaycho discipuluncuna manam ni mayganpis tantiyayargantsu imanir
tsayno nicangantapis.

29 Discipulu mayincunapa gellénincuna tsarag captinmi Judaspaga
yarpayargan fiestapd imallatapis rantipacamog Jesus cachaycanganta.
Waquincunanam yarpdyargan wactsacunata yanapag cachaycanganta.

30 Tsaynam Jesus garangan tantata chasquisquirnin Judasga jucllana

yargurirgan Satanas munanganta rurananpa. Patsaga tsacashganam car-
gan.

Cuyanacuypd Jesus yachatsicungan

31-32Judas yargusquiptin waquin cagcunallawan Jesus quédasquirnam nir-
gan: “Ora chaycdmunnam noga ciélupita shamog wanunipa. Wanusquiptimi
quiquin Tayta Dios cawaritsimanga. Cawascatsimaptinran runacuna tan-
tiyayanga noga Diospa tsurin cangdta y Tayta Dios munayyog canganta”.

33 “Cuyay wamralldnd cagcuna, ichicllanam faltaycan gamcunata ja-
girindpa. Waquincunata ninginollam gamcunatapis canan nica: Nogata
ashiydmarpis mananam tariyimanquitsu. Aywandpa cagman gamcuna man-
arami chayanquirdtsu”.

34 “Cananmi juc mushog mandamientuta yachatsiydshayqui. Jucniqui
jucniquicunapis shumag cuyanacuyanqui gamcunata noga cuyangdanolla.

35 Ningéndlla cuyanacuyaptiquim llapan runacuna tantiyacuyanga no-
gapa discipuliicuna cayangayquita”.

Pedro fiégananpd cagta Jesus parlangan
(Mateo 26.31-35; Marcos 14.27-31; Lucas 22.31-34)
36 Tsaynam Simon Pedro tapurgan: “Taytay, imaypatd aywacunqui?”
Niptin Jesusnam nirgan: “Noga aywanga cagmanga manaran aywan-
quiratsu. Peru gampis wanur shamunquinam” nir.
37 Tsaynam Pedro nirgan: “Taytay, ¢imanirtd cananga gampa gepayquita
shamiimantsu? Gam raycur noga wanundpdpis listum cayca”.
38 Tsayn0 niptinnam Jesus nirgan: “;Rasunpatsurd noga raycur wa-
nunayquipa listu caycanqui? Tsayno nirpis gallu manard cantaptinmi
quimsa cuti ‘Manam regitsu’ nimanqui” nir.

14

Tayta Diosman chdnantsicpd Jesuspa willacuynin ndni cuenta cangan

1 Tsaypitanam discipuluncunata Jesus nirgan: “Ama gamcuna
llaquicuyaytsu. Tayta Diosman ydracuyay. Tsaynolla nogamanpis
ydracayamuy.

* 13:23 Jesuspa laduncho tsay jamaraycag cuyay discipuloga cargan cay libruta gellgag cag Juanmi.

2 Papéni caycanganchfga atsca wayicunam caycan tardydnayquipa. Tsay-
manmi puntashad gamcuna shaydmunayquipd alistag. Tsaych0 mana captinga
manam alistag aywandpé willaclimantsu.

3 Alistapacascamurnam cutimushd gamcunata pushandpad. Tsayndpam
noga tarangé cagché gamcunawan tarashun.

4 Noga aywanga cagman Chayanaqupaga gamcuna musyayanquinam
maygan néinipa aywaydnayquipd cangantapis”.

5 Tsayn0 niptinnam Tomas nirgan: “Taytay, mayman aywanayquipa
cangantapis mana musyaycarga ¢imanOpatd musyaydman maygan ndnipa
aywaydndpa cagtapis?” nir.

6 Tsaynam Jesus nirgan: “Nogallaman yédracaydmuy. Papéni Tayta Dios
caycanganman chdyanayquipdga nogam pushayashayqui. Chayanayquipa
willacuynéga rasun cagllam y nogallam runacunatapis cawatsi. Tsaymi
nogata chasquicamag cagcunalla papdniman chdyanga.

7 Puntata manam nogata regiydmarguyquirdtsu. Canan regiydmarnin
chasquicaydmarnam itsanga papdnitapis chasquiycéiyanqui”.

8 Tsaynam Felipe nirgan: “Taytay, nogaga gamta regirpis manardmi Tayta
Diosta ricargoratsu. Tayta Diosta regiycatsillamay”.

9 Niptin Jesusnam nirgan: “Felipe, fi0papitana gamcunawan caycaptipis
¢manacu cananyag pi cangita musyaycunqui? Nogata regimag cagga Tayta
Diostapis reginmi. Nogata regiycdmarga ¢imanirtd rugacamanqui Tayta
Diosta regitsinapa?

10 sManacu criyinqui Tayta Dios nogawan caycanganta y nogapis pay-
wan caycangdta? Imaypis nogawan Tayta Dios captinmi ningédcuna y ru-
rangdcunapis quiquipa yarpayllapitatsu, sindga pay munangannéllam

11 Tsaymi Tayta Dioswan noga caycangdta y paypis nogawan caycanganta
nicaptéga criyiyamanquiman. Tsay nlngacunata mana criyimarpis milagru
rurangacunata ricaycarga criyiydmay ari”.

12 “Papéni Tayta Diosman cuticuptimi nogaman ydracamogcunaga noga
rurandpa cagcunata rurayanga. Tsayno rurayaptinmi masna runacuna
tantiyacur nogaman criyicayamunga.

13 Tsayn6 imaycatapis ruraydnayquipdga nogaman ydracamur papdniman
mafiacuyay. Mafiacuyaptiquega noga yanapayashayquim. Tsayndpam runacuna
maytsaychopis Tayta Diosta cisucur alabayanga.

14 Nogaman yaracamur mafacaydmaptiquega imaycatapis gamcunapa
rurashami”.

Yéracogcunalla Espiritu Santuta chasquiydnanpd Jesus ningan

15 “Gamcuna nogaman yédracamurga llapan ningécunata césucuyay.

16 Tsaynd cawanayquipdmi Tayta Diosman mafiacushd Espiritu Santuta
gamcunaman cachamunanpda. Espiritu Santunam imaypis gamcunawan
caycanga yanapaydashurniqui.

17 Nogaman mana ydracamogcunaga Espiritu Santuta manam chasquiyan-
gatsu. Paycunaga manam tantiyayantsu Espiritu Santo pi cangantapis. Gam-
cunam itsanga ningécunata criyir tantiyayanqui Espiritu Santo munayyog
cayninwan yanapacog canganta. Espiritu Santo shamurnam gamcunawan
imaypis caycanga”.

18-19“Ama yarpdyaytsu manana tincunantsicpa cagta. Wanungéapita cawar-
camurga gamcunawan tincushunrami. Tayta Diosta mana cédsucogcunawanga
mananam tincushdnatsu. Noga wanurpis cawamungdnOllam gamcunapis
cawayamunqui.

20 Tsay Oram tantiyayanqui Tayta Dioswan caycangita y gamcunawanpis
noga caycangata’.

21*Yachatsingécunata wiyacog cagga rasunpaypam nogaman yédracayamun.
Tsay ydracamogcunataga papdnipis y nogapis cuyar yanapayashami.
Tsayndpam musyatsicushd imaypis cuyacog cangata”.

22Tsayno niptinmi Santiagupa tsurin Judas (mana Iscariote cag) tapurgan:
“Taytay, nogacunata yanapayamanayqui caycaptinga ¢imanirtd waquin runa-
cunatapis mana yanapaycunquimantsu?" nir.

23 Tsaynam Jesus nirgan: “Nogaman yaracamur cdsucamagcunallatam cuya-
parnin papdniwan yanapayasha. Tsaymi cawascamur paycunawan imayyag-
pis cashd. Tsaynollam papdnipis paycunawan canga.

24 Nogaman yaracamur cdsumagcunallam ningédcunata rurayan. Noga willa-
paycangicunataga manam quiquipa yarpaylldpitatsu, sindga cachamagni
papanillapitam”.

25“Cay ningacunata willapaycd gamcunawan caycangdyagllam.

26 Gamcunapita aywacuptinam Espiritu Santuta Tayta Dios gamcunaman
cachamunga. Paynam Tayta Diospa willacuyninta y llapan ningécunatapis
yarpatsiyashunqui”.

27 “Gamcunapita aywacuptipis ama llaquicuyaytsu ni mantsacdyaytsu.
Aywacurpis gamcunata yanapaycdydshayquim alli ruraychd shumag
cawaydnayquipd. Noga yanapangdn0ga manam pipis yanapaydashunquitsu.

28 Papéni caycangan cagman cushishga aywacuptipis cutimundapé cagtaga
musyayanquim. Paypa munayninché caycangata musyaycarga gamcunapis
cushicuyanquimanmi, papéni cagman cuticuptipis.

29 Gamcunata tsayno willapaycad manard aywacurmi. Aywacusquiptinam
musyayanqui ningdcuna rasunpaypa canganta”.

30-31 “Satanaspa munayninta rurar présu tsariydménanpd runacuna
shaydmunganam. Tsaymi gamcunawan parlandpd tiempu canganatsu.
Satanasga imata ruraménanpdpis manam munayyogtsu. Tsayno
caycaptinpis paypa mandunta rurar runacuna shaydmuptin manam
imatapis parlacushétsu. Tsayndpam musyayanga Tayta Dios nimangannolla
llapantapis cumpliycangéta”.

“Acu, caypita aywacushunna”.

15

Uva plantapa yuranman iwalatsicuypa Jesus yachatsicungan

! Tsaypitapis jinallam Jesus parlapargan: “Nogaga Gva plantapa yu-
rannomi ca. Papaninam tsay lva plantapa duéfiunng.

2Nogaman ydracamogcunaga Uivapa ramancunanOmi cayan. Tsaymi maygan
ramapis mana wayuptinga papani mutucachasquin. Peru c6sa wayog cagtaga
papani shumag cuidarmi llaumapan mas wayunanpa.

3 Gamcuna shumag llaumapashga tiiva plantanOmi yachatsingicunata
chasquicur jutsayquicunapita perdonashgana caycdyanqui.

4 Uvapa rdman troncunchd mana carga manam wayunmantsu. Tsay
cuentanodllam gamcunapis nogaman mana yaracaydmurga Tayta Dios munan-
ganno cawayanquitsu”.

> “Nogaga ca Uvapa yuranndmi. Gamcunanam ramdécunand caycdyanqui.
Tsaymi nogaman yaracaydmuptiquega yanapayashayqui Tayta Dios munan-
ganno cawayanayquipd. TsaynOpam gamcunapis Uva planta pasaypa wayo-
gno allita rurar cawayanqui. Nogaman mana ydracamurga manam Tayta Dios
munanganng cawayanquitsu.

6 Pipis nogaman mana yéracamog cagcunaga mutucachasquir tsaquicu-
nanpa ]1tasqu1yangann0m1 canga. Tsay tsaquishga rdmacunataga gorisquirmi
cayascanyan

7“Tsaymi nogaman imaypis yaracamur yachatsingdcunata casucur cawayay.
Tsayno cawarga llapan mafiacaydmangayquitam chasquiyanqui.

8 Noga munangind cawarmi rasunpaypa discipuliicuna cayanqui. Gam-
cuna alli cawayangayquipitam runacuna nogata chasquiydmanga. Tsayno
chasquiyamaptinmi papéani alldpa cushicunga”.

9-10 “Papdni cuyamangannomi nogapis gamcunata cuyd. Tsayno cuyay-
captéga gamcunapis cdsuydmar cawayay. TsaynOllam nogapis, papdni
cuyamaptin, nimangancunata casucu.

11 Gamcunata tsayné parlapaycd noga cushishga cawangano gamcunapis
cushishga imaypis cawayanayquipdmi”.

12 “Mandangéta cdsucur jucniqui jucniquipis cuyanacuyay gamcunata
noga cuyanganolla.

13Rasunpaypa cuyacog carga pipis cuyanacunganpdga vidantapis ogranmi.
Tsay cuyacuynodga manam cuyacuy cannatsu.

14Llapan ningdcunata cdsumarga gamcunapis cuyay amigilicunam cayanqui.

15 Juc sirvipacog runataga manam patronnin willapantsu imata yarpay-
cangantapis. Gamcunataga cuyarninmi papinl nimangancunata llapanta
willaparg('j”.

16 “Cuyaynicuna caycdyanqui manam gamcuna nogata
acrayamangayquipitatsu, SinOga gamcunata noga acrangipitam. Tsaymi
gamcunata cachayca w